
ᓈᓐᓯ ᑐᐱᖅ 
ᑲᑎᒪᔨᕋᓛᓄᑦ ᐊᓪᓚᑦᑎ 

ᖂᔪ ᓄᓱᑦᑕᖅ 
 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐊᐱᕆᔪᒪᓪᓗᒍ ᐊᓚᕋᓚᒃ ᑐᒃᓯᐊᓂᒃᑯᑦ ᒪᑐᐃᖅᓯᖁᓪᓗᒍ.  
 
>>ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᓐᓄᓴᒃᑯᑦ, ᓯᕗᓕᖅᑎ, ᐊᖓᔪᖅᑳᑦ ᐊᒻᒪᓗ ᒪᓕᒐᓕᐅᖅᑏᑦ. ᐅᓪᓗᒥ 
ᑲᑎᒪᔾᔪᑎᒃᓴᓅᕐᓗᑕ. ᑲᑎᒪᔾᔪᑎᒃᓴᖅ 2. ᐊᖓᔪᖅᑳ ᐅᖃᐅᓯᖏᑦ. ᐊᖓᔪᖅᑳ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑦ ᐅᖃᐅᓯᖏᑦ 085 - 2(2): ᓄᓇᕗᒻᒥ ᐅᐃᕖᑦ ᐃᓕᓐᓂᐊᑎᑐᓕᕆᓂᕐᒧᑦ ᑲᑎᒪᔨᖏᑦ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᑎᓯᔪᖓ ᐃᓕᓴᕆᒍᒪᓪᓗᒋᑦ ᓄᓇᕗᒻᒥ ᐅᐃᕖᑦ 
ᐃᓕᓐᓂᐊᑎᑐᓕᕆᓂᕐᒧᑦ ᑲᑎᒪᔨᖏᑦ ᖁᕕᐊᓱᒍᑎᖃᕐᓂᐊᑎᓪᓗᒋᑦ ᓯᕗᓪᓕᖅᐹᒥᒃ ᑲᑎᒪᔾᔪᐊᕐᓂᕐᒥᒃ ᑕᕝᕙᓂ ᑕᖅᑭᒥ. 
 
ᓄᓇᕗᒻᒥ ᐅᐃᕖᑦ ᐃᓕᓐᓂᐊᑎᑐᓕᕆᓂᕐᒧᑦ ᑲᑎᒪᖏᑦ ᐃᓕᓴᕆᔭᐅᓪᓚᑦᑖᓚᐅᖅᑐᑦ ᐋᒌᓯ 2004-ᒥ ᐃᒻᒥᒃᑯᑦ 
ᐊᐅᓚᓂᖃᖅᑐᑎᒃ ᑎᒥᙳᓚᐅᕐᖓᑕ ᐱᔾᔪᑎᖃᖅᑐᑎᒃ ᐊᐅᓚᑦᓯᓂᕐᒧᑦ ᐅᐃᕖᒃᑯᑦ ᐃᓕᓐᓂᐊᕐᕕᖓᓂᒃ I'ecole des 
Trois_Soleils. ᑲᑎᒪᔩᑦ ᑐᕌᒐᖃᕝᕕᓖᑦ ᒥᓂᔅᑕᖓᓄᑦ ᐃᓕᓐᓂᐊᕐᓂᕆᓕᕆᒃᑯᑦ ᐊᒻᒪᓗ ᒫᓐᓇᐅᔪᖅ 
ᐃᖅᑲᓇᐃᔭᖅᑎᒃᓴᖅᓯᐅᓕᖅᑐᑦ ᓯᕗᓪᓕᖅᐹᒥᒃ ᐊᖓᔪᖅᑳᖑᓂᐊᖅᑐᒥᒃ. 
 
ᓴᖅᑭᖅᑕᐅᓯᒪᓂᖏᑦ ᑲᑎᒪᔩᑦ ᖁᕕᐊᒍᓱᐊᒍᑕᐅᔪᑦ ᒐᕙᒪᒃᑯᑦ ᐊᖏᕈᑎᖃᖅᓯᒪᓂᖏᓐᓄᑦ ᐅᔾᔨᕆᔭᖃᑦᓯᐊᕐᓂᕐᒧᑦ 
ᐅᖃᐅᓯᓕᕆᓂᒃᑯᑦ ᐊᒻᒪᓗ ᐃᓕᖅᑯᓯᓕᕆᓂᒃᑯᑦ ᐱᔪᓐᓇᐅᑎᖏᓐᓂᒃ ᓄᓇᕗᒻᒥᐅᓕᒫᑦ. 
 
ᐅᖃᖅᑎ, ᐃᓇᑕᒃᑲ ᒪᓕᒐᓕᐅᖅᑎᐅᖃᑎᓕᒫᒃᑲ ᖁᕕᐊᒍᔾᔨᖃᑐᒋᒍᒪᓪᓗᒋᑦ ᐊᖓᔪᖅᑳᖓᓐᓂᒃ, ᑳᓚᐃ ᒫᓗᕆ, 
ᐊᒻᒪᓗ ᑲᑎᒪᔨᖏᑦ: ᔮᒃ ᕗᐊᑦᓰ, ᒫᑯ ᑑᓲ, ᔮᓯᓐᑦ ᔫᕉ ᐊᒻᒪᓗ ᔨᐊᕝ ᐹᒃᓕ. 
 
ᐅᖃᖅᑎ, ᑕᒪᓐᓇ ᐃᔾᔪᐊᕋᑦᓴᑦᓯᐊᖑᕗᖅ ᑲᑐᔾᔨᖃᑎᒌᓐᓂᕆᓯᒪᔭᖏᑦ ᐅᐃᕖᓕᕆᓂᕐᒧᑦ ᐱᓕᕆᔨᖏᑦ 
ᐃᓕᓐᓂᐊᕐᓂᓕᕆᔨᒃᑯᓐᓂᑦ ᐊᒻᒪᓗ ᐅᐃᕖᑦ ᐃᖃᓗᒻᒥᐅᑦ. 
 
ᖁᕕᐊᒍᑎᕙᕘᑦ ᐃᖅᑲᓇᐃᔭᖅᑎᖏᑦ ᐊᒻᒪᓗ ᐅᐃᕖᑦ ᓄᓇᖅᑲᑎᕗᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 



ᐊᐃᐱᖅ, ᒫᑦᓯ 15, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳ ᐲᑯ. 
 

ᐊᖓᔪᖅᑳᑦ ᐅᖃᐅᓯᖏᑦ 086 - 2(2): ᐃᖅᑲᓇᐃᔭᕈᓐᓇᓂᕐᒧᑦ ᐅᐸᓗᖓᐃᔭᕐᕕᒃ ᐃᖃᓗᓐᓂ 
 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ, ᖁᕕᐊᑦᑐᖓ ᐅᖃᐅᓯᕆᒍᓐᓇᕋᒃᑯ ᐃᓕᓐᓂᐊᕐᓂᓕᕆᔨᒃᑯᑦ, 
ᑲᑐᔾᔨᖃᑎᖃᑦᑐᑎᒃ ᕿᑭᑦᑖᓗᒻᒥ ᓇᒻᒥᓂᖃᖅᑐᓄᑦ ᐱᕙᓪᓕᐊᔪᓕᕆᕕᒻᒥ, ᐊᑐᐃᓐᓇᐅᑎᔅᓯᓕᕐᒪᑕ 
ᐃᖅᑲᓇᐃᔭᕈᓐᓇᓂᕐᒧᑦ ᐃᑲᔪᕈᑎᓂᒃ ᐃᖃᓗᒻᒥᐅᓄᑦ - ᕕᕝᕗᐊᓕᐅᑉ ᕿᑎᐊᓂᓂᒃ 200 ᐃᑲᔪᖅᑕᐅᒋᐊᖅᑐᑦᑐᑦ 
ᐅᐸᑦᓯᒪᔪᑦ. 
 

ᐊᕐᕌᒍᓄᑦ ᐱᖓᓱᓄᑦ ᐱᓕᕆᐊᖑᓂᐊᖅᑐᖅ ᐃᑲᔪᕈᑕᐅᓗᓂ ᓄᓇᕗᒻᒥᐅᓂᒃ ᐱᔪᓐᓇᓂᖅᑖᐸᓪᓕᐊᒍᓐᓇᖁᓪᓗᒋᑦ 
ᕿᓂᕈᓐᓇᓂᕐᒧᑦ, ᐃᖅᑲᓇᐃᔮᖅᑖᕋᓱᐊᕈᓐᓇᓂᕐᒧᑦ, ᐊᒻᒪᓗ ᐃᖅᑲᓇᐃᔮᒥᓂᒃ ᐱᓯᒪᐃᓐᓇᕈᓐᓇᓂᕐᒧᑦ. 
ᐃᑲᔫᓯᐊᖅᑖᖅᑐᓕᕆᓂᕐᒧᑦ ᐃᖅᑲᓇᐃᔭᖅᑏᑦ ᑐᓴᖅᐸᓪᓕᐊᖃᑦᑕᓕᕇᖅᑐᑦ ᑐᓴᕈᒥᓇᖅᑐᓂᒃ ᐃᑲᔪᖅᑕᐅᓯᒪᔪᓂᒃ, 
ᑐᙵᓱᒃᑎᑦᑎᔪᓂᒃ ᐱᕕᖃᑦᑎᑕᐅᓂᕐᒧᑦ ᓯᕗᒧᑦ ᑲᔪᓯᒋᐊᕈᑎᖃᕐᓂᕐᒧᑦ. 
 

ᑮᓇᐅᔭᖃᑦᑎᑕᐅᔪᑦ ᐃᖅᑲᓇᐃᔭᕈᓐᓇᓂᕐᒧᑦ ᐅᐸᓗᖓᐃᔭᕐᕕᒃ ᐊᑭᓕᖅᓱᒃᑕᐅᕙᑦᑐᖅ ᐃᖅᑲᓇᐃᔭᖅᑎᓂᒃ 
ᐱᕙᓪᓕᐊᑎᑦᓯᓂᕐᒧᑦ ᐊᖏᖃᑎᒌᒍᑎᒃᑯᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᔾᔪᐊᑯᓐᓂᒃ ᐊᒻᒪᓗ 
ᐱᔪᓐᓇᕐᓂᖅᑖᖅᐸᓪᓕᐊᒧᓕᕆᔨᒃᑯᓐᓂᑦ ᑲᓇᑕᒥ. ᑖᓐᓇ ᐊᖏᖃᑎᒌᒍᑦ ᐊᐅᓚᓂᖃᖅᓯᒪᓕᖅᑐᖅ ᐊᕐᕌᒍᓂᒃ 6-ᓂᒃ 
ᐊᒻᒪᓗ ᓄᓇᕗᒻᒧᑦ ᑮᓇᐅᔭᖅᑖᕈᑕᐅᕚᑦᑐᓂ $2.6 ᒥᓕᐊᓐᓂᒃ ᐊᕐᕌᒍᑕᒫᑦ ᐱᓂᒻᒪᒃᓴᐃᓂᕐᒧᑦ, ᖃᐅᔨᓴᕐᓂᕐᒧᑦ ᐊᒻᒪᓗ 
ᐱᓕᕆᐊᓂᒃ ᐊᐅᓚᑦᓯᓂᕐᒧᑦ. 
 

ᑖᓐᓇ ᒐᕙᒪᑐᖃᒃᑯᓐᓂᒃ-ᓄᓇᕗᒻᒧᑦ ᑲᑐᔾᔨᖃᑎᒌᓐᓂᖅ ᐊᒥᓱᓂᒃ ᑲᔪᓯᑦᓯᐊᓂᖃᖅᓯᒪᕗᖅ. ᓲᕐᓗ:  
 

• ᐊᕐᕌᓂ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ ᐱᓕᕆᐊᖅ ᕿᒥᕐᕈᔭᐅᓚᐅᖅᑐᖅ ᖃᐅᔨᓴᖅᑐᑎᒃ 
ᐋᖅᑭᐅᒪᓪᔪᑎᐅᒍᓐᓇᖅᑐᓂᒃ ᐊᒻᒪᓗ ᐱᕕᖃᕝᕕᐅᒍᓐᓇᖅᑐᓂᒃ ᐱᕚᓪᓕᕈᑎᐅᔪᓐᓇᕐᓗᑎᒃ 
ᐱᔨᑦᓯᕋᐅᑎᑦᑎᓐᓄᑦ;  

• ᐃᓪᓗᖁᑏᑦ ᕿᒥᕐᕈᔭᐅᓚᐅᖅᑐᑦ ᖃᐅᔨᓴᖅᑕᐅᓪᓗᑎᒃ ᒫᓐᓇᐅᔪᖅ ᐊᒻᒪᓗ ᓯᕗᓂᒃᓴᑦᑎᓐᓂ 
ᐃᓂᒋᔭᐅᒍᓐᓇᕐᕋᔭᖅᑐᓂᒃ ᓴᓇᔪᓕᕆᓂᕐᒧᑦ ᐊᒻᒪᓗ ᐃᖅᑲᓇᐃᔮᑦᓴᓂᒃ ᐱᓕᒻᒪᑦᓴᐃᕕᐅᒍᓐᓇᖅᑐᓂᒃ 
ᓄᓇᕗᒻᒥ, ᐊᒻᒪᓗ 

• ᓄᑖᖅ ᐃᖅᑲᓇᐃᔮᕆᓂᐊᖅᑕᖏᓐᓄᑦ ᑐᕌᒐᒃᓴᓕᐅᖅᑎᑖᖅᑐᑎᒃ ᖁᕐᓗᖅᑑᕐᒥ ᐱᒋᐊᓚᐅᖅᑐᓂ 
ᔮᓐᓄᐊᓕᐅᑎᓪᓗᒍ. 

 

ᐃᓱᒪᒋᔭᖃᑦᑐᒍᑦ ᑕᐃᒃᑯᐊ ᐃᖅᑲᓇᐃᔮᒃᓴᖃᖏᑦᑐᑦ, ᐃᑦᑲᓇᐃᔮᑦᓴᓂᒃ ᐊᒥᒐᖅᓯᔪᑦ ᐅᕝᕙᓘᓐᓃᑦ ᐃᖅᑲᓇᐃᔮᒥᓂᒃ 
ᔭᒐᐃᑐᐃᓐᓇᕆᐊᓖᑦ ᐱᕚᓪᓕᕈᑎᖃᕐᓂᐊᕐᓂᖏᓐᓂᒃ ᐃᖅᑲᓇᐃᔭᕈᓐᓇᓂᕐᒧᑦ ᐅᐸᓗᖓᖏᔭᕐᕕᒻᒧᑦ 
ᐊᑐᐃᓐᓇᖃᕐᕕᐅᒍᓐᓇᓂᐊᖅᑐᑦ ᐊᑦᔨᒌᖏᑦᑐᓄᑦ ᐱᔨᑦᓯᕋᐅᑎᓄᑦ, ᖃᓪᓗᓈᑎᑐᑦ, ᐅᐃᕖᑎᑐᑦ ᐊᒻᒪᓗ ᐃᓄᒃᑎᑐᑦ, 
ᐃᓚᒋᓕᐅᑎᓪᓗᒋᑦ: 
 

• ᑐᑭᓯᒋᐊᕈᑎᓂᒃ ᐃᖅᑲᓇᐃᔮᑦᓴᐃᑦ ᐊᑐᐃᓐᓇᐅᓂᖏᓐᓂᒃ ᐃᑲᔪᕈᑕᐅᔪᓐᓇᕐᓗᑎᒃ ᐸᕐᓇᐃᓂᐊᕐᓂᖏᓐᓄᑦ 
ᐃᖅᑲᓇᐃᔮᑦᓴᖅᓯᐅᕐᓂᐊᕐᓂᕐᒧᑦ ᐊᑐᐃᓐᓇᖃᕐᕕᐅᓗᑎᒃ ᖃᕆᓴᐅᔭᓂᒃ ᐊᒻᒪᓗ ᐊᒥᓱᓕᐅᕈᑎᓂᒃ 
ᐃᖅᑲᓇᐃᔮᕆᓯᒪᔭᕐᒥᓂᒃ ᑎᑎᕋᕈᓐᓇᓂᕐᒧᑦ,  

• ᑎᑎᖅᑲᓂᒃ ᑎᑎᕋᕆᐅᖅᓴᒍᓐᓇᕐᓗᑎᒃ ᐃᑲᔪᖅᑕᐅᒍᓐᓇᕐᓗᑎᒃ ᑎᑎᕋᖅᓯᓂᕐᒧᑦ ᑕᑕᑎᕆᐊᓕᓐᓂᒃ ᐊᒻᒪᓗ 
ᐃᖅᑲᓇᐃᔮᖅᑖᕋᓱᐊᕈᑎᓂᒃ ᑕᑕᑎᕆᐊᓕᓐᓂᒃ, ᐊᒻᒪᓗ 

• ᐱᓕᒻᒪᑦᓴᔭᐅᒍᓐᓇᕐᓗᑎᒃ - ᑲᑎᙵᑎᑕᐅᓗᑎᒃ ᐊᒻᒪᓗ ᐃᒻᒥᒃᑯᑦ - ᐃᖅᑲᓇᐃᔮᕆᓯᒪᔭᖏᓐᓂᒃ 
ᑎᑎᕋᕆᐅᖅᓴᓂᕐᒧᑦ, ᐃᖅᑲᓇᐃᔮᑦᓴᖅᓯᐅᕈᓐᓇᓂᕐᒧᑦ, ᐃᖅᑲᓇᐃᔮᖅᑖᕋᓱᐊᕐᓗᑎᒃ 
ᐊᐱᖅᓱᖅᑕᐅᒋᐅᖅᓴᓂᕐᒧᑦ,  

• ᐊᒻᒪᓗ ᐃᖅᑲᓇᐃᔮᖅᑖᒥᓂᒃ ᐱᓯᒪᑯᑖᒐᓱᐊᕈᓐᓇᓂᕐᒧᑦ. 
 

ᐅᖃᖅᑎ, ᒐᕙᒪᒃᑯᑦ ᓯᕗᓕᐅᔾᔨᒍᒪᓯᒪᔪᑦ ᐃᑲᔪᕈᒪᓂᕐᒧᑦ ᐃᓅᓯᓕᒫᖅ ᐃᓕᑉᐸᓪᓕᐊᖏᓐᓇᓂᕐᒧᑦ. 
ᐃᖅᑲᓇᐃᔭᕆᐅᖅᓴᓂᕐᒧᑦ ᐱᓕᕆᐊᑦ ᐊᒻᒪᓗ ᐊᑐᖃᑦᑕᕐᓂᖅ ᑲᑐᔾᔨᖃᑎᒌᓐᓂᐅᔪᓂᒃ ᐱᓕᕆᐊᖃᕈᑎᒋᓪᓗᒋᑦ 
ᐊᒥᓱᕐᖑᐸᓪᓕᐊᒧᓄᑦ ᐃᓕᓐᓂᐊᑲᓐᓂᖃᑦᑕᕈᒪᔪᓄᑦ ᐊᒻᒪᓗ ᐱᓕᒻᒪᑦᓴᖃᑕᐅᒍᒪᔪᑦ ᑐᕌᒐᓪᓚᑦᑖᖑᔫᒃ 
ᐱᓇᓱᐊᖅᑕᕗᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ.  
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 211 - 2(2): ᒪᓕᒐᓕᐅᖅᑎᖓᓄᑦ ᓇᓄᓕᐅᑉ ᒪᒥᐊᓲᑎᖏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᑕᕝᕙᓂ ᑲᑎᒪᕕᒻᒥ ᒪᒥᐊᒍᒪᓪᓗᖓ ᐱᓂᐊᕐᓂᕆᓚᐅᖅᑕᓄᑦ 
ᐅᓪᓗᑐᐃᓐᓇᐅᓚᐅᖅᑐᒥ. 
 
ᓄᖅᑲᖓᑲᐃᓐᓇᑎᓪᓗᑕ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ, ᐅᖃᐅᓯᖃᓚᐅᕐᕋᒪ ᒪᓕᒐᓕᐅᖅᑎᖓᓄᑦ ᓇᑦᑎᓕᒃ 
ᓈᒻᒪᖏᑦᑑᓚᐅᖅᑐᓂᒃ ᐅᖃᐅᓯᕆᔭᒃᑲ ᐊᒻᒪᓗ ᓂᐱᒃᑯᑦ. 
 
ᐅᖃᖅᑎ, ᒪᒥᐊᓪᓚᕆᑉᐳᖓ ᒪᓕᒐᓕᐅᖅᑎᒧᑦ, ᐃᓕᓐᓄᑦ ᐊᒻᒪᓗ ᐃᓘᓇᖏᓐᓄᑦ ᒪᓕᒐᓕᐅᖅᑎᓄᑦ ᑕᒪᑐᒧᖓ. 
 
ᐅᖃᐃᓇᓲᖑᒐᒪ ᖃᖓᑐᐃᓐᓇᒃᑯᑦ ᐅᐸᓗᖓᐃᖅᓯᒪᐃᓐᓇᕆᐊᖃᕐᓂᕐᒥᒃ ᐊᒻᒪᓗ ᖃᓄᐃᓕᐅᕐᓂᕆᔭᑦᑎᓐᓄᑦ 
ᑲᒪᔭᕆᐊᖃᕐᓂᑎᓐᓂᒃ ᐅᕙᑦᑎᓐᓂᒃ. ᑕᒪᑐᒧᖓᓕ, ᐊᐃᕙᒍᑎᖃᑦᑎᓪᓗᑕ ᐊᒻᒪᓗ ᐊᓕᐊᓇᐃᒍᓱᒍᓐᓃᑎᓪᓗᖓ, 
ᑲᖐᓱᒍᑎᖃᓚᐅᕐᕋᒪ ᐊᖓᔪᖅᑳᑉ ᐃᓕᖅᑯᓯᕆᓚᐅᖅᑕᖓᓄᑦ ᐅᕙᓐᓄᑦ ᒪᓕᒐᓕᐅᖅᑎᐅᓪᓗᖓ ᑲᑎᒪᓂᖃᑦᑐᓪᓗᑕ 
ᐱᒋᐊᕐᓕᕋᑖᖅᑎᓪᓗᒍ ᐅᓪᓗᖓᓂ. 
 
ᖃᐅᔨᒪᒐᑦᓯ, ᓄᖅᑲᖓᓚᐅᖅᓯᒪᖏᓐᓇᒪ ᐊᐱᕆᑦᑕᐅᓕᖃᑦᑕᕐᓇᖓᓗ ᑭᐅᔭᕐᓂᖏᑦᑐᓂᒃ ᐊᐱᖅᑯᑎᓂᒃ 
ᒐᕙᒪᒃᑯᓐᓄᑦ. ᓂᕆᐅᒋᓪᓗᒋᓪᓗ ᐊᖓᔪᖅᑳᑦ ᑭᐅᑦᑎᐊᖃᑦᑕᕆᐊᖏᓐᓂᒃ ᐊᒻᒪᓗ ᐅᑉᐱᕈᓱᓪᓗᑎᒃ. 
ᓂᕆᐅᒋᓪᓗᒋᑦᑕᐅᖅ ᐃᖅᑲᒍᓱᓪᓗᑎᒃ ᐱᔪᓐᓇᕐᓂᖓᓂᒃ ᐊᒻᒪᓗ ᐱᓕᕆᐊᕆᔭᖓᓂᒃ ᒪᓕᒐᓕᐅᖅᑎᐅᑉ ᑕᒫᓂ 
ᑲᑎᒪᕕᒻᒥ ᐊᐱᕆᔭᐅᖃᑦᑲᕐᓗᑎᒃ ᑲᑉᐱᐊᓱᖏᓗᑎᒃ. 
 
ᓇᓗᓇᐃᖅᓯᑲᓐᓂᕈᒪᓪᓗᖓ ᐅᕙᖓ ᐃᖅᑲᒍᓱᑦᑎᐊᕐᓂᓐᓂᒃ ᐊᖓᔪᖅᑳᒥᒃ. ᐱᔭᕆᐊᑐᔪᒥᒃ ᐱᓕᕆᐊᖃᕐᒪᑦ, ᐊᒻᒪᓗ 
ᑐᓂᔭᐅᓚᐅᖅᑐᓂ ᐃᓚᖏᓐᓂᒃ ᐱᓗᐊᖅᑐᓂᒃ ᐱᓕᕆᐊᕆᔭᕆᐊᖃᒻᒪᕆᑦᑐᓂᒃ ᐊᑲᐅᖏᓕᐅᕈᑎᓂᒃ. ᐅᕙᖓᓕ 
ᐃᓚᐅᓂᕆᓚᐅᖅᑕᓐᓄᑦ, ᐅᖃᕈᓐᓇᖏᑦᑐᖓ ᕿᓄᐃᓂᐊᖏᓐᓂᕋᓕᕐᓗᖓ ᑕᐃᒪᖓᑕᒫᑦ, ᑭᓯᐊᓂᓕ 
ᐃᖅᑲᒍᓱᑦᑎᐊᓂᒃᑯᑦ ᐱᓕᕆᓂᐊᖅᐳᖓ. 
 
ᓱᓕ, ᒪᒥᐊᑉᐳᖓ ᐊᖓᔪᖅᑳᒧᑦ, ᐃᓕᓐᓄᑦ, ᐃᓘᓇᖏᓐᓄᑦ ᒪᓕᒐᓕᐅᖅᑎᓄᑦ ᐅᕙᓂ ᐊᒻᒪᓗ ᓇᒥᑐᐃᓐᓇᖅ, 
ᑐᓵᓚᐅᖅᑐᓄᑦ ᐅᖃᐅᓯᕆᔭᓐᓂᒃ ᐅᓪᓗᑐᐃᓐᓇᐅᑎᓪᓗᒍ, ᓈᒻᒪᓚᐅᖏᒻᒪᑕ ᐊᒻᒪᓗ ᐅᖃᕆᐊᖃᓚᐅᖏᒃᑲᓗᐊᕐᕋᒃᑭᑦ, 
ᐊᒻᒪᓗ ᒪᒥᐊᒋᑦᑎᐊᕐᐸᒃᑲ. ᖁᔭᓐᓇᒦᒃ, ᐊᖓᔪᖅᑳ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᐊᓪᓗᒃᑲᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 212 - 2(2): ᐊᖏᕐᓂᖅ ᒪᒥᐊᓐᓂᕐᒥᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᓂᑯᕕᑉᐳᖓ ᐅᓪᓗᒥ ᐅᖃᕈᒪᓪᓗᖓ ᐱᔪᓐᓇᐅᑎᓐᓂ 
ᐅᖃᐅᓯᖃᕈᒪᓪᓗᖓ. ᐅᖃᖅᑎ, ᓈᓚᑦᑎᐊᑲᐃᓐᓇᕋᒃᑭᑦ ᒪᓕᒐᓕᐅᖅᑎᐅᑉ ᐃᖃᓗᐃᑦ ᕿᑎᐊᓄᑦ ᐅᖃᐅᓯᕆᔭᖏᑦ 
ᐱᔾᔪᑎᖃᕐᑐᑦ ᖃᓄᐃᓕᐅᕈᑎᐅᔪᔪᒥ ᒪᓕᒐᓕᐅᕐᕕᑎᓐᓂ. ᐅᖃᖅᑎ, ᐊᑐᐃᓐᓇᐅᓕᖅᐳᖓᓕ ᐊᖏᕈᒪᓪᓗᖓ 
ᒪᓕᒐᓕᐅᖅᑎᐅᑉ ᒪᒥᐊᔾᔪᑎᖓᓂᑦ ᐅᖃᐅᓯᕆᔭᖏᓐᓂ. 
 
ᐅᖃᖅᑎ, ᒪᓕᒐᓕᐅᖅᑏᑦ ᒪᓕᒐᓕᐅᕐᕕᑎᓐᓂ ᓂᕈᐊᖅᑕᐅᓚᐅᖅᑯᑦ ᑭᒡᒐᑐᖅᑕᖏᓐᓄᑦ ᑭᒡᒐᑐᖅᑕᐅᓂᐊᕐᓂᖕᓐᓄᑦ 
ᒪᓕᒐᓕᐅᕐᕕᑎᓐᓂ. ᑭᒡᒐᑐᖅᑕᕗᑦ ᓂᕆᐅᓐᓂᖃᖅᑯᑦ ᐊᑐᖅᑕᐅᓂᐊᖅᑐᒥᑦ ᐃᔾᔪᐊᓯᑦᑎᐊᑎᑦᑎᓂᕐᒥᑦ  

ᖃᓄᐃᓕᐅᕈᑎᒋᔭᑦᑦᑎᓐᓂ ᐊᓯᑦᑎᓐᓂ ᐃᓗᐊᓂ ᐊᒻᒪᓗ ᓯᓚᑖᓂ ᒪᓕᒐᓕᐅᕐᕕᑎᓐᓂ, ᐊᒻᒪᓗᑦᑕᐅᖅ ᑕᒪᒃᑯᐊ 
ᑲᒪᒋᔭᕆᐊᖃᕐᑕᕗᑦ ᖁᑦᑎᓂᖅᐹᑎᑐᑦ ᐃᖅᑲᓇᐃᔮᕆᓗᒋᑦ. 
 
ᐱᒻᒪᕆᐊᓗᕗᖅ ᑭᓇᑐᐃᓐᓇᖅ ᒪᓕᒐᓕᐅᖅᑎ ᐊᑐᕆᐊᖃᙱᓚᖅ ᑲᑉᐱᐊᓵᖅᑕᐅᓂᕐᒥᑦ, ᐃᓕᕋᓇᖅᓵᖅᑕᐅᓂᕐᒥᑦ, 
ᐅᕝᕙᓘᓐᓃᑦ ᐅᖃᐅᓯᒃᑯᑦ ᐊᑐᕐᓂᓗᓐᓂᕐᒥᑦ ᐊᒻᒪᓗ ᑖᒃᑯᓂᖓ ᐊᑐᖅᐸᙱᓚᒍᑦ. ᑕᒪᓐᓇᓕ ᐱᔪᒪᓂᕆᕙᕋ ᐊᒻᒪᓗ 
ᑕᐃᒪᐃᔾᔪᑎᒋᓂᐊᖅᑲᕋ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑕᒪᓐᓇ ᐃᓱᒪᒋᙱᓚᕋ ᐱᔪᓐᓇᓂᕐᒥᑦ ᐅᖃᐅᓯᖃᕐᓂᕐᒥᑦ, ᒪᓕᒐᓕᐅᖅᑎᐅᓪᓕ 
ᐅᖃᐅᓯᕆᔭᖏᑦ ᑐᓴᖅᑕᐅᑦᑎᐊᒻᒪᕆᑉᐳᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᕋᓚᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 213 - 2(2): ᐃᓐᓇᑐᖃᐃᑦ ᑲᑎᒪᓂᖏᑦ ᐃᖃᓗᓐᓂ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᑐᓴᑐᐃᓐᓇᓂᐊᕐᓇᖓ ᐃᓐᓇᑐᖃᐃᑦ ᐃᖃᓗᓐᓄ 
ᑎᑭᑎᑕᐅᔪᑦ ᑲᑎᒪᔭᖅᑐᕐᑎᑦ. ᖃᐅᔨᒪᕗᖓᓕ ᐱᒋᐊᖅᑎᑦᑎᓂᐊᕐᖓᑕ ᑕᕝᕙᙵᑦ ᐃᓐᓇᑐᖃᐃᑦ ᑲᑎᒪᓂᖏᓐᓂ, 
ᖁᓚᕐᓇᖓ ᐅᕙᑦᑎᓐᓂ ᐃᑲᔪᕐᓂᐊᕐᖓᑕ. 
 
ᖁᕕᐊᒻᒪᕆᑉᐳᖓ ᐃᓐᓇᑐᖃᓕᒫᑦ ᐅᕙᓃᑦᑑᔮᖅᑯᑦ ᐅᓪᓗᒥ ᐃᖃᓗᓐᓂ, ᐊᒻᒪᓗ ᐃᓚᖏᑦ ᐊᑯᓂᒻᒪᕆᒃ 
ᖃᐅᔨᒪᓕᖅᑕᒃᑲ ᐃᖅᑲᓇᐃᔭᖃᑦᑕᑎᓪᓗᖓ ᒐᕙᒪᒃᑯᓐᓄᑦ 1960-ᓂᑦ. ᐃᓚᖏᑦ ᐃᓅᓯᓕᕆᔨᐅᕙᓚᐅᖅᑯᑦ 
ᓄᓇᓕᓐᓂ. 
 
ᐃᓐᓇᑐᖃᐅᓕᕋᓗᐊᖅᑎᓪᓗᒋᑦ, ᐃᑲᔪᖅᑯᑦ ᒐᕙᒪᒃᑯᓐᓂ ᓄᓇᕗᒻᒥ, ᐊᒻᒪᓗ ᐃᓱᒪᒋᑦᑎᐊᓂᕐᒥᑦ ᓴᖅᑭᔮᕐᕕᐅᖁᕙᒃᑲ 
ᒪᓕᒐᓕᐅᕐᕕᑎᓐᓅᖅᑲᑕ ᐊᒻᒪᓗ ᓇᒥᑐᐃᓐᓇᖅ ᑕᒫᓂ. ᑕᐃᒪᙵᓕᒫᖅ ᐃᓅᒻᒪᑕ, ᐅᕙᑦᑎᓐᓂ ᐃᑲᔪᖃᑦᑕᕐᓯᒪᕗᑦ 
ᒐᕙᒪᒃᑯᓐᓄᑦ ᓄᓇᕗᒻᒥ. ᖁᕕᐊᓱᑉᐳᖓᓕ ᑖᔅᓱᒥᖓ ᐅᖃᐅᓯᖃᕆᐊᔅᓴᖅ ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐹᓇᐸᔅ. ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 214 - 2(2): ᑲᓇᑕᒥ ᐅᑭᐅᒃᑯᑦ ᐱᙳᐊᕐᓂᖅ - ᖁᕐᓗᖅᑑᖅ ᐱᙳᐊᖅᑎᖏᑦ 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᐱᔾᔪᑎᖃᕐᑐᖓ ᑲᓇᑕᒥ ᐊᐅᔭᒃᑯᑦ 
ᐱᙳᐊᕕᔾᔪᐊᕐᓃᑦ. ᐃᑉᐸᔅᓴᖅ, ᐊᒥᓱᒻᒪᕇᑦ ᒪᓕᒐᓕᐅᖅᑏ ᓂᑯᕕᓚᐅᖅᑯᑦ ᐅᖃᐅᓯᖃᕐᑐᑎᑦ ᑲᓇᑕᒥ 
ᐱᙳᐊᖅᑕᐅᕙᑦᑐᒥ, ᕼᐊᑭ. 
 
(ᑐᓵᔨᒃᑯᑦ ᓄᖅᑲᖅᑯ): ᐅᖃᖅᑎ, ᐅᖃᓯᐅᖃᖅᑯᖓ ᐱᙳᐊᕈᓯᐅᔪᒥᑦ ᕿᔪᒻᒥ ᐊᖅᓴᕐᑐᓂᑦ, ᖁᕐᓗᖅᑑᖅ 
ᐱᙳᐊᖅᑎᖏᑦ ᕿᔪᒻᒧᑦ ᐊᖅᓴᕐᑐᓂᑦ ᑕᑯᔅᓴᐅᑎᑕᐅᔪᓐᓇᓚᐅᕐᖓᑕ ᐊᒥᐊᓕᒐᒃᑯᑦ ᑏᕖᖁᑎᖓᓄᑦ, ESPN. 

ᔫᓂᐅᑎᓪᓗᒍ, ᐱᙳᐊᕐᑎᐅᔪᑦ ᐊᐅᓪᓚᑎᑦᑎᓚᐅᖅᑯᑦ ᐱᖓᓱᓂᑦ ᑕᓪᓕᒪᓄᑦ ᐊᒥᐊᓕᑲᐃᑦ ᓄᓇᖓᓐᓄᑦ 
ᐱᙳᐊᕆᐊᖅᑐᖅᑐᑎᑦ ᕿᔪᒻᒧᑦ ᐊᖅᓴᕐᑐᓂᑦ. ᑖᒃᑯᐊ ᐊᒥᓲᔪᑦ ᖃᐅᔨᓵᖑᓂᐊᖅᑯᑦ ᐊᒥᐊᓕᒐᐃᑦ ᓯᓚᑦᑐᓴᕐᕕᖏᓐᓂ 
ᑕᐱᖏᓐᓄᑦ ᐱᖃᑕᐅᔪᓐᓇᓂᐊᕐᒪᖔᑕ. 
 
ᐅᖃᖅᑎ, ᒫᓐᓇᐅᔪᖅ ᖁᕐᓗᖅᑑᖅ ᐱᙳᐊᕐᑎᖏᑦ ᑮᓇᐅᔭᓂᑦ ᓄᐊᑦᑎᕙᓪᓕᐊᕗᑦ ᐱᖃᑕᐅᔪᓐᓇᕈᒪᓪᓗᑎᑦ ᕿᔪᒻᒧᑦ 
ᐊᖅᓴᕐᑐᓂᑦ ᐱᙳᐊᕕᔾᔪᐊᕐᑐᖃᓕᖅᑲᑦ ᐅᑭᐅᓕᓐᓄᑦ 19 ᓄᑲᕐᑎᓂᓪᓗ. ᑖᓐᓇ ᐱᙳᐊᕕᔾᔪᐊᕐᓂᐅᔪᖅ ᓵᔅᑲᑑᓐ, 
ᓵᔅᑳᑦᕙᓐ ᓰᑏᕝᕙᐅᓕᖅᑲᑦ ᕿᑲᕐᓇᐅᓂᖓᓂ. 
 
ᐅᖃᖅᑎ, ᖁᔭᓐᓇᒦᕈᒪᕙᕋ ᕋᔅ ᓯᐊᐳᑦ, ᐊᒻᒪᓗ ᐊᒥᓱᒃ ᐃᑲᔪᖅᑎᐅᕙᑦᑐᓄᑦ ᓄᓇᑦᑎᓐᓂ, ᑕᑯᔅᓴᐅᑎᑦᑎᔪᓐᓇᖅᑯᒍᑦ 
ᒪᒃᑯᑦᑑᖁᑎᑦᑎᓐᓄᑦ ᖃᓄᑎᒋᑦ ᐃᑉᐱᒋᒻᒪᖔᑎᒍᑦ ᐊᐃᑉᐸᕆᖃᑦᑕᖅᑐᒋᑦ. 
 
ᐃᑲᔪᖅᑎᐅᔪᑦ ᓄᓇᕗᒻᒥ ᐃᑲᕐᕋᒐᓛᓗᓐᓂ ᐃᓕᓐᓂᐊᑎᑦᑎᕙᑉᐳᑦ, ᖃᓄᐃᓕᐅᕈᑕᐅᓂᐊᖅᑐᓂᑦ ᑲᒪᕙᑦᑐᑎᑦ, ᐊᒻᒪᓗ 
ᑮᓇᐅᔭᓂᑦ ᓄᐊᑦᑎᒐᓱᓐᓂᕐᒥᑦ ᐃᓕᑕᕆᔭᐅᓚᐅᖅᓯᒪᒐᑎᑦ. ᐅᐱᖃᑎᒋᔪᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᖁᕐᓗᖅᑑᖅ 
ᐱᙳᐊᖅᑎᖏᑦ ᐊᒻᒪᓗ ᐱᙳᐊᑦᑎᐊᖁᒥᓇᖅᑯ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᒥᔅᑕ ᑰᓕ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 215 - 2(2): ᑭᕙᓪᓕᕐᒥ ᓇᖕᒥᓂᖃᖅᑏᑦ ᑲᑐᔾᔨᖃᑎᒌᖏᑦᑕ 

ᑲᑎᒪᓂᕆᓂᐊᖅᑕᖓ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᕐᕕᖕᒥ ᑭᕙᓪᓕᕐᒥ 
ᓇᖕᒥᓂᖃᖅᑏᑦ ᑲᑐᔾᔨᖃᑎᒌᖏᑦ ᑲᑎᒪᑎᑦᑎᓛᕐᒪᑕ, ᑲᖏᖅᖠᓂᕐᒥ, ᑕᕿᑦᑕ ᓄᕐᖑᐊᓂ. 
 
ᑲᑎᒪᓕᕋᑖᖅᑎᓪᓗᑕ, ᒪᓕᒐᓕᐅᖅᑎᐅᖃᑎᒃᑲ ᐅᖃᐅᑎᓚᐅᕋᒃᑭᑦ ᑕᕝᕙᓂ ᐊᕐᕌᒍᒥ ᓄᓇᕗᒥ ᐅᔭᕋᒃᓯᐅᖅᑎᑦ 
ᓴᖅᑭᔮᖅᑎᑦᑎᓂᖏᑦᑕ ᒥᒃᓵᓄᑦ, ᑕᐃᑲᓂᑦᑕᐅᖅ ᑲᖏᖅᖠᓂᕐᒥ ᐊᑐᖅᑕᐅᓛᕐᒥᔪᖅ. ᒫᓐᓇᐅᔪᖅ 
ᐅᖃᕆᐊᓪᓚᒃᑲᓐᓂᕈᒪᒐᒪ ᒥᓂᔅᑕᐅᔪᒥᒃ ᑕᐃᑲᓖᑦᑐᖃᖅᐸᑦ ᐊᒃᓱᐊᓗᒃ ᐱᕙᓪᓕᐊᑎᒐᔭᕐᓂᖓ ᑕᐃᑲᓂ ᑲᑎᒪᓂᕐᒥ. 
ᐅᖃᖅᑎ, ᑕᐃᑲᓃᖃᑕᐅᓛᕋᒪ ᑲᑎᒪᓂᐅᔪᒥ ᑐᓵᔭᖅᑐᕐᓗᖓ ᖃᓄᐃᑦᑐᓂᒃ ᐃᓱᒪᓗᒍᑎᖃᐅᕐᒪᖔᑕ ᐊᒻᒪᓗ 
ᑐᕌᒐᖏᑦ ᓇᖕᒥᓂᖅ ᑐᑭᓯᔭᖅᑐᕐᓗᒋᑦ ᓇᖕᒥᓂᖅ ᑮᓇᐅᔭᓕᐅᕋᓱᒃᑏᑦ ᑲᑐᔾᔨᖃᑎᒌᖏᑦ. 
 
ᐅᖃᖅᑎ, ᐱᒻᒪᕆᐅᑎᐊᓘᖕᒪᑕ ᐊᖅᑯᓵᑕᐅᖃᑦᑕᖅᑐᑦ ᓇᖕᒥᓂᖃᖅᑎᐅᔪᓄᑦ ᑕᐅᕙᓂ ᑭᕙᓪᓕᕐᒥ ᐱᓗᐊᖅᑐᒥ 
ᐅᓪᓗᒥᐅᔪᖅ. ᐅᖃᖅᑎ, ᐱᒻᒪᕆᐅᖕᒪᑦ ᐅᕙᒍᑦ, ᒐᕙᒪᐅᓪᓗᑕ, ᓇᖕᒥᓂᖅ ᑐᓵᔭᕆᐊᖃᕐᓂᕗᑦ ᓇᖕᒥᓂᖅ 
ᐱᓕᕆᕝᕕᖃᖅᑐᓂᒃ ᖃᓄᐃᑦᑐᓂᒃ ᐊᖅᑯᓵᖅᓯᑦᑕᕐᒪᖔᖏᑦᑕ. 
 
ᑐᑭᓯᐅᒪᒐᒪ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᐅᖃᐅᓯᐅᓯᒪᔪᓂ ᑖᒃᑯᐊ ᓄᓇᕗᑦ ᒐᕙᒪᖓᖏᑦ 
ᑭᒡᒐᑐᖅᑎᖃᐅᑦᑎᐊᓚᐅᕐᒪᑕ ᕿᑭᕐᒥᐅᓂ ᓇᖕᒥᓂᖃᖅᑎᐅᔪᑦ ᐱᓕᕆᕝᕕᓕᓪᓗ ᓴᖅᑭᔮᖅᑎᑦᑎᓂᖃᖅᑎᓪᓗᒋᑦ. 
 
ᑐᑭᓯᐅᒪᒐᒪᑦᑕᐅᖅ ᐱᒋᐊᕈᒪᓂᖃᓚᐅᕐᓂᖏᓐᓂᒃ ᐊᒻᒪᓗ ᐊᖏᖅᓯᒪᓂᖏᓐᓂᒃ ᑕᒪᒃᑯᐊ ᐃᓱᒫᓗᒍᑕᐅᖃᑦᑕᖅᑐᑦ 
ᐱᓗᐊᖅᑐᒥᒃ ᐊᒡᕕᐊᕈᑕᐅᖃᑦᑕᖅᑐᓄᑦ ᐱᔭᐃᕙᓪᓕᐊᓇᓱᖕᓂᕐᒥᑦ ᑲᒪᒋᔭᖃᕈᒪᓪᓗᑎᒃ, ᐱᓗᐊᖅᑐᒥ 
ᐅᔭᕋᖕᓂᐊᖅᑐᓕᕆᓂᕐᒧᑦ. ᑕᐃᒪᓐᓇᑦᓴᐃᓐᓇᖅᑕᐅᖅ ᑕᑯᔪᒪᒐᓗᐊᕆᕗᖓ ᑕᐅᕙᓂ ᑭᕙᓪᓕᕐᒥ ᑕᐃᒪᓐᓇᑎᒋ 
ᐱᑎᒋᔪᓂᒃ. 
 
ᐅᖃᖅᑎ, ᐃᓚᖏᑦ ᑭᕙᓪᓕᕐᒥ ᐊᑲᐅᖏᓗᑕᐅᖃᑦᑕᖅᑐᑦ ᑕᒪᒃᑯᐊᖑᖃᑕᐅᖕᒪᑕ ᐅᒥᐊᕐᔪᐊᒃᑯᑦ ᓯᑲᐅᒃᑯᑦ 
ᐅᓯᑲᖅᑕᕐᓂᐅᖃᑦᑕᖅᑐᑦ, ᐊᕐᕌᒍᑕᒫᑦ ᐅᒥᐊᕐᔪᐊᒃᑯᑦ ᑎᑭᓴᐃᖃᖅᑕᕐᓂᖅ ᐊᒻᒪᓗ ᐅᖅᓱᐊᓗᒃᓯᐅᑎᑦ ᑕᐅᕗᖓ 
ᐅᓯᔭᐅᖃᑦᑕᕐᓂᖏᑦ, ᐃᒡᓗᓕᐅᒐᒃᓴᓂᑦ, ᐊᒻᒪᓗ ᐊᒃᑐᐃᓂᖓ ᓄᓇᕗᒥ ᓇᖕᒥᓂᖅᓕᖕᓄᑦ ᐃᑲᔫᑎᐅᔪᖅ, ᐊᒻᒪᓗ 
ᑕᐃᒪᓐᓇ ᐱᔭᓪᓕᐊᔭᕆᐊᖃᕐᓂᕆᔭᖓ ᓂᕿᓕᕆᓂᕐᒧᑦ ᐊᒻᒪᓗ ᐃᖃᓗᒐᓱᖕᓂᕐᒨᖓᔪᓂ. 

ᐅᖃᖅᑎ, ᑕᑯᑦᑎᐊᕈᒪᕗᖓ ᓂᕆᐅᖕᓂᖃᑦᑎᐊᖅᐳᖓᓗ ᒪᓕᒐᓕᐅᖅᑎᐅᖃᑎᒃᑲ ᑐᖓᓱᒃᑎᑦᑐᒪᓪᓗᒋᑦ 
ᑲᖏᖅᖠᓂᕐᒧᑦ ᑕᖅᑭᑦᑕ ᓄᕐᖑᐊᓂ ᑕᐃᒪᐃᓕᕐᓂᖃᓕᖅᐸᑕ. ᐅᖃᖅᑎ, ᐊᖏᖅᑕᐅᔪᒪᒐᓗᐊᖅᐳᖓ 
ᒪᓕᒐᓕᐅᖅᑎᐅᖃᑎᓐᓄᑦ ᐅᖃᐅᓯᒃᓴᒃᑲ ᐱᔭᕇᕈᒪᓪᓗᒋᑦ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᖕᒪᑦ ᐅᖃᐅᓯᒃᓴᓂ ᐱᔭᕇᕈᒪᓪᓗᓂᒋᑦ. ᐋᒃᑲᖅᑐᖃᖅᐹ? 
ᐊᒃᑳᖅᑐᖃᖏᒻᒪᑦ, ᐊᑏ ᑲᔪᓯᒋᑦ ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᖃᑎᒃᑲ ᖁᔭᒋᕙᒃᑲ. 
ᑐᙵᓱᒃᑎᑦᑎᓛᕐᓂᓐᓂ ᒪᓕᒐᓕᐅᖅᑎᐅᖃᑎᓐᓂ ᓂᕆᐅᖕᓂᖃᑦᑎᐊᖅᐳᖓ ᑲᖏᖅᖠᓂᕐᒧᑦ ᑕᖅᑭᑦᑕ ᓄᕐᖑᐊᓂ. 
ᐅᖃᖅᑎ, ᐃᓵᒃᑐᖃᕐᓂᐊᕐᒪᖔᑦ ᑕᑯᔪᒪᒐᓗᐊᕋᒪ ᒪᓕᒐᓕᐅᖅᑎᓂᒃ ᑲᖏᖅᖠᓂᓕᐊᖅᑐᖃᕐᓂᐊᕐᒪᖔᑦ ᑕᐃᑯᖓ 
ᐅᐸᒍᑎᓂᐊᖅᑐᓂᒃ ᐅᔭᕋᖕᓂᐊᕐᓂᕐᒧᑦ ᑲᑎᒪᓂᖅᔪᐊᒧᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᒥᔅᑕ ᐹᓇᐸᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 216 - 2(2): ᐃᓐᓇᑐᖃᕐᓄᑦ ᐊᐃᒃᓯᑲᑕᒍᑕᐅᖃᑦᑕᖅᑐᑦ ᐋᓐᓂᐊᕕᖕᓂ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ ᐅᖃᐅᓯᕆᔪᒪᒐᒃᑯᑦ ᐅᓇ ᐃᓱᒫᓗᒍᑕᐅᔪᖅ ᐊᒃᑐᐊᓂᖃᕐᒥᔪᖅ 
ᐃᓐᓇᑐᖃᐃᑦ ᐱᔨᑦᑎᕋᖅᑕᐅᔾᔪᑎᖏᓐᓂ. 
 
(ᑐᓵᔨᒃᑯᕈᓐᓃᖅᑐᖅ) ᐅᖃᖅᑎ, ᐊᖏᕐᕋᕆᔭᐅᔪᓂ ᐅᐸᒍᑎᓪᓗᑎᒃ ᐸᖅᑭᔨᐅᖃᑦᑕᖅᑐᑦ ᐊᒃᓱᐊᓗᒃ ᐱᒻᒪᕆᐅᔪᒥ 
ᐱᔨᑦᑎᕋᕐᓂᖃᖃᑦᑕᕐᒪᑕ ᐊᑲᕐᕆᔮᖅᑎᑦᑎᓪᓗᑎᒃ ᐃᓐᓇᑐᖃᑦᑎᓐᓂ ᐊᖏᕐᕋᖅᓯᒪᐅᔭᖅᑎᓪᓗᒋᑦ, ᑭᓯᐊᓂ ᐃᓛᓐᓂᒃᑯᑦ 
ᐃᓐᓇᐃᑦ ᑖᒃᑯᐊ ᐋᓐᓂᐊᕕᓕᐊᕆᐊᖃᓕᓲᖑᖕᒥᖕᒪᑕ. 
 
ᓄᓇᑦᑎᓐᓂ ᐃᒃᐱᐊᕐᔪᖕᒥ, ᐅᓯᑲᖅᑕᐅᑎᒃᓴᒥᑦ ᐱᑕᖃᖏᑦᑎᐊᕐᒪᑦ ᐃᓐᓇᑐᖃᕐᓄᑦ ᐊᔪᕈᑎᓕᖕᓂ ᑕᐃᒪᓐᓇᑐᐃᓐᓇᖅ 
ᐅᓯᔭᐅᔪᓐᓇᖏᑦᑐᓄᑦ, ᐱᓗᐊᖅᑐᒥᒃ ᑲᐃᓪᓗᐊᕈᑎᓕᖕᓃᑦᑐᓄᑦ. ᐅᖃᖅᑎ, ᑕᐃᒃᑯᐊ ᓄᓇᒃᑰᕈᑎᑦ ᐃᒃᐱᐊᕐᔪᑉ 
ᐋᓐᓂᐊᕕᖓᓂ ᐊᑐᖅᑕᐅᖃᑦᑕᖅᑐᑦ ᒥᑭᑦᑐᓪᓚᑯᓘᖕᒪᑕ, ᑎᓴᒪᓂᒃ ᒪᑐᓕᐅᓪᓗᑎᒃ ᓄᓇᒃᑰᕈᑎᑦ. ᐋᓐᓂᐊᕕᖕᒥ 
ᐃᖅᑲᓇᐃᔭᖅᑎᓄᑦ ᐊᑐᖅᑕᐅᖃᑦᑕᖅᑐᖅ ᐊᖏᕐᕋᕆᔭᐅᔪᓄᑦ ᐊᐃᔾᔪᑕᐅᖃᖅᑕᖅᖢᓂ, ᐊᒻᒪᓗ 
ᓱᕋᒃᓯᒪᔪᓕᕆᔨᖏᓐᓄᑦ ᐱᖁᑎᓕᕆᔨᖏᓐᓄᑦ ᐊᑐᖅᑕᐅᓲᖑᓪᓗᓂ ᓴᓇᕐᕈᑎᖏᓐᓂᒃ ᐊᒻᒪᓗ ᐱᔭᕆᐊᓕᖏᓐᓂᒃ 
ᐊᐃᒃᓯᕈᑕᐅᖃᑦᑕᖅᖢᓂ. ᐱᐅᖃᑦᑕᖏᒻᒪᑦ ᐊᐃᑦᓯᑲᑕᒍᑎᑦᑎᐊᕙᐅᓇᓂᓗ ᐃᓐᓇᑐᖃᕐᓂᒃ ᐱᓗᐊᖅᑐᒥ ᓇᖕᒥᓂᖅ 
ᐱᑲᑕᓗᐊᕈᓐᓃᖅᑐᓄᑦ. 
 
ᐅᖃᖅᑎ, ᐃᓐᓇᐅᑉ ᐃᓚᖓ ᓄᓇᑦᑎᓐᓂ ᐃᒃᐱᐊᕐᔪᖕᒥ ᐋᓐᓂᐊᕕᓕᐊᓚᐅᕐᒪᑦ ᓇᖕᒥᓂᖅ ᑲᐃᓪᓗᐊᕈᑎᒥᓂ 
ᑎᓴᒪᓕᖕᒧᑦ ᐃᑭᓪᓗᓂ ᐊᒻᒪᓗ ᑕᐃᑯᖓ ᐋᓐᓂᐊᕕᓕᐊᖅᖢᓂ. 
 
ᐅᖃᖅᑎ, ᑎᓕᐅᖅᐸᒃᑲ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐃᓱᒪᒃᓴᖅᓯᐅᖁᓪᓗᒋᑦ ᖃᓄᐃᑦᑐᓂᒃ 
ᓄᓇᒃᑯᕈᑎᒋᓂᐊᖅᑕᖏᓐᓂᒃ ᑎᑭᓴᐃᓕᕌᖓᑕ ᓂᐅᕕᕐᓂᐊᓕᕌᒐᑕᓘᓐᓃᑦ ᐋᓐᓂᐊᕕᖕᓄᑦ ᐊᑐᖅᑕᐅᖃᑦᑕᕐᓂᐊᕐᑐᓂᒃ 
ᑕᒪᒃᑯᓂᖓ ᐃᓱᒪᔾᔫᒥᖃᑦᑕᖁᓪᓗᒋᑦ. ᑕᒪᒃᑯᐊ ᓄᓇᓕᖕᓂ ᐊᑐᖅᑕᐅᖃᑦᑕᕐᓂᐊᖅᑎᓪᓗᒋᑦ ᐋᓐᓂᐊᕕᖕᓂ 
ᐅᓯᓕᐅᔾᔨᔪᓐᓇᕋᓗᐊᕐᒪᖔᖏᑦᑕ ᐃᒃᓯᕙᐅᑕᓂ ᑲᐃᓪᓗᐊᕈᑎᓕᖕᓂᑦ ᐊᒻᒪᓗ ᐊᓯᖏᓐᓂ ᑕᐃᒪᓐᓇᑐᐃᓐᓇᖅ 
ᐱᔭᒃᓴᐅᖏᑦᑐᓂᑦ. ᐅᖃᖅᑎ, ᒪᓕᒐᓕᐅᖅᑎᐅᖃᑎᒃᑲᓪᓗ ᑕᕝᕙᓂ ᑲᑎᒪᓂᑦᑕ ᐃᓗᐊᓂ ᓂᓪᓕᖃᑎᒋᖃᑦᑕᖅᓯᒪᒐᒃᑭᑦ 
ᐃᓐᓇᐃᑦ ᑲᒪᒋᔭᐅᓂᖏᑦᑕ ᒥᒃᓵᓄᑦ ᐃᓱᒪᓗᒍᑕᐅᔪᓂ ᒪᓕᒐᓕᐅᕐᕕᖕᒥ. 
 
ᒥᓂᔅᑕᐅᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ ᑕᒪᒃᑯᓂᖓ ᐃᓱᒪᓗᒍᑕᐅᔪᓂ 
ᑎᒍᓯᑦᑎᐊᖁᕙᕋ ᐸᕐᓇᖕᓂᐊᖅᑎᓪᓗᒍ ᐊᒻᒪᓗ ᐃᓱᒪᓕᒍᑕᐅᔪᓂᒃ ᓇᒃᓴᖅᑎᓪᓗᒍ ᐃᓱᒪᓕᐅᕈᑕᐅᓯᒪᔪᓂᒃ ᐃᓐᓇᐃᑦ 
ᐱᔨᑦᑎᕋᖅᑕᐅᓂᖏᑦᑕ ᒥᒃᓵᓄᑦ ᓄᓇᓕᖕᓂ ᐱᓗᐊᖅᑐᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᒥᔅᑕ ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 217 - 2(2): ᓄᓇᕗᒥ ᐊᕐᓇᐃᑦ ᓄᖃᖅᖠᑦ ᕚᓕᐹᕐᓂᖏᑦ ᐊᖅᓴᕐᓂᖏᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ ᓇᖏᖅᓯᔪᖓ ᐅᖃᐅᓯᕆᔪᒪᓇᒋᑦ 
ᐃᖃᓗᓕᕆᓂᖅ. ᐅᐱᒋᒻᒪᕆᓚᐅᕋᒃᑭᒃ ᐊᕐᓇᓗᑲᐃᑦ ᐱᙳᐊᕆᐊᖅᑐᓚᐅᖅᑐᑦ ᕚᓕᐹᒥᒃ ᓄᖃᖅᑎᐅᓂᖅᓴᐃᑦ 
ᐱᓕᐅᑎᓂᖃᖅᑎᓪᓗᒋᑦ ᓄᓇᕗᓕᒫᒥ. 
 
ᑕᐃᒃᑯᐊ ᓵᓚᖃᓚᐅᖅᑐᑦ ᐱᓪᓗᒋᑦ, ᐃᓕᓴᕆᔭᐃᓐᓇᕆᔪᒪᒐᒃᑭᑦ ᐱᙳᐊᕆᐊᖅᑐᓚᐅᖅᑐᓕᒫᑦᑎᐊᑦ. 
ᕿᑭᖅᑕᕐᔪᐊᕐᒥᐅᑦ ᐱᖓᓱᒋᔭᐅᓚᐅᖅᑐᑦ, ᑭᒻᒥᕈᑦ ᑐᓪᓕᕆᔭᐅᓪᓗᑎᒃ. ᐊᒻᒪᓗ ᓯᕗᓪᓕᖅᐸᐅᓚᐅᖅᑐᑦ ᓵᓚᓖᑦ, 
ᐅᐱᒋᔭᒻᒪᕆᐊᓗᒃᑲ, ᐸᓐᓂᖅᑑᒥ ᐊᕐᓇᓗᑲᐃᑦ ᓄᖃᖅᑎᐅᓂᖅᓴᑦ ᕚᓕᐹᖅᑎᖏᑦ. 
 
ᐅᖃᖅᑎ, ᐃᓕᓴᐃᔨᖓ ᐸᖅᑭᔨᖓ ᐃᓅᓱᒃᑐᒻᒪᕆᐅᓪᓗᓂ, ᐋᓐᔨ ᑎᐊᓚ, ᐅᐱᒋᓪᓚᕆᒃᑲᒃᑯ ᐊᒻᒪᓗ ᐱᙳᐊᖅᑎᖏᑦ, 
ᓗᐊᓇ ᓛᓴᓐ, ᒪᑕᓕᓐ ᓛᓴᓐ, ᒥᓚᓂ ᑮᓇᐃᓐᓇᖅ, ᑎᐊᐱ ᑎᐊᓚ, ᓴᐱᐊᑭ ᑎᐊᓚ, ᑯᕆᔅᑎᓐ ᑎᐊᓚ ᐊᒻᒪᓗ ᐊᓂ 
ᓇᑲᓱᒃ. 
 
ᒪᓕᒐᓕᐅᖅᑎᐅᖃᑎᓕᒫᒃᑲ ᐊᒻᒪᓗ ᐃᖅᑲᓇᐃᔭᖃᑎᒃᑲ ᖁᕕᐊᓲᑎᖃᑎᒋᔪᒪᕙᒃᑲ ᑰᒑᕐᔪᖕᒥᐅᓂᒃ, ᒥᑦᑎᒪᑕᓕᒃ, 
ᐃᖃᓗᐃᑦ, ᐊᒻᒪᓗ ᐅᖅᓱᖅᑑᕐᒥᐅᓂᒃ ᐱᙳᐊᕆᐊᖅᑐᓚᐅᖅᑐᓂᒃ. ᑕᐃᒪᐃᒻᒪᑦ, ᐱᓕᕆᖃᑎᓕᒫᒃᑲ 
ᑕᓯᐅᖃᑦᑕᖅᓯᓂᒃᑯᑦ ᐅᐱᒍᓱᖕᓂᒃᑯᑦ ᓴᖅᑭᔮᖅᑎᑦᑎᖃᑎᒋᔪᒪᕙᒃᑲ ᐊᕐᓇᓗᑲᕐᓂᑦ ᕙᓕᐹᕆᐊᖅᑐᖃᑕᐅᓚᐅᖅᑐᓂᒃ. 
ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᒥᔅᑕ ᐋᕆᐊᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 218 - 2(2): ᐃᓱᒫᓗᑎᖃᕐᓂᖅ ᓱᕈᖅᓯᒪᓂᐅᔪᒥᒃ 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᐅᖃᐅᓯᕆᔪᒪᒐᒃᑯ ᐃᓱᒪᓗᑎᒋᔭᕋ ᐅᕙᓐᓄᑦ ᐅᖃᐅᓯᐅᓯᒪᔪᖅ ᑕᐃᑲᓂ 
ᓂᕈᐊᖅᑕᐅᓯᒪᕝᕕᒋᔭᓐᓄᑦ. 
 
ᐅᖃᖅᑎ, ᐊᕙᑎᑦᑎᓐᓂ ᓴᐳᔾᔨᓯᒪᓂᖅ ᐊᒻᒪᓗ ᓄᓇᑦᑎᓐᓂ ᓴᓗᒪᑎᑦᑎᓇᓱᐊᕐᓂᖅ ᐱᒻᒪᕆᐅᒋᒐᑦᑎᒍᑦ ᐊᒻᒪᓗ 
ᐊᒃᓱᕈᐊᕆᓪᓗᒍ. 
 
ᓄᓇᕗᓕᒫᒥ ᐊᒻᒪᓗ ᐅᑭᐅᖅᑕᖅᑐᒥ, ᓈᓚᒡᕕᕕᓃᑦ ᐅᓇᑕᖅᑐᒃᓴᓄᑦ ᓴᓗᒻᒪᖅᓴᐃᓂᖅ ᐊᒻᒪᓗ ᓱᕈᖅᑎᖅᑕᐅᓯᒪᔪᑦ 
ᐅᓇᑕᖅᑐᒃᓴᖃᕐᕕᕕᓂᑦ ᑐᓴᐅᒪᔭᐅᑦᑎᐊᕐᒪᑕ ᖃᐅᔨᒪᔭᐅᓪᓗᑎᒡᓗ. ᑭᓯᐊᓂᓕ, ᓇᖕᒥᓂᖅᑕᐅᖅ ᓯᓚᑎᕗᑦ 
ᖃᐅᔨᒪᓇᓱᒋᐊᖃᕐᒥᒐᑦᑎᒍᑦ ᐃᒃᓯᖕᓇᖅᓯᒪᖏᓪᓗᒍ, ᐅᖃᖅᑎ, ᓄᓇᐅᔪᑦ ᑕᒪᖕᒥᒃ ᓂᕈᐊᖅᑕᐅᓯᒪᕝᕕᒋᔮᒃᑲᒃ 
ᐃᓱᒫᓗᑎᖃᕐᒪᑕ ᐃᒃᓯᖕᓇᑯᓂ ᐊᖏᔪᑎᐊᓗᖕᓂ ᓄᓇᓕᑦ ᖃᓂᒋᔭᖏᓐᓂ ᕿᒻᒪᑯᑐᐃᓐᓇᐅᔪᓂᒃ. 
 
ᐅᖁᒪᐃᑦᑐᕐᓂᐅᑎᑦ, ᐅᓯᑲᖅᑕᐅᑎᕕᓂᑦ ᐊᒻᒪᓗ ᐊᓯᕈᓘᔭᖏᑦ ᒪᙱᖅᑐᕆᒧᑦ ᓄᖑᑉᐸᓪᓕᐊᔪᑦ ᐊᒻᒪᓗ ᑕᒪᒃᑯᐊ 
ᕿᓂᖅᑐᕈᔪᖏᑦ ᑯᑐᒃᐸᓪᓕᐊᓪᓗᑎᒃ ᓄᓇᒧᑦ ᓄᖑᓕᖅᑐᑦ ᓄᓇᒋᔭᑦᑎᓐᓄᑦ. ᐅᖃᖅᑎ, ᑕᒪᒃᑯᐊ 
ᑕᒫᓂᑐᐃᓐᓈᕆᐊᖃᖏᒃᑲᓗᐊᕐᒪᑕ ᐊᒻᒪᓗ ᓄᓇᒧᑦ ᐃᒃᓯᖕᓇᖅᑕᐅᓗᑎᒃ ᐱᔪᒃᓴᐅᖏᒻᒪᕆᒃᑲᓗᐊᕐᒪᑕ. ᐅᕙᒍᑦ 
ᓄᓇᒋᔭᑦᑎᓐᓂ ᓴᓗᒪᓗᒍ ᕿᒪᐃᖃᑦᑕᕆᐊᖃᕋᑦᑕ ᑭᖑᕚᕆᓂᐊᖅᑕᕗᑦ ᐃᓱᒪᒋᓗᒋᑦ. ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ  

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ, ᒥᔅᑕ ᐲᑕᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 219 - 2(2): ᐅᔭᕋᒃᓯᐅᒐᒃᓴᖅᓯᐅᕐᓂᖅ ᕿᑎᕐᒥᐅᓂ 
 
ᐲᑕᓴᓐ: ᐅᖃᖅᑎ, ᐅᓪᓗᒥ ᓂᑯᕕᑉᐳᖓ ᐅᖃᐅᓯᕆᔪᒪᓪᓗᒍ ᕿᑎᕐᒥᐅᓂ ᐅᔭᕋᒃᓯᐅᒐᒃᓴᖅᓯᐅᕐᓂᖅ. 
ᐃᓱᒪᒋᑐᐃᓐᓇᕈᓐᓇᕋᒃᑭᒃ ᖃᓄᖅ ᐊᒃᓱᕈᕐᓇᖅᑐᒃᑰᖅᑎᑕᐅᓂᕆᖃᑦᑕᖅᑕᖏᑦ ᐅᔭᕋᒃᓯᐅᒐᒃᓴᖅᓯᐅᕈᒪᔪᑦ 
ᐸᐃᑉᐹᓕᕆᑎᒋᔭᕆᐊᖃᖅᑕᖏᑦ ᐱᓪᓗᒋᑦ ᓄᓇᕗᑦᒥ. ᑕᕝᕙᓂ ᑲᑎᒪᓕᕋᑖᖅᑎᓪᓗᑕ ᐅᖃᐅᓯᖃᓚᐅᕋᒪ ᖃᓄᖅ 
ᐃᓄᓕᕆᔨᑐᖃᒃᑯᑦ ᑲᓇᑕᒥ ᓄᑖᒥ ᓄᐃᑎᕋᑖᓚᐅᖅᑖᓂᒃ ᖃᓄᖅ ᐱᕙᓪᓕᐊᔭᕆᐊᖃᖅᑎᒋᓂᖏᓐᓄᑦ 
ᐅᔭᕋᒃᓯᐅᒐᒃᓴᓂ ᕿᓂᖅᓴᕐᓂᕐᒥ ᐱᔪᒪᔪᖃᕐᓂᐊᖅᐸᑦ ᒪᓕᒋᐊᓕᖏᓐᓂ ᑯᐃᓐ ᓄᓇᖁᑎᖏᓐᓂ ᓄᓇᕗᑦ ᐃᓗᐊᓂ 
ᐊᒻᒪᓗ ᖃᓄᑎᒋ ᐃᒪᐃᑦᑐᒦᑉᐸᑕ ᒪᓕᒋᐊᖃᕈᓘᔭᖅᑕᖏᓐᓂ ᐅᖃᓕᒫᒐᐅᑉ ᐃᓗᐊᓂ ᑎᑎᕋᖅᓯᒪᐅᖅᑐᑦ. 
 
ᐃᑉᐸᒃᓴᖅ ᕿᒥᕐᕈᐊᓚᐅᕋᒃᑭᒃ ᑕᐃᒃᑯᐊ ᐅᖃᓕᒫᒐᐃᑦ ᐊᒻᒪᓗ ᓈᓴᐃᓚᐅᖅᑐᖓ ᐊᕙᑎᓂᒃ ᑎᒃᑯᐊᖓᖑᐊᖅᑐᓂᒃ 
ᐅᖃᖅᑎ ᑕᐃᑲᓂᑐᐊᖅ ᐅᔭᕋᒃᓯᐅᒐᒃᓴᓕᕆᓂᐅᑉ ᐃᓗᐊᓂ ᐊᔾᔨᙳᐊᖁᑎᖏᓐᓂ. ᐃᓚᖓᑦ ᓇᓗᓇᐃᒃᑯᑕᐅᑉ 
ᑎᒃᑯᐊᖓᓚᐅᕐᒪᑦ ᐅᖃᓕᒫᖅᑐᒧᑦ ᐊᓯᐊᓄᒃᑲᓐᓂᖅ ᒪᓕᒋᐊᓕᖏᓐᓄᑦ. ᓄᓇᕗᒥ ᐃᒪᓕᕆᔨᒃᑯᑦ 
ᓚᐃᓴᑖᕈᑎᒃᓴᖏᓐᓄᑦ ᐱᔭᕆᐊᓕᖏᓐᓂ ᓱᓕᒃᑲᓐᓂᖅ 27ᖑᓪᓗᑎᒃ ᐊᑐᕆᐊᓕᑦ. ᑲᑎᓪᓗᒍ ᒪᓕᒃᑕᐅᔭᕆᐊᓕᑦ 
54ᖑᒻᒪᕆᓕᓚᐅᕐᒪᑕ ᐊᑐᖅᑕᐅᒍᓐᓇᑐᐃᓐᓇᕆᐊᓖᑦ ᐊᒻᒪᓗ ᐊᒥᓱᑦ ᕿᒥᕐᕈᔭᐅᔭᕆᐊᖃᑦᑐᑎᒃ ᐊᓯᖏᓐᓄᑦ 
ᑎᒥᐅᔪᓄᑦ. ᐱᕙᓪᓕᐊᓂᖓᓄᑦ ᑎᑎᕋᖅᓯᒪᔪᑦ ᐊᑦᔨᖃᑦᑎᐊᖅᑐᑦ ᑎᑎᕋᐅᔭᖅᑕᐅᓯᒪᔪᓂᒃ. 
ᐃᖏᕐᕋᓂᖃᑦᑑᔮᖏᑎᐊᖅᑐᑦ, ᐃᓱᒪᒋᔭᒃᑯᓪᓕ. 
 
ᐅᖃᖅᑎ, ᓈᒻᒪᒋᑦᑎᐊᕐᕋᒃᑯᑦ ᑖᒃᑯᐊ ᖃᔾᔪᙳᐊᑦ ᑎᑎᕋᐅᔭᖅᑕᐅᓯᒪᑎᓪᓗᒋᑦ ᐊᐳᖅᑕᕈᑕᐅᕙᑦᑐᑦ. ᑖᒃᑯᐊ 
ᖃᔾᔪᙳᐊᑦ ᑭᒡᒐᖅᑐᐃᔪᑦ ᐃᓘᓇᖏᓐᓂᒃ ᐊᐅᐸᖅᑐᓂᒃ ᓂᐱᑎᓯᒪᔪᓂᒃ ᑲᑉᐸᓂᐅᔪᑦ ᐊᑐᕆᐊᖃᑦᑕᖏᑦ ᓯᕗᓂᐊᒍᑦ 
ᓴᓇᒋᐊᖅᓯᒪᐅᖏᑎᓪᓗᒋᑦ ᐅᔭᕋᕐᓂᐊᖅᕕᐅᒍᒪᔪᓂ. 
 
ᑐᑭᓯᔪᖓ ᑕᐃᒪᐃᓪᓗᐊᑎᑦᑎᔭᕆᐊᖃᕐᓂᕐᒥᑦ ᐊᕙᑎᓕᕆᓂᕐᒧᑦ ᐃᓱᒫᓘᑎᐅᔪᓂᒃ ᐱᕙᓪᓕᐊᔪᓕᕆᓂᕐᒧᑦ. ᐊᒻᒪᓗ 
ᑐᑭᓯᓪᓗᖓ ᐱᓕᕆᕕᐊ ᐃᑯᐱᕝᕕᓕᕆᔨᒃᑯᑦ ᐊᕕᑦᑕᐅᓚᐅᖅᑐᖅ ᐱᓕᕆᕕᖑᖅᑎᑕᐅᓗᓂ ᐊᕙᑎᓕᕆᓂᕐᒧᑦ ᐊᒻᒪᓗ 
ᐱᓕᕆᕕᐊ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᓂᕐᒧᑦ ᒫᑦᓯᐅᓚᐅᖅᑐᒥᒃ ᐊᕐᕌᓂ ᐱᓗᐊᖅᑐᒥᓪᓕ 
ᖃᐅᔨᒪᑦᑎᐊᖁᓪᓗᒋᑦ ᐊᑦᔨᒌᑎᑦᑎᓂᕐᒥᒃ. 
 
ᑐᑭᓯᖏᑕᕐᓂᒃ ᐱᑕᖃᓚᐅᕐᒪᑦ ᖃᓄᐃᓕᐅᕈᑎᒥᓂᕐᓂᒃ, ᐅᖃᖅᑎ. ᑐᑭᓯᒐᓗᐊᖅᑎᓪᓗᖓ ᓱᒻᒪ ᐱᓕᕆᕕᐊ 
ᐊᕙᑎᓕᕆᔨᒃᑯᑦ ᓄᖅᑲᖓᑎᑦᑎᓚᐅᕐᒪᖔᑕ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᕐᒥᒃ Miramar's Hope Bay –ᒥ 
ᐱᓕᕆᐊᖑᔪᖅ ᔪᓚᐃ 2004-ᒥ, ᑐᑭᓯᖏᑦᑐᖓ ᖃᓄᐃᒻᒪᑦ ᐱᓕᕆᕕᐊ ᐱᕙᓪᓕᐊᔪᓕᕆᔨᒃᑯᑦ 
ᐅᖃᓪᓚᒍᑎᖃᓚᐅᖏᒻᒪᖔᑕ ᑭᒡᒐᖅᑐᐃᓗᑎᒃ Miramar –ᑯᓐᓂᑦ. 
 
ᐅᖃᖅᑎᑦᑎᐄᓚᒋᐊᕈᑎᑦ ᓇᒡᒐᔾᔭᐅᒥ, ᐊᐱᕆᓚᐅᕐᕋᒪ ᓯᕗᓕᖅᑎᒥᒃ ᖃᓄᐃᓕᐅᕐᒪᖔᑕ ᒐᕙᒪᒃᑯᑦ 
ᓄᖑᑎᑦᑎᓇᓱᐊᕐᓂᕐᒥᒃ ᐊᐳᖅᑕᕈᑕᐅᕙᑦᑐᓂᒃ. ᑐᓴᖅᑎᑦᑎᓚᐅᖅᑐᖅ ᑲᑎᒪᕕᒻᒥᒃ ᐱᔭᕐᓂᔾᔮᖏᒻᒪᑦ 
ᐱᓕᕆᐊᖑᓇᓱᓪᓗᓂ ᐱᑦᔪᑎᒋᓪᓗᒍ ᑲᑐᔾᔨᖃᑎᒌᖑᒧᑦ ᑭᒃᑯᑐᐃᓐᓇᕐᓄᑦ ᒐᕙᒪᒃᑯᑦ ᓴᐳᔾᔭᐅᓯᒪᒻᒪᑕ ᓄᓇᑖᕈᑎᓄᑦ 
ᐊᖏᖃᑎᒌᒍᑎᑎᒍᑦ. 
 
ᔮᓄᐊᓕᒥ ᐱᕙᓪᓕᐊᔪᓕᕆᔪᖃᑦᑎᓪᓗᒍ, ᐊᖓᔪᖅᑳ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᑦ 
ᓇᓗᓇᐃᖅᓯᓚᐅᖅᑐᖅ ᐱᖓᓱᓂᒃ ᓯᕗᓪᓕᐅᔾᔭᐅᔪᒪᔪᓂᒃ ᐃᑲᔪᖅᑐᐃᓂᐊᖅᑐᓂᒃ ᐱᕙᓪᓕᐊᓂᕐᒧᑦ ᓴᙱᔪᒥᒃ ᐊᒻᒪᓗ 
ᐊᔪᙱᑎᐊᖅᑐᒥᒃ ᐅᔭᕋᕐᓂᐊᕐᓂᕐᒧᑦ ᒪᑭᒪᐅᑎᖃᕐᓂᕐᒥᒃ. ᐃᓚᒋᓚᐅᖅᑕᖓ ᓯᕗᓪᓕᐅᔾᔭᐅᔪᒪᔪᑦ ᐱᓕᕆᖃᑎᖃᕐᓗᑎᒃ 
ᐱᓕᕆᕕᐅᔪᓂᒃ ᐋᖅᑭᒃᓯᒪᑦᑎᐊᖁᓪᓗᒍ ᐊᒻᒪᓗ ᓇᓗᓇᐃᖅᓯᒪᓗᓂ ᐊᖏᖅᑎᐅᖃᑦᑕᕐᓂᐅᔫᖅ 
ᐋᖅᑭᐅᒪᑎᑦᑎᒐᓗᐊᖅᑎᓪᓗᒋᑦ ᐊᕙᑎᓕᕆᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ ᒪᑭᒪᐅᑎᐅᔭᕆᐊᖃᑦᑐᓂᒃ. 
 
ᐅᖃᖅᑎ, ᕖᕗᐊᓕᒥ, ᐊᒥᓱᔾᔪᐊᕐᖑᒐᓗᐊᖅᑎᓪᓗᒋᑦ ᐊᐳᖅᑕᕈᑕᐅᕙᑦᑐᑦ, Miramar ᓇᓗᓇᐃᖅᓯᓚᐅᖅᑐᑦ 
ᐅᓄᖅᓯᒋᐊᕐᓂᖓᓂᒃ ᒎᓗᖃᕐᓂᖓ ᑕᒫᓂ Madrid ᓄᓇᖓᓂ ᑕᐃᑲᓂ Hope Bay-ᒥ. ᑐᓴᕈᒥᓇᖅᑐᖅ. 
ᑐᓴᕈᒥᓇᑦᑎᐊᖅᑐᖅ ᐱᑦᔪᑎᒋᓪᓗᒍ ᐊᑯᓂᐅᓂᖅᓴᖅ ᓴᓇᕕᐅᒍᓐᓇᕐᒪᑦ ᐅᔭᕋᕐᓂᐊᕐᓂᕐᒧᑦ, ᐊᒻᒪᓗ ᑕᒪᓐᓇ 
ᑐᑭᖃᑦᑐᓂ ᐊᒥᓲᓂᖅᓴᓂᒃ ᐃᖅᑲᓇᐃᔮᓂᒃ ᐊᒻᒪᓗ ᑳᑦᑐᓛᓂᒃ ᓄᓇᕗᒻᒥᐅᓄᑦ ᓯᕗᓪᓕᖅᐹᒥ ᐊᖏᖅᑕᐅᓯᒪᔪᑦ, 
ᐃᓄᐃᑦ ᐊᒃᑐᖅᑕᐅᓂᖏᑦ ᐊᒻᒪᓗ ᐃᑲᔫᓯᐊᓄᑦ ᐊᖏᖃᑎᒌᒍᑎ ᑖᒃᑯᓇᙵᑦ ᕿᑎᕐᒥᐅᑦ ᐃᓄᐃᑦ 



ᐊᐃᐱᖅ, ᒫᑦᓯ 15, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑲᑐᔾᔨᖃᑎᒌᖏᓐᓂᒃ ᐊᒻᒪᓗ Miramar . ᑕᒪᓐᓇ ᐃᑲᔪᕐᓂᖃᕐᓂᐊᕐᒪᑦ ᐱᐅᓯᕚᓕᖅᑎᕆᓗᓂ ᓄᓇᕗᑦ 
ᓂᐅᕕᖅᑕᐅᖃᑦᑕᖅᑐᖁᑎᖏᓐᓂᒃ ᕿᑎᕐᒥᐅᑦ ᑮᓇᐅᔭᓕᐅᕋᓱᐊᕐᓂᖓᓄᑦ. 
 
ᐅᖃᖅᑎ, ᐃᓇᑉᐸᒃᑲ Miramar-ᑯᑦ ᐊᓂᒍᐃᖃᑦᑕᕐᓗᑎᒃ ᐊᐳᖅᑕᕈᑕᐅᔪᓂᒃ. ᐊᐱᖅᓱᕐᓂᐊᕐᕋᒪ ᐊᖓᔪᖅᑳᒧᑦ 
ᑕᒪᑐᒧᖓ ᓈᒻᒪᑦᑎᐊᕐᓕᖅᐸᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 220 - 2(2): ᑮᓇᐅᔭᖅᑖᕐᕆᔭᑦ ᕿᓯᓐᓄᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᕕᒻᒥ ᐅᖃᖃᑦᑕᖅᓯᒪᔪᖓ, ᓇᖏᖅᓯᒍᒪᓪᓗᖓ ᓱᓕ ᑲᑎᒪᕕᒻᒥ 
ᐅᖃᐅᓯᖃᕐᓗᖓ ᑕᒪᑦᓱᒥᖓ. 
 
ᑕᐃᒃᓱᒪᓂ ᖃᓪᓗᓈᑦ ᑎᑭᖃᑦᑕᓕᖅᑎᓪᓗᒋᑦ ᐃᓄᐃᑦ ᓄᓇᖓᓐᓄᑦ, ᐃᓄᐃᑦ ᑐᓂᖓᓇᑦᑎᐊᕐᓚᐅᖅᑐᑦ 
ᑎᑭᑉᐸᓪᓕᐊᔪᓄᑦ ᐃᓄᐃᑦ ᓄᓇᖓᓐᓄᑦ, ᐃᓅᓚᐅᖅᑎᓐᓇᖓ. ᐅᐱᒍᓱᑦᑎᐊᕐᕋᒪ ᑕᐃᒃᑯᓂᖓ ᐃᓄᓐᓂᒃ 
ᑐᙵᓱᒃᑎᑦᑎᖃᑦᑕᓚᐅᖅᑐᓂᒃ ᑎᑭᑉᐸᓪᓕᐊᒧᔪᓂᒃ ᑐᙵᓇᖅᑐᑎᒃ. 
 
ᐅᖃᖅᑎ, ᐅᓪᓗᒥ, ᑐᓴᖃᑦᑕᓕᕋᑦᑕ ᕿᓰᑦ ᓂᐅᕐᕈᑕᐅᖃᑦᑕᖅᑐᑦ ᐊᒻᒪᓗ ᓇᓄᕋᐃᑦ ᐃᓱᒫᓘᑎᒋᔭᐅᑎᓪᓗᒋᑦ 
ᓯᓐᓈᖅᑎᓄᑦ ᐆᒪᔪᓂᒃ. ᑕᒪᓐᓇ ᓄᖅᑲᖓᑎᑦᑎᒻᒪᑦ ᑮᓇᐅᔭᓕᐅᕋᓱᐊᕐᓂᑎᓐᓂᒃ. ᖃᐅᔨᒪᔪᒍᑦ 
ᓂᐅᕐᕈᑎᖃᖃᑦᑕᖏᒃᑯᑦᑕ ᑕᒪᒃᑯᓂᖓ, ᐊᒃᑐᐃᓂᖃᑲᒻᒪᖑᓱᒻᒪᑦ ᐃᓚᒌᓂᒃ ᐊᒻᒪᓗ ᑮᓇᐅᔭᓕᐊᖏᓐᓂᒃ. 
 
ᐅᖃᖅᑎ, ᐅᕙᖓᑦᑕᐅᖅ ᓯᓐᓈᖅᑎᐅᒥᔪᖓ ᐆᒪᔪᓂᒃ ᐃᓚᖓᒍᑦ, ᑭᓯᐊᓂᓕ ᐊᖑᓇᓱᒃᑎᐅᔪᒍᑦ. ᐊᖑᓇᖃᑦᑕᖅᑐᒍᑦ 
ᓂᕿᒃᓴᑎᓐᓂᒃ ᓂᕆᖁᓪᓗᒋᑦ ᐃᓚᕗᑦ ᐊᒻᒪᓗ ᓄᓇᓖᑦ. 
 
ᐅᖃᖅᑎᑦᑎᐄᓚᒋᐊᕈᑎᑦ ᑕᑯᓯᒪᔭᒃᑯᓪᓕ ᑕᓚᕖᓴᒃᑯᑦ ᐊᒃᑐᐃᓂᖃᖅᓯᒪᔪᖅ ᐅᕙᓐᓂᒃ. ᑕᑯᓪᓗᖓ 
ᐃᖃᓗᒐᓱᒃᑎᐅᔪᓂᒃ ᑕᓚᕖᓴᒃᑯᑦ, ᐊᒻᒪᓗ ᑎᒍᓯᑐᐃᓐᓇᖃᑦᑕᖅᑐᑎᒃ ᐃᖃᓗᓐᓂᒃ ᖃᓂᖏᑎᒍᑦ, ᑕᒪᓐᓇᓕ 
ᐱᓂᕐᓗᓂᐅᒻᒪᑦ ᐆᒪᔪᓂᒃ. 
 
ᐅᖃᖅᑎ, ᑕᒪᐃᓐᓄᑦ ᐊᖏᖅᑕᐅᑎᑦᓯᖁᔨᕗᖓ ᐱᐊᓂᓐᓂᐊᕋᒃᑭᑦ ᐅᖃᐅᓯᒃᓴᒃᑲ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᑕᑕᒪᐃᓐᓄᑦ ᐊᖏᖅᑕᐅᑎᑦᓯᓇᓱᒻᒪᑦ ᐱᐊᓂᓐᓂᐊᕐᒪᖏᑦ ᐅᖃᐅᓯᒃᓴᖏᑦ. 
ᐋᒡᒑᖅᑐᖃᖅᐸ. ᐋᒡᒑᖅᑐᖃᖏᑦᑐᖅ. ᑲᔪᓯᑐᐃᓐᓇᕆᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪ ᑲᑎᒪᔨᐅᖃᑎᒃᑲ. ᑕᐅᑐᕋᓐᓈᕌᖓᒃᑭᑦ ᐃᖃᓗᒐᓱᑉᐸᑦᑐᑦ 
ᐊᐅᓚᓴᖅᑐᑎᒃ ᑏᕖᒃᑯᑦ, ᐃᑉᐱᒋᕙᑦᑕᒃᑲ ᓂᕐᔪᑎᑦ ᐱᔾᔪᑎᖏᓪᓗᒍ ᐃᖃᓗᐃᑦ ᐊᓂᕐᓂᑎᓐᓂᒃ 
ᐊᓂᖅᑎᕆᓲᖑᖏᒻᒪᑕ. ᐊᓂᖅᑎᕆᔫᖃᑕᐅᓪᓗᖓ, ᐃᒫᓂ ᐊᓂᖅᓵᖅᑐᕈᓐᓇᖏᓐᓇᒪ. ᐃᐱᒐᔭᖅᑐᖓ ᑐᖁᓗᖓᓗ, 
ᑕᐃᒪᓐᓇᑦᑕᐅᖅ ᐃᖃᓗᐃᑦ. 
 
ᑕᐃᒪᓐᓇ ᑕᐅᑐᑉᐸᑕᒃᑲ ᐃᖃᓗᐃᑦ ᐱᓂᕐᓗᑕᐅᓂᖏᓐᓂᒃ. ᑖᓐᓇ ᐆᑦᑑᑎᑐᐃᓐᓇᖅ. ᐃᖃᓗᒥᓂᕐᓄᑦ ᓇᓄᒥᓂᕐᓄᓗ, 
ᑕᑯᒍᒪᒐᔭᖏᑦᑕᒃᑲ ᓯᓚᑎᑦᑎᓐᓃᓐᖔᖅᑐᓂᒃ ᐸᕝᕕᓴᕐᓗᑎᒃ ᐱᔭᕆᐊᖃᕋᑦᑎᒍ ᑕᒪᒃᑯᐊ ᓂᕐᔪᑎᑦ ᐆᒪᔾᔪᑎᑦᓴᑎᓐᓄᑦ. 
ᐊᑐᖅᐸᑲᑦᑎᒍ ᑕᒪᒃᑯᐊ ᐆᒪᔪᑦ ᐃᓅᔾᔪᑎᑦᓴᒧᑦ. 
 
ᐅᖃᕋᓱᑦᑐᖓ, ᐅᖃᖅᑎ, ᑕᑯᔪᒪᒐᔭᙱᓇᒃᑭᑦ ᓄᓇᕐᔪᐊᕐᒥᐅᑦ ᐸᕝᕕᓴᓕᕐᓗᑎᒃ ᐆᒪᔪᖁᑎᑦᑎᓐᓂᒃ, 
ᐊᐅᓚᑦᑕᕆᐊᖃᕋᑦᑎᒍ ᓂᕐᔪᑎᖁᑎᕗᑦ ᓇᔪᖅᑕᑎᓐᓂ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᒪᑉᓴᓚᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 221 - 2(2): ᐅᐱᒋᔭᐅᓂᖏᑦ ᑯᒐᕐᕉᑉ ᒐᕙᒪᖏᑦ 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐅᐱᒋᔪᒪᓪᓗᒋᑦ ᑯᒐᕐᕉᑉ ᒐᕙᒪᖏᑦ. ᑲᔪᖏᖅᓴᕈᒪᕙᒃᑲ 
ᒪᓕᒐᓕᐅᖅᑎᓕᒫᑦ ᐅᐱᒋᖃᑎᒋᔪᒪᓪᓗᒋᑦ. ᐅᑭᐅᑦ ᒪᕐᕉᒃ ᐊᓂᒍᓕᖅᑐᑦ ᑕᐃᒪᙵᓂᑦ ᓄᓇᓕᖓᑕ ᒐᕙᒪᖓ 
ᐊᑭᓖᒃᓴᖃᖅᑐᒥᓂᐅᓚᐅᕐᓂᖏᓐᓂᒃ. ᑭᓯᐊᓂ, ᐅᓪᓗᒥ ᒪᐃᔭᒋᔭᕗᑦ ᑲᑎᒪᔨᖏᓪᓗ ᐊᒻᒪ ᐊᐅᓚᑦᑎᔨᖓ 
ᐊᒃᓱᕈᖅᑐᒻᒪᕆᐅᓯᒪᒻᒪᑕ ᐊᑭᓖᒃᓴᖃᕈᓐᓃᖅᑐᑎᒃ. 
 
ᐅᑭᐅᑦ ᓴᕐᕈᐸᓘᓯᒪᓕᖅᑐᑦ, ᑖᒃᑯᐊᓗ ᓄᓇᓕᐅᑉ ᒐᕙᒪᖏᑦ ᐊᐅᓚᒍᓐᓇᖅᓯᑲᓐᓂᖅᓯᒪᒻᒪᑕ ᐊᑭᓖᒃᓴᓕᐅᕋᑎᒃ. 
ᐅᐱᖅᑲᒻᒪᕆᑦᑐᖓ ᓄᓇᓕᖓᓐᓂᒃ ᒪᑭᑕᓕᕐᓂᖏᓐᓂᒃ ᐊᐅᓚᑦᑎᐊᓕᖅᑐᑎᓪᓗ. ᐅᐱᒋᔪᒪᕙᕋ ᒪᐃᔭᖓ, ᑲᑎᒪᔨᓪᓗ 
ᐊᒻᒪ ᐊᐅᓚᑦᓯᔨᒋᔭᖓ. ᐃᓇᑦᑐᒪᕙᒃᑲ ᐅᐱᒋᖁᓪᓗᒋᑦᑕᐅᖅ ᓄᓇᓕᐅᑉ ᒐᕙᒪᒃᑯᖓᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᒪᓕᑦᑐᒋᑦ ᐅᓪᓗᒧᑦ ᑲᑎᒪᐅᑎᒃᓴᑦ. 
ᑲᑎᒪᐅᑎᒃᓴᓂ 4. ᑲᑎᒪᐅᑎᒃᓴᓂ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᒪᑉᓴᓚᒃ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᒻᒪᕆᑦᑐᖓ ᑕᑯᔪᓐᓇᕋᒃᑯ ᒪᐃᔭᖓᑦ ᖁᒡᓗᖅᑐᒥᐅᑦ, ᑲᓅᑎ 
ᕿᐊᓚᒃ, ᐃᒃᓯᕙᔪᖅ ᓈᓚᕝᕕᖕᒥ ᐊᒻᒪ ᐊᐅᓚᑦᓯᔨᖓ, ᔮᓐᓴᓐ. ᐊᒃᓱᕈᖅᓯᒪᒻᒪᕆᒻᒪᑎᒃ ᓄᓇᓕᖓ ᐊᑭᓖᒃᓴᖃᖁᓇᒍ 
ᐊᒻᒪᓗ ᐅᐱᒋᒻᒪᕆᑦᑕᒃᑲ ᐊᐅᓚᒍᓐᓇᖅᓯᑎᑦᓯᒪᒻᒪᒡᔪᒃ ᓄᓇᓕᖓ ᐊᑭᐊᓖᒃᓴᖃᕋᑎᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑐᙵᓱᒋᑦᑎ ᓈᓚᕝᕕᖕᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᒻᒪᕆᑦᑐᖓ ᐃᓕᑕᕆᒋᐊᖏᑦ ᐅᑯᐊ ᐃᓄᐃᑦ: ᓄᓕᐊᕋ, ᒫᑕ, 
ᐸᓂᒐ, ᓵᓕ ᐊᒻᒪᓗ ᓄᑲᖅᑎᖅᐹᖅ , ᑯᕆᔅᑎ. ᖁᕕᐊᒻᒪᕆᑉᐳᖓ ᑕᑯᒋᐊᔅᓴᖅ ᒪᓕᒐᓕᐅᕐᕕᑎᓐᓂ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᔅᓯ ᒪᓕᒐᓕᐅᕐᕕᑎᓐᓄᑦ. ᐃᓕᑕᕐᓯᓂᖅ ᑐᓵᔭᖅᑐᕐᓯᒪᔪᓄᑦ ᒪᓕᒐᓕᐅᕐᕕᑎᓐᓄᑦ. 
ᓯᒪᐃᓚᒃ. 

ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᕆᔪᒪᒋᕙᕋ ᐃᓄᒃ ᑐᓄᓐᓂ ᐃᔅᓯᕚᖅᑐᖅ, 
ᒪᐃᔭ ᖃᒪᓂᑦᑐᐊᕐᒥ, ᑕᐃᕕᑎ ᐊᕐᓴᕐᓂᖅ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᕐᕕᑎᓐᓄᑦ. ᐃᓕᑕᕐᓯᓂᖅ ᑐᓵᔭᖅᑐᕐᓯᒪᔪᓄᑦ ᒪᓕᒐᓕᐅᕐᕕᑎᓐᓄᑦ. 
ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐅᕙᖓᑦᑕᐅᖅ, ᒪᓕᒐᓕᐅᖅᑎᐅᖃᑎᑦᑐᑦ, ᐃᓕᑕᕆᔪᒪᕙᕋ ᒪᐃᔭ ᑰᒑᕈᒻᒧᑦ. ᐊᒥᓱᓂᑦ 
ᐊᕐᕌᒎᓂᑦ ᖃᐅᔨᒪᓕᖅᑕᕋ. ᐃᖅᑲᓇᐃᔭᒃᑲᒻᒪᕆᐅᕗᖅ ᒪᐃᔭᐅᓂᕐᒥᓂᑦ ᕿᑎᕐᒥᐅᓂᑦ, ᐊᔅᓱᕈᒃᑲᐅᓛᖑᓪᓗᓂ 
ᖃᐅᔨᒪᔭᕋ ᒪᐃᔭᓂᑦ. 
 
ᐃᓕᑕᕆᔪᒪᒋᕙᕌ ᒥᔅᑕ ᐃᐅᓪᕗᑦ ᔮᓐᓴᓐ, ᓄᓇᓕᓐᓂ ᐊᐅᓚᑦᑎᔨ. ᐊᐅᓚᑦᑎᔨᒋᓚᐅᖅᑲᕋ ᐱᖓᓱᓂᑦ ᐊᕐᕌᒎᓂᑦ 
ᒪᐃᔭᐅᑎᓪᓗᖓ ᐃᖃᓗᑦᑑᑦᑎᐊᕐᒥ, ᐊᒻᒪᓗ ᐅᕙᓐᓂ ᐃᓕᓴᐃᓯᒪᒻᒪᕆᑉᐳᑦ ᓄᓇᓕᓐᓂ ᑮᓇᐅᔭᐅᔪᑦ. ᖁᓚᙱᓚᖓ 
ᒥᔅᑕ ᕿᓚᕝᕙᖅ ᖁᕕᐊᒍᓱᓐᓂᖓᓂᑦ ᑕᒪᔅᓱᒧᖓ. ᑕᐃᒪᓕ, ᑖᒃᑯᐊ ᒪᕐᕉᒃ ᐊᖑᑎᐅᔫᒃ ᑐᙵᓱᑦᑎᒍᒪᕚᒃᑲ 
ᒪᓕᒐᓕᐅᕐᕕᑎᓐᓄᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᕐᕕᑎᓐᓄᑦ. ᐃᓕᑕᕐᓯᓂᖅ ᑐᓵᔭᖅᑐᕐᓯᒪᔪᓄᑦ ᒪᓕᒐᓕᐅᕐᕕᑎᓐᓄᑦ. 
ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᕆᔪᒪᒋᕙᕋ ᐃᓂᖁᓇᕐᑐᒻᒪᕆᒃ ᓰᐲᓲᒃᑯᑦ ᐃᓂᖃᕐᕕᖓᓃᑦᑐᖅ. 
 
ᐃᖅᑲᓇᐃᔭᖅᑎᖃᕈᓐᓃᓚᐅᖅᑯᖑᑦ ᐃᓄᒻᒥ ᐅᖃᕈᓐᓇᖅᑐᒥᑦ ᐃᓄᑦᑎᑐᑦ ᐊᒻᒪᓗ ᖃᓪᓗᓈᑎᑐᑦ. ᐅᖃᓲᖑᓪᓗᓂ 
ᐊᕐᕕᐊᕐᒥᐅᑎᑐᑦ. ᑐᙵᓱᑦᑎᔅᓯᐅᒃ, ᒫᓐᓇ ᐃᖅᑲᓇᐃᔭᓕᖅᑐᑦ ᓰᐲᓰᑯᓐᓄᑦ. ᐊᒻᒪᓗᑦᑕᐅᖅ ᑕᐃᕕᑎ ᐊᕐᓴᕐᓂᖅ, 
ᖁᓚᙱᓚᖓ ᐸᑦᑕᑐᕐᓂᐊᖅᑕᓯ. ᑭᖑᕝᕕᐅᑎᓚᐅᖅᑐᖅ ᐃᒃᓯᕙᐅᑕᐅᑎᓪᓗᖓ ᑭᕙᓪᓕᕐᒥᑦ ᐆᒻᒪᔪᕐᓂᐊᑎᒃᑯᑦ 
ᑲᑎᒪᔨᖏᓐᓄᑦ. ᒫᓐᓇ ᐃᒃᓯᕙᐅᑕᐅᓕᖅᑐᖅ ᑭᕙᓪᓕᕐᒥ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ, ᑕᐃᕕᑎ ᓈᓴᐅᑎᖃᖅᑯ 2. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᕐᕕᑎᓐᓄᑦ. ᐃᓕᑕᕐᓯᓂᖅ ᑐᓵᔭᖅᑐᕐᓯᒪᔪᓄᑦ ᒪᓕᒐᓕᐅᕐᕕᑎᓐᓄᑦ. 
ᐃᓕᑕᕐᓯᓂᖅ ᑐᓵᔭᖅᑐᕐᓯᒪᔪᓄᑦ ᒪᓕᒐᓕᐅᕐᑎᓐᓄᑦ. ᑲᑎᒪᔾᔪᑎᔅᓴᖅ 6. ᐅᖃᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑲᖏᖅᖠᓂᕐᒧᑦ ᐅᐊᓐᓇᖓᓄᑦ, ᑰᓕ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 281 - 2(2): ᐊᑭᓕᐅᑎᔅᓴᑦ ᖃᓕᕋᓕᓐᓂᐊᖅᑎᓄᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᑕᕝᕗᖓ ᐊᖓᔪᖅᑳᒧᑦ ᑲᒪᔪᒧᑦ ᐃᖃᓗᓕᕆᔨᒃᑯᓐᓄᑦ, 
ᐃᒻᒪᖃ ᐱᓕᕆᕕᒻᒧᑦ ᐊᕙᑎᓕᕆᓂᕐᒧᑦ. ᐊᐱᕆᔪᒪᕙᕋ, ᐅᑭᐅᖅᑕᕐᑐᒥᐅᑕᐅᓪᓗᑕ, ᐃᑮᓇᖅᑐᒻᒪᕆᒻᒥ ᓯᓚᖃᕐᑐᑕ 
ᐊᒻᒪᓗ ᔭᒐᐃᑎᓪᓗᒋᑦ ᐃᖃᓗᓐᓂᐊᕈᑎᖏᓐᓂ ᐊᐅᔭᒃᑯᑦ…ᑕᐃᒪᐃᒻᒪᑦ ᒫᓐᓇ ᐸᓐᓂᕐᑑᒥ, ᐃᖃᓗᓐᓂᐊᕈᑎᖏᓐᓂᑦ 
ᐊᓯᐅᔨᓯᒪᒻᒪᑕ. 

ᐊᖓᔪᖅᑳᖑᔪᖅ ᐅᖃᐅᔾᔨᔪᓐᓇᖅᐹ ᐅᕝᕙᓘᓐᓃᑦ ᑐᓴᖅᑎᑦᑎᔪᓐᓇᖅᐸ ᑖᒃᑯᐊ ᐃᖃᓗᓐᓂᐊᕐᑎᐅᔪᑦ ᑮᓇᐅᔭᓂᑦ 
ᑐᓂᓯᔭᐅᓂᐊᕐᒪᖔᑕ ᐊᒻᒪᓗ ᑭᓱᒥᑦ ᐱᑎᑕᐅᔪᓐᓇᕐᒪᖔᑕ ᔭᒐᐃᓂᖏᓐᓄᑦ ᐃᖃᓗᓐᓂᐊᕈᑎᒋᔭᖏᓐᓂ ᐊᒻᒪᓗ 
ᐃᓪᓗᕋᓛᖏᓐᓂ. ᐃᑲᔪᕈᓐᓇᓂᐊᖅᐱᓯᐅ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᔪᖅ ᐊᕙᑎᓕᕆᓂᕐᒧᑦ, ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓐᓄᓴᒃᑯᑦ. ᐱᓕᕆᕕᒻᒥ ᐊᕙᑕᓕᕆᔨᒃᑯᓐᓄᑦ, 
ᐊᑕᐅᓯᖅ ᐃᓄᒃ, ᐊᑭᓕᕈᓐᓇᖅᑕᕗᑦ ᐃᖃᓗᓐᓂᐊᖅᑏᑦ ᐊᒻᒪ ᐆᒻᒪᔪᕐᓂᐊᖅᑏᑦ $4500ᒧᑦ ᑎᑭᓪᓗᒍ ᐊᓯᐅᔨᔪᑦ 
ᐱᖁᑎᒥᓂᑦ. ᐃᓚᖏᑦ ᑕᕝᕘᓈᕆᐊᖃᕋᔭᖅᑯᑦ ᐱᕙᓪᓕᐊᔪᓕᕆᔨᒃᑯᓐᓂ. ᐱᓕᕆᕕᑎᓐᓂᓕ, ᐱᔪᓐᓇᕐᑐᑎᑦ $4500 
ᐆᒪᔪᕐᓂᐊᕈᑎᒋᔭᖏᑦ ᐃᖃᓗᓐᓂᐊᕈᑎᒋᔭᖏᓪᓗ ᔭᒐᑦᑐᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᐹᖅ ᐃᓚᒋᐊᕈᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᓚᙱᓚᖓᓕ ᐊᖓᔪᖅᑳᖑᔪᖅ ᖃᐅᔨᒪᓱᒋᓪᓗᒍ ᑕᐃᒪᓐᓇᓂᑦ 
ᐱᑎᑕᐅᒐᓱᒃᑯᕕᑦ ᑮᓇᐅᔭᓕᕆᔨᒃᑯᑦ ᐊᐅᓚᑦᑐᔨᖏᑕ ᑲᑎᒪᔨᖏᓐᓂ, ᐋᒡᒑᕋᔭᖅᑯᑎᑦ ᑖᒃᑯᐊ ᐊᒥᓱᓂᕐ 
ᓂᐅᕕᕈᓐᓇᖏᒻᒪᑕ. ᑖᒃᑯᐊ ᐃᖃᓗᓐᓂᐊᕐᑎᐅᔪᑦ ᔭᒐᐃᓚᐅᖅᑯᑦ ᐃᖃᓗᓐᓂᐊᕈᑎᒋᔭᖏᓐᓂ ᐊᒻᒪᓗ ᓄᓇᓕᑦᑎᓐᓂ, 
ᐊᒥᓱᐊᖅᑎᐅᔪᖅ ᐅᒥᐊᖏᓐᓂ ᐅᕝᕙᓘᓐᓃᑦ ᑲᓅᖏᓐᓂ ᐊᐅᓚᐅᑎᖃᕐᑐᑎᑦ. ᑖᓐᓇ $4500 ᒥᑭᓗᐊᒻᒪᕆᑉᐳᖅ 
ᐊᑐᕋᓱᒋᐊᔅᓴᖅ ᑎᒍᔾᔪᑎᒋᓗᒍ ᓂᐅᕕᐊᕆᓂᐊᖅᑕᖓ.  
 
ᖃᐅᔨᒍᒪᕗᖓᓕ ᐊᖓᔪᖅᑳᖑᔪᑦ ᐅᖃᐅᔾᔨᔪᓐᓇᕐᒪᖔᖅ ᒪᓕᒐᓕᐅᕐᕕᑎᓐᓂ, ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᓂᑦ 
ᐱᖃᙱᓗᐊᖅᑎᓪᓗᒋᑦ, ᐊᐱᕆᓲᖑᒻᒪᑕ ᒪᓕᒐᓕᐅᕐᕕᒻᒥ ᐃᑲᔪᖅᑕᐅᔪᒪᓪᓗᑎ. ᖃᐅᔨᒍᒪᕗᖓᓕ 
ᐅᖃᖃᑎᒋᒍᓐᓇᕐᒪᖔᕐᐱᒋᑦ ᐊᖓᔪᖅᑳᖑᖃᑎᑎ ᑕᒪᔅᓱᒪ ᒥᔅᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐄ, ᐅᖃᐅᓯᕆᔪᓐᓇᓂᐊᖅᑲᕗᑦ ᑕᒪᓐᓇ ᐱᔾᔪᑎᒋᓗᒍ. ᖁᓚᙱᓚᖓᓕ 
ᐊᑲᐅᓈᖅᑐᒥᑦ ᐅᖃᖃᑎᖃᕐᓂᐊᖅᑐᒋᓪᓗᖓ ᐊᖓᔪᖅᑳᖃᑎᓐᓂᑦ ᐊᐅᓚᑦᑎᔨᐅᔪᓂᑦ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᑲᔪᖁᓪᓗᒍ ᐃᖃᓗᓐᓂᐊᕐᑎᐅᔪᑦ ᐅᕝᕙᓘᓐᓃᑦ ᐊᖑᓇᓱᑦᑎᐅᔪᑦ, ᑖᒃᑯᓄᖓᑑᙱᑦᑐᖅ ᐸᓐᓂᖅᑑᒥᐅᓄᑦ. 
ᖃᐅᔨᒋᐊᕐᓂᐊᖅᐸᕋ ᖃᓄᖅ ᐱᐅᓯᕚᓪᓕᕈᓐᓇᕐᒪᖔᖅ ᐃᑲᔪᕐᓂᕆᔭᕗᑦ ᐊᖑᓇᓱᑦᑎᓄᑦ ᐊᒻᒪᓗ ᖃᓄᐃᖅ 
ᐱᔪᓐᓇᕐᒪᖔᑕ ᓇᓪᓕᐅᒃᑯᒫᖃᕐᓂᕐᒥᑦ ᐊᖏᔫᑎᓄᑦ ᓂᐅᕕᐊᕆᔭᖏᓐᓂ, ᐅᒥᐊᓄᑦ ᐊᒻᒪᓗ ᓯᑭᑑᖏᓐᓄᑦ. 
 
ᖃᐅᔨᓇᓱᐊᕐᓂᐊᕆᕗᒍᑦ ᓯᕗᓂᑦᑎᓐᓂ ᒐᕙᒪᐅᓪᓗᑕ, ᖃᓄᖅ ᑕᒪᒃᑯᐊ ᐃᑲᔪᕈᓐᓇᕐᒪᖔᑦᑎᒍᑦ ᐊᖑᓇᓱᑦᑎᐅᔪᑦ. 
ᐃᒻᒪᖃ, ᓇᓪᓕᐅᒃᑯᒫᖃᕐᓂᖅᑲᑕ, ᐱᒡᒐᓇᙱᓂᖅᓴᐅᒐᔭᖅᑯ ᐊᓯᔾᔩᒋᐊᔅᓴᖅ ᐱᖁᑎᒋᔭᖏᓐᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑦ, ᑰᓕ. 
 
ᑰᓕ: ᖁᔭᓐᓇᒦᒃ. ᖁᓚᙱᓚᖓᓕ ᐊᖓᔪᖅᑳᖑᔪᖅ ᖃᐅᔨᒪᒻᒪᑦ ᑖᒃᑯᐊ ᓚᐃᓴᐅᔪᑦ ᓈᒻᒪᖏᒻᒪᑕ, ᐊᒻᒪᓗ 
ᓇᓪᓕᐅᒃᑯᒫᖃᕐᓂᖅ ᐊᖓᔪᖅᑳ ᐅᖃᐅᓯᕆᔭᖓ ᐊᑐᖅᑕᐅᔭᕆᐊᖃᙱᓚᖅ ᔭᒐᑦᑕᐅᔪᓄᑦ ᐃᒫᓄᑦ. ᑕᕝᕙᓕ 
ᐱᕕᔅᓴᑑᕗᖅ ᑮᓇᐅᔭᖃᕐᑎᑕᐅᓂᖅ ᒐᕙᒪᒃᑯᓐᓂ, ᑐᐊᕕᕐᓇᖅᑐᓄᑦ. ᐱᑕᖃᐃᓐᓇᕐᖓᑦ ᑮᓇᐅᔭᓂᑦ 
ᓴᓂᕐᕙᖅᑕᐅᓯᒪᔪᓂᑦ ᒐᕙᒪᒃᑯᓐᓂ. ᖃᐅᔨᒍᒪᕗᖓᓕ ᐱᔪᓐᓇᕋᔭᕐᒪᖔᑕ ᑕᕝᕙᙵᑦ ᑮᓇᐅᔭᓂᑦ, 
ᖃᐅᔨᒪᔪᐃᓐᓇᐅᕗᒍᑦ ᑖᒃᑯᐊ ᑮᓇᐅᔭᓕᐅᕈᑎᐅᔪᓐᓇᓚᐅᖅᑐᑦ ᔭᒐᒻᒪᑕ.  

ᑕᒪᓐᓇᓕ ᐅᖃᐅᓯᕆᔭᐅᑐᐃᓐᓇᕆᐊᖃᙱᑦᑐᖅ, ᐋᖅᑭᑦᑕᐅᔭᕆᐊᖃᖅᑯ ᐊᒻᒪᓗ ᑲᒪᒋᔭᐅᓗᓂ 
ᑐᐊᕕᕐᓇᖅᑑᑎᑕᐅᓗᓂ. ᐅᖃᖃᑎᒋᔪᓐᓇᖅᑭᒌᑦ ᐊᖓᔪᖅᑳᖑᖃᑎᑎᑦ ᐱᒻᒪᕆᐅᓂᖓᓂᑦ ᐊᒻᒪᓗ ᑐᐊᕕᕐᓇᕐᓂᖓᓂ 
ᑕᒪᓐᓇ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑕᒪᓐᓇ ᑲᒪᒋᓂᐊᖅᑲᕋ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑎ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 282 - 2(2): ᐊᑐᖅᑕᐅᔪᑦ ᐃᓪᓗᐃᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᐊᖓᔪᖅᑳᒧᑦ ᑲᒪᔪᒧᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᒻᒪᓗ 
ᐱᔨᑦᑎᕋᖅᑐᓕᕆᔨᒃᑯᑦ. ᐅᖃᖅᑎ, ᐊᑯᓂᒻᒪᕆᐅᓕᖅᑐᖅ ᐊᐱᕆᓯᒪᓕᖅᑯᒍᑦ ᒐᕙᒪᒃᑯᑦ ᓄᓇᕗᒻᒥ ᓴᖅᑭᑕᐅᖁᓪᓗᒋᑦ 
ᑎᑎᕋᖅᓯᒪᔪᓂᑦ ᑖᒃᑯᓂᖓ ᐊᑐᖅᑐᐊᖅᑕᐅᕙᑦᑐᓂᑦ. ᐅᖃᖃᑦᑕᕐᓯᒪᕗᖓ ᒐᕙᒪᒃᑯᑦ ᖃᐅᔨᒪᒻᒪᑕ ᑐᑭᓯᒋᐊᕈᑎᐅᔪᒥᑦ 
ᐃᒪᐃᑦᑐᓂᑦ ᐊᒻᒪᓗ ᑕᒪᓐᓇ ᓴᖅᑭᑕᐅᑦᑕᓯᓐᓇᓛᖅᑯ ᐊᒻᒪᓗ ᑳᓐᑐᕌᖃᕐᑎᑦᑎᓂᖅ ᐱᙱᓂᖅᓴᐅᒐᔭᖅᑯᑦ 
ᐊᑭᑐᓗᐊᖅᑐᓂᑦ ᐃᓄᓐᓄᑦ ᑮᓇᐅᔭᐅᔪᓂᑦ. 
 
ᑎᑎᖅᑲᐅᔪᖅ ᐊᖓᔪᖅᑳ ᓴᖅᑭᑎᑕᐅᓚᖅᑕᖓ ᐅᓪᓗᑐᐃᓐᓇᐅᑎᓪᓗᖑ ᐃᓚᐃᓐᓇᖓᓂ ᑕᑯᔅᓴᐅᑎᑦᑎᓚᐅᖅᑯ. 
ᐃᓚᖏᓪᓕ ᖃᐅᔨᒪᔭᕗᑦ ᑐᑭᓯᒋᐊᕈᑎᐅᔪᑦ, ᐊᑕᖏᖏᑦᑐᓂᑦ ᖃᐅᔨᒪᙱᓇᑦᑕ. ᐅᖃᖅᑎ, ᖃᐅᔨᓵᕆᓪᓗᒋᑦ 
ᑎᑎᕋᖅᓯᒪᔪᑦ, ᐊᑕᐅᓯᖅ ᐊᑐᖅᑐᐊᕈᑎᐅᔪᖅ ᑕᑯᔅᓴᒻᒪᕆᐅᕗᖅ. ᐊᑕᐅᓯᖅ ᐊᑭᑐᓛᖑᔪᖅ ᐊᑐᖅᑐᐊᓂᕐᒧᑦ ᑖᓐᓇ 20-
ᓂᑦ ᐊᕐᕌᒎᓂᑦ ᐊᑐᖅᑐᐊᕈᑎᐅᔪᑦ ᐃᖃᓗᒃᑑᑦᑎᐊᕐᒥ ᐊᑭᖃᕐᑐᓂ $1.2 ᒥᓕᐊᓐ ᐊᕐᕌᒎᒧᑦ ᐊᑕᐅᓯᕐᒧᑦ. ᑖᓐᓇ 20-
ᓄᑦ ᐊᑐᖅᑐᐊᕈᑎᐅᔪᖅ ᑲᑎᑦᑐᒍ $22 ᒥᓕᐊᓐ ᐊᕐᕌᒎᓄᑦ 20-ᓄᑦ. ᓴᓇᖃᑦᑕᕐᓯᒪᕗᒍᑦ ᐋᓐᓂᐊᕕᐅᔪᓂᑦ ᐊᒻᒪᓗ 
ᐃᓕᓐᓂᐊᕐᕕᐅᔪᓂᑦ ᐊᑭᑭᓐᓂᖅᓴᓂᑦ. 
 
ᓯᕗᓪᓕᖅᐹᖅ ᐊᐱᖅᑯᑎᒐ ᐊᖓᔪᖅᑳᒧᑦ, ᑖᓐᓇ ᑭᓱᒧᑦ ᐊᑐᖅᑐᐊᕈᑎᐅᕙ ᐊᒻᒪᓗ ᓇᒻᒥᓂᖅ ᐱᒋᓕᕐᓂᐊᖅᑲᕗᑦ 
ᐊᑐᖅᑐᐊᕈᑎᐅᔪᖅ ᓄᖑᑉᐸᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᒥᓂᔅᑕ 
ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑭᐅᓗᒍ ᒪᓕᒐᓕᐅᖅᑎᐅᖃᑎᒻᒪ ᐊᐱᖅᑯᑎᖓ, 
ᒪᓕᒐᓕᐅᖅᑏᑦ ᖁᕕᐊᔾᔪᑎᖃᕐᐸᑉᐳᑦ ᐊᒥᓲᔪᓂᑦ ᑳᓐᑐᕌᓐᓂ ᐊᒻᒪᓗ ᐊᑐᖅᑐᐊᕐᑐᓂᑦ ᑎᑎᕋᖅᓯᒪᔪᓂᑦ 
ᐃᓗᐋᓃᑦᑐᓂᑦ ᑎᑎᕋᖅᓯᒪᔪᓂᑦ ᓴᖅᑭᑎᑕᐅᔪᓂᑦ. 
 
ᐱᔪᒪᓂᖃᕐᓂᐊᖅᑯᖓ ᐊᑐᐃᓐᓇᐅᑎᑦᑎᓂᐊᕐᓂᕋᕐᓗᖓ ᑐᑭᓯᒋᐊᕈᑎᒃᑲᓐᓂᐅᔪᓂᑦ ᒪᓕᒐᓕᐅᕐᑎᐅᖃᑎᓐᓄᑦ, 
ᒪᒥᐊᒋᐊᖃᕋᒪ. ᓇᓗᓇᐃᖅᓯᒪᔪᖁᑎᖃᖏᓐᓇᒪ ᐃᓗᓕᖏᓐᓂᒃ ᑎᑎᕋᖅᓯᒪᔪᑦ ᓯᕗᓂᓐᓃᑦᑐᑦ, ᑭᓯᐊᓂᓕ ᐊᓯᖏᑦ 
ᑐᑭᓯᒋᐊᕈᑎᓂᒃ ᒪᓕᒐᓕᐅᖅᑎᐅᖃᑎᒻᒪ ᐱᔪᒪᒐᔭᖅᑕᖏᑦ ᑕᒪᑦᓱᒧᖓ, ᑲᑎᒪᖃᑎᖃᕈᓐᓇᑎᐊᕐᓂᐊᖅᑐᖓ 
ᒪᓕᒐᓕᐅᖅᑎᐅᖃᑎᓐᓂᒃ ᐊᒻᒪᓗ ᐅᖃᕈᑎᒋᓗᒍ ᑕᒪᓐᓇ ᐊᒻᒪᓗ ᐊᓯᖏᓐᓂᒃ ᐊᐱᖅᑯᑎᒋᔪᒪᔭᖏᓐᓂᒃ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᓄᐃᒋᖏᑦᑐᒍ ᐊᖓᔪᖅᑳ ᐃᓘᓇᖏᓐᓂᒃ ᓇᓗᓇᐃᕈᑎᓂᒃ ᐱᖃᖏᒃᑲᓗᐊᖅᑎᓪᓗᒍ 
ᓵᖓᓂ; ᑕᒪᒃᑮᔪᒻᒪᕆᐊᓘᓚᐅᕐᒪᑦ ᑎᑎᕋᖅᓯᒪᔪᑦ. 

ᐅᖃᕋᑖᕐᒪᑦ, ᕿᒥᕐᕈᓂᐊᕐᕋᒥ ᑕᒪᑐᒥᖓ ᐊᒻᒪᓗ ᐊᐱᕆᔪᒪᓪᓗᒍ ᕿᒥᕐᕈᓂᖓᓂ , ᑐᓴᖅᑎᑦᑎᒍᓐᓇᕐᒪᖔᖅ 
ᐅᕙᑦᑎᓐᓂᒃ ᖃᖓᒃᑯᑦ ᑖᓐᓇ ᐊᑐᖅᑐᐊᕐᓂᖅ ᐱᒋᐊᓚᐅᕐᒪᖔᖅ ᐊᒻᒪᓗ ᖃᖓᒃᑯᑦ ᐃᓱᓕᒃᑲᔭᕐᒪᖔᖅ, ᐊᒻᒪᓗ 
ᓇᓗᓇᐃᖅᓯᓗᓂ, ᐅᖃᕋᑖᕋᒪ, ᓄᑖᒥᒃ ᐃᓪᓗᓕᐅᕈᓐᓇᖅᑐᒍ ᐊᑭᑭᓐᓂᖅᓴᒧᑦ $22 ᒥᓕᐊᓐ, ᐊᒻᒪᓗ ᐊᐱᕆᔪᒪᓪᓗᒍ 
ᐃᓕᓯᒍᓐᓇᕐᒪᖔᖅ ᑕᕝᕗᖓ ᐅᖃᖅᓯᒪᔪᒥᒃ ᖃᓄᑭᐊᖅ. 
 
ᖃᐅᔨᒪᓪᓗᖓ ᑮᓇᐅᔭᓂᒃ ᖃᐅᔨᓴᖅᑎᒻᒪᕆᒃ, ᐅᓂᒃᑳᕆᓯᒪᖓᓂᒃ ᓇᓕᐊᓐᓂᑭᐊᖅ, ᓇᓗᓇᐃᖅᓯᓯᒪᒻᒪᑦ 
ᕿᒥᕐᕈᔭᕆᐊᖃᕐᓂᑎᓐᓂᒃ ᐊᑑᑎᖃᑦᑎᐊᕐᓗᑎᒃ ᑮᓇᐅᔭᕗᑦ ᑕᒪᒃᑯᓄᖓ ᐊᑐᖅᑐᐊᕈᑎᓄᑦ, ᐊᒻᒪᓗ 
ᓇᓗᓇᐃᖅᓯᒍᓐᓇᖅᑲᑦ ᖃᓄᐃᑦᑐᓂᒃ ᖃᐅᔨᓴᖅᑐᖃᓚᐅᕐᒪᖔᖅ, ᐊᒻᒪᓗ ᐱᓕᕆᕕᒃᑯᑦ ᐃᓱᒪᖃᕐᒪᖔᑕ ᑮᓇᐅᔭᕗᑦ 
ᐊᑑᑎᖃᑦᑎᐊᕐᓂᖏᓐᓄᑦ ᑕᒪᒃᑯᓄᖓ ᐊᑐᖅᑐᐊᕈᑎᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐊᖏᕈᓐᓇᖅᑐᖓ ᑕᒪᑐᒥᖓ ᐊᒻᒪᓗ ᑖᒃᑯᓂᖓ 
ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᓇᓄᓕᒻᒧᑦ, ᓇᑦᑎᖅ. 
 
ᐊᐱᖅᑯᑦ 283 - 2(2): ᓴᓪᓕᓂ ᒥᒃᕕᖓᑕ ᓴᐴᓗᑖᖓ 
 
ᓇᑦᑎᖅ: ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᖓ ᐊᖓᔪᖅᑳᓄᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 
ᐃᖏᕐᕋᖃᑦᑕᖅᑐᓕᕆᔨᒃᑯᑦ. ᐱᒋᐊᓕᕋᑖᖅᑎᓪᓗᒍ ᑕᒫᓂ ᐊᕐᕌᒍᒥ, ᐊᖓᔪᖅᑳ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐅᕙᖓ ᖃᖓᑕᓲᒃᑯᕕᖓᓃᓚᐅᕐᕋᓐᓄᑦ ᓴᓪᓕᓂ, ᖃᖓᑦᑕᕐᓂᐅᓴᓪᓗᑕ ᐃᓪᓗᓕᒑᕐᔪᓐᓄᑦ. ᑐᒃᑐᑕᖃᓚᐅᕐᒪᑦ ᒥᕐᕕᒻᒥ, 
ᐅᖃᖅᑎ, ᐊᒻᒪᓗ ᖃᖓᑕᓲᒃᑯᕕᒻᒥ ᐃᖅᑲᓇᐃᔭᖅᑎ ᕿᒫᑎᑦᑎᔭᕆᐊᖃᓕᓚᐅᕐᒪᑦ ᖃᖓᑦᑕᓚᐅᖏᓂᑦᑎᓐᓂ. 
ᑕᒪᓐᓇᓗ ᐅᓗᕆᐊᓇᖅᑑᓚᐅᕐᒪᑦ ᖃᓄᐃᓕᒍᑕᐅᒍᓐᓇᖅᑐᓂᓗ ᐊᒻᒪᓗ ᓇᓗᖏᓚᖓ ᓄᓇᖃᑦᑎᐅᔪᑦ ᐃᖃᓗᓐᓂ 
ᑲᓇᓐᓇᑉᐸᓯᐊᓂ ᓄᐊᕕᖏᑎᐊᖅᑐᑦ ᓂᕈᐊᕆᐊᔅᓴᖅ ᑭᖑᓂᑦᑎᐊᖓᒍᑦ ᓄᓇᕗᒻᒥ ᓂᕈᐊᖅᑐᖃᓚᐅᖅᑎᓪᓗᒍ. 
 
ᐅᖃᖅᑎ, ᓴᐴᓗᑕᖃᖏᒻᒪᑦ ᒥᒃᕕᒃ ᐅᕝᕙᓘᓐᓃᑦ ᓄᖅᑲᑕᖅᕕᖓ ᓴᓪᓕᓂ. ᐊᒥᓱᐊᖅᑎ ᖃᓄᐃᑦᑐᖃᖅᓯᒪᔪᖅ 
ᐃᓯᖅᑐᓄᑦ ᑕᒪᐅᖓ ᐊᒻᒪᓗ ᐅᓗᕆᐊᓇᖅᓯᔾᔪᑎᒋᓪᓗᓂᒋᑦ ᖃᖓᑕᓲᓄᑦ. ᐊᐱᖅᑯᑎᒐ ᐅᓇ: ᐱᓕᕆᕕᒃᑯᑦ 
ᐊᑐᐊᒐᖁᑎᖃᑉᒐᐸᑦ ᐊᑦᑕᓇᐃᖅᓯᒪᓂᖏᓐᓄᑦ ᓄᓇᕗᒻᒥ ᒥᒃᕕᖏᑦ ᑕᒪᒃᑯᓄᖓ ᓴᐴᓗᑦᑏᓂᕐᒧᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᑦᑐᖅ ᐱᕙᓪᓕᐊᔪᓕᕆᓂᕐᒥᒃ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᓂᕐᒥᒃ, 
ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᖃᐅᔨᒋᐊᖅᓯᒪᔪᒍᑦ ᑕᒪᑐᒥᖓ 
ᐃᖏᕐᕋᖃᑦᑕᖅᑐᓕᕆᓂᕐᒥ, ᑭᓯᐊᓂᓕ ᕿᒥᕐᕈᓪᓗᓂ ᖃᖓᑕᓲᓄᑦ ᒪᓕᒐᓕᐅᔪᓂᒃ ᐊᒻᒪᓗ ᒪᓕᒐᕋᓛᓂᒃ, 
ᐱᑕᖃᕐᖏᒻᒪᑦ ᐊᑐᖅᑕᐅᔭᕆᐊᓕᓐᓂᒃ, ᐱᑕᖃᖏᑦᑐᖅ ᒪᓕᒃᑕᐅᔭᕆᐊᓕᒻᒥᒃ ᐊᒻᒪᓗ ᑕᒪᓐᓇ ᐃᓱᒪᒋᓯᒪᔭᕋ. 
 
ᒫᓐᓇᐅᔪᖅ, ᖃᓄᐃᓕᓯᓗᐊᕈᓐᓇᖏᓐᓇᑦᑕ ᐊᑕᓯᐅᓂᖓᓄᑦ ᒥᒃᕕᒃ, ᑮᓇᐅᔭᖅᑐᕈᑎᖃᕋᔭᕐᒪᑦ ᐅᖓᑖᓄᑦ 
$220,000, ᑭᓯᐊᓂᓕ ᒫᓐᓇᐅᔪᖅ, ᓱᓕ ᕿᓂᖅᑐᒍᑦ ᖃᓄᖅ ᐱᒋᐊᖅᓯᒍᓐᓇᕐᒪᖔᑦᑕ ᑖᔅᓱᒥᖓ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᓇᑦᑎᖅ. 

ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᕋᕕᑦ $200,000,-ᓂᑦ, ᐊᒻᒪᓗ ᐅᖃᑦᑐᑎᓪᓗ ᐊᑭᑐᓗᐊᕐᓂᖓᓂᒃ, 
ᖃᓄᕐᓕᑕᐃᒪ ᐱᓂᕐᓗᒃᑐᖃᑦᑐᒥᓂᐅᑉᐸᑦ ᑐᒃᑐᑕᖃᕐᓂᖓᓄᑦ ᐅᖓᑎᐊᓗᐊᓃᑲᔭᖅᑐᖅ $200,000 ᐅᕝᕙᓘᓐᓃᑦ 
ᐃᓅᓯᖏᑦ ᐃᓄᐃᑦ ᐱᓂᕐᓗᒃᑐᒦᑦᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐃᓄᐃᑦ ᐊᓐᓂᓇᕐᓂᖅᓴᐅᒐᔭᖅᑐᑦ 
ᖃᐅᔨᒪᔪᐃᓐᓇᐅᔪᒍᑦ. 
 
ᖃᒪᓂᖅᑐᐊᕐᒥᓕ, ᐃᓱᒪᖃᖅᓯᒪᔪᖓ ᑕᒪᑐᒥᖓ, ᑕᐃᒪᖓᑕᒫᑦ ᖃᖓᑕᓲᒥᒃ ᓂᕆᐅᒃᑎᓪᓗᑕ ᖃᒪᓂᖅᑐᐊᕐᒥ, 
ᖃᖓᑕᓲᓕᕆᔨ ᖃᒪᓂᖅᑐᐊᕐᒥ ᖃᐅᔨᓴᐃᓐᓇᕆᐊᖃᑦᑐᖅ ᐆᒪᔪᖅᑕᖃᖏᒃᑲᓗᐊᕐᒪᖔᖅ ᑕᒪᒃᑯᓂᖓ ᑐᒃᑐᓂᒃ, 
ᐊᒻᒪᓗ ᑕᒪᓐᓇᑦᑕᐅᖅ ᐊᑲᐅᖏᓕᐅᕈᑎᒋᓯᒪᔪᖅ, ᖃᒪᓂᖅᑐᐊᕐᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎᐅᑉ ᐊᐃᑉᐸᖓ, ᒥᔅᑕ ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ ᐅᖃᖅᑎ. ᐊᖏᕐᓂᐊᖅᐹ ᑕᑯᒋᐊᕐᓂᐊᕐᓂᕐᒥᓄᑦ ᓴᓪᓕᐅᑉ ᒥᑦᑕᕐᕕᖓᑕ ᒥᒃᓵᓄᑦ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᔅᑕ ᓯᒪᐃᓚᒃ 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ, ᐃ, ᐅᐊᑦᑎᐊᖅ ᐅᖃᖃᐅᒐᒪᑐᑦ, 
ᖃᓄᖅᑑᕈᑎᖃᖅᐸᓪᓕᐊᒐᑦᑕ ᐃᖏᕐᕋᔪᓕᕆᓂᕐᒧᑦ ᖃᓄᖅ ᐱᕙᓪᓕᐊᔪᓐᓇᕐᒪᖔᑕ, ᑕᐃᑲᓂ ᓴᓪᓕᕐᓂᑑᖏᑦᑐᖅ, 
ᑭᓯᐊᓂᓗᑦᑕᐅᖅ ᐊᓯᖏᓐᓂ ᓄᓇᓕᐅᔪᓂ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐅᖃᐅᓯᒃᓴᐃᑦ. ᒪᓕᒐᓕᐅᖅᑎ ᐃᖃᓗᒃᑑᒃᑎᐊᕐᒧᑦ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 284 - 2(2): ᓇᓗᓇᐃᖅᓯᒋᐊᖁᔨᓂᖅ ᒥᓂᔅᑕᐅᕝᕕᖕᒧᑦ ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᑦ  
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᒥᓂᔅᑕᐅᕕᖃᖅᑐᒧᑦ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᖏᓐᓄᑦ. 
 
ᐅᖃᖅᑎ, ᐱᓇᓱᐊᕈᓯᖕᓂ ᒪᕐᕉᖕᓂᒃ ᐱᖓᓱᓂᒡᓘᓐᓃᑦ ᑕᐃᒪᖓᑦ ᑲᑎᒪᓕᓚᐅᕋᑦᑕ, ᑐᓴᖃᑦᑕᐃᓐᓇᕋᑦᑕ 
ᐅᖃᐅᓯᐅᑎᓪᓗᒍ ᒥᓂᔅᑕᐅᕕᖃᕐᓂᖅ ᐃᑯᒻᒪᖅᑯᑎᓕᕆᓂᕐᒧᑦ. ᑲᑎᒪᒍᑎᕕᓂᑦᑎᓐᓂ ᑎᑎᕋᖅᓯᒪᔪᑦ, ᐱᕙᓪᓕᐊᔪᑎᒍᑦ, 
ᐊᒻᒪᓗ ᖃᓄᐃᑦᑐᑐᐃᓐᓇᕐᓂ ᐅᓂᒃᑳᖑᔪᓂ. ᑕᑯᓯᒪᓕᕋᒃᑭᒃ ᓄᓇᕗᒥ ᒐᕙᒪᒃᑯᑦ ᑎᒥᐅᔪᖁᑎᖏᑦᑕ 
ᐋᖅᑭᒃᓯᒪᓂᖏᓐᓄᑦ, ᓇᓂᓯᔪᓐᓇᖏᓐᓇᒪ ᐱᓕᕆᕕᖕᒥ ᐆᒻᒪᖁᑎᓕᕆᔨᒃᑯᓐᓄᑦ, ᑕᐃᒪᐃᒻᒪᑦ ᒥᓂᔅᑕ ᐅᕙᓐᓂᒃ 
ᐅᖃᐅᔾᔨᔪᓐᓇᖅᐹ ᐆᒻᒪᖁᑎᓕᕆᔨᒃᑯᓐᓄᑦ ᐱᓕᕆᕕᖕᒥ ᐃᓄᔨᒧᑦ ᐱᑕᖃᕐᒪᖔᑦ ᓄᓇᕗᑦ ᒐᕙᒪᖓᑦᑕ ᐃᓗᐊᓂ, 
ᓱᖃᐃᒻᒪ ᐆᒻᒪᖁᑎᓕᕆᔨᒃᑯᓐᓄᑦ ᒥᓂᔅᑕᐅᓂᕋᖅᑕᐅᓪᓗᓂ ᐅᖃᐅᓯᖃᑦᑕᕐᒪᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖁᑎᓕᕆᓂᕐᒧᑦ, ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑕᒪᑐᒧᖓ ᐅᖃᐅᓯᐅᔪᒧᑐᐊᖅ ᑲᒪᒋᔭᖃᖅᐳᖓ ᑕᐃᒪᓐᓇᑐᑦ 
ᐅᖃᐅᓯᕆᖕᒪᒍ. ᓱᕐᓗ, ᐅᖃᖅᑎ, ᓯᕗᓕᖅᑎ ᐅᕙᓐᓂᒃ ᑎᒃᑯᐊᖅᓯᓯᒪᖕᒪᑦ ᒥᓂᔅᑕᐅᖁᓪᓗᖓ ᑲᒪᒋᔭᖃᕐᓗᖓ 
ᐊᖏᕐᕋᖃᖏᑦᑐᓕᕆᓂᐅᑉ ᒥᒃᓵᓄᑦ. ᒥᓂᔅᑕᐅᖏᑦᑐᖓ ᐊᖏᕐᕋᖃᖏᑦᑐᓕᕆᓂᕐᒧᑦ; ᑲᒪᒋᔭᑐᐊᕋ ᑕᒪᑐᒧᖓ 
ᐊᖏᕐᕋᖃᖏᑦᑐᓕᕆᓂᖅ. ᐃᓄᔾᔨᓕᕆᔪᒥᒃ ᐱᓕᕆᕕᒃᑕᖃᖏᑦᑐᖅ. ᐆᒪᖁᑎᓕᕆᓂᖅ (ᐃᓄᔾᔨ)  



ᐊᐃᐱᖅ, ᒫᑦᓯ 15, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑲᒪᒋᔭᒃᓴᐅᖕᒪᑦ. ᐅᖃᖅᑎ, ᐊᐱᖅᑯᑕᐅᖃᑦᑕᖅᓯᒪᔪᓂᒃ ᑐᓵᖃᑦᑕᕈᕕᑦ ᒪᓕᒐᓕᐅᕐᕕᐅᑉ ᐃᓗᐊᓂ, ᖃᐅᔨᓚᐅᕋᕕᑦ 
ᑲᒪᒋᔭᖃᕐᒥᒐᒪ ᐃᓕᖅᑯᓯᖃᑎᒌᖏᑦᑐᓕᕆᓂᕐᒧᑦ, ᑎᒍᒥᐊᖅᑕᐅᔭᕆᐊᖃᕐᓂᖓᓄᑦᑕᐅᖅ. ᐅᖃᖅᑎ, ᒥᓂᔅᑕᐅᖕᒥᒐᒪ 
ᑲᓇᑕᐅᑉ ᓯᓚᑖᖑᔪᓕᕆᓂᕐᒧᑦ, ᑎᒍᒥᐊᖅᑕᐅᔭᕆᐊᖃᕐᒪᑦᑕᐅᖅ ᐱᓕᕆᕕᓪᓚᕆᐅᖕᒥᓇᓂ.  
 
ᑮᓇᐅᔭᖃᖅᑎᑕᐅᖏᒻᒪᑕ ᑖᒃᑯᐊ, ᐃᖅᑲᓇᐃᔭᖅᑎᒃᑲᓐᓂᕐᓂ ᐱᓕᕆᔨᒃᓴᓂ ᑐᓂᔭᐅᓯᒪᖏᑦᑐᑦ ᒥᓂᔅᑕᐅᔪᒧᑦ 
ᐱᓕᕆᓂᐊᖅᑐᓂᒃ, ᐃᑲᔪᖅᑎᒪ ᐊᓯᖏᓐᓂᒃ. ᑎᒃᑯᐊᖅᑕᐅᓯᒪᓂᑐᐃᓐᓇᐅᔪᖅ. ᐅᖃᐅᓯᒃᑯᑦ ᑕᐃᒪᓐᓇ 
ᓇᓗᓇᐃᖅᓯᓂᐅᓪᓗᓂ ᑭᐅᔪᒃᓴᖅᑕᖃᕆᐊᖃᕐᓂᖓᓄᑦ. ᐱᓕᕆᕕᓪᓚᕆᖕᒥ ᐱᑕᖃᖏᑦᑐᖅ ᐃᓄᔾᔨᓕᕆᓂᕐᒧᑦ 
(ᐆᒻᒪᖁᑎᓄᑦ), ᒥᓂᔅᑕᒥ ᑕᒪᑐᒧᖓ ᑎᒃᑯᐊᖅᑕᐅᓯᒪᔪᓕᒃ ᑕᒪᑐᒪ ᒥᒃᓵᓄᑦ ᐊᒃᑐᐊᓂᖃᖅᑐᓂᒃ ᑲᒪᒋᔭᖃᕐᓂᐊᕐᓗᓂ. 
ᑎᒃᑯᐊᖅᑕᐅᓯᒪᓂᐅᔪᖅ, ᐱᓕᕆᕕᓪᓚᕆᐊᓗᖕᓂ ᐱᑕᖃᔾᔭᖏᑦᑐᖅ. ᖁᔭᓐᓇᒦᒃ ᐅᖃᖅᑎ. 
  
ᐅᖃᖅᑎ (ᑐᓵᔨᒃᑯᑦ): , ᒥᔅᑕ ᐱᑐᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐅᕙᓐᓄᑦ ᓱᖅᑯᐃᓇᕐᓂᖅᓴᐅᓕᖅᐳᖅ. ᐱᒻᒪᕆᐅᓱᒋᒐᒃᑯ ᒪᓕᒐᓕᐅᕐᕕᐅᑉ 
ᐃᓗᐊᓂ ᑭᓱᓂᒃ ᐅᖃᐅᓯᖃᕐᒪᖔᑦᑕ ᖃᐅᔨᒪᔭᕆᐊᒃᓴᖅ, ᑕᐃᒃᑯᐊ ᐅᖃᓕᒫᖅᑐᑦ ᑲᑎᒪᔾᔪᑎᑦᑕ ᐃᓗᖏᓐᓂ 
ᑐᑭᓯᐅᒪᑦᑎᐊᕈᓐᓇᕐᓂᐊᕐᒪᑕ ᐊᒻᒪᓗ ᑕᐅᑐᒃᑯᑦ ᑕᓚᕖᓴᒃᑯᑦ ᓈᓚᐅᑎᒃᑯᓪᓗ ᑐᓵᔪᑦ, ᖃᐅᔨᒪᓂᐊᕐᒪᑕ ᑭᓱᓂᒃ 
ᐅᖃᐅᓯᖃᓕᕋᓗᐊᕐᒪᖔᑦᑕ ᐊᒻᒪᓗ ᓱᖅᑯᐃᒪᔭᒃᓴᐅᖏᑦᑐᓂᒃ ᑐᑭᓯᑦᑎᐊᖃᑦᑕᕐᓂᐊᕐᒪᑕ. 
 
ᒥᓂᔅᑕ ᐅᖃᐅᓯᖃᕐᒪᑦ ᒪᔾᔨ 2, 2005ᒥ ᑲᑎᒪᔾᔪᑎᒋᓚᐅᖅᑕᑦᑎᓐᓂ ᐅᖃᐅᓯᖃᖅᖢᓂ ᑕᒪᒃᑯᓄᖓ ᐱᓕᕆᕕᒃᓴᓄᑦ 
ᑐᑭᓯᒋᐊᕐᕕᐅᔪᓐᓇᕋᔭᖅᑐᒥ ᑮᓇᐅᔭᓕᕆᔨᒃᑯᓐᓄᑦ. ᒥᓂᔅᑕᐅᔪᖅ ᓇᓗᓇᐃᕆᔪᓐᓇᖅᐹ ᒪᓕᒐᓕᐅᕐᕕᐅᑉ ᐃᓗᐊᓂ 
ᐊᒻᒪᓗ ᐃᓄᖕᓄᑦ ᑕᖃᐅᖓ ᖃᓄᖅ ᐅᖃᐅᓯᖃᓪᓚᑦᑖᓚᐅᕐᒪᖔᕐᒥᓂ ᑕᐃᒪᓐᓇ ᐅᖃᖅᑎᓪᓗᒍ ᑮᓇᐅᔭᓕᕆᔨᒃᑯᓐᓄᑦ 
ᒪᑐᐃᕐᓂᐊᖅᑕᖓᓂᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᕆᓚᐅᖅᑕᒃᑲ, ᐃᒪᐃᑦᑑᕗᑦ ᐃᓚᖏᑦ ᑮᓇᐅᔭᐃᑦ ᐆᒧᖓ 
ᐊᑐᕆᐊᖃᖅᑐᑦ ᓄᓇᕗᑦ ᒐᕙᒪᖓᑦᑕ ᐃᓗᐊᓂ, ᐱᓕᕆᕕᖕᒧᑦ ᑮᓇᐅᔭᓕᕆᔨᒃᑯᓐᓄᑦ ᑐᕌᖓᓇᑎᒃ, ᕿᓂᖁᓪᓗᒋᑦ 
ᐊᒻᒪᓗ ᓇᓂᓯᖁᓪᓗᒋᑦ ᓄᑭᒡᓚᐅᑎᓕᕆᓂᕐᒧᑦ ᐊᒻᒪᓗ ᐆᒻᒪᖁᑎᓅᖑᔪᓄᑦ ᑐᕌᖓᔪᓂ. 
 
ᐊᖏᕈᑎᒥ ᐊᑎᓕᐅᖅᑕᐅᓯᒪᔪᖃᓕᖅᑐᖅ ᖁᓪᓕᖅ ᐆᒻᒪᖁᑎᓕᕆᓂᕐᒧᑦ ᑯᐊᐳᕇᓴᕆᓂᐊᖅᑕᖓᓄᑦ ᐱᓕᕆᖃᑎᕗᑦ 
ᐊᑎᓕᐅᖅᑎᓪᓗᒋᑦ, ᒐᕙᒪᑐᖃᒃᑯᑦ, ᒪᑐᐃᖅᓯᖁᓪᓗᑕ ᑕᐃᒪᐃᑦᑐᒥᒃ ᐆᒪᖁᑎᓕᕆᓂᕐᒧᑦ ᑐᕌᖓᔪᓄᑦ 
ᐱᓕᕆᕕᒃᓴᐅᔪᒥᑦ. ᑖᓐᓇ ᐱᓕᕆᐊᖑᔪᒪᔪᖅ ᑐᓂᔭᐅᓚᐅᖅᑐᖅ ᒐᕙᒪᒃᑯᓐᓄᑦ ᐅᑭᐅᓕᒫᖅ ᐊᓂᒍᖅᓯᒪᓕᖅᑐᖅ. 
ᑲᓇᑕᐅᑉ ᒐᕙᒪᖓᑦ ᐊᓕᐊᓇᐃᒋᔭᖃᓚᐅᖅᑐᖅ ᑕᒪᑐᒥᖓ. ᐊᕕᓪᓗᐊᖅᓯᒪᓗᒍ ᑮᓇᐅᔭᑎᒍᑦ ᐱᓕᕆᐊᒃᓴᐅᓪᓗᓂ. 
 
ᑕᐃᒪᐃᒻᒪᑦ, ᐆᒻᒪᖁᑎᓕᕆᓂᕐᒧᑦ ᑐᕌᖓᔪᓄᑦ ᐅᐸᒐᒃᓴᖅ, ᐱᔾᔪᑎᒋᓪᓗᒍ ᖁᓪᓕᖅ ᐆᒻᒪᖁᑎᓕᕆᓂᕐᒧᑦ 
ᑯᐊᐳᕇᓴᖓ, ᑮᓇᐅᔭᖅᑐᖅᑐᑎᒍᑦ ᐅᓂᒃᑳᒃᑯᑦ, ᐅᖃᐅᓯᕆᕙᕋ ᐃᓘᓐᓇᓕᒫᖓ ᒐᕙᒪᒃᑯᑦ ᑮᓇᐅᔭᖅᑐᖅᑐᒃᓴᖏᑦ, 
ᐃᓚᖏᑦ ᐆᒻᒪᖁᑎᓕᕆᓂᕐᒨᖓᔪᑦ ᑕᐃᑲᓂ ᐃᓗᐊᓃᒻᒪᑕ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎᑦ ᐊᐃᑉᐸᖓ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑕ ᖁᔭᒋᕙᕋ. ᓇᓗᓇᖏᑦᑐᖅ ᑐᑭᓯᓐᓇᖅᓯᒃᑲᓐᓂᕐᓂᐊᕐᓂᖓ ᑕᖅᑭᓂ 
ᐊᒡᒋᖅᑐᓂ ᖃᓄᐃᓕᖓᓪᓚᑦᑖᕐᓂᐊᕐᒪᖔᑦ.  
 
ᐃᓚᒋᐊᕈᑎᒐ, ᑕᒻᒪᖅᓯᒪᔪᖅᓯᐅᖅᑎ ᑲᓇᑕᒥ, ᐅᖃᓚᐅᕐᒪᑦ ᑲᑎᒪᔨᕋᓛᓄᑦ ᐅᖃᓪᓚᒋᐊᖅᑐᖅᓯᒪᑎᓪᓗᖑ ᒐᕙᒪᒃᑯᑦ 
ᐊᐅᓚᓂᖏᓐᓅᖓᔪᓕᕆᓂᕐᒧᑦ ᔪᓂᐅᓚᐅᖅᑐᒥ, ᒐᕙᒪᖓᑦ ᓄᓇᕗᑦ ᐊᑐᐊᒐᒃᓴᓂᒡᒎᖅ ᐱᑕᖃᖏᒻᒪᑦ 
ᐆᒻᒪᖁᑎᓕᕆᓂᕐᒧᑦ. ᐊᑐᐊᒐᖃᕆᐊᖃᕋᓱᒋᓪᓚᕆᓚᐅᕐᒪᒍ ᐱᑕᕆᐊᖃᓪᓚᑦᑖᖅᑑᑎᒋᓪᓗᒍ.  

ᒥᓂᔅᑕᐅᔪᖅ ᐅᕙᑦᑎᓐᓂ ᐅᖃᐅᔾᔨᔪᓐᓇᖅᐸ ᓇᓪᓕᐊᒃ ᒐᕙᒪᑦ ᓄᓇᕗᑦ ᐃᓗᐊᓂ ᐱᓕᕆᕕᐅᔪᖅ ᐅᕝᕙᓗ ᑎᒥ 
ᓯᕗᒃᑲᖅᑕᕐᓂᐊᕐᒪᖔᑦ ᑕᒪᑐᒧᖓ ᐱᕙᓪᓕᐊᑎᑦᑎᓂᕐᒥ ᐊᑐᐊᒐᒃᓴᖏᓐᓂᑦ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑮᓇᐅᔭᓂᒃ ᖃᐅᔨᓴᖅᑎᒻᒪᕆᒃ ᐱᖃᑦᑕᖅᑐᖅ 99-ᐳᓴᓐᐸᓗᐊᓂᒃ 
ᐱᑦᑎᐊᖃᑦᑕᖅᑐᖅ ᐊᒻᒪᓗ ᑕᒪᑦᓱᒧᖓᓕ, ᐊᑕᐅᓯᑯᓗ ᐳᓇᓴᓐ, ᑭᓱᒥᒃᑭᐊᖅ ᐊᓪᓗᐃᓯᒪᔪᖅ. ᐃᖅᑲᐅᒪᑦᑎᐊᕐᕈᒪ, 
ᑎᓯᐱᕆ 2003-ᒥ, ᐊᑕᖐᔪᒥᒃ ᐆᒪᖅᑯᑎᓄᑦ ᐊᑐᐊᒐᕐᒥᒃ ᓈᒻᒪᓴᖅᑐᖃᓚᐅᖅᓯᒪᔪᖅ ᒐᕙᒪᒃᑯᓐᓂᑦ. ᐃᓚᒋᔭᖓ 
ᑕᒪᑦᓱᒪ ᑕᐃᓐᓇ ᑐᒃᓯᕋᐅᑎ ᐅᖃᐅᓯᕆᕋᑖᖅᑕᕋ, ᒪᓕᒐᓕᐅᖅᑎ ᐊᐱᖅᑯᑎᒋᕋᑖᖅᑕᖓ, ᐅᓇ ᐆᒪᖅᑯᑎᓕᕆᔨᒃᑯᑦ 
ᐱᓕᕆᕕᐊ, ᑐᒃᓯᕋᐅᑎᒋᓚᐅᖅᑕᕗᑦ ᒐᕙᒪᑐᖃᒃᑯᓐᓂᑦ 2004-ᒥ ᐊᒻᒪᓗ ᐱᑕᖃᖅᓯᒪᒻᒥᔪᖅ ᑮᓇᐅᔭᓂᒃ 
ᓈᒻᒪᒋᔭᐅᓯᒪᔪᓂᒃ ᐊᑎᓕᐅᖅᑕᐅᓗᑎᒃ. 
 
ᐱᑕᖃᑦᑐᖅ ᐆᒻᒪᖅᑯᑎᓄᑦ ᐊᑐᐊᒐᕐᒥᒃ, ᑕᒪᒃᑮᔪᒥᒃ ᐊᑐᐊᒐᕐᒥᒃ ᓈᒻᒪᒋᔭᐅᓚᐅᖅᑐᖅ 2003-ᒥ, ᓱᓕ ᒪᓕᒃᑕᕗᑦ 
ᑖᓐᓇ ᐊᑐᐊᒐᖅ. ᒪᓕᒐᓕᐅᖅᑎ ᓱᓕᔪᖅ ᐱᑕᖃᖅᓯᒪᖏᒻᒪᑦ ᐊᑐᐊᒐᕐᒥᒃ ᓴᖅᑭᑕᐅᔪᒥᒃ ᒫᑦᓯᒥᓂᒃ ᐅᕝᕙᓘᓐᓃᑦ 
ᐃᐳᕈᒥᓂᒃ 2004-ᒥ, ᓄᑖᒧᑦ ᒐᕙᒪᒃᑯᓐᓄᑦ ᐊᑐᐊᒐᒃᑯᑦ. 
 
ᑕᒪᓐᓇᓕ ᖃᐅᔨᒪᔭᕋ ᑖᒃᑯᐊ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ, ᑖᓐᓇᓗ ᐊᖓᔪᖅᑳ, 
ᐅᖃᕈᑎᒋᖃᑦᑕᖅᓯᒪᔭᖓ, ᐱᓇᓱᐊᕈᓯᐅᓚᐅᖅᑐᓂ, ᓴᖅᑮᓯᒋᐊᒃᓴᖅ ᓯᕗᓕᖅᑏᑦ ᑲᑎᒪᔨᖏᓐᓄᑦ 
ᐃᓚᒋᓕᐅᑎᓂᐊᖅᑐᒥᒃ ᑎᑎᖅᑲᒧᑦ ᑖᒃᑯᓄᖓᓚᐅᖅᑐᒥᒃ ᓯᕗᓕᖅᑏᑦ ᑲᑎᒪᔨᖏᓐᓄᑦ 2003-ᒥ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃᑦ, ᐅᖃᖅᑎ. ᓇᓗᖏᓚᖓ ᑮᓇᐅᔭᓄᑦ ᖃᐅᔨᓴᖅᑎᒻᒪᕆᒃ ᐅᖃᓕᒫᓐᓂᐊᖅᑐᖅ 
ᑲᑎᒪᔾᔪᑎᒥᓂᕐᓂᒃ ᐊᓕᐊᓇᐃᒍᓱᓪᓗᓂ ᐊᒻᒪᓗ ᐅᑦᔨᓱᕐᓗᓂ ᑖᓐᓇ 99 ᐳᓴᓐ ᐱᑦᑎᐊᕐᓂᕋᖅᑕᖓ. ᓱᓇᐅᕙᓕ, 
ᖃᐅᔨᓴᓚᐅᖅᑐᖅ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᓐᓂᒃ ᐊᕐᕌᓂ. ᑐᑭᓯᕗᖓ ᐊᖓᔪᖅᑳ ᐅᖃᑦᑐᖅ 
ᑖᒃᑯᐊ ᓄᓇᕗᒻᒥ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵ, ᐊᔪᖅᑳᖅ ᐊᖏᕈᑎᖃᑦᑐᖅ ᐅᖃᐅᓯᓕᒫᖏᓐᓂᒃ ᐊᒻᒪᓗ 
ᖃᐅᔨᔭᖏᓐᓂᒃ. 
 
ᐃᓚᒋᐊᕈᑎ, ᐊᕐᕌᓂ ᐅᖃᐅᓯᖃᑦᑐᖃᓚᐅᕐᒪᑦ ᐊᓯᒃᑲᓐᓂᐊᒍᑦ ᐆᒪᖅᑯᑎᓕᕆᓂᕐᒧᑦ ᐊᕕᒃᓯᒪᓂᕐᒥᒃ ᐃᓗᐊᓂ ᖁᓪᓕᖅ 
ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵᓂ. ᐊᐱᖅᑯᑎᒐᓕ ᐅᓇ, ᐊᖓᔪᖅᑳ ᐅᖃᐅᔾᔨᒍᓐᓇᖅᑲ ᑲᑎᒪᔨᓂ ᑖᓐᓇ 
ᐊᕕᒃᓯᒪᓂᖅ ᓱᓕ ᐱᑕᖃᕐᒪᖔᖅ, ᐊᒻᒪᓗ ᐱᑕᖃᑉᐸᑦ, ᖃᓄᐃᓕᐅᖅᐸᑉᐸ ᐅᕙᑦᑎᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᒪᕐᕉᓐᓂᒃ ᐱᖃᓚᐅᖅᑐᒍ. ᐊᑕᐅᓯᖅ ᐊᑭᑐᓗᐊᖏᑦᑐᖅ 
ᐆᒪᖅᑯᑎᓕᕆᓂᕐᒧᑦ ᑮᓇᐅᔭᑦ, ᐃᓱᒪᒋᔭᐅᓚᐅᖅᑐᖅ, ᐃᓱᒪᒋᔭᐅᓂᑐᐃᓐᓇᖅ ᑮᓇᐅᔭᓕᒫᑦ ᐱᒐᔭᕐᓗᑎᒃᒍᑦ 
ᑐᕌᖓᑎᑕᐅᔪᑦ ᐃᑲᔫᓯᐊᓄᑦ, ᓂᐅᕕᕈᑎᓄᑦ ᐊᒻᒪᓗ ᐆᒪᖅᑯᑎᖃᕐᓂᖅ ᐃᓗᐊᓂ ᓄᓇᕗᑦ, ᐅᖅᓱᐊᓗᒃ ᐊᒻᒪᓗ 
ᐊᓯᖏᑦ. ᑖᓐᓇᓕ ᑮᓇᐅᔭᐅᒐᔭᖅᑐᖅ, ᐊᒻᒪᓗ ᐃᓱᒪᒋᔭᐅᔪᖅ ᑖᒃᑯᐊᓕᒫᑦ ᑮᓇᐅᔭᐃᑦ ᐃᓕᔭᐅᓗᑎᒃ ᐊᑕᐅᓯᕐᒧᑦ 
ᑭᓇᐅᔭᒧᑦ. ᖃᐅᔨᒪᓇᕐᓂᖅᓴᐅᒐᔭᕐᒪᑦ ᐃᑲᔫᓯᐊᖅᑖᑎᑦᑎᖃᑦᑕᓂᑦᑎᓐᓂᒃ ᐆᒪᖅᑯᑎᓄᑦ ᑐᕌᖓᔪᓄᑦ. ᐃᓛᒃ, 
ᐃᓱᒪᑐᐃᓐᓇᖅ ᐊᒻᒪᓗ ᐃᓱᒪᒋᔭᐅᔪᖅ ᐸᕐᓇᒍᑎ. ᐊᑐᓕᖅᑎᑕᐅᓚᐅᖅᓯᒪᖏᑦᑐᖅ. ᐃᓚᒋᔭᐅᓚᐅᖅᑐᖅ 
ᐊᑐᓕᖁᔭᐅᔪᓄᑦ ᑖᒃᑯᓇᙵᑦ ᐃᑯᒪ 1 ᐊᒻᒪᓗ ᐃᑯᒪ 2. 

ᐊᐃᑉᐸᖓᓕ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ, ᑐᑭᓯᑦᑎᐊᕐᕈᒃᑯᑦ, ᐃᓗᐊᓂ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ, 
ᑖᒃᑯᑎᒎᓇ ᑎᑎᕋᐅᔭᖅᑏᑦ, ᑎᑎᕋᖅᓯᒪᔪᖃᑦᑐᖅ ᑕᕝᕙᓂ, ᐱᓕᕆᔩᑦ ᐃᓄᐃᑦ ᐱᓕᕆᐊᖃᑦᑐᑦ ᐊᓯᒃᑲᓐᓂᐊᒍᑦ 
ᐆᒪᖅᑯᑎᓕᕆᓂᕐᒧᑦ. ᓲᕐᓗ, ᐆᒻᒪᖅᑯᑎᓕᕆᕕᐅᔪᖅ ᐅᖃᐅᓯᕆᔭᖓ ᒪᓕᒐᓕᐅᖅᑎᐅᑉ. 
 
ᓲᕐᓗ, ᒪᕐᕉᓐᓂ ᐱᓇᓱᐊᕐᕈᓯᐅᕋᑖᖅᑑᓐᓂ ᑲᑎᒪᕕᒻᒥ, ᐅᖃᐅᓯᖃᖅᓯᒪᒐᒪ ᐆᓇᖅᓯᑲᓐᓂᕐᓂᕐᒧᑦ ᐱᓕᕆᐊᕐᒥᒃ 
ᐱᒋᐊᖅᑎᑕᐅᓛᖅᑐᒥᒃ 2006/07-ᐸᒥ, ᐱᓛᕋᑦᑕ ᑕᐅᓴᖏᓐᓃᑦᑐᓂᒃ ᐊᑦᔨᒌᖏᑦᑐᓂᒃ ᒑᓯᓂᒃ ᑖᒃᑯᓇᙵᑦ 
ᐆᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᑯᓐᓂᑦ. ᑕᒪᑐᒧᖓᓕ, ᑖᒃᑯᐊ ᐊᖑᑏᑦ ᐃᖅᑲᓇᐃᔭᖅᑐᑦ ᑎᑎᖅᑐᒐᕐᓂᕐᒧᑦ 
ᐱᓕᕆᕕᖓ ᐆᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᑯᑦ. ᖃᐅᔨᒪᖏᑦᑐᖓ ᐅᖃᐅᓯᖃᑦᑎᐊᕐᓂᐅᒪᖔᖅ ᐊᒻᒪᓗ 
ᓇᓗᓇᐃᓯᓗᐊᕐᓂᖓ ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ. 
 
ᐊᐱᖅᑯᑦ 285 - 2(2): ᓈᒻᒪᑦᑐᓂᒃ ᓄᓇᓯᐅᑎᓂᒃ ᐋᓐᓂᐊᕕᓐᓄᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑏᑦ ᐅᖃᓯᖏᓐᓃᑎᓪᓗᖓ, ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ ᑲᑎᒪᔨᕋᓛᖏᑦ ᐅᖃᐅᔾᔭᐅᓚᐅᖅᑐᑦ ᐱᖁᔭᐅᓪᓗᑎᒃ ᓈᒻᒪᑦᑐᓂᒃ ᓄᓇᓯᐅᑎᓂᒃ ᐋᓐᓂᐊᔪᓂᒃ 
ᐅᓯᑲᑦᑕᕆᐊᖃᑉᐸᒻᒪᑕ ᐋᓐᓂᐊᕕᒻᒥᒃ ᖃᖓᑕᓲᒃᑯᕕᒻᒧᑦ. ᑕᒪᑐᒥᖓ ᖃᓄᐃᓕᐅᕆᐊᖅᓯᒪᔪᖃᑉᐸ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᓚᐅᖅᑐᒍᑦ ᑕᒪᑐᒥᖓ ᐊᒻᒪᓗ 
ᐃᓘᓇᑎᒃ ᓄᓇᓖᑦ ᓂᕆᐅᒃᑐᑦ ᓄᓇᓯᐅᑎᒥᒃ ᐅᓯᖃᑦᑕᕈᓐᓇᖅᑐᓂᒃ ᐃᓄᓐᓂᒃ ᐊᔪᕈᑎᖃᑦᑐᓂᒃ. 
ᐅᖃᐅᔾᔭᐅᖃᑦᑕᖅᓯᒪᒐᑦᑕ ᑕᒪᐃᓐᓂ ᓄᓇᓕᓕᒫᖑᔪᑦ ᐱᑎᑕᐅᓂᐊᕐᓂᕋᖅᑕᐅᓪᓗᑎᑦ, ᑭᓯᐊᓂᓕ 
ᖃᐅᔨᒪᓪᓚᕆᙱᑦᑐᖓ ᖃᖓ ᐱᑎᑕᐅᓛᕐᒪᖔᑕ, ᐊᒻᒪᓗ ᖃᐅᔨᒪᒻᒥᓇᖓ ᓇᓪᓕᐊ ᓄᓇᓕᐅᔪᑦ 
ᓯᕗᓪᓕᐅᑎᑕᐅᓛᕐᒪᖔᑕ ᑖᒃᑯᓄᙵ ᐱᑎᑕᐅᓗᑎᑦ ᑎᒥᒥᒍᑦ ᐊᔪᕈᑎᓕᖏᓐᓄᑦ ᐃᖏᕐᕋᔾᔪᑎᐅᒐᔭᖅᑐᓂᒃ 
ᐊᖏᓂᖅᓴᐅᒐᔭᖅᑐᓂ ᑕᐃᒃᑯᐊ ᓄᓇᓯᐅᑏᑦ ᐃᓄᓐᓂᒃ ᑎᒥᒥᒍᑦ ᐊᔪᕈᑎᓕᓐᓂᒃ ᐃᖏᕐᕋᔾᔪᑕᐅᖃᑦᑕᕋᔭᖅᑐᓂ. 
 
ᑕᐃᒪᐃᒻᒪᑦ ᖃᐅᔨᒋᐊᓛᖅᐳᖓ ᒪᓕᒐᓕᐅᖅᑎᐅᖃᑕᐅᔪᖅ ᖃᐅᔨᒃᑲᕋᔭᕋᒃᑯ ᖃᖓ ᑖᒃᑯᓂᖓ ᓄᓇᓯᐅᑎᓂᒃ 
ᓂᐅᕕᕋᔭᕐᒪᖔᑦᑕ ᐊᒻᒪᓗ ᓇᓪᓕᐊᑦ ᓄᓇᓕᐅᔪᑦ ᓯᕗᓪᓕᖅᐸᐅᔾᔭᐅᒐᔭᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᖁᔭᓐᓇᒦᕈᒪᕙᕋ ᒥᓂᔅᑕᐅᔪᖅ ᑭᐅᔪᓐᓇᕋᑖᕐᒪᑦ ᐊᐱᖅᑯᑎᓐᓄᑦ. 
ᒥᓂᔅᑕᐅᔪᖅ ᒪᓕᒐᓕᐅᕐᕕᒻᒧᑦ ᓇᓗᓇᐅᖅᓯᒍᓐᓇᖅᐸ ᓇᓪᓕᐊᑦ ᓄᓇᓕᐅᔪᑦ ᓄᓇᓯᐅᑎᑖᖅᑎᑕᐅᓯᒪᒻᒪᖔᑕ 
ᑕᐃᒪᐃᑦᑐᓂᒃ ᐊᒻᒪᓗ ᓇᓕᐊᑦ ᓄᓇᓕᐅᔪᑦ ᑎᒥᒥᒍᑦ ᐊᔪᕈᑎᓕᓐᓂᒃ ᓄᓇᓯᐅᑎᒋᔭᐅᕙᑦᑐᓂᒃ 
ᐱᑎᑕᐅᓯᒪᙱᒻᒪᖔᑕᓗ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᐊ ᐸᐃᑉᐹᑦ ᓵᓐᓃᙱᒻᒪᑕ, ᐊᒻᒪᓗ 
ᖃᐅᔨᒪᙱᑦᑐᖓ ᓇᓪᓕᐊ ᓄᓇᓕᐅᔪᑦ ᓄᓇᓯᐅᑎᓂᒃ ᑕᐃᒪᐃᑦᑐᓂᒃ ᐱᑎᑕᐅᓯᒪᓕᕐᒪᖔᑕ ᓇᓕᐊᓪᓗ 
ᐱᑎᑕᐅᓯᒪᙱᒻᒪᖔᑕ. ᑐᑭᓯᒋᐊᑐᐊᕈᒪ, ᒪᓕᒐᓕᐅᖅᑎᐅᖃᑕᐅᔪᖅ ᖃᐅᔨᒃᑲᖅᑕᐅᑎᒋᓛᖅᑕᕋ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒥᒃ. ᑭᖑᓪᓕᕐᒥᒃ ᐃᓚᒋᐊᕈᑏᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐊᑦᑐᐃᓂᖃᓲᖑᒻᒪᑕ ᐃᑭᒪᖃᑦᑕᖅᑐᓂᒃ ᐊᐅᓪᓚᕐᓂᐅᓴᓕᕋᐃᒻᒪᑕ 
ᖃᖓᑕᓲᒃᑯᑦ, ᐊᒻᒪᓗ ᒥᓂᔅᑕᐅᔪᖅ ᓂᐅᕐᕈᒐᒥ ᓄᓇᓕᐅᔪᒧᑦ, ᐅᖃᐅᑕᐅᖃᑦᑕᓕᓚᐅᖅᓯᒪᒻᒪᑕ ᑕᒪᒃᑯᐊ 
ᐱᔾᔪᑎᒋᓪᓗᒋᑦ ᑲᐃᓪᓗᐊᕈᑎᒦᑦᑐᒧᑦ ᖁᕝᕙᑎᑦᑎᔾᔪᑏᑦ ᓄᓇᓯᐅᑎᓅᖅᑕᐅᓛᕐᓗᑎᑦ. ᓄᓇᑦᑎᓐᓂ 
ᐱᑎᑕᐅᒃᑲᓐᓂᓛᖅᐱᑕ? ᖁᔭᓐᓇᒦᒃ. 
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐱᔾᔪᑎᐅᔪᖅ ᖃᐅᔨᓴᓛᖅᑕᕋ, 
ᓇᓗᓇᐃᖅᓯᖅᑲᐅᒐᕕᑦ ᓇᓂᓯᕕᒻᒥᒃ ᐊᒻᒪᓗ ᑲᐃᓪᓗᐊᕈᑎᓄᑦ ᖁᕝᕙᑎᑦᑎᔾᔪᑎᓂᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᑭᐅᓪᓕᖅᐹᒥᒃ ᐃᓚᒋᐊᕈᑏᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓇᓂᓯᕕᒻᒥᓕ ᐅᖃᓯᖃᙱᑦᑐᖓ. ᓇᓂᓯᕕᑕᖃᕈᓐᓃᕐᒪᑦ, ᑭᓯᐊᓂᓕ 
ᖃᖓᑕᓲᒃᑯᕕᐅᔪᖅ ᑕᐅᕙᓃᒻᒪᑦ. ᐊᐱᖅᑯᑎᒐᓕ: ᑲᐃᓪᓗᐊᕈᑎᒧᑦ ᖁᕝᕙᑎᑦᑎᔾᔪᑏᑦ ᖃᖓᑕᓲᓅᕈᓐᓇᓛᕐᒪᑕ, 
ᐱᓗᐊᖅᑐᒥᒃ ᑕᐃᒃᑯᓄᖓ ᓄᓇᓯᐅᑎᓄᑦ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇᒧᑦ ᑎᑭᑦᑐᒍ, ᐊᒥᓱᒻᒪᕆᐊᓗᓐᓂᒃ 
ᐱᓕᕆᒋᐊᖃᕋᑦᑕ, ᑕᒪᒃᑯᐊᓗ ᑲᒪᒋᒋᐊᖃᕐᒥᒐᑦᑎᒍ ᑭᑐᐃᓐᓇᕐᓄᑦ ᓱᓇᓕᕆᔾᔪᑎᐅᔪᑦ. ᑕᒪᓐᓇ ᖃᐅᔨᒋᐊᕐᕕᒋᓛᖅᑕᕋ 
ᐊᒻᒪᓗ ᑲᒪᒋᔭᐅᓴᕋᐃᒃᑲᓗᐊᕐᒪᖔᖅ ᖃᐅᔨᒪᑦᑎᐊᕋᔭᖅᑕᕋ. ᖁᔭᓐᓇᒦᒃ, ᐅᖃᖅᑎ.  
 
ᐊᐱᖅᑯᑦ 286 - 2(2): ᐸᕐᓇᑕᐅᓯᒪᔪᖅ ᓂᐅᕐᕈᕕᐅᓛᕐᓗᓂ Paris ᑕᕆᐅᑉ ᐊᑭᐊᓄᑦ ᐅᐃᕖᑦ ᓄᓇᖓᓐᓄᑦ 

ᕿᓰᑦ ᐱᔾᔪᑎᒋᓪᓗᒋᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᓂᐊᖅᑕᕋ ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ. ᒪᑐᐃᕆᐊᕈᑎᒋᓗᒍ, 
ᐃᓄᐃᑦ ᐱᖅᑯᓯᑐᖃᕐᒥᒃ ᒪᓕᓲᖑᒻᒪᑕ, ᐊᒻᒪᓗ ᐊᖑᓇᓱᑉᐸᒻᒪᑕ ᓇᒻᒥᓂᖅ ᐊᓐᓇᐅᒪᑎᓐᓇᓱᐊᖅᑎᑦ. ᐊᐱᖅᑯᑎᒐᓕ 
ᒥᓂᔅᑕᐅᔪᒧᑦ ᐱᔾᔪᑎᖃᕐᒪᑦ ᑕᒪᓐᓇ ᐱᔾᔪᑎᒋᔭᐅᔪᖅ ᖦᖑᑭᓂᐅ-ᒥ ᐅᐃᕖᑦ ᓄᓇᖓᓂᒃ ᐅᖃᐅᓯᐅᓚᐅᖅᓯᒪᕗᖅ, 
ᐊᒻᒪᓗ ᓇᒻᒪᒃᓴᙱᑦᑐᒻᒪᕆᐅᓚᐅᖅᓯᒪᒻᒪᑕ ᑕᒪᒃᑯᐊ ᕿᓰᑦ ᐊᑐᖅᑕᐅᕙᓐᓂᖏᓐᓂᒃ. 
 
ᒥᓂᔅᑕᐅᔪᖅ ᐊᕙᑎᓕᕆᔨᒃᑯᓐᓄᑦ ᐊᐱᕆᔪᒪᕙᕋ: ᑕᐅᕗᖓ ᓂᐅᕐᕈᓛᕋᓗᐊᖅᐸ ᑕᐅᕙᒃᑯᐊ ᐃᓄᖏᑦ 
ᑐᑭᓯᑎᒋᐊᖅᑐᕐᓗᓂᒋᑦ ᖃᓄᖅ ᐃᓅᓯᖃᕐᒪᖔᑦᑕ ᓄᓇᕘᒥ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᒥᓂᔅᑕ ᐊᕙᑎᓕᕆᓂᕐᒧᑦ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᐊ ᐆᒪᔪᕐᓂᒃ ᓯᕐᓈᖅᐸᑦᑐᑦ, ᖃᐅᔨᖅᑳᓚᐅᕐᓗᑕ 
ᑭᓯᐊᓂ ᖃᓄᖅ ᐅᕙᑦᑎᓐᓂᒃ ᐊᑦᑐᐃᓂᖃᕋᔭᕐᒪᖔᑕ, ᐃᓱᒪᖅᓱᕋᔭᕐᒪᑕ ᐊᕙᑎᓕᕆᔨᒃᑯᑦ ᑕᒪᒃᑯᓂᖓ 
ᐋᖅᑭᒃᓱᐃᒍᒪᓕᕐᓂᕈᑎ ᑐᑭᓯᒋᐊᕈᑎᓂᒃ ᑕᐅᕗᖓ ᓂᐅᕐᕈᒐᔭᕐᓗᑎᑦ ᓄᓇᓕᕐᔪᐊᖑᔪᓄᑦ ᐃᓕᓐᓂᐊᖅᑎᒋᐊᖅᑐᕐᓗᒋᑦ 
ᖃᓄᖅ ᑕᒫᓂ ᓄᓇᕘᒥ ᐃᓅᓯᕆᔭᑦᑎᓐᓂᒃ ᐊᒻᒪᓗ ᐅᑭᐅᖅᑕᖅᑐᒥ, ᐊᒻᒪᓗ ᕿᓰᑦ ᐊᒻᒪᓗ ᓇᑦᓰᑦ  

ᖃᓄᖅ ᐊᑐᖅᑕᐅᖃᑦᑕᕐᓂᖏᓐᓂᒃ ᑐᑭᓯᑎᑕᐅᔭᕆᐊᓖᑦ ᐊᑑᑎᓕᒫᖏᑦ ᓇᑦᓰᑦ. ᐊᑦᑐᖅᑕᐅᓂᖃᕐᓂᐊᕈᑦᑕ, ᒐᕙᒪᒃᑯᑦ 
ᑲᒪᔭᕆᐊᖃᓪᓚᕆᓐᓂᐊᖅᑐᑦ ᑕᐃᒃᑯᐊ ᑕᕆᐅᑉ ᐊᑭᐊᓂᒥᐅᑦ ᐃᓕᓐᓂᐊᖅᑎᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᑭᓱ. ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᓪᓚᕆᑦᑐᖓ ᑐᓴᕋᑦᑕ ᒥᔅᑕᐅᑉ ᐸᕐᓇᕆᓯᒪᒻᒪᒍ. ᑭᓯᐊᓂᑦᑕᐅᖅ, 
ᐃᓄᑦᑕᖃᕐᒥᒪᑦ ᓄᓇᓕᓐᓂ ᐊᑐᖃᑦᑕᖅᑐᓂᒃ ᐊᑕᖏᑦᓯᐊᖅᑐᒍ ᓇᑦᑎᖅ ᐊᒻᒪᓗ ᓴᓇᓯᒪᓂᑯᑦ ᐊᒻᒪᓗ 
ᓴᓇᓯᒪᓂᒃᑰᖏᑦᑑᒐᓗᐊᖅ. ᒥᔅᑕ ᐱᒋᐊᖅᑎᑦᓯᓂᐊᖃᑦ ᐅᖃᐅᔨᒋᐊᕈᒪᔪᖓᓕ ᐅᖃᓕᒪᖃᑎᖃᖁᓪᓗᒋᑦ ᐃᓄᓐᓂᑦ 
ᖃᓄᓪᓚᑦᑕᖅ ᕿᓯᖓ, ᓂᕿᖓ ᐊᒻᒪᓗ ᓴᓇᔭᐅᓂᖓᓂᓗ ᐊᑐᖅᑕᐅᓲᖑᒻᒪᖔᑕ. 
 
ᐱᒋᐊᖅᑎᑦᓯᑐᐊᕈᓂ, ᐅᖃᖃᑎᖃᓛᖅᑐᒃᓴᐅᔪᖅ ᐃᓐᓇᕐᓂᒃ ᓄᓇᓕᓐᓃᑦᑐᓂ ᐊᒻᒪᓗ ᑭᓱᓂᒃ ᐸᕐᓈᖃᖅᓯᒪᕙ. 
ᖁᔭᓐᓇᒦᒃ, ᒥᔅᑕ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᑎᑦᓯᓪᓚᕆᓛᖅᑐᖓ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᑐᖅᑕᐅᖁᓪᓗᒋᑦ ᐅᐱᓐᓇᕋᓂ ᒐᕙᒪᒃᑯᑦ ᐊᑐᖁᔨᓯᒪᒻᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ.  
 
ᓄᓇᓕᓐᓄᕐᓂᐊᑐᐊᕐᓂᕈᑦᑕ ᓄᓇᕗᑦ ᐃᓗᐊᓂ, ᐃᓄᐃᑦ ᖃᐅᔨᒃᑲᖅᑕᐅᖁᓯᒪᒐᔭᖅᑕᒃᑲ ᐊᒻᒪᓗ 
ᖃᓄᖅᑑᖃᑎᒋᔭᐅᖁᓗᒋᑦ ᖃᓄᖅ ᑕᒪᓐᓇ ᐱᒋᐊᖅᑎᑕᐅᖁᔭᐅᒻᒪᖔᖅ ᐊᒻᒪᓗ 
ᐃᓕᓐᓂᐊᖅᑎᑦᓯᒍᑎᓕᐊᕆᔭᐅᓂᐊᖅᑐᑦ ᓯᓚᑎᑦᑎᓐᓄᑦ ᑐᕌᖓᓂᐊᖅᑐᑦ ᖃᓄᕐᓗ ᐊᑦᑐᐊᓂᖃᕐᓂᖓᓂᒃ 
ᐃᓕᓐᓂᐊᑎᑦᓯᒍᑎᓂᒃ ᐊᑳᐅᓛᒃᑯᑦ. ᑕᐃᒃᑯᓄᖓ ᐊᑭᕋᖅᑐᖅᑎᐅᕙᑦᑐᓄᑦ ᓯᕐᓇᖅᑎᐅᕙᑦᑐᓄᑦ ᓂᕐᔪᑎᓂᒃ. 
ᐊᑐᓪᓚᕆᓐᓂᐊᖅᑐᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓱᕐᕋᐃᓂᐊᕈᑦᑕ.  
 
ᒐᕙᒪᐅᓪᓗᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᕈᒪᓯᒪᓪᓚᕆᒃᑲᑦᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎ, ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᐅᖃᖅᑎ, ᑕᒡᒐᑐᐊᖅ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 287 - 2(2): ᖃᐅᔨᒪᓂᒃᑰᕐᒪᖓᖅ ᐅᕝᕙᓘᓐᓃᑦ ᑲᖏᓱᑐᐃᓐᓇᕐᓂᕐᒧᑦ ᒪᓕᒐᒃᓴᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑭᐅᔾᔪᑎᒋᖅᑲᐅᔭᖏᑦ ᒥᓂᔅᑕ ᐆᒪᖅᑯᑎᓄᑦ ᑲᑎᒪᔨᐅᖃᑎᑦᑎᓐᓄᑦ 
ᐊᐱᖅᓱᖅᑕᐅᑎᓪᓗ. 
 
ᐅᖃᖅᑲᐅᒻᒪᑦ ᐃᓚᖏᑦ ᖃᐅᔨᒪᔭᐅᑦᓯᐊᖅᑐᑦ ᐊᒻᒪᓗ ᑲᖏᓱᑕᐅᑐᐃᓐᓇᖅᑐᑦ ᐊᐱᕆᔪᒪᔭᕋ ᒥᓂᔅᑕ 
ᖃᐅᔨᒪᓂᖅᑰᕐᒪᖔᖅ ᐅᕝᕙᓘᓐᓃᑦ ᑕᐃᒫᒃ ᒪᓕᒐᒃᓴᓕᐊᖑᔪᒨᖅᓯᒐᔭᕐᒪᖔᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐆᒪᖅᑎᓄᑦ, ᐊᖓᔪᖅᑳ ᐃᐊᑦ ᐲᑯ. 
 



ᐊᐃᐱᖅ, ᒫᑦᓯ 15, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1726

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑭᐅᔭᕆᐊᖃᙱᓇᑦᑕ ᑲᖏᓱᑐᐃᓐᓇᕐᓗᑕ.  
 
ᐅᖃᕈᓐᓇᖅᑐᖓᓕ ᑎᑎᕋᖅᑕᐅᓗᓂ, ᖃᓄᐃᑦᑐᑐᐃᓐᓇᕐᓄᑦ ᒪᓕᒐᒃᓴᓕᐊᓴᓄᑦ ᐱᔾᔪᑎᐅᔪᓐᓇᓕᕋᔭᖅᑐᓂᒃ 
ᒪᓕᒐᒃᓴᓕᐊᒃᓴᓄᑦ. ᓲᕐᓗ: ᐅᖃᖅᑎ, ᒪᓕᒐᒃᓴᓕᐊᒃᓴᖅ ᐱᒋᐊᖅᑎᑕᐅᔪᓐᓇᖅᑐᖅ ᒪᓕᒐᓕᐅᖅᑏᑦ ᑲᑎᒪᕕᔾᔪᐊᖓᓄᑦ 
ᐅᖃᖅᓯᒪᓗᑎᒃ, ᒪᓕᒐᒃᓴᓕᐊᒃᓴᖅ ᑐᓂᔭᐅᔪᖅ ᔫᓂᒥ ᐊᒻᒪᓗ ᐃᒪᓕᐃᒍᓐᓇᖅᓂ ᔫᓂᒥ 2005, ᐃᒪᐃᒍᓐᓇᖅᑐᓂᒃ 
ᔫᓂ 2008, ᓴᓂᕐᕙᖅᑕᐅᓛᖅᑐᑦ ᑮᓇᐅᔭᑦ ᐅᑦᑑᑎᒋᓗᒍ.  
 
ᒪᓕᒐᒃᓴᓕᐊᖅ ᐃᐳᓗ 2007, ᓴᓂᕐᕙᐃᓯᒪᓗᑎᒃ ᒪᓕᒐᒃᓴᓕᐊᒃᓴᖅ. ᑕᐃᒪᐃᑦᑐᖃᖅᑎᓪᓗᒍ ᐱᔾᔪᑕᐅᔪᓐᓇᖅᑐᑦ 
ᒪᓕᒐᒃᓴᓕᐊᒃᓴᑦ ᑲᖏᓱᑕᐅᑐᐃᓐᓇᖃᑦᑕᕐᓂᐊᖅᐸᑕ ᓴᓂᕐᕙᑦᑕᐅᓯᒪᓗᑎᒃ ᐋᖅᑭᑦᓯᒪᔪᖃᖅᑎᓐᓇᒍ 
ᒪᓕᒐᒃᓴᓕᐊᒃᓴᓕᐅᖅᑐᖃᕈᓐᓇᕋᔭᖏᑦᑐᖅ ᐱᒋᐊᕈᑎᒃᓴᒥᒃ ᐊᒻᒪᓗ ᑭᖑᕐᕕᒍᑎᒃᓴᒥᒃ ᐋᖅᑮᓯᒪᔪᖃᕐᖏᑉᐸᑦ. 
ᑭᐅᔭᕆᐊᖓ ᐱᔭᕆᐊᑐᒻᒪᕆᑦᑐᖅ ᑲᖏᓴᖅᑕᐅᑐᐃᓐᓇᖅᑎᓪᓗᒍ ᐊᐱᖅᑯᑎ ᑲᖏᓴᖅᑕᐅᑐᐃᓐᓇᖅᑐᑦ ᓴᓂᕐᕙᒐᒃᓴᐃᑦ 
ᐊᒻᒪᓗ ᑲᖏᓴᖅᑕᐅᑐᐃᓐᓇᖅᑎᓪᓗᒋᑦ. ᐃᑲᔫᑎᖃᖅᑐᒃᓴᐅᒐᓗᐊᖅᐳᖅ ᑕᒪᓐᓇ ᑲᖏᓴᕈᑎᐅᔪᒥᒃ. ᖁᔭᓐᓇᒦᒃ, 
ᐅᖃᖅᑎ.  
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑕᐅᔪᖅ, ᑐᑐ  
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐃᓱᒪᒃᑯᑦ, ᑕᐃᒪᐃᑦᑐᖅ, ᐅᖃᖅᑎ. ᐊᖓᔪᖅᑳ ᓴᖑᓯᖅᑲᐅᒻᒪᑦ ᓱᓕᖏᑦᑐᓄᑦ 
ᓴᓂᕐᕙᑦᑕᐅᓯᒪᔪᓄᑦ ᑮᓇᐅᔭᓄᑦ, ᑕᐃᒪᐃᑦᓯᒐᔭᖅᒪᑦ ᐊᒻᒪ ᐆᒻᒪᖅᑯᑎᓄᑦ ᕿᒥᕐᕈᔩᑦ ᑲᑎᒻᒪᔨᖏᑦᑕ ᐱᖁᔭᖏᓐᓂᒃ, 
ᐅᖃᖅᓯᒪᒻᒪᑕ ᓇᓗᓇᐃᖅᓯᓯᒪᔪᓂᑦ ᐱᑕᖃᕋᔭᕆᐊᖓᓐᓂᑦ ᐊᑭᓕᕋᑦᓴᐅᔪᓂᑦ ᐆᒻᒪᖅᑯᑎᓕᕆᓂᕐᒧᑦ 
ᓴᓂᕐᕙᑦᑕᐅᓯᒪᔪᓂᑦ ᑮᓇᔭᐅᓂᒃ. ᓴᓂᕐᕙᑦᑕᐅᓯᒪᔪᓂᑦ ᑮᓇᐅᔭᓂᒃ ᐱᑕᖃᖏᒻᒪᑦ, ᐊᖓᔪᖅᑳ ᓇᓗᓇᐃᖅᓯᖃᐅᒻᒪᑦ, 
ᐊᒻᒪ ᖃᐅᔨᒪᖏᑦᑐᒍᑦ ᐱᑕᖃᕐᓂᐊᖅᒪᖔᑦ. 
 
ᓇᓗᓇᐃᔭᐃᖅᑲᐅᒻᒪᑦᑕᐅᖅ ᓱᓇᒥᒃ ᐱᔾᔪᑎᖃᖅᒪᖔᑕ ᓴᓂᕐᕙᐃᓯᒪᔪᖃᕆᐊᖃᕐᒪᖔᑦ ᑮᓇᐅᔭᓂᒃ. ᐊᐱᖅᑯᑎᒐᓕ 
ᐊᖓᔪᖅᑳᒧᑦ, ᓄᑖᖑᕚ ᓄᓇᕘᒥᒃ ᐆᒻᒪᖅᑯᑎᓕᕆᓂᕐᒧᑦ ᐃᑲᔫᑕᐅᓂᐊᖅᑐᓂᒃ, ᐲᖅᓯᓚᖓᕚ ᐊᑭᓕᕋᑦᓴᐅᔪᓂᑦ 
ᐆᒻᒪᖅᑯᑎᓕᕆᓂᕐᒧᑦ ᓇᓗᓇᐃᖅᑕᐅᓯᒪᔪᓂᑦ ᐱᖁᔭᖅᒥᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᕆᐊᑲᓐᓂᖅᓗᖓ, ᓇᓗᓇᐃᖅᓯᒋᐊᖅᓗᖓᓗ, ᐃᑯᒪ 1 ᐊᒻᒪ 
ᐃᑯᒪ 2 ᐅᓂᒃᑳᓕᐊᖑᓯᒪᔪᓂᑦ, ᐅᖃᖅᓯᒪᒻᒪᑕ ᐱᑕᖃᓛᐅᖅᓯᒪᒻᒪᑦ ᒐᕙᒪᐅᑦᓱᑕ, ᐊᒻᒪ ᐃᓅᑦᓱᑕ, 
ᐱᖃᕆᐊᖃᓪᓚᕆᒃᑲᑦᑕ ᐅᖅᓱᐊᓗᒻᒥᒃ. 
 
ᑕᐃᒫᒃ ᑭᓯᐊᓂ ᐊᐅᓚᑦᓯᒍᓐᓇᕋᑦᑕ ᓱᓕᔪᒥᒃ ᐅᓪᓗᒥ ᐊᐅᓚᑦᓯᓂᕐᒥᒃ ᐆᒻᒪᖅᑯᑎᓕᕆᓂᕐᒥᒃ. ᑕᐃᒪᐃᒻᒪᑦ, ᐱᑕᖃᖅᒪᑦ 
ᐃᑲᔫᑕᐅᒐᔭᖅᑐᓂᒃ ᒐᕙᒪᒃᑯᑦ ᐃᓗᐊᓂ ᐊᒻᒪ ᑕᐃᒪᐃᖃᑦᑕᖅᓯᒪᑦᓱᓂᓗ ᓯᕗᕐᖓᒍᑦ. ᐃᑯᒪ 1 ᐊᒻᒪ ᐃᑯᒪ 2 
ᐅᓂᒃᑳᓕᐊᕕᓃᑦ ᓇᓗᓇᐃᖅᓯᒻᒪᑕ ᐊᔾᔨᒌᖏᓐᓂᒃᑯᑦ ᐋᖅᑭᑦᓯᓂᕐᒥᒃ ᐊᑭᓕᕋᑦᓴᐅᔪᓂᑦ ᐆᒻᒪᖅᑯᑎᓕᕆᓂᕐᒧᑦ 
ᓴᓂᕐᕙᑦᓴᐅᓯᒪᔪᓂᑦ ᐊᒻᒪ ᐱᒐᔭᕋᑦᑎᒍᓪᓕ ᐃᑲᔫᑕᐅᔪᑦ ᐊᒻᒪ ᐃᑲᔫᑕᐅᔪᑦ ᐊᑐᖅᑕᐅᓯᒪᔪᑦ ᐅᖅᓱᐊᓗᓐᓂᐊᕐᕕᐅᔪᓄᑦ, 
ᓂᐅᕕᐊᕆᔭᐅᑎᓪᓗᒋᑦ ᐅᖅᓱᐊᓗᐃᑦ, ᐃᑲᔫᑕᐅᔪᑦ ᐋᖅᑭᑦᓯᒪᔪᑦ ᓇᒻᒥᓂᓕᓐᓄᑦ ᐃᓪᓗᓂᒃ, ᓇᒻᒥᓂᖁᑎᖃᖅᑐᓄᓪᓗ 
ᐊᒻᒪ ᐊᑕᐅᓯᕐᒥᒃ ᐱᑕᖃᕐᒪᑦ ᓴᓂᕐᕙᑦᓴᐅᓯᒪᔪᓂᑦ ᑮᓇᐅᔭᓂᑦ ᓂᕈᐊᖅᑕᐅᒐᔭᖅᑐᓂᒃ ᑲᑎᒻᒪᕕᐅᔪᒥᒃ ᐊᒻᒪ 
ᑕᑯᔭᐅᒐᔭᖅᓱᓂ ᑭᒃᑯᑐᐃᓐᓇᕐᓄᑦ ᓄᓇᕘᒥᒃ. 
 
ᐱᔾᔪᑕᐅᔪᔪᖅ ᐊᑭᓂᕋᑦᓴᐅᔪᓂᑦ ᐆᒻᒪᖅᑯᑎᓕᕆᓂᕐᒧᑦ ᓴᓂᕐᕙᑦᑕᐅᓯᒪᔪᑦ ᑮᓇᐅᔭᐃᑦ. ᐱᒋᐊᕈᑕᐅᒐᓱᐊᖅᓯᒪᔪᖅ, 
ᑐᑭᒋᔭᖓ ᐱᒋᐊᖅᓯᒪᖏᓐᓂᖓᓄᑦ. ᐊᓯᖏᓐᓄᑦ ᓱᓕᕆᐊᑦᓴᓄᑦ ᐱᔭᐅᑐᐃᓐᓇᖅᓯᒪᒻᒪᑦ. ᒪᓕᒐᐃᑦ 
ᐱᔪᓐᓇᖅᑎᑦᓯᓯᒪᕗᑦ  

ᓴᓂᕐᕙᑦᑕᐅᓯᒪᔪᓂᑦ ᑮᓇᐅᔭᓂᑦ. ᒪᓕᒐᖅ ᓇᓗᓇᐃᖅᓯᓯᒪᒻᒪᑦ. ᑕᐃᒫᓪᓕ ᑐᑭᓯᓯᒪᔭᕋ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑕᐅᔪᖅ, ᑐᑐ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᕆᒍᒪᔪᖓᓕ ᓱᓕ ᐊᐱᖅᑯᑎᒋᖅᑲᐅᔭᕋ ᑭᖑᓪᓕᕐᒥᒃ ᑭᐅᕙᓪᓚᐃᖅᑲᐅᖏᒻᒪᐅᒃ 
ᐊᖓᔪᖅᑳᑉ.  
 
ᐊᐱᖅᑯᑎᒋᖅᑲᐅᔭᕋᓕ, ᑖᓐᓇ ᓄᑖᖅ ᓄᓇᕘᒥ ᐆᒻᒪᖅᑯᑎᓕᕆᓂᕐᒧᑦ ᐲᖅᓯᓚᖓᕙ ᐊᑭᓕᕋᑦᓴᐅᔪᓂᑦ 
ᐆᒻᒪᖅᑯᑎᓕᕆᓂᕐᒧᑦ ᓴᓂᕐᕙᑦᑕᐅᓯᒪᔪᓂᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑐᑐ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑭᐅᖅᑲᐅᔭᕌ ᐊᐱᖅᑯᑕᐅᔪᖅ. ᐲᖅᓯᒍᓐᓇᖏᑦᑐᒍᑦ ᐱᑕᖃᖅᑎᓐᓇᒍ. 
ᐱᑕᖃᖅᑎᓐᓇᒍ, ᖃᓄᖅ ᐲᖅᑕᐅᒍᓐᓇᖅᑲ? ᑭᐅᔾᔪᑎ ᐃᒪᐃᓕᖓᕗᖅ ᖃᑦᓯᐅᓂᖏᑦ ᐃᑲᔫᑕᐅᔪᑦ ᐅᖃᖅᓯᒪᒻᒪᑕ 
ᐊᔾᔨᒋᖏᒻᒪᒍ ᐊᑭᓕᕋᑦᓴᐅᔪᓂᑦ ᐆᒻᒪᖅᑯᑎᓕᕆᓂᕐᒧᑦ ᓴᓂᕐᕙᑦᑕᐅᓯᒪᔪᓂᑦ ᑮᓇᐅᔭᓂᑦ. ᐲᖅᑕᐅᒍᓐᓇᖏᑦᑐᖅ 
ᐱᑦᔪᑎᒋᑦᓱᒍ ᐲᖅᑕᐅᕙᓪᓕᐊᓯᒪᖏᒻᒪᑦ. ᐱᑕᖃᕆᐊᖃᕐᒪᑦ ᐲᖅᑕᐅᒋᐊᖃᕋᔭᖅᐸᑦ. ᑖᑦᓱᒧᖓᓕ, ᑕᐃᒪᐃᑦᓯᒪᖏᑦᑐᖅ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑎ, ᑐᑐ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳ ᓇᓗᓇᐃᖅᓯᖃᐅᒻᒪᑦ ᐱᑕᖃᖏᒋᐊᖓᓐᓂᑦ. ᓇᓗᓇᐃᖅᓯᖃᐅᒻᒪᑦ 
ᒪᓕᒐᕐᓃᒋᐊᖓᓐᓂᑦ. ᐊᐱᖅᑯᑎᒐᓕ, ᖃᖓᓕ ᑕᐃᑲᓃᓐᓂᐊᖅᑲ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑐᑐ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᕆᐊᑲᓐᓂᕐᓗᖓ, ᓱᓕᓗᖓ, ᓱᓕᖅᑲᐅᖏᒻᒪᑦ, ᐃᓱᒪᒋᔭᐅᓯᒪᒻᒪᑦ, 
ᐃᓱᒪᒋᔭᐅᓯᒪᔪᖅ ᐱᒋᐊᖅᓯᒪᖏᑦᑐᖅ. 
 
ᒪᓕᒐᖅ ᐋᖅᑭᑦᑕᐅᑎᓪᓗᒍ, ᓴᓇᔭᐅᒍᓐᓇᕐᓯᒪᒻᒪᑦ ᐊᐅᓚᔾᔭᐃᓂᕐᒥᒃ, ᐱᒋᐊᖅᓯᒪᖏᒻᒪᑦ. ᒪᓕᒐᓕᐅᖅᑎ 
ᐊᐱᕆᖅᑲᐅᒻᒪᑦ ᐅᕙᓐᓂᑦ, ᖃᖓ? ᐅᖃᕆᐊᑲᓐᓂᕐᓗᖓ, ᐃᓛᓐᓂᒃᑯᑦ ᐊᑐᓚᐅᓪᓚᓲᕋ ᐅᖃᕈᓯᖅ, ᐊᒻᒪ 
ᐊᑐᑲᓐᓂᓚᖓᑦᓱᒍᓗ, ᓯᕗᓂᑦᓴᕐᒥᒃ ᖃᐅᔨᒪᖏᓐᓇᒪ. ᓯᕗᓂᑦᓴᕐᒥᒃ ᑕᑯᒍᓐᓇᖏᓐᓇᒪ. ᖃᐅᔨᒪᖏᑦᑐᖓ ᖃᖓ 
ᐱᒋᐊᕋᔭᖅᒪᖔᑦ.  
 
ᑕᒪᓐᓇ ᐅᖃᐅᓯᐅᒋᐊᖃᕋᔭᖅᑐᖅ ᐊᑕᖏᖅᑎᓪᓗᒋᑦ ᒪᓕᒐᓕᐅᕐᕕᒻᒥᑦ, ᖃᓄᖅ ᑲᔪᓯᒋᐊᕈᓐᓇᕋᔭᖅᒪᖔᑦ ᐊᒻᒪ 
ᐋᖅᑭᒋᐊᕆᓂᐅᒐᔭᖅᑐᖅ ᑮᓇᐅᔭᓂᑦ ᐊᑐᖅᑕᐅᖁᔭᐅᓯᒪᔪᓂᑦ ᐊᒻᒪ ᑲᔪᓯᒋᐊᕈᑕᐅᕙᑦᑐᓂᒃ ᒪᓕᒐᓕᐅᕐᕕᒻᒥᑦ 
ᐱᔾᔪᑎᒋᑦᓱᒍ, ᐅᖃᖅᑲᐅᒐᑦᑕ, ᑮᓇᐅᔭᓂᑦ ᐃᓘᓐᓇᖏᓐᓂᑦ ᐊᑐᖅᑕᐅᓯᒪᔪᓂᑦ ᐆᒻᒪᖅᑯᑎᓕᕆᓂᕐᒧᑦ 
ᖃᑦᓯᐅᓂᖏᓐᓄᑦ ᑮᓇᐅᔭᐃᑦ, ᓴᓂᕐᕙᑦᑕᐅᓯᒪᔪᑦ ᑮᓇᐅᔭᐃᑦ ᓂᕈᐊᖅᑕᐅᕕᐅᒍᓐᓇᕋᔭᖅᒪᑕ ᒪᓕᒐᓕᐅᕐᕕᒻᒥᑦ. 
 
ᖃᐅᔨᒪᖏᑦᑐᖓ ᖃᖓ ᑕᐃᒪᐃᒐᔭᖅᒪᖔᑦ. ᐅᖃᖅᑎ. ᓱᓕᔪᖅᓴᖅᑐᖓᓕ ᐸᕐᓇᑕᐅᒪᔪᓂᑦ ᐋᖅᑭᒋᐊᕆᐊᓕᑦᑕᓕᒃ. 
ᐊᓯᖏᓐᓄᑦ ᐱᔭᐅᓯᒪᒻᒪᑕ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᕐᒥᑦ. 

ᐊᐱᖅᑯᑦ 288 - 2(2): ᑐᓴᖅᑎᑦᑎᓂᖅ ᕿᑎᕐᒥᐅᑦ ᐃᖃᓗᓕᕆᕕᐊᑕ ᒥᒃᓵᓄᑦ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᖑ ᐊᖓᔪᖅᑳ ᐱᕙᓪᓕᐊᔪᓕᕆᓂᕐᒧᑦ. ᐊᕐᕌᓂ, ᐃᓚᖏᑦ 
ᒪᓕᒐᓕᐅᖅᑏᑦ ᓂᓪᓕᐊᔾᔪᑎᖃᓚᐅᖅᓯᒪᒻᒪᑕ ᐊᖑᓇᓱᓐᓂᕐᒥᒃ ᐊᒻᒪᓗ ᐃᖃᓗᒐᓱᐊᕐᓂᕐᒥᒃ ᐃᓄᓐᓄᒃ 
ᖁᕕᐊᒋᔭᐅᒻᒪᕆᒃᑐᒥᒃ, ᐊᒻᒪᓗ ᖃᐅᔨᒪᔪᐃᓐᓇᐅᓪᓗᑕ ᐊᒻᒪᓗ ᐅᖃᕈᑎᖃᕈᒪᓲᖑᓪᓗᑕ ᐃᖃᓗᒐᓱᓐᓂᕐᒥᒃ. 
ᐊᒥᓱᐊᓗᓐᓂᒃ ᐃᖃᓗᒍᓐᓇᕋᑦᑕ ᕿᕙᓪᓕᕐᒥ. 
 
ᑐᓴᖅᓯᒪᒐᑦᑕ, ᓱᓕ, ᐅᖃᕈᑕᐅᑎᓪᓗᒍ ᐊᒻᒪᓗ ᐃᓱᒪᓚᐅᖅᑐᑕ ᑖᒃᑯᐊ ᒐᕙᒪᒃᑯᑦ ᕿᒥᕐᕈᒐᔭᕆᐊᖏᓐᓂᒃ ᑕᒪᑐᒥᖓ 
ᐊᒻᒪᓗ ᐃᓕᔭᐅᓗᓂ ᐸᕐᓇᒍᑎᒋᓂᐊᖅᑕᖓᓄᑦ. ᖃᓄᐃᓕᖓᕙ ᑖᓐᓇ ᐸᕐᓇᒍᑎᐅᔪᑦ ᑕᐃᒪᖓᓂᒃ ᐃᐳᕈ 1 
ᐊᕐᕌᓂᓂᒃ? ᖃᓄᐃᓕᐅᖅᓯᒪᕚᑦ ᐱᓕᕆᕕᐅᔪᑦ ᐃᖃᓗᓕᕆᕕᐅᑉ ᒥᒃᓵᓄᑦ ᕿᕙᓪᓕᕐᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᑦᑐᖅ ᐱᕙᓪᓕᐊᔪᓕᕆᓂᕐᒥᒃ, ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᖅᑲᓇᐃᔭᖅᑎᒃᑲ ᐱᓕᕆᐊᖃᖅᓯᒪᔪᑦ 
ᐃᖃᓗᓕᕆᕕᖃᕐᓂᕐᒥᒃ, ᐊᒻᒪᑕᐅᖅ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐᑯᑦ. ᖃᐅᔨᓇᓱᐊᖅᓯᒪᔪᒍᑦ 
ᐱᑕᖃᕋᔭᕐᒪᖔᖅ ᐃᖃᓗᓕᕆᕕᒻᒥᒃ, ᑭᒃᑯᓐᓂᑦ ᐃᖃᓗᓐᓂᒃ ᓂᐅᕕᖃᑦᑕᕋᔭᕐᒪᖔᑦᑕ. ᓱᓕ ᖃᓄᖅᑑᖅᓯᒪᖏᑕᕗᑦ. 
ᑖᓐᓇᑑᓕᖅᑐᖅ, ᐱᓕᕆᐊᕆᔭᕗᑦ ᓱᓕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᕐᕌᒎᕋᑖᖅᑐᓂᒃ ᑐᒃᑐᓕᐊᖃᑦᑕᖅᓯᒪᔪᖃᒻᒪᑦ ᓴᓪᓕᓂ, ᐊᒻᒪᓗ 
ᑕᑯᓯᒪᓪᓗᑕ ᐅᓯᔭᐅᑎᓪᓗᒋᑦ ᖃᖓᑕᓲᒃᑯᑦ ᑲᖏᖅᖠᓂᕐᒧᑦ ᐱᓕᕆᐊᖑᓂᐊᕐᒪᑦ, ᓱᓕᒍᒪ 40,000 ᐸᐅᒥᒃ 
ᐅᖁᒪᐃᓐᓂᖃᑦᑐᒥᒃ ᑎᑭᑎᑦᑎᔪᖃᖃᑦᑕᖅᑐᖅ ᖃᖓᑕᓲᒃᑯᑦ, ᑭᓯᐊᓂᓕ ᐊᖏᔪᖅ ᖃᖓᑕᓲᖅ ᐅᑎᖃᑦᑕᖅᑐᖅ 
ᑎᑭᕝᕕᒋᔭᖓᓂᒃ ᐅᓯᖏᑎᐊᖅᑐᓂ. ᐃᓱᒪᓇᖅᑐᖅ ᐃᖅᑯᒪᕋᔭᕐᓂᕋᑦᑕ ᖃᐅᔨᒪᓗᑕ ᐃᖃᓗᓕᕆᕕᑦᑕᓕᒃ ᑭᕙᓪᓕᕐᒥ. 
 
ᐱᔭᕆᐊᑭᑦᑐᑯᓘᔮᖅᑐᖅ ᐋᖅᑭᒃᓱᐃᓗᓂ ᑰᑕᓂᒃ ᐃᖃᓗᓐᓄᑦ ᑕᒪᒃᑯᓇᓂ ᐊᖏᔪᓂ ᑕᓯᕐᓂ ᑭᕙᓪᓕᕐᒥ, ᐱᓗᐊᖅᑐᒥᒃ 
ᐊᖏᔪᓂᒃ ᑮᓇᐅᔭᓂᒃ ᐊᑐᑲᒻᒪᑦᑕᐅᔪᖃᑦᑎᓪᓗᒍ ᐊᒻᒪᓗ ᑖᒃᑯᐊᓕᒫᑦ ᐊᖑᑏᑦ ᐱᓕᕆᔪᓐᓇᖅᑐᑦ 
ᑮᓇᐅᔭᓕᐅᕈᑎᖃᕋᓱᐊᕐᓗᑎᒃ ᐃᖃᓗᒐᓱᓐᓂᕐᒥᒃ ᐃᓱᒪᒋᔭᐅᖏᑦᑐᑦ. 
 
ᐃᓱᒪᒋᔭᐅᓯᒪᔪᖃᑉᐸ ᐱᓕᕆᕕᒃᑯᓐᓂᑦ ᑕᒪᓐᓇ ᓂᐅᕐᕈᑎᒃᓴᐅᓂᒃᑯ ᑰᑕᖃᕈᓐᓇᕐᒪᖔᖅ ᑭᕙᓪᓕᕐᒥ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓯᒪᐃᒪᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᑐᓴᓚᐅᖅᓯᒪᔭᕋ, ᑕᓰᑦ 
ᖃᒪᓂᖅᑐᐊᖅᐸᓯᒻᒥ ᑕᒪᕐᒥᒃ ᑰᑕᖃᑦᑐᑦ. ᑕᐃᒪᓐᓇᐃᑉᐸᑦ, ᐃᓱᒪᒐᔭᕋᒪ ᑕᒪᒃᑯᐊᓕᒫᑦ ᐊᖏᔫᔪᑦ ᑕᓰᑦ ᕿᕙᓪᓕᕐᒥ 
ᑰᑕᖃᕐᓗᑎᒃᑕᐅᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓇᒋᐊᕈᑎᕕᑦ, ᐊᓚᕋᓚᒃ. 

ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᑲᐅᕗᑎᓪᓕ ᖃᒪᓂᖅᑐᐊᕐᒥ, ᑰᑕᖃᕋᑦᓯ. 
ᑰᑕᖃᖃᑦᑕᓚᐅᖅᓯᒪᔫᒐᓗᐊᖅ ᑲᖏᖅᖠᓂᕐᒥ ᑕᐅᓄᖓᓕᒫᑲᓴᒃ ᑰᔾᔪᐊᕌᓗᒻᒧᑦ, ᑭᓯᓂᓕ ᑲᔪᓯᓯᒪᖏᑦᑐᖅ 
ᐱᑦᔪᑎᒋᓪᓗᒍ ᑰᑕᖏᑦ ᐋᖅᑭᒃᑕᐅᓯᒪᔪᑦ ᑕᓯᕐᓄᑦ ᓄᖑᓚᐅᖅᓯᒪᒻᒪᑕ ᐊᑐᖅᑕᐅᖃᑦᑕᖏᑎᓪᓗᒋᑦ. ᐊᒥᓲᓪᓗᑎᒃ 
ᐃᓄᐃᑦ ᓂᐅᕕᕈᒪᔪᑦ ᐃᖃᓗᓐᓂᒃ, ᖃᓪᓗᓈᓂᒃ. 
 
ᐃᓱᒪᒋᓪᓗᒍ ᑕᒪᓐᓇ ᑲᒪᒋᔭᐅᑦᑎᐊᕐᕆᐊᖃᕐᓂᖓᓂᒃ ᐱᑕᖃᕐᒪᑦ ᐃᓅᓱᒃᑐᓂᒃ ᐊᖑᑎᓂᒃ ᑕᖅᑳᓂ ᓂᐅᕕᐊᒃᓴᒥᓂᒃ 
ᐃᖃᓗᒐᓱᒍᒪᔪᓂᒃ. ᐊᑑᑎᖃᓪᓚᕆᒃᑲᔭᖅᑐᖅ ᒐᕙᒪᒃᑯᓐᓄᑦ ᑮᓇᐅᔭᓕᐅᕈᓐᓇᕐᓗᑎᒃ ᐅᕙᒍᑦ ᒐᕙᒪᐅᓪᓗᑕ 
ᑐᓂᐅᖅᑲᐃᖃᑦᑕᕋᑦᑕ ᐊᖏᔪᐊᓗᓐᓂᒃ ᑮᓇᐅᔭᓂᒃ ᐊᒻᒪᓗ ᓱᓇᒥᒃ ᑕᑯᒃᓴᐅᔪᖃᕋᓂ ᐱᑦᔪᑎᐅᔪᒥᒃ. 
 
ᐊᐱᕆᔪᒪᓪᓗᒍ ᐊᖓᔪᖅᑳ ᑕᒪᑐᒧᖓ ᑕᓯᕐᓄᑦ ᑰᑕᖃᓚᐅᖅᓯᒪᔪᓄᑦ, ᑎᑎᖅᑲᐃᑦ ᓴᖅᑭᑕᐅᒍᓐᓇᕐᒪᖔᑕ 
ᓇᓗᓇᐃᖅᓯᓯᒪᔪᑦ ᓇᓪᓕᐊᒃ ᑕᓯᖅ ᐊᒻᒪᓗ ᖃᓄᐃᑦᑐᒥᒃ ᑰᑕᖃᑦᑎᑕᐅᓂᑰᒻᒪᖔᑕ ᑕᓰᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᕿᒥᕐᕈᒋᐊᕈᓐᓇᖅᑐᖓ ᐃᓱᒫᓘᑎᒋᔭᖓᓂᒃ 
ᒪᓕᒐᓕᐅᖅᑎᐅᑉ ᐊᒻᒪ ᐃᖅᑲᓇᐃᔭᖅᑎᖁᑎᒃᑲᓗ ᕿᒥᕐᕈᒋᐊᖅᑕᐅᖁᒍᓐᓇᖅᑕᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᖏᑦ 
ᐸᐃᑉᐹᖁᑎᓂᑦ ᖃᐅᔨᒐᓱᐊᕐᓗᒋᑦ ᓯᕗᕐᓕᕐᒥᒃ ᐱᔭᐅᒍᓐᓇᖅᑐᑦ ᑭᒡᓕᒋᔭᖏᓐᓂᑦ ᐱᔭᐅᒍᓐᓇᖅᑐᑦ ᑕᓯᐅᔪᓄᑦ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅ ᐃᓚᒋᐊᕈᑎ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᐄ, ᖁᔭᓐᓇᒦᒃ, ᐊᒻᒪ ᖁᔭᓐᓇᒦᕈᒪᔭᕋ ᐊᖓᔪᖅᑳ ᐃᑉᐱᓐᓂᐊᒋᒐᒃᑯ ᐱᒻᒪᕆᐅᒋᐊᖓᓂᒃ. 
ᐅᖃᐅᓯᖃᑐᐃᓐᓇᖅᑐᖓ ᐱᐅᔫᒻᒪᑦ ᐱᑕᖃᕆᐊᑦᓴᑦᑕ ᐱᕙᓪᓕᐊᔪᓕᕆᔨᒃᑯᑦ ᒐᕙᒪᓕᕆᔨᒃᑯᓪᓗ ᐊᖓᔪᖅᑳᕐᒥᒃ 
ᕿᒥᕐᕈᒋᐊᕈᓐᓇᖅᑐᒥᑦ ᒫᓐᓇ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑏᑦ. ᒪᓕᒐᓕᐅᖅᑎ ᓇᐅᓕᒃ, ᓇᑦᑎᖅ. 
 
ᐊᐱᖅᑯᑦ 289 - 2(2): ᐆᒻᒪᖅᑯᑎᓄᑦ ᐃᑲᔫᑏᑦ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᒍᒪᔭᕋ ᐊᖓᔪᖅᑳ ᑲᒪᔨᐅᔪᖅ ᐆᒻᒪᖅᑯᑎᓕᕆᓂᕐᒧᑦ. 
ᑕᖅᑭᕆᓂᐊᖅᑕᑎᓐᓂᑦ, ᐱᓂᐊᕋᑦᑕ ᐃᑲᔫᑕᐅᔪᓂᒃ ᓯᕗᓪᓕᕐᒥᒃ 700ᓂ ᐃᑲᕐᕋᓂ ᓄᓇᓕᓐᓄᑦ ᓄᓇᕘᒥ.  
 
ᐱᔾᔪᑎᒋᑦᓱᒍ ᑏᓯᒻᕙ 21 ᐅᑭᐅᖑᒋᐊᖓᓐᓂᑦ ᓯᕗᓪᓂᕐᒥᒃ, ᖃᖓᓕ ᐱᒋᐊᕈᑎᖃᓛᖅᑭᓯ ᐃᑲᔫᑕᐅᔪᓂᑦ 
ᓄᓇᖃᖅᑐᓄᑦ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐆᒻᒪᖅᑯᑎᓕᕆᔨᒃᑯᓐᓄᑦ, ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᒋᐊᓲᖑᕙᓪᓚᐃᔪᖅ ᐆᑦᑑᕙᒥ ᒫᑦᓯᒧᓄᑦ. ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐊᐱᖅᑯᑎ. ᓇᑦᑎᖅ. 

ᓇᑦᑎᖅ (ᑐᓵᔨᒃᑯᑦ): ᑐᓴᑦᓯᐊᖏᑦᑕᕋ ᑭᐅᔾᔪᑎᖓ ᐊᖓᔪᖅᑳᑉ. (ᑐᓵᔨᒃᑯᑦ ᓈᔪᖅ) ᐅᖃᐅᓯᕆᒋᐊᑲᓐᓂᖅᐸᐅᖅᑲᐃ 
ᖃᓪᓗᓈᑎᑐᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐆᑦᑑᕙᒥᑦ ᒫᑦᓯᒧᓄᑦ, (ᑐᓵᔨᒃᑯᑦ ᓈᔪᖅ) 
ᐱᒋᐊᖅᓂᐊᖅᑐᖅ, ᐅᖃᖅᑏ, ᐆᑦᑑᕙᒥ, ᓅᕙᐃᒻᕙᒥ, ᑏᓯᒻᕙᒥ, ᔭᓐᓄᐊᓕᒥ, ᕕᐅᓪᓗᐊᓕᒥ, ᒫᑦᓯᒥᓗ. ᑕᖅᑭᓄᑦ 
ᐱᖓᓲᔪᖅᑐᓄᑦ, ᖃᓪᓗᓈᓃᑦᑐᑦ ᐅᓪᓗᖅᓯᐅᑎᖏᓐᓂᒃ ᐊᑐᖃᑦᑕᖏᑦᑐᒍᑦ, ᐊᑐᖃᑦᑕᖅᑐᒍᑦ ᓯᕗᓪᓖᑦ 
ᐅᓪᓗᖅᓯᐅᑎᖏᓐᓂᒃ, ᐱᒋᐊᓲᑦ ᐆᑦᑑᕙᒥ ᒫᑦᓯᒧᓄᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᐱᖅᑯᑏᑦ ᐊᐃᑉᐸᖓ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᒋᐊᕋᔭᓐᓂᑯᖓᓄᑦ ᐅᐱᕐᖔᖅ, ᐱᒋᐊᑦᓴᐅᑎᒋᓗᐊᕋᔭᖅᒪᑦ, 
ᑲᔪᓯᒍᓐᓇᖏᓐᓇᕖᑦ ᔪᓚᐃ ᓄᖑᐊᓄᓄᖔᖅ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐱᐅᒻᒪᕆᑦᑐᖅ ᐃᓱᒪᒋᔭᐃᑦ. ᐃᓱᒪᒋᔭᐃᑦ ᐃᑲᔫᓯᐊᖑᕙᑦᑐᑦ 
ᓄᓇᕘᒥᐅᓄᑦ ᐃᒃᑮᓇᓂᕆᕙᑦᑕᖓᓄᑦ ᐅᑭᐅᕐᒥᒃ ᓄᓇᕘᒥ, ᑭᓯᐊᓂ ᓇᓗᓇᐃᖅᑕᐅᒍᓐᓇᕋᔭᖏᑦᑐᖅ 
ᕿᒥᕐᕈᑐᐃᓐᓇᖅᓗᓂ ᐅᓪᓗᖅᓯᐅᑎᓂᒃ. ᐆᑦᑑᑎᒋᓗᒍ, ᐱᓇᓱᐊᕈᓰᑦ ᓈᓕᖅᑐᖅ ᒪᕐᕉᒃ, ᐅᖅᑰᓇᖅᓯᕙᓪᓕᐊᓂᖓᓄᑦ. 
 
ᐅᖃᖅᑏ, ᐃᒪᐃᑉᐸᓪᓚᐃᔪᖅ ᐆᑦᑑᕙ, ᓅᕙᐃᒻᕙ, ᑏᓯᒻᕙ, ᔭᓐᓂᐊᓕ, ᕕᐅᓪᓗᐊᓕ, ᒫᑦᓯ, ᖃᑦᓯᐅᓂᖏᓐᓂᑦ 
ᐱᔭᕆᐊᓖᑦ, ᐊᒻᒪ ᖃᐅᔨᓴᕈᑕᐅᓯᒪᑦᓱᑎᒃ ᐆᒻᒪᖅᑯᑎᓕᕆᔨᒃᑯᓐᓄᑦ ᖃᖓᒃᑯᑦ ᐊᑐᖅᑕᐅᓂᖅᑕᓴᐅᖃᑦᑕᖅᒪᖔᑕ ᐊᒻᒪ 
ᑕᖅᑮᑦ ᓄᓇᖃᖅᑐᓅᖓᒻᒪᑕ ᐊᒻᒪ ᖃᖓᒃᑯᑦ ᐊᑐᖅᑕᐅᓯᒪᓂᖃᖃᑦᑕᖅᒪᖔᑕ ᐃᑲᔫᑕᐅᔪᑦ ᖃᑦᓯᐅᓂᖏᓐᓄᑦ 
ᐊᑐᖅᑕᐅᒋᐊᓖᑦ. ᐅᖃᖅᑏ, ᑖᒃᑯᐊᑕᒡᒐ ᐅᖃᐅᓯᐅᕋᑖᖅᑐᖅ ᑕᖅᑮᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒥ, ᐲᑕᓴᓐ. 
 
ᐊᐱᖅᑯᑦ 290 - 2(2): ᐊᑭᓕᐅᑕᐅᒍᓐᓇᖅᑐᑦ ᐅᖅᓱᐊᓗᒻᒧᑦ ᐅᒥᖕᒪᒃᑐᒃ ᐊᒻᒪ ᑭᙵᐅᑉ ᐅᒥᒻᒪᒃᑐᖅ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐᓕ ᑐᕌᖓᔪᖅ ᐊᖓᔪᖅᑳᕐᒧᑦ ᐅᓛᔪᒃ ᐊᒃᓱᒃᒧᑦ ᐊᕙᑎᓕᕆᓂᕐᒧᑦ. 
ᐅᖃᐅᒥᕆᒋᐊᕐᓗᒍ, ᐅᖃᖅᑏ, ᐊᕐᕌᓂ, ᒪᕐᕉᒃ ᓄᓇᓕᐊᔫᒃ ᑭᒡᒐᑐᖅᑕᒃᑲ ᐅᒥᖕᒪᒃᑐᒃ ᐊᒻᒪ ᑭᙵᐅᑉ ᐅᒥᒻᒪᒃᑑᖅᓗ 
ᐅᖅᓱᐊᓗᒃᑖᖏᑲᓴᓚᐅᖅᓯᒪᖏᒻᒪᑎᒃ ᑮᓇᐅᔭᓕᕆᓐᓇᕐᒥᒃ ᐊᕐᕌᒍᕐᒥᒃ. ᐋᖅᑭᑦᓱᖅᑕᐅᓯᒪᔪᓂᑦ ᐊᕐᕌᒍᓐᓂᑦ 
ᖄᖏᖅᑐᓂᒃ, ᒪᕐᕉᒃ ᐱᖓᓱᓪᓗᒃᑭᐊᖅ ᒐᕙᒪᒃᑯᑦ ᐊᑐᐃᓐᓇᐅᒪᑎᑦᓯᓯᒪᒻᒪᑕ ᐅᖅᓱᐊᓗᒻᒥᑦ.  
 
ᒐᕙᒪᒃᑯᑦ ᐊᓯᔾᔨᖅᑐᐃᕙᓪᓕᐊᓂᖏᑦ ᐊᕐᕌᓂ, ᐅᖅᓱᐊᓗᖃᖅᑎᑦᓯᓂᖏᑦ ᐱᔭᕆᐊᑦᑐᖅᓯᒪᓚᐅᖅᓯᒪᒻᒪᑕ, ᖁᔭᓇᖅᑐᑦ 
ᐊᕙᑎᓕᕆᔨᒃᑯᑦ, ᑲᔪᓯᑦᓯᐊᔪᒻᒪᑕ. ᖁᔭᓕᕗᖓ ᐊᕙᑎᓕᕆᔨᒃᑯᑦ ᐱᓕᕆᕕᖓᓐᓄᑦ, ᖃᓄᐃᒍᓐᓃᑎᑦᓯᔪᒻᒪᑕ ᒪᕐᕉᓐᓂᒃ 
ᓄᓇᓕᐅᔫᓐᓂᒃ. ᐃᑲᔪᖅᑕᐅᒍᓐᓇᔪᒻᒪᑕ ᓄᓇᓕᓐᓄᑦ ᐃᑲᔫᑕᐅᕙᑦᑐᓄᑦ. ᑭᓯᐊᓂ, ᐅᖃᖅᑏ, ᐊᖓᔪᖅᑳᑉ ᑲᒪᔨᖏᑦ 
ᐅᖃᔪᒻᒪᑕ ᐅᕙᓐᓄᑦ  

ᐱᓕᕆᐊᖃᕋᔭᕆᐊᖏᓐᓂᒃ ᐊᑯᓂᐅᓂᖅᓴᒧᑦ ᐋᖅᑭᑦᓯᒪᐅᑕᐅᒐᔭᖅᑐᒧᑦ ᐊᑭᓕᐅᑕᐅᒍᓐᓇᖅᑐᓄᑦ ᐅᖅᓱᐊᓗᒻᒧᑦ 
ᐱᒋᐊᕐᓗᓂ ᑕᕝᕙᓂ ᐊᕐᕌᒍᒻᒥᑦ, ᐄᐳᓗ 1, 2005. ᐊᐱᖅᑯᑎᑦᓴᕋᓕ ᐊᖓᔪᖅᑳᒧᑦ:  
  
ᐊᐱᖅᑯᑎᒐ ᐊᖓᔪᖅᑳᒧᑦ, ᐊᖓᔪᖅᑳ ᑎᓕᓯᓯᒪᕙ ᐱᓕᕆᕕᒥᓂᒃ ᖃᐅᔨᒋᐊᖁᔨᓪᓗᓂ ᐊᑯᓂᒧᑦ ᖃᓄᖅᑑᕈᑎᒃᓴᒥᒃ 
ᐅᖅᓱᐊᓗᖃᕐᓂᕐᒧᑦ ᐅᒥᒻᒪᒃᑑᒥᒃ ᐊᒻᒪᓗ ᑭᙵᐅᑎᒥ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᑦᑐᖅ ᐊᕙᑎᓕᕆᓂᕐᒥᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᐅᖃᖃᑎᖃᖅᓯᒪᔪᖓ ᐃᖅᑲᓇᐃᔭᖅᑎᑎᓐᓂᒃ ᐊᒻᒪᓗ 
ᑕᑯᓇᓐᓂᐊᖅᑐᑕ ᖃᓄᖅᑑᕈᑎᓂᒃ ᓇᑭᑦ ᐅᖅᓱᐊᓗᑦᑖᕆᐊᑦᓴᖅ ᑖᒃᑯᓄᖓ ᒪᕐᕉᑦ ᓄᓇᓕᐅᔪᓄᑦ. 
ᐱᒻᒪᕆᐅᕙᓪᓚᐃᒻᒪᑦ ᖃᐅᔨᒪᒋᐊᕐᓗᑕ ᕿᒥᕐᕈᑎᐊᖃᑦᑕᓂᑦᑎᓐᓂᒃ ᑕᒪᒃᑯᓂᖓ ᐱᓕᕆᐊᖑᔪᓂᒃ. ᓱᓕᒍᒪ 
ᐱᑕᖃᕆᐊᓕᒃ ᐱᓕᕆᔪᓐᓇᕈᑎᒃᓴᒥᒃ ᖃᓄᑭᐊᖅ. 
 
ᐱᓇᓱᐊᑦᑎᐊᕐᓂᐊᖅᐳᒍᑦ ᓄᓇᓖᑦ ᖃᐅᔨᑎᑦᓯᓗᒋᑦ ᖃᓄᖅ ᑲᔪᓯᓂᐊᕐᒪᖔᑦᑎᒍ ᑕᒪᓐᓇ. ᐊᖓᔪᖅᑳᖑᓪᓗᖓ, 
ᐊᖏᕈᓐᓇᖅᑐᖓ ᖃᐅᔨᒪᑎᓪᓗᒍ ᐲᑕᓴᓐ ᓇᒦᓕᕐᓂᑎᓐᓂᒃ, ᐊᒻᒪᓗ ᑐᓴᖅᑎᒋᐊᕐᓗᒍ ᖃᓄᐃᓕᐅᕐᓂᐊᕐᓂᑦᑎᓐᓂᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᑐᒍᑦ ᐊᖓᔪᖅᑳ ᑭᐅᓂᖓᓄᑦ ᐊᒻᒪᓗ ᐊᑐᖅᑕᐅᕙᑦᑐᒧᑦ. ᒫᓃᒻᒪᑕ ᖁᓕᑦ 
ᐊᒻᒪᓗ 25 ᐃᓄᐃᑦ ᐊᑐᓂᒃ ᓄᓇᓕᓐᓂ, ᐅᒥᒻᒪᒃᑑᒥ ᐊᒻᒪᓗ ᑭᙵᐅᒥ, ᐊᒻᒪᓗ ᒫᓂ ᑕᓪᓕᒪᑦ ᖁᓕᓪᓗ ᐃᓪᓗᐃᑦ. 
ᐅᖅᓱᐊᓗᖃᖏᑯᑦᑕ ᐱᑦᔭᐃᖅᓯᒪᔪᒥᒃ, ᐃᓄᐃᑦ ᐊᐅᓛᕆᐊᖃᕐᓂᐊᖅᑐᑦ ᐃᖃᓗᒃᑑᑎᐊᕐᒧᑦ. ᐱᑕᖃᑉᐸᒌᕋᑦᑕ 
ᐃᓪᓗᑭᔅᓱᓂᕐᒥᒃ ᐃᖃᓗᒃᑑᑎᐊᕐᒥ, ᖃᐅᔨᒐᓱᐊᕈᑎᑕᖃᕋᓗᐊᖅᑎᓪᓗᒍ ᐃᓪᓗᓕᕆᔨᕐᔪᐊᑯᓐᓂᑦ. 
 
ᐃᓱᒪᒋᒐᒃᑯᑦ ᐱᒻᒪᕆᐅᒋᐊᖓᓂᒃ ᓇᓂᓯᓗᑕ ᖃᓄᖅᑑᕈᑎᒃᓴᒥᒃ ᐃᑲᔪᕐᓗᒋᑦ ᐃᓄᐃᑦ ᑕᐅᓇᓂ ᓄᓇᖃᖅᑐᑦ 
ᐱᖅᑯᓯᑐᖃᑦᑎᒍᑦ ᐊᒻᒪᓗ ᐃᓱᒫᓘᑎᖃᖖᒋᑦᑐᑎᒃ ᐅᖅᓱᐊᓗᖃᖏᒃᑲᓗᐊᕐᕈᑎᒃ. ᐊᖓᔪᖅᑳ ᐊᖏᕈᓐᓇᖅᐸ ᑖᒃᑯᐊ 
ᒪᕐᕉᕐ ᓄᓇᓕᐅᔫᕐ ᐊᑭᑐᓗᐊᖏᑦᑐᒥᒃ ᐅᖅᓱᐊᓗᖃᑦᑎᑕᐅᓂᐊᖅᑑᒃ ᑮᓇᐅᔭᖅᑐᕈᑎᐊᑕ ᐊᕐᕌᒍᒋᓂᐊᖅᑕᖓᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᕿᒥᕐᕈᑎᐊᕐᓂᐊᖅᐳᒍᑦ ᐊᒻᒪᓗ ᖃᓄᖅ 
ᐋᖅᑭᒍᓐᓇᕐᒪᖔᑦᑎᒍ ᑕᒪᓐᓇ. ᐅᖅᓱᐊᓗᒃᑕᖅᑕᐅᖃᑦᑕᕐᓂᖅ ᒥᑭᓂᖅᓴᐅᔪᓄᑦ ᓄᓇᓕᓐᓄᑦ, ᕿᓂᕋᓱᐊᕐᓂᐊᖅᐳᒍ 
ᐊᑐᖅᑕᐅᒍᓐᓇᖅᑐᒥᒃ ᐃᑲᔪᖅᑐᖅᑕᐅᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᓱᓕ, ᖁᔭᓐᓇᒦᖅᐸᕋ ᐊᖓᔪᖅᑳ ᐊᖏᕈᓐᓇᕐᒪᑦ ᕿᒥᕐᕈᒍᒪᓪᓗᓂ ᖃᓄᖅᑑᕈᑎᒃᓴᓂᒃ, 
ᕿᓯᐊᓂᓕ ᐊᖏᖅᑕᐅᒍᓐᓇᖅᑯᖓ ᐊᖓᔪᖅᑳᒧᑦ ᑖᒃᑯᐊ ᒪᕐᕉᒃ ᓄᓇᓕᐅᔫᒃ ᐃᑲᔪᖅᑕᐅᓂᐊᕐᓗᑎᒃ ᐅᖅᓱᐊᓗᒻᒧᑦ 
ᑮᓇᐅᔭᖅᑐᕈᑎᐊᑕ ᐊᕐᕌᒎᒋᓂᐊᖅᑕᖓᓄᑦ. ᐊᖏᖅᐸ ᐅᕝᕙᓘᓐᓃ ᐋᒡᒑᖅᐸ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 



ᐊᐃᐱᖅ, ᒫᑦᓯ 15, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪᐃᓛᒃ ᓯᕗᓪᓕᕐᒥ ᑭᐅᒐᒪ, ᕿᓂᕐᓂᐊᖅᐳᒍᑦ 
ᐊᑐᖅᑕᐅᒍᓐᓇᑐᐃᓐᓇᕆᐊᓕᓐᓂᒃ ᐊᑭᓕᖅᓱᐃᓂᕐᒧᑦ ᐅᖅᓱᐊᓗᒻᒥᒃ. ᐅᕙᓐᓄᓪᓕ ᐊᑲᐅᓂᖅᓴᐅᕙᓪᓚᐃᔪᖅ 
ᕿᒥᕐᕈᓗᖓ ᖃᓄᖅᑑᕈᑕᐅᓂᐊᖅᑕᕗᑦ ᓱᓇᐅᒻᒪᖔᑕ ᑕᒫᓂ ᐊᕐᕌᒍᒥ ᐅᖅᓱᐊᓗᑖᕐᓂᐅᔪᒧᑦ 
ᐊᖏᕈᑎᖃᓚᐅᖖᒋᓐᓂᑦᑎᓐᓂ ᑭᓱᑐᐃᓐᓇᕐᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᖏᖅᑕᐅᒍᓐᓇᖅᑯᖓ ᐊᖓᔪᖅᑳᒧᑦ ᑖᔅᓱᒥᖓ ᑐᑭᓯᒋᐊᕈᑎᒥᒃ ᐱᓗᖓ 
ᑲᑎᒪᓂᖅᐳᑦ ᐃᓱᓕᓚᐅᖏᓐᓂᖓᓂ, ᐅᓪᓗᑐᐃᓐᓇᕐᒥᖃᐃ, ᓇᒡᒐᔾᔭᐅᒥᓘᓐᓃᑦ, ᐅᕝᕙᓘᓐᓃᑦ ᐱᖓᑦᑎᐅᓂᐊᖅᑐᒥ, 
ᐊᐅᓚᓚᐅᖏᓂᓐᓂ ᐃᖃᓗᓐᓂᑦ ᐃᖃᓗᑦᑑᑦᑎᐊᕐᒧ ᒪᕐᕉᓐᓂᒃ ᓄᓇᓖᓐᓂᒃ ᐳᓚᕋᕈᒪᒐᒪ ᐱᒋᐊᓕᕆᑖᖅᑎᓪᓗᒍ 
ᐃᐳᕈ ᐊᒻᒪᓗ ᐊᐱᖅᓲᑎᖃᓛᕐᒥᒻᒪᑕ ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓱᓕᖃᐃ ᐱᖓᓱᑦ ᑎᓴᒻᒪᓗᑭᐊᖅ ᐱᓇᓱᐊᕈᓯᕐᓂ 
ᑲᑎᒪᓂᐊᖅᑐᒍᑦ. ᐊᖏᕈᓐᓇᖅᑐᖓ ᑐᓂᓯᓗᒍ ᑐᑭᓯᒋᐊᕈᑎᒥᒃ ᐊᐅᓚᓚᐅᖏᓐᓂᖓᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᑲᖏᖅᓕᓂᐅᑉ ᐅᐊᓐᓇᖓᓄᑦ, ᑰᓕ. 
 
ᐊᐱᖅᑯᑦ 291 - 2(2): ᓴᖅᑮᓂᖅ ᓄᓇᕗᒻᒥ ᓇᒻᒥᓂᖃᑦᑐᓂᒃ ᐃᑲᔫᑎ ᐅᓂᒃᑳᒥᒃ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᖃᕈᒪᓪᓗᖓ ᑕᒪᑐᒧᖓ ᓄᓇᕗᒻᒥ ᓇᒻᒥᓂᖃᑦᑐᓂᒃ ᐃᑲᔫᑎ 
ᐊᑐᐊᒐᖓᓄᑦ ᐊᖓᔪᖅᑳᖓᓄᑦ ᐱᕙᓪᓕᐊᔪᓕᕆᔨᒃᑯᑦ. ᖁᔭᓕᒐᔭᖅᐳᖓ ᓴᖅᑮᔪᓐᓇᖅᐸᑦ ᑎᑎᖅᑲᓂᒃ ᑲᑎᒪᔩᑦ 
ᑲᑎᒪᑐᐃᓐᓇᑎᓪᓗᒋᑦ ᕿᒥᕐᕈᒐᔭᕋᑦᑎᒍ ᐊᒻᒪᓗ ᐱᑕᖃᕐᓂᖅᐸᑦ ᐊᑐᓕᖁᔨᔾᔪᑎᓂᒃ, ᖁᔭᓕᒐᔭᖅᐳᖓᑦᑕᐅᖅ 
ᐱᖃᓯᐅᔾᔨᒍᓐᓇᖅᐸᑦ ᑖᒃᑯᓂᖓ. ᐃᓛᖃᐃ ᐊᖓᔪᖅᑳ ᐊᖏᕈᓐᓇᖅᑐᖅ ᓴᖅᑮᓯᓗᓂ ᑖᒃᑯᓂᖓ ᑎᑎᖅᑲᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᑦ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑎ. ᓱᖅᑯᐃᓱᓪᓚᕆᙱᑦᑐᖓ. ᑕᐃᓐᓇ ᑎᑎᖅᑲᐅᔪᖅ 
ᓴᖅᑭᑕᐅᔭᕆᖅᑐᒋᖅᑲᐅᒐᒃᑯ. ᑕᒪᑦᑐᐃᓐᓇᕆᐊᖃᖅᑐᖓ. ᐊᑐᐃᓐᓇᐅᔪᖅ ᖃᕋᓴᐅᔭᒃᑯᑦ, ᑕᐃᒪᓕ 
ᖃᐅᔨᒪᓗᐊᙱᓚᖓ ᖃᓄᖅ ᑕᒪᒃᓱᒥᖓ ᐊᐱᖅᑯᑎᖓᓂᒃ ᑭᐅᔭᕆᐊᒃᓴᖅ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᓴᖃᑦᑕᕐᓯᒪᔪᖓ ᐃᓱᒪᓗᒍᑕᐅᔪᓂᒃ ᑕᒪᒃᑯᓄᖓ ᑳᓐᑐᕌᖑᔪᓄᑦ, 
ᑕᐃᒪᐃᑦᑐᒥᒃ ᑲᖏᖅᖠᓂᕐᒥ. ᐆᒃᑑᑎᒋᓗᒍ. ᑕᒪᒃᑯᐊ ᐃᓪᓗᓕᐅᕐᓂᕐᒧᑦ ᑳᓐᑐᕌᒋᔭᐅᔪᑦ, ᐃᖅᑲᓇᐃᔮᖑᓂᖏᑦ 
ᐱᔭᕆᐊᑐᓗᐊᓕᖅᐸᒻᒪᑕ ᐱᔾᔪᑎᒋᓪᓗᒋᑦ ᓄᓇᕗᒻᒥ ᓇᒻᒥᓂᓕᓐᓄᑦ ᐃᑲᔪᕈᑕᐅᔪᓂᒃ ᑕᒪᒃᑯᓄᐊ 
ᓄᓇᑖᖃᑕᐅᓯᒪᙱᑦᑐᓄᑦ, ᑕᐃᒪᓕᖃᐃᑦ ᑕᐃᒃᑯᐊ ᐃᓄᓐᓂᒃ ᐃᖅᑲᓇᐃᔭᖅᑎᖃᕈᒪᙱᓐᓇᒥᒃ, 
ᐊᒥᓱᕈᕆᐊᕐᓯᓂᖅᐳᑦ. ᐊᒥᓱᑦ ᐃᓄᐃᑦ ᐊᖏᖃᑎᖃᖅᐸᖏᒻᒪᑕ ᐅᐱᓐᓇᕋᓂ ᑕᐃᒃᑯᐊ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕈᒪᕙᙱᑦᑐᑦ. 

ᑕᐃᒪᓕ ᐃᓱᒪᒋᔭᕋ ᐊᑑᑎᖃᕐᓂᖓ, ᖃᐅᔨᒪᓂᖏᑦ ᐊᒻᒪᓗ ᐃᓅᓂᖏᓐᓄᑦ. ᐃᓄᐃᑦ ᐱᖃᓯᔾᔨᐅᒻᒪᑕ 
ᐃᖅᑲᓇᐃᔭᕐᓂᕐᒥᒃ. ᑕᒪᓐᓇ ᓇᓗᓇᐃᖅᑕᐅᖃᓯᐅᔾᔭᐅᔭᕆᐊᖃᖅᐸᓪᓚᐃᔪᖅ ᑎᑎᖅᑲᐅᔪᓂᒃ. ᑕᐃᒃᑯᐊ 
ᖃᐅᔨᒪᓂᖃᕆᐊᖃᕐᒪᑕ ᖃᐅᔨᒪᓂᖏᑦ ᒪᓕᓪᓗᒋᑦ. ᐊᑭᑦᑐᕋᐅᑎᕙᒃᐸᑦ? ᖃᐅᔨᒪᙱᑦᑐᖓ ᑕᒪᒃᑯᓂᖓ 
ᓇᓗᙱᑦᑐᓂᒃ. ᑕᐃᒪᓕ ᐊᖓᔪᖅᑳᖑᔪᖅ ᓇᓗᓇᐃᕐᓯᔪᓐᓇᖅᐳᖅ ᐃᓗᓕᖏᓐᓂᒃ ᐊᒻᒪᓗ ᑐᑭᓯᑎᑦᑎᒋᐊᕐᓗᓂ. 
 
ᐊᓯᔾᔨᒋᐊᕐᓂᐊᖅᐱᑦ ᐅᕝᕙᓗ ᑕᐃᒪᐃᓕᖓᒃᓴᐃᓐᓇᑐᐃᓐᓇᕐᓂᐊᖅᐸ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᒫᓐᓇᐅᔪᖅ ᐸᕐᓇᒃᐸᓪᓕᐊᔪᒍᑦ 
ᐃᖅᑲᓇᐃᔭᖅᑎᑖᕐᓂᕐᒧᑦ ᑕᒃᓱᒧᖓ. ᑕᐃᓐᓇ ᐃᖅᑲᓇᐃᔭᖅᑎᒋᑲᐃᓐᓇᓚᐅᕐᓯᒪᔭᕗᑦ ᐊᐅᓚᑦᓯᔨᒧᑦ 
ᓄᖅᑲᕆᐊᖃᓕᓚᐅᕐᒪᑦ ᐃᖅᑲᓇᐃᔮᖓᓂᒃ. ᑕᐃᒃᑯᐊᓕ ᐃᖅᑲᓇᐃᔭᖅᑎᐅᔪᑦ ᐃᓕᓐᓂᐊᖅᑎᑕᐅᕙᓪᓕᐊᓕᖅᑐᑦ 
ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔪᖅᑕᐅᓂᖏᓐᓄᑦ ᐊᒻᒪ ᐊᐱᕆᓯᒪᓪᓗᑕ, ᑕᐃᒃᑯᐊ ᑕᒪᒃᓱᒥᖓ ᐃᑲᔪᕈᑕᐅᔪᒥᒃ 
ᑐᑭᓯᐅᒪᑦᑎᐊᓕᖅᐸᑕ ᐊᑐᐊᒐᕐᒥᒃ, ᑕᐃᒃᑯᐊ ᐅᖃᖃᑎᖃᖅᐸᓪᓕᐊᓂᐊᖅᑐᑦ ᓄᓇᓕᐅᔪᓂᒃ ᑐᓴᖅᑎᓐᓇᓱᐊᕐᓗᒋᑦ 
ᓄᓇᓕᐅᔪᑦ, ᑐᓴᖅᑎᑕᐅᓗᑎᓪᓗ ᓄᓇᓕᐅᔪᓂᑦ ᐱᔾᔪᑎᖃᖅᑐᓂᒃ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔪᕈᑕᐅᔪᓄᑦ 
ᐊᒻᒪᓗ ᑕᐃᒃᑯᐊ ᓇᒻᒥᓂᖅ ᐱᓕᕆᕕᖃᖅᑐᑦ ᑕᒪᒃᓱᒥᖓ ᐃᓱᒪᖃᕐᒪᖔᑕ. 
 
ᑕᐃᒃᑯᐊ ᐃᖅᑲᓇᐃᔭᖅᑎᒋᔭᒃᑲ ᑲᑎᒪᖃᑎᖃᓛᖅᑐᑦ ᐃᖅᑲᓇᐃᔭᖅᑎᐅᔪᓂᒃ ᓄᓇᓕᐅᔪᓂᓪᓗ 
ᑲᑎᒪᖃᑎᖃᖃᑦᑕᕐᓗᑎᒃ. ᑕᒪᓐᓇ ᑕᐃᒫᒃ ᐋᖅᑭᒃᓯᒪᔪᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓ ᐃᓚᒋᐊᕈᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓄᓇᕗᒻᒥ ᓇᒻᒥᓂᓕᓐᓄ ᐃᑲᔪᕈᑕᐅᔪᖅ ᐊᑐᐊᒐᐅᔪᖅ ᐊᓯᖏᓐᓄᓪᓗ 
ᐊᑐᐊᒐᐅᕙ. ᑕᐃᓐᓇ ᐊᑐᐊᒐᐅᔪᖅ ᓄᓇᕗᓕᒫᒧᑦ. ᑕᐃᓐᓇ ᐊᑐᐊᒐᐅᔪᖅ ᐊᓯᔾᔨᖏᑉᐸᑦ, ᑕᐃᒃᑯᐊ 
ᓄᓇᑖᖃᑕᐅᓯᒪᙱᑦᑐᑦ ᑳᓐᑐᕋᒃᑕᐅᓯᒪᔪᑦ ᐊᑲᕐᓴᐸᙱᒻᒪᑕ ᐊᒃᓱᐊᓗᒃ ᑕᒪᓐᓇ ᐊᑭᑐᒻᒪᑦ ᐃᖅᑲᓇᐃᔭᖅᑎᓄᑦ. 
ᑕᐃᒪᓕ ᑕᒪᓐᓇ ᑐᐊᕕᐊᖑᔭᕆᐊᖃᖅᐸᓪᓚᐃᔪᖅ. ᑕᐃᒪᓕ ᖃᖓᒃᑯᑦ ᑲᑎᒪᖃᑎᖃᖃᑦᑕᕆᐊᓯᓚᖅᐱᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᒪᓐᓇ ᑐᐊᕕᐊᕆᕙᓪᓕᐊᓇᓱᐊᖅᑕᕗᑦ 
ᐱᓕᕆᕕᒋᔭᑦᑎᓐᓂᒃ, ᑕᐃᒃᑯᐊ ᓄᓇᓕᐅᔪᑦ ᑲᑎᒪᖃᑎᒋᖃᑦᑕᕐᓗᒋᑦ ᐊᒻᒪ ᑐᓴᕋᓱᐊᑦᑎᐊᕐᓗᑕ ᓄᓇᓕᐅᔪᑦ 
ᖃᓄᐃᕐᓕ ᐃᓱᒪᖃᕐᒪᖔᑕ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔪᕈᑕᐅᔪᓂᒃ ᐊᑐᐊᒐᕐᒥ. 
 
ᑕᐃᒃᑯᐊ ᐃᖅᑲᓇᐃᔭᖅᑎᖁᑎᕗᑦ ᐃᓕᓐᓂᐊᒃᑲᓐᓂᕆᕐᓯᒪᓕᖅᐸᑕ, ᓄᓇᓕᓐᓄᑦ ᐳᓚᕋᒋᐊᓯᓚᖅᑐᑦ. ᑕᒪᓐᓇ 
ᑐᐊᕕᐊᕆᓯᒪᓕᖅᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐊᐱᖅᑯᑏᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐃᓱᒪᓗᒍᑎᖃᖅᑐᒍᑦ. ᐅᕙᒍᑑᙱᑦᑐᖅ. ᑕᐃᒪᓕ ᑕᒪᓐᓇ ᐊᑐᐊᒐᐅᔪᖅ 
ᓇᒻᒥᓂᖃᖅᑐᓄᑦ ᐋᖅᑭᒋᐊᕆᐊᖃᖅᐸᓪᓚᐃᒻᒪᑦ. ᑕᐃᓐᓇ ᐊᖓᔪᖅᑳᖑᔪᖅ ᑐᑭᓯᒋᐊᕐᓯᒪᓕᖅᐸᑦ, ᐅᕗᖓᖃᐃ 
ᑐᓴᖅᑎᑦᑎᒋᐊᕈᓐᓇᖅᐳᑦ ᒐᕙᒪᒃᑯᑦ ᑭᐅᔾᔪᑎᖏᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᐃᑯᖓ ᑎᑭᒃᑯᑦᑕ ᐊᔪᕐᓇᖏᑦᑐᖅ, 
ᐅᓂᒃᑳᓕᐅᕈᓐᓇᓚᖅᑐᒍᑦ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ. ᑐᑐ. 
 
ᐊᐱᖅᑯᑦ 292 - 2(2): ᒐᕙᒪᒃᑯᑦ ᐱᖁᑎᓂᒃ ᐊᑐᖅᑐᐊᕐᓂᖏᑦ  
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᐊᖓᔪᖅᑳᒧᑦ ᑲᒪᔪᒧᑦ ᓄᓇᓕᓐᓄ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᐅᔪᓄᑦ. 
ᐱᔾᔪᑎᖃᖅᑐᖅ ᐃᓪᓗᓂᒃ ᐊᑐᖅᑐᐊᖅᑕᐅᕙᒃᑐᓂᒃ ᓴᖅᑭᓚᐅᖅᑕᖏᓐᓂᒃ ᑕᓪᓕᒥᐅᓚᐅᖅᑐᒥ. 
 
ᐅᖃᖅᑎ, ᖁᓚᕐᓇᖏᑦᑐᖅ ᐊᖏᓚᐅᙱᓐᓂᖓᓂ ᓴᖅᑭᑕᐅᓂᐊᕐᓂᖓᓄᑦ ᐃᒻᒥᓄᑐᐃᓐᓇᐅᖏᑦᑐᖅ, ᑭᓯᐊᓂᑦᑕᐅᖅ 
ᐊᖓᔪᖅᑳᖑᖃᑎᒥᓐᓄᑦ, ᑕᐃᒃᑯᐊ ᕿᒥᕐᕈᓇᑦᑎᐊᖅᑐᒃᓴᐅᓚᐅᖅᑐᑦ ᐊᒻᒪ ᖃᐅᔨᓚᐅᖅᑐᒃᓴᐅᕗᖅ, ᑕᐃᒪᐃᖅᑲᐅᒐᒪ, 
ᐊᕐᕌᒍᑕᒫᑦ ᐊᑭᖏᓐᓄᑦ ᐃᓪᓗᓄᑦ ᐊᑐᖅᑐᐊᕐᓂᕐᒧᑦ ᖃᓂᒋᔭᖓᓂᒻᒪᑦ $10 ᒥᓕᐊᓐ ᐊᕐᕌᒍᑕᒫᑦ. ᐊᐱᖅᑯᑎᒋᔭᕋᓗ 
ᐅᓇ: ᐊᑕᖏᖅᑐᒥᒃ ᓈᒻᒪᒃᓴᓯᒪᓕᖅᐸ ᑕᒪᒻᒥᑦᑎᐊᖅ ᐊᑐᓂ ᐊᑐᖅᑐᐊᕈᑕᐅᔪᑦ, ᐱᖃᓯᐅᒃᖢᒍ $22 ᒥᓕᐊᓐ 
ᐅᖃᐅᓯᕆᖅᑲᐅᔭᒃᑲ ᐅᐊᑦᑎᐊᖅ, ᐱᒃᑯᓇᖅᑎᒋᓂᖏᓐᓂᒃ ᑮᓇᐅᔭᑦ ᐊᑐᖅᑕᐅᔪᑦ ᒪᓕᑦᑐᒋᑦ; ᐄ ᐅᕝᕙᓗ ᐋᒡᒐ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᒧᑦ ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᓯᖅᑎᓄᑦ, ᕿᓚᕝᕙᒃ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᓴᓂᖅᑯᑦᑕᐃᓕᔪᒪᙱᓇᒃᑯᑦ ᐊᐱᖅᑯᑕᐅᔪᒧᑦ 
ᓈᒻᒪᓴᖅᓯᒪᓕᕐᒪᖔᕐᒫ ᐋᒡᒐᓘᓐᓃᑦ, ᑭᓯᐊᓂ, ᐅᖃᖅᑲᐅᒐᒪ ᐅᐊᑦᓯᐊᖅ ᐅᖃᐅᓯᒃᓴᓐᓂ ᖃᑦᑎᐅᓂᖏᓐᓂᒃ ᓈᓴᐅᑎᑦ, 
ᑳᓐᑐᕌᒃᖑᔪᑦ ᐊᒻᒪ ᓇᓕᖅᑲᐃᑦ ᐱᓯᒪᔭᓄᑦ, ᐱᓪᓗᒍ ᒪᓕᒐᓕᐅᖅᑎᐅᖃᑎᒪ ᐅᖃᐅᑎᖅᑲᐅᒻᒫᖓ ᑕᒪᒃᑭᖅᑐᒥᒃ 
ᓈᒻᒪᒃᓴᓕᕆᐊᒃᓴᓐᓂᒃ ᐊᑐᓂ ᑕᒪᐃᓐᓂᓗ; ᑳᓐᑐᕌᒃ ᒪᓕᓪᓗᒎᓂᐊᖅᑐᖅ ᐱᔨᑦᓯᕋᐅᑎᐅᔪᓪᓗ, ᐊᒻᒪᓗᑦᑕᐅᖅ 
ᖃᓄᐃᑦᑐᖃᖅᐸᑦ ᐃᓱᒪᓕᐅᕈᑕᐅᔭᕿᐊᖃᓕᕐᓗᓂ ᑳᓐᑐᕌᖑᔪᖅ ᑭᓱᓪᓘᓐᓃᑦ ᓈᒻᒪᒐᓗᐊᕿᐊᒃᓴᖓᓂᒃ ᐋᒡᒐᓘᓐᓃᑦ. 
 
ᑕᐃ,ᐃᒻᒪᑦ, ᐅᖃᖅᑎ, ᑭᐅᓗᒍ ᒪᓕᒐᓕᐅᖅᑎᐅᖃᑎᒐ, ᒪᓕᓐᓂᐊᖅᑐᖅ ᑳᓐᑐᕌᖑᔪᒥᒃ ᑭᓱᓪᓗ 
ᐱᔨᑦᓯᕋᐅᑕᐅᓚᐅᕐᒪᖔ ᑕᒃᑯᐊᓂ ᐱᒃᑯᓇᖅᑎᒋᓂᖓᑕ ᑳᓐᑐᕌᖑᔫᑉ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᐹᕆᔭᓐᓄᑦ ᐃᓚᒋᐊᕈᑎᒋᔭᓐᓄᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᐱᖓᓲᒻᒪᑕ ᑎᓴᒪᓪᓘᓐᓃᑦ ᐊᓪᓚᓯᒪᔪᖃᕐᒪᑦ ᑐᓴᕋᒃᓴᐅᔪᓂᒃ 
ᓴᖅᑭᑕᐅᓚᐅᖅᑐᓂᒃ. ᑐᓴᕋᒃᓴᑦ ᑕᐅᑐᓇᓱᑦᑕᒃᑲ ᐅᓪᓗᒥ ᐱᔾᔪᑎᑐᐊᖃᖅᑐᑦ ᓇᒻᒥᓂᖃᖅᑐᓄᑦ 
ᐊᑐᖅᑐᐊᖅᑕᐅᕙᑦᑐᓂᒃ, ᑕᐃᒪᓐᓇ ᐅᖃᖅᑲᐅᒐᒪ $10 ᒥᓕᐊᓐᖃᓚᐅᕐᓂᖓᓂᒃ. 
 
ᐅᖃᓚᐅᕐᒪᑦ, ᐊᑐᕈᓐᓇᕈᒃᑭᑦ ᑭᐅᔾᔪᑎᖏᑦ, ᐃᓚᖏᓐᓄᑦ ᐃᓱᒫᓗᒃᑎᑕᐅᕙᓐᓂᕐᑉᒥᓂᒃ. ᐊᐱᖅᓲᑎᖃᖅᑐᖓ 
ᓇᓗᓇᐃᕆᔪᓐᓇᕐᒪᖔᖅᐲᑦ ᓇᓕᐊᓐᓂᓪᓚᑦᑖᖅ ᑳᓐᑐᕌᒥᒃ ᐊᑖᓃᒃᑲᔭᖅᑐᒥᒃ ᓇᒻᒥᓂᖃᖅᑐᓄᑦ ᐊᑐᖅᑐᐊᓐᓂᐅᔪᓂᒃ 
ᐃᓱᒫᓘᑎᒋᓯᒪᔭᖏᓐᓂᒃ ᐱᓕᕆᕝᕕᖓᑕᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᒃ 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐃᓚᖏᓐᓂᒃ ᐱᔾᔪᑎᑦᓴᖃᐅᖅᑐᖅ 
ᓇᓗᓇᐃᕈᑕᐅᓕᖅᑐᓂᓪᓘᓐᓃᑦ ᓴᖅᑭᓯᒪᔪᓂᒃ ᐊᔾᔨᒌᙱᑦᑐᓂᒃ ᐊᑐᖅᑐᐊᕈᑎᒋᔭᑦᑎᓐᓂᒃ ᑕᖅᑳᓂ, ᑕᑯᓪᓗᒋᑦ 
ᓄᑖᙳᒋᐊᖅᑕᐅᒍᑎᒃ ᓇᓖᕌᕈᑎᑦ ᐱᕕᖃᕐᓂᖏᓪᓗ ᐊᑯᓂᐅᑎᒋᓂᐊᕐᓂᖏᓪᓗ ᑕᒪᒃᑯᐊ ᑳᑐᕌᖑᔪᐃᑦ. 

ᓱᓕᓗ, ᒪᓕᑦᑐᒍ ᐱᔾᔪᑕᐅᔪᖅ ᐊᒻᒪ ᐊᑐᖅᑐᐊᕈᑎᐅᕙᑦᑐᓄᑦ ᓇᓖᕌᕈᑎᑦ ᐊᐱᖅᑯᑕᐅᔪᒧᑦ, ᐃᓚᖏᓐᓂᒃ 
ᓇᓗᓇᐃᖅᑕᐅᔪᖃᖅᓯᒪᓕᖅᑐᖅ ᐊᓯᑦᑎᒍᑐᐃᓐᓇᑦᑕᐅᖅ ᐱᓕᕆᕙᑦᑕᑎᑐᑦ ᑎᒥᖁᑎᑦᑎᓐᓂ, ᑕᐃᒪᐃᓯᒪᔪᖃᖅᑐᖅ 
ᐃᓚᖏᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᕆᓕᖅᑕᐃᑦ ᐃᓚᒋᐊᕈᑎᓐᓂ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑕ ᖃᐃᑦᑎᒍᓐᓇᖅᐸ ᒪᓕᒐᓕᐅᖅᑎᓐᓄᑦ ᐅᕙᓂ ᓇᓕᖅᑲᓂᒃ ᐃᓱᒫᓘᑕᐅᔪᓄᑦ 
ᐱᔾᔪᑕᐅᔪᓄᓪᓗ ᑕᒪᒃᑯᐊ ᓇᒻᒥᓂᖃᖅᑐᓄᑦ ᐊᑐᖅᑐᐊᕐᓂᕐᒧᑦ ᑳᓐᑐᕌᖑᔪᓂᒃ ᐊᒻᒪᓗ ᖃᓄᐃᓕᐅᒐᓱᒃᓯᒪᓕᕐᒪᖔᑖ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᒃ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᑲᔫᑎᖃᓐᓂᐊᕐᒪᑦ ᒪᓕᒐᓕᐅᖅᑎᐅᖃᑎᓐᓄᑦ, 
ᐃᓚᒋᐊᕆᐊᖃᕐᒥᔭᕋ ᑭᐅᔾᔪᑎᓐᓄᑦ ᐅᖃᕐᓗᖓ ᑕᐃᒃᑯᐊ ᐊᑐᖅᑐᐊᕐᓂᐅᔪᑦ ᐱᓪᓗᒋᑦ, ᐆᑦᑑᑎᒥᓪᓗ ᐊᑐᕐᓂᐊᖅᐳᖓ. 
ᐊᑐᖅᑐᐊᕐᓂᑦ ᐃᓱᓕᓕᕌᖓᑕ ᐃᓱᓕᒃᓯᒪᓕᕌᖓᑕᓪᓘᓐᓃᑦ, ᑎᒥᐅᔪᖅ ᑲᒪᒋᔭᖃᖅᑐᖅ, ᐃᓚᖏᓪᓗᒋᑦ ᓄᓇᓕᒻᓐᓂ 
ᒐᕙᒪᒃᑯᓂᓪᓗ ᐱᔨᑦᓯᖅᑎᑦ, ᐊᑐᖅᑐᐊᖅᑎᑦᓯᔪᓪᓗ ᑕᒪᒃᑯᓇᙵᑦ ᐋᖅᑭᑦᑎᓇᓱᑉᐸᑦᑐᑦ, ᑕᒪᑐᒪᓂᓗ ᑕᒪᒃᑯᐊ 
ᒪᓗᒋᔭᐅᓯᓲᖑᔪᑦ ᐃᓚᒋᐊᖅᑕᐅᔪᒃᓴᐅᒻᒪᖔᑖ ᐊᑐᖅᑐᐊᕈᑎᐅᔪᑦ ᖃᓄᕐᓘᓐᓃᑦ ᐱᔪᑦᓴᐅᒻᒪᖔᑖ. 
 
ᑭᓯᐊᓂᑦᑕᐅᖅ, ᐅᖃᖅᑎ, ᐃᓚᖏᓐᓂᒃ ᓴᖅᑭᓯᒪᔪᖃᕐᒪᑦ ᐱᔾᔪᑎᓂᒃ, ᐱᓗᐊᖅᑐᒥᒃ ᐊᑐᖅᑐᐊᖅᑕᐅᓯᒪᔪᓂᒃ 
ᑕᐃᒪᙵᓂᑦ ᓄᓇᑦᑎᐊᑉ ᒐᕙᒪᒃᑯᖃᓚᐅᖅᓯᒪᒐᒥᓂᑦ, ᐃᓕᑕᕆᓪᓗᒍ ᓇᓕᖅᑲᐃᑦ ᐊᑐᐃᓐᓇᐅᓐᓂᕈᑎᒃ ᓇᓕᐊᓐᓄᑦ 
ᐅᑭᐅᒧᑦ ᑐᓴᕋᒃᓴᐃᓪᓗ ᐅᑭᐅᑦ ᑕᐃᒃᑯᐊ ᓯᕗᓂᐊᒍᑦ ᐱᖃᓯᐅᑎᔭᐅᓐᓂᖏᑦᑐᑦ ᐊᓪᓚᑕᐅᓯᒪᔪᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᕆᔭᑦ ᐃᓚᒋᐊᕈᑎᓐᓂ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐃᓱᒫᓗᑎᖃᖅᑐᖓᓕ ᐊᒻᒪᓗ ᖃᐅᔨᒪᓪᓗᖓ ᒥᔅ ᕗᕋᐃᓱ ᐅᖃᐅᓯᖃᓚᐅᕐᒪᑦ 
ᑎᑎᕋᐅᓯᕆᓯᒪᔭᖏᓐᓂᒃ ᑮᓇᐅᔭᐃᑦ ᒥᒃᓵᓄᑦ, ᐊᑐᖅᑐᐊᐸᑦᑕᕗᑦ ᓯᓚᐃᕆᖏᒃᑲᓗᐊᖅᑲᑦ. ᖃᐅᔨᒍᒪᓗᐊᓕᖅᑕᒃᑲ 
ᑐᓴᒐᒃᓴᓕᕆᓂᐊᖅᑕᖏᑦ ᒥᓂᔅᑕᐅᑉ. ᑲᑎᒪᓂᕆᔭᕗᑦ ᐃᓱᓕᓚᐅᖏᓐᓂᖓᓂᖃᐃ. ᐱᔭᕇᑕᐅᓵᓕᖏᑉᐸᑕ ᑭᖑᓂᐊᒍᑦ. 
ᖃᐅᔨᒋᐊᒃᑲᓐᓂᓛᖅᐸᒃᑲ. 
 
ᐊᐱᖅᑯᑎᒐᓕ ᐱᓕᕆᔪᑦ ᐊᑐᖅᑐᐊᒐᒃᓴᓕᕆᔨᑦ ᓯᓚᐃᔭᐅᓕᖏᒃᑲᓗᐊᖅᐱᑕ ᐊᑐᖅᑐᐊᕐᕕᑦᑎᓐᓄᑦ. ᐃᓚᖏᓐᓂᒃ 
ᑲᑐᕋᓂᒃ ᐃᓱᓕᑦᓯᑐᐃᓐᓇᕋᓗᐊᕈᑦᑕ ᐊᑭᑭᓐᓂᖅᓴᐅᓂᐊᓕᖅᑐᖅ ᐊᑐᖅᑐᐊᕕᒋᔭᑉᐳᑦ ᑲᒪᑦᓯᐊᖏᑉᐸᑕ 
ᑮᓇᐅᔭᕈᑎᒋᖃᑦᑕᖅᑕᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐅᐱᓐᓇᕋᓂ, ᐋᖅᑭᓱᖅᑕᐅᓂᐊᖅᑐᓕᒫᑦ ᐊᒻᒪᓗ ᒐᕙᒪᒃᑯᑦ 
ᑲᒪᒋᔭᖏᓐᓂᒃ, ᑕᐃᒃᑯᐊ ᐊᑐᖅᑐᐊᖅᑕᐅᔪᒃᓴᐃᑦ ᕿᒥᕐᕈᔭᐅᕙᑦᑐᑦ. ᐊᒻᒪᓗ ᐊᑐᕈᓐᓇᖅᑎᑦᓯᖃᑦᑕᖅᑐᒍᑦ 
ᕿᒥᕐᕈᔭᐅᒍᓐᓇᖅᑐᓂᒃ, ᐊᑲᐅᖏᓕᐅᕈᑎᑕᖃᓗᐊᖅᐸᑦ ᐊᒻᒪᓗ ᐊᑦᓱᕈᓐᓇᖅᑎᑦᑎᓗᐊᖅᐸᑕ ᑕᐃᒃᑯᐊ 
ᐊᖏᕈᑕᐅᓯᒪᔪᑦ ᒪᓕᑦᑕᐅᓯᒪᖏᑉᐸᑕ. ᑕᐃᒪᐃᑦᑐᖃᕐᓂᖅᐸᑦ ᐱᓕᕆᕕᐅᔪᑦ ᐊᓕᕋᕈᓐᓇᖅᑐᑦ ᓄᓇᓕᓐᓂ 
ᒐᕙᒪᓕᕆᓂᕐᒧᑦ ᐱᔨᑦᓯᕋᕈᑎᑦ ᕿᒥᕈᔭᐅᒃᑲᓐᓂᖁᔭᐅᓪᓗᑎᒃ ᓇᓗᓇᐃᔭᖅᓯᒪᓗᒋᑦ ᐊᑐᖅᑐᐊᖅᑕᐅᔪᑦ ᑲᓐᑐᕋᓪᓘᓐᓃᑦ. 
 



ᐊᐃᐱᖅ, ᒫᑦᓯ 15, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1736

ᐊᒻᒪᓗᑦᑕᐅᖅ, ᖃᐅᔨᐊᓪᓚᑦᑐᖓ ᖃᐅᔨᒋᐊᒃᑲᓐᓂᕆᐊᖃᖅᑐᖓ ᑲᓐᑐᕋᑦ, ᐊᑐᖅᑐᐊᒐᒃᓴᐃᑦ, ᐊᑐᕆᐊᓕᖏᑦ ᒫᓐᓇᒧᑦ 
ᐱᒋᐊᕐᓗᒋᑦ ᖃᐅᔨᔭᐅᑎᖃᕐᓂᐊᓕᓚᐅᕋᒪ ᐊᕐᕌᒍᑕᒫᑦ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᓱᕐᓇᖅ ᐱᔭᕇᖅᑐᖅ. ᑕᐃᑯᖓ ᐅᑎᕆᐊᕐᕕᒋᓗᒋᑦ ᐅᓪᓗᒥ ᑲᑎᒪᔾᔪᑎᒃᓴᐃᑦ 
ᓈᓴᐅᑎ 7, ᓈᓴᐅᑎ 8, ᓈᓴᐅᑎ 9,ᓈᓴᐅᑎ 10, ᓈᓴᐅᑎ 11, ᓈᓴᐅᑎ 12, ᓈᓴᐅᑎ 13. ᑎᑎᖅᑲᐃᑦ 
ᓴᖅᑭᑕᐅᓂᖏᑦ. ᒥᔅᑕ ᐲᑕᓴᓐ.  

 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 

 
ᓴᖅᑭᑕᐅᔪᖅ ᑎᑎᖅᑲᒃ 103 - 2(2): ᕿᓂᕐᓂᖅ ᐅᔭᕋᕐᓂᐊᕐᓂᖅ ᒐᕙᒪᒃᑯᑦ ᓄᓇᖁᑎᖏᓐᓂᒃ ᓄᓇᕗᒻᒥ 

ᐊᑐᐊᒐᒃᓴᖅ 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑎ. ᓴᖅᑭᒍᒪᔪᖓ ᐊᑐᐊᒐᒃᓴᐅᓂᐊᖅᑐᒥᒃ ᐃᓄᓕᕆᔨᑐᖃᒃᑯᓐᓂᑦ ᑲᓇᑕᒥ. ᑕᐃᔭᐅᓪᓗᓂ 
ᕿᓂᕐᓂᖅ ᐅᔭᕋᕐᓂᐊᕐᓂᖅ ᒐᕙᒪᒃᑯᑦ ᓄᓇᖁᑎᖏᓐᓂᒃ ᓄᓇᕗᒻᒥ ᐊᑐᐊᒐᒃᓴᖅ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᑎᒍᓐᓇᖅᑕᐃᑦ ᑎᑎᕋᖅᑎᒨᕐᓗᒍ. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᓈᓴᐅᑎ 14. ᓈᓴᐅᑎ 
15. ᐱᒋᖅᑎᓯᒍᑎᐅᔪᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᔅᑕ ᐊᑭᓱᒃ.  
 
ᐊᖓᔪᖅᑳ ᐅᓛᔪ ᐊᑭᓱᒃ (ᑐᓵᔨᒃᑯᑦ): ᐅᖃᖅᑎ, ᐃᓴᕋᑖᖏᑦᑐᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐳᐃᒍᓐᓂᕋᒪ ᐲᕆᐊᖓᓂᒃ ᑖᓐᓇ. ᖃᐅᔨᒃᑲᐃᔾᔪᑎᒃ ᐱᖁᔨᕗᖔᕈᑎᓄᑦ. ᑲᑎᒪᔾᔪᑎᒃᓴᖅ 16. 
ᑲᑎᒪᔾᔪᑎᒃᓴᖅ 17. ᑲᑎᒪᔾᔪᑎᒃᓴᖅ 18. ᑲᑎᒪᔾᔪᑎᒃᓴᖅ 19, ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᔩᑦ 
ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᒃ ᐊᒻᒪᓗ ᐊᓯᖏᓐᓄᑦ. ᓴᖅᑭᑕᐅᓯᒪᔪᑦ ᑎᑎᖅᑲᐃᑦ 52 - 2(2), ᒪᓕᒐᒃᓴᖅ 8, 
ᒪᓕᒐᒃᓴᖅ 9, ᒪᓕᒐᒃᓴᖅ 10, ᒪᓕᒐᒃᓴᖅ 11, ᒪᓕᒐᒃᓴᖅ 12, ᒪᓕᒐᒃᓴᖅ 13 ᐊᒻᒪᓗ ᒪᓕᒐᒃᓴᖅ 14.  
 
ᓇᑦᑎᖅ ᐃᒃᓯᕙᐅᑕᐅᓗᓂ. ᒪᓕᓪᓗᒍ ᐅᕙᓐᓄᑦ ᑐᓂᔭᐅᓯᒪᔪᖅ ᐱᔪᓐᓇᐅᑎ ᐱᖁᔨᕗᖔᕈᑎᒃᑯᑦ 3 - 2(2), ᑲᑎᒪᔩᑦ 
ᑲᑎᒪᑐᐃᓐᓇᑎᓪᓗᒋᑦ ᑲᑎᒪᓂᐊᖅᑐᑦ ᓄᖅᑲᕈᒪᓕᖅᐸᑕ ᑭᓯᐊᓂ ᓄᖅᑲᕐᓗᑎᒃ. 20-ᒥᓂᔅᒥᒃ ᓄᖅᑲᖓᑲᐃᓐᓇᕐᓗᑕᓗ. 
 
ᐃᖅᓱᕐᑎ. 
 
>>ᑲᑎᒪᔪᑦ ᓄᖅᑲᖓᑲᐃᓐᓇᖅᑐᑦ 15:17-ᒥ ᐊᒻᒪᓗ ᐱᒋᐊᒃᑲᓂᖅᑐᑎᒃ 15:47-ᐸᒥ. 
 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᓇᑦᑎᖅ): ᖁᔭᓐᓇᒦᒃ ᐅᑎᕐᒥᒐᑦᓯ. ᖃᓄᐃᓕᖓᔪᒪᕙᑦ ᑲᑎᒪᔨᕋᓛᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᔪᓯᒍᒪᔪᒍᑦ ᒪᓕᒐᒃᓴᖅ 8-ᒥᑦ ᐊᒻᒪᓗ ᑲᔪᓯᓗᑕ ᑮᓇᐅᔭᐃᑦ 
ᓇᓚᐅᒃᑖᖅᑕᐅᓯᒪᔪᖏᓐᓂᒃ ᐱᓕᕆᕕᐊᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. ᐱᐊᓂᒃᑯᑦᑎᒍ ᐱᓕᕆᕕᒃ, 
ᑲᔪᓯᓂᐊᖅᑐᒍᑦ ᕿᒥᕐᕈᓂᕐᒥᒃ ᐱᓕᕆᕕᖓ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᐸᕋᐅᓐ, ᑕᐃᑯᖓᕈᓐᓇᖅᐱᑦ ᐊᐱᖅᓱᖅᑕᐅᕕᒻᒧᑦ ᐱᓕᕆᔨᑎᓪᓗ. 
ᖁᔭᓐᓇᒦᒃ. 
 
(ᑐᓵᔨᒃᑯᑦ): ᐅᕙᓃᑦᑐᒍᑦ ᒪᑉᐱᖅᑐᒐᖅ ᕼ-12. ᓇᓗᓇᐃᕐᓗᒋᑦ ᐱᓕᕆᔨᑎᑦ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓕᖅᐱᓐᓂ ᑐᒡᓕᐊ ᐊᖓᔪᖅᑳᑉ, ᐴᓂ 
ᐸᓚᐃᔅ ᐊᒻᒪᓗ ᓴᐅᒥᓐᓂ ᐃᐅᕆᒃ ᐅᐃᑦᐅᐊᑦ, ᐊᐅᓚᑦᑎᔨᖓ ᑎᒥᐅᔫᑉ ᐱᔨᑦᑎᕈᑎᖏᓐᓄᑦ. 
 
ᐃᒃᓯᕙᐅᑕᖅ: ᑐᙵᓱᒋᑦᓯ, ᐸᓚᐃᔅ ᐊᒻᒪᓗ ᐅᐃᑦᐅᐊᑦ. ᐅᕙᓃᑦᑐᒍᑦ ᒪᑉᐱᖅᑐᒐᖅ ᕼ-12. ᑎᑎᕋᖅᓯᒪᔭᕋ ᐹᓇᐹᓯ, 
ᑭᓯᐊᓂᓕ ᐅᕙᓃᖏᒻᒪᑦ ᒫᓐᓇᐅᔪᖅ. 
 
ᑲᑎᓯᒪᔪᑦ ᐊᐅᓚᔾᔪᑎᓄᑦ ᐊᒻᒪᓗ ᒪᑭᒪᐅᑎᓄᑦ, $4,574 ᒥᓕᐊᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᒪᑉᐱᖅᑐᒐᖅ ᕼ-13-ᒧᓪᓗᓯ. ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐱᓕᕆᕕᖓᑕ 
ᓇᐃᓕᒋᐊᖅᓯᒪᔪᖁᑎᖏᑦ. ᐃᑲᔪᖅᑕᐅᓂᕐᒧᑦ ᐱᓕᕆᐊᖑᔪᑦ. ᑲᑎᓯᒪᔪᑦ ᐊᐅᓚᔾᔪᑎᓄᑦ ᐊᒻᒪᓗ ᒪᑭᒪᐅᑎᓄᑦ, 
ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᕆᖃᓯᒪᔭᕋ ᓯᕗᓂᐊᒍᑦ ᐊᒻᒪᓗ ᐊᐱᕆᖃᑦᑕᖅᓯᒪᓪᓗᖓ 
ᑲᑎᒪᕕᒻᒥ ᑕᒪᑐᒧᖓ ᐊᓐᓂᐊᕕᓕᐊᖅᐸᑦᑐᑦ ᐊᐅᓚᖃᑦᑕᕐᓂᖏᑦ. 
 
ᐋᓐᓂᐊᕕᓕᐊᖅᑐᑦ ᖃᓪᓗᓈᓅᖃᑦᑕᖅᑐᑦ ᐋᓐᓂᐊᕕᓐᓄᑦ, ᐱᓗᐊᖅᑐᒥᒃ ᐃᓐᓇᑐᖃᐃᓐ ᐅᖃᕈᓐᓇᖏᑦᑐᑦ 
ᖃᓪᓗᓈᑎᑐᑦ ᐊᒻᒪᓗ ᓄᓇᒥᓂᒃ ᕿᒪᐃᒐᔪᖏᑦᑐᑦ, ᐃᓛᓐᓂᒃᑯᑦ ᒪᓕᒃᑎᖃᖃᑦᑕᖏᑦᑐᑦ. 
 
ᑕᒪᓐᓇ ᐱᑦᔪᑎᒋᓪᓗᒍ, ᖃᖓᑕᓲᓕᕆᔩᑦ ᓄᖅᑲᑕᖅᕕᖃᖃᑦᑕᕐᒪᑕ ᐊᓯᖏᓐᓂ ᓄᓇᓕᓐᓂ, ᖃᐅᔨᒪᔪᖓ 
ᑐᓵᔨᖃᕐᓂᐊᖅᑐᑦ ᑎᑭᑉᐸᑕ ᐅᐸᑦᑕᒥᓄᑦ ᐅᕝᕙᓘᓐᓃᑦ ᐃᓛᓐᓂᒃᑯᑦ ᖃᖓᑕᓲᓕᕆᔩᑦ, ᖃᓄᐃᑦᑐᖃᓕᕐᓂᖅᐸᑦ 
ᖃᖓᑕᓲᒥ ᐊᒻᒪᓗ ᑲᔪᓯᒍᓐᓇᖏᓪᓗᑎᒃ ᐅᐸᑦᑕᒥᓄᑦ ᐃᓐᓇᑐᖃᐅᑉ. 
 
ᐃᓛᓐᓂᒃᑯᑦ ᐃᓐᓇᑐᖃᐃᓐ ᓇᓗᓕᓲᖑᒻᒪᑕ ᐊᒻᒪᓗ ᐊᒃᓱᕈᓕᖅᑐᑎᒃ ᐅᐸᒐᒃᓴᖃᖏᓐᓇᒥᒃ, ᐊᒻᒪᓗ ᖃᐅᔨᒪᓇᑎᒃ 
ᖃᓄᖅ, ᐅᖄᓚᐅᑎᖃᑦᑐᒦᒃᑲᓗᐊᕐᕈᑎᒃ, ᖃᐅᔨᒪᖏᑦᑐᑦ ᖃᓄᖅ ᐊᑐᕆᐊᔅᓴᖅ ᐅᖄᓚᐅᑎᓂᒃ. ᖃᐅᔨᒪᖏᑦᑐᑦ 
ᖃᓄᖅ ᐊᑐᖅᑕᐅᓲᖑᒻᒪᖔᑕ ᐊᐅᑦᑕᔫᑦ ᐅᖄᓚᔾᔪᑎᐅᔪᑦ ᐅᕝᕙᓘᓐᓃᑦ ᖃᐅᔨᒪᖏᑎᐊᖅᑐᑦ ᖃᓄᖅ ᐊᑐᕆᐊᔅᓴᖅ 
ᐅᖓᓯᑦᑐᒧᑦ ᐅᖄᓚᔾᔪᑎᒥᒃ ᐊᒻᒪᓗ ᐊᐱᕆᔪᓐᓇᕋᑎᒃ ᐃᑲᔪᖅᑕᐅᔪᒪᓗᑎᒃ. 
 
ᑕᒪᓐᓇ ᑕᐃᒪᐃᖏᓐᓇᖅᓯᒪᔪᖅ ᐊᒻᒪᓗ ᓇᓗᖏᑦᑐᖓ ᐊᒥᓱᑉ ᐃᓄᐃᑦ ᑕᐃᒪᐃᖃᑦᑕᖅᓯᒪᔪᑦ. ᑐᓵᖃᑦᑕᖅᑐᒍᑦ 
ᐊᑦᔨᒌᖏᑦᑐᓂᒃ ᐅᓂᒃᑳᕆᔭᐅᔪᓂᒃ ᐃᓄᐃᑦ ᖃᓄᐃᑦᑐᒃᑰᖅᓯᒪᔪᓂᒃ. ᐃᓛᓐᓂᓪᓗ ᐋᓐᓂᐊᓯᐅᖅᑎ 
ᐊᐅᓚᑦᑎᒋᐊᖃᑦᑐᒥᓂᐅᒐᓗᐊᖅᑐᓂ ᐊᒻᒪᓗ ᐃᓛᓐᓂᒃᑯᑦ ᐱᓕᕆᕕᓯ ᓈᒻᒪᒃᓴᕆᐊᖃᑦᑐᒥᓂᐅᑎᓪᓗᒍ ᑭᓱᓕᒫᓂᒃ. 
 
ᑕᒪᒃᑯᓇᓂ ᒥᑭᔫᑕᐅᓂᖅᓴᓂᒃ ᓄᓇᓕᓐᓂ ᐱᓗᐊᖅᑐᒥᒃ, ᐋᓐᓂᐊᓯᐅᖅᑏᑦ ᐃᓱᒪᓲᖑᒻᒪᑕ ᐋᓐᓂᐊᕕᓕᐊᖅᑐᑦ 
ᒪᓕᒃᑎᖃᕆᐊᖃᖏᓐᓂᖏᓐᓂᒃ ᖃᓄᐃᓗᐊᖏᒻᒪᑕ ᐊᒻᒪᓗ ᖃᐅᔨᒪᔭᐅᕈᓘᔭᕆᐊᖃᖏᑦᑐᑎᒃ  

ᐋᓐᓂᐊᒋᔭᖏᑦ, ᑭᓯᐊᓂᓕ ᒥᑭᓂᖅᓴᒦᒃᑯᕕᑦ ᓄᓇᓕᓐᓂ, ᑕᐃᒪᓐᓇ ᑭᓯᐊᓂᐅᔪᖅ ᐃᓄᖏᓐᓄᑦ ᓄᓇᕗᒻᒥ. 
 
ᐊᐱᖅᑯᑎᒐ ᐊᑐᐊᖅᓯᔾᔪᑏᑦ ᒥᒃᓵᓄᑦ ᐱᓕᕆᕕᒃᑯᑦ ᐱᖁᑎᒋᔭᖏᓐᓄᑦ. ᐊᒥᓱᑦ ᐃᓄᐃᑦ ᖃᐅᔨᒪᖏᒻᒪᑕ 
ᐅᖃᓕᒫᕆᐊᔅᓴᖅ; ᖃᐃᔨᒪᒐᓗᐊᕐᕈᑎᓪᓘᓐᓃᑦ ᐅᖃᓕᒫᕆᐊᔅᓴᖅ, ᑐᑭᓯᓪᓚᕆᖏᑦᑐᑦ ᑖᒃᑯᐊ ᐊᑐᐊᖅᓯᔾᔪᑎᑦ 
ᐅᕝᕙᓘᓐᓃᑦ ᐊᑐᐊᒐᖏᓐᓂᒃ ᐱᓕᕆᕕᒃᑯᑦ. 
 
ᐃᒻᒪᖃ ᑕᒪᓐᓇ ᑕᑯᓂᐊᖅᑕᐅᒍᓐᓇᖅᑐᖅ ᐱᓕᕆᕕᒃᑯᖏᓐᓂᒃ ᐋᓐᓂᐊᖅᑐᓕᕆᔨᒃᑯᑦ ᑐᓴᖅᓯᒪᖏᓐᓇᒪ 
ᑭᓇᑐᐃᓐᓇᕐᒥᒃ ᐅᕝᕙᓘᓐᓃᑦ ᖃᓄᐃᑦᑐᖃᖅᓯᒪᔪᒥᒃ. ᐊᔪᓐᓇᕐᖏᓚᖅ ᐱᓕᕆᔨᐅᔪᒥᒃ ᐱᓕᕆᕕᐊᓂᒃ 
ᐋᓐᓂᐊᖅᑐᓕᕆᔨᒃᑯᑦ ᓄᓇᓕᓐᓅᖅᑐᖃᕐᓗᓂ ᐅᖃᐅᓯᒃᑯᑦ ᐃᓕᓴᔭᐅᓗᑎᒃ ᐅᕝᕙᓘᓐᓃᑦ ᐅᖃᐅᓯᒃᑯᑦ 
ᐊᑐᐊᖅᓯᔾᔪᑎᓂᒃ ᑐᑭᓯᓂᐊᕐᒪᑕ? ᑐᑭᓯᓇᕈᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓚᒃ. ᐊᖓᔪᖅᑳ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐅᖃᐅᓯᐅᖃᑦᑕᖅᓯᒪᔪᖅ ᐊᒥᓱᐊᖅᑎ, 
ᐊᒻᒪᓗ ᖁᔭᓐᓇᒦᕈᒪᓪᓗᒍ ᒪᓕᒐᓕᐅᖅᑎ ᐅᖃᐅᓯᖃᕐᒪᑦ. 
 
ᖃᐅᔨᒪᔪᖓ, ᐊᒃᓱᕈᓐᓇᖅᑐᖅ ᐃᓄᓐᓄᑦ ᐋᓐᓂᐊᕕᓕᐊᖃᑦᑕᖅᑐᓄᑦ, ᐊᒻᒪᓗ ᐅᖃᐅᔾᔭᐅᓯᒪᓪᓗᖓ 
ᐊᑕᐅᓯᐅᒋᐊᖓᓂᒃ ᒪᓕᒃᑎᐅᔪᖅ ᐊᒥᓲᑎᓪᓗᒋᑦ ᐊᒻᒪᓗ ᓇᓚᐅᒃᑖᑐᐃᓐᓇᕈᓐᓇᖏᓐᓇᑦᑕ ᖃᓄᐃᑦᑐᒥᒃ 
ᐋᓐᓄᐊᖃᒻᒪᖔᖅ. 
 
ᐃᓄᐃᑦ ᒪᓕᒃᑎᖃᕆᐊᓖᑦ ᐊᑕᐅᓯᕐᒥᒃ ᐅᖃᐅᓯᖃᑦᑎᐅᔪᑦ, ᑭᓯᐊᓂᓕ ᐃᓛᓐᓂᒃᑯᑦ ᐊᔪᓕᕈᑎᖃᑉᐸᒻᒥᔪᒍᑦ 
ᐊᑐᐊᖅᓯᔾᔪᑎᓂᒃ, ᐊᒻᒪᓗ ᐃᓛᓐᓂᒃᑯᑦ ᐃᓄᐃᑦ ᐃᓱᒪᓲᑦ ᐋᓐᓂᐊᓯᐅᖅᑏᑦ ᐅᖃᐅᔾᔨᒋᐊᖃᑦᑐᑦ ᐃᓕᓐᓂᒃ ᐊᑐᐊᒐᕐᒥᒃ 
ᐊᒻᒪᓗ ᑕᑯᓪᓗᑎᒃ ᐃᓄᓐᓂᒃ ᖃᓪᓗᓈᑦ ᓄᓇᖓᓐᓅᖅᑐᓂᒃ ᖃᐅᔨᒪᔭᐅᓪᓗᑎᒃ ᖃᓄᐃᓐᓂᐊᕐᓂᖏᓐᓂᒃ. 
 
ᐃᓛᓐᓂᒃᑯᑦ ᐊᒃᓱᐊᓗᒃ ᐊᔪᕐᓇᖅᐸᒻᒪ ᓇᓕᐊᒃ ᐊᐃᒃᐸᖃᕆᐊᖃᕐᒪᖔᑕ ᓇᓕᐊᒃ ᐊᐃᒃᐸᖃᕆᐅᖃᙱᒻᒪᖔᑕ. ᐅᕙᓂ 
ᐅᖃᖃᑦᑕᕐᓯᒪᒐᒪ, ᒪᓕᒐᓕᐅᖅᑎᐅᔪᖅ ᑯᒐᕐᔪᕐᒧᖁᔨᒍᓂ ᓇᐅᔭᓄᓪᓗᓐᓂᑦ ᑐᑭᓯᒋᐊᖅᑎᑦᑎᔭᖅᑐᖅᑐᒥᒃ ᑕᒪᒃᑯᓄᖓ 
ᐊᑐᐊᒐᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᒪᑉᓴᓚᒃ 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᒋᔭᕋ ᐊᖓᔪᖅᑳᖑᔪᖅ ᑭᒡᒍᓯᕆᔭᖓ. 
 
ᖃᐅᔨᒪᔪᐃᓐᓇᐅᕙᓪᓚᐃᔪᒍ ᐊᒥᓱᑦ ᖃᓪᓗᓈᑦ ᓄᓇᖓᓐᓄᖃᑦᑕᕐᒪᑕ ᐋᓐᓂᐊᕐᕕᓕᐊᖅᑐᑎᒃ. ᐃᓛᓐᓂᒃᑯᑦ 
ᐅᐸᓐᓇᓱᐊᖅᑕᒥᓄᑦ ᑎᑭᓲᖑᙱᑦᑐᑦ ᖃᓪᓗᓇᐅᔭᕈᓐᓇᖏᓐᓇᒥᒃ ᐊᐱᕐᓱᕈᓐᓇᖏᒻᒧᓪᓗ ᐃᑲᔪᖅᑎᖃᕋᑎᓪᓗ. 
 
ᑐᓴᖃᑦᑕᕐᓯᒪᔪᒍᑦ ᐊᒥᓱᐊᖅᑎ ᑕᐃᒪᐃᑦᑐᓂᒃ ᐃᓄᓐᓂᒃ. ᐅᕙᓂ ᐅᖃᓚᐅᕐᓯᒪᒻᒥᔪᖓ ᑕᒪᓐᓇ ᐅᖃᐅᓯᕆᓪᓗᒍ, 
ᐅᕙᖓ ᑭᒡᒐᖅᑐᖅᑕᐃᓐᓇᖓᓂ ᓄᓇᓕᐅᔪᓂ ᐅᖃᐅᓯᖃᙱᑦᑐᖓ, ᐅᖃᐅᓯᖃᓚᐅᖅᑐᖓ ᑕᐃᒃᑯᐊ ᑭᒡᒐᖅᑐᖅᑕᒃᑲ 
ᑎᑭᑕᐅᔪᒪᒐᓗᐊᕐᒪᑕ ᓇᓗᓇᐃᔭᐃᔭᖅᑐᖅᑐᒥᒃ ᓄᓇᖏᓐᓄᑦ ᑐᑭᓯᑎᑦᑎᒋᐊᖅᑐᖅᑐᒥᒃ ᐋᓐᓂᐊᓯᐅᖅᑎᓄᑦ 
ᓄᓇᓕᓐᓄᓘᓐᓂᑦ. ᑕᐃᒪᓕᖃᐃ ᐊᔪᕐᓇᕋᔭᙱᓚᖅ ᑕᒪᒃᑯᐊ ᓄᓇᓕᐅᔪᓕᒫᑦ ᐅᐸᒃᑕᐃᓐᓇᐅᔪᓐᓇᖅᐸᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑯᔭᓐᓇᒦᒃ, ᐊᖓᔪᖅᑳ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐃᓄᐃᑦ ᐊᔾᔨᒌᑎᑦᑕᕆᐊᖃᕋᑦᑎᒍᑦ 
ᓄᓇᓕᐅᔪᓂᑦ ᐊᒥᓱᑲᓪᓚᐅᒐᓗᐊᖅᑎᓪᓗᒋᑦ ᓄᓇᓕᐅᔪᑦ ᓄᓇᕗᒻᒥ. 
 
ᑕᒪᓐᓇ ᑐᑭᓯᔭᐅᔭᕆᐊᖃᖅᑐᖅ ᑭᒃᑯᑐᐃᓐᓇᕐᓄᑦ. ᐊᒥᓱᑦ ᑐᒃᓯᕋᖃᑦᑕᕐᓯᒪᓕᖅᑐᑦ ᑕᒪᒃᓱᒥᖓ 
ᑐᑭᓯᒋᐊᖅᑎᑕᐅᑲᓐᓂᕈᒪᓪᓗᑎᒃ. ᑕᐃᒪᓕ, ᐊᔾᔨᒋᒥᒃ ᑲᒪᒋᓂᐊᖅᑕᕗᑦ ᑕᐃᒃᑯᐊᓗ ᐅᐸᑦᑕᐃᓐᓇᐅᒐᓗᐊᕐᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐸᕋᐅᓐ. ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᓴᕐᓯᒪᔪᑦ ᕿᒥᕐᕈᔭᐅᓯᒪᔪᑦ ᖃᑦᓯᐅᔪᑦ ᑕᒪᒃᓱᒥᖓ 
ᐊᑲᐅᙱᓕᐅᕈᑎᖃᕐᒪᖔᑕ ᖃᓪᓗᓈᑦ ᓄᓇᖓᓐᓂᑎᓪᓗᒋᑦ ᖃᐅᔨᒪᙱᑦᑐᑦ ᖃᓄᐃᒋᐊᒃᓴᖅ ᔭᒐᓯᒪᔪᓪᓗᓐᓂᑦ 
ᖃᓪᓗᓇᑦ ᓄᓇᖓᓐᓄᕆᐊᖃᖅᑎᓪᓗᒋᑦ ᐋᓐᓂᐊᕐᕕᓕᐊᕐᓗᑎᒃ. 
 
ᑕᒪᒃᑯᓂᖓ ᑐᓴᕐᓯᒪᓗᓂ, ᓇᓗᓇᐃᕐᓯᓯᒪᕙᒃᐱᓯ. ᖃᑦᑎᑦ ᑕᐃᒪᐃᑦᑐᓂᒃ ᐊᑲᐅᙱᓕᐅᕈᑎᖃᕐᓯᒪᕙᑦ ᑕᐅᓄᖓ 
ᐊᐃᒃᐸᖃᕐᓯᒪᙱᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐸᕋᐅᓐ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍᒥ ᐊᑕᐅᓯᕐᒥᒃ ᐊᖓᔪᖅᑳᖑᓯᒪᓕᖅᑐᖓ 
ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. 
 
ᑎᓴᒪᐅᓯᒪᓕᖅᑐᑦ ᐃᓄᐃᑦ. ᖃᐅᔨᒪᓚᐅᙱᑦᑐᑦ ᓇᒧᑦ ᑭᓇᒧᑦ ᐅᖃᕆᐊᒃᓴᖅ ᖃᓄᕐᓗ ᐃᑲᔪᖅᑕᐅᔪᓐᓇᕐᒪᖔᑕ 
ᐊᓯᖏᓐᓂ ᐃᓄᓐᓂᒃ. ᐅᕙᒍᓪᓕ ᐊᓪᓚᑦ ᖃᓪᓗᓇᐅᔭᕈᓐᓇᕋᓗᐊᕐᓗᑕ, ᐊᔪᓕᑲᐃᓐᓇᓱᖑᒐᑦᑕ 
ᖃᓄᐃᓕᐅᕐᓂᐊᕆᐊᒃᓴᖅ ᓇᓗᓕᖅᑐᑕ. ᑐᑭᓯᐊᑦᑎᐊᖅᑐᖓ ᖃᓄᖅ ᑕᒪᒃᑯᐊ ᖃᓪᓗᓇᐅᔭᕈᓐᓇᖏᑦᑐᑦ 
ᔭᒐᖃᑦᑕᕐᓂᖏᓐᓄᑦ ᓇᓗᓕᖃᑦᑕᕐᓂᖏᓐᓄᑦ, ᑕᐃᒃᑯᐊ ᐱᔪᓐᓇᕐᓂᒃᑯᑦ ᐃᑲᔪᕋᓱᓐᓂᐊᖅᐸᒃᑲ. 
 
ᐃᓛᓐᓂᒃᑯᑦ ᑐᓴᖅᐸᒻᒥᔪᒍ ᐃᓄᓐᓂᒃ ᖃᓪᓗᓈᓄᖅᑐᓂᒃ ᐋᓐᓂᐊᕐᕕᓕᐊᖅᑐᓂᒃ ᐊᑯᓂᐊᓗᒃ 
ᐅᑕᕿᔭᕆᐊᖃᓕᖅᐸᒃᑐᑎᒃ. ᑕᐃᒃᑯᐊᖃᐃ ᑐᓴᐅᒪᑎᑕᐅᑦᑎᐊᖏᓗᐊᖅᐸᒻᒪᑕ ᑐᔪᕐᒥᕕᒋᔭᐅᕙᒃᑐᑦ 
ᐋᓐᓂᐊᕐᕕᐅᔪᓪᓘᓐᓃᑦ ᐋᓐᓂᐊᓯᐅᖅᑎᐅᔪᓪᓘᓐᓃᑦ. ᑕᒪᓐᓇ ᐊᑲᐅᙱᓕᐅᕈᑕᐅᙱᓐᓇᖅᑐᖅ. ᐊᒥᓱᐊᖅᑎᖅᑐᑎᒃ 
ᐅᖃᖃᑦᑕᖁᔨᕙᒃᑐᒐᓗᐊᑦ ᑐᑭᓯᒋᐊᕈᑎᒃᓴᐅᔪᓂᒃ ᐱᖁᔭᐅᓪᓗᑎᒃ ᑕᒪᒃᑯᐊ ᐃᓚᖏᑦ ᐊᓐᓂᐊᕐᕕᐅᔪᑦ ᑕᒪᒃᑯᓂᖓ 
ᐊᑐᐃᓐᓇᐅᑎᑦᑎᕙᒃᑐᑦ.  
 
ᑕᐃᒃᑯᐊ ᐋᖅᑭᒃᓱᖅᑕᐅᓯᒪᓕᖅᐸᑕ, ᑕᐃᒃᑯᐊ ᐊᖓᔪᖅᑳᖑᔪᖅ ᑲᑎᖃᑎᒋᔪᓐᓇᖅᑕᕗᑦ ᑕᒪᒃᑯᐊ ᐃᓄᐃᑦ 
ᐊᐅᓪᓚᕆᐊᖃᖅᐸᑦᑐᑦ ᐋᓐᓂᐊᕐᕕᓕᐊᕐᓗᑎᒃ ᖃᓪᓗᓈᑦ ᓄᓇᖓᓐᓄᑦ ᑭᓱᒥᒃ ᓂᕆᐅᓐᓂᐊᕆᐊᒃᓴᖅ 
ᖃᐅᔨᒪᔪᒥᔪᓐᓇᓂᕐᓴᐅᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᖅ, ᒥᔅᑕ ᐃᒃᓯᕙᐅᑖᖅ. ᖃᖓᒃᑯᑦ ᓂᕆᐅᕈᓐᓇᖅᐱᑕ  

ᓄᓇᓕᓐᓄᑦ ᑐᓴᖅᑎᑦᓯᒍᓐᓇᖅᐱᑕ ᓯᓚᑎᑦᑎᓐᓂ ᐋᓐᓂᐊᕕᓕᐊᕈᑎᒃᓴᓂᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇᐅᔪᖅ ᐱᔭᕆᖏᑦᑐᒥᒃ 
ᑎᑎᕋᖅᐸᓪᓕᐊᔪᒍᑦ ᐊᒻᒪᓗ ᐱᔭᕇᕈᑦᑕ ᒥᓂᔅᑕᓅᓚᐅᕐᓗᒋᑦ ᒪᓕᒐᓕᐅᖅᑎᓅᓂᐊᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᒥᓂᔅᑕ. ᒥᔅᑕ ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᖅᑐᖓ ᑐᒃᓯᕋᕈᑎᒥᒃ ᐊᑕᐅᓯᓕᒻᒧᑦ 
ᖃᖓᑕᖃᑦᑕᖅᑐᒧᑦ ᖃᖏᓯᓂᕐᒥᑦ, ᐃᒡᓗᓕᒐᕐᔪᒥ, ᐊᒻᒪᓗ ᓴᓪᓕᓄᑦ.  
 
ᐊᑲᐅᖏᓪᓕᐅᕈᑎᐅᖏᓐᓇᖅᑐᖅ ᐊᑕᐅᓯᓕᒻᒥᒃ ᖃᖓᑕᔫᒥᒃ ᖁᕐᕕᑦᑕᖃᖏᒻᒪᑦ. ᑐᒃᓯᕋᕈᑎᒥᒃ 
ᓴᖅᑭᓚᐅᖅᓯᒪᒐᓗᐊᖅᑐᒍᑦ 2002ᒥ ᐊᒻᒪᓗ ᐅᖃᖅᓯᒪᓪᓗᓂ, "ᑕᒪᕐᒥᒃ ᖃᖓᑕᔫᑦ ᐊᔪᕈᑎᓪᓕᓐᓄᑦ 
ᐊᔪᕐᓇᖁᔭᐅᓇᑎᒃ ᐃᑭᑎᑕᐅᓇᓱᓕᖅᑎᓪᓗᒋᑦ ᐊᒻᒪᓗ ᓂᐅᓇᓱᓐᓂᐊᖅᑎᓪᓗᒋᑦ. ᐊᒻᒪᓗᑦᑕᐅᖅ ᑕᒪᕐᒥᒃ ᖃᖓᑕᐅᔪᑦ 
ᐃᕐᕋᐅᓗᐊᖅᑐᒥᒃ ᖃᖓᑕᓐᓇᕐᒪᑕ, ᑲᓐᑐᕋᖅᑐᕆᔭᐅᔪᖅ ᖁᕐᕕᖃᖅᑎᑦᑎᓗᐊᖅᑐᖅ ᖃᖓᑕᔫᒥ 
ᐋᓐᓂᐊᕐᕕᓕᐊᖅᑐᓄᑦ. 
 
(ᑐᓵᔨᒃᑯᑦ): ᑲᓐᑐᕋᖓᓂ ᐊᖏᖅᓯᒪᔭᖓᓂᒃ ᑲᔪᓯᑎᑦᓯᖏᑉᐸᑦ, ᑲᓐᑐᕋᖓ ᐃᓱᓕᖅᑎᑕᐅᓲᖑᒐᓗᐊᑦ ᐊᒻᒪᓗ 
ᐊᑕᐅᓯᓖᑦ ᖃᓄᐃᑕᐅᓲᖑᕙᑦ ᑲᓐᑐᕋᒥᓂᒃ ᒪᓕᖏᑉᐸᑕ? 
 
ᐅᕙᓂ ᐅᖃᖅᓯᒪᒻᒪᑦ (ᑐᓵᔨᖃᕈᓐᓃᖅᑐᖅ) " ᓄᓇᕗᑦ ᒐᕙᒪᒃᑯᖏᑦ ᑲᒪᑦᓯᐊᕐᓂᐊᖅᑐᑦ ᐊᓐᓂᖅᑕᐃᓕᒪᑎᑦᓯᓗᑎᒃ 
ᐊᒻᒪᓗ ᐃᕐᕋᔪᑎᖃᖅᑎᑕᐅᓗᑎᒃ ᓄᓇᕗᒻᒥᐅᑦ. 
 
(ᑐᓵᔨᒃᑯᑦ): ᑐᓴᖃᑦᑕᕋᒪ ᖃᖓᑕᔫᒃᑯᖃᑦᑕᖅᑐᓂᒃ ᐊᒻᒪᓗ ᐃᑭᒍᓐᓇᖏᑦᑐᓂᒃ ᓂᐅᒍᓐᓇᖏᑦᑐᓂᓪᓗ. ᖃᓄᐃᑦᒻᒪᑦ 
ᖃᓄᐃᑕᐅᓚᐅᖅᓯᒪᖏᓚᑦ ᒪᓕᑦᓯᐊᖏᑦᑐᑦ ᑲᓐᑐᕋᒥᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓇᒦᒃ ᒥᔅᑕ ᓇᑦᑎᖅ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᕈᒪᔭᕋ ᒥᔅᑕ ᓇᑦᑎᖅ ᑕᒪᓐᓇ 
ᓴᖅᑭᑎᒻᒪᒍ. ᐅᑉᐱᕈᓱᑉᐳᖓ ᓂᕈᐊᖅᑕᐅᓯᒪᔪᑦ ᑭᒡᒐᑐᐃᑦᓯᐊᕐᒪᑕ. ᐊᐱᕆᓂᐊᖅᐸᕋ ᒥᔅᑕ ᐅᐃᑦᐅᐊᑦ ᑭᐅᖁᓗᒍ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐅᐃᑦᐅᐊᑦ. 
 
ᐅᐃᑦᐅᐊᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᐅᑉ ᐃᓱᒫᓗᑎᖓ ᑭᐅᓂᐊᕋᒃᑯ, ᑭᕙᓪᓕᕐᒥ ᑲᓐᑐᕋᖅᑕᖃᖏᑦᑐᖅ 
ᐋᓐᓂᐊᕕᓕᐊᖃᑦᑕᖅᑐᓄᑦ ᑐᕌᖓᔪᒥᒃ.  

ᑐᒃᓯᕋᕈᑎᐅᔪᖅ ᓴᖅᑭᑕᐅᓚᐅᖅᓯᒪᖏᑦᑐᖅ 2002ᒥ, ᐅᑭᐊᑦᓵᖑᓂᐊᖅᑐᒥ ᑐᒃᓯᕋᕈᑎᒥ ᑲᓐᑐᕋᓂᒃ 
ᓴᖅᑭᑕᐅᔪᖃᓐᐊᓚᐅᖅᑐᖅ ᕿᑎᕐᒥᐅᓄᑦ, ᕿᑭᖅᑖᓗᒻᒥᐅᓄᓪᓗ.  
 
ᒥᓂᔅᑕᐅᔪᑦ ᐋᖅᑭᓚᐅᕐᒪᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓇᓱᒃᑲᓐᓂᖁᔭᐅᓪᓗᑎᒃ ᕿᕙᓪᓕᒥᐅᓄᑦ 
ᑐᕌᖓᓂᐊᖅᑐᒥᒃ ᒫᓐᓇᐅᔪᖅ ᑕᐃᒪᓕᖓᑦᑕᖅᐳᖅ. ᑲᓐᑐᕋᑕᖃᖏᑦᑐᖅ ᑲᒪᕙᑦᑐᓂᒃ ᐋᓐᓂᐊᕕᓕᐊᖅᑐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓇᑦᑎᖅ. 
 
ᓇᑦᑎᖅ(ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᑕᐃᓐᓇᖅᐳᖓ ᑕᐃᒪᓐᓇᐃᓂᖓᓂᒃ. ᐅᖃᖅᓯᒪᒻᒪᑦ ᐱᓕᕆᕝᕕᓐᓂ 
ᐋᖅᑭᑦᑕᐅᕙᑦᑐᓂᒃ ᓂᕆᐅᒋᔭᐅᔪᓂᒃ ᑎᑎᕋᖅᓯᒪᓚᐅᕐᒪᑦ ᐱᒋᐊᕈᑎᖃᕐᕈᒪᓪᓗᑎᒃ ᐋᓐᓂᐊᕐᕕᓕᐊᖃᑦᑕᖅᑐᑦ 
ᕿᒥᕐᕈᔭᐅᒍᒪᓪᓗᑎᒃ ᐊᒻᒪᓗ ᐋᓐᓂᐊᕕᓕᐊᖃᑦᑕᖅᑐᑦ ᐊᑕᐅᓯᕐᒧᑦ ᑲᒪᒋᔭᐅᒍᓐᓇᖅᓯᓗᑎᒃ ᓄᓇᕗᒻᒥᐅᑦ. 
ᖃᐅᔨᓴᖅᑕᐅᓂᖏᑦ ᖃᖓᑦᑕᖃᑦᑕᖅᑐᑦ ᐱᖁᔭᒃᓴᖏᑦ ᑭᖑᓪᓕᖅᐹᖏᓐᓂᓕᖅᐸᑦ, ᐱᕙᓪᓕᐊᓯᒪᔪᖃᓕᖅᐸ 
ᑐᒃᓯᕋᕈᑎᐅᔪᔪᒥᒃ ᐊᒻᒪᓗ ᑐᒃᓯᕋᕈᑎ ᓴᖅᑭᓛᖅᑐᖅ 2005ᒥ. 
 
(ᑐᓵᔨᒃᑯᑦ): ᑕᐃᒪᐃᓐᓂᐊᖅᐸᑦ, ᖃᓄᐃᓕᓂᐊᖅᐸᑦ ᑎᒻᒥᓲᑦ ᐅᓪᓗᖅᓯᐅᑎᑎᒎᖅᐸᑦᑐᑦ ᓄᓇᓕᑦᑎᓐᓄᑦ. 
ᖃᖓᑕᑲᑕᑐᐃᓐᓇᓂᐊᖅᐸᑦ, ᓇᓕᐊᓐᓄᕋᐅᔾᔨᕙᓪᓗᑎᒃ ᐋᓐᓂᐊᕕᓕᐊᖅᑐᓂᒃ ᐅᕙᙵᑦ ᑕᐃᑯᖓ, ᓇᓕᐊᑦ ᐃᒡᓗᐃᑦ 
ᐊᑐᐃᓐᓇᐅᑎᓐᓇᒋᑦ, ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᕐᓇᒧᑦ ᒥᓂᔅᑕᒧᑦ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᐃᑦᐅᐊᑦ ᑭᐅᖁᓂᐊᕋᒃᑯ ᐊᐱᖅᑯᑕᐅᒧᒧᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᐃᑦᐅᐊᑦ. 
 
ᐅᐃᑦᐅᐊᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᒍᒃᑯ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ, ᐱᔾᔪᑎᖃᖅᑐᖅ 
ᑐᑭᒧᐊᒃᑎᑕᐅᒋᐊᖃᖅᐸᓐᓂᖏᓐᓂᒃ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᒃᓴᐃᑦ ᓄᑖᒥᒃ ᑐᑭᒧᐊᑦᑎᑦᓯᔨᖃᓛᓕᕐᓗᓂ 
ᐋᓐᓂᐊᕕᓕᐊᖅᑐᑦ ᖃᖓᑦᑕᐅᓯᖅᑕᐅᕙᓐᓂᖏᓐᓄᑦ. 
 
ᑳᓐᑐᕌᖑᔪᑦ ᑕᕝᕙᐅᓕᖅᐸᑕ, ᓇᓗᓇᐃᔭᕈᑎᖃᕋᔭᖅᑐᖅ ᑖᓐᓇ ᑳᓐᑐᕌᒃᑎᐅᔪᖅ ᓇᓕᖏᓐᓂᒃ 
ᐊᑐᖃᑦᑕᕆᐊᖃᕋᔭᕐᒪᖔᑦ ᑐᕌᖅᑕᕐᕕᐅᕙᑦᑐᓂᒃ ᖃᖓᒃᑯᓪᓗ. ᑕᕝᕙ, ᑐᑭᒧᐊᒃᑎᑦᓯᔨᑦ ᑐᑦᑕᕐᕕᖓ 
ᑎᓕᐅᖅᑕᐅᖃᑦᑕᕋᔭᖅᑐᑦ ᑎᒥᐅᔪᒥᑦ ᓇᓕᐊᓐᓂᒃ ᑎᒻᒥᓲᒥᒃ ᐊᑐᖅᑐᑦᓴᐅᒻᒪᖔᑦ ᖃᖓᑐᐃᓐᓇᒃᑯᑦ 
ᐃᑲᕐᕋᖅᓯᐅᑎᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᓐᓂᐊᔪᓄᑦ ᐅᐃᓂᐲᒡᓕᐊᖅᐸᑦᑐᓄᑦ ᑰᔾᔪᐊᒧᓪᓗ, 
ᖃᑦᓯᓪᓗᐊᑲᓪᓚᐅᕙᑦᑐᑦ ᓄᓇᓕᖁᑎᓐᓃᓐᖔᖅᐸᑦᑐᑦ. 
 
ᖃᖓᑦᑕᐅᑎᖏᑦ ᑲᒪᒋᔭᐅᕙᑦᑐᑦ ᑲᖏᖅᖠᓂᕐᒥ ᐊᒻᒪᓗ ᐅᖃᐅᑎᔭᐅᓯᒪᓪᓗᖓ ᒥᓂᔅᑕᐅᓚᐅᖅᑐᒧᑦ ᑕᒪᒃᑯᐊ 
ᐋᓐᓂᐊᕕᓕᐊᖅᐸᑦᑐᑦ ᐊᑐᕈᓐᓇᕆᐊᒃᓴᖏᓐᓂᒃ ᑭᕙᓪᓕᖅ ᐃᐅᒃᑯᓐᓂᒃ ᐅᕝᕙᓗ ᑳᒻ ᐃᐅᒃᑯᓐᓂᒃ. ᐃᓱᒪᖅᓱᐸᑦᑐᑦ 
ᐋᓐᓂᐊᕕᓕᐊᖅᐸᑦᑐᑦ ᐊᐅᓪᓚᓂᐊᕈᑎᒃ. ᑭᓯᐊᓂ ᑲᖏᖅᖠᓂᕐᒥ, ᖃᖓᑦᑕᐅᑎᖏᑦ ᐋᖅᑭᑦᑕᐅᓯᒪᓕᕌᖓᑕ,  

ᐊᑕᐅᓯᕐᒧᓗᐊᑕᖅ ᑎᒻᒥᓲᓕᕆᔨᒨᖅᑕᐅᕙᑦᑐᑦ ᐊᒻᒪᓗ ᐃᓱᒪᓇᖅᓯᓲᖑᓪᓗᓂ ᑐᑭᒧᐊᖅᑎᑦᑎᔨᐅᕙᑦᑐᑦ ᑕᒪᒃᑯᓂᖓ 
ᖃᖓᑦᑕᐅᑎᓂᒃ ᐃᓚᓐᓇᖃᕆᐊᖏᓐᓂᒃ ᐅᕝᕙᓗ ᐱᖃᑕᐅᔭᕆᐊᖏᓐᓂᒃ ᑎᒻᒥᓲᓕᕆᔨᒥᒃ ᐊᑐᖅᑕᐅᒡᒍᔪᑉᐸᑦᑐᒥᒃ. 
 
ᐅᖃᕋᓗᐊᕌᖓᑕᓗ ᐊᓯᐊᓅᒍᒪᓂᕋᖅᑐᑎᒃ ᑎᒻᒥᓲᒧᑦ, ᐃᓂᖃᖅᑎᑕᐅᑐᐃᓐᓇᐸᑦᑐᑦ ᐊᑕᐅᓯᕐᒧᑦ ᑎᒻᒥᓲᒧᑦ. 
ᐃᓗᐊᖏᑦᑐᒻᒪᕆᐅᓯᒪᒻᒪᑦ ᐃᓄᓐᓄᑦ ᑭᕙᓪᓕᕐᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᕐᓇᒧᑦ ᒥᓂᔅᑕᒧᑦ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᑐᐃᖓᑦᑎᐊᕆᐊᖃᕋᑦᑕ ᑭᐅᒍᓐᓇᕐᓗᑕᓗ. 
 
ᓇᐅᑦᓯᖅᑐᕈᒪᑦᑎᐊᕋᑦᑕ ᐱᔨᑦᓯᕋᐅᑎᑦ ᐊᑐᐃᓐᓇᐅᑦᑎᐊᕋᓗᐊᕐᒪᖔᑖ. ᐊᐱᕆᓗᖑ ᐅᐃᑦᐅᐊᑦ ᑭᐅᖁᓪᓗᒍ 
ᐊᐱᖅᑯᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐅᐃᑦᐅᐊᑦ. 
 
ᐅᐃᑦᐅᐊᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕᓗ, ᑳᓐᑐᕌᖑᔪᑦ ᐱᐊᓂᒃᑕᐅᔭᕌᖓᑕ ᑎᒻᒥᓲᓕᕆᔨᒧᑦ ᑭᕙᓪᓕᕐᒥ, 
ᓇᓕᐊᓪᓚᑦᑖᖑᕙᓐᓂᐊᖅᑐᑦ ᖃᖓᑕᓂᑦᓴᐃᑦ ᓇᓕᓚᑦᑖᖏᓐᓂ ᐅᓪᓗᐃᑦ ᓇᓕᐊᓐᓄᑦ ᑎᒻᒥᓲᓕᕆᔨᓄᑦ ᒪᓕᑦᑐᒋᑦ 
ᑐᕌᖅᑕᕐᕕᒋᕙᑦᑕᖏᑦ, ᒪᓕᑦᑐᒋᓪᓗ ᖃᖓᑕᓂᖓᑕ ᐅᓪᓗᖅᓯᐅᑎᖏᑦ, ᒪᓕᑦᑐᒋᑦ ᖃᑦᑎᐅᓂᖏᓐᓄᑦ 
ᐊᑐᕆᐊᖃᕐᓂᖏᑦ. 
 
ᐅᓪᓗᒥ, ᐅᖃᒃᓵᓕᓗᐊᕋᔭᕋᒪ ᖃᓄᖅ ᐱᕙᓪᓕᐊᓂᐊᕐᒪᖔᑦ. ᑭᓯᐊᓂ ᐃᒪᐃᖅᑰᔨᒻᒪᑦ, ᒪᓕᑦᑐᒋᑦ ᐅᓪᓗᒥ 
ᐊᑐᖅᐸᑦᑕᕗᑦ, ᐊᔾᔨᒌᑎᑦᓯᔾᔫᒥᓂᐊᖅᑐᖅ ᑎᒻᒥᓲᓄᑦ ᐊᒻᒪ ᐃᑲᔪᕐᓂᖃᕋᔭᙳᐊᖅᑐᓂ ᓄᓇᖃᖅᑐᓄᑦ ᑭᕙᓪᓕᕐᒥ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᓐᓂᓗᑉᐸᓪᓚᐃᒐᕕᑦ ᐊᐱᖅᑯᑎᓐᓂᒃ. ᐃᒻᒪᖄ ᑐᑭᓯᓂᐊᖅᐳᑎᑦ 
ᖃᓪᓗᓇᐅᔭᕈᒃᑯ. ᐊᑐᓚᐅᖅᑕᕗᑦ ᓴᓪᓕᒥ, ᐱᓗᐊᖅᑐᒥᒃ ᐋᓐᓂᐊᕕᓕᐊᖅᑐᖁᑎᖃᖅᐸᑎᓪᓗᑕ ᐅᐃᓂᐲᒡᒧᑦ 
ᑰᔾᔪᐊᒧᓘᓐᓃᑦ, ᑎᓕᐅᕆᔾᔪᑎ ᓄᐃᑕᐅᓲᖑᔪᖅ ᑲᖏᖅᖠᓂᕐᒥ. ᐅᓄᓐᓂᖅᓴᐃᑦ ᐃᓄᐃᑦ ᐊᑐᕐᓗᑎᐅᒃ 
ᑭᓯᐊᓂᐅᕙᑦᑐᖅ ᑎᒻᒥᓲᕌᓛᑯᓗᒃ. 
 
ᐅᖃᐅᑎᔭᐅᓚᐅᖅᑐᒍᑦ ᓇᓖᕌᕈᓐᓇᕆᐊᖃᕐᓂᖏᓐᓂᒃ ᑎᒻᒥᓲᒧᑦ ᐃᑭᕕᒋᔪᒪᔭᒥᓐᓄᑦ. ᐅᓄᓐᓂᖅᓴᑦ ᖃᖓᑦᑕᐅᓯᔾᔪᑎᑦ 
ᑎᓕᐅᕆᔾᔪᑎᐅᕙᑦᑐᑦ ᑭᕙᓪᓕᖅ ᐃᐅᒃᑯᓐᓄᑦ. ᐃᓱᒪᒃᓴᖅᓯᐅᕈᑎᒌᓐᓇᐸᑦᑕᕗᑦ ᓄᓇᓕᑦᑎᓐᓂ ᐃᒻᒪᖄ ᑖᓐᓇ ᐃᓄᒃ 
ᖃᓄᑭᐊᖅ ᐊᑦᑐᐊᕋᒥ ᑎᒻᒥᓲᓕᕆᔨᒧᑦ ᐃᓱᒪᒃᓱᖅᑎᑕᐅᔪᖃᖅᐸᖏᓐᓂᖓᓄᑦ. 
 
ᑕᒪᓐᓇ ᓄᐃᑦᑐᒪᑐᐃᓐᓇᖅᑕᕋ ᒪᓕᒐᓕᐅᕐᕕᖕᒧᑦ ᑐᑭᓯᒍᒪᑐᐃᓐᓇᖅᑐᖓᓗ ᓱᓕᒻᒪᖔᑦ ᓱᓕᖏᒻᒪᖔᓪᓘᓐᓃᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᐅᐃᑦᐅᐊᑦ. 
 
ᐅᐃᑦᐅᐊᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᒻᒥᓂᕐᓕ ᖃᐅᔨᒪᖏᑦᑐᖓ ᑕᐃᒪᓐᓇᐃᑦᑐᖃᓚᐅᕐᒪᖔᖅ. ᐅᐊᑦᑎᐊᕈᓕ 
ᑕᐃᒪᓐᓇᐃᖃᑦᑕᕈᓐᓇᓚᐅᖅᑐᑦ, ᑭᓯᐊᓂᓕ ᓯᕗᓂᑦᑎᓐᓂ, ᐅᓪᓗᒥᐅᔪᖅ ᖄᑦᑐᓛᓄᑦ ᐱᓕᕆᐊᖑᔪᓄᑦ, 
ᐱᔭᕐᓂᒋᓐᓂᖅᓴᐅᓂᐊᕐᒪᑦ  

ᑕᐃᒪᐃᑦᑐᖃᕆᐊᖓᓂᒃ ᐱᑦᔪᑎᒋᓪᓗᒍ ᑐᙵᕕᖃᒻᒧᑦ ᐊᖅᑯᑎᐅᓂᐊᖅᑐᓂᒃ, ᐱᕕᒃᓴᕆᔭᐅᓂᐊᖅᑐᓂ, ᐅᓪᓗᖏᓐᓂᒃ 
ᐅᕝᕙᓘᓐᓃ ᐅᓪᓗᖏᑦ ᐱᓇᓱᐊᕈᓰᑦ ᖃᖓᑕᓂᖏᑕ, ᑭᒃᑯᑦ ᐋᓐᓂᐊᕕᓕᐊᖅᑐᑦ ᐊᐅᓚᓂᐊᕐᒪᖔᑕ. 
 
ᐱᑦᔪᑎᖃᕐᓂᖅᓴᐅᓂᐊᖅᑐᕐᓕ ᐃᖅᑲᓇᐃᔭᖅᑎᒥᒃ ᑐᓂᓯᔪᖅ ᐋᓐᓂᐊᕕᓕᐊᕐᓂᐊᖅᑐᒧᑦ ᖃᖓᑦᑕᕈᑎᓂᒃ . ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᒃᑲᓐᓂᕈᒪᓪᓗᖓ. ᐊᑭᑦᑐᕋᐅᑎᓄᑦ ᑐᒃᓯᕋᐅᑦ ᑐᓂᓂᐊᖅᑕᓯ ᒫᓐᓇᕈᓗᒃ 
ᖃᖓᑕᓲᓕᕆᔨᓄᑦ, ᐃᓕᓯᓂᐊᖅᐱᓯ ᑐᒃᓯᕋᐅᑎᓂᒃ ᓇᓗᓇᐃᖅᑎᖅᓯᒪᔪᓂᒃ ᐊᓇᖅᕕᖃᕆᐊᖃᕐᓂᖓᓂᒃ 
ᐃᓘᓇᖏᓐᓄ ᖃᖓᑕᓲᓂ ᐊᑲᐅᖏᓪᓚᕆᓕᓲᖑᒻᒪᑦ ᐃᓐᓇᑐᖃᕐᓄᑦ ᖃᖓᑕᔪᓄᑦ ᐊᓇᖅᕕᖃᖏᑎᓪᓗᒋᑦ 
ᐅᕝᕙᓘᓐᓃᑦ ᑕᒧᓗᒐᕐᓂᒃ ᖃᓪᓗᓈᓕᐊᖅᐸᓪᓕᐊᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᐊᖓᔪᖅᑳ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᐊᒃᓱᐊᓗᒃ ᐱᒻᒪᕆᐅᔪᑦ 
ᐅᖃᐅᓯᕆᔭᑎᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑦ ᐊᒻᒪᓗ ᑐᓵᖃᑦᑕᖅᓯᒪᔭᕗᑦ ᐊᑯᓂᕈᓗᒃ. 
 
ᑲᑎᒪᔨᐅᖃᑕᐅᑎᓪᓗᖓ ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᒪᓐᓇ ᐃᓚᒋᔭᐅᖃᑦᑕᓚᐅᓯᒪᒻᒥᔪᖅ 
ᐃᓱᒫᓘᑎᒻᒪᐅᕐᓗᓂ ᐊᒻᒪᓗ ᐊᖅᑭᒋᐊᖅᑕᐅᓚᐅᖅᓯᒪᒐᓂᓗ. ᐊᐱᕆᓂᐊᕐᕋᒃᑯᑦ ᐅᐃᑦᐅᐊᑦ ᑭᐅᖁᓗᒍ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᐃᑦᐅᐊᑦ.  
 
ᐅᐃᑦᐅᐊᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎ ᓱᓕᔪᖅ. ᐱᑕᖃᑦᑐᒍᑦ ᓇᓗᓇᐃᖅᑕᐅᓯᒪᔪᓂᒃ ᑐᙵᕕᐅᔪᓂᒃ 
ᒫᓐᓇᐅᔪᖅ ᑐᙵᕕᖃᑦᑐᑦ ᐊᑭᑦᑐᕋᐅᑎᓄᑦ ᑐᒃᓯᕋᐅᑎᒥ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓᓄᑦ, ᐱᖃᑕᐅᕕᒋᓯᒪᔭᕗᑦ 
ᐋᖅᑭᓱᖅᑕᐅᑎᓪᓗᒍ. ᐱᓕᕆᕕᒃᑯᑦ ᐃᑲᔪᖅᓯᒪᔪᑦ KPMG –ᑯᓐᓂᑦ ᐋᖅᑭᒃᓱᐃᑎᓪᓗᒋᑦ ᑖᒃᑯᓂᖓ ᐊᑭᑦᑐᕋᐅᑎᓄᑦ 
ᑐᒃᓯᕋᐅᑎᓂᒃ 2002-ᖑᑎᓪᓗᒍᓕ. 
 
ᑐᑭᓯᓇᖅᑐᒃᑯᑦ ᐅᖃᐅᓯᖃᑦᑎᐊᖅᑐᑦ ᖃᓄᐃᑦᑑᒪᖔᑕ ᐊᑐᖅᑕᐅᔭᕆᐊᓖᑦ ᖃᖓᑕᖃᑦᑕᖅᑐᓄᑦ ᐅᖓᑖᓄᑦ 
ᐃᑲᕐᕋᐅᑉ, ᐊᑖᓂ ᐃᑲᕐᕋᐅᑉ, ᑕᒪᒃᑯᓄᖓᓗ ᐊᕐᓇᖅᕕᓄᑦ, ᐆᓇᖅᑐᑦ ᓂᓪᓕᓇᖅᑐᓪᓗ ᓂᕆᔭᐅᔪᒃᓴᐃᑦ, ᐊᒻᒪᓗ 
ᐊᓯᕈᓘᔭᖏᓐᓄᑦ. ᑎᑎᕋᖅᓯᒪᑦᑎᐊᖅᑕᑦ ᐊᑭᑦᑐᕋᐅᑎᓄᑦ ᑐᒃᓯᕋᐅᑎᒥ. ᑕᒪᓐᓇ ᒪᓕᓐᓂᐊᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓕᐊᓇᐃᒍᓱᑉᐳᖓ ᑐᓴᕆᐊᔅᓴᖅ ᑭᐅᔾᔪᑎᓐᓂᒃ. ᐃᖅᑲᐃᑎᑦᑎᔪᒪᑐᐃᓐᓇᖅᑐᖓ 
ᐊᖓᔪᖅᑳᒥᒃ ᐊᕐᕌᒍ ᑕᒪᑐᒥᖓ ᐱᓕᕆᐊᖃᓕᓛᕐᒥᒐᑦᑕ. ᖃᐅᔨᓴᐃᓐᓇᖅᑐᒍᑦ ᖃᓄᐃᓕᐅᖅᑐᖃᓕᕐᒪᖔᖅ 
ᓄᓇᓕᓐᓂ. 
 
ᖁᔭᓐᓇᒦᕈᒪᑐᐃᓐᓇᖅᑐᒍ ᐱᓕᕆᕕᐊ ᐋᓐᓂᐊᖅᑐᓕᕆᔨᒃᑯᑦ ᐊᓯᔾᔩᔪᒪᓂᖏᓐᓂᒃ ᖃᓄᖅ ᐋᓐᓂᐊᕕᓕᐊᖃᑦᑕᖅᑐᐃᑦ 
ᖃᖓᑕᖃᑦᑕᓂᐊᕐᓂᖏᓐᓂᒃ ᑭᖑᓪᓕᕐᒥ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓂ. 

(ᑐᓵᔨᒃᑯᑦ) ᖁᔭᓐᓇᒦᕈᒪᓪᓗᑎᑦ ᐊᒻᒪᓗ ᐊᓯᐊᓄᕐᓂᐊᕐᕋᒪ. ᐱᒻᒪᒃᓯᕕᒃ ᐃᓪᓗᓕᒑᕐᔪᒻᒥ, ᐃᖅᑲᓇᐃᔭᖅᑎᑎᒻᒪᑕ 
ᐊᒥᓱᓂᒃ ᐃᓄᓐᓂᒃ ᓄᓇᓕᓐᓂᒃ, ᑭᓯᐊᓂᓕ ᐊᕐᕌᒎᓐᓂᖃᐃ ᒪᕐᕉᓐᓂᒃ ᐱᔨᑦᑎᕈᑎᖃᖅᓯᒪᒻᒪᑕ ᑳᑦᑐᓛᖃᕋᑎᒃ. 
ᑭᐅᔭᐅᒍᓐᓇᖅᓯᓚᐅᖅᓯᒪᖏᑦᑐᑦ ᐱᓕᕆᕕᑦᓯᓐᓂᒃ. 
 
ᐊᖓᔪᖅᑳ ᑐᓴᖅᑎᑦᑎᒋᐊᕈᓐᓇᖅᑲ ᖃᓄᐃᓕᖅᑐᖃᕐᒪᖔᖅ ᐋᔩᖃᑎᒌᒍᑕᐅᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓐᓇᐃᓕᖓᔪᖅ ᑕᐃᓐᓇ 
ᐃᓪᓗᓕᒑᕐᔪᒦᑦᑐᖅ. ᒫᓐᓇᕋᑖᖅ ᐊᒻᒪᓗ ᑕᖅᑭᐅᓂᐊᖅᑐᓂ, ᐊᒻᒪᓗ ᐱᒋᐊᕐᓗᓂ ᐃᐳᕈ 1 ᐱᒋᐊᓕᕐᓂᐊᖅᑐᑦ, ᐊᒻᒪᓗ 
ᓯᕗᓂᐊᒍᑦ ᑖᒃᓱᒪ, ᑐᓴᖅᑎᑕᐅᓂᐊᖅᑐᒍᑦ ᖃᓄᐃᓕᖓᓕᕐᒪᖔᑕ ᐋᔩᒍᑎᖃᕋᓱᐊᕐᓂᖅ.  
 
ᐃᖅᑲᓇᐃᔭᖅᑎᒃᑲ ᐱᓕᕆᐊᖃᖅᓯᒪᔪᑦ ᑕᒪᑦᓱᒥᖓ ᐊᒻᒪᓗ ᓇᓗᖏᓚᖓ ᐃᓄᐃᑦ ᑕᖅᑳᓃᑦᑐᑦ ᐅᑕᖅᑭᔪᑦ. ᐃᓛᒃ 
ᑐᓴᓛᖅᑐᒍᖅᑲᐃ ᒫᓐᓇᐅᕈᓗᒃ ᖃᓄᐃᓕᖓᓕᕐᒪᖔᑕ ᐋᔩᖃᑎᒌᒍᑎᐅᓇᓱᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳ ᐊᖏᕈᓐᓇᖅᑲ ᑳᑦᑐᓛᖓ ᐋᖅᑭᒃᑕᐅᓗᓂ ᓯᕗᓂᐊᒍᑦ 
ᑮᓇᐅᔭᖅᑐᕈᑎᐊᑕ ᐊᕐᕌᒍᐊ ᐃᓱᓕᓚᐅᖏᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᒫᓐᓇᐅᔪᖅ ᐱᓕᕆᐊᕆᔭᕗᑦ 
ᕿᒥᕐᕈᓪᓗᒋᑦ ᑕᒪᒃᑯᐊ ᒪᓕᒐᐅᔪᑦ. ᐊᖏᕈᓐᓇᖅᑐᖓ, ᑭᓯᐊᓂ ᓇᒻᒪᓇᙱᓗᐊᖅᐸᓪᓚᐃᔪᖅ ᓱᓕ, ᐃᖅᑲᓇᐃᔭᖅᑎᒃᑲ 
ᑕᒪᒃᓱᒥᖓ ᐱᓕᕆᖁᓂᐊᖅᐸᒃᑲᑦ ᑕᒪᒃᑯᐊᓗ ᐱᔭᕆᖅᑕᐅᓯᒪᖁᓪᓗᒋᑦ ᑕᒪᓐᓇ ᑮᓇᐅᔭᑎᒍᑦ ᐊᕐᕌᒍᔪᖅ 
ᐃᓱᓕᓚᐅᙱᓐᓂᖓᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒥᒃ, ᐅᓇ ᐊᐱᖅᑯᑎᒐ ᑭᖑᓪᓕᖅᐸᐅᓕᖅᑐᖅ. ᖃᓄᐃᒻᒪᑦ ᐊᕐᕌᒍᓐᓂᒃ ᒪᕐᕈᓐᓂᒃ ᑕᐃᓐᓇ 
ᑳᓐᑐᕋᖑᔪᖅ ᐊᖏᖃᑎᒌᒐᓱᐊᕈᑕᐅᓚᐅᖅᐸ. ᖃᓄᐃᒻᒪᑦ ᐱᙳᐊᖃᖅᐱᑕ ᑕᐃᒃᑯᓂᖓ ᐃᓄᓐᓂᒃ 
ᐃᖅᑲᓇᐃᔮᖃᖅᑎᑦᑎᕙᒃᑐᓄᑦ ᓄᓇᑦᑎᓐᓂᒃ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᖁᕕᐊᒋᔭᕋ ᒪᓕᒐᓕᐅᖅᑎᐅᖃᑎᒐ 
ᑕᒪᒃᑯᓂᖓ ᐊᐱᖅᓱᕐᒪᑦ ᐊᐱᖅᑯᑎᑦᑎᐊᕙᐅᔪᓂᒃ. ᑕᐃᒪᓕ ᐅᕙᓂ ᐊᐱᖅᓱᖅᑕᐅᕕᒻᒥ ᐃᒃᓯᕙᕋᑦᑕ, ᐊᐱᕆᓂᐊᖅᑕᕋ 
ᐅᐃᑦᐅᐊᑦ ᑭᐅᖁᓗᒍ ᐊᐱᖅᑯᑎᖓᓄᑦ ᐃᕝᕕᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐅᐃᓐᑦᐅᐊᑦ. 

ᐅᐃᑦᐅᐊᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᑳᓐᑐᕌᖑᔪᑦ ᒪᕐᕈᓐᓄᑦ ᐊᕐᕌᒍᓐᓄᑦ ᓴᓇᐅᔭᐅᓇᓱᐊᓕᖅᑐᖅ. 
ᑳᓐᑐᕌᖑᓚᐅᖅᑐᖅ ᐃᓱᓕᓚᐅᖅᑐᖅ ᒫᑦᓯ 31, 2004. ᖃᐅᔨᒪᓚᐅᖅᑐᒍᑦ ᐊᓯᔾᔨᕐᓂᐊᕐᓂᖓᓂᒃ ᐊᑕᐅᓯᕐᒥᒃ ᐃᓪᓗᒥᑦ 
ᐊᓯᐊᓄᑦ. ᐊᔾᔨᒋᙱᑕᖓᓄᑦ ᑳᓐᑐᕌᖓᕐᓇᑕ, ᐃᒪᐃᓕᖓᓕᐅᓚᐅᖅᑐᒍᑦ, ᐅᑕᖅᑎᑦᑎᐊᒻᒪᕆᓪᓗᑕ ᓄᒃᑎᕐᓯᒪᓕᖅᐸᑕ 
ᓄᑕᒧᑦ ᐃᓪᓗᒧᑦ, ᓄᑖᒥ ᑳᓐᑐᕋᒃᑕᕐᓗᑕ ᐱᒋᐊᕐᓗᒍ ᐄᐳᕈᓪ 1 ᑎᑭᓪᓗᒍ ᐅᓪᓗᖓᓄᑦ ᓄᒃᑎᕐᕕᒋᔭᖓᓄᑦ. 
 
ᑕᒪᓐᓇ ᐱᔾᔪᑎᒋᓚᐅᖅᑐᖅ. ᐊᑭᓕᕐᓱᐃᓂᕆᔭᕗᑦ ᑭᖑᕙᕆᐸᕐᓯᒪᙱᑦᑐᖅ. ᐱᖃᑦᑕᕐᓯᒪᔪᑦ, ᐱᔨᑦᓯᖅᐸᒃᑐᑦ 
ᒐᕙᒪᒃᑯᓐᓄᑦ ᐃᑲᔪᖅᑕᖏᓐᓄᓪᓗ ᐊᑭᓖᖃᑦᑕᕐᓯᒪᔪᒍᑦ. ᑕᐃᒃᑯᐊ ᐱᓕᕆᖃᑎᒋᔭᕗᑦ ᒫᓐᓇᕈᓘᓚᐅᖅᑐᖅ 
ᐅᖃᖃᑎᒋᓚᐅᕐᒥᔭᒃᑲ ᐅᓪᓚᖅ ᖃᓄᐃᓕᖓᓕᕐᓂᖏᓐᓂᒃ ᑕᐃᒃᓱᒧᖓ ᑳᓐᑐᕌᖑᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ. ᖁᔭᓐᓇᒦᒃ. ᑭᐅᒐᕕᐅᒃ ᐊᐱᖅᑯᑎᒐ ᐅᐱᓐᓇᕋᓂ ᑕᖅᑲᑲᐅᒻᒥᒪᑕ ᐊᓯᖏᑦ ᑲᑐᔾᔨᖃᑎᒌᖑᔪᑦ 
ᐱᔪᒪᓂᖃᖅᑐᑦ ᓄᓇᑦᑎᓐᓄᕈᒪᔪᑦ ᐃᖅᑲᓇᐃᔭᒥᒃ ᑎᒍᓯᔪᑦ. ᑕᒪᒃᓱᒥᖓ ᐃᓱᒫᓗᒍᑎᖃᖅᑐᑦ. 
 
ᖃᐅᔨᑦᑎᐊᕈᒪᑐᐃᓐᓇᖅᑐᖓ ᑕᒪᓐᓇ ᖃᐅᔨᒋᐊᒃᑲᓐᓂᕋᓱᑐᐃᓐᓇᖅᑕᕋ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᑕᒪᓐᓇ ᐅᖃᐅᓯᒃᓴᑐᐃᓐᓇᖅ ᐊᐱᖅᑯᑕᐅᙱᑦᑐᖅ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᓱᒃᑐᖓ ᒪᓕᒐᓕᐅᖅᑎᐅᖃᑎᒐ ᑕᒪᒃᓱᒥᖓ ᓴᖅᑮᒻᒪᑦ 
ᐃᓱᒪᓗᒋᔭᐅᔪᒥᒃ ᓄᓇᕗᒻᒥᐅᑕᐅᔪᓄᑦ. 
 
ᑖᒃᑯᐊ ᐱᓕᕆᕕᐅᔪᑦ ᐱᙳᐊᕐᕕᐅᙱᒻᒪᑕ. ᐱᙳᐊᑐᐃᓐᓇᖏᓚᐅᖅᑕ ᐃᑲᔪᕋᓱᖓᓕᕐᓗᑕ ᐃᓄᓐᓂᒃ ᑕᖅᑲᓂᑦᑐᓂᒃ 
ᐃᑲᔪᖅᑕᐅᔭᕆᐊᖃᖅᑐᓂᒃ ᐊᐅᓪᓚᕆᐊᖃᖅᑎᓪᓗᒋᑦ, ᐱᓗᐊᖅᑐᒥᒃ ᑕᒪᒃᑯᐊ ᑲᒪᒋᔭᐅᔭᖅᑐᕆᐊᖃᖅᐸᒃᑐᑦ, 
ᑳᓐᓱᖃᖅᑐᑦ ᓄᖑᓴᖅᑕᐅᔭᕆᐊᖃᖅᑐᑦ. ᖃᐅᔨᒪᔪᖓ ᓄᖑᓴᖅᑕᐅᖃᑦᑕᕐᓗᓂ, ᐃᐊᑦᒪᓐᑕᓐᒥᒃᑯᒪ ᐃᓄᑑᓗᖓ, 
ᐊᒃᓱᐊᓗᒃ ᐃᓱᒪᓗᒃᑲᔭᖅᑐᖓ ᐃᓚᒃᑲ ᖃᓄᐃᓐᓂᐊᕐᒪᖔᑕ. 
 
ᑕᐃᒪᐃᒃᑲᔭᕐᒥᔪᑎᑦ. ᐊᓪᓚᑦ ᑕᒪᒃᑯᐊ ᐃᓐᓇᑐᖃᐅᔪᑦ, ᐊᐃᒃᐸᕆᔭᐅᙱᒐᐃᒻᒪᑕ, ᖃᓄᖅ ᐃᓱᒪᓱᒋᕙᒃᐱᒋᑦ. 
ᐃᑲᔪᖅᑕᐅᔭᕆᐊᖃᖅᑐᑦ. ᑕᑯᔪᒪᔪᖓᓕ ᑖᒃᑯᐊ ᐃᓄᓕᕆᔨᒃᑯᑦ ᐊᖏᖁᓪᓗᒋᑦ ᐊᐃᒃᐸᕆᔭᐅᓂᕐᒧᑦ ᐃᓐᓇᑐᖃᐅᔪᓄᑦ 
ᐊᐅᓪᓚᕆᐊᖃᖅᑐᓄᑦ, ᓄᓇᖏᓐᓂᑦ ᐊᕕᒃᑐᕐᓯᒪᔪᓂ ᓄᓇᕗᒻᒥ. 
 
ᐊᐃᒃᐸᖃᐃᓐᓇᕆᐊᖃᖅᑐᑦ ᒪᕐᕈᓐᓂᒃ ᐅᖃᕈᓐᓇᖅᑐᓂᒃ ᐊᑲᐅᓂᕐᓴᐅᖁᓪᓗᒋᑦ ᑕᒪᒃᑯᐊ ᓄᖑᓴᖅᑕᐅᔭᕆᐊᖃᖅᐸᒃᑐᑦ. 
ᐃᒃᓯᕙᐅᑕᖅ, ᐊᐱᕆᔪᒪᔪᖓ ᐅᒥᖓ, ᑖᒃᑯᐊ ᐱᓕᕆᕕᐅᔪᑦ ᐊᖏᕈᓐᓇᖅᐸᑦ ᐊᐃᒃᐸᕆᔭᐅᖃᑦᑕᕐᓂᖏᓐᓄᑦ 
ᐃᓐᓇᑐᖃᐅᔪᑦ ᑕᐃᒃᑯᐊᓗ ᓄᖑᓴᖅᑕᐅᔭᖅᑐᕆᐊᖃᖅᑐᑦ ᐅᕕᒃᑲᐅᒐᓗᐊᖅᐸᑕ ᐃᓐᓇᑐᖃᐅᒐᓗᐊᖅᐸᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᐊᖓᔪᖅᑳ ᐸᕋᐳᓐ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐅᖃᐅᓯᕆᔭᑎ ᐊᒃᓱᐊᓗᒃ ᑐᓴᕈᒥᓇᖅᑐᑦ. 
ᐄ, ᐃᑲᔪᕈᒪᔪᒍ ᑭᒃᑯᓕᒫᓂᑦ. ᐅᕙᖓᑦᑕᐅᖅ ᒥᑭᓂᕐᓴᒥᒃ ᓄᓇᓕᓐᓂᖔᕐᓯᒪᓪᓗᖓ, ᒪᓕᒐᓕᐅᖅᑎᙳᕋᓱᓚᐅᕐᓯᒪᒐᒪ.  
 
ᐃᓛᓐᓂᒃᑯᑦ, ᑕᒪᒃᑯᐊ ᒪᓕᒐᐅᔪᑦ ᐱᔭᕆᐊᑐᓗᐊᖅᑐᑦ. ᑕᐃᒪᓕ ᑕᒪᒃᑯᐊ ᐊᓯᔾᔨᖅᑕᐅᖃᑦᑕᕆᐊᖃᖅᑐᑦ 
ᕿᒥᕐᕈᑦᑎᐊᓚᐅᕐᓗᒋᑦ. ᐱᐅᓯᕙᓪᓕᕐᓂᐊᖅᑐᒋᔭᕋ ᓄᓇᕗᒻᒥ, ᐱᓗᐊᖅᑐᒥᒃ ᐋᓐᓂᐊᕐᕕᐅᔪᑦ ᒪᑐᐃᕐᓯᒪᓕᖅᐸᑦ 
ᐃᖃᓗᑦᑐᑦᑎᐊᕐᒥ ᐊᒻᒪ ᑲᖏᖅᖠᓂᕐᒥ, ᑕᒪᒃᑯᐊ ᐋᓐᓂᐊᕐᕕᓕᐊᕐᓯᒪᔪᑦ ᐊᖏᕐᕋᒥᓄᑦ ᖃᓐᓂᓐᓂᕐᓴᐅᓕᓛᖅᑐᑦ 
ᐊᒻᒪᓗ ᐅᒃᐱᕈᓱᒃᑐᖓ ᑕᒪᒃᑯᐊ ᓄᓇᕗᑦ ᓯᓚᑖᓄᑦ ᐊᐅᓪᓚᖅᐸᒃᑐᑦ ᖃᑦᑎᓐᓇᕈᒃᑲᓐᓂᓚᖅᑐᑦ. 
 
ᐅᕙᓂ ᐃᒃᓯᕙᖅᑐᖓ ᐊᖓᔪᖅᑳᖑᓪᓗᖓ ᐱᓕᕆᕕᐅᔪᒧᑦ, ᖃᐅᔨᒪᖁᒋᑦᓯ ᐆᒪᑎᖃᕋᒪ ᐊᒻᒪᓗ ᑕᒪᒃᑯᐊ 
ᐅᖃᐅᓯᕆᔭᓯ ᐃᒃᐱᒋᑦᓯᐊᖅᑕᒃᑲ ᓄᓇᓕᐅᔪᓂᒃ, ᖃᐅᔨᖃᑦᑕᕐᓯᒪᒋᓪᓗᒋᓪᓗ, ᑕᒪᒃᑯᐊ ᖃᐅᔨᒪᖃᑦᑕᕐᓯᒪᔪᐃᓐᓇᐅᔪᒍ. 
ᑕᑯᖃᑦᑕᕐᓯᒪᔪᐃᓐᓇᐅᔪᒍ ᐃᓄᓐᓂᒃ ᐊᒃᓱᕈᕐᓇᑐᒃᑰᖅᑐᓂᒃ, ᐱᓗᐊᖅᑐᒥᒃ ᑕᒪᒃᑯᐊ ᐃᓄᐃᑦ ᑳᓐᓱᖃᖅᑐᑦ. 
 
ᖃᐅᔨᒪᙱᑦᑐᒍ ᑭᓇᒃᑯᑦ ᑳᓐᓱᑖᕐᓂᐊᕐᒪᖔᑕ, ᖃᓄᐃᑦᑐᒥᓪᓗᓐᓂᒃ ᐋᓐᓂᐊᖑᔪᒥᒃ ᑕᒪᓐᓇ ᐋᓐᓂᐊᖑᔪᑦ 
ᐃᓚᐃᓐᓇᖏᒻᒪᑦ. ᖃᐅᔨᒪᙱᑦᑐᒍ ᖃᖓᒃᑯᑦ ᐋᓐᓂᐊᓕᕐᓂᐊᕐᒪᖔᑦᒃᑕ. ᐊᓪᓛᑦ ᐃᓛᓐᓂᒃᑯᑦ, ᓂᙵᓱᖑᔪᖓ 
ᐋᓐᓂᐊᕐᕕᐅᔪᓄᑦ ᐅᐱᓐᓇᕋᓂ ᑕᒪᒃᑯᐊ ᐋᓐᓂᐊᕐᕕᓕᐊᕐᓯᒪᔪᑦ ᐊᒃᓱᕈᓗᐊᖅᑐᑦ ᑕᑯᓪᓗᒋᑦ ᑕᒪᒃᑯᐊᓗ 
ᐋᓐᓂᐊᕐᕕᐅᔪᑦ ᐃᑲᕐᕋᒃᑯᑦ ᒪᑐᐃᖓᓂᖃᖅᑐᑎᒃ, ᑕᑯᔪᓐᓇᕋᑎᒃ ᐃᓂᒃᓴᓕᐅᕐᓯᒪᙱᑦᑐᒥᒃ. ᐃᓂᒃᓴᓕᐅᕈᓐᓇᖅᑐᒍᑦ 
ᐅᓪᓗᕐᒧᑦ 9:00 ᐅᓪᓚᒃᑯᑦ ᑕᐃᒪᐃᑦᑐᒥᒃ ᐃᓂᒃᓴᓕᐅᕐᓯᒪᓗᓂ. ᑕᐃᒪᐃᙱᓇᕈᓐᓇᖏᒻᒪᑦ. 
 
ᑕᐃᒪᓕ ᒪᓕᒐᓕᐅᖅᑎᙳᕋᓱᓚᐅᕐᓯᒪᒐᒪ. ᑕᒪᓐᓇ ᐊᒃᓱᐊᓗᒃ ᐃᒃᐱᒋᔭᕋ ᐅᖃᐅᓯᕆᕋᑖᖅᑕᐃᑦ, ᑕᐃᒃᑯᐊᓗ 
ᐊᖓᔪᖅᑳᖑᖃᑎᒃᑲᑦ ᐱᓕᕆᖃᑎᒋᓂᐊᖅᑕᒃᑲ, ᒪᓕᒐᓕᐅᖅᑎᐅᔪᓪᓗ, ᑖᒃᑯᐊᓗ ᐃᖅᑲᓇᐃᔭᖅᑎᒋᔭᒃᑲ ᑕᒪᒃᓱᒥᖓ 
ᐱᓕᕆᑎᓐᓂᐊᖅᑐᒋᑦ. ᑲᑉᐱᐊᓱᙱᑦᑎᐊᖅᑐᖓ ᑕᒪᒃᑯᓂᖓ ᑎᓕᔭᕆᐊᖏᓐᓂᒃ, ᐱᓗᐊᖅᑐᒥᒃ ᑕᒪᒃᑯᓄᖓ 
ᖃᓪᓗᓇᐅᔭᕈᓐᓇᖏᑦᑐᓄᑦ. ᐊᒃᓱᕈᓐᓂᐊᖅᑐᖓ ᐱᔨᑦᓯᕋᓱᐊᕐᓗᒋᑦ. ᑕᒪᓐᓇ ᐅᖃᐅᓯᕆᖃᑦᑕᕐᓯᒪᓪᓗᒍ 
ᐃᖅᑲᓇᐃᔭᖅᑎᖁᑎᓐᓄᑦ ᐊᒥᓱᐊᖅᑎᖅᑐᖓ. 
 
ᑕᒪᓐᓇ ᐊᐅᓪᓚᖃᑦᑕᕐᓂᕐᒧᑦ ᐊᑐᐊᒐᕆᔭᕗᑦ ᐋᖅᑭᒋᐊᖅᑕᐅᓚᖅᑐᖅ, ᑕᐃᒫᒃ ᐃᒃᐱᒍᓱᑦᑐᖓ ᐊᖓᔪᖅᑳᖑᓪᓗᖓ 
ᑖᒃᑯᓄᖓ. ᐊᒃᓱᕈᑦᑎᐊᕐᓂᐊᖅᑐᖓ ᐱᔨᑦᑎᑦᑎᐊᕐᓂᐊᕋᒪ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑯᔭᓐᓇᒦᒃ, ᐊᖓᔪᖅᑳ. ᐃᕝᔭᕈᑕᐃᓚᒃ.  
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᓇᒻᒪᒃᓴᙱᑲᐃᓐᓇᖅᐸᒃᐳᒍ ᐅᐱᓐᓇᕋᓂ ᑕᐃᒃᑯᐊ 
ᐃᓱᒪᓗᒋᔭᕗᑦ ᐃᓄᐃᑦ ᑭᒡᒐᖅᑐᖅᑕᕗᑦ, ᐱᓗᐊᖅᑐᒥᒃ ᐃᓐᓇᑐᖃᐅᔪᑦ ᐊᒻᒪᓗ ᑕᐃᒃᑯᐊ ᐊᓐᓂᐊᖃᖅᑐᑦ ᑳᓐᓱᒥᒃ 
ᐅᕙᒍᑦ ᒪᓕᒐᓕᐅᖅᑎᑐᐃᓐᓇᐅᓗᑕ ᐊᒃᓱᕈᑦᑎᐊᕋᓱᐊᖅᐸᒃᑲᑦᑕ ᐃᑲᔪᕈᒪᓪᓗᑕ ᐃᓄᖁᑎᑦᑎᓐᓂᒃ, ᖃᐅᔨᒪᔭᐃᑦ 
ᑕᒪᓐᓇ, ᐃᕕᓪᓗ ᐃᑲᔪᕋᓱᐊᕐᒥᔪᑎᑦ.  
 
ᒪᒥᐊᓇᖅ ᐅᖃᖅᑲᐅᒐᒪ ᐋᓐᓂᐊᖅᑐᓕᕆᔨᒃᑯᑦ ᐱᙳᐊᕐᕕᑐᐃᓐᓇᐅᒋᐊᖓᓂᒃ, ᑭᓯᐊᓂᓕ ᐊᒃᓱᕈᕆᐊᖃᕋᑦᑕ 
ᐃᑲᔪᕋᓱᐊᕐᓗᒋᑦ ᐋᓐᓂᐊᖅᑐᑦ ᐊᒻᒪ ᐃᑲᔪᖅᑐᑦᑎᐊᖅᑐᒋᑦ ᑕᐃᒃᑯᐊ ᐊᐅᓪᓚᖅᐸᒃᑐᑦ, ᐱᓗᐊᖅᑐᒥᒃ ᑳᓐᓱᖃᖅᑐᑦ 
ᓄᖑᓴᖅᑕᐅᔭᕆᐊᖃᖅᑐᑦ ᑕᐃᒃᑯᐊ ᐅᕙᑦᑎᓐᓂᒃ ᐃᓱᒪᓗᒍᑎᒃᓴᖃᕐᓂᕐᓴᐅᒻᒪᑕ; ᐃᓱᒪᓗᒍᑎᖃᕐᒪᑕ ᐃᓅᓯᕐᒥᒃ 
ᑕᐃᒃᑯᐊ ᖃᐅᔨᒪᙱᒻᒪᑕ ᖃᐅᑉᐸᑦ ᑐᖁᓛᕐᓂᕐᒥᓂᒃ ᐅᒪᓂᐊᕐᓂᕐᒥᓂᒃ. ᑕᐃᒃᑯᐊ ᑲᒪᒋᔭᐅᑦᑎᐊᕆᐊᖃᖅᑐᑦ. 
 
 
 
 
 
 
 
 
ᑕᒪᒃᑯᐊ ᐃᓐᓇᑐᖃᕆᔭᕗᑦ, ᑲᒪᒋᔭᐅᑦᑎᐊᕆᐊᖃᖅᑐᑦ, ᑕᒪᒃᑯᓂᖓ ᐊᐱᕐᓱᓚᕿᕙᒃᐳᒍ ᐅᖃᐅᓯᖃᖅᐸᒃᑐᑕᓗ 
ᒪᓕᒐᓕᐅᕐᕕᒻᒥ ᖃᐅᔨᒪᒐᑦᑕ ᑕᒪᒃᑯᐊ ᐅᕙᑦᑎᓐᓂᓐᓇᖅ ᓴᖅᑭᖅᐸᙱᓐᓇᑦᑎᒍᑦ, ᐅᖃᐅᔾᔭᐅᕙᒃᑲᑦᑕ ᖃᓄᖅ 

ᐅᖃᖁᔭᐅᓪᓗᑕ ᑕᐃᒪᒃ ᑲᑐᔾᔨᖃᑎᒌᒐᓱᐊᖅᐸᒃᐳᒍ, ᐊᑏᑐᖅᑕᐃᒪ ᐅᓪᓗᒥᒥᑦ ᐱᒋᐊᕐᓗᒍ ᐱᐅᓯᕙᓪᓕᐊᓂᐊᖅᐳᑦ 
ᐊᕐᕌᒍ ᐊᐃᒃᐸᖓᓂᓕᕋᑦᑕ ᑕᐃᓐᓇ ᓯᕗᓪᓕᐅᔪᖅ ᐊᕐᕌᒍ ᐃᓛᑎᒍᑦ ᐅᕙᑦᑎᓐᓄᑦ 
ᐃᓕᓐᓂᐊᕈᑎᓪᓗᐊᑕᑐᐃᓐᓇᐅᓚᐅᕐᒪᑦ. ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒻᒪᑦ ᑭᖑᓪᓕᕐᒥ 
ᖃᐅᔨᓴᑦᑎᐊᓪᓚᕆᓐᓂᐊᖅᑐᒍᑦ.  
 
ᖁᔭᓐᓇᒦᕈᒪᕗᖓ ᐅᖃᕈᓐᓇᕋᑖᕋᑦᓯ ᐊᒻᒪᓗ ᑭᐅᔪᓐᓇᕋᑦᓯ ᐊᐱᖁᑎᒋᔭᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᕙᕈᑕᐃᓪᓚᒃ. ᑐᓴᓚᐅᖏᑐᖓᓕ ᐊᐱᖅᑯᑎᒋᔭᓐᓂᒃ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᒥᔅᑕ ᐃᒃᓯᕙᐅᑖᖅ, ᐊᐱᕆᔪᒪᔪᖓ ᒥᓂᔅᑕᒧᑦ ᐊᐱᖅᑯᑎ ᑕᐃᑦᓱᒧᖓ KPMG ᑎᑎᕋᖅᑕᐅᓯᒪᔪᖅ. 
ᐱᒋᐊᓕᖅᑎᑕᐅᒍᒪᓯᒪᔪᑦ ᐊᖏᖅᑕᐅᓯᒪᓕᖅᑲᑦ ᐊᒻᒪᓗ ᐱᒋᐊᓕᖅᑎᑕᐅᒍᒪᔪᑦ ᐱᒋᐊᖅᓯᒪᓕᖅᑲᑦ. ᓯᕗᓪᓕᖅᐹᖅ 
ᐊᐱᖅᑯᑎᒐ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᒋᐊᓕᖅᑎᑕᐅᖁᔭᐅᓯᒪᔪᑦ 
ᐱᓕᕆᐊᔭᕗᑦ ᐊᒻᒪᓗ ᐃᓚᖏᑦ ᐱᒋᐊᓕᖅᑎᑕᐅᖁᔭᐅᓯᒪᔪᑦ ᐱᐊᓂᒃᓯᒪᓕᖅᑐᑎᒃ ᐊᒻᒪᓗ ᐃᓚᖏᑦ ᓱᓕ 
ᕿᒥᕐᕈᔭᕆᐊᖃᖅᑐᑎᒃ.  
 
ᑐᖏᓕᕆᔭᕋ ᒥᔅᑕ ᐸᓚᐃᔅ ᑭᐅᑎᓐᓂᐊᖅᑕᕋ. ᖁᔭᓐᓇᒦ ᒥᔅᑕ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᐸᓚᐃᔅ.  
 
ᐸᓚᐃᔅ ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ KPMG ᑎᑎᕋᖅᑕᐅᔪᑦ ᑎᓴᒪᐅᔪᖅᑐᓂᒃ 
ᐱᒋᐊᖅᑎᑦᓯᖁᔨᓯᒪᓚᐅᖅᑐᑦ. ᐊᒥᓱᐸᓗᐃᑦ ᐱᒋᐊᖅᑕᐅᓯᒪᓕᖅᑐᑦ. ᓲᕐᓗ: ᑕᒪᕐᒥᒃ ᑐᒃᓯᕋᕈᑎᓂᒃ ᐊᒻᒪᓗ 
ᐅᖃᖅᑐᖃᖅᑲᐅᒻᒪᑦ ᒪᓕᒐᓕᐅᖅᑎᒥ, ᐱᕙᓪᓕᐊᑎᑦᓯᓕᖅᑐᒍᑦ ᐋᓐᓂᐊᕐᕕᓕᐊᕈᑎᐅᕙᑦᑐᓂᒃ ᐊᒻᒪᓗ ᑲᓐᑐᕋᖑᕙᑦᑐᑦ 
ᖃᖓᑕᔫᒃᑯᑦ ᑐᐊᕕᕐᓇᖅᑑᕙᑦᑐᓂᒃ ᐊᒻᒪᓗ ᐋᓐᓂᐊᕕᓕᐊᕈᑎᒃᓴᓂᒃ ᐱᔭᕇᖅᓯᒪᓕᖅᑐᑦ ᑭᓯᐊᓂ ᑕᐃᓐᓇ 
ᑭᕙᓪᓕᕐᒧᖓᔪᖅ ᑲᔪᓯᓯᒪᖏᑦᑐᖅ. 
 
ᐱᒋᐊᓕᖅᑎᑕᐅᖁᔭᓯᒪᔪᑦ ᐊᖅᑯᑎᖃᖅᑐᑎᒃ ᑐᒃᓯᕋᕈᑎᓂᒃ ᑖᓐᓇᓕ ᐱᐊᓂᒃᓯᒪᓕᖅᐳᖅ. ᐊᑕᐅᓯᕐᒧᑦ 
ᐅᖄᓚᕕᐅᔪᓐᓇᖅᑐᒧᑦ ᐋᖅᑭᒃᓱᐃᓂᖅ ᐱᔭᕇᐊᑐᓛᖑᓯᒪᔪᖅ ᐱᕙᓪᓕᐊᓕᖅᑐᖅ. ᓂᕆᐅᑦᑐᒍᑦ ᐱᐊᓂᒃᓯᒪᓂᐊᕆᐊᖓ 
ᑖᓐᓇ ᐊᕐᕌᒍ ᐃᓱᓕᓚᐅᖏᓐᓂᖓᓂ ᐅᕝᕙᓘᓐᓃᑦ 2006 ᐊᑐᓕᕋᑖᖅᑎᓪᓗᒍ. 
 
ᑕᒪᒃᑯᐊ ᐱᕙᓪᓕᐊᕗᑦ ᐊᒻᒪᓗ ᑐᒃᓯᕋᕈᑎᒃᑯᑦ ᐊᑐᖅᑐᐃᓐᓇᐅᖏᑦᑑᒐᓗᐊᑦ ᐱᒋᐊᓕᖅᑎᑕᐅᖁᔭᐅᔪᑦ ᑕᐃᑲᓂ 
ᑎᑎᕋᖅᓯᒪᔪᒥ. ᐋᖅᑭᑦᓯᒪᑦᑎᐊᕐᓂᐊᕐᒪᑕ ᖃᐅᔨᒪᔪᒧᑦ ᑲᒪᔪᒧᑦ ᐱᒋᐊᓕᖅᑎᑕᐅᓚᐅᖅᑐᑦ. ᑐᒃᓯᕋᕈᑎᒃᑯᑦ 
ᖃᖓᑕᔾᔪᑕᐅᕙᑦᑐᑦ ᐱᔭᕇᐸᓗᓯᒪᓕᖅᑐᑦ ᐊᒻᒪᓗ ᑭᖑᓕᖅᐹᖏᓐᓂᒃ ᐊᕙᒍᑕᐅᓕᖅᑐᑦ ᐊᖏᕈᑎᒃᓴᐃᑦ ᑕᖅᑮᒃ ᒪᕐᕉᒃ 
ᐊᒡᒋᖅᑑᒃ. 

ᐅᓐᓇ ᐱᓕᕆᐊᒍᑦᓴᐅᑎᒋᔭᖏᑦᑐᖅ, ᑕᐃᑲᓂ ᐱᒋᐊᓕᖅᑎᑕᐅᔭᐅᓯᒪᔪᓂᒃ ᐃᓕᓐᓂᐊᖅᑎᑦᓯᓂᖅ ᓄᓇᓕᓐᓂ, 
ᖃᖓᑕᔫᓲᒥ ᐋᓐᓂᐊᔪᓕᕆᕙᑦᑐᑦ ᐱᒋᐊᖅᑎᓯᒍᑎᐅᕙᓪᓚᐃᔪᔪᖅ. ᑕᑯᓂᐊᕋᐃᒐᒃᑭᑦ ᐱᒋᐊᓕᖅᑎᓯᒍᑎᐅᖁᔭᐅᓯᒪᔪᑦ 
ᑎᑎᕋᖅᓯᒪᔪᓂᒃ, ᓂᕆᐅᓂᖃᑦᓯᐊᖅᑐᖓ ᑕᒫᓂ ᐊᕐᕌᒍᒥ ᐱᐊᓂᒃᕕᖃᕐᓂᐊᕆᐊᖏᑦ. 
 
ᐱᖓᓱᑦ ᐊᕐᕌᒍᓕᖅᑐᑦ ᐱᒋᐊᓕᖅᑎᑕᐅᖁᔭᐅᓯᒪᔪᑦ ᓱᓕ ᐱᓕᕆᐊᕆᔭᕗᑦ. ᐱᔾᔪᑎᖃᖅᑰᖅᑐᒍᑦ 
ᓯᕗᓪᓕᐅᔨᔭᕆᐊᖃᕋᑦᑕ ᐋᓐᓂᐊᓯᐅᖅᑎᓂᒃ ᐊᒻᒪᓗ ᓗᑖᓂᒃ, ᒫᓐᓇᓗ ᐱᒻᒪᕆᐅᓪᓗᑎᒃ ᐊᒻᒪᓗ 
ᐱᓇᓱᐊᑦᑎᐊᕋᓗᐊᖅᑐᒍᑦ ᓯᕗᓪᓕᖁᑰᔨᔭᑦᑎᓐᓂᒃ. 
 
ᐃᓚᓕᐅᔾᔨᓂᐊᖅᑐᒍᑦ ᐃᓕᓐᓂᐊᑎᑦᓯᓂᕐᒥᑦ ᖃᖓᑕᓲᒥ ᐋᓐᓂᐊᔪᓕᕆᓂᕐᒥᑦ , ᑕᐃᓐᓇᖓᑦ 
ᑐᐊᕕᕐᓇᖅᑐᓕᕆᕙᑦᑐᓂᒃ ᐋᓐᓂᐊᓯᐅᖅᑎᓂᒃ ᑐᐊᕕᕐᓇᖅᑐᓕᕆᔨᐅᔪᖓ ᑕᐃᒪ ᖃᐅᔨᒪᕗᖓ. 
ᐃᖅᑲᓇᐃᔭᑦᑕᕐᓂᑰᕗᖓ ᑐᐊᕕᕐᓇᖅᑐᓕᕆᓂᕐᒥᑦ ᐊᕐᕌᒍᓂᒃ ᐅᓄᖅᑐᓂᒃ ᐊᑐᖅᓯᒪᔭᓐᓂᒃ ᐅᖃᐅᓯᖃᕈᓐᓇᖅᑐᖓ. 
ᐊᕐᕌᒍᓐᓂᒃ ᒪᕐᕉᓐᓂ ᐱᖓᓱᓂᓪᓘᓐᓃᑦ ᑕᒪᓐᓇ ᐱᓕᕆᐊᕆᔭᕆᐊᖃᖅᐳᖅ ᐱᒋᐊᓕᖅᑎᓯᒍᒪᓗᓂ ᑕᐃᒪᓐᓇᐃᑦᑐᒥᒃ. 
 
ᐃᓕᓐᓂᐊᕋᑦᓴᑎᓐᓂᐊᖅᑕᕗᑦ ᑕᐃᑲᓂᓗ ᐃᓄᐃᑦ ᐃᓕᓐᓂᐊᖅᑎᑕᐅᕙᓪᓕᐊᖁᓪᓗᒋᑦ ᐸᕐᓇᕆᔭᑦᑎᓐᓄᑦ, 
ᐊᖏᖅᑕᐅᓚᐅᖅᑐᓂ ᒥᓂᔅᑕᓄᑦ ᑕᐃᓐᓇᐃᓛᒃ ᐊᖏᕐᕋᖏᓐᓄᑦ ᖃᓂᑦᓴᖁᓪᓗᒋᑦ ᐱᒋᐊᓕᖅᑎᑕᐅᔪᒪᔪᖅ. 
ᐱᒋᐊᖅᓯᒪᖏᑦᑐᑐᐊᖅ ᐃᓕᓐᓂᐊᖅᑎᑕᐅᖁᔭᐅᔪᑦ ᑐᐊᕕᕐᓇᖅᑐᓕᕆᔨᑦ ᐃᖅᑲᓇᐃᔭᖅᑎᖏᑦ. 
 
ᑲᔪᓯᑎᑦᓯᓯᒪᕕᔾᔪᐊᖅᓱᕆᔪᖓ ᑕᐃᒪᙵᑦ ᐱᒋᐊᓕᖅᑎᑕᐅᖁᔭᐅᔪᑦ ᑎᑎᕋᐅᓯᓚᐅᖅᑎᓪᓗ 
ᒋᑦ, ᑕᐃᓐᓇᓗ ᑎᑎᕋᖅᑕᐅᓯᒪᔪᖅ ᐱᐅᓪᓚᑦᑖᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐸᓚᐃᔅ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᑐᒡᓕᐊ, ᓱᓕᒍᒪ, ᐱᕙᓪᓕᐊᓂᕆᔭᖓ ᖃᓄᐃᓕᖓᓂᖓᓄᑦ 
ᐅᓂᒃᑳᖅ. ᐅᖃᐅᓯᖃᑦᑐᖓ ᐃᓚᖏᓐᓂᒃ ᐊᑐᓕᖁᔭᐅᔾᔪᑎᓂᒃ ᐱᐅᓪᓚᕆᑦᑐᑦ ᐅᓂᒃᑳᒥ. 
 
ᐅᖃᐅᓯᖃᑐᐃᓐᓇᕈᒪᓪᓗᖓ ᐅᐊᑦᑎᐊᕈ ᐅᖃᐅᓯᕆᖅᑲᐅᔭᖓᓂ ᐅᐃᑦᐅᐊᑦ. ᐃᖅᑲᐅᒪᔪᒃᓴᐅᔪᓯ ᐅᑭᐊᒃᓵᖑᑎᓪᓗᒍ, 
ᐅᖃᐅᓯᖃᓚᐅᖅᓯᒪᒐᒪ ᐊᑐᖅᑕᐅᖃᑦᑕᓕᖅᑐᒥᒃ ᐋᓐᓂᐊᖅᑐᓕᕆᔨᐅᔪᑦ ᓄᓇᑦᑎᓐᓂ ᐊᑲᐅᒋᔭᖃᕐᓂᖅᓴᐅᓕᖅᑎᓗᒋᑦ 
ᖃᖓᑕᓲᓕᕆᔨᓂᒃ ᓇᓕᓐᓂᒃ, ᐊᒻᒪᓗ ᑕᐃᒃᓱᒪᓂ ᐅᖃᓚᐅᖅᓯᒪᔪᖓ, ᐃᓗᐊᓂᒃ ᐱᑕᖃᖃᑦᑕᕐᓂᕋᑦᑐᒍᑦ 
ᐃᖅᑲᓇᐃᔭᖅᑎᒋᔭᐅᔪᒥᒃ ᖃᖓᑕᓲᓕᕆᔨᓄᑦ. 
 
ᑕᐃᒪᓕ ᐃᓱᒪᓪᓗᖓ ᒪᓕᒐᓕᐅᖅᑎᐅᖃᑎᒐ ᓇᓄᓕᒻᒥᒃ ᐅᖃᖅᑲᐅᒻᒪᑦ ᐊᒃᑐᐊᓂᖅᑕᖃᕐᒪᖔᖅ. ᑕᐃᒪᓕ 
ᓇᓗᓇᐃᖅᐳᖅ ᐅᖃᐅᓯᕆᖅᑲᐅᔭᕋ ᑕᐃᒃᓱᒪᓂ; ᑕᐃᓐᓇ ᐊᑐᖅᑕᐅᕙᑦᑐᖅ ᐊᔪᓕᖅᑎᑕᐅᓚᐅᕐᒪᖔᖅ ᐊᒻᒪᓗ 
ᓇᓗᓇᐃᖅᑕᐅᖃᐅᓪᓗᓂ ᐅᑭᐅᒃᓵᖑᑎᓪᓗ ᐊᔪᓕᖅᑎᐅᓚᐅᖅᑐᖅ, ᑭᓯᐊᓂᓕ ᐊᑯᓂᑲᓪᓚᕈᓘᓕᖅᑐᖅ 
ᐊᖏᔪᒻᒪᕆᐊᓗᒻᒥᒃ ᒥᓕᐊᖏᓐᓂ ᑮᓇᐅᔭᖅᑐᕈᑎᖃᓚᐅᖅᑐᑦ. 
 
ᐊᑕᐅᓯᕐᒥᒃ ᐊᐱᖅᑯᑎᖃᑦᑐᖓ ᒐᕙᒪᒃᑯᑦ ᐊᑐᖅᐸᑦᑕᖓᓄᑦ. ᖃᖓᑕᓲᓕᕆᔩᑦ ᐱᓪᓚᑦᑖᒥᒃ ᐋᖅᑭᒃᓯᒪᑦᑎᐊᖅᑐᒥᒃ 
ᑳᒃᑐᓛᖃᖏᑎᓪᓗᒋᑦ ᑐᐊᕕᓐᓇᖅᑐᓕᕆᖃᑦᑕᖅᑐᓄᑦ, ᓱᓇᐅᕙ ᒐᕙᒪᒃᑯᑦ ᐊᑐᐊᒐᖓ ᐅᕝᕙᓘᓐᓃᑦ ᐊᑐᐊᖅᓯᔾᔪᑎᖓ 
ᑕᒪᑐᒧᖓ ᐅᑕᖅᑭᖃᑦᑕᖅᑐᓄᑦ ᖃᖓᑕᓲᓕᕆᔨᓄᑦ? 
 
ᐊᑐᖅᑕᐅᖃᑦᑕᖅᓯᒪᔪᖃᑦᑐᖅ, ᖃᐅᔨᒪᔪᒍᑦ, ᕿᒪᑦᑕᑎᓐᓂ ᐊᑕᐅᓯᕐᒥᒃ ᐱᒃᑯᒋᔭᖃᑦᑐᑎᒃ ᖃᖓᑕᓲᓕᕆᔨᓂᒃ, 
ᑭᓯᐊᓂᓕ ᐊᓯᐊᓂᑦᑕᐅᖅ ᖃᖓᑕᓲᓂᒃ ᐱᑕᖃᑦᑎᓪᓗᒍ ᑳᑦᑐᓛᖃᖏᑦᑐᓂ ᐊᐱᕆᓪᓗᒋᑦ ᐅᑕᖅᑭᖁᓪᓗᒋᑦ 
ᑐᐊᕕᓐᓇᖅᑐᓄᑦ. ᖃᓄᐃᑦᑑᕙᓕ ᑕᒪᓐᓇ ᐊᑐᖅᑕᐅᖃᑦᑕᕐᓂᖅ? 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᒡᓕᐊ ᐊᖓᔪᖅᑳᑉ ᑭᐅᑎᓐᓂᐊᕐᕋᒃᑯᑦ 
ᐊᐱᖅᑯᑎᒥᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᐸᓚᐃᔅ. 
 
ᐸᓚᐃᔅ ᖁᔭᓐᓇᒦᒃ ᐃᒃᓯᕙᐅᑕᖅ. ᐃᖅᑲᐅᒪᑦᑎᐊᕐᕈᒪ, ᐃᓱᒪᔅᓱᖅᑐᖅ ᑕᐃᓐᓇ ᑳᑦᑐᓛᖃᑦᑐᖅ ᖃᖓᑕᓲᓕᕆᔨᑦ 
ᑐᐊᕕᓐᓇᖅᑐᓄᑦ ᐅᕝᕙᓘᓐᓃᑦ ᑲᑉᐸᓂᐅᔪᖅ ᑳᑦᑐᓛᖃᑦᑐᖅ ᑐᐊᕕᓐᓇᖅᑐᓕᕆᓂᕐᒧᑦ ᖃᐅᔨᒪᓇᓱᒃᑎᐊᕐᓗᑎᒃ 
ᐱᔨᑦᑎᕈᑎᖃᕋᓗᐊᕐᒪᖔᑕ ᐊᔪᓕᖅᑐᒥᓂᐅᒍᑎᒃ. 
 
ᐱᖃᓯᐅᑎᓯᒪᔪᖅ ᑳᑦᑐᓛᖓᓂ ᑲᒪᒋᔭᖃᕐᓂᖏᓐᓂᒃ ᖃᐅᔨᒪᓇᓱᒃᑎᐊᕐᓗᑎᒃ ᐱᔨᑦᑎᕈᑎᖃᕋᓗᐊᕐᒪᖔᑕ 
ᐊᔪᓕᖅᑐᒥᓂᐅᑎᓪᓗᒋᑦ ᖃᓄᑐᐃᓐᓇᖅ ᐱᑦᔪᑎᖃᕐᓗᑎᒃ. ᒫᓐᓇᐅᔪᕐᓕ ᑐᐊᕕᓐᓇᖅᑐᓕᕆᑉᐸᑕ, ᐱᑕᖃᕆᐊᕐᕋᔭᖅᑐᖅ 
ᐊᑐᖅᑕᐅᖃᑦᑕᕈᓐᓇᖅᑐᒥᒃ. 
 
ᐃᓱᒪᔅᓱᖅᑐᑦ ᑕᐃᒃᑯᐊ ᐃᓄᐃᑦ ᑳᑦᑐᓛᖃᑦᑐᑦ ᑕᒪᒃᑯᓂᖓ ᐋᖅᑭᒃᓯᒪᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐸᓚᐃᔅ. ᑰᓕ. 
 
ᑰᓕ: ᐃᓱᒪᒐᔭᕋᒪ ᑕᐃᒪᓐᓂᖓᓂᒃ, ᑭᓯᐊᓂᓕ ᑭᕙᓪᓕᕐᒥ, ᑳᑐᓛᖃᓕᓚᐅᖅᓯᒪᖏᒻᒪᑕ ᐊᒥᓱᓄᑦ ᐊᕐᕌᒍᓄᑦ ᐊᒻᒪᓗ 
ᐋᖅᑭᒃᓯᒪᔪᖃᓚᐅᖅᓯᒪᔪᖅ ᑐᑭᒧᐊᑦᑎᐅᓂᒃᑯᑦ ᐱᓕᕆᕕᐊᑕ ᐋᓐᓂᐊᖅᑐᓕᕆᔨᒃᑯᑦ ᐊᑕᐅᓯᐅᖏᑎᓪᓗᒍ 
ᖃᖓᑕᓲᓕᕆᔩᑦ, ᐊᐱᕆᔭᐅᖃᑦᑕᖅᓯᒪᔪᑦ ᑐᐊᕕᓐᓇᖅᑐᓕᕆᖁᔭᐅᓪᓗᑎᒃ ᑕᒪᒃᑮᒃ ᐅᑕᖅᑭᔪᐃᓐᓇᐅᓪᓗᑎᒃ. 
 
ᐱᑕᖃᓚᐅᖅᐸ ᒪᓕᒃᑕᐅᔭᕆᐊᓗᒻᒥᒃ ᒐᕙᒪᒃᑯᑦ ᖃᓄᐃᑦᑐᑐᐃᓐᓇᕐᒥᒃ ᑲᒪᒋᔭᖃᕐᓗᑎᒃ ᖃᐅᔨᒪᓇᓱᐊᑦᑎᐊᕐᓂᕐᒧᑦ 
ᓈᒻᒪᑦᑎᐊᕐᕋᓗᐊᕐᒪᖔᖅ ᑐᓂᓯᖃᑦᑕᕐᓂᖅ ᓇᓕᐊᓐᓄᑦ ᖃᖓᑕᓲᓕᕆᔨᓄᑦ ᐱᓕᕆᑎᑕᐅᒐᔭᖅᑐᓂᒃ ᑕᒪᒃᑯᓇᓂ 
ᑕᖅᑭᐅᔪᓂᒃ ᐅᕝᕙᓘᓐᓃᑦ ᐃᓚᖓᓂ ᐊᕐᕌᒎᑉ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐸᓚᐃᔅ. 
 
ᐸᓚᐃᔅ ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᓱᒧᖓᓕ, ᑎᑎᕋᖅᓯᒪᔪᖃᑦᑐᖅ ᐃᓕᔭᐅᓚᐅᖅᑐᒥᒃ ᑐᙵᕕᖃᑦᑐᖅ 
ᑐᒃᓯᕋᖅᑕᐅᓂᕐᒧᑦ ᐃᓚᖓᓐᓂᒃ ᖃᖓᑕᓲᓕᕆᔨᓂᒃ ᓇᓕᐊᓐᓄᑦ ᑲᒪᒋᔭᖃᑦᑐᒧᑦ ᓯᕗᓪᓕᐅᓗᓂ ᕿᐱᓗᒍᓐᓇᖅᑐᖅ. 
ᐃᓛᖃᐃ ᑕᐃᒪᓐᓇ ᑕᐃᒐᔭᖅᑕᕋ, ᐅᖄᓚᕕᐅᖅᑳᕋᔭᖅᑐᑦ ᐊᒻᒪᓗ ᐱᕕᖃᑦᑎᑕᐅᓗᑎᒃ, ᑭᓯᐊᓂ ᐃᓂᓪᓚᖓᐅᑎᐅᔪᖅ 
ᐊᒻᒪ ᑳᓐᑐᕌᖑᔪᖅ ᑐᕌᖓᕙᑦᑐᖅ ᑳᓐᑐᕌᒃᑎᒧᑦ, ᒫᓐᓇᐅᔪᖅ ᐱᓯᒪᔪᖅ, ᑎᒥᐅᔪᓪᓗ ᑎᒍᒥᐊᖅᑐᖅ 
ᐋᓐᓂᐊᕕᓕᐊᕈᔾᔨᕙᓐᓂᕐᒧᑦ ᑳᓐᑐᕌᒥᒃ, ᑭᖑᕝᕕᐅᑎᔪᑦᓴᖓᓂᓪᓗ, ᐊᑐᖔᕈᒪᓐᓂᕈᕕᐅᒃ, ᓯᕗᓪᓕᐅᔪᓐᓇᖅᑐᖅ 
ᐋᒡᒑᕐᓗᓂ. 

ᑕᐃᒪᐃᒻᒪᑦ ᐃᓚᖓᒍᑦ ᑕᒪᓐᓇ ᐱᖃᓯᐅᑎᓚᐅᖅᑕᕗᑦ, ᒪᓕᑦᑐᒍ ᖁᐱᖅᓲᑎᖓ. ᑕᐃᒪᐃᒻᒪᑦ, 
ᑲᑦᑐᖓᐃᖅᓯᒪᐅᑎᖃᖏᑦᑐᑦ ᒐᕙᒪᐅᔪᑎᒍᑦ, ᑲᑦᓱᖓᐃᖅᓯᒪᐅᑎᖃᖅᑐᓪᓕ ᐋᓐᓂᐊᕕᓕᐊᕈᔾᔨᓂᕐᒧᑦ ᑳᓐᑐᕌᖃᖅᑐᐃᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ: ᖁᔭᓐᓇᒦᒃ, ᐊᐱᖅᑯᑎᖃᕐᒥᔪᖓ ᐊᐃᑉᐹᓂᒃ, ᐅᐱᒋᔭᕋ ᑐᖏᓕᐅᑉ ᑭᐅᔾᔪᑎᖓ ᖃᖓᑕᓲᖅᑎᑦ ᐱᓪᓗᒋᑦ, ᑖᓐᓇ 
ᐃᓚᖓ ᐊᐱᖅᑯᑎᒋᔪᒪᖅᑲᐅᔭᓐᓂᒃ. 
 
ᖁᔭᒋᔭᕋ ᑐᕌᒐᖃᕐᓂᖏᓐᓂᒃ ᐃᓚᓕᐅᕆᓇᓱᓐᓂᐊᖅᑐᑎᒃ ᓄᓇᓕᒻᒥ ᑐᐊᕕᓐᓇᖅᑐᓕᕆᓂᕐᕐᒧᑦ ᐃᓕᓴᐅᑎᓂᒃ. 
ᑕᕝᕘᓇ ᐃᑲᔪᖅᑐᐃᔾᔪᒻᒧᑦ, ᑕᐃᒪᐃᒻᒪᑦ ᖁᔭᓕᔾᔪᑎᒋᔭᕋ ᑭᐅᔾᒧᑎᖓ, ᑭᐅᓂᖓᓄᑦ ᐊᑐᓕᖁᔭᐅᔪᒧᑦ. 
 
ᐊᑕᐅᓯᕐᒥᒃ ᐊᐱᖅᑯᑎᖃᖅᑐᖓ ᐊᐅᓚᑦᑎᔨᑦ ᐱᓪᓗᒋᑦ ᐊᑐᓕᖁᓚᐅᖅᑕᖏᓐᓂᒃ KPMG-ᑯᑦ, ᐊᑐᓕᖁᔨᓚᐅᕐᒪᑕ 
ᐃᓚᖓᓐᓂ ᐋᓐᓂᐊᕕᓕᐊᖅᑐᑦ ᖃᖓᑦᑕᐅᑎᖏᓐᓄᑦ ᐊᐅᓚᑦᓯᔨᑦᓴᒥᒃ, ᑖᓐᓇ ᐃᓗᓕᖏᓐᓃᑦᑐᖅ ᐃᓕᔭᐅᓯᒪᓕᖅᐸ 
ᐅᕝᕙᓗ ᐊᖏᖅᑕᐅᓯᒪᓕᖅᐸ ᒐᕙᒪᒃᑯᓐᓄᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᖁᓂᐊᖅᐸᕋ ᑐᖏᓕᕆᔭᕋ. ᖁᔭᓐᓇᒦᒃ. 
 
ᐸᓚᐃᔅ ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᐃᖅᑲᓇᐃᔮᒃᓴᖅ ᓴᖅᑭᑕᐅᓯᒪᖏᑦᑐᖅ, ᐊᐅᓚᑦᑎᔨᖃᕋᓗᐊᖅᑐᒍᑦ 
ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᓯᕆᔨᒥᒃ ᑲᒪᔨᐅᓪᓗᐊᑕᖅᑐᓂ ᐊᑐᐊᒐᐃᑦ ᐊᖏᖅᑕᐅᓯᒪᔪᑦ ᓯᕗᓕᐅᖅᑎᓄᑦ 
ᐊᑐᓕᖅᑎᑕᐅᓯᒪᒐᓗᐊᕐᒪᖔᑦ. 
 
ᐊᐅᓚᑦᓯᔨᒻᒪᕆᓪᓕ ᐱᓪᓗᒍ, ᑭᐅᒍᓐᓇᖅᑐᖓ ᐋᒡᒐ. 
 
ᑐᑭᒧᐊᕈᑎᐅᓂᐊᖅᑐᖅ ᐋᓐᓂᐊᕕᓕᐊᖅᑕᖅᑐᓄᑦ ᑐᑦᑕᕕᑦᓴᒧᑦ ᐊᐅᓚᑦᓯᔨᖃᕆᐊᖃᓐᓂᐊᕐᓂᖓᑦ 
ᑲᒪᔨᐅᓪᓗᐊᑕᒐᔭᖅᑐᒥᒃ ᖃᖓᑦᑕᐅᑎᓂᒃ ᐋᓐᓂᐊᔪᓄᑦ ᑕᐃᒪᐃᓚᕿᔪᖅ ᓯᕗᒧᑉᐸᓪᓕᐊᓂᑦᑎᓐᓄᑦ ᐊᑐᓕᖅᑎᑦᓯᓂᕐᒥᒃ 
ᐋᓐᓂᐊᕕᓕᐊᖅᑐᓄᑦ ᑐᑦᑕᕐᕕᑦᓴᒥᒃ, ᓂᕆᐅᒋᓪᓗᒍ, ᑕᐃᑲᓂ ᐅᓪᓗᒥ ᐃᖅᑲᓇᐃᔮᒃᓴᖅ ᐱᑕᖃᓕᓛᕐᓂᖓᓂᒃ, 
ᒫᓐᓇᐅᓂᖓᓂ ᐋᖅᑭᑦᑕᐅᓯᒪᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ: (ᑐᓵᔨᒃᑯᑦ): ᐊᓯᐊᓂᒃ ᓄᐃᑦᑎᔪᒪᔪᖓ ᐊᐱᖅᑯᒻᒥᒃ, ᐊᑐᓕᖁᔨᓚᐅᕐᒥᒐᕕᑦ, ᓇᓗᓇᖏᑦᑐᖅ, ᐊᒻᒪᓗ ᒫᓐᓇᐅᔪᖅ 
ᐊᑐᖅᑕᐅᕙᓪᓕᐊᓕᖅᑐᓂ ᐃᓚᖏᓐᓂᒃ ᐊᑦᑐᖅᓯᒪᔪᓂ, ᐅᑭᐅᒐᓴᓐᓄᑦ ᐱᔪᒥᒃ ᑳᓐᑐᕌᒃᑕᖃᐅᖁᓪᓗᒍ 
ᐋᓐᓂᐊᕕᓕᐊᕈᔾᔨᕙᓐᓂᕐᒧᑦ ᐊᓯᖏᓐᓄᓗ, ᖃᓄᖅ ᑐᑭᖃᖅᑎᒃᑲᕕᐅᒃ ᐅᑭᐅᒐᒪᓐᓄᑦ ᑳᓐᑐᕌᖃᕐᓂᑦ ᐊᒻᒪ 
ᖃᓄᐃᑦᑑᕙᑦ ᒪᓕᒋᐊᓕᑦ ᑕᒪᒃᑯᓄᖓ ᐅᑭᐅᒐᓴᓐᓄᑦ ᑳᓐᑐᕌᓄᑦ, ᕿᒥᕐᕈᕙᓪᓕᐊᒋᐊᖃᕐᓂᑦ ᑳᓐᑐᕌᖑᔪᓪᓗ 
ᐱᔭᕆᐊᓕᑦ ᐃᓱᒪᒋᓪᓗᒋᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 
 



ᐊᐃᐱᖅ, ᒫᑦᓯ 15, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐅᑭᐅᖅ ᐅᖓᑖᓄᑦ ᐃᓕᓯᒪᖅᑰᖅᐸᑦᑐᖅ, ᐊᕐᕌᒍᑕᒫᒧᑦ ᐊᐃᕙᔾᔪᑎᖃᖅᐸᖏᑦᑐᑦ, 
ᑭᓯᐊᓂ ᐊᖏᕈᑎᓕᐅᕈᑎᒃ ᐅᑭᓄᑦ ᐱᖓᓱᓄᑦ ᑕᐃᔭᐅᕙᑦᑐᖅ ᐅᑭᐅᒐᓴᓐᓄᑦ ᑳᓐᑐᕌᒃᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑰᓕ. 
 
ᑰᓕ: ᓇᓗᓇᐃᒋᐊᒃᑲᓐᓂᕈᓐᓇᖅᐱᑦ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᑦ, ᑐᐊᕕᓐᓇᖅᑐᓄᑦ ᑳᓐᑐᕌᑦᑕᐅᕙᑦᑐᑦ 
ᐊᑐᖅᑕᐅᖃᑦᑕᖅᓯᒪᖅᑰᕐᒪᑕ ᕿᑭᖅᑖᓗᖕᒥ, ᐊᒡᓛᓘᓐᓃᑦ ᕿᑎᕐᒥᐅᑦ ᑭᕙᓪᓕᕐᒥᐅᓪᓗ ᓯᓚᑖᓃᖅᑰᖅᑐᑎᒃ, ᑕᕝᕙ 
ᐊᐱᖅᑯᑎᒋᕙᕋ ᓇᓕᖅᑮᑦᑎᐊᓂᖅᓴᐅᖁᒧᑦ, ᖃᑦᑎᓄᑦ ᐅᑭᐅᓄᑦ ᑳᓐᑐᕌᖑᔪᐃᑦ ᑐᙵᓲᖑᕙᑦ ᑎᒻᒥᓲᓕᕆᔨᓄᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᖁᓂᐊᖅᐸᕋ ᑐᖏᓕᕆᔭᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐸᓚᐃᔅ. 
 
ᐸᓚᐃᔅ ᖁᔭᓐᓇᒦᒃ, ᐃᒃᓯᕙᐅᑕᖅ. ᑳᓐᑐᕌᒧᑦ ᐊᑯᓂᐅᑎᒋᓂᖓ ᒪᕐᕉᓐᓄᑦ ᐊᕕᑦᑐᖅᓯᒪᔪᓂ ᑕᐃᒪᐃᑦᑐᖃᖅᓯᒪᔪᓂ, 
ᑕᒪᒃᑭᒃ ᕿᑎᕐᒥᐅᓄᑦ ᑭᕙᓪᓕᒥᐅᓄᓪᓗ ᑐᕌᖓᕙᑦᑐᑦ ᐅᑭᐅᓄᑦ ᑕᓪᓕᒪᓄᑦ, ᐅᑭᐅᓄᑦ ᑕᓪᓕᒪᓅᖓᖅᑰᖅᑐᖅ 
ᑕᐃᒃᑯᐊ ᐱᔨᑦᓯᕋᐅᑎᖃᖅᑐᑦ ᑮᓇᐅᔭᓂᒃ ᐊᑐᕆᐊᖃᖅᓯᒪᓂᖏᓐᓄᑦ, ᐊᑭᑐᓪᓗᐊᑲᓪᓚᒻᒪᑦ ᐊᒻᒪᓗ ᐅᑭᐅᓄᑦ 
ᐱᖓᓱᓅᖓᒐᓗᐊᕈᓂ ᓈᒻᒪᒃᑲᔭᖏᒻᒪᑦ ᑲᔪᖏᖅᓴᓐᓂᐊᕈᑦᑎᒍ ᑕᒪᒃᑯᐊ ᐱᔨᑦᓯᕋᐅᑎᐅᔪᓪᓗ ᕿᓂᖅᑕᑎᓐᓂᒃ, 
ᑕᐃᒪᐃᒻᒪᑦ ᖃᐅᔨᒪᔪᖓ ᐅᑭᐅᓄᑦ ᑕᓪᓕᒪᓄᑦ ᐃᓕᓯᒪᒐᑦᑎᒍ. 
 
ᐅᓪᓗᒥ ᐊᕕᑦᑐᖅᓯᒪᔪᒥ, ᕿᑭᖅᑖᓗᖕᒥ, ᐅᖃᖅᐸᑦᑕᕋ ᐃᖃᓗᖕᓂᑦ ᐋᑐᐊᒧᑦ ᐊᖅᑯᑖᓄᑦ, ᖁᑦᑎᑦᑐᒦᑦᑐᓪᓗ 
ᐱᔨᑦᓯᕋᖅᑕᐅᕙᑦᑐᑎᒃ ᒪᕐᕉᒃ ᐱᔨᑦᓯᕋᐅᑎᖃᖅᑑᒃ, ᒫᓐᓇᐅᔪᒥ. ᑐᐱᖅᓲᑎᑦ ᐱᓇᓱᒍᒪᔪᓄᑦ ᑕᐃᑦᓱᒧᖓ 
ᒪᓂᒪᑎᑕᐅᓛᖅᑐᖅ ᐃᒻᒪᖃᖃᐃ ᒪᐃᖑᓕᖅᐸᑦ ᐊᔾᔨᓴᐃᓐᓇᕆᓗᒋᑦ ᒪᓕᒋᐊᓕᑦ ᑕᐃᒪᐃᒋᐊᙵᓚᐅᖅᓯᒪᒻᒪᑦᑕᐅᖅ 
ᒪᕐᕉᓐᓄᑦ ᐊᓯᖏᓐᓂ ᐊᒻᒪᓗ ᐅᑭᐅᓄᑦ ᑕᓪᓕᒪᓄᑦ. ᑕᐃᓐᓇᐅᑕᖅᐳᖅ ᒪᑐᐃᕐᓂᐊᓕᖅᑐᖅ. ᑕᐃᓐᓇ 
ᐃᓕᓯᒪᓚᐅᖅᓯᒪᔪᖅ ᑕᐃᑦᑐᒪᓂ ᑕᐃᑦᑐᒪᓂ ᐅᓂᒃᑳᖏᑦ ᓴᖅᑭᑕᐅᑎᓪᓗᒋᑦ ᒪᓕᒐᓕᐅᕐᕕᖕᒧᑦ ᑕᕝᕘᓇ ᒫᓐᓇᕋᑖᖅ 
ᐱᕙᓪᓕᐊᓕᑕᐃᓐᓇᖅᑐᒍᑦ ᓄᑖᒥᒃ ᑐᐱᖅᓲᑎᒥᒃ ᐱᓇᓱᒍᒪᔪᓄᑦ ᓴᓕᕌᓃᑦᑐᓂᑦ. ᓂᕆᐅᓇᖅᑐᖅ 
ᑳᓐᑐᕌᖃᓛᕐᓂᑎᓐᓂᒃ ᐅᑭᐅᒋᔭᑦᑎᓐᓂ ᖃᖓᒃᑯᒃᑭᐊᖅ ᑐᐊᕕᓐᓇᖅᑐᓯᐅᑎᓄᑦ ᕿᑭᖅᑖᓗᖕᒥ ᐊᒻᒪᓗ ᐃᖃᓗᓃᑦ 
ᐋᑐᐊᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ: ᖁᔭᓐᓇᒦᒃ. ᖃᓄᐃᓐᓂᕆᔭᖓ ᕿᒥᕐᕈᐸᓪᓕᐊᓂᐅᕙᑦᑐᒧᑦ. ᕿᒥᕐᕈᓂᖃᓲᖑᕙ ᒐᕙᒪᒃᑯᑦ ᑕᑯᓇᓐᓂᐊᖅᑕᖓᓂᒃ 
ᐊᕐᕌᒍᑕᒫᑦ, ᐅᕝᕙᓗ ᒪᓕᑐᐃᓐᓇᐸᑉᐸ ᐅᑭᐅᑦ ᑕᓪᓕᒪᑦ ᐊᓂᒍᑐᐊᕌᖓᑕ ᐃᓱᒪᒃᓴᖅᓯᐅᕈᑎᒋᓂᐊᕐᓗᒋᑦ ᑳᓐᑐᕌᖑᔪᖅ 
ᐅᖓᕝᕙᕆᐊᖅᑕᐅᓂᐊᕐᒪᖔᑦ ᐱᔨᑦᓯᕋᐅᑎᖃᖅᑐᒧᑦ ᐅᓪᓗᒥ ᑕᐃᑲᓂ? ᐅᕝᕙᓗ ᖃᖓᑐᐃᓐᓇᒃᑯᑦ 
ᐱᔨᑦᓯᕋᐅᑎᖃᖅᑐᖃᖅᑎᓪᓗᒍ ᓈᒻᒪᖏᑦᑕᕌᖓᑦ? ᕿᓗᐊᖅᓯᒪᕙᑉᐱᓯ ᐅᑭᐅᓄᑦ ᑕᓪᓕᒪᓄᑦ? 
 
ᐃᓂᓪᓚᖓᐅᑎᖃᖅᐸ ᓯᕗᓕᐅᖅᑎᐅᔪᑦ ᐃᕝᕕᓘᓐᓃᑦ ᐊᑐᓕᖁᔨᒍᓐᓇᖅᐱᓯ ᖃᓄᐃᑦᑐᖃᕐᓂᕈᓂ? ᑕᐃᒪᐃᒃᑲᔭᖅᐸᑦ 
ᖃᐅᔨᒪᕕᑦ ᐱᕙᓪᓕᐊᕈᑕᐅᔪᑦᓴᒥᒃ ᐱᔨᑦᓯᕋᐅᑎᐅᔪᖅ ᑲᔪᓯᑦᑕᐃᓐᓇᖁᓪᓗᒍ ᐊᓯᐊᓄᑦ ᑎᒻᒥᓲᓕᕆᔨᒧᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎᑦ ᓈᒻᒪᑦᑐᒥᒃ ᑐᓴᖁᒐᒃᑭᑦ ᑕᐃᒪᐃᒻᒪᑦ 
ᑭᐅᖁᓂᐊᖅᐸᕋ ᐅᐃᑦᐅᐊᑦ.ᑲᑲ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᒧᑦ ᒥᓂᔅᑕᒧᑦ. ᐅᐃᑦᐅᐊᑦ. 
 
ᐅᐃᑦᐅᐊᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᑉ ᐃᓱᒫᓘᑎᖓ ᐃᓱᒪᒋᖃᓯᐅᔾᔭᐅᓯᒪᔪᖅ ᐅᓪᓗᒥ 
ᑳᓐᑐᕌᖑᔪᒥᒃ. ᐅᓂᒃᑳᓕᐅᖅᐸᕆᐊᖃᓐᓂᕐᒧᑦ ᐋᖅᑮᓯᒪᔪᒍᑦ ᑖᒃᑯᓇᓂᓗ ᐅᓂᒃᑳᓕᐅᓲᖑᓪᓗᑎᒃ ᖃᓄᐃᑦᑐᖃᕌᖓᑦ 
ᑎᒥᖁᑎᑦᑎᓐᓄᑦ. ᓴᓂᐊᒍ ᐱᑕᖃᕐᒥᔪᖅ ᑕᐃᔭᐅᔪᒥᒃ ᐊᑐᕆᐊᖃᖅᑎᑕᐅᔪᖃᓕᕈᓂ ᑎᑎᕋᖅᓯᒪᔪᓂᒃ ᑳᓐᑐᕌᖑᔪᒥ. 
ᓯᖁᒥᑕᒧᑦ ᐋᖅᑭᒋᐊᕈᑎᒥᒃ ᑳᓐᑐᕌᒧᑦ ᑎᑎᕋᖅᓯᒪᔪᖃᖅᑐᖅ ᐃᓗᓕᖏᓐᓂ ᑳᓐᑐᕌᖑᔪᐃᑦ. 
 
ᑕᐃᒪᐃᒻᒪᑦ ᒪᓕᑦᓯᐊᖏᑦᑐᖃᕈᓂ ᐱᔾᔪᑎᒥᓪᓘᓐᓃᑦ ᐃᒃᓯᕙᖃᑎᒌᓲᖑᔪᒍᑦ ᐊᐃᕙᖃᑎᒌᓕᖅᑐᑕ ᐊᒻᒪᓗ ᑭᓱᒥᒃ 
ᓴᖅᑭᑎᑦᑎᔪᓐᓇᖏᒃᑯᑦᑕ ᑕᐃᒪᓕ ᑳᓐᑐᕌᖑᔪᖅ ᖁᔭᓈᖅᑕᐅᓯᒍᓐᓇᖅᑐᖅ. ᑕᒪᓐᓇ ᐱᓲᖑᔪᖅ 
ᐃᖅᑲᖅᑐᐃᔪᓕᕆᔨᑦᑎᒍᑦ. ᐱᓕᕆᖃᑎᒋᑦᑎᐊᖅᐸᑦᑕᕗᑦ ᑕᒪᒃᑯᐊ ᑳᓐᑐᕌᖑᔪᐃᑦ ᖃᓄᖅ ᐋᖅᑭᐸᒻᒪᖔᑦᑎᒎ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᐃᑦᐅᐊᑦ. ᑰᓕ. 
 
ᑰᓕ: ᖁᔭᓐᓇᒦᒃ. ᐄ, ᖁᔭᒋᔭᕋ ᑭᐅᔾᔪᑎᒋᔭᐃᑦ. ᑕᒪᓐᓇ ᑭᙳᖅᑲᐅᒐᒃᑯ. ᓇᓗᓇᐃᕋᓛᑲᐃᓐᓇᕈᒪᑐᐃᓐᓇᖅᑐᖓ 
ᐃᓄᖃᖅᑎᒋᓂᖏᓐᓂᒃ ᐊᕕᑦᑐᖅᓯᒪᒧᐃᑦ ᑎᒻᓲᖑᔪᑦ ᐱᓪᓗᒋᑦ. ᐅᑭᐅᑦ ᑕᓪᓕᒪᑦ ᐊᓂᒍᕈᑎᒃ, ᐅᓄᖅᑐᑦ ᐊᐅᓪᓚᐸᑦᑐᑦ 
ᑐᐊᕕᓐᓇᑐᒃᑰᖅᑐᓪᓗ ᓴᖑᐊᕙᓪᓕᐊᕋᔭᖅᑐᑦᓴᐅᒻᒪᑕ ᐃᖃᓗᖕᓄᑦ. ᐃᓚᖓᓂ 
ᐱᔪᒪᒐᔭᖏᑦᑐᖓ...(ᑐᓴᕋᒃᓴᐅᓯᐊᖏᑦᑐᖅ), ᖃᐅᔨᒪᖏᑦᑐᖓ ᑕᐃᒪᐃᓛᕐᒪᖔᑦ ᐅᑭᐅᑦ ᑕᓪᓕᒪᑦ ᑐᖔᒍᑦ ᐋᒡᒐᓘᓐᓃᑦ 
ᑭᓯᐊᓂ ᑕᐃᒪᐃᔾᔫᒻᒥᓯᒍᒫᖅᑐᖅ. 
 
ᖃᐅᔨᒪᒻᒥᔪᖓ ᐅᐃᓂᐲᒡ ᑐᑦᑕᕐᕕᒻᒪᕆᐅᖏᓐᓇᓚᖓᓂᖓᓂᒃ ᐊᕕᑦᑐᖅᓯᒪᔪᖁᑎᑦᑎᓐᓂ. ᐊᑕᐅᓯᓪᓗᐊᑕᒥᒃ 
ᑎᒻᒥᓲᓕᕆᔨᒻᒪᕆᖃᖅᑐᑕ ᖃᖓᑕᕙᑦᑐᒥᒃ ᑲᖏᖅᖠᓂᕐᒥᑦ ᐅᐃᓂᐲᒡᒧᑦ. ᑕᐃᓐᓇ ᑎᒻᒥᓲᓕᕆᔨ ᐱᒻᒪᕆᐅᓪᓗᓂ, 
ᐱᓗᐊᕐᓗᒋᑦ ᐃᓐᓇᒻᒪᕆᓐᓄᑦ. 
 
ᐃᓗᓕᖃᖅᐸ ᐱᕕᖃᖅᑎᔪᓐᓇᕐᓗᒋᑦ ᖃᖓᑕᕙᑦᑐᑦ ᐃᒪᐃᒍᑎᒃ, ᐃᓐᓇᒻᒪᕆᑦ ᐊᑐᖅᑎᑕᐅᖃᑦᑕᖁᓇᒋᑦ ᑎᑎᖅᑲᓄᑦ 
ᖃᖓᑕᖃᑕᐅᔫᔮᑐᐃᓐᓇᖏᓪᓗᑎᒃ. ᑕᐃᒪᓐᓇ ᐱᕕᖃᖅᑎᑕᐅᔪᓐᓇᕐᓗᑎᒃ, ᐱᔪᓐᓇᐅᑎᒋᓗᒍ ᐊᔪᖏᔾᔪᑎᒋᓗᒍᓘᓐᓃᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓴᖅᓯᒪᔭᕋ ᑕᒪᓐᓇ ᐃᓱᒫᓘᑕᐅᔪᖅ ᖃᖓᑕᓂᐅᔪᖅ 
ᑐᕋᐃᓐᓇᓂᐊᖅᑎᓪᓗᒍ, ᐊᑯᓂᐅᑎᒋᐸᓗᓲᖑᔪᖅ ᐃᑲᕐᕋᓂᒃ 2 ᐅᖓᑎᐊᕐᔪᐊᓄᑦ. ᐊᐱᕆᓂᐊᖅᐸᕋ ᐅᐃᑦᐅᐊᑦ 
ᑕᒪᑐᒪᙵᑦ ᑭᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕᑲᔪᓯᒋᐊᓚᐅᖏᓐᓂᑦᑎᓐᓂᑦ, ᐳᓚᕋᖅᑎᑦ 
ᐃᓯᐊᕙᓪᓕᐊᓚᐅᖏᓐᓂᖏᓐᓂ, ᐱᓗᐊᖅᑐᒥᒃ ᐃᓐᓇᒻᒪᕆᑦ ᒪᓕᒐᓕᐅᕐᕕᖕᒧᐊᕈᑎᒃ, ᐃᓕᑕᕆᔪᒪᕙᕋ ᒥᑭᒡᔪᒃ ᐳᕈᔅ 
ᓄᓕᐊᖓᓗ. ᑕᐃᒃᑯᐊ ᐊᖓᔪᖅᑳᕆᔭᖏᑦ ᒪᓃᑦᑐᖅ ᑖᒻᓴᓐ. ᖁᔭᓐᓇᒦᒃ, ᒪᓕᒐᓕᐅᕐᕕᒻᒧᕈᓐᓇᕋᒃᓯ. ᖁᔭᓐᓇᒦᒃ, ᑰᓕ. 

ᑰᓕ (ᑐᓵᔨᒃᑯᑦ): ᐄ, ᖁᕕᐊᓱᒃᑐᒍ ᑕᐃᓐᓇᓗ ᐊᑦᑕᓪᓗᐊᕆᒐᒃᑯᑦ. ᑕᐃᒪᙵᑦ ᓄᑕᕋᐅᓚᐅᕐᓯᒪᒐᑦᑕ 
ᐊᖑᓇᓱᐊᖃᑎᒋᓱᕗᑦ ᐅᐊᑦᑎᐊᕈᓗ ᑕᑯᓂᐊᕐᒥᔭᕗᑦ ᐊᒻᒪᓗᖃᐃ ᐅᖃᓪᓗᕆᒃᓴᖃᑎᒋᓗᒋᑦ. 
 
ᐊᐱᕆᒃᑲᓐᓂᕈᒪᖅᑲᐅᔪᖓ ᑭᐅᔾᔪᑎᒋᖅᑲᐅᔭᖓᓄᑦ ᐊᖓᔪᖅᑳᑉ, ᑕᐃᒃᑯᐊ ᕗᔅᐅᐊᒃᑯᑦ ᐊᑐᖅᑕᐅᖃᑦᑕᖅᑐᑦ ᐊᒻᒪ 
ᑕᐃᒃᑯᐊ ᐃᓐᓇᖁᑎᒋᔭᕗᑦ ᐊᑐᖃᑦᑕᖁᒐᑦᑎᒍᑦ ᕗᔅ ᐅᐊᒃᑯᓐᓂᑦ. ᐊᒃᓱᐊᓗᒃ ᐃᓚᓐᓂᒃᑯᑦ ᑕᖃᓇᕐᓯᖃᑦᑕᕐᒪᑦ 
ᑕᒪᒃᑯᓄᖓ ᐃᓄᓐᓄᑦ ᖃᖓᑕᔭᕆᐊᖃᖅᑐᓄᑦ ᖃᓪᓗᓈᑦ ᓄᓇᖓᓐᓄᑦ ᐊᐅᓪᓚᖅᑐᑦ ᐅᐊᓂᐸᐃᒡᒧᑦ ᐊᒻᒪ ᐅᑎᒧᑦ 
ᐊᖏᕐᕋᖏᓐᓄᑦ. 
 
(ᑐᓵᔨᒃᑯᑦ): ᐊᒥᓱᑦ ᐊᐅᓪᓚᖅᐸᒻᒪᑕ ᐋᓐᓂᐊᓚᒃᑎᔪᐊᓘᓪᓗᑎᒃ ᐱᔪᓐᓇᓗᐊᙱᑦᑐᑦ. ᑕᖃᑦᑎᐊᖃᑦᑕᕐᒪ ᐊᒥᓱᓂᒃ 
ᐱᔾᔪᑎᖃᖅᑐᑎᒃ ᑕᒪᓐᓇ ᐅᖃᐅᓯᕆᖅᑲᐅᒻᒪᑦ ᒪᓕᒐᓕᐅᖅᑎᐅᔪᑦ ᓇᓄᓕᒻᒧᑦ ᐅᖃᖅᑲᐅᔭᖓ. ᑕᐃᒃᑯᐊᓗ 
ᓂᕆᔭᒃᓴᖃᕋᑎᒃ ᐊᕐᓇᕐᕕᖃᕋᑎᒃ ᖃᖓᑕᓲᕋᓚᖑᔪᑦ. ᕗᔅ ᐃᐊᒃᑯᑦ ᐃᖏᕐᕋᕙᒃᑐᑦ ᐱᓇᓱᐊᕈᓯᖅ ᐱᖓᓱᐊᖅᑎᑦᑐᑎᒃ 
ᑭᕙᓪᓕᕐᒥᑦ, ᑕᐅᙵᖅᑐᑎᒃ ᐊᒻᒪ ᐅᑎᒧᑦ ᑲᖏᖅᖠᓂᕐᒧᑦ. ᖃᓄᐃᒻᒪᓕᒃᑭᐊᕐᖏᒃᑯᐊ ᐋᓐᓂᐊᕐᕕᓕᐊᖅᑐᓄᑦ 
ᐊᑐᖅᑕᐅᕙᙱᓚᑦ, ᑕᐃᒃᑯᓄᖓ ᐅᐊᓂᐸᐃᒡᓕᐊᖅᑐᓄᑦ. 
 
ᑕᐃᒪᓕ, ᖃᐅᔨᒪᔪᖑ, ᑕᐃᒃᑯᐊ ᐋᓐᓂᐊᕐᕕᓕᐊᖅᑐᑦ ᓇᓗᓇᐃᕐᓯᙱᑉᐸᑕ, ᑕᐅᕗᓇᒃᓴᐃᓐᓇᕆᐊᖃᙱᑦᑐᑦ. 
ᐊᖓᔪᖅᑳᖑᔪᖅ ᐃᑲᔪᖅᑎᖏᓪᓗᓐᓂᑦ ᐅᖃᕈᓐᓇᐸᑦ ᑭᕙᓪᓕᕐᒥᐅᑕᐅᔪᓄᑦ ᑕᒪᓐᓇ ᐊᑐᐃᓐᓇᐅᑎᑕᐅᓂᐊᕐᓗᓂ 
ᑕᐃᒃᑯᐊ ᑲᒪᒋᔭᐅᑦᑎᐊᕈᓐᓇᕐᓂᕐᓴᐅᓂᐊᕐᒪᑕ ᐋᓐᓂᐊᓗᐊᖅᑐᑦ ᑐᕋᐃᓐᓇᖅᑐᒃᑯᕈᓐᓇᕐᓗᑎᒃ ᑭᕙᓪᓕᕐᒥ ᑕᐅᓄᖓ 
ᐅᐊᓂᐸᐃᒡᒧᑦ. 
 
ᐊᒃᓱᐊᓗᒃ ᐃᓄᐃᑦ ᐱᔨᑦᓯᖅᑕᐅᓇᔭᖅᑐᑦ ᐅᖃᑐᐃᓐᓇᖏᓪᓗᓯ ᐃᑲᔪᖅᑐᐃᓂᒃᓯᓐᓂᒃ ᐃᓄᐃᑦ ᖃᐅᔨᒪᑐᖃᖏᓐᓂᒃ. 
ᑕᕝᕗᓇᓕ ᐅᖃᕈᓐᓇᑦᑎᐊᓕᖅᐳᓯ ᐃᑲᔪᖅᑐᕐᓂᕋᕐᓗᓯ ᐃᓄᐃᑦ ᖃᐅᔨᒪᑐᖃᖏᓐᓂᒃ ᑕᐃᒃᑯᐊᓗ ᓱᓕᔪᕆᓗᒋᑦ 
ᐃᓐᓇᕆᔭᕗᑦ ᐊᐅᓪᓚᖃᑦᑕᕈᓐᓇᕐᓗᑎᒃ ᑐᕋᐃᓐᓇᖅᑐᒃᑯᑦ. ᑕᐃᒪᐃᑦᑐᓐᓇᖅᐱᓯ?. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. ᐊᖓᔪᖅᑳ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐅᖃᐅᓯᕆᔭᖏᑦ 
ᐃᑲᔪᖅᑐᕈᒪᑦᑎᐊᖅᑕᒃᑲ ᐊᒻᒪ ᑕᐃᓐᓇ ᐊᑐᖃᑦᑕᕐᓯᒪᓪᓗᒍ ᐅᕙᖓ ᐊᖅᑯᑎᖓ. ᐃᓚᖏᓐᓄᑦ ᑕᒪᒃᑯᓄᖓ 
ᐳᕙᖏᑎᒍᑦ ᐊᑲᐅᙱᓕᐅᕈᑎᖃᖅᑦᑐᓄᑦ ᐋᓐᓂᐊᓪᓚᕆᑦᑐᐊᓗᓐᓄᓘᓐᓂᑦ ᐃᒃᑲᕐᕋᑦ ᐱᖓᓱᑲᓴᐅᒻᒪᑕ, ᑕᒪᓐᓇ 
ᓇᒻᒪᓂᕐᓴᐅᓪᓗᓂ ᐅᕙᖓᓗ ᐊᖓᔪᖅᑳᖑᓂᓂ. ᑕᒪᓐᓇ ᐊᖅᑯᑎᖓ ᐃᑲᔪᖅᑐᖅᐸᖃ ᐸᓚᐃᔅ 
ᓇᓗᓇᐃᕐᓯᑎᒋᐊᒃᑲᓂᕐᓂᐊᕋᒃᑯ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐸᓚᐃᔅ. 
 
ᐸᓚᐃᔅ ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᔪᖅ ᐋᔨᖃᑎᒋᒃᑲᑉᐸᓕᐊᔪᒍ, ᑕᐃᒪᓕ ᒫᓐᓇᐅᔪᖅ ᐊᔪᕐᓇᕋᔭᖅᐳᖅ 
ᐊᖏᕋᓗᐊᕈᒪ, ᐊᖏᕐᓯᒪᔪᒍ ᑕᐃᒪᐃᑎᓐᓇᓱᐊᕐᓂᐊᕐᓗᒍ. 
 
ᑕᒪᓐᓇ ᐊᖏᕐᓂᕆᔪᓐᓇᖅᑕᕗᑦ ᐋᔩᖃᑎᒋᒃᑲᑦᑕ ᑕᒪᓐᓇ ᐃᓱᒪᒃᓴᕐᓯᐅᕈᑎᒋᒋᐊᕐᓗᒍ ᐊᒻᒪ ᐱᓕᕆᓇᓱᐊᕐᓗᑕ ᑕᒪᓐᓇ 
ᑐᕌᕋᓱᐊᕐᓗᒍ. ᒫᓐᓇᐅᔪᖅ ᑕᐃᒪᐃᓕᓗᖓ ᑭᓯᐊᓂᐅᔪᓐᓇᕐᒪᑦ ᐋᔨᖃᑎᒋᒃᐸᓪᓕᐊᒐᑦᑕ. ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐸᓚᐃᔅ. ᒫᓐᓇᐅᔪᒥ ᐊᐱᖅᑯᑎᒃᓴᖃᒃᑲᓐᓂᖅᐱᑦ? ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ ᐅᕙᓂ ᓇᓗᓇᐃᕐᓯᒪᔪᒥᒃ, ᐅᖃᐅᓯᖃᕐᒪᑦ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᖃᑦᑕᕐᓂᕐᒧᑦ 
ᐊᒻᒪ ᑐᑭᓯᐅᒪᓪᓗᖓ ᐊᑐᐊᒐᖅᑕᖃᕐᒪᑦ ᐋᖅᑭᒃᓯᒪᔪᓂᒃ ᓇᓗᓇᐃᕐᓯᓯᒪᔪᒥᒃ ᐊᐅᓪᓚᖅᐸᒃᑐᓄᑦ ᐊᑐᐊᒐᐅᔪᒥᒃ. 
ᓇᓗᓇᐃᕐᓯᓯᒪᔪᖅ ᖃᓄᐃᒍᓐᓇᕐᒪᖔᑕ ᑕᒪᒃᑯᐊ ᐊᐅᓪᓚᖅᑐᑦ, ᐊᖏᕐᕋᕆᔭᐅᔪᓂ ᑐᔪᕐᒥᔪᒪᒃᐸᑕ. 
 
ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᐃᖅᑲᓇᐃᔭᖅᑎᖏᓪᓗᓐᓂᑦ ᓇᓗᓇᐃᕐᓯᒋᐊᕈᓐᓇᕐᒪᖔᑕ ᑕᒪᒃᓱᒥᖓ ᐊᑐᐊᒐᐅᔪᒥᒃ 
ᖃᓄᐃᑦᑐᑦ ᐋᓐᓂᐊᕕᒻᒦᑦᑐᑦ ᐱᓕᕆᔪᓐᓇᖅᑎᑕᐅᔪᑦ ᑐᔪᒻᒥᒍᒪᒍᑎᒃ ᐊᖏᕐᕋᕆᔭᐅᔪᒥ ᑕᒪᒃᑯᐊᓕ ᖃᐅᑕᒫᑦ 
ᐊᑭᓖᔾᔪᑎᐅᔪᑦ ᐊᖏᕐᕋᕆᔭᐅᔪᒥᒃ ᑐᔪᒻᒥᔪᓄᑦ ᑐᔪᒻᒥᕕᒻᒦᖔᖏᑦᑐᑎᒃ ᐅᕝᕙᓘᓐᓃ ᑐᔪᒻᒥᕕᖁᑎᒋᔭᐅᔪᒥᒃ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᑭᐅᓚᐅᖏᓐᓂᖓᓂᒃ ᐊᖓᔪᖅᑳ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᐃᓵᑐᐃᓐᓇᖅᑐᖓ ᑭᖑᓪᓕᕐᒥ ᐊᐱᕆᓂᐊᕐᕋᒪ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᖏᑦ ᐋᓐᓂᐊᕕᓕᐊᖅᓯᒪᔪᑦ 
ᐊᖏᕐᕋᓕᖅᑐᑦ, ᐃᓛᓐᓂᒃᑯᑦ ᑐᔪᒻᒥᕕᒃ ᑕᑕᒐᐃᒻᒪᑦ, ᐊᒻᒪᓗ ᐊᖏᕐᕋᕆᔭᐅᔪᓂ ᑐᔪᒻᒥᒋᐊᖃᑦᑐᑎᒃ. ᐃᓱᒪᔅᓱᐸᓪᓚᐃᔪᑦ 
ᓇᒦᒍᒪᒻᒪᖔᕐᒥᒃ. 
 
ᑐᓴᖅᓯᒪᔪᖓᓕ ᑭᕙᓪᓕᕐᒥ ᑐᔪᒻᒥᕕᖃᔾᔮᖏᒋᐊᖓᓂᒃ ᐋᓐᓂᐊᕕᓕᐊᖅᓯᒪᔪᓄᑦ ᖃᖏᖅᓕᓂᕐᒥ, ᓲᕐᓗ, ᐃᓚᖏᑦ 
ᑐᔪᒻᒥᕖᒦᒎᓐᓇᕐᒪᑖ, ᐃᓚᖏᑦ ᓯᓂᒃᑕᕕᒻᒦᒍᓐᓇᖅᑐᑎᒃ, ᐊᒻᒪᓗ ᐃᓚᖏᑦ ᐃᓚᒥᓂᒃ ᑐᔪᒻᒥᒍᓐᓇᖅᑐᑎᒃ. 
 
ᑕᒪᔾᔭᓕ ᖃᐅᔨᒪᔭᑐᐊᕋ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔪᖓ, ᓲᕐᓗ. ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᑦ ᐊᒥᓱᐊᖅᑎ 
ᕿᒪᑦᑕᑎᓐᓂ ᐊᒻᒪᓗ ᐅᖃᖅᓯᒪᓪᓗᓂ ᐊᖏᕐᕋᖓᓂ ᑐᔪᒻᒥᐊᖃᖃᑦᑕᖅᓯᒪᓂᕋᑦᑐᓂ ᑐᔪᒻᒥᕕᒻᒦᖏᖔᖅᑐᑎᒃ ᑕᒫᓂ 
ᐃᖃᓗᓐᓂ. 
 
ᐋᓐᓂᐊᕕᓕᐊᖅᓯᒪᔪᖅ ᐊᖏᕐᕋᕆᔭᐅᔪᒥ ᑐᔪᒻᒥᑉᐸᑦ, ᑐᑭᓯᐅᒪᔪᖓᓕ ᐊᑐᐊᒐᖅ ᐅᓪᓗᖅ ᐊᑕᐅᓯᕐᒧᑦ 
ᐊᑭᓖᔾᔪᑎᖃᑦᑐᖅ ᑐᔪᒻᒥᐊᖃᑦᑐᓄᑦ. ᑖᓐᓇ ᐊᑐᐊᒐᖅ ᓇᓗᓇᐃᖅᓯᔪᖅ ᑖᒃᑯᐊ ᐊᑭᖏᑦ ᑐᙵᕕᖃᑦᑐᑦ 
ᐋᖅᑭᒃᑕᐅᓯᒪᔪᒥᒃ ᐃᓗᐊᓂ ᐃᖅᑲᓇᐃᔭᖅᑏᑦ ᐊᖏᖃᑎᒌᒍᑎᖏᓐᓂ ᐊᐅᓚᖃᑦᑕᓂᕐᒧᑦ ᑐᔪᒻᒥᖃᑦᑕᓂᕐᒧᓪᓗ 
ᐊᖏᕐᕋᕆᔭᐅᔪᓂ. ᐊᐱᕆᔪᒪᑐᐃᓐᓇᖅᑐᖓ ᑕᐃᒪᓐᓇᐃᒻᒪᖔᖅ ᐅᕝᕙᓘᓐᓃᑦ ᐊᑐᐊᒐᖅ ᐊᓯᔾᔨᖅᑕᐅᓯᒪᓕᖅᑲ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᓇᓱᓐᓂᐊᕐᓗᒍ ᑐᑑᑉ ᐊᐱᖅᑯᑎᖓ; ᐱᒋᐊᖅᑐᓂ 
ᐊᑦᑑᕙ 11 ᐊᕐᕌᓂ, 2004, ᑲᓇᑕᒥ ᐋᓐᓂᐊᖅᑐᓕᕆᔨᒃᑯᑦ ᓇᓪᓕᐅᒃᑯᒫᖃᖏᑦᑐᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᓯᐊᑦ 
ᑲᒪᒋᔭᐅᕙᑦᑐᑦ ᐱᓕᕆᕕᐊᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, ᕿᒥᕐᕈᔭᐅᓯᒪᔪᑦ ᐊᒻᒪᓗ 
ᓄᖑᑎᖅᑕᐅᓯᒪᓪᓗᓂ ᐊᑭᖓ ᐊᑭᓖᔾᔪᑎᐅᔪᖅ ᑐᔪᒻᒥᐊᖃᑉᐸᑦᑐᓄᑦ ᓄᓇᕗᒻᒥ  

ᐊᑕᐅᑦᑎᒦᖃᑕᐅᔫᒥᓕᕐᓗᓂ ᐊᑭᖓ ᑲᓇᑕᒦᑐᓄᑦ, ᑭᓯᐊᓂᓕ ᐅᑎᒧᐊᑦᑑᔮᓕᕐᒪᑦ. 
 
ᐊᑭᖏᓐᓂᒃ ᐱᓯᒪᑦᑎᔪᖓ. ᐅᓪᓗᒥᐅᔪᖅ ᐊᑭᖏᓐᓂᒃ ᐱᒋᐊᖅᑐᒍ ᐊᒃᑐᐱᕆ 11, 2004, ᑐᔪᒻᒥᔪᓄᑦ ᐊᑭᖏᑦ 
ᐊᓯᔾᔨᓚᐅᖅᓯᒪᔪᑦ $75 ᐊᑕᐅᓯᕐᒧᑦ ᐃᓄᒻᒧᑦ ᐅᑯᓄᖓ: ᐅᕙᙵᑦ 0-3 ᐊᕐᕌᒍᓖᑦ $10, 4-9 ᐊᕐᕌᒍᓖᑦ $25, 10-
ᓂᒃ ᐊᕐᕌᒎᓖᑦ ᐊᒻᒪᓗ ᐅᖓᑖᓄᑦ $50 ᐊᑕᐅᓯᖅ ᐅᓪᓗᖅ. ᐅᓄᙵᕆᐊᓚᐅᖅᑐᑦ ᐊᑭᒋᖃᑦᑕᓚᐅᖅᑕᖏᓐᓂᒃ. 
 
ᐃᓛᖄᐃ ᒪᓕᑦᓯᐊᖅᑐᖅ ᐋᓐᓂᐊᖅᑐᓕᕆᔨᒃᑯᑦ ᓇᓪᓕᐅᒃᑯᒫᖃᖏᑦᑐᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᓯᐊᑦ 
ᐊᖏᖃᑎᒌᒍᖓᓂ ᑐᔪᕐᒥᔩᑦ ᐊᑭᖏᑦ ᐊᑦᔭᐅᑎᑕᐅᒻᒪᑦ ᑎᑎᕋᖅᓯᒪᔭᐅᒻᒪᑦ ᑐᔪᕐᒥᔨᓄᑦ ᐊᑭᖏᑦ ᓄᓇᕘᑉ 
ᐱᓕᕆᒋᐊᖅᑐᕐᓂᖅ ᐊᐅᓪᓚᕐᓂᕐᒧᑦ. 
 
ᑕᒪᓐᓇ ᑕᐃᒪᐃᓗᐊᖅᑐᖅ ᑕᐃᒪᖓᓂᒃ 1998-ᒥᓂᒃ ᐅᕙᙵᑦ $13, $20, $50, ᐊᒻᒪᓗ ᑎᑭᑦᑐᒍᑦ $75. ᑕᐃᒪᓗ 
ᓂᓪᓕᐊᑎᓪᓗᑕ ᐅᓪᓗᒥ, $50-ᑖᓚᖑᔪᖅ. ᖁᕝᕙᒋᐊᕐᓂᐅᔪᖅ ᐊᑭᖏᓐᓂ ᐊᕐᕌᒎᓛᐆᖅᑐᓂ ᑖᒃᑯᐊ 
ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ ᑎᓕᓯᔾᔪᑎᒋᓚᐅᖅᑕᖏᑦ ᕿᒥᕐᕈᔨᓪᓗᑎᒃ ᐅᕙᑦᑎᓐᓂᒃ. 
 
ᑕᒪᔾᔭᓕ ᑐᑭᓯᐅᒪᔾᔪᑎᒋᔭᒃᑲ, ᐊᒻᒪᓗ ᐊᑦᔨᑐᐃᓐᓇᕆᔫᔮᖅᑐᓂᐅᒃ ᐊᑖᑕᒪ ᐱᖃᑦᑕᓚᐅᖅᓯᒪᔭᖏᑦ 40-ᖏᓐᓂ ᐊᒻᒪ 
50-ᖏᓐᓂ, $30-ᑖᓚ ᑕᖅᑭᕐᒥ.  
 
ᐃᒪᐃᙱᒻᒪᑦ, ᓄᓇᕗᒻᒥᐅᑕᐅᒐᑦᑕ ᑕᐃᒪᓕ, ᐃᒃᓯᕙᐅᑕᖅ, ᑕᒪᓐᓇ ᕿᒥᕐᕈᔭᐅᒃᑲᓐᓂᖁᔭᕋ ᐃᓕᒃᓯᓐᓄᑦ 
ᐊᑲᐅᒋᓗᐊᙱᓇᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳᑉ ᐅᖃᐅᓯᖏᑦ ᖁᕕᐊᒋᔭᒃᑲ ᐊᒻᒪᓗ ᐊᖏᖃᑎᒋᓪᓗᒍ ᑕᒪᓐᓇ 
ᑭᖑᕙᕆᐊᕈᑕᐅᒻᒪᑦ ᐊᒻᒪ ᖃᕿᐊᕆᓪᓗᒍ ᐱᔪᓐᓇᕐᓂᕆᔭᖏᑦ ᑲᓇᑕᒥ ᐋᓐᓂᐊᖅᑐᓕᕆᔨᒃᑯᑦ ᖃᐃᑐᐃᓐᓇᖅᑐᑎᒃ 
ᐊᓯᔾᔨᓪᓗᑎᒃ ᐊᑐᐊᒐᐅᔪᓂᒃ. 
 
ᐋᓐᓂᐊᕐᕕᓕᐊᖅᑐᓄᑦ ᐊᑐᐊᒐᐅᔪᖅ ᐊᑐᐊᒐᕆᒻᒪᔾᔪᒃ ᓄᓇᕗᑦ ᒐᕙᒪᒃᑯᖏᑕ ᐋᓐᓂᐊᖅᑐᓕᕆᔨᒃᑯᖏᓐᓂᑦ. 
ᖃᐅᔨᒪᔭᒃᑯᑦ, ᑕᒪᓐᓇ ᐊᑐᐊᒐᐅᔪᖅ ᓇᓗᓇᐃᕐᓯᓯᒪᔪᖅ ᑕᐃᒪᐃᒃᑐᓴᐃᓐᓇᕐᓂᒃ ᐊᐅᓪᓚᖅᐸᑦᑐᓄᑦ 
ᐊᑭᓕᖅᑕᐅᔾᔪᑎᖏᓐᓄᑦ. ᑕᐃᒪᓕ ᐱᑎᑕᐅᖃᑦᑕᓚᐅᕐᓯᒪᒍᑦᑕ $75 ᑲᓇᑕᒥ ᐋᓐᓂᐊᖅᑐᓕᕆᔨᒃᑯᓐᓂᑦ 
ᐱᖃᑦᑕᓕᕐᓗᑕᓗ $50, ᑕᐃᓐᓇ $25 ᐅᑭᐅᖅᑕᖅᑐᒧᑦ ᑐᕋᖓᕗᖅ, ᑕᐃᓐᓇ ᐱᔭᐅᔭᕆᐊᖃᖅᑐᑦ 
ᐋᓐᓂᐊᖅᑐᓕᕆᔨᒃᑯᓐᓂᑦ ᐅᐱᓐᓇᕋᓂ ᑕᒪᒃᑯᐊ ᐃᓄᐃᑦ ᑐᔪᕐᒥᑎᓪᓗᒋᑦ ᓂᕿᒃᓴᖃᒃᑲᓐᓂᕆᐊᖃᕐᒪᑕ ᐊᒻᒪᓗ 
ᐋᑕᐅᖃᑦᑕᕐᓗᑎᒃ ᓘᒃᑕᒥᒃ ᑕᑯᔭᕆᐊᖃᕐᓂᖏᓐᓄᑦ ᑕᐃᒪᐃᑦᑐᕈᔪᓐᓄᑦ. ᐊᒃᓱᐊᓗᒃ ᐊᔪᕐᓇᖅᑐᖅ 
ᓂᕆᑎᑦᑎᑲᓐᓂᖃᑦᑕᕆᐊᒃᓴᖅ $50-ᑐᐃᓐᓇᕐᒧᑦ ᐅᓪᓗᕐᒧᑦ ᐊᑕᐅᓯᕐᒧᑦ. 
 
ᖃᐅᔨᒪᔪᖓ ᓂᐅᕕᕐᕕᓕᐊᕐᓗᓂ ᓂᕿᑖᕆᐊᖅᑐᕐᓗᓂ ᐊᒻᒪ ᓂᐅᕕᕋᓗᐊᕐᓗᓂ $50 ᐊᒥᓲᙱᑦᑐᓂᒃ 
ᓂᕿᑕᕈᓐᓇᕐᒪᑦ ᑕᐃᒪᓕ ᐊᖓᔪᖅᑳᖑᔪᖅ ᑕᒪᒃᓱᒥᖓ ᖃᐅᔨᒋᐊᒃᑲᓐᓂᖁᔭᕋ. ᑕᐃᒪᐃᑦᑐᖃᖃᑦᑕᕐᓯᒪᒻᒪᑦ ᑕᒪᓐᓇ 
ᐅᕙᓐᓄᑦ ᐅᖃᐅᓯᕆᔭᐅᖃᑦᑕᕐᓯᒪᓪᓗᓂ ᑕᐃᒪᒻᒪᓐᓇ ᐅᖃᐅᓯᕆᕙᕋ, ᑕᒪᓐᓇ ᕿᒥᕐᕈᔭᐅᒃᑲᓐᓂᕆᐊᖃᕐᒪᑦ, ᑕᐃᒃᑯᐊ 
ᑲᓇᑕᒥ ᐋᓐᓂᐊᖅᑐᓕᕆᔨᒃᑯᑦ ᐊᓯᔾᔨᒍᑎᒃ ᐊᑐᐊᒐᕐᒥᓐᓂᒃ, ᐊᓯᔾᔨᔪᓐᓇᕆᕗᖅᑲᐃ ᐅᕙᒍᑦᑕᐅᖅ ᐊᑐᐊᒐᖏᓐᓂᒃ. 
 
ᖃᐅᔨᒪᙱᑦᑐᖓ ᑕᒪᓐᓇ ᑭᐅᔭᐅᔪᒪᒻᒪᖔᖅ ᑭᓯᐊᓂᓕ ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᐃᖅᑲᓇᐃᔭᖅᑎᖏᓪᓗᓐᓂᑦ 
ᑕᒪᒃᓱᒥᖓ ᓇᓗᓇᐃᕐᓯᒋᐊᒃᑲᓐᓂᕈᓐᓇᕐᒪᖔᑕ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐸᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓂᕈᐊᖅᑕᐅᓯᒪᒐᑦᑕ ᐅᖃᖅᑲᐅᒐᒪᓗ 
ᐊᒃᓱᕈᕐᓂᐊᕐᓂᕋᖅᑐᖓ ᐅᑎᒧᐊᕈᒪᙱᓐᓇᑦᑕ ᑭᓯᐊᓂᓕ ᑕᒪᓐᓇ ᐋᖅᑭᒃᑕᐅᓯᒪᔪᖅ ᐅᑎᒧᐊᖅᑐᕐᔪᔭᕐᒪᑦ. 
 
ᑕᒪᓐᓇ ᐃᓱᒪᒋᓯᒪᓕᖅᑕᕋ ᐅᖃᐅᓯᕆᔭᕆᐊᖓᓂᒃ ᒪᓕᒐᓕᐅᖅᑎᕐᔪᐊᑦᑎᓐᓄᑦ ᑲᓇᑕᒥ ᓈᓐᓯ ᖃᕆᑕᖅ-ᓕᓐᑎᐅᒧᑦ 
ᐅᖃᖃᑎᒋᓗᒍ ᑲᓇᑕᒥ ᐊᖓᔪᖅᑳᖑᔪᖅ. ᐊᒥᓱᐊᖅᑎᖅᑐᒍ ᑕᑯᖃᑦᑕᕐᓯᒪᓕᖅᑕᕋ ᑎᑎᕋᕐᕕᒋᔪᒪᓪᓗᒍᓗ ᑕᒪᒃᓱᒪ 
ᒥᒃᓵᓄᑦ. ᑕᐃᒪᓕᖃᐃ ᒪᓕᒐᓕᐅᖅᑎᐅᔪᖅ ᐅᕙᓐᓂᒃ ᐃᑲᔪᕈᓐᓇᖅᐳᖅ. ᑎᓕᐅᖅᑐᒃᑲᓐᓂᖅᐸᒃᑲ 
ᒪᓕᒐᓕᐅᖅᑎᑐᐃᓐᓇᐅᔪᑦ. 
 
ᓇᒻᒪᒃᐸᓪᓚᐃᒍᓐᓃᕋᑦᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓱᓕᔪᑎᑦ. ᐸᕋᐅᓐ. ᑐᑐ.  
 
ᑐᑐ: ᐃᒃᓯᕙᐅᑕᖅ. ᐊᖓᔪᖅᑳᖑᔪᖅ ᐊᖏᕈᓐᓇᖅᐸ ᓴᖅᑮᑲᓐᓂᓂᕐᒧᑦ ᐊᑭᓕᐅᑦᔭᐅᖃᑦᑕᓚᐅᕐᓯᒪᔪᒧᑦ ᒐᕙᒪᒃᑯᓐᓄᑦ 
ᑕᐃᓐᓇ $75 ᓇᒻᒪᓐᓂᕐᓴᐅᒻᒪᑦ ᐊᖏᕐᕋᕆᔭᐅᔪᓂ ᑐᔪᕐᒥᔪᓄᑦ. 
 
ᑕᒪᓐᓇᖃᐃ ᐅᑎᖅᑎᑕᐅᔪᓐᓇᖅᐳᖅ ᒫᓐᓇᐅᔪᖅ ᑲᔪᓐᓇᕋᓱᐊᕐᓂᐊᑎᓪᓗᒋᑦ ᐱᓕᕆᓗᑎᒃ ᑲᓇᑕᒥ 
ᐋᓐᓂᐊᖅᑐᓕᕆᔨᒃᑯᓐᓂᑦ ᐊᒥᓱᕈᕆᐊᖅᑕᐅᔪᓐᓇᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ.ᐃᒃᓯᕙᐅᑕᖅ ᐱᖁᔨᕗᖔᖅᑎᑦᑎᔪᓐᓇᕈᕕᑦ ᐊᐱᕆᔪᒥ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐅᑎᖅᑎᑕᐅᖁᓗᒍ ᐊᑭᓕᐅᔾᔭᐅᕙᓚᐅᖅᑐᖅ ᓄᓇᕗᒻᒥ ᑕᐃᒃᑯᓄᖓ ᑐᔪᕐᒥᕙᒃᑐᓄᑦ 
ᐊᖏᕐᕋᕆᔭᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᖃᓄᐃᒃᓴᕋᔭᙱᑦᑎᐊᖅᑐᖓ ᑕᐃᒪᐃᑦᑐᒥ ᐱᖁᔨᕗᖓᕈᑕᐅᔪᒥᒃ 
ᓴᖅᑮᔭᕆᐊᒃᓴᖅ, ᑭᓯᐊᓂ ᑕᒪᑐᒪᓂᐅᓂᖓᓂ ᖃᐅᔨᒪᔪᐃᓐᓇᐅᒐᑦᑕ ᖃᓄᑎᒋ ᐱᓕᕆᖃᑎᖃᕋᓱᒋᐊᒥᒃ 
ᒐᕙᒪᑐᖃᒃᑯᓐᓃᑦᑐᓂᒃ ᐋᑐᐊᒥ. 
 
ᑕᒪᑐᒪᓂ, ᖃᓄᐃᓕᐅᖅᑐᖃᓚᐅᖏᓐᓂᖓᓂ, ᒐᕙᒪᒃᑯᑦ ᑖᒃᑯᐊ ᕿᒥᕐᕈᓂᐊᖅᐸᑦ ᐅᑎᖅᑎᑦᓯᒐᔭᕆᐊᑦᓴᖅ ᓈᒻᒪᑦᑐᒥᒃ 
ᐊᑭᖃᖅᑎᑦᑎᕙᓐᓂᕐᒥᒃ ᑭᒃᑯᑦ ᐊᓯᐅᔨᕙᓐᓂᐊᖏᒻᒪᑕ ᒥᐊᓂᕆᑎᓪᓗᒋᑦ ᐋᓐᓂᐊᕕᓕᐊᕆᐊᖃᖅᑐᓂᒃ ᖃᓪᓗᓈᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐸᕋᐅᓐ. 
 
ᐊᖏᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐸᓚᐃᔅ ᑭᐅᒋᐊᒃᑲᓐᓂᖁᓂᐊᕋᒃᑯ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᔪᓯᒋᑦ, ᐸᓚᐃᔅ. 
 
ᐸᓚᐃᔅ ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓴᖅᑭᑦᑐᓐᓇᖅᑕᕗᑦ ᐊᑯᓐᓂᐊᓂ ᐱᓕᕆᕙᓪᓕᐊᓂᑦᑎᓐᓂ 
ᐊᐃᕙᖃᑎᒌᓐᓂᑦᓴᒧᑦ. ᐃᓱᒪᒐᔭᖅᑐᖓ ᓴᖅᑭᑦᑐᓐᓇᕋᔭᕈᑦᑎᒍ $75 ᐃᓐᓇᕐᒧᑦ ᐊᑕᐅᓯᕐᒧᑦ ᑭᓯᐊᓂ ᐃᒪᐃᖅᑰᖅᑐᖅ 
ᓱᕈᓯᕐᓄᑦ, ᑕᒪᐃᓐᓅᓕᖓᓕᓚᐅᖅᑎᓐᓇᒋᑦ ᐊᒻᒪᓗ ᑕᒪᓐᓇ ᑕᑯᓪᓗᒍ,  

ᒪᕐᕉᓐᓂᒃ ᐃᓄᒃᑕᖃᐃᓐᓇᐅᔭᐃᓐᓇᓲᖅ, ᐸᖅᑭᑦᑎᑎᑕᐅᒍᓂᓪᓘᓐᓃᑦ ᑭᓇᐅᒍᓂᓪᓘᓐᓃᑦ. ᐃᓱᒪᒐᔭᖅᑐᖓ 
ᓴᖅᑭᑕᐅᒐᔭᕈᓂ ᐃᓐᓇᕐᓄᑦ ᑭᓯᐊᓂ ᑐᕌᕐᓗᓂ ᑕᒪᑐᒪᓂ ᐋᖅᑮᖃᑎᖃᓚᐅᙱᓂᑦᑎᓐᓂ ᑲᓇᑕᐅᑉ 
ᐋᓐᓂᐊᖃᕐᓇᖏᑦᑐᓕᕆᔨᖏᓐᓂᒃ. ᑕᐃᒪᓐᓇᓕ ᐊᑐᓕᖁᔨᓇᔭᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᖏᑦᑐᖓ ᐃᓄᐃᑦ ᑕᖅᑳᓂ ᖁᕕᐊᓱᓐᓂᐊᕐᒪᑕ ᑕᐃᒪᐃᑦᑐᒥᒃ ᑐᓴᕆᐊᖅ. 
ᐊᐱᖅᑯᒻᒪ ᐊᐃᑉᐹ ᐊᒻᒪᓗ ᖃᐅᔨᒪᓇᖓ ᖃᓄᖅ ᑭᐅᔭᐅᓂᐊᕋᓗᐊᕐᒪᖔᕐᒫ ᑭᓯᐊᓂ ᐃᓱᒪᒃᓴᖅᓯᐅᕈᓐᓇᕋᔭᖅᐸᑦ 
ᐃᓕᔪᓐᓇᕋᔭᖅᐸᒡᔪᒃ ᐊᑭᖓ ᐅᑎᖅᑎᑦᑎᕕᐅᔪᓐᓇᕋᔭᕐᓗᓂ ᐅᑦᑐᐱᕆ 11 ᐱᒋᐊᕐᕕᖏᓗᒍ, ᑕᐃᑦᑐᒪᓂ 
ᐊᓯᔾᔨᖅᑕᐅᑎᓪᓗᒍ ᑲᓇᑕᐅᑉ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 
 
ᑐᑭᓯᐅᒪᔭᒃᑯᓪᓕ ᖃᐅᔨᒪᙱᒐᓗᐊᖅᑐᖓ ᐃᓄᐃᑦ ᑐᓴᖅᑎᑕᐅᓐᓂᕐᒪᖔᑖ ᑕᒪᑐᒪᙵᑦ ᐊᓯᔾᔨᖅᑕᐅᑎᓪᓗᒍ. ᑭᒃᑯᑦ 
ᐅᖃᖃᑎᒋᕙᑦᑕᒃᑲ ᖃᐅᔨᒪᓐᓂᖏᒻᒪᑕ ᐊᓯᔾᔨᖅᑐᒥᓂᐅᒋᐊᖓᓂᒃ. ᐊᐱᖅᑯᑎᖃᕋᒪ ᑕᐃᒪᐃᑦᑐᒥᒃ 
ᑲᑦᑐᖓᐃᖅᓯᒪᒋᐊᕋᔭᕐᒪᖔᑖ ᕿᒥᕐᕈᒐᔭᕐᓗᒍ ᖃᐅᔨᓗᑎᓪᓗ ᖃᑦᑎᑐᒐᔭᕐᓂᖏᓐᓂᒃ ᐊᒻᒪᓗ ᖃᐅᔨᓇᓱᓪᓗᑎᒃ 
ᑕᒪᓐᓇ ᐱᓕᕆᔭᒃᓴᐅᒐᔭᕐᒪᖔᑦ ᐱᓕᕆᕝᕕᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 
 
ᐊᖏᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᒃᑯᓕᒫᑦ ᑐᓴᐅᒪᑎᑕᐅᕙᓚᐅᖅᑐᑦ 
ᐅᖃᓕᒫᒐᒃᓵᕐᔪᑯᓗᐃᑦ ᐃᓚᓕᐅᔾᔭᐅᓯᒪᕙᓚᐅᕐᒪᑕ ᑐᔪᕐᒥᕕᒋᔭᒧᑦ ᓯᒃᑭᑦ. ᓯᒃᑭ ᐊᖅᑯᑎᒋᓪᓗᒍ. ᑲᖐᒃᓴᖅᑐᖓ 
ᑕᐃᒪᐃᑦᑐᑦ ᑐᓴᕋᒃᓴᐃᑦ ᑐᓂᐅᖅᑲᖅᑕᐅᓚᐅᖅᓯᒪᓂᖏᓐᓂᒃ 2004ᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓂᐅᖅᑲᖅᑕᐅᑦᓴᐃᓐᓇᖅᐸᓐᓂᕈᑎᒃ ᐊᓯᔾᔨᖅᑕᐅᓕᖅᑎᓪᓗᒍ ᑭᓯᐊᓂ ᑭᓇᒥᒃ 
ᑐᔪᕐᒥᐊᖃᖅᑐᖃᓚᐅᖅᓯᒪᓐᓂᖏᒃᑯᓂ ᐊᓯᔾᔨᓚᐅᖅᑎᓐᓇᒍ ᑭᖑᓂᑦᑎᐊᖓᓄᑦ, ᖃᐅᔨᒪᒐᔭᖏᑦᑐᑦ. ᑖᑉᓱᒪᙵᑦ 
ᐅᖃᕋᓱᒃᑐᖓ. 
 
ᖁᕕᐊᒋᔪᓐᓇᖅᑕᕋ ᐱᓇᓱᓐᓂᐅᓯᒪᔪᖅ ᒥᓂᔅᑕ ᐅᖃᖅᑲᐅᒻᒪᑦ ᐱᓕᕆᕝᕕᖓᑕ ᐃᓄᓐᓂᓪᓗ 
ᑐᓴᐅᒪᑎᑦᓯᓇᓱᓚᐅᖅᓯᒪᓂᖏᓐᓂᒃ ᐊᓯᔾᔨᖅᑐᒥᒃ ᑭᓯᐊᓂ ᐃᓄᒃᑕᖃᐅᓚᐅᕐᒪᑦ ᑕᖅᑳᓂ ᑐᓴᐅᒪᓐᓂᖏᑦᑐᓂᒃ ᐊᒻᒪ 
ᖃᐅᔨᓐᓂᕋᑎᓪᓘᓐᓃᑦ ᑭᖑᓂᐊᒍᑦ. ᑕᕝᕘᓇ, ᓱᓕᒃᑲᓐᓂᖅ, ᐊᐱᕆᔪᒪᑐᐃᓐᓇᖅᐸᕋ ᒥᓂᔅᑕ 
ᑲᑦᓱᖓᐃᖅᓯᒪᒋᐊᕋᔭᕐᒪᖔᑖ ᕿᒥᕐᕈᒐᔭᕐᓗᑎᒃ ᑭᖑᒧᑦ ᐅᑎᕐ=ᐅᓂᑦᑕᒧᑦ ᐊᒻᒪᓗ ᐊᔪᕐᓇᕋᔭᖏᒻᒪᖔᑦ ᑎᒥᖁᑎᖓᓄᑦ 
ᑕᐃᒪᐃᔪᓐᓇᕋᔭᕆᐊᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 
 
ᐊᖏᔪᖅᑳ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕᐅᓂᕐᓄᑦ ᑐᖏᓕᕋ, ᐸᓚᐃᔅ ᑭᐅᖁᓗᒍ 
ᐊᐱᖅᑯᑎᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐸᓚᐃᔅ. 
 
ᐸᓚᐃᔅ ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᑐᒪᙵᑦ ᕿᒥᕐᕈᓂᐊᖅᐳᒍᑦ ᐱᓇᓱᑦᑎᐊᕐᓗᑕᓗ. ᖃᐅᔨᒪᙱᒐᓗᐊᖅᑐᖓ 
ᑭᓱᑦ ᖃᓄᖅᑑᖓᕈᑎᒃᓴᐅᒻᒪᖔᑖ ᐅᑎᕐᕕᐅᒐᔭᓐᓂᕐᒧᑦ ᑭᓯᐊᓂ ᕿᒥᕐᕈᒻᒪᕆᓐᓂᐊᖅᑕᕗᑦ  

ᐊᒃᓱᕈᕐᓗᑕᓗ ᐱᓇᓱᓐᓂᐊᕐᓗᒍ ᐊᒻᒪᓗ ᐅᖃᐅᑎᓇᔭᖅᐸᕗᑦ ᒥᓂᔅᑕᕗᑦ ᑖᑦᓱᒪᐅᓪᓗ ᐃᓱᒪᓕᐅᕈᑎᒋᔪᒫᖅᐸᐅᒃ 
ᑭᖑᓪᓕᖅᐹᕆᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᒋᔭᕋ ᑕᒪᓐᓇ ᐊᒻᒪᓗ ᐅᖃᖅᑲᐅᒐᒪ, ᐊᐱᕆᖅᑲᐅᒐᒃᑭᑦ ᕿᒥᕐᕈᒐᔭᕐᒪᖔᔾᔪᒃ. 
ᖃᐅᔨᒪᙱᒐᓗᐊᖅᑐᖓ ᐱᔭᐅᔪᓐᓇᕋᔭᕐᒪᖔᑦ ᐋᒡᒐᓘᓐᓃᑦ. ᓇᓗᓇᐃᒋᐊᕈᒪᑐᐃᓐᓇᕋᒃᑭᑦ ᐅᓪᓗᒥ ᑐᓴᖅᑲᐅᔭᓐᓂᒃ 
ᐱᓕᕆᕝᕕᖓ ᐅᑎᖅᑎᑦᑎᓛᕐᓂᖏᓐᓂᒃ $75 ᐊᑭᓕᐅᑎᒥᒃ ᐃᓐᓇᕐᓄᑦ, ᐅᓪᓗᒥ ᐱᒋᐊᕐᓗᓂ. ᒥᓂᔅᑕᐅᔪᖅ 
ᐅᓂᒃᑳᕆᓛᕐᓗᒍ ᒪᓕᒐᓕᐅᖅᑎᓄᑦ ᖃᓄᖅᑑᙵᐅᑎᓂᒃ ᐅᑎᕐᕕᒋᔪᓐᓇᕋᓗᐊᕆᐊᒃᓴᖓᓂᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᒧᑦ ᒥᓂᔅᑕᒧᑦ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐊᒻᒪᓗ ᖃᓂᙳᔭᐅᑎ ᑐᓂᓂᐊᕋᒃᑯ ᐸᓚᐃᔅᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐸᓚᐃᔅ. 
 
ᐸᓚᐃᔅ ᐅᓪᓗᒥ ᐱᒋᐊᕐᕕᖃᓕᕐᓗᓂ ᐱᖁᓇᒻᒪᕆᒃᑑᒐᓗᐊᖅ. ᐃᒪᐃᒍᒪᖅᑰᕋᑦᑕ ᐅᑎᕐᕕᒋᒋᐊᖃᓛᓗᑎᒍ 
ᐱᓕᕆᓪᓗᐊᑲᓪᓚᓪᓗᑕᑦᑕᐅᖅ ᐅᑎᖅᑎᑕᐅᒐᔭᖁᓪᓗᒋᑦ ᐊᑭᒋᔭᖏᑕ. 
 
ᑕᐃᒪᐃᒻᒪᑦ ᐃᓱᒪᔪᖓ ᐱᓇᓱᐊᕈᓯᕐᒥᖅᑲᐃ ᒪᕐᕉᓪᓘᓐᓃᑦ ᐱᒋᐊᕐᕕᖃᓕᕋᔭᖅᐳᖅ. ᑕᒪᓐᓇ ᐅᖃᖅᖢᒍ, 
ᐅᑎᖅᑎᑦᓯᕕᐅᒐᔭᓕᖅᐸᑕ, ᐱᓇᓱᓛᕆᕙᕗᑦᑕᐅᖅ, ᑭᓯᐊᓂ ᐊᖏᖅᓯᒪᐅᑎᖃᕈᓐᓇᑐᐃᓐᓇᕋᒪ ᐃᒻᒪᖄᕐᓗᖓ, 
ᐱᓇᓱᐊᕈᓯᖅᑲᐃ ᒪᕐᕉᒃ ᐊᓂᒍᖅᐸᑎᒃ, ᑕᐃᓐᓇ ᐊᑐᓕᖅᑎᒋᐊᕋᒻᒪᕆᓛᕐᓂᑎᓐᓂᒃ. 
 
ᑐᓴᖅᑎᔭᕆᐊᖃᓐᓂᐊᕐᒥᔭᕗᑦ ᐱᔨᑦᑎᐸᑦᑕᕗᑦ ᑐᓴᐅᒪᖃᑎᒌᓐᓂᖃᖁᓪᓗᒍ ᑕᒪᓐᓇᑦᑕᐅᖅ 
ᐋᖅᑭᑦᑕᐅᒃᑲᓐᓂᕆᐊᖃᓛᕐᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐸᓚᐃᔅ. ᓈᒪᖏᒻᒪᑕ ᑲᑎᒪᔨᑦ. ᓯᕙᓂᕈᑦ ᓯᕙᓂᖅᑎᓂᐊᖅᐸᕗᑦ. 
 
ᑲᔪᓯᒋᐊᕈᓐᓇᖅᓯᕗᒍᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓇᖅᑐᖅ ᖃᓄᖅᑑᙵᐅᑎᐅᓂᖓ, ᑭᓯᐊᓂ ᖁᕕᐊᒋᒻᒥᔭᕋ 
ᑲᑦᑐᖓᐃᖅᓯᒪᒋᐊᑦᑎᐊᕐᓂᖓᓂᒃ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᑕᒪᑐᒧᖓ, ᖃᐅᑉᐸᐅᕙᓪᓚᐃᔪᓪᓗ, 
ᑐᓴᖅᑎᑕᐅᓛᕐᓗᑕ ᐱᒋᐊᖅᑎᑦᓯᔾᔪᒻᒥᒃ ᑲᓇᑕᐅᑉ ᐋᓐᓂᐊᖃᕐᓇᖏᑦᑐᓕᕆᔨᒃᑯᖏᑦ ᑐᐸᔾᔫᒻᒥᒐᔭᖁᓪᓗᒋᑦ ᑕᒫᖤ 
ᓄᓇᖃᕆᐊᖅ ᐊᑭᑐᓂᖅᓴᓪᓗᐊᑲᓪᓚᐅᒻᒪᑦ ᖃᓪᓗᓈ ᑲᓇᑕᒥ ᓄᓇᖃᕆᐊᖅ, ᑕᒪᓐᓇᓗ ᐃᓕᑕᕆᔭᐅᔪᒃᓴᐅᒻᒪᑦ. 
 
ᐊᐱᖅᑯᑎᒪ ᐊᐃᑉᐹ ᑕᕝᕙᓂ ᑳᓐᑐᕌᓄᑦ ᐱᔨᑦᓯᕋᐅᑎᑦ ᐊᑖᓃᑦᑐᑦ ᐅᓄᖅᓯᒋᐊᖅᓯᒪᓪᓗᐊᑲᓪᓚᒻᒪᑕ 2004/05ᒥ 
ᖃᑦᓯᐅᓂᖏᓐᓂᒃ, ᑭᓯᐊᓂ ᖃᑦᓯᐅᓂᖏᑦ ᐊᔾᔨᑐᐃᓐᓇᐸᓗᒋᒻᒪᒋᑦ 2003/04ᒥ ᐊᑐᖅᑕᐅᓪᓚᑦᑖᖅᑐᒥᓂᕐᓂᒃ. 
ᐊᐱᖅᑯᑎᖃᑐᐃᓐᓇᖅᑐᖓ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖏᓪᓗ ᓇᓗᓇᐃᖅᓯᔪᓐᓇᕐᒪᖔᑖ ᐅᕙᑦᑎᓐᓄᑦ ᑐᒻᒪᑦ 
ᑕᐃᒪᐃᒻᒪᖔᑦ ᐊᒻᒪᓗ ᑭᓱᒧᑦ ᑕᐃᒃᑯᐊ ᑳᓐᑐᕌᒃᑕᐅᓯᒪᕙᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᒧᑦ ᒥᓂᔅᑕᒧᑦ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑳᓐᑐᕌᒃᓄᑦ ᐱᔨᑦᓯᕋᐅᑎᓄᑦ, 
ᑐᕌᖓᓗᐊᓚᐅᖅᑐᑦ ᐋᓐᓂᐊᓯᐅᖅᑎᓄᑦ ᐊᒻᒪᓗ ᐱᔨᑦᓯᕋᐅᑎᖃᖅᑐᓄᑦ ᐋᓐᓂᐊᓯᐅᖅᑎᓂᒃ ᐱᓕᕆᕝᕕᑎᓐᓄᑦ 
ᐊᑐᖅᑕᐅᕙᑦᑐᓂᒃ. ᐅᐃᑦᐅᐊᑦ ᐃᓚᒋᐊᓪᓚᑲᓪᓚᓂᐊᖅᐸᐅᒃ ᑭᐅᔾᔪᑎᒐ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᐃᑦᐅᐊᑦ. 
 
ᐅᐃᑦᐅᐊᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓯᔾᔨᕈᑎᑦ ᑳᓐᑐᕌᒃᑕᐅᕙᑦᑐᓄᑦ ᒪᕐᕈᓪᓗᐊᑕᐅᔫᒃ, ᒥᓂᔅᑕ ᐅᖃᕋᑖᕐᒪᑦ. 
ᐱᔨᑦᓯᕋᐅᑎᖃᖅᑐᑦ ᐋᓐᓂᐊᓯᐅᖅᑎᓂᒃ ᐱᓯᒪᓚᐅᖅᑕᕗᑦ ᐃᓕᑕᖅᓯᓕᑕᐃᓐᓇᓚᐅᕐᒪᑕ ᖃᓄᑎᒋ ᐅᕙᑦᑎᓐᓄᑦ 
ᐊᑭᑐᑎᒋᓐᓂᒻᒪᖔᑦ ᐋᖅᑭᒋᐊᖅᑐᒋᓪᓗ ᑮᓇᐅᔭᑦ ᐊᑐᖅᑐᑦᓴᑦ ᑕᐃᒪᓐᓇᑦᓯᐊᖅ, ᐊᒻᒪᓗ ᐊᐃᑉᐸᖓ ᓄᑖᓄᑦ 
ᐃᖢᐊᖅᓴᐃᔨᑦᓴᓄᑦ, ᖃᐃᑕᐅᓚᐅᖅᑐᑕ $3 ᒥᓕᐊᓐᓂᒃ ᑮᓇᐅᔭᒃᑲᓂᓐᓂᒃ ᖄᖓᒍᑦ ᓄᑖᓄᑦ ᐃᖢᐊᖅᓴᐃᔨᑦᓴᓄᑦ 
ᐊᑭᒋᔭᐅᓪᓗᐊᑕᓚᐅᖅᑐᓂᓗ, ᑕᒪᒃᑭᒃ ᑕᑯᓪᓗᒋᑦ ᐊᑭᒋᐸᓗᑦᑕᖏᑦ $6 ᒥᓕᐊᓐ ᒥᑦᓵᓃᐸᓗᓚᐅᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᑦᓯᑦ ᑕᕝᕙᙵᑦ ᑐᕌᖓᓚᐅᖅᐸᑦ ᐱᔨᑦᓯᕋᐅᑎᖃᖅᑐᓄᑦ ᐋᓐᓂᐊᓯᐅᖅᑎᓂᒃ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᐃᑦᐅᐊᑦ. 
 
ᐅᐃᑦᐅᐊᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒫᓂ $2.8 ᒥᓕᐊᓐᓂᒃ ᐅᓄᖅᓯᒋᐊᖅᑕᐅᓚᐅᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. $2.8 ᒥᓕᐊᓐᓂᒃ ᐅᓄᖅᓯᒋᐊᖅᑕᐅᓂᖓ ᑲᑎᒍᑕᐅᓇᔭᖅᑐᖅ 17ᖑᔪᓂ ᖃᑦᑎᓄᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᑦ. ᐅᐃᑦᐅᐊᑦ. 
 
ᐅᐃᑦᐅᐊᑦ: ᒪᓕᒐᓕᐅᖅᑎ ᐊᐱᖅᑯᑎᒥᓂᒃ ᐅᖃᖅᑲᓐᓂᖁᕈᓐᓇᖅᐱᐅᒃ ᑐᓴᕋᑖᙱᓇᒃᑯ, 
ᐅᖃᓕᒪᑐᐃᓐᓇᖅᑐᕆᕋᑖᕋᒃᑯ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᐃᒃᓯᕙᐅᑕᖅ ᐊᐱᖅᑯᑎᖃᕋᑖᕋᒪ $2.8 ᒥᓕᐊᓐ ᒥᒃᓵᓄᑦ ᐅᑭᐅᑦ ᐊᓂᒍᖅᑐᑦ ᓴᓂᐊᓐᓂ, ᑲᑎᑦᑐᒋᑦ ᖃᑦᓯᑦ 
ᐊᑐᖅᑕᐅᓯᒪᓕᖅᐸᑦ ᐱᔨᑦᓯᕋᐅᑎᖃᖅᑐᓄᑦ ᐋᓐᓂᐊᓯᐅᖅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᐃᑦᐅᐊᑦ. 
 
ᐅᐃᑦᐅᐊᑦ: ᑮᓇᐅᔭᐃᑦ ᐊᑐᖅᑕᐅᔪᑦᓴᓪᓚᑦᑖᑦ ᐅᑭᐅᒧᑦ $4.2 ᐅᕝᕙᓗ $4.3 ᒥᓕᐊᙱᓐᓃᑦᑐᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᔨᑦᓯᕋᐅᑎᖃᖅᑐᑦ ᐋᓐᓂᐊᓯᐅᖅᑎᓂᒃ ᐅᑭᐅᖅᑕᖅᑐᒨᑐᐊᕌᖓᑕ 
ᐱᓕᕆᔭᖅᑐᖅᑐᑎᒃ, ᖃᖓᑦᑕᐅᑎᒥᑕ ᐃᓚᖏᓐᓂᒃ ᐊᑭᓖᔭᕆᐊᖃᓲᖑᕙᑦ? ᐃᒻᒥᒃᑰᖅᑐᒥᒃ ᓂᕆᔾᔪᑎᖃᓲᖑᕙᑦ? 
ᐃᒡᓗᒃᓴᖃᖅᑎᑕᐅᕙᑉᐸᑦ? ᑕᒪᒃᑯᓄᖔ ᐊᑭᓖᔭᕆᐊᖃᓲᖑᕙᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖏᕐᕋᔾᔪᑎᓄᑦ, ᐃᖏᕐᕋᔾᔪᑎᓄᑦ 
ᐊᑭᓕᐅᑕᐅᓚᐅᖅᑐᑦ ᐱᓕᕆᕝᕕᑎᓐᓄᑦ, ᑭᓯᐊᓂ ᓇᒻᒥᓂᖅ ᓂᕆᔾᔪᑎᒥᓂᒃ ᐊᑭᓕᖅᑐᐃᕙᑦᑐᑦ. ᐊᐱᖅᑯᑎᐅᑉ ᐃᓚᖓ 
ᑐᓴᕋᑖᙱᓇᒃᑯ, ᑐᓂᖔᓕᖅᐸᕋ ᐅᐃᑦᐅᐊᑦᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᐃᑦᐅᐊᑦ. 
 
ᐅᐃᑦᐅᐊᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒪᐃᓇᓱᒃᓯᒪᔪᒍᑦ ᐱᔨᑦᓯᕋᐅᑎᓕᓐᓂᒃ ᐋᓐᓂᐊᓯᐅᖅᑎᓂᒃ 
ᐊᔾᔨᐅᑎᓇᓱᑦᑐᑎᒍ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑎᑐᑦ ᐃᖅᑲᓇᐃᔭᖅᑎᐅᒐᔭᖅᐸᑕᓘᓐᓃᑦ 
ᐃᖅᑲᓇᐃᔭᑲᐃᓐᓇᐸᒃᑯᑎᓪᓘᓐᓃᑦ. ᐊᔾᔨᒌᑎᓐᓇᓱᑦᑐᑎᒍ ᐱᕙᑦᑕᕗᑦ, ᐱᓪᓗᒍ ᐃᓕᔭᐅᓚᐅᖅᑎᓪᓗᖓ 
ᐱᓕᕆᕝᕕᓐᓄᑦ, ᐱᔾᔪᑕᐅᖏᓐᓇᐅᔭᐃᓐᓇᕐᒪᑦ ᐱᓕᕆᖃᑎᒋᓕᕌᖓᑦᑎᒍ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖏᑦ 
ᑖᑦᓱᒪᙵᓴᐃᓐᓇᖅ ᐃᓱᒫᓘᑎᖃᐅᖅᑐᓂ, ᑲᑎᖃᑎᒋᓯᒪᔭᕗᑦ ᑕᑯᑎᒋᐊᖅᑐᒋᓪᓗ, ᐊᒻᒪᓗ ᑎᑎᕋᖅᓯᒪᔪᓂᒃ 
ᑕᑯᑎᑦᑐᒋᑦ ᑕᐃᒪᐃᖏᓐᓂᖓᓂᒃ. 
 
ᐱᔨᑦᓯᕋᐅᑎᖃᖅᑐᑦ ᐋᓐᓂᐊᓯᐅᖅᑎᓂᒃ ᐊᑐᖅᐸᑦᑕᕗᑦ ᐊᒻᒪ ᐃᑲᔫᑎᒋᔪᓐᓇᖅᑕᖏᑦ ᒥᑦᓴᐅᑎᒋᐊᖅᓯᒪᔭᕗᑦ ᓄᓇᕗᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑎᑐᑦ ᒥᑦᓴᐅᒍᓐᓇᕐᓂᓕᒫᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᔪᖓ, ᖃᐅᔨᒪᔪᖓ ᑮᓇᐅᔭᖅᑕᖃᕐᓂᖓᓂᒃ ᑮᓇᐅᔭᖅᑑᑎᑦᓴᓂ 
ᑲᔪᖏᖅᓴᕋᓱᓐᓂᐊᕐᓗᓂ ᐅᓄᓐᓂᖅᓴᓂᒃ ᐋᓐᓂᐊᓯᐅᖅᑎᓂᒃ ᓄᓇᕗᒻᒧᑦ. ᐊᔾᔨᒌᙱᓐᓂᖃᐃᓐᓇᓂᐊᕈᓂ ᐃᓱᒪᔪᖓ, 
ᐊᒻᒪᓗ ᐃᓕᑕᕆᓪᓗᒍ ᐊᒥᓱᐃᖅᑎ ᑕᒪᒃᑯᐊ ᐱᔨᑦᓯᕋᐅᑎᖃᖅᑐᑦ ᐋᓐᓂᐊᓯᐅᖅᑎᓂᒃ ᑎᑭᑎᑕᐅᓲᖑᒻᒪᑕ 
ᐊᔪᓕᕌᖓᑦᑕ, ᐊᒻᒪᓗ ᑭᒃᑯᓐᓂᒃ ᐱᖃᕈᓐᓃᖅᑐᑕ. 
 
ᑭᓯᐊᓂ ᐊᔾᔨᒌᙱᓐᓂᖃᐃᓐᓇᕐᓂᐊᖅᑎᓪᓗᒍ, ᐋᓐᓂᐊᓯᐅᖅᑎᐅᒍᒪ, ᐃᓚᐅᖔᕈᒪᒐᔭᖅᑐᖓ ᐱᔨᑦᑎᕋᐅᑎᖃᖅᑐᒧᑦ 
ᐃᖅᑲᓇᐃᔭᖅᑎᐅᙱᖔᕐᓗᖓ ᐱᓕᕆᔨᐅᓗᖓ ᒐᕙᒪᒃᑯᓐᓄᑦ ᓂᕈᐊᕈᓐᓇᕋᒪ ᓇᒧᑦ ᐊᐃᔪᒪᒐᔭᕆᐊᒃᓴᓐᓂᒃ, 
ᖃᓄᑎᒌᓐᓂᐊᕈᓂ, ᐊᒻᒪᓗ ᓇᓕᐊᓐᓄᕋᖅᑕᐅᖃᑦᑕᕈᓐᓇᕋᔭᕋᒪ ᓄᓇᓕᐅᑉ ᓯᓚᑖᓄᑦ. 
 
ᑕᐃᒪᐃᒻᒪᑦ ᐃᓱᒪᒋᔭᕋ ᑎᒥᖁᑎᓯ ᕿᒥᕐᕈᔭᕆᐊᖃᕐᒪᑕ, ᐊᑐᐃᓐᓇᖃᐃᓐᓇᕈᒪᓂᐊᕈᑎᒃ ᓱᖁᓯᖏᑦᑐᒥᒃ ᐊᒻᒪᓗ 
ᐅᓄᖅᓯᒋᐊᕐᓂᐊᕈᑎᒃ ᐋᓐᓂᐊᖃᕐᓇᖏᑦᑐᓕᕆᔨᕗᑦ, ᐃᖢᐊᖅᓴᐃᔨᖁᑎᕗᓪᓗ, ᐱᓗᐊᕐᓗᒋᑦ ᐋᓐᓂᐊᓯᐅᖅᑎᑦ 
ᓄᓇᕗᒻᒥ. ᑖᓐᓇ ᐅᖃᐅᓯᒃᓴᑐᐃᓐᓇᐅᕋᑖᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᕐᓇᒧᑦ ᒥᓂᔅᑕᒧᑦ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᒃᑲᓐᓂᐊᕋᒃᑯ ᐸᓚᐃᔅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐸᓚᐃᔅ. 

ᐸᓚᐃᔅ ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᑉᐱᒋᔭᖃᓪᓚᕆᒃᑲᒪ ᐱᔨᑦᓯᕋᐅᑎᖃᖅᑐᓂᒃ ᐋᓐᓂᐊᓯᐅᖅᑎᓂᒃ. ᓯᕗᓪᓕᕐᒥ, 
ᖃᖓᓗᑦᑖᖅ ᐃᖅᑲᓇᐃᔭᖅᑎᖃᓚᐅᑲᕋᐃᒐᑦᑕ, ᖃᐅᑕᒫᑦᑕᐃᓐᓇᓂᐊᕐᓗᓂ ᓈᒻᒪᖏᒻᒪᑦ ᐃᖢᐊᖅᓴᐃᓂᕐᒧᑦ. ᑕᒪᓐᓇ 
ᐊᑐᖅᑕᐅᔪᒪᒐᔭᖏᑦᑐᖅ ᐋᓐᓂᐊᕕᓐᓄᑦ ᓇᓕᐊᓐᓄᑐᐃᓐᓇᓘᓐᓃᑦ ᐊᕕᑦᑐᖅᓯᒪᔪᓂ. 
 
ᑕᒪᓐᓇᐅᓂᖓᓄᑦ ᑕᑯᓪᓗᓂ ᐊᒃᓱᕈᓐᓇᖅᐸᓐᓂᖓᓂᒃ ᓇᓂᓯᓇᓱᒋᐊᑦᓴᖅ 100ᓂᒃ ᐋᓐᓂᐊᓯᐅᖅᑎᑦᓴᓂᒃ, 
ᓄᓇᕐᔪᐊᒥᓗ, ᐃᓱᒪᔪᖓ ᐱᓇᓱᓐᓂᖅᓴᐅᒋᐊᖃᖅᑐᒍᑦ ᑐᙵᓂᖃᑦᑎᐊᓂᖅᓴᒥᒃ ᐊᕙᑎᑦᑎᓐᓂ 
ᐊᑐᓗᐊᙱᓂᖅᓴᐅᓕᕐᓗᑕᓗ ᓯᓚᑖᓃᓐᖔᖅᑐᓂᑦ ᐋᓐᓂᐊᓯᐅᖅᑎᓂᒃ. 
 
ᑖᓐᓇ ᑐᑭᒧᐊᕈᑎᒃᓴᐅᔪᖅ. ᑕᒪᓐᓇᐅᕗᖅ ᐱᓕᕆᕙᓪᓕᐊᔭᕗᑦ. ᑕᒪᓐᓇ ᐱᓪᓗᒍ ᓱᓕᔪᖅᓴᖅᑐᖓ 
ᒪᓂᒪᑎᑦᓯᓯᒪᓕᕐᓂᑎᓐᓂᒃ 30 ᐅᖓᑖᓄᑦ ᐃᖅᑲᓇᐃᔮᒃᓴᓂᒃ, ᒫᓐᓇᐅᔪᒥ. ᐅᓄᖅᓯᒋᐊᓛᖅᑐᑦᓴᐅᔪᖅ 50 ᐅᖓᑖᓄᑦ 
ᑕᖅᑭᐅᓛᖅᑐᒥ ᒪᕐᕉᓪᓘᓐᓃᑦ. 
 
ᑐᑭᒧᐊᕋᒃᓴᖃᖅᑐᒍ ᐃᖅᑲᓇᐃᔭᖅᑎᑖᖅᐸᓪᓗᑕ ᐋᓐᓂᐊᓯᐅᖅᑎᓂᒃ ᓇᔫᑎᓂᐊᖅᑐᓂᒃ ᓄᓇᖃᕐᓗᑎᓪᓗ ᓄᓇᕗᒻᒥ 
ᑕᑎᖅᓱᓗᐊᕈᓐᓃᕐᓗᑕᓗ. ᑖᓐᓇᓪᓗᐊᑕᐅᔪᖅ ᑭᐅᒍᑎᒋᔪᓐᓇᖅᑕᕋ ᑕᒪᑐᒪᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ, ᐱᕕᖃᕐᓃᑦ ᐃᓱᓕᒻᒪᑦ. ᐱᓕᕆᐊᖃᖅᑐᒍᑦ ᐱᓗᐊᖅᓴᐃᔾᔪᓯᓂᒃ. ᑲᑦᑐᒃ. 
 
ᑲᑦᑐᒃ: ᓇᐃᓈᖅᑐᓂᒃ ᐅᖃᐅᓯᒃᓴᖄᕐᔪᒃᑲᒪ. ᓴᓂᑭᓗᐊᕐᒥᐅᑕᐅᓪᓗᖓ 1950ᖏᓐᓃᑦᑐᒥᒃ ᓄᓇᖃᖅᑰᔨᕙᒃᑲᒪ 
ᐃᖅᑲᐅᒪᒐᒪ ᐳᕙᓪᓗᓐᓂᖅᑕᖃᖅᑎᓪᓗᒍ, ᑕᐃᑦᑐᒪᓂ ᐃᓱᒫᓗᓚᐅᖅᓯᒪᒐᒪ ᐋᓐᓂᐊᔪᑦ ᐱᕙᓚᐅᕐᒥᒻᒪᑕ 
ᐋᓐᓂᐊᕕᖕᒥᑦ ᐊᓂᒋᐊᖃᓕᕌᖓᒥᒃ ᐃᒃᓯᕙᐅᑕᖃᖅᐸᓚᐅᕐᓂᖏᒻᒪᑦ ᑎᒻᒥᓲᒥ, ᑕᐃᒫᒐᓚᓪᓘᓐᓃᑦ. ᐊᖏᕐᕋᒧᓪᓗ 
ᐊᐅᓪᓚᕆᐊᖃᓕᖅᑐᓂ ᐅᓯᕕᖕᒦᑎᑕᐅᕙᓚᐅᖅᓯᒪᒻᒪᑕ, ᓯᒃᑭᑕᐅᔪᓂ ᐃᑦᑎᕐᕕᐅᔭᕐᓂ ᓇᓚᕋᑐᐃᓐᓇᖅᑐᑎᓪᓘᓐᓃᑦ 
ᐃᑎᕐᕕᐅᔭᕐᓂ. ᐃᒃᓯᕙᐅᑕᖃᕋᑎᒃ.  
 
ᑕᐃᒪᓐᓇᓴᐃᓐᓇᖅ ᐃᑉᐱᒍᓱᒃᓯᒪᕗᖓ ᐅᓪᓗᒥᒧᑦ; 2000ᖏᓐᓃᓕᖅᑐᒍᑦ. 
 
ᑕᐃᒪᓐᓇ ᐅᖃᓚᕿᔪᖓ ᓄᓇᓕᕗᑦ ᐱᕈᖅᐸᓪᓕᐊᒻᒪᑦ ᐃᓄᖃᓕᖅᑐᑕ 800ᓂᒃ ᓄᓇᓕᑦᑎᓐᓂ ᐊᒻᒪᓗ ᐃᓚᖓᓐᓂᒃ 
ᐅᐃᓂᐲᒡᒦᑦᑐᖃᖅᑐᖅ ᑰᒡᔪᐊᒥᓗᑭᐊᖅ ᑐᐊᕕᓐᓇᑐᒃᑰᕈᔾᔭᒥᓂᕐᒥᒃ. 
 
ᑕᕝᕙ ᐃᓱᒫᓘᑎᖃᖅᐳᖓ ᐊᐱᖅᑯᑎᖃᕈᒪᑦᑕᐅᖅ ᐊᒻᒪᓗ ᐃᑲᕐᕋᐅᑉ ᓇᑉᐸᖓᓂ ᑕᑯᔭᐅᕕᑦᓴᖃᖅᑐᓂ ᓘᑦᑖᒥᒃ 
ᐅᑕᖅᑭᔭᕆᐊᖃᖅᑐᓂᓗ ᐱᓇᓱᐊᕈᓯᓕᒫᖅ, ᐊᖏᕐᕋᓚᐅᙱᓂᓐᓂ, ᐃᑲᕐᕋᐅᑉ ᓇᑉᐸᐃᓐᓇᖓᓄᑦ 
ᑕᑯᔭᐅᕕᑦᓴᖃᖅᑐᓂ. ᐃᓛᓐᓂᒃᑯᑦ ᑕᖃᓇᖅᓯᓲᖑᒻᒪᑦ ᐅᑕᖅᑭᔭᕆᐊᖃᖅᐸᑦᑐᓂ ᐱᓇᓱᐊᕈᓯᓕᒫᖅ ᑐᔪᕐᒥᕕᖕᒥ 
ᐊᒻᒪᓗ ᑕᑯᔭᐅᓂᒥᓂᕆᔭᖅ ᐊᓂᒎᑎᓯᒪᓕᖅᑎᓪᓗᒍ ᐅᓪᓗᑦ ᑕᓪᓕᒪᑦ ᖄᖏᖅᑐᑦ. 
 
ᑕᕝᕙ ᑎᒻᒥᓲᑦ ᐱᔨᑦᓯᕋᐅᑎᓂᒃ ᕿᓂᔾᔭᖏᑦᑐᒍᑦ ᓴᓂᑭᓗᐊᕐᒥᐅᓄᑦ. ᐊᐱᖅᑯᑎᒐ ᐱᐅᓂᖅᓴᒦᒃ ᐱᔨᑦᓯᕋᐅᑎᓂᒃ 
ᕿᓂᖅᐱᓯ ᓄᓇᓕᓐᓄᑦ ᐊᑯᓂᓗᐊᕌᓗᒃ ᐅᑕᖅᑭᔭᕆᐊᖃᖅᐸᓂᐊᙱᓇᑦᑕ ᑐᔪᕐᒥᕕᖕᒥ. ᕿᓂᖅᐱᓯ 
ᐱᔨᑦᓯᕋᐅᑎᖃᒃᑲᓐᓂᕆᐊᖅ ᓄᓇᓕᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. ᐊᕐᓇᒧᑦ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᒃᑲᓂᐊᖅᐸᕋ ᐸᓚᐃᔅ ᐊᐱᖅᑯᒻᒧᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐸᓚᐃᔅ. 
 
ᐸᓚᐃᔅ ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᑉᐱᒋᖃᑎᒋᑦᑎᐊᖅᑕᕋ ᒪᓕᒐᓕᐅᖅᑎᐅᑉ ᐅᖃᐅᓯᖏᑦ ᑐᓴᖅᓯᒪᕈᓘᔭᕐᒥᒐᒪ 
ᖃᑦᑎᒐᓚᓐᓂᒃ ᐅᑲᐅᙱᓗᑕᐅᓯᒪᔪᓂᒃ ᐊᔾᔨᐸᓗᖏᓐᓂᒃ ᐊᓯᖏᓐᓂᑦᑕᐅᖅ ᓄᓇᓕᓐᓂ. ᒫᓐᓇᐅᔪᖅ ᓴᖅᑮᓯᒪᔪᒍᑦ 
ᐱᓇᓱᖃᑎᒌᓐᓂᐊᖅᑐᓂᒃ.  
 
ᒫᓐᓇᐅᔪᖅ ᐊᐃᕙᖃᑎᖃᖅᐸᓪᓕᐊᔪᒍᑦ ᑕᒪᐃᓐᓂᒃ ᑳᓐᑐᕌᒃᑎᓐᓂᒃ ᐊᕕᑦᑐᖅᓯᒪᔪᖁᑎᑦᑕ ᓯᓚᑖᓃᑦᑐᓄᑦ 
ᐱᔨᑦᓯᕋᐅᑎᓄᑦ. ᑕᕝᕙ ᑭᐅᔾᔪᑎᐅᕗᖅ ᐊᐱᖅᑯᑎᓐᓄᑦ ᐄ. ᐱᕚᓪᓕᕋᓱᒃᑕᕗᑦ ᐱᔨᑦᓯᕋᐅᑎᑦ ᓄᓇᓕᓕᒫᖤ 
ᓯᓚᑖᓄᓘᓐᓃᑦ ᐊᐅᓪᓚᕆᐊᖃᖅᐸᑦᑐᓄᑦ. 
 
ᐊᒻᒪᑦᑕᐅᖅ, ᑕᑯᓇᒃᐸᓪᓕᐊᒻᒥᔪᒍᑦ ᖃᓄᖅ ᐃᓂᓪᓚᖓᒋᐊᒃᑲᓐᓂᕆᐊᖅᑐᒋᑦ ᑐᑯᔭᐅᕕᑦᓴᕆᔭᐅᕙᑦᑐᓂᒃ ᑭᒃᑯᑦ 
ᐅᑕᖅᑭᔭᕆᐊᖃᖅᐸᓂᐊᙱᒻᒪᑕ ᐅᓪᓗᓄᑦ ᑕᓪᓕᒪᓄᑦ ᑐᔪᕐᒥᕕᖕᓂ ᑕᑯᔭᐅᕕᒃᓴᖏᑦ ᐊᓂᒍᖅᓯᒪᓕᖅᑎᓪᓗᒋᑦ. 
ᐊᑏᑐᖅ ᖃᐅᑐᐊᕌᖓᑦ, ᓄᓇᓕᒻᒥᓄᑦ ᐅᑎᖅᐸᓪᓕᐊᖃᑦᑕᓕᓛᖅᐳᑦ ᓄᓇᓕᒻᒥᓄᑦ ᐊᔪᕐᓇᙱᑐᐊᕌᖓᑦ. 
 
ᐱᕙᓪᓕᐊᒻᒥᔪᒍᑦ ᐃᖅᑲᓇᐃᔭᖅᑎᑖᖅᐸᓪᓕᐊᓪᓗᑕ ᑎᓴᒪᐅᔪᖅᑐᓂᒃ ᐃᖢᐊᖅᓴᐃᔨᓂᒃ ᐊᕕᑦᑐᖅᓯᒪᔪᖁᑎᑦᑎᓐᓄᑦ 
ᐅᓪᓗᒥᐅᓕᖅᑐᖅ. ᑕᕝᕙ, ᐅᓄᖅᑐᑦ ᑕᒪᒃᑯᐊ ᑕᑯᔭᐅᒋᐊᖃᖃᑦᑕᕐᓂᐅᔪᐃᑦ, ᐅᓄᓐᓂᖅᓴᐅᓐᓂᕈᑎᒃ ᑭᒃᑯᓐᓄᑦ 
ᐃᖢᐊᖅᓴᐃᔨᖁᑕᐅᕙᑦᑐᑦ, ᐱᓕᕆᐊᖑᖃᑦᑕᕈᓐᓇᓕᕋᔭᖅᑐᑦ ᑕᒫᖤ ᓄᓇᕗᒻᒥ ᓇᓕᐊᓐᓄᕋᖅᐸᑦᑐᒧᑦ 
ᐃᖢᐊᖅᓴᐃᔨᒧᑦ. 
 
ᑕᕝᕙ ᐊᑕᐅᓯᐅᙱᑦᑐᑦ ᐱᓇᓱᐊᒐᐅᓯᒪᓂᐊᖅᑐᑦ ᐊᕐᕌᒍᒧᑦ ᒪᕐᕉᓪᓘᓐᓃᑦ ᐱᕙᓪᓕᐊᔭᐅᖁᓪᓗᒋᑦ ᐅᓄᖅᑐᑦ 
ᐃᓱᒫᓘᑎᒋᖅᑲᐅᔭᑎᑦ ᐅᓪᓗᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑦᑐᒃ. 
 
ᑲᑦᑐᒃ: ᐄ, ᐊᒻᒪᓗᑦᑕᐅᖅ ᐋᓐᓂᐊᕕᖕᒥᑦ ᐊᓂᑎᑕᐅᔭᕌᖓᑕ, ᐅᖃᖃᑎᒋᔭᕌᖓᕕᒋᑦ ᖃᖓᑦᑕᐅᓯᓕᕆᔨᑦ 
ᑐᔪᕐᒥᕕᖕᒥ, ᐅᖃᑐᐃᓐᓇᐸᒻᒪᑕ ᑕᑕᒌᕐᓂᕋᐃᓪᓗᑎᒃ ᑭᖑᓪᓕᕐᒨᖅᑕᐅᓪᓗᑎᓪᓗ. ᐅᓪᓗᑲᓐᓃᖅᑲᐃ ᑕᓪᓕᒪᑦ, ᑕᒪᓐᓇ 
ᐊᑯᓂᐅᓕᖅᑯᑕᐅᓯᕙᒻᒥᒻᒪᑦ. 
 
ᐊᒻᒪᑦᑕᐅᖅ, ᑎᒻᒥᓲᓕᕆᔨᑦ, ᓯᕘᕋᓲᖑᒐᒪ ᖃᖓᑕᔭᕆᐊᑦᓴᖅ ᖃᖓᑕᑐᐊᕈᕕᑦ ᓇᒧᑦ ᐊᐃᒋᐊᓪᓚᕝᕕᖃᖏᒻᒪᑦ. 
ᓄᓇᒦᑦᑐᓂ ᓇᒧᑐᐃᓐᓇ ᐊᐃᓐᓇᕋᓗᐊᖅᑐᓂ, ᑭᓯᐊᓂ ᖃᖓᑕᓪᓗᓂ, ᓇᒧᑦ ᐊᐃᒋᐊᓪᓚᕝᕕᖃᖏᒻᒪᑦ. ᑕᕝᕙ 
ᐊᑕᐅᓯᓕᑦ ᐱᓪᓗᒋᑦ, ᐃᓱᒫᓗᕈᑎᒋᓲᕆᒐᒃᑭᑦ ᖃᖓᑕᔭᕆᐊᑦᓴᖅ ᐅᑎᒧᑦ ᐊᑕᐅᓯᓕᓐᓂᒃ, ᐅᑎᒨᖏᑦᑐᖅ, ᑭᓯᐊᓂ 
ᐊᐅᓚᐅᑎᖓ ᓱᕋᖏᒃᑯᓂ, ᐊᒻᒪᓗ ᖃᖓᑕᓲᖅᑎᐅᔪᖅ ᐋᓐᓂᐊᓕᕈᓐᓇᕆᓪᓗᓂ ᐊᒻᒪᓗ ᖃᐅᔨᒪᕙᖏᑦᑐᑕ ᖃᖓᒃᑯᑦ 
ᐋᓐᓂᐊᓕᕈᓐᓇᕐᒪᖔᑦᑖ ᐅᕝᕙᓗ ᐃᓛᓐᓂᒃᑯᑦ ᖃᖓᑕᓲᖅᑎᑦ ᐃᓄᑑᖃᑦᑕᖅᓯᒪᓪᓗᑎᒃ ᖃᖓᑕᔭᕌᖓᒪᓗ 
ᐊᑕᐅᓯᓕᓐᓂ. 
 
ᑕᕝᕙ ᑕᐅᑐᑉᐱᓯ ᐱᐅᓂᖅᓴᒥᒃ, ᐃᓛᒃ ᐃᓚᖏᓐᓄᑦ ᓈᒻᒪᒋᔭᐅᓚᐅᖅᑑᒐᓗᐊᖅ, ᐅᕙᓐᓄᓪᓕ, ᑲᑉᐱᐊᓱᓲᖑᔪᖓ 
ᐊᑕᐅᓯᓕᒻᒧᑦ ᖃᖓᑕᔭᕆᐊᑦᓴᖅ, ᑕᐃᒪᓕ ᖃᓄᐃᓕᖓᕕᓯ ᕿᒥᕐᕈᒐᔭᕈᑦᑎᒍ ᑎᒻᒥᓲᓕᕆᔨᑦ? ᒪᕐᕈᓕᓐᓂᒃ 
ᑕᑯᓐᓇᖅᐱᓯ ᐅᕝᕙᓗ ᐊᑕᐅᓯᓕᑦ ᑕᕝᕙᑑᓂᐊᖅᐸᑦ? 
 
ᐊᒻᒪᑦᑕᐅᖅ, ᒥᑭᔫᒻᒪᑕ, ᐱᓗᐊᕐᓗᒋᑦ ᑎᒥᒥᒍᑦ ᐊᔪᕈᑎᖃᖅᑐᓄᑦ. ᐃᓄᖁᑎᖃᕋᑦᑕ 800ᓂᒃ ᓄᓇᑦᑎᓐᓂ, ᐊᒻᒪᓗ 
ᐊᒃᓲᑦ ᐃᓄᖁᑎᖃᐅᖅᑐᒍ ᓄᓇᑦᑎᓐᓂ ᐋᓐᓂᐊᕕᓕᐊᖅᑕᐃᓐᓇᕆᐊᖃᖅᐸᑦᑐᓂᒃ. ᐃᓛᓐᓂᒃᑯᑦ ᑕᐃᒪ ᐃᓚᖏᑦ 
ᑕᒪᒃᑯᐊ ᐃᓄᐃᑦ ᐊᑲᕐᕆᖃᑦᑕᕙᓪᓚᐃᖏᒻᒪᑕ ᒥᑭᑦᑑᑎᓂᒃ ᑎᒻᒥᓲᓂᒃ. ᑕᕝᕚ ᑕᐅᑐᑉᐱᑕ ᐊᖏᓂᖅᓴᐅᔪᓂᒃ 
ᑎᒻᒥᓲᓂᒃ ᑎᒻᒥᓲᓕᕆᔨᓂᓪᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒫᑦᑎᐊᖅ ᑭᐅᔭᐅᑦᑎᐊᖁᔭᕋ, 
ᓈᒻᒪᑦᑐᒥᓪᓗ. ᐅᖃᓵᕐᒪᑦ ᑲᑉᐱᐊᓱᓐᓂᕋᖅᑐᓂ, ᑕᒪᑐᒧᖓᓗ ᐃᑉᐱᒍᓱᑦᑎᐊᖅᑐᖓ. ᑭᐅᖁᓂᐊᖅᐸᕋ ᐸᓚᐃᔅ 
ᐊᐱᖅᑯᑖᓄᑦ. (ᑐᓵᔨᒃᑯᑦ ᐃᓱᓕᑦᑐᖅ) ᐄ, 12ᕆᓂᐊᓕᖅᑕᖓ, ᐲᑕᓴᓐ, ᑐᓴᕈᑎᑦ ᐱᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐸᓚᐃᔅ. 
 
ᐸᓚᐃᔅ ᖁᔭᓐᓇᒦᒃ, ᐃᒃᓯᕙᐅᑕᖅ. ᓴᓂᑭᓗᐊᕐᒧᑦ ᐋᓐᓂᐊᕕᓕᐊᖅᑐᑦᓴᓄᑦ ᐱᔭᐅᕙᑦᑐᑦ ᖃᖓᑕᓂᐊᖅᑐᑦ 
ᐊᐃᕙᕈᑎᐅᓵᓚᐅᖅᑐᑦ. ᑕᐃᒪᐃᒻᒪᑦ ᐅᖃᕈᓐᓇᑐᐃᓐᓇᖅᑐᖓ ᑕᒪᓐᓇ ᕿᒥᕐᕈᓂᐊᕋᑦᑎᒍ ᖃᐅᔨᓇᓱᓪᓗᑕ 
ᐊᔪᕐᓇᕋᔭᖏᒃᑲᓗᐊᕐᒪᖔᑦ ᐊᖏᓂᖅᓴᓂᒃ ᑎᒻᒥᓲᖃᕈᓐᓇᕋᔭᕐᓂᑎᓐᓂᒃ ᓄᓇᓕᖓᓅᑦᑕᖅᑐᒥᒃ. 
 
ᖃᐅᔨᒪᕗᖓᓗ ᓴᖅᑭᖅᑎᕋᑖᓚᐅᕋᑦᑎᒍ ᑐᐱᖅᓲᑎᑦ ᐱᓇᓱᒍᒪᔪᓄᑦ ᒫᓐᓇᓵᖑᔪᖅ, ᐊᒻᒪᓗ ᒪᓕᓐᓂᐊᖅᑐᓂ 
ᖃᐃᑕᐅᔪᓂᒃ, ᐃᒪᐃᓪᓗᐊᑕᖅᑐᒍᑦ, ᖃᐅᔨᒪᔪᖓ ᑐᓂᓯᓚᐅᕋᒪ ᑳᓐᑐᕌᒥᒃ ᐅᑭᐅᓄᓪᓘᕝᕙ ᐱᖓᓱᓄᑦ, ᖃᐅᔨᒪᔪᖓ 
ᐅᑭᐅᓄᑦ ᐱᖓᓱᓄᑦ ᑳᓐᑐᕌᖑᓂᖓᓂᒃ, ᑕᐃᒪᐃᑦᑑᖅ? ᐅᖃᕈᓐᓇᑐᐃᓐᓇᖅᐳᖓ ᕿᒥᕐᕈᓛᕋᑦᑎᒍ 
ᐱᔨᑦᓯᕋᐅᑎᖃᖅᑐᖅ ᐃᓚᒋᓗᒍ, ᑕᐃᒃᑯᐊ ᑳᓐᑐᕌᒥᒃ ᑐᓂᔭᐅᓯᒪᔪᑦ, ᖃᐅᔨᓇᓱᓪᓗᑕ ᑭᓱᒥᒃ 
ᐊᓯᔾᔩᔪᓐᓇᕆᐊᒃᓴᑎᓐᓂᒃ. ᑕᒪᓐᓇ ᒫᓐᓇᐅᔪᒥ ᐱᓇᓱᒍᓐᓇᓂᖅᐹᕆᒐᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. 
 
ᑲᑦᑐᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒍᒪᔭᕋ ᑭᐅᔾᔪᑎᖓᓄᑦ. ᖃᓄᑐᐃᓐᓈᖅ ᐃᑲᔪᕈᓐᓇᕋᔭᖅᐳᖓ 
ᐊᐃᕙᖃᑎᖃᕐᓂᓯᓐᓂ, ᐅᕝᕙᓗ ᐱᐊᓂᒃᓯᒪᓕᖅᐸ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐊᒃᓲᑦ, ᐃᓚᐅᔪᒪᓐᓂᕈᕕᑦ, 
ᓄᓇᓕᖁᑎᒋᒐᕕᐅᒃ ᓂᕈᐊᖅᑕᐅᕝᕕᒋᓪᓗᒍᓗ, ᐃᖢᐊᓐᓂᖅᓴᐅᒻᒪᑦ ᒪᓕᒐᓕᐅᖅᑎ ᐃᓚᐅᒐᔭᕈᓂ ᐱᓕᕆᔨᓄᑦ 
ᑳᓐᑐᕌᖑᔪᒥᒃ. ᓈᒻᒪᓂᖅᓴᐅᒻᒪᑦ ᒪᓕᒐᓕᐅᖅᑎᒥᒃ ᐃᓚᐅᔪᖃᕈᓂ. ᐸᓚᐃᔅ ᑭᐅᒃᑲᓂᐊᖅᐸᕋ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐸᓚᐃᔅ. 
 
ᐸᓚᐃᔅ ᖁᔭᓐᓇᒦᒃ, ᐃᒃᓯᕙᐅᑕᖅ. ᓂᕆᐅᒋᔭᕗᑦ ᓴᓂᑭᓗᐊᓕᐊᓛᕐᓂᕗᑦ ᒫᓐᓇᓵᒃᑯᑦ ᑕᖅᑭᐅᓂᐊᖅᑐᒥ 
ᒪᕐᕈᓪᓘᓐᓃᑦ. ᑕᐃᒪᐃᒻᒪᑦ ᐱᕕᖃᓛᖅᑐᒍᑦ ᐅᖃᐅᓯᕆᒃᑲᓐᓂᕈᓐᓇᕐᓗᑎᒍ ᑕᒪᓐᓇ ᑕᐃᑲᓃᓕᕈᑦᑕ. 
 
ᑐᓴᕆᐊᕐᕕᖃᓛᕐᒥᔪᒍᑦ ᒫᓐᓇᐅᔪᒥ ᐱᔨᑦᓯᕋᐅᑎᖃᖅᑐᒥᒃ ᑐᓂᔭᐅᔪᒥᓂᕐᒥᒃ ᑳᓐᑐᕌᒥᒃ ᖃᐅᔨᓇᓱᓪᓗᑕ 
ᖃᓄᐃᓕᐅᖅᑐᖃᕈᓐᓇᕐᒪᖔᑦ ᐊᒻᒪᓗ ᐊᑏᑐᖅ ᑕᐃᑲᓂ ᑐᓴᕋᒃᓴᑲᓐᓂᓐᓂᒃ ᖃᐃᑦᑎᔪᓐᓇᓛᖅᐸᑦᑎᒋᑦ.ᖑᖑ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑦᑐᒃ. 

ᑲᑦᑐᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᕈᒪᔪᖓ ᐃᓅᓕᕆᔨᑦ ᐱᓪᓗᒋᑦ. ᐅᔾᔨᕆᓯᒪᒐᒃᑯ ᓯᕗᓂᐊᒍᑦ ᐃᓄᓕᕆᔨᑦ 
ᕿᑲᕆᐊᖅᑐᕆᐊᖃᕌᖓᑕ ᑭᖑᕝᕕᑎᑦᓴᖃᖅᐸᓚᐅᖏᓐᓂᖏᓐᓂᒃ ᐊᒻᒪᓗ ᑎᑭᑕᐅᕙᕋᑕ ᓄᓇᓕᑦᑎᓐᓄᑦ 
ᑭᖑᕝᕕᖅᑕᐅᖁᓪᓗᒍ ᑕᐃᓐᓇ ᐃᓄᒃ ᕿᑲᕆᐊᖅᑐᒥᓂᖅ. ᖁᕕᐊᓱᑦᑐᖓ ᖃᓄᐃᓕᐅᖅᑯᖃᓕᖅᓯᒪᒻᒪᖔᑦ ᓄᓇᓕᒻᒥ. 
ᐃᓄᓕᕆᔨᑦ ᓄᓇᓕᒻᒧᐊᑐᐊᖄᖓᑕ, ᓄᓇᓕᑦᑕ ᑏᕖᖓᓐᓂ, ᐃᓱᒫᓘᑎᖃᕈᕕᑦ ᐃᓅᓯᓕᕆᓂᕐᒥᓘᓐᓃᑦ ᐃᓱᒫᓗᒃᑯᕕᑦ 
ᑕᑯᔭᖅᑐᖅᑕᐅᔪᓐᓇᖅᑐᒥᒃ ᑕᑯᒃᓴᐅᔪᖃᖅᑐᓂ. 
 
ᐃᓕᑕᕆᔭᐅᔾᔪᑎᖃᖏᑦᑑᔪᓐᓇᖅᑐᑎᒃ ᐃᓄᓕᕆᔨᐅᔪᑦ ᑕᑯᔭᐅᖁᔭᐅᔪᖅ ᐅᑎᒃᑲᓐᓂᓚᐅᖏᓐᓂᖓᓂ ᓄᓇᓕᒻᒧᑦ. 
ᖁᕕᐊᓱᑦᑐᖓ ᐃᓄᒃᑕᖃᐃᓐᓇᖅᐸᓕᕐᒪᑦ ᑭᓯᐊᓂ ᐃᓛᓐᓂᒃᑯᑦ ᐃᓄᐃᑦ ᐊᑲᕐᕆᕙᖏᒻᒪᑕ ᑭᒃᑯᓐᓂᒃ ᐅᕝᕙᓗ, 
ᐅᖃᕈᓐᓇᖏᒃᑲᓗᐊᖅᑕᕋ ᒫᓐᓇ ᐱᔾᔪᑎᒋᓪᓗᒍ ᑕᑯᔭᕆᐊᖃᕌᖓᕕᑦ ᐸᓖᓯᒥᒃ ᐃᓅᓯᓕᕆᓂᕐᒧᑦ, ᐃᖢᐊᓲᖑᖏᒻᒪᑦ 
ᐃᓚᖏᓐᓄᑦ ᐃᓄᓐᓄᑦ ᓄᓇᓕᒻᒥ ᑏᕖᒥ ᐅᖃᖅᓯᒪᓲᖑᒻᒪᑕ ᐃᓱᒫᓘᑎᖃᕈᕕᑦ ᑕᑯᔪᒪᒍᕕᓪᓗ ᐃᓄᓕᕆᔨᒥᒃ, 
ᐸᓖᓯᒃᑯᓐᓄᑦ ᐊᐃᔪᓐᓇᕋᕕᑦ ᐅᖃᖃᑎᒋᓗᒋᑦ ᐅᑲᐅᙱᓗᑕᕆᔭᓐᓄᑦ.  
 
ᐊᑐᐊᒐᖅᑕᖃᖏᒻᒫᑦ ᐃᓄᓕᕆᔨᐅᔪᖅ ᓇᐅᒃᑯᑦ ᐃᓕᑕᕆᔭᐅᔾᔪᑎᖃᕆᐊᖃᕐᓂᖓᓂᒃ ᐃᓄᓕᕆᓂᐊᑐᐊᕈᓂ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᖁᕕᐊᓱᒻᒪᕆᑦᑐᖓ ᑐᓴᖅᑎᑲᑦᑎᒍ 
ᑕᒪᒃᑯᓂᖓᓗᑦᑖᖅ ᐱᔾᔪᑕᐅᔪᓂᒃ. ᑭᐅᑦᑎᐊᕈᒪᒐᒪ, ᑕᐃᒪᐃᒻᒪᑦ ᑭᐅᖁᓂᐊᖅᐸᕋ ᐸᓚᐃᔅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐸᓚᐃᔅ. 
 
ᐸᓚᐃᔅ ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᒋᐊᕋᒪ ᑕᖅᑭᑦ 21 ᐊᓂᒍᖅᑐᑦ, ᓯᕗᓪᓕᖅᐹᖑᖃᑕᐅᓚᐅᖅᑐᖅ ᕿᒥᕐᕈᔭᓐᓂ 
ᑕᒪᐃᓐᓅᓕᖓᔪᓕᒫᓂᒃ ᐃᓄᓕᕆᔨᐅᓂᕐᒧᑦ ᐊᒻᒪᓗ ᓱᒻᒪᑦ ᑕᐃᑦᓱᑐᒪᓂᐅᔪᖅ ᐊᒃᓱᕈᓐᓇᖅᑐᓯᐅᖁᓘᔭᓚᐅᕐᒪᖔᑦᑖ. 
 
ᓇᓗᓇᓚᐅᖏᑦᑐᖅ ᐱᒻᒪᕆᐅᑎᓂᒃ ᐃᓂᒃᓴᖃᖅᑐᐃᓐᓇᐅᓚᐅᕐᓂᖓᓂᒃ ᐊᕕᑦᑐᖅᓯᒪᔪᓕᒫᓂ. ᑕᐃᒪᙵᓂᑦ 
ᖃᐅᔨᒪᔪᖓ ᐊᒃᓱᓪᓗᐊᑲᓪᓚᒃ ᐱᕙᓪᓕᐊᓯᒪᓂᑦᑎᓐᓂᒃ ᐊᒻᒪᓗ ᓂᕆᐅᒋᔭᖃᖅᑐᑕ ᑕᑯᓐᓇᕈᓐᓇᖅᑕᑎᓐᓂ 
ᓯᕗᓂᑦᑎᓐᓂ ᐃᓄᓕᕆᔨᖃᕈᓐᓇᓛᕐᓂᑎᓐᓂᒃ ᑭᖑᕝᕕᕆᐊᖅᑐᖅᓯᒪᖃᑦᑕᕋᔭᖅᑐᓂᒃ ᓄᓇᓕᑦ ᕿᑲᕐᓂᖃᖅᑎᓪᓗᒋᑦ. 
ᑕᕝᕘᓇ ᑭᖑᕝᕕᖃᑦᑕᓂᕐᒧᑦ ᖃᓄᐃᓕᖓᔪᒥᒃ ᐸᕐᓇᐅᑎᖃᕈᓐᓇᖁᓪᓗᑕ. 
 
ᐊᐃᑉᐸᖓ ᐊᐱᖅᑯᑎᐅᔪᖅ ᐃᓄᓕᕆᔨᐅᔪᑦ ᖃᓄᖅ ᐱᔪᓐᓇᕐᓂᖃᕆᐊᖃᒻᒪᖔᑕ. ᑎᓴᒪᐅᔪᑦ ᐊᕕᑦᑐᖅᓯᒪᓂᐅᔪᑦ 
ᐃᓄᓕᕆᔨᓄᑦ ᐊᒻᒪᓗ ᐊᑐᓂᒃ ᑖᒃᑯᐊ ᓇᓗᓇᐃᖅᑕᐅᓯᒪᔪᒥᒃ ᖃᐅᔨᒪᓂᖃᕆᐊᖃᑦᑐᑎᒃ, ᐃᓕᓐᓂᐊᕐᓂᖃᖅᓯᒪᓗᑎᒃ 
ᐊᒻᒪᓗ ᐃᓕᓐᓂᐊᑲᓐᓂᕐᓂᖃᓗᑎᒃ. ᐃᖅᑲᓇᐃᔭᖅᑎᑖᖑᔭᕋᐃᒻᒪᑕ ᐃᖅᑲᓇᐃᔭᖅᑎᑖᖑᖃᑦᑕᖅᑐᑦ ᐃᓗᐊᓂ ᑖᒃᑯᐊ 
ᐊᕕᑦᑐᖅᓯᒪᓂᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᐱᐊᓂᒃᑐᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᐃᒃᓯᕙᐅᑕᖅ ᐊᒻᒪᓗ ᐱᓕᕆᔨᖏᑦ. ᐅᕙᓃᓐᓂᑎᓐᓂᒃ ᐃᑲᔫᑎᓄᑦ 
ᐱᓕᕆᐊᕐᓂ, ᖁᔭᓐᓇᒦᕈᒪᑐᐃᓐᓇᖅᑕᕋ ᐊᖓᔪᖅᑳ ᑲᒪᒋᑦᑎᐊᕐᓚᐅᕐᒪᖓ ᕼᐋᑭᖅᑎᓪᓗᑕ ᐊᒻᒪᓗ 
ᑲᒪᑦᑎᐊᕕᐅᑎᓚᐅᕐᒪᑦ. ᐋᓐᓂᐊᕕᓕᐊᕐᓚᐅᕐᕋᒪ ᐊᒻᒪᓗ ᐱᓕᕆᐊᖑᑦᑎᐊᕕᐅᑎᓕᕆᓪᓗᖓᓗ ᑕᑉᐱᑲᓂ 
ᐋᓐᓂᐊᓯᐅᖅᑎᓄᑦ ᐊᒻᒪᓗ ᓘᑖᒧᑦ. ᒥᖅᓱᖅᑕᐅᓪᓗᖓ ᐊᒻᒪᓗ ᑲᐱᔭᐅᓪᓗᖓ, ᖃᓄᐃᒍᓐᓃᕆᕗᖓᓕ ᐊᕐᕌᒍᓄᑦ 
ᖁᓕᒃᑲᓂᕐᓄᑦ. ᐊᓕᐊᓇᐃᑉᐳᓪᓕ ᖃᐅᔨᒪᓗᓂ ᐋᓐᓂᐊᓯᐅᖅᑎᖃᑦᑐᑦ ᐊᒻᒪᓗ ᓘᑖᓂᒃ ᑲᒪᔪᓐᓇᑎᐊᖅᑐᓂᒃ 
ᑐᐊᕕᕐᓇᖅᑐᖃᓕᖅᑎᓪᓗᒍ. 
 
ᒪᓕᒍᒪᑐᐃᓐᓇᖅᑐᖓᓗ ᐊᐱᖅᓱᕈᑎᑦᑎᐊᕙᐅᔪᓂᒃ ᒪᓕᒐᓕᐅᖅᑎᐅᖃᑎᑦᑕ. ᐱᓗᐊᖅᑐᒥᒃ, ᑐᓴᕈᒪᑦᑎᐊᕐᕋᒪ ᐅᕙᓂ 
ᐋᓐᓂᐊᖅᑐᓕᕆᓂᕐᒧᑦ ᐃᖏᕐᕋᖃᑦᑕᕐᓂᕐᒧᑦ ᐱᓕᕆᕕᒃ ᑖᒃᓱᒪ ᐸᓚᐃᔅ ᐅᖃᐅᓯᕆᓕᖅᑲᖓᓄᑦ ᐊᕐᕌᓂᓂᒃ. 
ᐅᖃᐅᓯᐅᓚᐅᖅᑐᖅ ᐅᕙᓂ KPMG ᐋᓐᓂᐊᖅᑐᓕᕆᓂᕐᒧᑦ ᐃᖏᕐᕋᖃᑦᑕᓂᕐᒧᑦ ᐱᓕᕆᕕᒃᑯᑦ ᕿᒥᕐᕈᓂᕐᒧᑦ 
ᐅᓂᒃᑳᖅ. ᑐᑭᓯᓪᓗᖓ ᐱᑕᖃᕆᐊᖓᓂᒃ ᐊᑭᑦᑐᕋᐅᑎᓄᑦ ᑐᒃᓯᕋᐅᑎᒥᒃ ᓴᖅᑭᑕᐅᓂᐊᖅᑐᒥᒃ ᑕᒫᓂ ᐊᕐᕌᒍᒥ. 
 
ᐃᓱᒪᑐᐃᓐᓇᖅᑐᖓ ᐸᓚᐃᔅ ᑐᑭᓯᑎᑦᑎᒋᐊᕈᓐᓇᕐᒪᖔᖅ ᓇᐅᒃᑯᑦ ᐃᓱᒪᒋᔭᖃᕐᒪᖔᖅ ᑖᓐᓇ ᐱᓕᕆᕕᒃ 
ᐃᓂᖃᑦᑎᑕᐅᓂᐊᕐᒪᖔᖅ. ᐃᖅᑲᓇᐃᔭᖅᑏᑦ ᖃᓄᐃᑦᑑᓂᐊᖅᐸᑦ ᐊᒻᒪᓗ ᐃᑲᖅᑲᕆᓂᐊᖅᑕᖏᑦ  
ᐊᐅᓚᓂᖃᕐᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐸᓚᐃᔅ. 
 
ᐸᓚᐃᔅ: ᖁᔭᓐᓇᒦᒃ, ᐃᓯᕙᐅᑕᖅ. ᐱᑦᔪᑎᖃᕐᒪᑦ ᐃᓂᒃᓴᖓᓄᑦ, ᐃᓛᖃᐃ ᑕᑯᓐᓇᖅᑐᓂ ᓴᓇᔭᐅᒋᐊᖃᕐᓂᖓᓂᒃ 
ᑕᐃᒪᐃᑐᑦ ᐊᓐᓂᐊᖅᑐᓕᕆᓂᕐᒧᑦ ᐃᖏᕐᕋᖃᑦᑕᓂᕐᒧᑦ ᐱᓕᕆᕕᒃ. ᐃᒻᒪᖃᓕ, ᑕᕝᕙᓂ ᐊᑭᑦᑐᕋᐅᑎᓄᑦ ᑐᒃᓯᕋᐅᑎᒥ 
ᑐᓴᕋᓱᐊᕐᓂᐊᖅᑐᒍᑦ ᑖᒃᑯᓇᙵᑦ ᑐᒃᓯᕋᐅᑎᖃᕐᓂᐊᖅᑐᓂᒃ ᖃᐅᔨᒪᑦᑎᐊᕐᕈᒪᓪᓗᑕ ᓇᓗᓇᐃᖅᓯᔪᑦ ᓄᓇᓕᓐᓂᑦ 
ᐃᑲᔪᖅᑐᐃᒍᓐᓇᖅᑐᓂᒃ ᐊᖏᔫᑎᓄᑦ ᐊᑐᖅᑕᐅᒍᓐᓇᖅᑐᓂᒃ ᐱᔨᑦᑎᕈᑎᐅᒋᐊᖃᕋᔭᖅᑐᓄᑦ ᓂᕆᐅᒋᔭᐅᔪᑦ. 
 
ᐃᓱᒪᖃᖏᑎᐊᖅᑐᖓ ᓇᒦᑲᔭᕐᒪᖔᖅ, ᑭᓯᐊᓂᓕ ᖃᐅᔨᒪᓪᓗᖓ ᐃᓚᖏᓐᓂᒃ ᕿᒥᕐᕈᓪᓗᑕ ᐊᑐᖅᑕᐅᔭᕆᐊᓕᓐᓂᒃ 
ᓇᓗᓇᐃᖅᑕᐅᓯᒪᔪᓂᒃ ᐅᓂᒃᑳᖓᓂ KPMG-ᑯᑦ, ᐊᒻᒪᓗᑕᐅᖅ ᐱᓕᕆᐊᖑᓯᒪᔪᖅ ᐃᖅᑲᓇᐃᔭᖅᑎᓄᑦ 
ᓱᒋᐊᖃᕐᒪᖔᑕ ᐊᐅᓚᑦᑎᑎᐊᕐᓂᐊᕐᓗᓂ, ᐋᖅᑭᑎᐊᖅᓯᒪᔪᒃᑯᑦ. ᐅᕙᓐᓄᓪᓕ ᐱᒡᒐᓇᕋᔭᕐᒪᑦ ᒫᓐᓇᐅᔪᖅ 
ᓇᓗᓇᐃᖅᓯᒐᓱᓪᓗᓂ ᓇᓪᓕᐊᒃ ᓄᓇᓖᑦ ᑐᓂᔭᐅᒐᔭᕐᒪᖔᑕ ᐊᒻᒪᓗ ᓄᓇᓕᓐᓂ ᐊᑐᖅᐸᑦᑕᖏᑦ 
ᐊᐅᓚᔪᓐᓇᖁᓪᓗᒋᑦ. 
 
ᑕᒪᑐᒥᖓᓕ ᒪᓕᑐᐃᓐᓇᖑᓱᒻᒪᑦ, ᓇᒦᒃᑲᔭᕐᓂᖓ ᐊᒻᒪᓗ ᓯᕗᓪᓕᐅᔾᔭᐅᓂᒃᑯᑦ ᐃᓚᖓᒍᑦ. ᒫᓐᓇᐅᔪᕐᓕ 
ᑭᐅᒍᓐᓇᖏᑕᕋ ᑭᓯᐊᓂᓕ ᐃᓱᒫᓘᑎᖃᑦᑐᖓ ᓄᓇᓕᓐᓂ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ 
ᐱᑕᖃᕆᐊᖃᕐᓂᖏᓐᓄᑦ. ᑕᐃᒃᑯᓄᖓ ᑐᒃᓯᕋᖅᑐᓄᑦ ᐊᑐᖅᑕᐅᔭᕆᐊᖃᕋᔭᖅᑐᑦ. 
 
ᐊᐅᓚᓂᖓᓄᓪᓕ, ᓱᓕᒍᒪ ᐊᐅᓚᓂᖃᖅᑎᑕᐅᒐᔭᖅᑐᖅ ᐃᑲᕐᕋᓂ 24-ᓂᑦ, ᐅᓪᓗᐃᑦ 7 ᐱᓇᓱᐊᕐᕈᓯᕐᒥ. 
ᐃᖅᑲᓇᐃᔭᕐᓇᐅᑎᓪᓗᒍᓕ ᐃᖅᑲᓇᐃᔭᖅᑎᖃᑦᑎᐊᕐᕋᔭᖅᑐᒍᑦ ᐱᓕᕆᕕᒻᒥ; ᐃᖅᑲᓇᐃᔭᕐᓇᐅᒍᓐᓃᑎᓪᓗᒍᓕ 
ᖃᑦᑏᓇᐅᓂᖅᓴᐅᓗᑎᒃ ᐃᖅᑲᓇᐃᔭᖅᑏ ᑲᒪᕙᓪᓗᓪᓗᐊᑐᐃᓐᓇᕐᓗᑎᒃ ᑐᐊᕕᓐᓇᖅᑐᖃᑦᑎᓪᓗᒍ ᖃᖓᑖᓲᓂᒃ 
ᐊᐃᓯᕆᐊᖃᑦᑐᖃᑉᐸᑦ ᑕᒪᒃᑯᓂᖓᕈᔪᒃ. 
 
ᐃᓱᒪᒋᕗᒍᑦᑕᐅᖅ, ᐃᓕᓯᓐᓂᕈᑦᑕ ᐅᖄᓚᖃᑦᑕᕕᒃᓴᐅᔪᒥᒃ ᐱᓕᕆᕕᒻᒥᒃ, ᐱᑕᖃᓕᕐᓂᐊᖅᑐᒍᑦᑕᐅᖅ, ᑕᒪᒃᑯᐊ 
ᐅᖄᓚᖃᑦᑕᖅᕕᐅᔪᑦ ᑕᐃᒪᐃᑦᓴᐃᓐᓇᐅᒍᓐᓇᖏᒻᒪᑦ, ᑐᐊᕕᓐᓇᖅᑐᓕᕆᔨᐅᖃᑦᑕᖅᓯᒪᒻᒥᒐᓚ, ᖃᐅᔨᒪᑦᑎᐊᖅᑐᖓ 
ᑕᒪᑐᒥᖓ ᐱᓕᕆᐊᕆᓇᓱᐊᖅᑕᑎᓐᓂᒃ, ᐃᓕᒍᓐᓇᕈᒪᔭᕗᑦ ᑕᐃᔭᕋ ᕿᒥᖅᕈᑦᑎᐊᖃᑦᑕᓂᕐᒥᒃ ᐱᕙᓪᓕᐊᓂᖓᓂᒃ 
ᐅᖃᖃᑎᖃᕈᓐᓇᖃᑦᑕᕋᔭᕋᑦᑕ ᐊᒻᒪᓗ ᑐᑭᒧᐊᑦᑎᓪᓗᒋ ᑲᑉᐸᓂᐅᔪᑦ ᖃᐅᔨᒪᑦᑎᐊᖁᓪᓗᒋᑦ 
ᐅᖃᖃᑎᖃᖅᓯᒪᓂᖏᓐᓂᒃ ᐃᒻᒪᖃ 10 ᐳᓴᓐᑯᑦ  

ᐋᓐᓂᐊᕕᓕᐊᖅᐸᑦᑐᓕᒫᓂᒃ ᐊᐅᓚᖃᑦᑕᖅᓯᒪᔪᓂᒃ. ᑕᒪᓐᓇᓕ ᐅᖄᓚᐅᑎᒃᑯᖅᑲᐃ ᐊᑐᖅᑕᐅᒍᓐᓇᕋᔭᖅᑐᖅ 
ᑕᐃᒪᓐᓇ ᒫᓐᓇᐅᔪᖅ ᐃᓱᒪᒐᓗᐊᖅᐳᖓ ᓄᓇᕗᒻᒥᐅᓄᑦ. 
 
ᐊᐃᑉᐸᖓᓕ ᐃᓄᐃᑦ ᐱᔨᑦᑎᖃᑦᑕᖅᑐᑦ ᖃᐅᔨᒪᑦᑎᐊᖁᓪᓗᒋᑦ ᖃᓄᐃᒃᓴᖏᓐᓂᖏᓐᓂᒃ ᐅᖄᓚᔭᕋᐃᒍᑎᒃ 
ᐱᓕᕆᕕᒻᒧᑦ ᑭᐅᔭᑦᑕᐅᑎᒋᖃᑦᑕᕐᓗᑎᒃ ᐊᒻᒪᓗ ᐱᓕᕆᔪᖃᑦᑕᐅᑎᒋᓗᓂ ᐊᒻᒪᓗ ᐃᓱᒪᒋᔭᖏᓐᓂᒃ ᑐᓴᖅᑎᑕᐅᓗᑎᒃ. 
 
ᐊᒻᒪᓗ ᑐᑭᓯᒋᐊᖅᕕᐅᔪᑦ. ᐅᖃᐅᓯᖃᑦᑎᓪᓗᑕ ᐋᓐᓂᐊᔪᓂᒃ ᔭᒐᖃᑦᑕᖅᑐᓂᒃ ᐊᒻᒪᓗ ᑐᔪᒻᒥᕕᓐᓂᒃ, ᑕᒪᓐᓇᓕ 
ᐊᑐᖅᑕᐅᒍᓐᓇᕋᔭᖅᑐᖅᑕᐅᖅ ᐱᔪᓐᓇᕋᔭᖅᑐᒍᑦ ᑕᒪᕐᒥᒃ ᐱᖓᓱᓂᒃ ᐱᔨᑦᑎᕈᑎᐅᔪᓂᒃ, ᑕᒪᓐᓇᓗ ᖃᖓᑕᓲᓕᕆᓂᖅ, 
ᐊᒻᒪᓗ ᐃᑲᔪᖅᑕᐅᑎᐊᕐᓗᑎᒃ ᐊᓯᔾᔩᓇᓱᒍᓐᓇᖅᓯᒐᔭᕐᒪᑕ ᐊᒻᒪᓗ ᐋᖅᑭᒋᐊᖅᓯᕙᓪᓕᐊᓕᕐᓗᑎᒃ 
ᐋᖅᑭᒋᐊᖅᑕᐅᔭᕆᐊᓕᓐᓂᒃ. 
 
ᐱᒋᐊᖅᑎᑦᑎᒐᔭᖅᑐᖓ, ᑐᙵᕕᖃᓪᓗᖓ ᐱᓕᕆᖃᑦᑕᖅᓯᒪᓂᕐᓂᒃ ᐊᓯᖏᓐᓂᒃ ᓴᙱᓂᖃᕝᕕᐅᔪᓂ, ᐊᕐᕌᒎᓐᓂ 
ᒪᕐᕉᓐᓂ ᐱᖓᓱᓂᓪᓗᑭᐊᖅ ᐱᕕᒃᓴᖃᕝᕕᒋᒐᔭᖅᑕᕗᑦ, ᐱᐅᓚᕆᑦᑐᒥᒃ ᐊᑐᕐᓗᑕ. ᑕᒪᓐᓇ ᑐᕌᕋᓱᐊᖅᑕᕗᑦ, 
ᑕᐅᑐᙵᐊᖅᑕᕗᑦ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐸᓚᐃᔅ ᑭᐅᔾᔪᑎᒋᕋᑖᖅᑕᓐᓄᑦ. ᐅᖃᓕᒫᕋᑖᖅᑯᖓ ᒪᒃᐱᖅᑐᒐᖅ 27 
KPMG-ᑯᑦ ᐅᓂᒃᑳᓕᐊᖓᓐᓂ ᑎᑎᕋᖅᑐᒥᓃᑦ ᐊᐅᓚᑦᑎᓂᕐᒥᑦ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᕐᓂᐅᔪᖅ 
ᐱᑕᖃᕆᐊᖃᕐᓂᕐᒥᑦ ᐊᔪᕈᑎᐅᙱᒻᒪᕆᑦᑐᓂᑦ ᐊᒻᒪᓗ ᖃᐅᔨᒪᓂᕐᒥᑦ ᐊᒻᒪᓗ ᐱᓕᕆᐊᖑᔪᖅ 
ᐊᔾᔨᒌᙱᓐᓂᐅᒻᒪᕆᑉᐳᖅ ᐊᒻᒪᓗ ᐊᑭᑐᔪᒻᒪᕆᐅᕗᖅ. 
 
ᐃᖅᑲᐅᒪᕗᖓ ᑲᑎᖃᑎᖃᓚᐅᖅᓯᒪᒐᕕᑦ ᕼᐊᒻᒪᓚᒃᑯᑦ ᑲᑎᒪᔨᖏᓐᓂ ᐃᖃᓗᒃᑑᑦᑎᐊᕐᒥ, ᐊᒻᒪᓗ ᑕᕝᕙᓃᑦᑐᑎᑦ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᐅᔪᒥᑦ ᖁᕐᓗᖅᑑᒥ ᐅᑭᐊᔅᓵᖅ, ᐊᒻᒪᓗ 
ᖃᖓᒃᑯᒃᑭᐊᖅ ᐅᖃᓚᐅᖅᓯᒪᕗᑎᑦ ᖃᑦᑎᐅᓂᖏᓐᓂ ᐅᖃᐅᓯᖃᕐᓂᐊᕐᓂᕋᖅᑐᑎᑦ. ᐅᖃᖅᓯᒪᒐᕕᑦ 20,000 
ᖃᖓᑦᑕᐅᑎᐅᔪᑦ ᓴᓇᔭᐅᕙᒻᒪᑕ ᐱᓕᕆᕕᔅᓯᓐᓂ ᐊᕐᕌᒍᑕᒫᑦ ᐊᒻᒪᓗ 60,000 ᐋᓐᓂᐊᕕᓕᐊᖅᑐᓄᑦ ᐅᓐᓄᓄᑦ, 
ᐳᐃᒍᖅᑯᖓ, ᖃᐅᔨᕋᑖᙱᓚᖓ ᖃᑦᑎᐅᓂᖏᓐᓂ ᐋᓐᓂᐊᕕᓕᐊᖅᑐᑦ ᐊᒻᒪᓗ ᐊᐃᑉᐸᖏᑦ ᑲᒪᒋᕙᑦᑕᓯ, 
ᐃᓱᒪᕗᖓᓕ ᑖᒃᑯᐊ ᐊᒥᓱᒻᒪᕆᐅᓱᒋᓪᓗᒋᑦ ᐊᒻᒪᓗ ᖃᖓᑦᑕᐅᑎᐅᔪᑦ, ᐊᒻᒪᓗ ᐋᓐᓂᐊᕕᓕᐊᖅᑐᓄᑦ ᐅᓐᓄᓄᑦ 
ᐊᑐᖅᑕᐅᕙᑦᑐᑦ. 
 
ᐊᒻᒪᓗᑦᑕᐅᖅ ᐱᖓᓱᓂᑦ ᐊᕕᑦᑐᖅᓯᒪᔪᓂᑦ, ᑲᒪᒋᐊᖃᖅᑯᑎᑦ ᐱᖓᓲᔪᓂᑦ ᓯᕿᙳᔭᐅᔪᑦ ᐊᔾᔨᒌᙱᓐᓂᖏᓐᓂ, 
ᐊᑕᐅᓯᐅᙱᑦᑐᓂᑦ ᑐᔪᕐᒥᕕᖃᖅᑯᓯ ᐋᓐᓂᐊᕕᓕᐊᖅᑐᓄᑦ, ᑐᔪᕐᒥᕕᐅᔪᓂᑦ ᑲᒪᒋᐊᖃᕐᑕᓯ, ᐋᓐᓂᐊᕕᐅᔪᑦ, 
ᐊᒻᒪᓗᑦᑕᐅᖅ ᖃᖓᑦᑕᐅᑎᖏᑦ ᐊᒻᒪᓗ ᑐᐊᕕᖅᑐᓄᑦ ᖃᖓᑕᓲᖃᕐᑎᑦᑎᓂᖅ. ᑕᐃᒪᓐᓇ ᐅᖃᐅᓯᖃᓚᐅᖅᑎᓪᓗᖓ 
ᑖᒃᑯᐊ ᑎᑎᕋᖅᑐᒥᓃᑦ ᑐᑭᖃᕐᐸᓪᓕᐊᔫᔮᓕᖅᑯᑦ ᐃᓱᒪᒋᓪᓗᒋᑦ. 
 
ᓂᕆᐅᓐᓂᖃᒻᒪᕆᒃᑲᕕᑦ ᐱᖓᓱᓄᑦ ᐊᕐᕌᒍᓄᑦ, ᑭᓯᐊᓂᓕ ᓂᕆᐅᓐᓂᖃᓗᐊᖅᑐᒋᕙᒋᑦ ᐅᕝᕙᓘᓐᓃᑦ 
ᐅᑉᐱᕈᓱᒻᒪᕆᑉᐲᑦ ᑕᒪᓐᓇ ᐱᔪᓐᓇᕐᑕᐅᓂᐊᖅᑐᒋᓪᓗᒍ ᓄᓇᕗᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᐸᕋᐅᓐ. 
 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᑭᐅᒐᓱᒍᒪᕙᕋ ᐃᓚᖏᓐᓂ ᐅᖃᐅᓯᕆᔭᖏᓐᓂ. 
ᓄᓇᕗᒻᒥᓪᓕ, ᑕᐃᒪᓐᓇ ᐱᓗᑕᑭᓯᐊᓂᐅᕗᖅ ᐋᓐᓂᐊᕕᒻᒧᑦ ᐱᔨᑦᑎᕋᕈᑎᐅᔪᓂᑦ. ᐃᓛᓐᓂᒃᑯᑦ ᖃᓪᓗᓈᑦ 
ᓄᓇᖓᓅᕆᐊᖃᖅᑯᑦ ᐊᔾᔨᒌᙱᑦᑐᓄᑦ ᐱᔾᔪᑎᖃᕐᑐᑎᑦ. 

ᑭᓯᐊᓂᓕ, ᓄᓇᑦᓯᐊᕐᒥᐅᑕᐅᑎᓪᓗᑕ, ᒐᕙᒪᒃᑯᑦ ᓄᓇᑦᓯᐊᕐᒥ, ᖁᔭᓈᖅᑕᐅᓯᒪᕙᓚᐅᖅᑯᒍᑦ ᐊᔾᔨᒌᑎᑕᐅᓂᕐᒥᑦ 
ᐱᖓᓐᓇᒥ, ᖃᑦᑎᓂᑦ ᐋᓐᓂᐊᕕᖃᖅᑲᑦ ᑕᐅᕙᓂ? ᐃᒻᒪᖃ ᐱᑕᖃᓚᐅᖅᑯᑦ ᑎᓴᒪᓂ, ᐃᒻᒪᖃ ᑕᓪᓕᒪᓂᑦ, ᑭᓯᐊᓂᓕ 
ᑲᓇᓐᓇᒨᖅᑐᓂ, ᖃᑦᑎᓂ ᐱᑕᖃᓚᐅᖅᑭᑕ, ᑖᕝᕙᑐᐊᖑᓚᐅᖅᑯ 52-ᓂᑦ ᐊᕐᕌᒍᓂᑦ ᐊᑐᖅᑕᐅᓕᖅᑐᒥ ᐃᖃᓗᓐᓂ. 
 
ᑕᒪᓐᓇ ᐅᖃᐅᓯᕆᓗᒍ, ᐅᖃᖅᑯᖓ ᖁᔭᓈᖅᑕᐅᖃᑦᑕᓚᐅᕋᑦᑕ ᑲᓇᓐᓇᒥᐅᑕᐅᓪᓗᑕ ᐊᒻᒪᓗ ᕿᑎᖓᓃᑦᑐᑦ 
ᐅᑭᐅᖅᑕᖅᑐᒥᐅᑦ ᐊᕐᕌᒍᒐᓵᓐᓂ. ᑕᐃᒪᓕ ᐅᐱᓐᓇᕋᓂᐅᒐᓗᐊᖅ ᑖᒃᑯᐊ ᐊᑭᑦᑐᐸᓪᓕᐊᕗᑦ ᐃᓄᖏᑦ 
ᐊᒥᓱᕈᖅᐸᓪᓕᐊᓂᖏᓐᓄᑦ, ᐊᒻᒪᓗᑦᑕᐅᖅ ᑖᒃᑯᐊ 20,000 ᖃᖓᑦᑕᐅᑎᐅᔪᑦ ᐅᖃᐅᓯᕆᖅᑲᐅᔭᒃᑲ, ᐅᖃᕈᒪ 
ᓈᒻᒪᐸᓪᓚᐃᕗᖅ ᑖᒃᑯᐊ ᐃᓄᐃᑦ, ᑭᒃᑰᑐᐃᓐᓇᐅᒐᓗᐊᖅᑲᑕ, ᑲᒪᒋᔭᐅᔭᕆᐊᖃᕐᖓᑕ. ᖃᓪᓗᓈᑦ 
ᓄᓇᖓᓐᓅᖅᑲᑕᓘᓐᓃᑦ, ᑕᒪᓐᓇᓕ ᐋᖅᑭᑦᑕᐅᓯᒪᕗᖅ ᐋᓐᓂᐊᕕᐅᔪᓄᑦ, ᐋᓐᓂᐊᔪᓄᑦ ᑲᒪᕙᑦᑐᑦ ᐊᒻᒪᓗ ᓘᑦᑖᖑᔪᑦ 
ᖃᐅᔨᓵᖃᓚᐅᖅᑎᓪᓗᒋᑦ. 
 
ᐊᒻᒪᓗ ᐊᒥᓱᐊᖅᑎᒻᒪᕆᐅᔪᖅ, ᐸᓯᔭᐅᕙᑉᐳᒍᑦ ᓄᓇᕗᒻᒥ ᑕᒪᓐᓇ ᐊᑭᑐᓗᐊᕐᖓᑦ, ᑭᓯᐊᓂᓕ ᐱᔮᕆᓇᑕ ᑖᒃᑯᐊ 
ᑮᓇᐅᔭᐃᑦ ᖃᓪᓗᓈᑦ ᓄᓇᖓᓐᓅᐸᓪᓕᐊᕗᑦ, ᐃᓱᒪᕐᓱᙱᓚᒍᓪᓕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ. 
ᐆᑦᑑᑎᒋᓗᒍ, ᐃᓱᒪᖅᓱᙱᓚᒍᑦ ᐱᓚᑦᑕᐅᔭᕆᐊᖃᕐᑎᓪᓗᒋᑦ ᖃᓪᓗᓈᑦ ᓄᓇᖓᓐᓂ. ᐊᑭᑐᔪᒻᒪᕆᐅᕗᖅ 
ᐃᓪᓕᖃᕐᑎᑦᑎᒋᐊᔅᓴᖅ ᑕᐅᓇᓂ ᐱᓚᑦᑕᐅᓂᐊᖅᑐᓄᑦ ᐅᓪᓗᒧᑦ ᐊᑕᐅᓯᕐᒧᑦ. ᐊᑭᑐᑎᑦᑎᒻᒪᕆᑉᐳᑦ, ᑭᓯᐊᓂᓕ 
ᑲᔪᓯᓚᐅᖅᑎᓐᓇᖓ, ᒥᔅᑕ ᐸᓚᐃᔅ ᑕᒪᔅᓱᒥᖓ ᐃᓚᒋᐊᖅᓯᔪᓐᓇᐸᓪᓚᐃᔪᖅ ᐅᖃᐅᓯᕆᔭᑦᑎᓐᓂ. 
 
ᓄᖅᑲᓚᐅᙱᓂᓐᓂ ᐅᖃᐅᓯᕆᔭᓐᓂ, ᐅᖃᕈᒪᕗᖓ ᐄ, ᒪᑦᑐᓯᓚᐅᖅᑲᕋ ᒥᔅᑕ ᑮᑦ ᐲᑕᓴᓐ ᕼᐊᑭᕐᓂᐊᑎᓪᓗᒋᑦ, 
ᑭᓯᐊᓂᓕ ᑭᓇᑐᐃᓐᓇᖅ ᒪᑦᑐᑎᕐᓯᔪᓐᓇᖅᑯ, ᐱᒡᒐᓇᓚᐅᙱᒻᒪᑦ, ᖃᓄᐃᓕᐅᕈᑎᒋᒋᐊᖃᙱᑦᑐᖅ, ᐱᒡᒐᓇᙱᓚᖅ 
ᐊᒻᒪᓗ ᐃᓱᒪᓚᐅᖅᑯᖓ ᓈᒻᒪᑦᑐᒋᓪᓗᒍ ᒪᑦᑐᑎᔅᓴᓂᑦ ᓇᔅᓴᕆᐊᔅᓴᖅ ᐱᙳᐊᖃᑕᐅᓂᐊᖅᑎᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐸᓚᐃᔅ. 
 
ᐸᓚᐃᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᒻᒪᕆᑉᐳᖓ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖅᑐᓄᑦ ᐱᑕᖃᕆᐊᖃᕐᓂᖓᓂ, 
ᐊᒻᒪᓗ ᖃᐅᔨᒪᕗᖓ ᐊᐅᓪᓚᑎᑦᑎᔨᐅᔪᒥᑦ ᓴᓇᒍᓐᓇᕋᑦᑕ ᓄᓇᕗᒻᒥ ᐅᕝᕙᓘᓐᓃᑦ ᑳᓐᑐᕋᖃᕐᑎᑦᑎᓗᑕ, 
ᖃᓄᐃᑐᐃᓐᓇᖅ, ᐊᑐᐃᓐᓇᖃᕐᑎᑦᑎᔭᕆᐊᖃᖅᑯᒍᑦ ᐱᐅᓂᖅᓴᒥᑦ ᐱᔨᑦᑎᕋᐅᑎᐅᔪᒥᑦ ᒫᓐᓇᐅᔪᖅ ᐊᑐᖅᑕᐅᕙᑦᑐᒥᑦ. 
 
ᐅᖃᕈᒪᑐᐃᓐᓇᖅᑯᖓ ᐊᑐᐃᓐᓇᐅᑎᑦᑎᕗᒍᑦ ᐱᐅᐸᓗᑦᑐᒥᑦ ᒫᓐᓇᐅᔪᖅ. ᑲᒪᓇᖅᑯᕐᓕ ᑲᒪᒋᐊᖃᕐᐸᑲᑦᑕ 23,000 
ᖃᖓᑦᑕᐅᑎᐅᔪᓂᑦ ᐊᕐᕌᒍᒥ 67,000 ᑐᔪᕐᒥᕕᐅᔪᓂᑦ ᐅᓪᓗᓂᑦ. ᑕᒪᓐᓇ ᐊᔾᔨᒌᓐᓂᖃᖅᑯ ᑐᔪᕐᒥᕕᓪᓚᑦᑖᒥ 
ᐅᓪᓗᓂ, ᐊᒻᒪᓗ ᐱᖃᓯᐅᔨᓐᓇᑎ ᐃᓄᓐᓂ ᑐᔪᕐᒥᕕᐅᕙᑦᑐᓂᑦ, ᐊᒻᒪᓗ ᐃᓄᐃᑦ ᐊᖏᕐᕋᖃᕐᑐᓃᑦᑐᑦ ᓄᓇᓕᓐᓂ. 
 
ᑖᒃᑯᐊᓕ ᐊᒥᓱᒻᒪᕆᐅᕗᖅ, ᐊᒻᒪᓗ ᑲᑎᑦᑐᒋᑦ ᑕᑯᓪᓗᒋᑦ, ᐊᑭᓕᐅᑎᖃᕐᐸᑉᐳᒍᑦ ᓄᓇᕗᑦ ᓯᓚᑖᓂ ᑲᒪᒋᔭᐅᕙᑦᑐᑦ, 
ᐊᑭᓖᕙᑉᐳᒍᑦ ᐋᓐᓂᐊᕕᓕᐊᕈᑎᖏᓐᓂ ᐊᒻᒪᓗ ᑕᑯᔭᐅᔾᔪᑎᖏᓐᓂ ᓘᑦᑖᓂᑦ ᐊᒻᒪᓗ ᖃᖓᑦᑕᐅᑎᖏᓐᓄᑦ, ᐊᕐᕌᓂ 
$71-ᒥᓕᐊᓐ, ᑕᐃᒪᓕ ᑕᒪᓐᓇ ᐱᖃᕆᐊᖃᕐᓂᐅᔪᖅ ᐊᐅᓪᓚᑎᑦᑎᓂᕐᒥᑦ ᑕᑯᔅᓴᐅᓂᖅᓴᐅᒐᔭᖅᑯ ᓇᒥᑐᐃᓐᓇᖅ 
ᓯᓚᑖᓂ ᓄᓇᕗᒻᒥ. 
 
ᐱᔪᓐᓇᕐᓂᖃᖅᑯᒍᑦ ᐊᒻᒪᓗ ᐱᑕᖃᑐᐃᓐᓇᕆᐊᖃᖅᑯ ᓴᖅᑭᑎᓪᓗᒍ ᐊᕐᕌᒍᑦᑎᓐᓂ, ᑕᐃᒪ, ᓇᓚᐅᑦᑎᒐᓱᑉᐳᒍᑦ, 
ᔮᓐᓄᐊᕆᐅᓕᖅᑲᑦ ᐊᕐᕌᒎᓛᖅᑐᒥ ᐊᒻᒪᓗ ᑕᒪᓐᓇ ᐋᖅᑭᔅᓯᒪᓇᖁᒐᓗᐊᖅᑯ. 

ᐊᐃᑉᐸᖓᑦᑕᐅᖅ ᐊᐅᓪᓚᖃᑦᑕᓂᕐᒧᑦ ᐋᓐᓂᐊᕕᓕᐊᖅᑐᓄᑦ ᑲᒪᕕᐅᒐᔭᖅᑐᖅ ᖃᓂᓐᓂᖅᓴᐅᒐᔭᖅᑐᒥᑦ 
ᐊᖏᕐᕋᑎᓐᓄᑦ, ᐋᓐᓂᐊᕕᓕᐊᕐᓂᒨᑐᐃᓐᓇᖏᑦᑐᖅ, ᐊᑐᕈᒪᒍᑦᑎᒍ ᑖᓐᓇ ᐱᖃᕐᕕᐅᔪᖅ ᓄᓇᕗᒻᒥ, ᐆᑦᑑᑎᒋᓗᒍ 
ᐃᖃᓗᒃᑑᑦᑎᐊᕐᒥ ᐋᓐᓂᐊᕕᐅᔪᖅ, ᐊᒻᒪᓗ ᑲᖏᖅᖠᓂᕐᒥᑦ, ᐱᒋᐊᐸᓪᓕᐊᒋᐊᖃᖅᑯᒍᑦ ᑲᒪᓂᕐᒥᑦ ᑖᒃᑯᐊ ᐃᓄᐃᑦ 
ᐊᐅᓪᓚᐸᓪᓕᐊᔪᑦ ᓄᓇᓕᓐᓂ ᓄᓇᓕᓐᓄᑦ ᐊᒻᒪᓗ ᒫᓐᓇ ᐊᑐᖅᑕᕗᑦ ᐱᔪᒥᓇᑦᑎᐊᖏᒻᒪᑦ ᑕᐃᒪᐃᒐᓱᓪᓗᓂ. 
 
ᐊᒻᒪᓗ ᑕᒪᒃᑯᐊ ᐊᑐᒃᑲᓐᓂᕈᓐᓇᓂᕐᒥᑦ ᐃᓕᓐᓂᐊᑎᑦᑎᓂᕐᒥᑦ ᐃᓄᓐᓂ ᓄᓇᕗᒻᒥ, ᐊᑐᐃᓐᓇᐅᑎᑦᑎᓂᕐᒥᑦ 
ᐱᔨᑦᑎᕋᐅᑎᐅᔪᓂᑦ, ᐃᓱᒪᕗᖓ ᐊᐅᓪᓚᖃᑦᑕᕐᓂᐅᔪᖅ ᐋᓐᓂᐊᕕᓕᐊᖅᑐᒧᑦ ᐅᕝᕙᓘᓐᓃᑦ ᐱᒻᒪᕆᐅᔪᒥᑦ 
ᐱᔭᐅᔭᕆᐊᖃᕐᑐᒥᑦ. 
 
ᑕᐃᒪᓕ ᐋᓐᓂᐊᕕᓕᐊᖅᑐᑦ ᓄᓇᕗᑦ ᓯᓚᑖᓂ, ᑭᓯᐊᓂᓕ ᐱᒋᐊᖅᐸᓪᓕᐊᓂᕐᒥᑦᒧ ᐃᓂᖃᕐᓂᐅᔪᖅ ᓄᓇᕗᒻᒥ, 
ᐊᒻᒪᓗ ᐊᑐᕐᓗᒋᑦ ᐋᓐᓂᐊᕕᓕᐊᖅᑐᑦ ᐊᐅᓪᓚᐸᑦᑐᑦ ᖃᓄᐃᓕᐅᖅᐸᑦᑐᑦ ᐊᒻᒪᓗ ᐊᑐᖅᑕᐅᔭᕆᐊᖃᕐᑐᑎᑦ 
ᐊᑐᖅᑕᐅᖔᓕᕋᔭᖅᑯ ᐃᓕᓐᓂᐊᓂᕐᒥᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒥᑦ. 
 
ᑕᒪᓐᓇ ᐱᔪᒥᓇᕋᓗᐊᖅᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᕐᓇᖅ ᐊᖓᔪᖅᑳ ᐊᒻᒪᓗ ᒥᔅᑕ ᐸᓚᐃᔅ, ᐊᖏᖃᑎᒋᕙᒋᑦ, ᐊᐅᓚᑦᑎᒍᓐᓇᕈᑦᑕ 
ᐊᒻᒪᓗ ᐊᐅᓪᓚᖃᑦᑕᕐᓂᐅᔪᖅ ᐅᑎᖅᑎᑲᓐᓂᕐᓂᐅᔪᖅ ᐋᓐᓂᐊᕕᓕᐊᖅᑐᓄᑦ ᑲᒪᓂᕐᒥ ᐊᒻᒪᓗ ᐱᓕᕆᐊᖑᔪᑦ ᐊᒻᒪᓗ 
ᑲᒪᓂᐅᔪᑦ ᖃᓂᓐᓂᖅᓴᒧᑦ ᐊᖏᕐᕋᒧᑦ. 
 
ᑕᒪᓐᓇ ᐱᖁᔨᒥᓇᑦᑎᐊᕋᓗᐊᖅᑯ ᐊᕐᕌᒎᓚᖅᑐᒥ ᐅᖓᑖᓂᓪᓘᓐᓃᑦ. 
 
ᑕᒪᓐᓇ ᐊᐱᖅᑯᑎᒃᑲᓐᓂᐅᔪᒥᑦ ᓴᖅᑮᒋᕗᖅ, ᑕᒪᓐᓇ ᐃᓱᒫᓘᑎᒋᕙᕋ ᐊᕐᕌᒍᓕᒫᖅ, ᐊᒻᒪᓗ ᑭᒡᒐᑐᖅᑕᓐᓂ, 
ᐋᓐᓂᐊᕕᓕᐊᖅᑐᓂᑦ ᖃᐅᔨᒪᓇᕐᓂᖅ ᐊᑕᖏᖅᑐᒧᑦ ᐋᓐᓂᐊᕕᓕᐊᖅᑐᒧᑦ ᐊᐅᓪᓚᖃᑦᑕᕐᓂᐅᔪᖅ, 
ᐋᓐᓂᐊᕕᓕᐊᖅᑐᖅ ᖃᓪᓗᓈᑦ ᓄᓇᖓᓐᓄᑦ ᐊᒻᒪᓗ ᑕᑯᔭᐅᕕᔅᓴᖏᓐᓂ ᓴᖅᑭᕋᑎᑦ, ᐅᕝᕙᓘᓐᓃᑦ ᐊᐃᑉᐸᖃᕐᑐᑦ 
ᔭᒐᑦᑐᑎᑦ ᐊᒻᒪᓗ ᐋᓐᓂᐊᕕᓕᐊᖅᑐᑦ ᕿᒪᑦᑕᐅᓪᓗᑎᑦ, ᐊᒻᒪᓗ ᖃᐅᔨᒪᓇᑎ ᓇᒧᙵᕆᐊᔅᓴᖅ ᖃᖓᑕᓲᒃᑯᕕᒻᒥ 
ᐅᕝᕙᓘᓐᓃᑦ ᑖᓯᒋᐊᔅᓴᖅ ᓇᓗᓪᓗᑎ, ᐊᓯᖏᓐᓂᓪᓗ. 
 
ᑕᒪᓐᓇ ᐃᓱᒫᓘᑎᒋᓇᒻᒪᕆᑉᐳᖅᑕᐅᖅ ᐃᓚᔾᔪᑎᒋᓗᒍ, ᐱᓗᐊᖅᑐᒥ ᐃᓐᓇᑐᖃᐅᔪᑦ. ᐊᑕᐅᓯᐅᙱᑦᑐᒧᑦ 
ᐅᐸᑦᑕᐅᓯᒪᕗᖓ, ᐅᖃᐅᓯᕆᓯᒪᕙᕋ ᕗᒍ(ᓚ ᐊᒥᓱᓄᑦ ᐃᓐᓇᑐᖃᕐᓄᑦ ᕿᑎᕐᒥᐅᓂᑦ, ᖃᐅᔨᒍᒪᕗᖓᓕ ᐃᒃᓯᕙᐅᑖᖅ 
ᐊᖓᔪᖅᑳᖑᔪᖅ ᐅᕝᕙᓘᓐᓃᑦ ᑐᖏᓕᖓ ᒥᔅᑕ ᐸᓚᐃᔅ ᐅᖃᐅᓯᖃᕈᓐᓇᕐᒪᖔᖅ ᑕᒪᔅᓱᒪ ᖃᐅᔨᓴᕐᓂᕐᒧᑦ 
ᐊᐅᓪᓚᖅᓯᒪᔪᓄᑦ ᐱᑕᖃᕐᓂᕐᒥᑦ ᐅᓪᓗᒥᐅᔪᒥ ᐊᒻᒪᓗ ᐸᕐᓇᐅᑎᖃᕐᒪᖔᑕ ᐱᐅᓯᕚᓪᓕᑎᑦᑎᓂᕐᒥᑦ, ᑕᒪᓐᓇᑦᑕᐅᖅ 
ᐅᖃᖅᓯᒪᕗᖅ ᕗᖦᓚ( ᐅᓂᒃᑳᓕᐊᕆᓯᒪᔭᖓᓂ, ᖁᕕᐊᒋᓂᐊᖅᑲᕋ ᑕᒪᓐᓇ ᐅᖃᐅᓯᕆᔭᐅᔪᓐᓇᕐᒪᖔᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᔅ ᐊᖓᔪᖅᑳ. 
 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᖏᓕᔭᕋ ᑭᐅᑎᓐᓂᐊᖅᑲᕋ ᑕᒪᔅᓱᒥᖓ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐸᓚᐃᔅ. 
 



ᐊᐃᐱᖅ, ᒫᑦᓯ 15, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐸᓚᐃᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᕐᕌᒍᓐᓂ ᒪᕐᕉᓐᓂᒃ, ᑲᑎᖃᑎᖃᕐᓯᒪᕗᖑᑦ ᓄᓇᕗᒻᒥ ᓯᓚᑖᓂ ᑲᒪᕙᑦᑐᓂᑦ 
ᐊᒻᒪᓗ ᑐᔪᕐᒥᕕᐅᔪᓂᑦ, ᖃᐅᔨᓇᓱᐊᕐᓂᕐᒥᑦ ᐱᐅᓯᕚᓪᓕᑎᑦᑎᓂᕐᒥᑦ ᑖᒃᑯᓂᖓ ᐃᓱᒫᓘᑎᐅᔪᓂᑦ 
ᐅᖃᐅᓯᕆᕋᑖᖅᑕᓐᓂ ᐊᒻᒪᓗᑦᑕᐅᖅ ᐊᓯᖏᓐᓂ. 
 
ᑕᑯᓯᒪᒻᒪᕆᑉᐳᖑᑦ ᐱᐅᓯᕚᓪᓕᓂᕐᒥᑦ, ᑖᒃᑯᓂᖓᓗ ᑕᑯᙱᓂᖅᓴᐅᕙᓕᖅᑯᒍᑦ ᐊᒻᒪᓗ ᑐᔪᕐᒥᕕᐅᕙᑦᑐᑦ 
ᐋᓐᓂᐊᕕᓕᐊᖅᑐᓄᑦ ᐃᓱᒫᓗᓐᓂᖅᓴᐅᓕᖅᑯᑦ. 
 
ᐊᑕᐅᓯᖅ ᖃᓄᓕᐅᕈᑎᐅᔪᖅ ᐅᖃᐅᔾᔨᕙᓚᐅᙱᓚᒍᑦ ᑐᔪᕐᒥᕕᐅᔪᓂᑦ ᐋᓐᓂᐊᕕᓕᐊᖅᑐᓄᑦ ᑎᑭᓐᓂᐊᕐᓂᕋᖅᑐᒋᑦ 
ᐅᓪᓗᑐᐃᓐᓇᑎᓪᓗᒍ, ᐃᓄᐃᑦ ᑎᓴᒪᑦ ᐃᖃᓗᓐᓃᖔᖅᑐᑦ ᐆᑦᑑᑎᒋᓗᒍ. ᐅᑉᐱᕈᓱᑉᐳᖓᓕ ᑕᒪᓐᓇ 
ᐱᐅᓯᕚᓪᓕᖅᓯᒪᓱᒋᓕᖅᑐᒍ, ᑭᓯᐊᓂᑦᑕᐅᖅ ᐱᕕᖃᒻᒪᕆᑉᐳᖅ ᑕᒪᓐᓇ ᑲᒪᒋᔭᐅᓂᖓᓂ. 
 
ᐋᖅᑭᑕᐅᓂᖅ ᐋᓐᓂᐊᕕᓕᐊᖅᑐᓄᑦ ᐊᐅᓚᖃᑦᑕᕐᕕᐅᔪᒥᑦ ᐱᔪᓐᓇᑎᑦᑎᒐᔭᖅᑯ ᐃᓄᓐᓄᑦ ᐊᑕᐅᓯᕐᒥᑦ ᓈᓴᐅᑎᒥᑦ 
ᐅᖃᓚᕕᖃᕐᓂᕐᒧᑦ. ᐊᑭᖃᙱᑦᑐᒥ 1-800 ᓈᓴᐅᑎᐅᔪᖅ, ᓇᒥᑐᐃᓐᓇᖅ ᓇᒧᙵᕈᓐᓇᐃᓕᑉᐸᑕ, ᐃᑲᕐᕋᓂᑦ 24-ᓂᑦ 
ᐊᑐᖅᑕᐅᔪᓐᓇᕋᔭᖅᑐᒥᑦ, ᐅᖄᓚᔪᓐᓇᕋᔭᖅᑯᑦ ᐃᓄᒻᒥ ᖃᐅᔪᖃᕐᓗᓂ ᐊᐅᔭᐅᓗᑎᑦ, ᐃᒻᒪᖃ ᑕᒪᓐᓇ ᐱᐅᔫᕗᖅ. 
 
ᐊᒻᒪᓗᑦᑕᐅᖅ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᐅᔪᓂᑦ ᐅᖄᓚᐅᑎᖓᓂ ᐱᓯᒪᑦᑎᒐᔭᖅᑯᑦ ᓇᒻᒥᓂᖅ ᐅᖄᓚᔪᓐᓇᖅᑲᑕ 
ᐱᔪᓐᓇᕐᑐᒋᑉᐸᑕ ᓇᒻᒥᓂᖅ. 
 
ᑕᐃᒪᓕ ᖃᓄᐃᓕᐅᕈᑎᒋᔪᒪᔭᕋᓗᐊᕗᑦ. ᐊᐃᑉᐸᖓᓕ ᐱᔾᔪᑎᖃᕈᔪᐃᓐᓇᕐᑐᖅ ᑕᑯᔭᐅᕕᔅᓴᖏᓐᓂ, ᐊᒻᒪᓗ 
ᐅᖄᓚᙱᓗᐊᖅᐸᑉᐳᖑᑦ ᑕᑯᔭᐅᕕᔅᓴᖏᓐᓄᑦ ᐋᖅᑭᔅᓯᒪᓴᐃᓐᓇᕋᓗᐊᕐᒪᖔᖅ, ᐃᓛᓐᓂᒃᑯᑦ ᓘᒃᑖᖑᔪᑦ ᐅᕝᕙᓘᓐᓃᑦ 
ᑲᒪᕕᐅᔪᑦ ᖁᔭᓈᖅᓯᕙᒻᒪᑕ, ᐋᓐᓂᕕᖃᕐᕕᖏᑦ, ᐊᒻᒪᓗ ᖃᐅᔨᒪᕙᙱᓚᒍᑦ, ᐊᐅᓪᓚᑎᑦᑎᓕᓲᖑᕗᒍᑦ ᐋᑐᕚᒧᑦ 
ᐆᑦᑑᑎᒋᓗᒍ, ᐊᒻᒪᓗ ᑎᑭᓪᓗᑎᑦ ᓘᑦᑖᖅᑕᖃᙱᑦᑐᒧᑦ. 
 
ᑕᐃᒪᓕ ᑕᒪᓐᓇ ᑲᒪᒋᕙᓪᓕᐊᔭᕋᓗᐊᕗᑦ, ᐅᕙᖓ ᐊᒻᒪᓗ ᓗᒃᑖᖅ ᒪᒃᑖᓄᑦ ᐱᓇᓱᐊᕐᓂᕐᒥᑦ ᑲᑎᖃᑎᖃᕐᓂᕐᒥᑦ 
ᐊᐅᓚᑦᑎᔨᐅᔪᒥᑦ ᐋᑐᕚᒥᑦ ᐋᓐᓂᐊᕕᓕᐊᖅᑐᓄᑦ ᑲᒪᕙᑦᑐᖅ, ᐊᒻᒪᓗ ᓯᓚᑦᑐᓴᕐᕕᒥ ᐊᐅᓚᑦᑎᔨᐅᔪᖅ 
ᐋᓐᓂᐊᓂᕆᓂᕐᒥᑦᑕᐅᖅ, ᑐᑭᓯᑎᒐᓱᐊᖅᑐᒋᑦ ᐊᔅᓱᕉᑎᒋᔭᑦᑎᓐᓂ ᐊᐅᓚᑎᑦᑎᒐᐃᒐᑦᑕ ᐋᓐᓂᐊᕕᓕᐊᖅᑐᓄᑦ 
ᐅᖓᓯᑦᑐᒻᒪᕆᒻᒧᑦ ᐊᒻᒪᓗ ᐊᑭᖏᓐᓂ ᐊᒻᒪᓗ ᔭᒐᑐᐃᓐᓇᕐᑐᓂᑦ. ᑕᒪᓐᓇ ᑕᐃᒪᐃᓚᐅᖅᓯᒪᕙᓪᓚᐃᖏᑦᑑᒐᓗᐊᖅᑐ, 
ᓯᕗᓪᓕᖅᐹᕆᓂᐊᖅᐸᓪᓕᐊᔭᕗᑦ ᓴᖅᑭᑎᒋᐊᔅᓴᖅ. ᑕᐃᒪᐃᔅᓯᒪᒋᕗᒍᑦ ᒫᓂᑑᕙᒥ, ᐊᖓᔪᖅᑳᖑᔪᖅ ᐱᖃᑕᐅᑎᓪᓗᒍ, 
ᐊᒻᒪᓗ ᐊᐅᓪᓚᕐᓂᐊᕆᕗᒍᑦ ᐃᐊᑦᒪᓐᑕᓐᒧᑦ. 
 
ᑕᐃᒪᓕ, ᑲᒪᒋᔭᕆᐊᓕᕗᑦ, ᐃᒻᒪᖃ, ᐱᓇᓱᐊᕐᓂᕐᒥᑦ ᑲᔪᖏᖅᓱᕐᓗᒋᑦ ᐋᓐᓂᐊᕕᓕᐊᖅᐸᑦᑐᑦ 
ᐃᖅᑲᓇᐃᔭᖃᑎᒋᒍᒪᓗᒋᑦ, ᐊᒻᒪᓗ ᑕᒪᓐᓇ ᐱᓇᓱᐊᕆᕙᕗᑦᑕᐅᖅ ᒫᓐᓇᐅᔪᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ, ᒥᔅᑕ ᐸᓚᐃᔅ, ᐊᖓᔪᖅᑳ. ᐳᓛᕆᐊᓚᐅᖅᑲᕋ ᐋᓐᓂᐊᕕᓕᐊᖅᑐᓄᑦ 
ᑐᔪᕐᒥᕕᐅᕙᑦᑐᖅ ᓛᒐ ᐃᐊᑦᒪᓐᑕᓐᒥᑦ ᐅᑭᐊᔅᓵᖅ ᐊᒻᒪᓗ ᑕᑯᑎᑦᑎᓚᐅᖁᑦ ᐅᕙᓐᓂ ᖃᐅᔨᓵᕐᓂᒧᑦ ᓇᒦᓐᓂᖏᓐᓂ 
ᐋᓐᓂᐊᕕᓕᐊᖅᓯᒪᔪᑦ. ᐃᓱᒪᕗᖓᓕ ᒐᕙᒪᒃᑯᑦ ᓄᓇᕗᒻᒥ ᐱᔪᒪᑉᐸᑕ, ᑲᑐᔾᔨᒍᒪᑐᐃᓐᓇᕆᐊᖃᖅᑯᑦ ᐃᓕᔅᓯᓐᓂ. 
ᑕᐃᒪ, ᑲᔪᖏᖅᓱᐸᔅᓯ ᐅᖃᖃᑎᒋᖁᓪᓗᒋᑦ ᐱᔪᓐᓇᖅᓯᒍᔅᓯ. 

ᐅᖃᐅᓯᖃᑲᐃᓐᓇᕈᒪᓪᓗᖓ ᑐᐊᕕᕐᓇᖅᑐᒥᑦ ᐋᓐᓂᐊᕕᓕᐊᕐᑐᓄᑦ ᐅᖃᐅᓯᕆᓯᒪᔭᔅᓯᓐᓂ ᑕᕝᕙᓂ. ᒥᓂᔅᑕᐅᔪᖅ 
ᐊᐱᕆᓚᐅᖅᑲᕋ ᒪᓕᒐᓕᐅᕐᕕᑎᓐᓂ ᖃᖓᐅᕋᑖᓚᐅᖅᑐᑭᐊᖅ. ᑭᒃᑯᓪᓕ ᐃᓱᒪᓕᐅᕆᓲᖑᕙᑦ ᐊᐅᓪᓚᑎᑦᑎᓂᕐᒥᑦ 
ᑐᐊᕕᕐᓇᑐᒃᑯᑦ ᐋᓐᓂᐊᕕᒻᒧᑦ ᔭᓗᓇᐃᕝᒧᑦ ᐅᕝᕙᓘᓐᓃᑦ ᐃᐊᑦᒪᓐᑕᓐᒧᑦ, ᕿᑎᕐᒥᐅᓂᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᓕᓐᓂ ᐊᔾᔨᒌᙱᑦᑑᑎᐅᕗᑦ. ᐃᓚᖏᓐᓂ 
ᓄᓇᓕᐅᔪᑦ, ᓗᒃᑖᖃᖅᑯᑦ, ᑭᓯᐊᓂᓕ ᑐᐊᕕᕐᓇᖅᑐᑕᖃᓕᕐᓂᖅᑲᑦ, ᑲᒪᒋᔭᐅᒐᔪᒃᐳᑦ ᐋᓐᓂᐊᓯᐅᖅᑎᓄᑦ, ᐊᒻᒪᓗ 
ᑲᒪᒋᔭᐅᓲᖑᕗᑦ ᐋᓐᓂᐊᓯᐅᖅᑎᓄᑦ ᑲᒪᖅᑳᓲᖑᒻᒪᑕ ᐃᓄᓐᓂ ᐊᒻᒪᓗ ᑖᓐᓇ ᐋᓐᓂᐊᓯᐅᖅᑎᐅᔪᖅ ᑲᒪᔪᓐᓇᖏᑉᐸᑦ, 
ᓗᒃᑖᖅᑕᖃᕐᑎᓐᓇᒍᑦ ᐅᖃᖃᑎᖃᕐᐸᑉᐳᑦ ᓗᒃᑖᒥᑦ ᔭᓗᓇᐃᕝᒥᑦ ᐅᕝᕙᓘᓐᓃᑦ ᐃᐊᑦᒪᓐᑕᒥ. 
 
ᑕᐃᒪᓕ ᑖᒃᑯᐊ ᐱᖓᓲᔪᑦ ᕿᑭᖅᑖᓗᒃ, ᕿᑎᕐᒥᐅᑦ ᐊᒻᒪᓗ ᑭᕙᓪᓕᖅ ᐊᔾᔨᒌᙱᑦᑑᕗᑦ ᐊᕕᑦᑐᖅᓯᒪᔪᑦ, ᓗᒃᑖᒥᑦ 
ᐃᖅᑲᓇᐃᔭᖅᑐᖃᐃᓐᓇᖅᑐᒥ ᑐᐊᕕᕐᓇᑐᒃᑯᑦ, ᐊᒻᒪᓗ ᓗᒃᑖᖑᔪᑦ ᐊᒻᒪᓗ ᐋᓐᓂᐊᓯᐅᖅᑎᐅᔪᖅ ᐃᓱᒪᓕᐅᕆᒐᔪᒃᐳᑦ 
ᐃᓄᒃ ᑐᐊᕕᕐᓇᑐᒃᑯᑦ ᐊᐅᓪᓚᖅᑎᑕᐅᔭᕆᐊᖃᕐᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᑐᒍ ᐊᖓᔪᖅᑳᖑᔪᖅ ᑭᐅᔾᔪᑎᖓᓄᑦ. 
ᖃᓄᐃᓕᐅᕈᑎᑕᖃᓚᐅᖅᑯ ᖁᕕᐊᓱᕝᕕᐅᕋᑖᖅᑎᓪᓗᖑ; ᑭᓱᓪᓚᑦᑖᓂᑦ ᐅᖃᐅᓯᖃᔾᔮᙱᓚᖓ, ᑭᓯᐊᓂᓕ ᑖᓐᓇ 
ᐋᓐᓂᐊᕕᓕᐊᖅᑐᖅ ᑲᒪᒋᔭᐅᓚᐅᖅᑯ ᓯᐅᓯᕆᓂᕐᒧᑦ, ᐅᓪᓗᐃᑦ ᐱᖓᓱᓂᑦ ᐅᕝᕙᓘᓐᓃᑦ ᑎᓴᒪᓂ ᖃᐅᔨᒪᔭᐅᓚᐅᖅᑯ 
ᑐᐊᕕᕐᓇᑐᒃᑯᑦ ᐊᐅᓪᓚᖅᑎᑕᐅᓚᐅᙱᓐᓂᖓᓂ. ᓗᒃᑖᖑᔪᑦ ᑎᑭᓯᒪᔪᑦ ᔭᓗᓇᐃᕝᒥᑦ ᖃᐅᔨᓚᐅᖅᑯᑦ ᖃᕋᓴᖓᒍᑦ 
ᖄᓚᑦᑎᓯᒪᒻᒪᑦ, ᑐᐊᕕᕐᓇᑐᒃᑯᑦ ᐊᐅᓪᓚᕐᑎᑕᐅᓚᐅᖅᑯ ᐃᐊᑦᒪᓐᑕᓐᒧᑦ, ᐱᓚᑦᑕᐅᑦᑕᐅᑎᒋᓪᓗᓂ, 
ᐊᔾᔨᓕᐅᖅᑕᐅᓚᐅᖅᑎᓪᓗᒍ ᓂᐊᖁᖓᒍᑦ, ᐱᓚᑦᑕᐅᑦᑕᐅᑎᒋᓚᐅᖅᑯ. 
 
ᐊᐱᖅᑯᑎᒋᓚᐅᖅᑕᕋᓕ ᒪᓕᒐᓕᐅᕐᕕᑎᓐᓂ: ᐱᓕᕆᕕᐅᔪᑦ ᖃᐅᔨᓵᖃᕐᐸᑉᐹᑦ ᐅᕝᕙᓘᓃᑦ ᐅᓂᒃᑳᓕᐅᖅᐸᑉᐹᑦ 
ᖃᓄᐃᓕᐅᕈᑎᐅᔪᓂᑦ ᐋᓐᓂᐊᕕᒻᒥ ᐅᕝᕙᓘᓐᓃᑦ ᓄᓇᓕᓐᓂ ᐋᓐᓂᐊᕕᖏᓐᓂ ᐋᓐᓂᐊᕕᓕᐊᖅᑐᑦ 
ᑲᒪᒋᔭᐅᓚᐅᖅᑎᓪᓗᒋᑦ, ᑲᒪᓂᖏᑦ ᓱᓕᑦᑎᐊᕋᓗᐊᕐᒪᖔᑕ ᐅᕝᕙᓘᓃᑦ ᑕᒻᒪᖅᓯᒪᑉᐸᑕ ᐱᖁᓕᖁᔨᐅᔪᓂᑦ 
ᐱᐅᓯᕚᓪᓕᑎᑦᑎᓂᕐᒥᑦ ᖃᐅᔨᓴᕐᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ):; ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᐱᒻᒪᕆᐅᒻᒪᑕ, ᐊᒻᒪᓗ 
ᐋᓐᓂᐊᓯᐅᖅᑎᐅᔪᑦ ᐊᒻᒪᓗ ᓗᒃᑖᖑᔪᑦ ᑕᑯᒍᒪᙱᒻᒪᑕ ᐃᓄᓐᓂ ᐋᓐᓂᐊᑐᐃᓐᓇᑎᓪᓗᒋᑦ, ᐊᒻᒪᓗ 
ᐃᓱᒫᓘᑎᖃᕐᑐᑎᑦ ᐋᓂᐊᔪᑦ ᐃᓅᓯᖏᓐᓂ. ᐃᖅᑲᓇᐃᔭᖃᑎᒋᓯᒪᕙᒃᑲ, ᑭᓯᐊᓂᓕ ᑐᖏᓕᕋ, ᒥᔅᑕ ᐸᓚᐃᔅ 
ᑭᐅᖁᓪᓗᒍ ᑕᒪᔅᓱᒥᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᐸᓚᐃᔅ.  
 
ᐸᓚᐃᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᓗᒍ ᑕᒪᓐᓇ, ᐄ. ᑎᑭᔪᒐᒪᓂᑦ, ᖃᐅᔨᓵᖃᕐᓯᒪᕗᒍᑦ ᐊᑕᐅᓯᐅᙱᑦᑐᓂᑦ 
ᐊᒻᒪᓗ ᑖᒃᑯᐊ ᓗᒃᑖᖑᔪᑦ ᖁᕐᓗᖅᑑᒥ ᑕᐃᒪᐃᑉᐸᑉᐳᑦ, ᖃᐅᔨᓵᖃᕐᑐᑎᑦ ᐊᔾᔨᐅᖏᑦᑐᓂᑦ. 

ᑲᑎᒪᔨᕋᓛᖃᕆᕗᒍᑦ, ᓗᒃᑖᖑᔪᑦ ᑲᑎᒪᔨᕋᓛᖑᔪᑦ ᐊᓯᖏᓪᓗᑦ ᖃᐅᔨᓵᖃᕐᑐᑦ ᓄᑕᕋᐃᑦ ᐃᓅᒍᓐᓃᖅᑐᓂᑦᑕᐅᖅ, 
ᑕᐃᒪᐃᑦᑐᓂᑦ ᑲᒪᕙᑉᐳᖑᑦ. ᑕᐃᒪᓕ, ᑲᑎᒪᔨᕋᓛᖑᔪᑦ ᑲᑏᓐᓇᐸᑉᐳᑦ, ᐃᓅᒍᓐᓃᖅᑐᓕᒫᑦ ᖃᐅᔨᓵᖑᕙᑉᐳᑦ. 
 
ᒫᓐᓇᐅᔪᕐᓕ ᐱᓕᕆᐊᖃᑦᑐᒍᑦ ᐊᒻᒪᓗ ᑕᒪᑐᒧᖓ ᑲᒪᒋᔭᖃᕐᓂᖅ ᐊᖏᕐᕋᒥᒃ ᖃᓂᕐᓂᖅᓴᒥᒃ ᐊᑐᖅᑕᐅᓂᐊᖅᑐᖅ, 
ᓴᙵᖅᑎᕆᕙᓪᓕᐊᔪᒍᑦ ᑕᒪᑐᒥᖓ ᑕᐃᔭᓐᓂᒃ ᐅᓗᕆᐊᓇᖅᑐᓄᑦ ᐊᐅᓚᑦᑎᓂᕐᒧᑦ ᑲᒪᔨ ᓄᓇᕗᓕᒫᒧᑦ ᑕᒪᓐᓇ 
ᐊᑐᖅᑕᐅᕙᑦᑐᖅ ᐊᒻᒪᓗ ᐅᓂᒃᑳᖃᑦᑕᕐᓂᐅᔪᑦ ᐆᒪᐅᑎᐊᕐᓗᓂ. ᐊᑦᔨᒋᔾᔮᖏᑕᖏᑦ ᓂᕆᐅᒋᔭᐅᔪᑦ. 
 
ᑕᒪᒃᑯᐊᓕᒫᑦ ᐊᑕᐅᓯᕐᒨᖓᓂᐊᖅᑐᑦ ᐊᒻᒪᓗ ᐱᑦᔪᑎᖃᕐᓂᐊᖅᑐᒍᑦ ᕿᒥᕐᕈᓗᑕ ᖃᓄᖅ ᐋᖅᑭᒋᐊᖅᓯᒍᓐᓇᕐᒪᖔᑦᑕ. 
ᐊᓯᔾᔨᖃᑦᑕᕐᓂᑯᖏᓐᓄᑦ ᐊᒥᓲᓗᐊᕐᓂᖏᓐᓄᑦ ᓄᓇᕗᒻᒥ. ᐅᖃᕈᓐᓇᖅᑐᖓᓕ ᓱᓕᓪᓗᖓ ᑕᒪᑐᒥᖓ. ᐃᓚᒋᔭᐅᒻᒪᑦ 
ᐊᑲᐅᖏᔾᔪᑎᐅᔪᖅ ᓇᓗᓇᐃᖅᓯᒪᔭᕗᑦ. 
 
ᐊᓯᐊᑦᑕᐅᖅ ᐱᑕᖃᖏᓐᓂᖓ ᐃᓕᓐᓂᐊᑲᓐᓂᕐᓂᐅᕙᑦᑐᒥᒃ. ᒪᕐᕉᒻᒪᑎᒃ ᐅᖃᕈᓐᓇᑖᒃᑲ ᐊᐱᖅᑯᑎᖃᖏᓪᓗᖓ 
ᑕᒪᓐᓇ ᕿᒥᕐᕈᓂᐅᖃᑦᑕᖅᑐᖅ ᑲᔪᓯᑦᑎᐊᖏᓐᓇᖅᑑᔭᕐᒪᑦ. ᖃᐅᔨᒪᓇᓱᐊᖅᑐᒍᑦ. ᐱᐅᓯᕚᓕᑎᑦᑎᕙᓪᓕᐊᔪᒍᑦ 
ᒫᓐᓇᐅᔪᖅ ᐊᑐᖅᑕᐅᕙᒃᑐᒥᒃ ᐊᒻᒪᓗ ᖃᐅᔨᒪᑦᑎᐊᖅᑑᔮᓕᖅᑐᑕ ᓇᒦᒪᖔᑕ ᐱᓪᓗᐊᖑᓂᖏ ᐱᕕᒃᓴᕆᔭᐅᔪᑦ 
ᐋᖅᑭᒋᐊᖅᓯᓂᕐᒧᑦ ᑕᒪᒃᑯᐊᓗ ᐃᓕᓐᓂᐊᕐᓂᖅ ᐊᒻᒪᓗ ᐃᓕᓐᓂᐊᑲᓐᓂᕐᓂᖅ ᐊᒻᒪᓗ ᖃᐅᔨᒪᓇᓱᒃᑎᐊᕐᓂᖅ 
ᓄᖑᑎᖅᐹᓕᕐᓗᒍ ᐊᓯᔾᔨᖃᑦᑕᓗᐊᕐᓂᐅᔪᖅ. ᑖᒃᑯᐊᖃᐃ ᑕᕝᕙ ᒪᕐᕉᕐ ᐊᖏᓂᖅᐹᒍᔫᒃ ᐅᓗᕆᐊᓇᐅᑏᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐸᓚᐃᔅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐸᓚᐃᔅ. ᖁᕕᐊᓇᖅᐳᖅ ᖃᐅᔨᒪᓪᓗᓂ ᒪᓕᖃᑦᑕᖅᑐᓯ 
ᐃᓘᓇᖏᓐᓂᒃ ᑖᒃᑯᓂᖓ ᖃᐅᔨᓴᕈᑕᐅᔪᓂᒃ ᐋᓐᓂᐊᓂᕐᒧᑦ ᐃᓕᑉᐸᓪᓕᐊᒍᓐᓇᕋᑦᑕ ᖃᐅᔨᓴᖅᑕᐅᑎᐊᕐᓂᒥᒃ ᐊᒻᒪᓗ 
ᖃᐅᔨᓴᖅᑕᐅᑎᐊᖏᓂᒃᑯᑦ ᐊᒻᒪᓗ ᐃᑲᔪᖅᑕᐅᓪᓗᑎᒃ ᐋᓐᓂᐊᖃᑦᑕᓂᐊᖅᑐᑦ. 
 
ᐊᐱᕆᔪᒪᖅᑲᐅᓪᓗᑎᑐᑦ ᐊᒃᑐᐊᓂᕆᔭᖓᓂᒃ ᐊᕕᑦᑐᖅᓯᒪᔪᑦ ᐋᓐᓂᐊᖅᑐᓕᕆᓂᕐᒧᑦ ᐱᓕᕆᕕᖏᑦ ᐊᒻᒪᓗ 
ᐋᓐᓂᐊᕕᐅᔪᑦ. ᑭᒃᑯ ᑲᒪᓪᓚᑦᑖᖅᑲᑦ ᐋᓐᓂᐊᕕᓐᓂᒃ? ᐋᓐᓂᐊᓯᐅᖅᑎᒥᒃ ᐊᖓᔪᖅᑳᑕᖃᑉᐸ ᐅᕝᕙᓘᓐᓃᑦ ᓘᑖᒥᒃ 
ᐊᖓᔪᖅᑳᕆᔭᐅᔪᒥᒃ ᐅᕝᕙᓘᓐᓃᑦ ᖃᒪᒋᔭᐅᖃᑦᑕᖅᐸᑦ ᐋᓐᓂᐊᖅᑐᓕᕆᔨᒃᑯᑦ ᐱᓕᕆᕕᒃᑯᖏᓐᓄᑦ. ᑭᐅᒍᓐᓇᕈᕕᙵ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᑦᑎᐊᕙᒃ ᐊᒻᒪᓗ 
ᑭᐅᔭᐅᑦᑎᐊᖁᓪᓗᒍ ᒪᓕᒐᓕᐅᖅᑎ ᐊᐱᕆᓂᐊᖅᐸᕋ ᐸᓚᐃᔅ ᑭᐅᖁᓗᒍ ᐊᐱᖅᑯᑎᒥᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐸᓚᐃᔅ. 
 
ᐸᓚᐃᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᐅᔪᕐᓕ ᑕᒪᒃᑯᐊ ᐋᓐᓂᐊᓯᐅᖅᑏᑦ ᑲᒪᔨᓪᓗᐊᑕᐃᑦ ᐋᓐᓂᐊᓯᐅᖅᑎᓄᑦ 
ᐊᖓᔪᖅᑳᕆᔭᐅᔪᑦ. ᑕᐃᒪᓐᓇ ᑕᐃᔭᐅᔪᑦ ᐊᒻᒪᓗ ᑕᐃᒪᓐᓇ ᐱᓕᕆᖁᓪᓗᑎᒍ. ᐃᓛᓂᑯᑦᑕᐅᖅ, ᐱᑕᖃᕐᓂᕈᑦᑕ 
ᐱᔪᓐᓇᓂᖅᓴᐅᔪᒥᒃ ᐋᓐᓂᐊᓯᐅᖅᑎᑐᐃᓐᓇᕐᒥᒃ. ᓲᕐᓗ, ᐃᓱᒪᒃᑯᑦ ᐋᓐᓂᐊᖅᑐᓕᕆᓂᕐᒧᑦ, 
ᐊᐅᓚᑦᑎᔨᖃᑐᐃᓐᓇᕆᐊᖃᑦᑐᒍᑦ ᐃᓱᒪᓕᕆᓂᕐᒧᑦ ᐊᕕᑦᑐᖅᓯᒪᔪᓂ ᖃᐅᔨᒪᓂᖃᕐᓂᖅᓴᐅᒐᔭᖅᑐᖅ ᑕᒪᑐᒧᖓ 
ᐊᒻᒪᓗ ᑕᐃᒪᐃᒻᒪᑦ ᑕᐃᓐᓇ ᑭᓇᑭᐊᖅ, ᐅᖄᓚᕕᐅᒍᓂ ᐱᔪᓐᓇᕐᓂᖃᕋᔭᖅᑐᖅ ᐃᓱᒪᓕᐅᕈᑎᖃᕈᓐᓇᕐᓗᓂ 
ᐊᑐᖅᑕᐅᒍᓐᓇᖅᑐᒥᒃ. 

ᒪᓕᑐᐃᓐᓇᖅᑐᖅ ᐱᔪᓐᓇᕐᓂᕆᔭᐅᔪᓄᑦᑕᐅᖅ. ᓘᑖᖃᕈᑦᑕ ᐃᖅᑲᓇᐃᔭᖅᑐᒥᒃ ᓄᓇᓕᓐᓂ, ᑕᒪᓐᓇᑦᑕᐅᖅ 
ᐊᓯᐊᑎᒎᖓᒐᔭᕐᒥᔪᖅ ᑕᒪᒃᑯᐊ ᓘᑖᑦ, ᐋᓐᓂᐊᓯᐅᖅᑎᓄᑦ ᐊᖓᔪᖅᑳᓘᓐᓃᑦ, ᐊᐅᓚᑦᑎᒐᔭᖅᑐᑦ ᐸᖅᑭᔭᐅᓂᖓᓂᒃ 
ᐃᓄᐃᑦ ᐋᓐᓂᐊᕕᓕᐊᖃᑦᑕᖅᑐᑦ, ᓘᑦᑖᕐᓕ, ᖁᑦᑎᓂᖅᐹᕆᔭᐅᓗᓂ ᐃᓕᓐᓂᐊᖅᓯᒪᓂᒃᑯᑦ ᐋᓐᓂᐊᖅᑐᓕᕆᓂᕐᒧᑦ 
ᐱᔪᓐᓇᕐᓂᖃᕋᔭᖅᑐᖅ ᐃᓱᒪᓕᐅᕈᑎᖃᕐᓂᑯᑦᑕᐅᖅ. 
 
ᑭᐅᔾᔪᑎᑕᖃᓪᓚᕆᖏᑦᑐᖅ ᑕᒪᒃᑯᓂᖓ ᐊᐱᖅᓱᕈᑎᐅᔪᓄᑦ ᑭᓯᐊᓂᓕ ᐃᓛᖃᐃ ᐋᓐᓂᐊᓯᐅᖅᑏᑦ ᐋᖓᔪᖅᑳᕆᔭᐅᔪᑦ 
ᐊᐅᓚᑦᑎᓂᖅᓴᐅᓲᖑᔪᑦ ᐱᓕᕆᐊᖑᔪᓂᒃ ᑭᓯᐊᓂᓕ ᑕᒪᒃᑯᐊ ᖃᐅᔨᒪᔨᒻᒪᕆᐅᔪᑦ ᑎᑭᖃᑦᑕᖅᑐᑦ 
ᐋᓐᓂᐊᖅᑐᓕᕆᔭᖅᑐᖅᑐᑎᒃ ᐱᑕᖃᕆᐊᖃᑦᑎᓪᓗᒍ ᐅᖄᓚᒐᔭᖅᑐᑦ ᐱᔪᓐᓇᕐᓂᖃᕋᔭᖅᑐᖅ ᐃᓱᒪᓕᐅᕈᑎᖃᕐᓂᒃᑯᑦ 
ᐋᓐᓂᐊᔪᒧᑦ. 100-ᐳᓴᓐᑯᑦ ᐊᑐᖅᑕᐅᖏᓐᓇᖅᑐᑦ ᐅᖃᖃᑎᖃᑦᑐᑎᒃ ᐋᓐᓂᐊᓯᐅᖅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐸᓚᐃᔅ. ᐅᖃᐅᑎᕕᓐᖔ ᐋᓐᓂᐊᖅᑐᓕᕆᓂᕐᒨᖓᖏᑦᑐᑦ ᐃᓄᐃᑦ 
ᑲᒪᒋᔭᖃᖃᑦᑕᖏᑦᑐᐃᑦ ᐋᓐᓂᐊᖅᑐᓕᕆᔨᐅᔪᓂᒃ ᐅᕝᕙᓘᓐᓃᑦ ᐋᓐᓂᐊᖅᑐᓕᕆᓂᕐᒧᑦ ᐃᓱᒪᓕᐅᕈᑎᖃᖃᑦᑕᖏᑦᑐᑦ 
ᐋᓐᓂᐊᔪᒥᒃ ᑲᒪᔭᕆᐊᖃᕐᓂᖏᓐᓄᑦ. ᑕᐃᒪᓐᓇ ᐅᖃᐅᑎᕕᙵ ᐸᓚᐃᔅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛ ᐸᓚᐃᔅ ᐊᐱᖅᓱᖅᑕᐅᕙᓪᓚᐃᔪᖅ 
ᑭᐅᑎᓐᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐸᓚᐃᔅ. 
 
ᐸᓚᐃᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕ, ᑭᐅᔾᔪᑎᖃᖏᒻᒥᔪᖅ, ᐊᐅᓚᑦᑎᔨᒻᒪᕆᐅᓯᒪᓕᕋᒪ 25-ᓂᒃ ᐊᕐᕌᒍᓄᑦ 
ᐊᒻᒪᓗ ᐃᓛᓐᓂᒃᑯᑦ ᑲᒪᔭᕆᖃᖃᑦᑕᓚᐅᖅᓯᒪᔪᖓ. ᐃᓚᓕᐅᑎᖃᑦᑕᖅᓯᒪᔪᖓ. 
 
ᐃᓛᓐᓂᒃᑯᑦ ᐅᓗᕆᐊᓇᖅᑐᖃᑦᑑᔮᖅᑎᓪᓗᒍ, ᐃᓛᖃᐃ ᐊᐅᓚᑦᑎᔨ ᐱᔪᓐᓇᕐᓂᖃᕋᔭᖅᑐᖅ ᐃᓱᒪᓕᐅᕈᑎᖃᓪᓗᓂ 
ᖃᓄᐃᓕᐅᖅᑐᒃᓴᐅᒻᒪᖔᕐᒥ. ᑖᓐᓇ ᐱᔪᓐᓇᕐᓂᐅᔪᖅ ᐊᑐᖅᑕᐅᒐᔪᖏᑦᑐᖅ ᑭᓯᐊᓂᓗ ᐊᑐᖅᑕᐅᓲᖑᔪᖅ 
ᐊᑐᖅᑕᐅᔭᕆᐊᖃᕈᓂ. ᐃᒪᐃᑦᑐᖃᑦᑎᓪᓗᒍᓕ, ᑐᒡᓕᐊ ᐊᖓᔪᖅᑳᑉ ᑲᒪᒋᔭᖃᑦᑐᖅ ᐋᓐᓂᐊᖅᑐᓕᕆᑦᑎᐊᕐᓂᕐᒥᑦ 
ᐋᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔨᐅᓪᓗᓂ. 
 
ᐃᓚᓕᐅᑎᒍᓐᓇᖅᑐᒍᑦ, ᐊᒻᒪᓗ ᑕᐃᒪᐃᖃᑦᑕᖅᓯᒪᓪᓗ ᑕᕝᕙᓃᓕᖅᑎᓪᓗᖓ, ᖃᐅᔨᒪᒍᒪᑦᑎᐊᖅᑐᑕ 
ᐱᓕᕆᐊᖑᓯᒪᔪᖃᕋᓗᐊᕐᒪᖔᖅ ᑲᒪᒋᔭᐅᒋᐊᖃᖅᓯᒪᔪᒥᒃ, ᐅᓗᕆᐊᖅᑐᓂᒃ ᑲᒪᒋᔭᖃᕐᓂᖅ ᐱᓕᕆᐊᖑᕙᑦᑐᖅ. 
ᑭᐅᔾᔪᑎᓪᓚᑦᑖᖃᖏᑦᑐᖅ. ᐃᓚᐅᓕᕆᐊᖃᓲᖑᔪᒍᑦ ᖃᖓᓚᐅᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓄᓇᕘᒥᐅᓕᒫᑦ ᓄᓇᑦᑎᓐᓂᒃ ᖃᐅᔨᒪᔪᐃᓐᓇᐅᓲᖑᒻᒪᑕ ᑭᓇ 
ᐊᖓᔪᖅᑳᖑᒻᒪᖔᖅ ᐋᓐᓂᐊᓯᐅᖅᑎᓂ ᓄᓇᓕᓐᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ. ᑕᒪᒃᑯᐊ ᐊᐱᖅᑯᑎᐅᔪᑦ, 
ᑐᕌᖓᓂᖃᙱᒻᒪᑕ ᐅᖃᐅᓯᕆᔭᑦᑎᓐᓂᒃ. ᖃᐅᔨᔪᒪᒍᕕᑦ ᖃᓄᐃᑦᑐᑦ ᐱᓕᕆᐊᓃᒻᒪᖔᑕ ᐊᑐᖅᑕᐅᔪᓐᓇᖅᑐᑦ 
ᐅᐸᒍᓐᓇᓲᕆᒐᑦᑎᒍ ᐋᓐᓂᐊᓯᐅᖅᑎᓂ ᐊᖓᔪᖅᑳᖏᑦ, ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐸᓚᐃᔅ. ᐅᕙᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓅᓕᓴᖅᑕᐅᖃᑦᑕᕈᒪ, 
ᐅᑉᐱᕈᓱᑦᑎᐊᕆᐊᖃᕋᒪ, ᐅᕙᖓ ᓇᒻᒥᓂᖅ, ᐅᕝᕙᓘᓐᓃᑦ ᐃᓚᒃᑲ ᐊᒻᒪᓗ ᐱᖃᑎᒃᑲ ᐃᓅᓕᓴᖅᑕᐅᒻᒪᑕ ᐊᒻᒪᓗ 
ᐃᓱᒪᓕᐅᕆᒻᒪᑕ ᑕᐅᑐᑦᑕᐅᓪᓗᓂ ᐃᓅᓕᓴᖅᑕᐅᓂᕋ ᐅᕝᕙᓘᓐᓃᑦ ᐃᓄᐃᑦ ᐊᓯᖏᑦ ᐃᓅᓕᓴᖅᑕᐅᓂᖏᑦ 
ᓯᕗᓪᓕᐅᔾᔭᐅᑦᑎᐊᕋᓗᐊᕐᒪᖔᑕ, ᐊᑦᑐᖅᑕᐅᓂᖃᙱᓪᓗᓂ ᐃᓱᒪᓕᐊᕆᔭᐅᔪᖅ ᐱᔾᔪᑎᒋᔭᐅᔪᓄᑦ 
ᐋᓐᓂᐊᖅᑐᓕᕆᔨᒃᑯᓐᓄᑦ. 
 
ᐱᕕᒃᓴᕗᑦ ᐊᑑᑦᑕᐅᑎᒋᖃᑦᑕᕆᐊᖃᕋᑦᑎᒍ ᐊᒻᒪᓗ ᖃᖓᓕᒫᖅ ᐊᑑᑎᖃᑦᑎᐊᖏᓐᓇᖅᑐᓂ 
ᑐᐊᕕᕐᓇᖅᑐᖅᑕᖃᖅᑎᓪᓗᒍ. ᑕᐃᒪᐃᒻᒪᑦ ᒥᓂᔅᑕᐅᔫᑉ ᐊᒻᒪᓗ ᐸᓚᐃᔅᑉ ᐃᓱᒪᓇᖅᑎᑦᑎᑦᑎᐊᖁᕙᕋ ᑕᒪᓐᓇ 
ᐱᒻᒪᕆᐅᓛᖑᓂᖓ ᐃᓱᒪᔭᐅᒋᐊᑦᑎᐊᖁᒐᓗᐊᕋᒃᑯ ᑕᐃᒃᑯᓄᖓ ᐊᓪᓚᒡᕕᓂ ᐃᓱᒪᓕᐅᕆᕙᑦᑐᓂᒃ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ. ᑕᒪᒃᑯᐊᓕ ᐋᓐᓂᐊᓯᐅᖅᑏᑦ, ᓘᒃᑖᑦ ᑕᐃᒪᐃᑦᑐᓂᒃ ᐃᖅᑲᓇᐃᔮᖏᑦ ᐃᑲᔪᖅᑐᑦ 
ᐃᓱᒫᓗᒋᙱᑦᑕᒃᑲ, ᑕᒪᒃᑯᐊᓕ ᐃᓱᒪᓕᐅᕆᕙᑦᑐᑦ ᑕᒪᒃᑯᓂᖓ ᐊᐅᓚᑦᑎᔪᑦ ᐃᓱᒪᓕᐅᕐᓂᖅᐹᖑᕙᒻᒪᑕ 
ᖃᓄᐃᓕᐅᕈᓯᐅᓂᐊᖅᑐᓂᒃ ᐋᓐᓂᐊᕐᕕᓂ. 
 
ᑕᐃᒪᓕ ᖃᐅᔨᒋᐊᕈᒪᓕᕆᕗᖓ ᐋᓐᓂᐊᓯᐅᖅᑏᑦ ᐱᔾᔪᑎᒋᓪᓗᒋᑦ. ᑎᑎᕋᖅᑲᐅᒐᒪ. ᒥᓂᔅᑕᐅᔫᑉ ᐅᕝᕙᓘᓐᓃᑦ ᐸᓚᐃᔅ 
ᐅᖃᐅᑎᒍᓐᓇᖅᐹᑎᒍᑦ ᖃᑦᑎᐅᒻᒪᖔᑕ ᐋᓐᓂᐊᓯᐅᖅᑏᑦ ᓄᓇᕘᒥ ᐊᒻᒪᓗ ᑕᒪᒃᑯᐊ ᐊᒡᒍᖅᑕᐅᓗᑎᑦ ᐊᒥᓲᓂᖏᑦ 
ᓄᓇᕘᒥ, ᑲᑎᑦᑐᒋᑦ ᐋᓐᓂᐊᓯᐅᖅᑎᐅᖏᓐᓇᕐᓂᐊᖅᑐᑦ ᑕᒫᓂ, ᑲᑎᓪᓗᒋᑦ ᑎᒥᐅᔪᓃᖔᖅᓯᒪᔪᑦ 
ᐃᖅᑲᓇᐃᔭᑲᐃᓐᓇᖅᐸᑦᑐᑦ ᐊᒻᒪᓗ ᑲᑎᓯᒪᓂᖏᑦ ᑳᓐᑐᕌᒃᑦ-ᒦᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᑦᑐᒋᑦ, ᑕᒪᒃᑯᐊ ᑲᑎᑦᑐᒋᑦ 169 
ᐋᓐᓂᐊᓯᐅᖅᑎᐅᒻᒪᑕ ᑭᓯᐊᓂᓕ ᑕᒪᐃᓐᓂᓕᒫᖅ ᐃᖅᑲᓇᐃᔮᕆᔭᐅᙱᑦᑐᑦ. ᐃᓛᓐᓂᒃᑯᑦ ᐋᓐᓂᐊᓯᐅᖅᑏᑦ 
ᑕᒪᐅᙵᑲᐃᓐᓇᖃᑦᑕᓲᖑᒻᒪᑕ ᐊᐅᓪᓚᕇᖅᐸᑦᑐᑎᓪᓗ ᕿᓚᒥᐅᔪᖅ ᑕᒫᓂ ᐃᖅᑲᓇᐃᔭᑲᐃᓐᓇᓲᖑᓪᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᐊᒥᓲᓂᖏᓐᓂᒃ ᐊᕕᑦᑐᖅᓯᒪᑎᓪᓗᒋᑦ 
ᐃᖅᑲᓇᐃᔮᖃᐃᓐᓇᕐᓂᐊᖅᑐᑦ ᖃᑦᑎᐅᒻᒪᖔᑕ ᐊᒻᒪᓗ ᑲᑎᓯᒪᓂᖏ ᖃᑦᑎᐅᒻᒪᖔᑕ ᑎᒥᐅᔪᓃᖔᖅᓯᒪᔪᑦ 
ᐃᖅᑲᓇᐃᔭᑲᐃᓐᓇᖅᐸᑦᑐᑦ ᐊᒻᒪᓗ ᐊᒥᓲᓂᖏᑦ ᑳᓐᑐᕌᒃᑦ-ᒦᑦᑐᑦ ᐋᓐᓂᐊᓯᐅᖅᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᒥᓲᓂᖏᓐᓂᒃ ᐊᕕᑦᑐᖅᑕᐅᓯᒪᔪᓂᒃ ᐱᓯᒪᑦᑎᕖᑦ ᑖᔅᓱᒪᑉ 
ᑐᒃᓯᕌᕆᔭᖏᓐᓂᒃ? 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓯᒪᔭᕋᓗᐊᒃᑲ ᐊᒻᒪᓗ ᐸᓚᐃᔅᒨᕐᓂᐊᖅᐸᒃᑲ 
ᑕᒪᒃᑯᓂᖓ ᑭᐅᓴᕋᐃᓐᓂᖅᓴᐅᒍᓐᓇᕐᒪᑦ ᐸᓚᐃᔅ ᑕᒪᔅᓱᒥᖓ ᐊᐱᖅᑯᒻᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐸᓚᐃᔅ. 
 
ᐸᓚᐃᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ, ᐊᔾᔨᒌᙱᓐᓂᖃᐅᓲᖑᒻᒪᑕ ᐊᒥᓲᓂᖏᑦ ᖃᐅᑕᒫᑦ ᐊᒻᒪᓗ 
ᐱᓇᓱᐊᕈᓯᒃᑯᑦ ᐊᓂᒍᖅᐸᓪᓕᐊᓂᖏᑦ ᒪᓕᑦᑐᒋᑦ ᐊᒥᓲᓂᖏᑦ ᐊᔾᔨᒌᑉᐸᙱᒻᒥᒻᒪᑕ. ᐅᖃᐅᑎᒍᓐᓇᑐᐃᓐᓇᕆᒃᑭᓪᓕ 
ᒪᕐᕉᒃ ᐱᓇᓱᐊᕈᓯᐅᓚᐅᖅᑑᓐᓂᒃ ᖃᑦᑎᐅᓚᐅᖅᓯᒪᒻᒪᖔᑕ ᑕᒪᒃᑯᐊ. 169-ᓂᒃ ᐃᖅᑲᓇᐃᔭᐃᓐᓇᖅᑐᓂᒃ 
ᐋᓐᓂᐊᓯᐅᖅᑎᖃᓚᐅᖅᓯᒪᕗᒍᑦ. 71-ᖑᔪᑦ ᑲᑎᓪᓗᒋᑦ ᑎᒥᐅᔪᓃᖔᖅᓯᒪᔪᑦ ᐃᖅᑲᓇᐃᔭᑲᐃᓐᓇᖅᐸᑦᑐᑦ CSA-ᒥᒃ: 
ᐅᑯᐊᖑᕙᓪᓚᐃᔪᕆᔭᒃᑲ 21 ᐃᖅᑲᓇᐃᔮᕆᔭᐅᙱᑦᑐᑦ ᓱᓕ ᐋᓐᓂᐊᓯᐅᖅᑎᓄᑦ, ᑭᓯᐊᓂᓕ ᑎᓴᒪᓂᑦ 
ᐃᖅᑲᓇᐃᔮᖅᑖᖅᑎᑦᑎᕋᑖᔪᔪᒍᑦ. 
 



ᐊᐃᐱᖅ, ᒫᑦᓯ 15, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑕᒫᓂᐸᓗᒃ ᓇᓚᐅᒃᑖᕐᓗᒋᑦ 24-ᖑᔪᓂᒃ ᑲᑎᑦᑐᒋᑦ ᑎᒥᐅᔪᓃᖔᖅᓯᒪᔪᑦ ᐃᖅᑲᓇᐃᔭᑲᐃᓐᓇᖅᐸᑦᑐᓂᒃ ᑕᒪᒃᑯᓂᖓ 
ᐃᖅᑲᓇᐃᔮᕆᔭᐅᙱᑦᑐᓂᒃ ᓱᓕ ᐃᖅᑲᓇᐃᔮᖅᑖᖅᑎᑦᑎᔪᔪᒍᑦ ᐊᒻᒪᓗ 30 ᐅᖓᑖᓄᓪᓗᑭᐊᖅ 
ᐃᖅᑲᓇᐃᔭᑲᐃᓐᓇᖅᑐᓂᒃ ᐋᓐᓂᐊᓯᐅᖅᑎᑖᑦᑕᕆᕗᒍᑦ ᑖᒃᑯᑎᒎᓇ CSA-ᒃᑯᑎᒍᑦ. ᑕᐃᒫᒃᓴᐃᓐᓇᕐᓗ, ᑕᒫᓂ 
ᐱᓇᓱᐊᕈᓯᕐᒥᒃ ᖃᐅᔨᒋᐊᕈᒪ ᑕᒪᒃᑯᐊ ᐊᒥᓲᓂᖏᓐᓂᒃ ᐊᔾᔨᒌᙱᓐᓂᖃᒐᓛᒃᑲᔭᕐᒥᔪᑦ ᒫᓐᓇᐅᓕᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐸᓚᐃᔅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᒋᕙᕋ ᐸᓚᐃᔅ ᑐᑭᓯᒋᐊᕈᑎᓄᑦ. ᓄᖅᑲᑎᑦᑎᒋᐊᖃᓚᐅᖅᓯᕕᓯ 
ᐋᓐᓂᐊᓯᐅᖅᑎᒥᒃ ᐊᒻᒪᓗ ᐋᓐᓂᐊᓯᐅᖅᑎᐅᒃᑲᓐᓂᕆᐊᖃᖅᑎᑕᐅᒍᓐᓃᖅᑎᑦᑐᒍ ᑕᒫᓂ ᓄᓇᕘᒥ 
ᐃᖅᑲᓇᐃᔭᑲᒻᒪᖃᑦᑕᕐᓂᖓᓄᑦ ᐱᔾᔪᑎᒋᓪᓗᒋᑦ ᓄᓇᕘᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᑐᖏᓕᕋ, ᐸᓚᐃᔅ ᑭᐅᖁᓂᐊᕋᒃᑯ ᑕᒪᔅᓱᒥᖓ ᐊᐱᖅᑯᒻᒥᑦ ᑕᒪᒃᑯᐊ 
ᐊᐅᓚᑕᐅᓂᖏᓐᓃᑦᑑᒻᒪᑕ ᑐᑭᓯᒋᐊᕈᑏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐸᓚᐃᔅ. 
 
ᐸᓚᐃᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔮᙱᑕᕋ ᑖᓐᓇ ᐊᐱᖅᑯᑎᐅᔪᖅ ᑭᐅᓐᓂᕋᓗᐊᕈᒃᑯ, 
ᓇᓗᓇᐃᖅᑕᐅᑐᐃᓐᓇᕋᔭᕐᒪᑦ ᑕᐃᓐᓇ ᐃᓄᒃ ᓄᓇᕘᒥᐅᑕᖅ ᑕᐃᒪᐃᓕᐅᖅᑐᖃᑐᐃᓐᓇᕆᐊᖃᕐᒪᑦ 
ᓄᖅᑲᖅᑎᑦᑎᔾᔮᒐᑕᓘᓐᓃᑦ ᖃᐅᔨᒪᓇᙱᒻᒪᑦ. ᑕᒪᓐᓇ ᐊᐱᖅᑯᑎᐅᔪᖅ ᓈᒻᒪᑦᑐᒋᙱᓐᓇᒃᑯ ᐊᐱᕆᔭᐅᓗᓂ ᑕᕝᕙᓂ 
ᑲᑎᒪᓂᕐᒥᒃ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᕙᕋ ᑕᒪᓐᓇ ᐸᓚᐃᔅᑉ ᐃᓱᒫᓗᓐᓂᖓᓄᑦ ᑭᐅᔪᒪᕋᑖᙱᒻᒪᑦ. 21 
ᐃᖅᑲᓇᐃᔮᕆᔭᐅᙱᑦᑑᒻᒪᑕ ᐊᒻᒪᓗ ᑕᕆᐅᑉ ᐊᑭᐊᓂᒃ ᐋᓐᓂᐊᓯᐅᖅᑎᑖᕆᐊᖃᕐᒥᒐᔅᓯᒃ. ᖃᐅᔨᒪᔪᖓ 
ᐋᓐᓂᐊᓯᐅᖅᑎᑕᖃᕐᒪᑦ ᑕᒫᓂ ᓄᓇᕘᒥ ᐃᖅᑲᓇᐃᔮᖃᕋᓂᓗ ᒫᓐᓇ, ᐊᒻᒪᓗ ᓄᓇᕘᒥ ᐃᖅᑲᓇᐃᔭᖁᔭᐅᓯᒪᙱᒻᒪᑦ 
ᐋᓐᓂᐊᓯᐅᖅᑎᐅᓗᓂ. ᖃᐅᔨᔪᓐᓇᕋᑕᓗ ᐃᖅᑲᓇᐃᔭᕈᓐᓇᐃᓕᑎᑕᐅᓯᒪᓂᖓᓂᒃ ᐋᓐᓂᐊᓯᐅᖅᑎᐅᓗᓂ. 
ᐊᒥᒐᖅᓯᒐᓗᐊᖅᑎᓪᓗᑕ ᐋᓐᓂᐊᓯᐅᖅᑎᓂ ᑕᒫᓂ ᓄᓇᕘᒥ ᐋᓐᓂᐊᓯᐅᖅᑎᖃᐅᕋᑦᑕ ᐃᖅᑲᓇᐃᔭᕈᒪᔪᓂᒃ ᑕᒫᓂ 
ᐊᒻᒪᓗ ᑖᓐᓇ ᐋᓐᓂᐊᓯᐅᖅᑎᐅᔪᖅ, ᖃᐅᔨᒪᔪᖓ ᐸᓚᐃᔅ ᑭᓇᒥᒃ ᐅᖃᐅᓯᖃᕐᒪᖔᕐᒪᑦ ᖃᐅᔨᒪᑦᑎᐊᕐᒪᑦ, ᓄᓇᕘᒥ 
ᐃᖅᑲᓇᐃᔮᖃᖅᑐᒥᓂᐅᓪᓗᓂ 15-ᓂᒃ ᐊᕐᕌᒍᓂᒃ 20-ᒧᓪᓘᓐᓃᑦ ᓇᒥᓕᒫᖅ ᓄᓇᕘᒥ. 
 
ᖃᐅᔨᒍᔪᒪᔪᖓ ᓱᒻᒪᑦ ᐋᓐᓂᐊᓯᐅᖅᑎᐅᔪᖅ ᐱᓕᕆᖃᑦᑕᕐᓂᒎᓪᓗᓂ ᐊᒻᒪᓗ ᐱᔪᓐᓇᑦᑎᐊᖅᑐᓂ 
ᐃᖅᑲᓇᐃᔭᖃᑦᑕᓚᐅᖅᓯᒪᓪᓗᓂᓗ ᑕᒫᓂ ᐃᖅᑲᓇᐃᔮᖃᖅᑎᑕᐅᒍᓐᓇᙱᒻᒪᖔᖅ ᓄᓇᕘᒥ, ᑭᓯᐊᓂᓕ 
ᐃᖅᑲᓇᐃᔭᕈᓐᓇᖅᑐᓂ ᐋᓐᓂᐊᓯᐅᖅᑎᐅᓗᓂ ᓄᓇᑦᓯᐊᕐᒥ, ᑕᐅᕙᓂ ᒫᓐᓇ ᐃᖅᑲᓇᐃᔮᖃᖅᑐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᒃᓴᐃᓐᓇᖅ ᐊᐅᓚᓂᒃᑯᑦ ᑕᒪᒃᑯᐊ 
ᑲᒪᒋᔭᐅᒻᒪᑕ ᐊᒻᒪᓗ ᑐᖏᓕᕋ ᑭᐅᖁᓂᐊᕋᒃᑯ ᑕᒪᔅᓱᒧᖓ ᐊᐱᖅᑯᑎᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐸᓚᐃᔅ. 
 
ᐸᓚᐃᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑭᐅᔪᓐᓇᐅᔾᔮᙱᓐᓇᒃᑯ. ᑕᒪᒃᑯᐊ ᐃᖅᑲᓇᐃᔭᖅᑏᑦ ᐱᔾᔪᑎᖏᑦ 
ᑲᒪᒋᔭᕗᑦ ᐊᒻᒪᓗ ᐃᖅᑲᓇᐃᔭᕐᕕᐅᔪᓄᑦ ᖃᐅᔨᔭᐅᔭᕆᐊᖃᙱᑦᑑᒻᒪᑕ ᐊᒻᒪᓗ ᑕᒪᓐᓇ ᐊᐱᖅᑯᑎᒋᔭᖓᑦ 

ᑭᓇᑐᐃᓐᓇᕐᒧᑦ ᐊᓯᐊᓄᑦ ᐃᓐᓄᓐᓄ ᑭᐅᔪᓐᓇᕋᔭᕐᒥᓇᒍ, ᐱᔾᔪᑎᖃᖅᑐᖅ ᐃᖅᑲᓇᐃᔭᖅᑎᐅᔪᒥᒃ ᐱᓕᕆᕝᕕᒻᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. ᐊᓯᐊᓄᑦ ᐃᓄᒻᒧᑦ ᐅᖃᖅᑎᑦᑎᓂᐊᓕᕐᒥᒐᑦᑕ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᐱᖅᑯᑎᓪᓚᑦᑖᖑᙱᑦᑑᒐᓗᐊᖅ, ᑭᓯᐊᓂᓕ 
ᓇᓗᓇᐃᔭᕐᓂᐊᖅᐸᕋ. ᐱᔾᔪᑎᖃᖅᑐᖅ ᑐᒃᓯᕋᐅᑦ ᐊᑭᑦᑐᕋᐅᑎᒃᓴᓄᑦ, ᐅᖃᐅᓯᕆᑲᐃᓐᓇᕈᒪᒐᒃᑯ ᑕᒪᓐᓇ ᐊᒻᒪᓗ 
ᐊᐱᖅᑯᑎᖃᕐᓂᐊᕆᓪᓗᖓ ᑕᒪᓐᓇ ᐱᔾᔪᑎᒋᓪᓗᒍ. 
 
ᑐᑭᓯᐅᒪᐸᓗᒃᑲᓗᐊᖅᑐᖓ ᑕᒪᒃᑯᓂᖓ ᑭᓯᐊᓂᓕ ᑕᒪᒃᑯᐊ ᓴᙲᓐᓂᖃᐅᐸᓗᒻᒪᑕ. ᑕᑯᖃᑦᑕᖅᓯᒪᔭᒃᑯᓪᓕ, 
ᑐᒃᓯᕋᖅᓯᒪᒻᒪᑕ ᐊᑭᑦᑐᕋᐅᑕᐅᓲᓂᒃ. ᐱᓕᕆᓂᖅᓴᐅᔪᖃᕆᐊᖃᓕᖅᑐᖅ ᐊᑭᑦᑐᕋᐅᑎᔪᓂᒃ ᑐᒃᓯᕌᖃᖃᑦᑕᕐᓂᐊᕈᑎᑦ 
ᖃᖓᑕᓲᓕᓐᓂᒃ. ᖃᓄᖅ ᑕᒪᓐᓇ ᓴᖅᑭᔮᖅᑎᑕᐅᓐᓂᕐᒪᑦ ᑐᒃᓯᕋᐅᑕᐅᔪᖅ? ᖃᓄᖅ ᐅᖓᓯᓐᓂᓕᒻᒥᒃ 
ᓴᖅᑭᔮᖅᑎᑕᐅᓐᓂᕐᒪᑦ? ᓄᓇᕘᒥ ᑕᒪᒃᑯᐊ ᓴᖅᑭᔮᖅᑎᑕᐅᑐᐃᓐᓇᓲᖑᕙᑦ? ᐅᕝᕙᓘᓐᓃᑦ ᖃᓪᓗᓈᓂᒃ 
ᓴᖅᑭᔮᖅᑎᑕᐅᑐᐃᓐᓇᓲᖑᕙᑦ ᑕᒪᒃᑯᐊ ᑐᒃᓯᕋᕈᑎᐅᔪᑦ? ᐅᕝᕙᓘᓐᓃᑦ ᐊᕕᑦᑐᖅᓯᒪᔪᓂᒃ ᑐᒃᓯᕌᖃᖅᓯᒪᕕᓯ 
ᖃᖓᑕᓲᕐᒥᒃ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐃᑦᐅᐊᑦ ᑭᐅᖁᓂᐊᖅᑕᕋ ᑖᔅᓱᒧᖓ 
ᐊᐱᖅᑯᑎᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᐃᑦᐅᐊᑦ.  
 
ᐅᐃᑦᐅᐊᑦ: ᑕᐃᒪ ᑭᐅᓂᐊᕋᒪ ᒪᓕᒐᓕᐅᖅᑎᐅᔪᖅ ᐅᖃᐅᓯᖃᖅᑐᒋᓗᒍ ᑐᒃᓯᕋᕈᑎᐅᔪᓂᒃ ᑐᐊᕕᕐᓇᖅᑐᒃᑯᑦ 
ᖃᖓᑕᓲᕆᔭᐅᔪᖅ ᐊᑐᖅᑕᐅᖃᑦᑕᕋᔭᕐᓂᖓᓂᒃ. ᐊᑐᓲᕆᔭᕗᑦ ᑳᓐᑐᕌᒃᑦ-ᒍᓯᐅᔪᖅ ᑕᒪᒃᑯᐊ ᐋᖅᑭᒃᑕᐅᓯᒪᔪᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᓄᓇᓕᕆᔾᔪᑎᓂᒃ ᐊᒻᒪᓗ ᒐᕙᒪᓕᕆᔾᔪᑎᓂᒃ ᐱᓕᕆᕝᕕᖓᑎᒍᑦ, ᑕᒪᒃᑯᐊ ᓴᖅᑭᔮᖅᑎᓲᕆᓪᓗᑎᒍᑦ 
ᐅᑭᐅᖅᑕᖅᑐᒥ. ᑕᒪᓐᓇ ᐱᔨᑦᑎᕋᕈᑎᐅᔪᒧᑦ ᓴᖅᑭᔮᖅᑎᑦᑎᓂᖅᓴᐅᒐᔭᖅᑐᒍᑦ ᐅᑭᐅᖅᑕᖅᑐᒥ ᖃᖓᑕᓲᓕᕆᕝᕕᓂᒃ. 
 
ᐊᓯᐊᓂᒃ ᐅᖃᐅᓯᖃᕈᓂᓕ ᐊᑭᒃᑐᕋᐅᑎᓂᒃ ᑐᒃᓯᕌᖃᖃᑦᑕᕐᓂᑎᓐᓂᒃ, ᑕᒪᓐᓇ ᒪᓕᑐᐃᓐᓇᓲᕆᕙᕗᑦ 
ᖃᓄᐃᑦᑑᒻᒪᖔᖅ ᐱᔨᑦᑎᕋᕈᑎᐅᔪᖅ ᐊᑐᕆᐊᓕᕗᑦ, ᑕᒪᒃᑯᐊ ᓴᖅᑭᔮᖅᑎᖃᑦᑕᓲᕗᑦ ᐅᑭᐅᖅᑕᖅᑐᒥᒃ ᐊᒻᒪᓗ 
ᖃᓪᓗᓈᓂ ᑎᑎᕋᖅᓯᒪᔪᖅᑎᒍᑦ ᐱᕙᓪᓕᐊᔪᓂᒃ ᑕᒪᒃᑯᐊ ᖃᓄᐃᑦᑐᑦ ᐱᔨᑦᑎᕋᖅᑕᐅᒋᐊᓕᕗᑦ ᒪᓕᑦᑐᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᓇᓗᓇᐃᔭᐃᒐᕕᑦ. ᑕᐃᒪ 
ᐅᖃᖅᓯᒪᔭᕆᐊᖃᖅᑐᒃᓴᐅᒐᔅᓯᒃ ᖃᓄᐃᑦᑐᒥᒃ ᐱᔨᑦᑎᕋᖅᑕᐅᔪᒪᒻᒪᖔᔅᓯᒃ ᑕᒪᒃᑯᓇᙵᑦ ᐃᓄᓐᓂᒃ 
ᐱᔨᑦᑎᕋᕋᔭᖅᑐᓂᒃ. ᑕᐃᒪᓕ ᑭᐅᔭᔪᒪᓲᖑᔪᒃᓴᐅᒐᔅᓯᒃ ᐱᓕᕆᕝᕕᔅᓯᖕᓄᑦ ᑕᒪᒃᑯᓄᖓ ᑐᒃᓯᕌᕆᓯᒪᔭᔅᓯᖕᓄᑦ 
ᐊᑭᑦᑐᕋᐅᑎᔾᔪᑎᓂᒃ. ᑕᕝᕙᓂ ᐊᑭᑦᑐᕋᐊᑎᓄᑦ ᑐᒃᓯᕋᐅᑎᓂ, ᐱᑕᖃᑦᑐᖅ ᑕᑕᑎᕆᐊᓕᓐᓂᒃ. ᐊᑐᐊᖅᓯᔾᔪᑎᑕᖃᑉᐸ 
ᑕᐃᒃᑯᐅ ᖃᖓᑕᓲᓕᕆᔩᑦ ᒪᓕᒋᐊᖃᕐᓂᖏᓐᓂᒃ ᐱᓕᕆᕕᐊ ᐃᖏᕐᕋᔪᓕᕆᔨᒃᑯᑦ ᐊᑐᐊᒐᖁᑎᖏᑦᑕᐅᖅ. 
ᐱᖃᓯᐅᔾᔭᐅᓯᒪᕙ ᐊᑭᑦᑐᕋᐅᑎᓄᑦ ᑐᒃᓯᕋᐅᑎᒥ ᒪᓕᒋᐊᖃᑦᑕᖏᓐᓂ ᐱᓕᕆᕕᖓ ᐃᖏᕐᕋᔪᓕᕆᔨᒃᑯᑦ 
ᐊᑐᐊᖅᓯᔾᔪᑎᖏᑦ ᐊᒻᒪᓗ ᑭᓱᑐᐃᓐᓇᖏᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐊᕐᓇᖅ ᐊᖓᔪᖅᑳ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᑎᓐᓂᐊᕐᕋᒃᑯᐅᐃᑦᐅᐊᑦ ᑖᔅᓱᒥᖓ 
ᐊᐱᖅᑯᑎᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐅᐃᑦᐅᐊᑦ. 
 
ᐅᐃᑦᐅᐊᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒪᐃᓲᖑᒧᑦ ᑕᒪᒃᑯᓇᓂ ᐊᑭᑦᑐᕋᐅᑎᓄᑦ ᑐᒃᓯᕋᐅᑎᓂ, ᐱᓗᐊᖅᑐᒥᒃ 
ᖃᖓᑕᓲᓕᕆᔨᓄᑦ, ᐄ, ᓱᓕᕗᑎᑦ, ᑐᒃᓯᕋᖃᑦᑕᖅᑐᒍᑦ ᐱᔨᑦᑎᕈᑕᐅᖁᔭᑦᑎᓐᓂᒃ ᑐᒃᓯᕋᐅᑎᒥ ᐊᒻᒪᓗ ᑲᓇᑕᒥ 
ᐃᖏᕐᕋᔪᓕᕆᔨᒃᑯᑦ ᐃᓚᖏᒻᒥᔭᖓ ᐋᖅᑭᒃᓯᒪᓂᕆᔭᖓᑕ. 
 
ᒫᓐᓇᐅᔪᕐᓕ ᑳᑦᑐᓛᖁᑎᒋᔭᑦᑎᓐᓂ, ᐱᑕᖃᕋᔪᒃᑐᖅ ᑳᑦᑐᓛᓕᒫᓂ, ᐅᖃᐅᓯᖃᑦᑐᖅ ᑲᓇᑕᐅᑉ 
ᐃᖏᕐᕋᔪᓕᕆᔨᒃᑯᖏᓐᓂᒃ ᐅᕝᕙᓘᓐᓃᑦ ᐱᓕᕆᕕᐊ ᐃᖏᕐᕋᖃᑦᑕᖅᑐᓕᕆᔨᒃᑯᑦ ᒪᓕᒐᖏᓐᓂᒃ ᐊᒻᒪᓗ 
ᒪᓕᒐᕋᓛᖏᓐᓂᒃ ᖃᖓᑕᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑲᐅᖏᓕᐅᕈᑎᖃᑦᑑᔮᓕᕋᑦᑕ ᓱᕐᕋᔪᐃᑦᑐᒥᒃ. ᒪᓕᒐᖃᑦᑕᖅᐳᒍᑦ 
ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓂᑦ. ᑕᐃᒪᐃᒃᑲᓗᐊᖅᑎᓪᓗᒍ, ᑳᑦᑐᓛᒃᓯᖃᑦᑕᖅᑐᑦ ᑕᐃᒪᐅᒋᕗᑦ ᐃᓱᒪᔅᓱᑎᐊᖅᑐᑎᒃ 
ᐱᓕᕆᔫᔮᖅᑐᑦ. ᑕᐃᒪᖓᓂᒃ ᐱᒋᐊᕐᓚᐅᕐᕋᑦᑕ ᑕᑯᓯᒪᔪᒍᑦ ᒪᓕᒐᕋᓛᖏᓐᓂᒃ ᑲᓇᑕᐅᑉ ᐃᖏᕐᕋᖃᑦᑕᖅᑐᓕᕆᔨᒃᑯᑦ, 
ᐊᒻᒪᓗ ᓈᒻᒪᑦᑑᔭᖏᑦᑐᑎᒃ ᓇᓗᓇᐃᖅᑕᐅᓯᒪᔪᑦ ᑕᒪᑐᒧᖓ ᒐᕙᒪᒃᑯᓐᓄᑦ. 
 
ᖃᐅᔨᒪᓪᓚᑦᑖᕈᓐᓃᕋᒪ ᓇᐅᒃᑯᑦ ᐊᑲᐅᖏᓕᐅᕈᑎᖃᕐᒪᖔᑦᑕ ᑭᓯᐊᓂᓕ ᐅᖃᕋᕕᑦ ᓴᖅᑭᖅᓯᓂᐊᕐᕋᑦᑕ 
ᐊᑭᑦᑐᕋᐅᑎᓄᑦ ᑐᒃᓯᕋᐅᑎᒥᒃ ᒫᓐᓇᒫᕈᓗᒃ. ᐃᖏᕐᕋᖃᑦᑕᖅᑐᓕᕆᓂᕐᒧᑦ ᒪᓕᒐᕋᓛᑦ ᒪᓕᒃᑕᐅᓚᐅᖅᓯᒪᔫᔮᖏᑦᑐᑦ 
ᑳᑦᑐᓛᑦᑎᓐᓄᑦ. ᐃᓛᒃ, ᐅᖃᖅᓯᒪᒻᒪᑦ ᐊᕐᓇᖅᕕᖃᕆᐊᖃᒻᒪᑦ ᐅᖓᑖᓅᖓᓂᐊᖅᐸᑦ ᖃᖓᑕᓂᖓ ᐃᑲᕐᕋᐅᑉ. 
ᐱᑕᖃᕆᐊᖃᑦᑐᓂ ᐆᓇᖅᑐᓂᒃ ᓂᓪᓕᓇᖅᑐᓂᓪᓘᓐᓃᑦ ᓂᕆᔭᐅᓂᐊᖅᑐᓂᒃ ᐊᒥᓱᑲᓪᓚᓐᓂᒃ ᐃᑲᕐᕋᓂ 
ᖃᖓᑕᓂᐊᕐᕈᑎᒃ. ᑕᒪᒃᑯᐊᓕ ᑳᑦᑐᓛᑦᑎᐅᔪᑦ ᒪᓕᒃᑑᔮᖏᒻᒪᑕ ᒪᓕᒃᑕᐅᔭᕆᐊᓕᓐᓂᒃ. 
 
ᐊᔪᓐᓇᕐᖏᓛᖅ ᐱᓕᕆᕕᑦᓯᒍᑦ ᑲᑎᒪᖃᑕᐅᓗᑎᒃ ᑲᑎᒪᔨᕋᓛᓂᑦ? ᑐᓴᖃᑦᑕᕐᕋᒪ ᑲᑎᒪᕕᒻᒥ 
ᐊᑲᐅᖏᓕᐅᕈᑎᑕᖃᐃᓐᓇᕐᓂᖓᓄᑦ ᐊᒻᒪᓗ ᐃᓄᐃᑦ ᑕᖅᑳᓃᑦᑐᖅ ᓂᕈᐊᖅᑎᒋᓯᒪᔭᕗᑦ ᑐᓴᐅᒪᑎᑕᐅᖃᑦᑕᕋᑎᒃ. 
 
ᓈᒻᒪᐸᓪᓚᐃᖏᒻᒪᑦ ᖃᐅᔨᒪᖏᑯᑦᑕ ᓇᓗᓇᐃᖅᓯᒪᔪᓂᒃ ᐊᒻᒪᓗ ᖃᓄᖅᑑᕈᑎᖃᖃᑦᑕᖏᓪᓗᑕ. ᐃᓄᖁᑎᖃᕋᑦᑕ 
ᑭᒡᒐᑐᖅᑕᑎᓐᓂᒃ ᑎᑭᖃᑦᑕᖅᑐᑦ ᐅᐸᑦᑕᒥᓐᓄᑦ ᐊᓇᕐᕕᒻᒧᑦ ᑎᑭᒡᒐᐃᓇᖅᑐᑎᒃ. ᑐᓂᓯᓂᐊᕐᕈᑦᓯ ᑳᑦᑐᓛᒥᒃ 
ᖃᖓᑕᓲᓕᕆᔨᒃᑯᓐᓄᑦ ᐊᓇᖅᕕᖃᖏᑦᑐᓄᑦ, ᑕᐃᒪᓕ ᒪᓕᖏᓚᑦ ᒪᓕᒐᕆᔭᐅᔪᓂᒃ ᐊᒻᒪᓗ ᐱᖃᕆᐊᖃᕐᓗᑎᒃ 
ᐊᑐᖅᑕᐅᖃᑦᑕᕆᐊᓕᓐᓂᒃ. 
 
ᑳᑦᑐᓛᑦᑎᐅᓗᓂ ᒪᓕᒋᐊᖃᑦᑐᑦ ᒪᓕᒐᕋᓛᖏᓐᓂᒃ ᑲᓇᑕᒥ ᐃᖏᕐᕋᔪᓕᕆᔨᒃᑯᑦ. ᐊᐱᖅᑯᑎᒐ ᓱᓕ, ᐊᔪᓐᓇᖏᓚᖅ 
ᐱᓕᕆᕕᑦᓯ ᑐᓂᓯᓗᑎᒃ ᐊᑦᔨᖏᓐᓂᒃ ᑳᑦᑐᓛᑉ ᐅᕝᕙᓘᓐᓃᑦ ᐊᑐᐊᖅᓯᔾᔪᑎᐅᔪᓂᒃ ᑲᑎᒪᔨᕋᓛᓄᑦ 
ᕿᒥᕐᕈᓂᐊᕐᕋᑦᑎᒍ ᐊᒻᒪᓗ ᖃᐅᔨᒪᒋᐊᕐᓗᑕ ᑳᑦᑐᓛᒃᓯᒍᓐᓇᕐᓂᐊᖅᑐᒍᑦ ᖃᖓᑕᓲᓕᕆᔨᓂᒃ ᒪᓕᓐᓂᐊᖅᑐᓂᒃ 
ᒪᓕᒐᖏᓐᓂᒃ ᐊᒻᒪᓗ ᒪᓕᒐᕋᓛᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᑉᐱᒋᑦᑎᐊᑕᒃᑲ ᒪᓕᒐᓕᐅᖅᑎᐅᖃᑎᒪ 
ᐅᖃᐅᓯᕆᔭᖏᑦ. ᓲᖃᐃᒻᒪᑦ, ᐱᓕᕆᖃᑎᒌᑦᑕᕆᐊᖃᕋᑦᑕ,  

ᑕᒪᒃᑯᐊᓖᓛᒃ ᓄᕈᐊᖅᑕᐅᓯᒪᔪᑦ ᐃᓄᐃᑦ. ᒪᓕᓪᓗᒍ ᐱᔪᓐᓇᖅᑎᑕᐅᓂᕋ ᕿᒥᕐᕈᑦᑎᐊᖅᑎᑦᑎᒃᑲᙳᓱᑦᑐᖓ ᐊᒻᒪᓗ 
ᖃᐅᔨᓴᖅᑕᐃᓐᓇᕆᓗᒋᑦ ᐊᔾᔨᒌᖏᓐᓂᖃᐅᖅᑐᐃᑦ ᐊᒻᒪᓗ ᖃᐅᔨᓗᑕ ᓇᓪᓕᐊᑦ ᐱᐅᓯᒃᑲᓐᓂᕆᐊᖃᕐᒪᖔᑦᑕ. 
 
ᓱᒃᑲᐃᑦᑑᒐᓗᐊᒥᒃ ᐱᐅᓯᕚᓪᓕᕐᓂᖃᖅᑐᒍᑦ ᐱᔨᑦᑎᕋᕈᑎᑦᑎᓐᓂᒃ, ᑭᓯᐊᓂᓕ ᐅᐃᑦᐅᐊᑦ ᑭᐅᒃᑲᓐᓂᖁᓂᐊᖅᑕᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᐃᑦᐅᐊᑦ.  
 
ᐅᐃᑦᐅᐊᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᒥᒃ ᑭᐅᕋᑖᖅᑕᖓᑕ ᒥᓂᔅᑕᑉ, ᐃᓚᒋᐊᕐᓂᐊᕋᒃᑯ ᑭᐅᕋᑖᖅᑕᖓᑉ 
ᒥᓂᔅᑕᑉ. ᑕᒪᒃᑯᓂᖓ ᐅᖃᐅᓯᖃᕆᐊᖃᖅᑐᒋᙱᓐᓇᒪ ᓇᓗᓇᐃᔭᖅᓯᒪᓂᖏᓐᓂᒃ ᐅᕝᕙᓘᓐᓃᑦ 
ᓇᓗᓇᐃᔭᖅᓯᒪᓂᖏᓐᓂᒃ ᑐᒃᓯᕋᕈᑏᑦ ᐊᑭᑦᑐᕋᐅᑎᓂᕐᒧᑦ ᐋᖅᑭᒃᓱᖅᐸᓪᓕᐊᔭᕗᑦ, ᑕᒪᒃᑯᐊ ᐅᖃᐅᓯᕆᔪᓐᓇᖅᑕᕗᑦ. 
ᐅᖃᖅᓯᒪᑦᑎᐊᕐᒪᑕ ᖃᓄᐃᑦᑐᓂᒃ ᐱᔨᑦᑎᕋᖅᑕᐅᔪᒪᒻᒪᖔᑦᑕ, ᖃᓄᐃᑦᑐᓂᒃ ᐃᓂᖃᖁᒻᒪᖔᑦᑎᒍ ᐃᓗᐊ ᖃᖓᑕᓲᑉ, 
ᖃᓄᑦᑐᓂᓪᓗ ᖃᖓᑕᓲᕐᓂᒃ ᑐᒃᓯᕋᕐᒪᖔᑦᑕ, ᑕᒪᒃᑯᐊ ᓇᓗᓇᐃᔭᖅᓯᒪᕈᓘᔭᕐᒪᑕ ᑐᒃᓯᕌᕆᓯᒪᔭᕗᑦ, ᑕᐃᒪᐃᒻᒪᑦ 
ᐅᖃᐅᑎᒍᓐᓇᖅᑕᒃᑲ ᑕᒪᒃᑯᐊ ᒪᓕᒐᓕᐅᖅᑎᒧᑦ, ᑭᓯᐊᓂᓕ ᑳᓐᑐᕌᒃᑦ ᓇᓗᓇᐃᔭᖅᓯᒪᓂᖏᑦ ᖃᖓᑕᓲᓄᑦ 
ᑳᓐᑐᕌᒃᑦᓯᒪᓂᕆᔭᕗᑦ, ᐱᔪᓐᓇᐅᑎᖃᑦᑎᐊᕋᓗᐊᕐᒪᖔᑦᑕ ᑕᒪᒃᑯᓂᖓ ᐅᖃᐅᓯᖃᕈᓐᓇᕐᓗᖓ ᖃᐅᔨᒪᙱᓐᓇᒪ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᐃᑦᐅᐊᑦ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓ ᐅᖃᕋᑖᕋᒪ ᑕᑯᔪᒪᓂᕋᖅᑐᖓ ᖃᑦᑎᕌᕐᒪᖔᑕ ᑕᒪᒃᑯᐊ 
ᑳᓐᑐᕌᒃᑦ-ᓯᒪᓂᕆᔭᓯ ᑭᒥᐊᓂᓕ ᖃᐅᔨᒪᔪᖓ ᐸᕐᓇᒍᑎᖃᒃᑲᓐᓂᖅᓯᒪᒐᔅᓯ, ᑐᐊᕕᕐᓇᖅᑐᖅᑕᖃᓕᕈᓂ ᐊᒻᒪᓗ 
ᑕᒪᒃᑯᐊ ᖃᖓᑕᓲᑦ ᐊᑐᐃᓐᓇᐅᓂᙱᒃᑯᑎ ᐸᕐᓇᒍᑎᖃᖅᑐᒃᓴᐅᒐᔅᓯᒃ. ᐸᕐᓇᒍᑎᖃᒃᑲᓐᓂᖅᑐᒃᓴᐅᒐᔅᓯᓂᓛᒃ ᑕᒪᒃᑯᐊ 
ᐸᕐᓇᒍᑎᓕᐊᕆᓯᒪᔭᓯ ᐃ ᐊᑐᐃᓐᓇᐅᓐᓂᙱᒃᑯᑎᑦ. 
 
ᖃᖓᑕᓲᒃᑲᓐᓂᖅᑕᖃᕋᔭᕐᒪᑦ ᐊᑐᐃᓐᓇᐅᒐᔭᖅᑐᓂ ᐱᔨᑦᑎᕋᕋᔭᖅᑐᒥᒃ ᑕᐃᒪᐃᒻᒪᑦ ᒪᕐᕉᓐᓂᒃ ᖃᖓᑕᓲᓂᒃ 
ᐱᔨᑦᑎᕋᖅᑑᓐᓂᒃ ᑳᓐᑐᕌᒃᑦ-ᓯᒪᔪᒃᓴᐅᕗᓯ. ᖃᑦᑎᓂᒃ ᑮᓇᐅᔭᓂᒃ ᐊᑐᕐᓂᐊᕐᒪᖔᔅᓯᒃ ᑕᑯᔪᒪᙱᑦᑐᖓᓕ ᐅᕝᕙᓘᓐᓃᑦ 
ᑕᒪᒃᑯᓄᖓ ᑐᕌᖓᔪᓂᒃ, ᑕᑯᔪᒪᑐᐃᓐᓇᕋᑖᖅᑕᒃᑲ ᑕᒪᒃᑯᐊ ᐊᑐᐊᒐᓯ ᐅᕝᕙᓘᓐᓃᑦ ᑳᓐᑐᕌᒃᑦ-ᒥ ᐅᖃᖅᓯᒪᔪᑦ 
ᐊᑐᖅᑕᐅᒐᔭᖅᑐᑦ ᑕᒪᒃᑯᓄᖓ ᐱᔨᑦᑎᕋᖅᑕᐅᓂᓯ ᖃᓄᐃᑦᑑᒋᐊᖃᕋᔭᕐᒪᖔᖅ. 
 
ᖃᐅᔨᒪᑎᐊᕈᒪᒐᒪ ᑕᒪᒃᑯᐊ ᑲᓇᑕᒥ ᐃᖏᕐᕋᔪᓕᕆᔨᒃᑯᑦ ᐊᑐᐊᒐᖏᑦ ᒪᓕᑦᑕᐅᑦᑎᐊᕋᓗᐊᕐᒪᖔᑕ. ᑕᑯᔪᒪᒐᒪᓕ 
ᖃᖓᑕᓲᑉ ᖃᓄᐃᑦᑑᓂᖓᓂᒃ, ᐋᖅᑭᒃᓱᖅᓯᒪᑦᑎᐊᕐᓂᕆᔭᖏᑦ ᓇᓗᓇᐃᔭᑦᑎᐊᖅᓯᒪᓗᑎᑦ ᐱᓕᕆᕝᕕᔅᓯᓐᓂᒃ 
ᖃᖓᑕᓲᖅ ᖃᓄᐃᑦᑑᒋᐊᖃᕐᓂᕋᖅᑕᐅᒻᒪᖔᖅ ᐱᔨᑦᑎᕋᕈᓐᓇᕋᔭᖅᑐᖅ ᑳᓐᑐᕌᒃᑦ-ᑎᒍᑦ. 
 
ᒪᓕᒐᓕᐅᖅᑎᐅᖃᑕᐅᓪᓗᖓ ᒪᓕᒐᓕᐅᕐᕕᒻᒥ ᐅᑉᐱᕈᓱᒃᑲᒪ ᐅᕝᕙᓘᓐᓃᑦ ᑲᑎᒪᑐᐃᓐᓇᖅᑎᓪᓗᒋᑦ 
ᐃᓚᒋᔭᐅᖃᑕᐅᓂᕐᓄᑦ ᑕᒪᒃᑯᓂᖓ ᑕᑯᔪᓐᓇᕆᐊᖃᕋᒪ. ᑐᑭᓯᑦᑎᐊᕐᓂᕈᕕᙵ ᑕᒪᒃᑯᓂᖓ ᓇᓗᓇᐃᔭᖅᓯᒪᔪᓂᒃ 
ᕿᒥᕐᕈᒍᓐᓇᖅᐱᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑭᐅᒌᕈᕕᑦ, ᕿᑲᑲᐃᓐᓇᙳᓱᑦᑐᒍᑦ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓂᖓ ᓇᓗᓇᐃᔭᖅᓯᒪᓂᖏᓐᓂᒃ 
ᑕᑯᑎᑦᑎᔪᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑲᕐᕋᑉ ᐊᕝᕙᖓᓂᒃ ᕿᑲᑲᐃᓐᓇᙳᓱᒃᑲᑦᑕ. ᖁᔭᓐᓇᒦᒃ. 
 
>>ᑲᑎᒪᔩᑦ ᕿᑲᑲᐃᓐᓇᖅᑐᑦ 18:14-ᒥ ᐊᒻᒪᓗ ᐅᑎᖅᑐᖅ 18:44-ᒥ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᐅᑎᕋᑦᓯ. ᐅᕙᓃᑦᑐᒍᑦ ᒪᑉᐱᖅᑐᒐᖅ ᕼ-13, ᐊᒻᒪᓗ ᐊᑎᖁᑎᓐᓂ ᑎᑎᖅᓯᒪᔭᕋ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᒃᓴᖃᒃᑲᓐᓂᕋᒪ (ᑐᓵᔨᒃᑯᑦ ᐃᓱᓕᑉᐳᖅ) ᖃᐅᔨᒪᖅᑲᐅᖏᓐᓇᒪ ᖃᓄᓪᓚᑦᑖᖅ 
ᐊᑐᐊᖅᓯᔾᔪᑎᖃᒻᒪᖔᖅ ᑕᒪᑐᒧᖓ ᐋᓐᓂᐊᔪᓂᒃ ᖃᖓᑕᓲᒃᑯᑦ ᐊᐃᓯᖃᑦᑕᓂᕐᒧᑦ ᐊᑐᖅᑕᐅᔭᕆᐊᓕᓐᓂᒃ. 
 
ᑳᑦᑐᓛᒃᑕᖃᖏᑎᓪᓗᒍ, ᐊᖓᔪᖅᑳ ᐱᓕᕆᔨᖏᓪᓘᓐᓃᑦ ᐅᖃᐅᔾᔨᒍᓐᓇᖅᑲᑦ ᐅᕙᓐᓂᒃ ᖃᖓᑕᓲᖅᑕᖃᕆᐊᖃᒻᒪᖔᖅ 
ᐅᑕᖅᑮᓇᖅᑐᒥᒃ ᐃᑲᕐᕋᓄᑦ 24-ᓄᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᑎᓐᓂᐊᕐᕋᒃᑯᑦᐅᐃᑦᐅᐊᑦ ᐊᐱᖅᑯᑎᒥᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):ᐅᐃᑦᐅᐊᑦ. 
 
ᐅᐃᑦᐅᐊᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᕈᑦᑕ ᓇᓕᐊᓐᓂᒃ ᐊᕕᑦᑐᖅᓯᒪᔪᒥᒃ, ᓲᕐᓗ, ᑭᕙᓪᓕᕐᒥᐅᓂᒃ, ᐄ, 
ᑖᑯᓇᓂ ᐱᔨᑦᑎᓂᕐᒧᑦ ᑳᑦᑐᓛᖑᔪᓂ, ᐊᑭᓖᖃᑦᑕᖅᑐᒍᑦ ᑐᙵᕕᖓᓄᑦ ᖃᖓᑕᓲᑦ ᐊᑐᖅᑕᐅᓂᐊᖅᑐᓂᒃ 
ᐋᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ ᐃᓄᓕᕆᔨᒃᑯᓐᓂᑦ ᑕᒪᒃᑯᓄᖓ ᑐᐊᕕᓐᓇᖅᑐᓄᑦ ᐋᓐᓂᐊᔪᓄᑦ 
ᐊᐅᓚᕈᔾᔭᐅᒋᐊᓕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑰᓕ. 
 
ᑰᓕ: ᖁᔭᓐᓇᒦᒃ. ᐄ, ᐊᐱᖅᑯᑎᒐᓕ ᓯᕗᓂᐊᒍᑦ ᑳᑦᑐᓛᑉ, ᓱᓇᐅᕝᕙᓕ, ᖃᐅᔨᒪᓇᙱᑦᑐᖅ ᖃᖓᓪᓚᑦᑖᖅ 
ᑐᐊᕕᓐᓇᖅᑐᒃᑯᑦ ᐊᐅᓚᖅᑐᖃᕆᐊᖃᕋᔭᕐᒪᖔᖅ. 
 
ᐊᑎᓕᐅᖅᑕᐅᓚᐅᖏᓐᓂᖓᓂ ᑳᑦᑐᓛᖑᔪᖅ, ᐊᑐᖁᔭᐅᓯᒪᔪᒥᒃ ᐱᑕᖃᓚᐅᖅᐸ ᓇᓕᐊᒃ ᖃᖓᑕᓲᖅ, 
ᓇᓕᐊᑐᐃᓐᓇᖅ, ᐱᑕᖃᓚᐅᖅᐸ ᐊᑐᖁᔭᐅᓯᒪᔪᒥᒃ ᐊᑐᐃᓐᓇᐅᖏᓐᓇᖅᑐᖃᕐᓗᓂ? ᐱᑕᖃᖏᑉᐸᑦ, ᖃᓄᕐᓕ 
ᐊᑐᖅᑕᐅᖃᑦᑕᓂᕐᒪᑦ ᐊᒥᓱᓄᒃ ᐊᕐᕌᒍᓄᑦ ᑳᑦᑐᓛᒃᑕᖃᖏᑎᓪᓗᒍ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᕌᖅᑎᓐᓂᐊᕐᕋᒃᑯᑦᐅᐃᑦᐅᐊᑦᒧᑦ. 
 
ᐅᐃᑦᐅᐊᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᕈᑦᑕ ᓱᓕ ᑐᐊᕕᓐᓇᖅᑐᓕᕆᓂᕐᒧᑦ ᑳᑦᑐᓛᒥᒃ ᑭᕙᓪᓕᕐᒧᑦ, 
ᑭᐅᔭᕆᐊᖓᓂᒃ ᐊᔪᓐᓇᖅᑐᖅ ᐱᑦᔪᑎᒋᓪᓗᒍ ᑕᒫᓂᓗᓚᐅᖏᑎᓪᓗᖓᐅᓚᐅᕐᒪᑦ, ᑭᓯᐊᓂᓗ ᖃᐅᔨᒪᓂᕋ ᒪᓕᓪᓗᒍ, 
ᐊᖏᓂᖅᓴᒃᑯᑦ, ᐊᑕᐅᓯᐅᓚᐅᖅᑐᖅ ᖃᖓᑕᓲᒥᓂᔅᑕᐅᕝᕕᒃᓖᑦ ᐊᒥᓱᓄᑦ ᐊᕐᕌᒍᓄᑦ ᑐᐊᕕᓐᓇᖅᑐᓕᕆᖃᑦᑕᖅᑐᖅ 
ᐊᒻᒪᓗ ᒪᕐᕉᓕᓚᐅᕐᕆᓪᓗᑎᒃ. ᑕᐃᒪᓐᓇ ᑐᑭᓯᐅᒪᔪᖓ, ᐊᒻᒪᓗ ᐱᑕᖃᓪᓚᕆᓚᐅᕐᕋᓂ ᑳᑦᑐᓛᒥᒃ ᐊᑐᖅᑕᐅᔪᒥᓪᓗ 
ᖃᐅᔨᒪᔭᒃᑯᓪᓕ ᓯᕗᓂᐊᒍᑦ ᑕᐃᒃᑯᐊ ᐊᑐᓕᑕᐃᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑰᓕ. 
 
ᑰᓕ: ᐄ ᖁᔭᓐᓇᒦᒃ. ᒐᕙᒪᒃᑯᑦ ᐊᑐᐊᖅᓯᔾᔪᑎᖏᑦ ᐊᒻᒪᓗ ᐃᓱᖃᖏᑦᑐᒨᖓᔪᑦ, ᑕᐃᒪᓐᓇᐸᓗᒃ ᑭᓯᐊᓂᓕ 
ᐊᓯᔾᔨᖅᑕᐅᑉᐸᑕ ᐊᖏᓂᖅᓴᒃᑯᑦ ᐊᑐᐊᒐᕈᖅᑎᑕᐅᔪᒧᑦ. 

ᐃᓕᓐᓄᑦ ᐅᖃᕈᓐᓇᖏᑦᑐᖓ ᑲᑎᒪᕕᒻᒦᓚᐅᕐᓂᓐᓂᒃ ᐊᕐᕌᒎᒃ ᒪᕐᕉᓚᐅᖅᑑᓐᓂᒃ, ᐊᐱᕆᔪᓐᓇᖏᑕᕋ, ᐅᕙᓐᓄᓪᓕ 
ᑲᒪᑦᑎᐊᖏᓐᓂᐅᒐᔭᖅᑐᖅ ᓱᕋᒃᑯᒃᑯᑦ ᐊᒃᑐᐊᓂᐅᔪᖅ. ᒐᕙᒪᒃᑯᑦ ᐊᑐᐊᖅᓯᔾᔪᑎᖏ ᐊᒃᑐᐊᔪᐃᓐᓇᐅᔪᖅ ᐊᑐᐊᒐᕐᓄᑦ. 
ᐅᐊᑦᑎᐊᕈᒻᒪᕆᐊᓘᓚᐅᖏᑦᑐᖅ, ᐊᕐᕌᒍ ᐊᒻᒪᓗ ᐊᕐᕙᖓ ᐊᕐᕌᒎᑉ, ᐱᑕᖃᓚᐅᖅᑐᑦ ᐱᑐᖃᕐᒥᒃ ᑳᑦᑐᓛᒥᒃ 
ᐋᓐᓂᐊᔪᓄᑦ ᑐᐊᕕᓐᓇᖅᑐᓕᕆᔪᓄᑦ ᐱᔨᑦᑎᕈᑎᒥᒃ ᕿᕙᓪᓕᕐᒥ. 
 
ᐱᑕᖃᓚᐅᖅᑐᖅ ᐊᑐᖅᑕᐅᖃᑦᑕᕆᐊᓕᒻᒥᒃ ᐊᑕᐅᓯᕐᒧᑦ ᐅᖓᑖᓄᓪᓘᓐᓃᑦ ᖃᖓᑕᓲᓄᑦ ᖃᐅᔨᒪᒋᐊᕐᓗᑎᒃ 
ᐅᕝᕙᓘᓐᓃᑦ ᐅᑕᖅᑭᖃᑦᑕᕐᓗᑎᒃ ᐅᕝᕙᓘᓐᓃᑦ ᐱᓕᕆᔨᖃᕐᓗᑎᒃ, ᐊᒻᒪᓗ ᓱᓇᐅᓚᐅᖅᐸ ᐊᑐᐊᒐᖅ? 
ᑎᒍᓯᑐᐃᓐᓇᖃᑦᑕᓚᐅᖅᑭᓰ ᓇᑭᑐᐃᓐᓇᖅ ᐅᖃᓪᓗᓯᓗ: ᖃᖓᑕᖁᒐᑦᓯ ᓴᓪᓕᓄᑦ ᐋᓐᓂᐊᔪᖃᒻᒪᑦ 
ᐋᓐᓂᐊᕕᓕᐊᕈᔾᔭᐅᒋᐊᓕᒻᒥᒃ ᑐᐊᕕᓇᑐᒃᑯᑦ" ᑕᐃᒪᓐᓇ ᐊᑐᖅᑕᐅᖃᑦᑕᓚᐅᖅᐸ ᓯᕗᓂᐊᒍᑦ ᑳᑦᑐᓛᒃ 
ᐊᑎᓕᐅᖅᑕᐅᓚᐅᖏᑎᓪᓗᒍ?  
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐸᓚᐃᔅ ᑭᐅᖁᓪᓗᒍ ᐊᐱᖅᑯᑎᒥᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐸᓚᐃᔅ. 
 
ᐸᓚᐃᔅ: ᖁᔭᓐᓇᒦᒃ, ᐃᓯᕙᐅᑕᖅ. ᑭᐅᒍᓐᓇᖏᑕᕋ ᐊᐱᖅᑯᑎᖓ ᓇᓗᓇᐃᖅᑎᕆᓂᒃᑯᑦ. ᐅᖃᕈᓐᓇᑐᐃᓐᓇᖅᑐᖓ 
ᑕᒪᓐᓇ ᐅᕙᓐᓄᑦ, ᐊᑕᐅᓯᐅᖏᑦᑑᓚᐅᕐᒪᑦ ᖃᖓᑕᓲᖁᑎᖃᑦᑐᑦ ᐅᕝᕙᓘᓐᓃᑦ ᑐᐊᕕᓐᓇᖅᑐᓕᕆᔪᑦ ᑕᐃᒃᓱᒪᓂ. 
ᐱᑦᔪᑎᒋᔭᖓᓕ ᓱᒻᒪᑦ KPMG ᐅᓂᒃᑲᑉ, ᑕᑯᓇᒃᓯᒪᔪᖅ ᑐᐊᕕᓐᓇᖅᑐᓕᕆᓂᕐᒥᒃ ᓇᓗᓇᐃᖅᑎᖅᓯᒪᔪᒃᑯᑦ ᐊᒻᒪᓗ 
ᓴᖅᑮᓯᓯᒪᓪᓗᓂ ᓴᙱᔪᒻᒪᕆᐊᓗᓐᓂᒃ ᐊᑐᓕᖁᔨᔾᔪᑎᓂᒃ ᐱᓕᕆᕕᑦᑎᓐᓄᑦ, ᐊᒥᓲᓂᖏᑦ ᑐᕌᖓᔪᑦ 
ᑐᐊᕕᓐᓇᖅᑐᓕᕆᓂᕐᒧᑦ ᐊᒻᒪᓗ ᖃᖓᑕᖃᑦᑕᑐᒃᑯᑦ ᐋᓐᓂᐊᕕᓕᐊᖃᑦᑕᖅᑐᓄᑦ ᐊᑐᓕᖅᑎᑕᐅᓯᒪᔪᑦ. 
 
ᑕᐃᒪᖓᓂ ᒐᕙᒪᒃᑯᑦ ᐊᑐᐊᒐᖓ ᐊᓯᔾᔨᖅᓯᒪᔪᖅ, ᑭᓯᐊᓂᓕ ᐊᑐᓕᖅᑎᑦᑎᓯᒪᓂᕗᑦ ᐊᒥᓱᓂᒃ ᐊᑐᓕᖁᔭᐅᓯᒪᔪᓂᒃ 
ᓇᓗᓇᐃᖅᑕᐅᓯᒪᔪᓂᒃ ᑕᕝᕙᓂ KPMG ᐅᓂᑳᒥ ᐊᒻᒪᓗ ᐃᓱᒪᒋᔭᐅᓯᒪᓪᓗᑎᒃ ᐅᓪᓗᒥ ᑳᑦᑐᓛᓂ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑰᓕ. 
 
ᑰᓕ: ᖁᔭᓐᓇᒦᒃ. ᖃᐅᔨᒪᓪᓗᖓ ᐊᖓᔪᖅᑳ ᐅᖃᕋᓱᐊᖃᑦᑕᖅᓯᒪᔪᖅ ᐅᕙᓐᓪᓄᑦ ᐱᓯᒪᓂᕋᐃᓕᖅᑐᓂ 
ᐊᑐᐊᖅᓯᔾᔪᓕᑎᒫᖏᓐᓂᒃ ᐊᑐᖅᑕᐅᑎᐊᖅᑐᓂᒃ ᐊᒻᒪᓗ ᐊᓯᓕᒫᖏᓐᓂᒃ. ᐱᑕᖃᓚᐅᖅᓯᒪᖏᑦᑐᖅ, ᐋᖅᑭᒃᑕᐅᓯᒪᔪᒥᒃ 
ᐅᑕᖅᑭᔪᒥᒃ ᑕᖅᑭᑕᒫᑦ ᐊᑭᖓᓂᒃ ᓯᕗᓂᐊᒍᑦ ᑳᑦᑐᓛᒃ ᐊᑎᓕᐅᖅᑕᐅᑎᓪᓗᒍ. ᑕᐃᒪᓐᓇ ᑐᓵᕗᖓ ᐅᖃᑦᑎᓪᑎᒃ 
ᐱᑕᖃᓚᐅᖅᓯᒪᙱᓐᓂᕋᐃᓪᓗᑎᑦ ᐅᑕᖅᑭᖃᑦᑕᖅᑐᓂᒃ ᖃᖓᑕᓲᓄᑦ ᐊᑭᖓᓂᒃ ᐊᑐᖅᑕᐅᔭᕆᐊᖃᓚᐅᖅᑐᒥᒃ?  
 
ᐅᑕᖅᑭᑐᐃᓐᓇᖃᑦᑕᓚᐅᖅᑐᑦ ᐅᖄᓚᕕᐅᔅᓯᖅᑐᑎᒃ ᖃᖓᑐᐃᓐᓇᑦᑎᐊᖅ ᒪᓕᒋᐊᖃᕋᑎᒃ ᐊᑐᐊᒐᕐᒥᒃ, 
ᐃᓱᒪᔅᓱᑐᐃᓐᓇᓚᐅᖅᑐᑦ ᑭᓇᑭᐊᖅ ᐅᖄᓚᑦᑕᖅᐳᖅ ᑕᐃᒃᑯᓄᖓ ᐊᒻᒪᓗ ᒪᓕᒐᕐᓂᒃ ᐊᑐᕆᐊᖃᓚᐅᖅᓯᒪᓂᙱᑦᑐᑦ. 
ᐊᐅᓚᓂᕐᒧᑦ ᑎᑎᕋᖅᓯᒪᔪᓂᒃ ᒪᓕᑦᑕᐅᔭᖁᔭᐅᓯᒪᔪᓂᒃ ᐱᑕᖃᓚᐅᖅᓯᒪᙱᒻᒪᑦ, ᑭᓇᑐᐃᓐᓇᕐᒧᑦ ᒪᓕᒋᐊᓕᓐᓂᒃ 
ᐊᐅᓚᑦᑎᓂᕐᒧᑦ, ᑕᒪᒃᑯᐊᓗ ᐊᑭᖃᕋᑎᒃ ᐊᒻᒪᓗ ᐅᑕᖅᑭᑐᐃᓐᓇᖅᑐᑎᑦ ᐅᖄᓚᕕᐅᑦᑎᐊᕆᓪᓗᑎᑦ ᐃᒫᒃ, 
ᑕᐅᕗᙵᓕᕆᑦ ᓇᐅᔮᓄᑦ. ᑕᐃᒫᒃ ᐊᐅᓚᓂᖃᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᐸᓗᒃᑲᒃᑭᑦ ᑕᒪᒃᑯᐊ ᑭᕙᓪᓕᕐᒥᐅᓂ 
ᐱᓕᕆᓚᐅᖅᓯᒪᒻᒪᖔᑕ. ᑲᑎᒪᔨᐅᖃᑕᐅᑎᓪᓗᖓᓕ ᐋᓐᓂᐊᖃᕐᓇᙱᑦᑐᓕᕆᔨᒃᑯᒻᒧᑦ ᐊᒻᒪᓗ  

ᑕᒫᓂ ᕿᑎᐸᓗᐊᓂ ᐊᕐᕌᒍᑦ '90-ᖏᓐᓂ ᖃᐅᔨᒋᐊᕐᕕᖃᓚᐅᖅᓯᒪᔪᑦ ᑭᕙᓪᓕᖅ ᖃᖓᑕᓲᖁᑎᖓᓐᓂᒃ ᑕᒪᒃᑯᓂᖓ 
ᑐᐊᕕᕐᓇᖅᑐᒃᑯᑦ ᖃᖓᑕᓲᕆᔭᐅᖃᑦᑕᕋᔭᖅᑐᓂ ᖃᓪᓗᓈᓄᑦ ᐊᒻᒪᓗ ᐃᓚᖏᑦ ᐊᑐᖃᑦᑕᓚᐅᖅᓯᒪᔪᑦ Calm Air 
ᖃᖓᑕᓲᖓᓂᒃ. 
 
ᐃᖅᑲᐅᒪᒐᒪ ᑳᓐᑐᕌᒃᑦ-ᖃᓚᐅᖅᓯᒪᒻᒪᑕ, ᑭᓯᐊᓂᓕ 1997-ᒥ ᐱᒋᐊᖅᑐᒍ, ᑭᐅᔪᓐᓇᔾᔮᙱᓐᓇᒃᑭᑦ 
ᐅᖃᐅᓯᕆᒍᓐᓇᔾᔮᙱᓐᓇᒃᑭᑦ. ᑭᐅᓇᓱᒃᑲᓗᐊᖅᑐᖓ ᐃᖅᑲᐅᒪᓂᕋ ᒪᓕᑦᑐᒍ ᐊᒻᒪᓗ ᖃᐅᔨᒪᓂᕋ ᒪᓕᑦᑐᒍ, 
ᑭᓯᐊᓂᓕ ᑳᓐᑐᕌᒃᑦᖃᖃᑦᑕᓚᐅᖅᓯᒪᔪᑦ ᑕᒪᒃᑯᐊ ᖃᖓᑕᓲᒃᑯᑦ ᐋᓐᓂᐊᕐᕕᓕᐊᕈᑎᒋᐊᓕᐅᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑭᐅᔭᐅᕋᑖᙱᒻᒪᑦ ᐊᐱᖅᑯᑎᓐᓄᑦ. ᐊᐱᖅᑯᑎᒐ ᓇᓗᓇᐃᔭᑦᑎᐊᖅᓯᒪᕋᑖᖅᑑᒐᓗᐊᖅ. 
ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓄᑦ ᑭᐅᔪᒪᔪᕐᔫᔮᖅᑑᒐᓗᐊᖅ ᐊᐱᖅᑯᑎᓐᓄ, ᑭᓯᐊᓂᓕ ᐊᐱᕆᒐᒃᑯ ᒥᓂᔅᑕᐅᔪᖅ ᐊᒻᒪᓗ 
ᐃᖅᑲᓇᐃᔭᖅᑎᖏᑦ. 
 
ᑲᑐᔾᔭᐅᔪᒥᒃ ᐅᖄᓚᕕᐅᒃᑲᖅᓯᐊᕆᓗᓂ ᐅᑕᖅᑭᑐᐃᓐᓇᕋᔭᖅᑐᒥᒃ ᑐᐊᕕᕐᓇᖅᑐᖃᓕᕐᓂᖅᐸ 
ᐋᖅᑮᓯᒪᓚᐅᖅᓯᒪᙱᑦᑐᑦ ᑕᐃᓐᓇ ᑳᓐᑐᕌᒃᑦ-ᖑᔪᖅ ᐋᖅᑭᒃᑕᐅᓯᒪᑎᓐᓇᒍ. ᖃᖓᑐᐃᓐᓇᖅ. 
ᑕᐃᒪᐃᓐᓇᐃᓕᐅᖅᑐᖃᓚᐅᖅᓯᒪᙱᑦᑐᖅ. ᑕᒪᓐᓇ ᐱᔾᔪᑎᒋᔭᐅᓚᐅᖅᓯᒪᙱᑦᑐᖅ. ᑕᐃᒫᒃ ᐅᖃᐅᓯᖃᖅᐱᓯ 
ᑐᓴᖅᑐᖓᓗ; ᒥᓂᔅᑕᒥᒃ ᐊᒻᒪᓗ ᐃᖅᑲᓇᐃᔭᖅᑎᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. ᐸᓚᐃᔅ ᑭᐅᖁᓂᐊᕋᒃᑯ ᐊᐱᖅᑯᑎᒧᑦ ᐊᑯᓂᐅᓂᖅᓴᖅ 
ᐃᖅᑲᓇᐃᔭᖅᓯᒪᓕᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐸᓚᐃᔅ. 
 
ᐸᓚᐃᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓃᓚᐅᖅᓯᒪᙱᓐᓇᒪ ᑕᐃᔅᓱᒪᓂ ᑕᒪᓐᓇ ᖃᐅᔨᒪᓗᐊᙱᑕᕋ. ᑐᑭᓯᐅᒪᒐᒪᓕ 
ᐋᖅᑮᓯᒪᔪᖅᑕᖃᓚᐅᖅᓯᒪᙱᒻᒪᑦ ᐊᑭᓕᕆᐊᖃᕋᔭᖅᑐᓂᒃ ᑕᐃᔅᓱᒪᓂ. ᐊᐱᖅᑯᑎᕆᒍᕕᐅᓪᓕ ᑕᒪᓐᓇ, ᑕᒪᔾᔭᑐᐊᖅ 
ᑐᑭᓯᐅᒪᓛᕆᒐᒃᑯ ᖃᓄᐃᓕᐅᖃᑦᑕᓚᐅᖅᓯᒪᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓃᓚᐅᖅᓯᒪᙱᒃᑲᓗᐊᕐᒥᔪᖓᑦᑕᐅᖅ ᑭᓯᐊᓂᓕ ᑕᒪᒃᑯᐊ 
ᐊᐅᓚᓂᐅᓚᐅᖅᓯᒪᔪᑦ ᐊᑐᐊᒐᐅᓚᐅᖅᓯᒪᔪᑦ ᒪᓕᒍᓐᓇᕋᒃᑭᑦ ᑐᑭᓯᓗᒋᑦ; ᐊᑐᐊᒐᐅᓚᐅᖅᓯᒪᔪᖅ 
ᐊᔾᔨᒋᓚᐅᖅᓯᒪᙱᒻᒪᒍ. ᐊᑐᐊᒐᖅᑕᖃᓚᐅᖅᓯᒪᙱᒻᒪᕆᑉᐳᖅ. ᑕᒪᒃᑯᐊ ᐊᑐᐊᒐᐅᔪᑦ ᒪᓕᑦᑕᐅᔭᕆᐊᓖᓪᓗ, 
ᐅᐱᓐᓇᕋᓂ ᑕᒪᒃᑯᐊ ᖃᐅᔨᒪᔭᐃᓐᓇᕆᒐᑦᑎᒍ ᖃᓄᖅ ᐊᐅᓚᓂᖃᕐᒪᖔᑕ. 
 
ᐅᖃᐅᓯᖃᖁᔨᓇᓱᐊᖅᑐᖓᓕ ᐱᕙᓪᓕᐊᑎᓪᓗᒋᑦ ᒫᓐᓇ ᐊᓯᔾᔩᔪᓐᓇᓕᕐᒪᑕ ᐊᒻᒪᓗ ᐅᖃᕐᓗᑎᑦ ᐄ', ᑕᑕᙱᒃᑯᓂ 
ᐃᑭᔪᖃᕈᓐᓇᕐᓗᓂ ᐊᑐᐊᒐᖅᑕᖃᓕᖅᐳᖅ ᑕᒪᒃᑯᐊ ᖃᖓᑕᓲᑦ ᐊᑭᓖᑎᑦᑎᒍᓐᓇᓕᖅᑐᑦ ᑕᖅᑭᑕᒫᑦ ᐊᑭᓕᕆᐊᓕᒻᒥᒃ, 
ᐊᐅᓪᓚᕐᓂᐊᕋᓗᐊᕈᑎᑦ ᐊᐅᓪᓚᕐᓂᐊᙱᒃᑲᓗᐊᕈᑎᑦ. 
 
ᐅᖃᐅᑎᒐᔅᓯᙵᓕ ᑕᕝᕙᓂ ᒪᓕᒐᓕᐅᕐᕕᒻᒥ ᐅᖃᖁᔭᐅᓪᓗᖓ ᐊᑐᐊᒐᖃᓚᐅᖅᓯᒪᙱᓐᓇᔅᓯᒃ ᐊᒻᒪᓗ 
ᒪᓕᑦᑕᐅᔭᕆᐊᓕᓐᓂᒃ. ᑳᓐᑐᕌᒃᑦᖃᕋᓯᓕ ᑕᐃᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᖓᑕᓲᓂᒃ ᐅᑕᖅᑭᑐᐃᓐᓇᖅᑐᓂᒃ 
ᐊᑐᐃᓐᓇᐅᒪᑎᑦᑎᒋᐊᖃᖅᑐᒥᓂᐅᒐᓗᐊᑦ. ᑭᓇᑐᐃᓐᓇᖅ ᐅᖄᓚᒍᓐᓇᓕᕋᔭᕐᒪᑦ ᖃᒪᓂ'ᑐᐊᕐᒧᑦ ᐊᐅᓪᓚᕆᔅᓯᒃ 
ᑐᐊᕕᕐᓇᖅᑐᖅᑕᖃᕐᒪᑦ. 
 
ᑕᐃᒪᐃᒻᒪᑦ ᐋᖅᑭᒃᓯᓯᒪᔪᖃᓚᐅᖅᓯᒪᙱᑦᑐᖅ ᐊᑕᐅᓯᐅᙱᑦᑐᒥᒃ ᖃᖓᑕᓲᕐᒥᒃ ᐊᑐᐃᓐᓇᐅᒪᒐᔭᖅᑐᒥᒃ? ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐸᓚᐃᔅ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᕙᕋ ᑐᖏᓕᒋᔭᑉ ᐅᖃᐅᔾᔨᒋᐊᕐᓂᕆᔭᖓᑦ ᐱᓕᕆᓂᐊᕐᓂᕋᕐᒪᑦ 
ᖃᐅᔨᓇᓱᐊᕐᓂᐊᕐᓂᕋᖅᑐᓂᓘᒻᒪᑦ ᑕᒪᔅᓱᒥᖓ. ᐅᐸᓗᖓᐃᖅᓯᒪᒐᔭᖅᐱᓯ ᒥᓂᔅᑕᒃᑯ ᑭᐅᔭᐅᒐᔭᕐᓗᑕ ᑕᒪᒃᑯᐊ 
ᖃᓄᐃᑦᑐᑦ ᐊᐅᓚᓂᐅᔪᑦ ᐋᖅᑭᒃᑕᐅᓯᒪᓐᓂᕐᒪᖔᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐸᓚᐃᔅ. 
 
ᐸᓚᐃᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓛᖅᑐᒍᑦ. ᐊᐱᖅᑯᓯᕆᔭᐅᔪᒧᑦ ᓱᖅᑯᐃᑎᑦᑎᒋᐊᕈᒪᔪᖓ ᐊᒻᒪᓗ 
ᑭᐅᒍᓐᓇᖅᓯᓛᖅᑐᒃᓴᐅᕗᒍᑦ ᒪᕐᕉᒃ ᐱᓇᓱᐊᕈᓰᒃ ᐊᓂᒍᖅᐸᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑕᒪᓐᓇ ᖁᔭᒋᕙᕋ. ᑕᒪᓐᓇ ᐃᑲᔪᕐᓂᖃᙳᓱᓕᕐᒥᒻᒪᑦ ᑲᔪᓯᒍᓐᓇᖅᓯᓗᑕ ᑕᒫᙵ 
ᐱᒋᐊᕐᓗᑕ. ᐊᐱᖅᑯᑎᖃᕋᒪ ᑕᒪᑐᒧᖓ ᒪᑉᐱᖅᑐᒐᕐᒥ ᕼ-14, ᑭᓯᐊᓂᓕ ᑕᕝᕗᖓᓚᐅᖏᓂᓐᓂ 
ᐅᖃᕈᒪᑐᐃᓐᓇᖅᑐᖓ ᐋᓐᓂᐊᓯᐅᖅᑎᑎᓐᓄᑦ ᐃᖅᑲᓇᐃᔭᖅᑐᑦ ᐋᓐᓂᐊᕕᒻᒥ ᐊᒻᒪᓗ ᑕᒪᒃᑯᓇᓂ ᓄᓇᓖᑦ 
ᐋᓐᓂᐊᕕᖏᓐᓂ ᓄᓇᕗᒻᒥ. ᐃᒻᒪᖃ, ᐊᖓᔪᖅᑳ ᐊᒻᒪᓗ ᑐᒡᓕᐊ, ᖃᐅᔨᒪᑎᒍᓐᓇᕈᒃᓯᐅᒃ ᖁᔭᓕᖃᑦᑕᖅᑐᒍᑦ 
ᐱᓕᕆᐊᕆᕙᑦᑕᖏᓐᓂᒃ. ᖃᐅᔨᒪᓪᓗᖓ ᓈᒻᒪᑦᑐᒥᒃ ᐃᓕᑕᖅᓯᖃᑦᑕᖏᓐᓂᑎᓐᓂᒃ ᐊᒻᒪᓗ ᐅᕙᖓ ᐃᓛᓐᓂᒃᑯᑦ 
ᐃᓱᒪᖃᑦᑕᕋᒪ, ᐃᓱᒪᒋᓪᓗᒍ ᐱᓕᕆᐊᕆᔭᕗᑦ ᑕᒫᓂ ᐊᕐᕌᒍᒥ, ᑲᑎᓯᐅᑎᔫᒥᒋᐊᖃᕋᓗᐊᕐᕋᑦᑕ ᑕᒪᒃᑯᓄᖓ. 
 
ᑲᖏᖅᖠᓂᕐᒥ ᐊᕐᕌᒍᑕᒫᑦ ᖃᓄᐃᓕᐅᖅᑎᑦᑎᖃᑦᑕᕋᑦᑕ. ᖁᕕᐊᓱᒃᕕᒻᒥ ᑲᑎᖃᑦᑕᕐᓂᖏᑦ ᐱᒻᒪᕆᐊᓘᒪᑕ, 
ᐋᓐᓂᐊᓯᐅᖅᑏᑦ ᐃᓚᐅᓂᖃᕐᒪᑕ ᐱᒻᒪᕆᐊᓗᒻᒥᒃ. ᖃᓄᐃᓕᐅᕐᓂᖅᓴᐅᔭᕆᐊᖃᑉᐸᓪᓚᐃᒐᓗᐊᕐᕋᑦᑕ ᐊᓯᖏᓐᓂ 
ᓄᓇᓕᓐᓂ ᖃᐅᔨᕚᓕᕐᓂᐊᕐᕋᑦᑎᒍᑦ ᑕᒪᒃᑯᐊ ᐱᓕᕆᔨᐅᔪᑦ ᐃᖅᑲᓇᐃᔭᖃᑦᑕᖅᑐᐃ. 
 
ᐅᖃᐅᓯᒃᓴᖃᕋᒪ ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ ᑐᓂᕐᕈᑎᑦ ᓄᓇᕗᑦ ᒐᕙᒪᒃᑯᓐᓄᑦ, ᑲᒪᒋᔭᖃᕐᓂᕐᒧᑦ ᐅᑯᓂᖓ 
ᐱᓕᕆᐊᒃᓴᓂᒃ, ᐃᓄᐃᑦ ᐊᒻᒪᓗ ᐃᓕᑕᕆᔭᐅᓯᒪᔪᑦ ᐊᓪᓚᐃᑦ ᐱᑕᖃᖏᑦᑐᒍᓪᓕ, ᓯᕗᓂᒃᑎᐊᕆᓐᓂᖅᓴᐅᓂᕐᒧᑦ, 
ᖃᓄᐃᖏᑎᐊᖅᑎᑦᑎᓂᖅ ᓄᓇᓕᓐᓂᒃ, ᐃᓱᒪᓕᕆᓂᖅ, ᑕᒪᒃᑯᐊᓗ ᐊᓯᓕᒫᖏᑦ ᐱᓂᕐᓗᒍᑕᐅᕙᑦᑐᓄᑦ 
ᐱᓕᕆᐊᖑᔪᑦ, ᐊᒻᒪᓗ ᓄᓇᖃᑦᑎᐅᔪᑦ ᐃᒥᐊᓗᖕᒧᑦ ᐊᒻᒪᓗ ᐋᖓᔮᓐᓇᖅᑐᓄᑦ ᐱᓂᕐᓗᓐᓂᐅᔪᓄᑦ ᐱᓕᕆᐊᖑᔪᑦ. 
 
ᑖᒃᑯᐊ ᑮᓇᐅᔭᑦ ᐊᑐᖅᑕᐅᖃᑦᑕᖏᑉᐸᑕ ᑕᒪᒃᑯᓄᖓ ᐱᓕᕆᐊᒃᓴᓄᑦ, ᑭᓱᒧᓪᓕ ᐊᑐᖅᑕᐅᖃᑦᑕᖅᐸ, ᑖᓐᓇᓕ 
ᐊᖏᔪᒻᒪᕆᐊᓘᒻᒪᑦ ᑮᓇᐅᔭᖅ, ᐃᒪᓐᓇ $11,240,000. ᐅᖃᕈᑎᒋᕙᕋ ᐱᑕᖃᖏᓇᑦᑕ ᐱᓕᕆᕕᐅᔪᓂᒃ ᐃᒥᐊᓗᖕᒧᑦ 
ᐃᑲᔪᖅᑕᐅᕕᓐᓂᒃ. 
 
ᖃᓄᐃᒻᒪᑦ ᐊᑐᖏᓚᕗᑦ ᐃᓚᖏᑦ ᑮᓇᐅᔭᑦ ᐊᒻᒪᓗ ᑕᒪᒃᑯᓂᖓ ᐱᒻᒪᕆᐅᔪᓂᒃ ᐱᓕᕆᕕᑕᖃᕐᓗᓂ ᓇᒥᑭᐊᖅ, 
ᐃᓄᓐᓄᑦ ᐃᑲᔪᖅᑕᐅᕕᐅᒍᓐᓇᖅᑐᒥᒃ. ᐊᔪᓐᓇᕐᖏᓛᖅ ᐊᑐᕐᓗᒋᑦ ᑖᒃᑯᐊ ᑮᓇᐅᔭᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᕐᓇᖅ ᐊᖓᔪᖅᑳ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓂᓂᐊᕋᒃᑯᑦ ᐊᐱᖅᑯᑏᑦᐅᐃᑦᐅᐊᑦᒧᑦ. 
ᐃᓕᑕᕆᔪᒪᓪᓗᒍ ᑯᓕ ᐃᓕᑕᖅᓯᓂᖓᓄᑦ ᐋᓐᓂᐊᓯᐅᖅᑎᓂᒃ ᐃᑲᔪᖃᑦᑕᕐᓂᖏᓐᓄᑦ, ᐊᒻᒪᓗ ᐅᖃᐅᑎᓂᐊᖅᐸᒃᑲ 
ᐃᓕᑕᕆᔭᐅᓂᖏᓐᓄᑦ ᐋᓐᓂᐊᓯᐅᖅᑏᑦ. 
 
ᐊᑐᖃᑦᑕᕋᑦᑕ ᐋᓐᓂᐊᕕᓐᓂᒃ ᐋᓐᓂᐊᔪᖃᒻᒪᕆᒃᑎᓪᓗᒍ, ᐊᒻᒪᓗ ᐃᓚᒋᔭᐅᔪᑦ ᓇᔪᒐᖃᓕᓲᖑᓪᓗᑎᒃ ᐊᒥᓲᑉᐸᑦ 
ᐃᓄᐃᑦ ᑕᐃᑲᓃᓕᓲᑦ. ᖃᐅᔨᒪᓪᓗ ᒪᓕᒐᓕᐅᖅᑎᓕᒫᑦ ᐃᓕᑕᖅᓯᖃᑦᑕᖅᑐᑦ ᐋᓐᓂᐊᓯᐅᖅᑎᓂᒃ, ᐃᓯᐊᓂᓗ 
ᐊᐱᖅᑯᑎᐅᔪᖅ ᑐᓂᓂᐊᖅᐸᕋᐅᐃᑦᐅᐊᑦᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐸᓚᐃᔅ ᑕᓕᖅᐱᓃᑦᑐᖅ; ᓴᐅᒥᓐᓃᑦᑐᖅᐅᐃᑦᐅᐊᑦ. ᐸᓚᐃᔅ, ᐅᖃᖅᑲᐅᒐᕕᑦ ᑕᐃᓐᓇ 
ᑕᓕᖅᐱᓃᑦᑐᖅ, ᓇᓕᐊᓐᓂᒃ ᑭᐅᖁᔨᕕᑦ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᒪᒥᐊᓇᖅ, ᑕᒻᒪᕋᒪ, ᐃᒃᓯᕙᐅᑕᖅ, ᓴᐅᒥᓐᓂ,ᐅᐃᑦᐅᐊᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):ᐅᐃᑦᐅᐊᑦ. 
 
ᐅᐃᑦᐅᐊᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎᒃ ᐅᑦᔨᕈᓱᒻᒪᑦ, ᑖᒃᑯᐊ ᑮᓇᐅᔭᐃᑦ ᐱᖃᑦᑕᖅᑕᕗᑦ 
ᒐᕙᒪᑐᖃᒃᑯᓐᓂᑦ, ᐊᒻᒪᓗ ᑐᕌᖓᓪᓗᑎᒃ ᑕᒪᒃᑯᓄᖓ ᓇᓗᓇᐃᖅᑕᐅᓯᒪᔪᓄᑦ ᒪᓕᒐᖃᑦᑐᓄᑦ ᑮᓇᐅᔭᖏᑎᒍᑦ, 
ᑎᒍᓯᑐᐃᓐᓇᕈᓐᓇᖏᓐᓇᑦᑕ ᑮᓇᐅᔭᓂᒃ ᐊᒻᒪᓗ ᐊᓯᐊᓅᖔᖅ ᐊᑐᓕᕐᓗᒋ. ᓇᓗᓇᐃᖅᓯᓯᒪᑦᑎᐊᖅᑐᑦ 
ᐊᑑᑎᒃᓴᖏᓐᓂᒃ. ᐊᑐᙱᒃᑯᑎᒍ ᑮᓇᐅᔭᖅ ᐊᕐᕌᒍᒥ ᑐᓂᔭᐅᓯᒪᓂᖓᓄᑦ, ᐅᑎᖅᑎᑕᐅᖃᑦᑕᖅᑐᖅ ᒐᕙᒪᑐᖃᒃᑯᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ: ᐃᒃᓯᕙᐅᑕᖅ, ᓇᓗᕗᖓᓕ ᖃᓄᖅ ᑲᓇᑕᒥ ᐃᒥᐊᓗᖕᒧᑦ ᐊᒻᒪᓗ ᐋᖓᔮᓐᓇᖅᑐᒧᑦ ᐊᑐᕐᓂᓪᓘᔪᓄᑦ 
ᐱᓕᕆᐊᖑᔪᑦ, ᐃᓱᒪᓪᓗᖓ ᓈᒻᒪᑦᑐᓂᒃ ᐱᔨᑦᑎᕈᑎᖃᖏᓇᑦᑕ ᑕᒪᒃᑯᓄᖓ. ᐱᑕᖃᕐᓂᕈᑦᑕ ᓄᓇᕗᒻᒥ, ᓇᒥᓂᓕ 
ᐱᓕᕆᐊᖑᖃᑦᑕᕐᒪᑕ, ᖃᓄᐃᓪᓕ ᐃᓄᐃᑦ, ᐱᓗᐊᖅᑐᒥᒃ ᑐᓂᔭᐅᖃᑦᑕᖅᑐᑦ ᑖᒃᑯᓄᖓ ᑲᓇᑕᐅᑉ 
ᐋᓐᓂᐊᖅᑐᓕᕆᔨᒃᑯᖏᓐᓂᒃ, ᑖᑯᓂᖓ ᐱᔨᑦᑎᕈᑎᖃᕐᓗᑕ. ᐱᖃᖏᒃᑯᑦᑲ ᑖᒃᑯᓂᖓ, ᖃᓄᕐᓕ 
ᐊᐱᖅᑯᑎᒋᔪᓐᓇᕋᑦᑐᒍᑦ ᐱᓕᕆᐊᒃᓴᒥᒃ ᓴᖅᑭᖅᑐᖃᖁᔨᓗᑕ ᐃᓚᖓᓂᒃ ᐊᑐᖁᔭᐅᓯᒪᔪᒥᒃ ᐊᑐᕐᓂᐊᕐᕋᑦᑕ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐅᐃᑦᐅᐊᑦ. 
 
ᐅᐃᑦᐅᐊᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇᓕ ᐃᒥᐊᓗᖕᒧᑦ ᐊᒻᒪᓗ ᐋᖓᔮᓐᓇᖅᑐᒧᑦ ᐊᑐᕐᓂᓪᓗᒻᒧᑦ 
ᐱᓕᕆᐊᖑᔪᑦ, ᑲᑎᓯᒪᓂᒃᑯᑦ $317,000 ᐃᓘᓇᖏᓐᓄᑦ ᓄᓇᕗᒻᒥ, ᐊᒻᒪᓗ ᑕᕝᕙᖓᑦ ᑐᕌᖓᔪᑦ 
ᖃᐅᔨᔭᐅᑎᑦᑎᕙᓪᓕᐊᒐᓱᐊᕐᓂᕐᒧᑦ ᐊᒻᒪᓗ ᑭᓱᑐᐃᓐᓇᕐᓄᑦ ᑕᐃᒪᐃᑦᑐᓄᑦ ᑖᓐᓇ ᑮᓇᐅᔭᖅ 
ᐊᑐᖅᑕᐅᔪᒫᓐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᐅᑎᕕᖔ ᐃᑲᔪᖅᑕᐅᕕᐅᔪᖅ ᐊᒻᒪᓗ ᐃᓕᓐᓂᐊᕐᓂᕐᒧᑦ ᐃᓚᒋᖏᑕᖓ ᐃᑲᔪᖅᑕᐅᓂᐅᑉ, 
ᐊᓯᒋᔭᖓ, ᐊᒻᒪᓗ ᐃᓕᓐᓂᐊᑲᓐᓂᕐᓂᒃ ᑐᓴᐅᒪᔭᐅᓕᕋᓲᑎᑐᐃᓐᓇᖅ. ᑕᑯᖏᑦᑎᐊᕐᕋᒪ 
ᑐᓴᐅᒪᓕᖅᑎᑦᑎᓂᕈᔪᒨᖓᔪᓂᒃ. ᖃᓄᐃᒻᒪᑦ ᐊᑐᖅᑕᐅᑦᑎᐊᕈᓐᓇᓂᖅᓴᓂᒃ ᐃᓕᓐᓂᐊᑲᓐᓂᕐᓂᕐᒧᑦ ᐅᕝᕙᓘᓐᓃᑦ 
ᐃᑲᔪᖅᑕᐅᕕᓐᓂᒃ ᓴᓇᔪᖃᖅᓯᒪᖏᓚᑦ, ᖃᐅᔨᒪᔪᖓ ᑲᖏᖅᖠᓂᕐᒥ ᐃᓚᖓ ᓄᓇᓕᓐᓂ ᐃᖅᑲᓇᐃᔭᖅᑎᐅᔪᖅ  

ᐊᒃᓱᕈᒻᒪᕆᑦᑐᓂ ᐱᓕᕆᐊᖃᑦᑐᖅ ᐃᑲᔪᖅᑐᐃᓂᖅᓴᐅᔪᒪᓪᓗᓂ ᑕᐃᒪᓐᓇᐃᑦᑐᓄᑦ ᐱᑕᖃᑦᑎᓪᓗᑕ ᑮᓇᐅᔭᓂᒃ. 
ᐃᓱᒪᔅᓱᕈᑎᒋᕙᓪᓚᐃᔭᖓ ᑐᒡᓕᐊᑕ ᐊᖓᔪᖅᑳᑉ ᐅᕝᕙᓘᓐᓃᑦ ᐊᖓᔪᖅᑳᑉ ᑐᓂᓯᖃᑦᑕᕐᓗᓂ ᖃᑦᑎᓂᒃ 
ᑐᓂᒍᒪᔭᒥᓂᒃ ᑕᕝᕙᙵᑦ. ᐅᖃᐅᓯᖃᑉᐲᑦ ᒐᕙᒪᑐᖃᒃᑯᑦ ᒪᓕᒐᖏᓐᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐅᐃᑦᐅᐊᑦ. 
 
ᐅᐃᑦᐅᐊᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐅᖃᐅᓯᖃᑦᑐᒍᑦ, ᕿᓚᒃᑕᐅᓯᒪᒥᒐᑦᑕ ᑐᓂᕐᕈᑎᓄᑦ ᐊᖏᖃᑎᒌᒍᑎᑎᒍᑦ 
ᑖᒃᑯᐊ ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐊᖏᕈᑎᒋᖃᑦᑕᖅᑕᖓᓄᑦ. ᓇᓗᓇᐃᖅᓯᓯᒪᑦᑎᐊᖅᑐᖅ ᖃᓄᖅ 
ᑮᓇᐅᔭᑦ ᐊᑐᖅᑕᐅᓂᐊᕐᒪᖔᑕ. 
 
ᐃᓛᓕ ᒪᓕᒐᓕᐅᖅᑏᑦ ᐱᑦᑎᐊᖅᑐᑦ ᑭᓯᐊᓂᓕ ᐃᓗᐊᓂ ᑕᕝᕙᓂ ᐱᓕᕆᐊᖑᔪᒥᒃ, ᐊᔪᕋᑦᑕ ᑭᓯᐊᓂᓗ 
ᓇᓗᓇᐃᖅᓯᓗᑕ ᐱᔭᐅᔭᕆᐊᖃᑦᑐᒥᒃ, ᑕᐃᒪᓕ ᑮᓇᐅᔭᓂᒃ ᐱᓇᓱᒍᓐᓇᖅᓯᒐᔭᖅᑯᒍᑦ ᒐᕙᒪᑐᖃᒃᑯᓐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᔾᔨᓕᕆᑦ ᑭᒡᒐᑐᕐᓗᑕ ᐊᒥᓲᓂᖅᓴᓂᒃ ᑮᓇᐅᔭᖃᕆᐊᖃᕐᓂᑎᓐᓂᒃ ᐊᒻᒪᓗ 
ᐊᓕᐊᓇᐃᒍᓱᖏᑦᑐᑕ ᒐᕙᒪᑐᖃᒃᑯᑦ ᑐᓂᕐᕈᑎᖏᑦ $300,000. ᖃᓄᐃᓕᐅᕈᓐᓇᓗᐊᖏᒻᒪᑕ ᐃᓘᓇᖓᑎᒍᑦ 
ᓄᓇᕗᒻᒥ. ᖃᓄᐃᓕᐅᕈᓐᓇᕐᓂᕈᑦᑕ, ᐊᐅᓚᖅᑎᑐᐃᓐᓇᕐᓗᒍ ᐊᒻᒪᓗ ᖃᐅᔨᓂᐊᖅᐳᒍ ᖃᓄᐃᓕᐅᕈᓐᓇᕐᒪᖔᑦᑕ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: $300,000 ᑕᐅᓇ ᓴᓇᒍᓐᓇᖅᑐᖅ ᐱᐅᔪᒥᒃ ᓴᐴᓗᑕᒥᒃ ᒥᒃᕕᖁᑎᑦᑎᓐᓂ ᓴᓪᓕᓂ. 
ᑭᐅᒍᒪᕕᑦ,ᐅᐃᑦᐅᐊᑦ. 
 
ᐅᐃᑦᐅᐊᑦ: ᐋᒡᒐ, ᐃᒃᓯᕙᐅᑖᖅ. ᐅᖃᐅᓯᖃᑐᐃᓐᓇᐸᓪᓚᐃᒻᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐱᐊᓂᒃᐱᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ ᐊᒻᒪᓗ ᐱᓕᕆᔨᑎᑦ ᐅᑎᕈᓐᓇᕋᑦᓯ 
ᓂᕆᓚᐅᖅᑎᓪᓗᑕ. ᐅᕗᖓ ᒪᑉᐱᖅᑐᒐᕐᒨᑲᐃᓐᓇᕈᒪᓪᓗᖓ ᕼ-25 ᐱᓕᕆᐊᒧᑦ ᐸᕐᓇᒍᑎᓂ, ᓯᕗᓪᓕᐅᔭᐅᔪᒃᓴᐃᑦ 
2005/06-ᒧᑦ, ᐅᖃᖅᓯᒪᒻᒪᑦ ᑕᒪᕐᒥᒃ ᓅᑎᕆᓂᕐᒧᑦ ᐱᔨᑦᑎᕈᑎᑦ ᐱᑐᖃᕐᒥᑦ ᓄᑖᒧᑦ ᐋᓐᓂᐊᕕᒃᓴᒧᑦ 
ᐃᖃᓗᒃᑑᑎᐊᕐᒥ ᐊᒻᒪᓗ ᖃᖏᖅᖠᓂᕐᒥ. 
 
ᐃᓱᒪᑐᐃᓐᓇᖅᑐᖓ ᐊᕐᓇᖅ ᐊᖓᔪᖅᑳ ᑐᓴᖅᑎᑦᑎᒋᐊᕈᓐᓇᕈᕕᑦ ᖃᓄᐃᓕᖓᓕᕐᓂᖓᓄᑦ ᐊᐅᓛᖅᑕᐅᓂᕐᒧᑦ 
ᐱᔨᑦᑎᕈᑎᓄᑦ. ᖃᐅᔨᒪᒐᑦᑕ ᐋᓐᓂᐊᕕᑐᖃᖅ ᐃᓄᖃᕈᓐᓃᖅᑎᑕᐅᓚᐅᕐᒪᑦ ᐱᓇᓱᐊᕈᓯᐅᓚᐅᖅᑐᒥ ᐊᒻᒪᓗ 
ᐱᒻᒪᕆᒻᒥᒃ ᖃᓄᐃᑦᑐᖃᓕᖅᓯᒪᓪᓗᓂ ᓄᓇᑦᑎᓐᓂ ᒫᓐᓇᐅᔪᖅ. ᑐᓴᖅᑎᑦᑎᑲᐃᓐᓇᕈᓐᓇᕈᕕᑦ, ᖁᔭᓕᒐᔭᖅᐳᖓ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒥᓂᒃ ᐅᖃᒃᑲᓐᓂᕈᓐᓇᖅᐸ. 

ᐃᒃᓯᕙᐅᑕᖅ: ᐊᐱᖅᑯᑏᑦ ᐅᖃᒃᑲᓐᓂᑲᐃᓐᓇᕈᒃ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᑖᖅ ᕿᑎᕐᒥᐅᓂ ᐋᓐᓂᐊᕕᒃᓴᖅ ᐱᖃᓯᐅᔾᔨᓂᐊᕐᒪᑦ ᐃᓚᖓᓂᒃ ᑕᐃᑲᓂ 
ᑭᒃᑯᑐᐃᓐᓇᕐᓄᑦ ᐋᓐᓂᐊᕕᒃᓴᒥᒃ ᐊᒻᒪᓗ ᓄᓇᓕᓐᓂ ᐋᓐᓂᐊᕕᒃᓴᒥᒃ. 
 
ᑐᓴᖅᑎᑕᐅᔪᒪᓪᓗᖓ ᖃᖓᒃᑯᑦ ᑕᐃᓐᓇ ᐋᓐᓂᐊᕕᒃᓴᖅ ᐱᐊᓂᒃᑕᐅᒐᔭᕐᒪᖔᖅ, ᖃᖓᒃᑯᑦ 
ᐃᓗᓪᓕᓱᖅᑕᐅᓂᐊᕐᒪᖔᖅ ᐊᒻᒪᓗ ᒪᑐᐃᓪᓚᑦᑖᕐᓗᓂ, ᐊᑯᓂᒧᑦ ᐋᓐᓂᐊᓯᐅᖅᑎᖃᓕᕐᓗᓂ, ᐊᒻᒪᓗ ᓘᑖᑦ ᐊᒻᒪᓗ 
ᐃᓘᓇᖏᑎᒍᑦ ᐱᔨᑦᑎᕈᑎᐅᓂᐊᖅᑐᓂᒃ ᑕᐃᑲᓂ ᐋᓐᓂᐊᕕᒻᒥ ᐱᑕᖃᑦᑎᑕᐅᓂᐊᖅᑐᑦ, 
ᐃᓄᖃᕈᓐᓃᖅᑎᑕᐅᓚᐅᕐᓂᖓᓄᓪᓕ ᐱᑐᖃᐅᔪᖅ ᐋᓐᓂᐊᕕᒃ ᐱᓇᓱᐊᕈᓯᐅᓚᐅᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᑐᐃᓛᖅᑐᖅ ᐊᒻᒪᓗ ᐊᑐᖅᑕᐅᓕᕐᓗᓂ 
24/7, ᐅᓐᓄᒃᑯᑦ ᐅᓪᓗᑯᓪᓗ. ᒪᑐᐃᕋᔭᖅᑐᖅ ᔪᓚᐃᒥ, ᑕᒫᓂ ᐊᐅᔭᐅᓂᐊᖅᑐᒥ. ᐊᑐᖅᑕᐅᓕᕐᓗᓂᓗ. 
ᑕᒻᒪᐸᓪᓚᐃᔪᖓ. ᐸᓚᐃᔅ ᑭᐅᓂᐊᕐᒪᑦ. 
 
ᐸᓚᐃᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓂᕆᐅᑦᑐᒍᑦ ᓄᓇᓕᓐᓂ ᐋᓐᓂᐊᕕᒃᓴᖅ ᐃᓚᖓ ᐅᕝᕙᓘᓐᓃᑦ ᐋᓐᓂᐊᔪᓄᑦ 
ᑕᑯᔭᐅᕕᒃᓴᖓ ᒪᑐᐃᓂᐊᕐᑐᖅ ᐊᒻᒪᓗ ᐊᐅᓚᓂᖃᓕᕐᓗᓂ ᔪᓚᐃᒥ ᐃᓱᒪᓪᓗᑕ ᐃᖅᑲᓇᐃᔭᖅᑎᖃᕐᓂᕆᐊᖅᑕᕗᑦ 
ᑐᕌᖅᑎᐊᖅᐸᑦ ᐊᒻᒪᓗ ᓘᑖᖃᓕᕐᓗᑕ. 
 
ᑭᓯᐊᓂᓕ, ᖃᖓᑭᐊᖅ ᐅᑭᐊᒃᓵᒥ, ᒪᑐᐃᖅᓯᒐᔭᖅᑐᒍᑦ ᐋᓐᓂᐊᕕᖓᓂᒃ, 24/7 ᐃᓚᖓ ᐊᒻᒪᓗ ᓱᓕ ᒪᓕᒃᑲᔭᖅᑐᓂ 
ᓘᑖᖃᓕᕐᓂᑎᓐᓄᑦ ᑕᐃᑲᓂ. ᓴᓇᔭᐅᕙᓪᓕᐊᓂᖓ ᑕᒪᕐᒥᒃ ᐱᓕᕆᐊᖑᔪᓄᑦ ᓱᓕ 18-ᓄᑦ ᑕᖅᑭᓄᑦ 
ᐱᓕᕆᐊᖑᓂᐊᖅᑐᖅ ᐊᒥᓲᒻᒪᑕ ᐱᓕᕆᐊᒃᓴᐃᑦ ᓄᑖᖑᒧᑦ ᕿᑎᕐᒥᐅᓄᑦ. 18-24 ᑕᖅᑮᑦ 
ᐅᖃᕈᓐᓇᖅᓯᓚᐅᖏᓂᑦᑎᓐᓂ ᐊᐅᓚᓂᖃᑦᑎᐊᓕᖅᑐᖅ, ᐃᓐᓇᑎᑐᑦ ᐃᖃᓗᓐᓂ ᐋᓐᓂᐊᕕᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᐊᕐᓇᖅ ᐊᖓᔪᖅᑳ ᐊᒻᒪᓗ ᐸᓚᐃᔅ. ᑖᓐᓇ ᐱᔭᕆᐊᑐᔪᐊᓘᔮᖅᑐᖅ 
ᐅᐸᓗᖓᐃᔭᕆᐊᖃᕋᑦᓯᐅᒃ ᐃᓪᓗ ᐊᒻᒪᓗ ᐃᓗᓪᓕᓱᖅᑕᐅᓗᓂ, ᐊᒻᒪᓗᒃᑕᐅᖅ, ᐋᓐᓂᐊᓯᐅᖅᑎᑖᕆᐊᖃᑦᑐᓯ 
ᓘᑖᓂᓪᓗ, ᐊᒻᒪᓗ ᖄᖓᒍᑦ ᓇᓂᓯᒋᐊᖃᑦᑐᓯ ᐃᓂᒃᓴᖏᓐᓂᒃ, ᐃᓪᓗᒃᓴᖏᓐᓂᒃ ᓘᑖᑦ ᐊᒻᒪᓗ ᐋᓐᓂᐊᓯᐅᖅᑏᑦ. 
ᑕᐃᒪ ᐱᓕᕆᐊᖃᕆᐊᖃᑦᑐᓯ ᐋᓐᓂᐊᔪᓄᑦ ᑐᔪᒻᕕᐅᖃᑦᑕᕈᓐᓇᕋᔭᖅᑐᒥᒃ, ᓱᓕᒍᒪ ᐱᓕᕆᐊᕆᓴᓯᓕᖃᐃ. 
ᐅᖃᓕᒫᖅᐸᓪᓚᐃᓚᐅᖅᑐᖓ ᑎᑎᖅᑲᒥᒃ ᐊᐅᓚᖅᑎᑕᒥᓂᖓᓂ ᓅᕖᐱᕆ 2004-ᒥ ᓄᑖᖅ ᐃᓕᓐᓂᐊᖅᑐᓄᑦ 
ᐊᖏᕐᕋᕆᔭᐅᔪᖅ ᐅᖃᐅᓯᕆᕙᑦᑕᕗᑦ ᐃᖃᓗᒃᑑᑎᐊᕐᒥ. 
 
ᐃᓛᖃᐃ ᐊᖓᔪᖅᑳ ᐅᕝᕙᓘᓐᓃ ᐸᓚᐃᔅ ᑐᓴᖅᑎᑦᑎᒋᐊᕈᓐᓇᖅᑲ ᓄᓇᓕᕗᑦ ᖃᐅᔨᒪᓂᐊᕐᒪᑕ ᓇᒦᓕᕐᓂᓯᓐᓂᒃ 
ᐋᖅᑭᒃᓱᐃᓂᑦᓯᓐᓄᑦ ᐃᓪᓗᒃᓴᖏᓐᓂᒃ ᐋᓐᓂᐊᓯᐅᖅᑏᑦ ᐊᒻᒪᓗ ᓘᑖᑦ, ᐊᒻᒪᑦᑕᐅᖅ ᓇᒦᓕᕐᒪᖔᑦᓯ 
ᐱᐊᓂᒃᓯᕙᓪᓕᐊᓂᑦᓯᓐᓄᑦ ᓴᓇᒋᐊᖅᑕᐅᔪᒥᒃ ᐅᕝᕙᓘᓐᓃᑦ ᓴᓇᒋᐊᖅᑕᐅᕙᓪᓕᐊᔪᒥᒃ ᓄᑖᒧᑦ ᐃᓕᓐᓂᐊᖅᑐᓄᑦ 
ᐊᖏᕐᕋᕆᔭᐅᕕᒃᓴᒧᑦ ᖃᐅᔨᒪᓂᐊᕐᒪᑕ ᖃᓄᐃᓕᖅᑐᖃᕐᓂᖓᓂᒃ ᑕᖅᑭᐅᓂᐊᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᕐᓇᖅ ᐊᖓᔪᖅᑳ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐸᓚᐃᔅ ᑭᐅᓂᐊᕐᒪᑦ ᐊᐱᖅᑯᑎᓐᓂᒃ. 
 
ᐃᒃᓯᕙᐅᑕᖅ: ᐸᓚᐃᔅ. 
 
ᐸᓚᐃᔅ: ᖁᔭᓐᓇᒦᒪᕆᐊᓗᒃ, ᐃᒃᓯᕙᐅᑖᖅ. ᑭᐅᒍᓐᓇᕈᒪ ᐃᓚᖓᓂᒃ ᐊᐱᖅᑯᑎᖓᑕ ᐊᒻᒪᓗ ᐃᒻᒪᖃ ᐃᓚᖓᓂᒃ 
ᑐᓂᓯᓗᖓᐅᐃᑦᐅᐊᑦᒧᑦ, ᑲᒪᒋᔭᖃᑉᐸᑦᑐᒥᒃ ᐊᑭᑐᔪᓅᖓᔪᓂᒃ. 
 
ᐃᓚᒃ ᓂᕆᐅᒋᔭᖃᑦᑐᒍᑦ, ᐅᖃᖅᑲᐅᒐᒪ ᓂᕆᐅᑦᑎᐊᖅᑐᒍᑦ ᑲᑐᔾᔨᒐᔭᕆᐊᖏᓐᓂᒃ ᓇᔪᒐᕆᔭᒥᓂᒃ. ᐱᖓᓲᑉᐸᑦ 
ᐃᓪᓗᕈᓰᑦ, ᓲᕐᓗ, ᐃᓚᖓᓐᓂ ᐃᓪᓗᐃᑦ ᑲᑎᙵᔪᑦ, ᑕᐃᒪᓕ ᐱᖓᓲᒐᔭᖅᑐᑦ ᐃᓄᐃᑦ ᐃᓪᓗᖃᑦᑐᑦ, ᐊᒻᒪᓗ 
ᑕᐃᒪᐃᒋᐊᖃᖅᓯᒪᖏᑐᓪᓕ ᐊᓯᖏᓐᓂ ᓄᓇᓕᓐᓂ. 
 
ᑕᐃᒃᑯᐅ ᐋᓐᓂᐊᓯᐅᖅᑏᑦ ᐃᓐᑎᐊᒦᖔᖅᑐᑦ ᐊᒻᒪᓗ ᐱᓕᐲᓐᒥᒃ ᐅᖃᐅᔾᔭᐅᓯᒪᔪᑦ ᑲᑐᔾᔨᒐᔭᕐᒪᑕ ᐃᓪᓗᒥᒃ. 
ᐱᑕᖃᑉᐸᑦ ᐱᖓᓱᓂᒃ ᐃᓪᓗᕈᓯᖃᑦᑐᒥᒃ, ᓲᕐᓗ. ᐃᓚᖓᓐᓂ ᑖᒃᑯᐊ ᐃᓪᓗᐃᑦ, ᐱᖓᓲᒐᔭᖅᑐᖅ ᐃᓄᐃᑦ, ᐊᒻᒪᓗ 
ᐊᓯᖏᓪᓕ ᑕᐃᒪᐃᒋᐊᖃᖅᓯᒪᖏᑦᑑᒐᓗᐊᑦ. 
 
ᐃᓱᒪᓪᓗᑕ, ᒫᓐᓇᐅᔪᖅ, ᐱᒋᐊᖅᑕᖃᕐᓘᓐᓃᑦ. ᓈᒻᒪᑦᑐᓂᒃ ᐱᔪᓐᓇᕐᓂᖃᑦᑐᒍᑦ ᐃᓂᖃᑦᑎᓪᓗᒋᑦ ᐱᒋᐊᓂᕐᖓ 
ᐋᓐᓂᐊᕕᐅᑉ ᐃᖅᑲᓇᐃᔭᖅᑎᖏᑕ. ᐱᔭᕆᐊᑐᓗᐊᕋᔭᖅᐸᓚᐃᔅᒻᒪᑦ ᐃᓚᓯᒋᐊᕋᓗᐊᕐᕈᑦᑕ ᐃᖃᓗᒃᑑᑎᐊᕐᒥᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᕕᒃᒥᒃ, ᓲᕐᓗ ᐊᑐᖅᑕᐅᒍᓐᓇᖅᑑᒐᓗᐊᖅ ᕿᒥᕐᕈᒋᐊᕈᑦᑕ ᐊᖏᓪᓕᑎᕆᓂᕐᒥᒃ 
ᐋᓐᓂᐊᓯᐅᖅᑎᓄᑦ ᐱᓕᕆᐊᕐᒥᒃ ᑕᐃᑯᖓ ᓄᓇᓕᓐᓄ ᐃᓕᓐᓂᐊᕐᑎᑦᑎᓗᑕ ᐋᓐᓂᐊᓯᐅᖅᑎᓂᒃ, ᐊᒻᒪᓗ 
ᑕᐃᑲᓂᖃᐃ, ᐊᓯᐊᓂᒃ ᐸᕐᓇᒍᑎᖃᓕᕐᓂᐊᖅᑐᒍᑦ ᐱᓕᕆᒍᓐᓇᕐᓗᑕ ᐃᓚᖏᐊᖅᓯᓂᕐᒥᒃ. 
 
ᑭᓯᐊᓂᓕ ᓯᕗᓂᒃᓴᑎᓐᓂ, ᖁᓚᖏᑎᐊᖅᑐᖓ ᐊᑐᖅᑕᕗᑦ ᐱᒋᐊᖅᑎᑦᑎᒍᓐᓇᖅᑐᖅ ᐅᕙᑦᑎᓐᓂᒃ, ᐊᒻᒪᓗ 
ᐱᕙᓪᓕᐊᑎᑦᑎᓂᖓᓂᒃ ᒪᑐᐃᖅᑕᐅᓗᓂ 24 ᐃᑲᕐᕋᐃᑦ ᐅᓪᓗᑦ 7-ᓄᑦ ᐊᐅᓚᑕᐅᓕᕐᓗᓂ. ᑕᐃᒪᐃᓐᓂᐊᑐᒃᓴᐅᕗᖅ. 
 
ᐊᐃᑉᐸᖓᓄᓪᓕ, ᑭᐅᖁᓂᐊᕐᕋᒃᑯᑦᐅᐃᑦᐅᐊᑦ ᐊᐱᖅᑯᑎᒥᒃ ᑕᒪᑐᒧᖓ ᑐᔪᒻᒥᖃᑦᑕᓂᕐᒧᑦ ᐊ ᖏᕐᕋᒥ ᐊᒻᒪᓗ 
ᐃᓪᓗᒃᓴᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐅᐃᑦᐅᐊᑦ. 
 
ᐅᐃᑦᐅᐊᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓂ 2004/05 ᐊᑭᑐᔪᓄᑦ ᑮᓇᐅᔭᖁᑎᑦᑎᓐᓂ, ᑐᓂᓯᓚᐅᖅᑐᒍᑦ 
$536,000 ᐱᒋᐊᖅᑕᐅᓂᐊᕐᓂᖓᓄᑦ ᓴᓇᒋᐊᖅᓯᓂᖅ. ᑕᒫᓂ ᐊᕐᕌᒍᒥ, ᐊᓯᒃᑲᓐᓂᐊᓂᒃ ᐱᑕᖃᑦᑐᒍᑦ $700,000, 
ᐊᒻᒪᓗ ᐃᖅᑲᐅᒪᑦᑎᐊᕐᕈᒪ, ᑕᑯᓗᓂ ᓇᓪᓕᐊᒃ ᐊᕐᕌᒍ ᐱᒻᒪᕆᐅᒻᒪᖔᖅ, ᑕᒫᓂ ᐊᕐᕌᒍᒥ ᑭᖑᓪᓕᖅᐹᓂᒃ 
ᐱᖁᑎᑖᖅᐸᑕ ᐱᐊᓂᒃᓯᒍᓐᓇᓕᕐᓗᑎᒃ ᓴᓇᔭᒋᐊᖅᑕᐅᔪᒥᒃ ᐃᓪᓗᒧᑦ ᒪᐃᕈᓐᓇᕋᔭᕐᒪᑦ ᑭᖑᕙᖏᑦᑐᒃᑯᑦ, ᑭᓯᐊᓂᓕ 
ᒫᓐᓇᐅᔪᖅ...ᐅᑯᐊᓕ ᐅᖃᐅᔾᔨᔪᑦ ᐅᕙᓐᓂᒃ ᑎᑎᕋᐅᔭᖅᑕᐅᓂᖓ ᐱᓕᕆᐊᖑᔪᖅ ᓴᓇᔭᐅᓂᒃᓴᖓᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᐸᓚᐃᔅ ᐊᒻᒪᓗᐅᐃᑦᐅᐊᑦ. ᐸᓚᐃᔅ ᐅᖃᖅᑲᐅᒻᒪᑦ 
ᓇᔪᒐᒃᓴᖏᑦ ᐋᓐᓂᐊᓯᐅᖅᑏᑦ, ᑭᓯᐊᓂᓕ ᐅᖃᖅᐸᓚᐃᖅᑲᐅᒻᒪᑦ  

ᓯᑕᒪᓂᑦ ᐋᓐᓂᐊᓯᐅᖅᑎᖃᕐᓂᐊᕐᒪ ᐃᖃᓗᒃᑑᑎᐊᕐᒥ. ᓇᒥᓕ ᐃᓪᓗᖃᖅᑎᑕᐅᓂᕐᒪᑕ ᓘᑖᑦ ᐃᖅᑲᓇᐃᔭᕐᓂᐊᖅᑐᑦ 
ᐋᓐᓂᐊᕕᒻᒥ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐸᓚᐃᔅ. 
 
ᐸᓚᐃᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛᖃᐃ ᓂᕆᐅᑦᑐᒍᑦ ᑕᐃᑯᖓ ᑎᑭᐅᑎᒍᑦᑕ ᓇᓂᓯᒍᓐᓇᓂᐊᖅᑐᒍᑦ 
ᓇᔪᕋᔅᓴᖏᓐᓂᒃ ᑐᔪᒻᒥᓂᒃᑯᓘᓐᓃᑦ ᐊᖏᕐᕋᕆᔭᐅᔪᓂ ᐅᕝᕙᓘᓐᓃᑦ ᐃᓪᓗᓕᕆᔨᒃᑯᓐᓂᑦ ᐱᓕᕆᖃᑎᖃᕐᓗᑕ 
ᑕᒪᑐᒧᖓ. 
 
ᐱᓇᓱᐊᕆᐊᖃᕐᓂᐊᖅᑕᕗᑦ, ᖃᐅᔨᒪᓇᖅᑐᖅ, ᑭᓯᐊᓂᓕ, ᐃᑲᔪᖅᑐᖅᑕᐅᓂᖓᓄᑦ ᐊᒻᒪᓗ ᐱᓕᕆᖃᑎᖃᕐᓂᕆᔭᕗᑦ 
ᐱᓕᕆᕕᐅᔪᓂᒃ, ᐅᑉᐱᕈᓱᒃᑐᖓ ᑲᒪᒋᔪᓐᓇᓛᕋᑦᑎᒍ ᑕᒪᓐᓇ ᐱᓇᓱᐊᕆᐊᖃᕐᓂᕆᓛᖅᑕᕗᑦᑕᐅᖅ. 
 
ᓇᓗᓇᖏᑦᑐᒥᒃ ᑭᐅᔾᔪᑎᖃᖏᑦᑐᖓ ᑭᓯᐊᓂᓕ ᐊᓯᖏᑎᑐᑦ ᐱᓇᓱᐊᖅᐸᑦᑕᕗᑦ ᐱᒋᐊᓕᓚᐅᖅᓯᒪᒐᑦᑕ 
ᑐᔪᒻᒥᕕᓐᓄᑦ, ᖃᓄᖅᑑᕈᑎᖃᕈᓐᓇᖃᑦᑕᖅᓯᒪᔪᒍᑦ ᑕᒪᒃᑯᓂᖓ ᐃᓱᒫᓘᑎᒋᔭᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᑕᖅ. ᖁᔭᓐᓇᒦᒃ, ᐸᓚᐃᔅ. ᐊᒥᓱᑲᓪᓚᓐᓄᑦ ᑭᐅᔭᐅᓇᓱᖃᑦᑕᖅᓯᒪᒐᒪ 
ᒪᓕᒐᓕᐅᖅᑎᐅᓪᓗᖓ. ᒪᐃᔭᐅᑎᓪᓗᖓᓕ, ᐅᑎᖅᑕᖃᑦᑕᓚᐅᖅᓯᒪᒐᒪ ᒥᓂᔅᑑᓚᐅᖅᓯᒪᔪᒧᑦ ᐋᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᒃᑯᓐᓄᑦ ᐊᒻᒪᓗ ᐱᓕᕆᔨᖏᓐᓄᑦ ᐱᓕᕆᕕᐊᓂ, ᐊᓕᐊᓇᐃᒍᓱᑉᐳᖓᓕ 
ᐋᖅᑭᒃᑕᐅᕙᓪᓕᐊᓕᑕᐃᓐᓇᕐᒪᑦ. 
 
ᖃᐅᔨᒋᐊᖅᕕᓪᓗᐊᑕᐅᒐᒪ ᐃᖃᓗᒃᑑᑦᑎᐊᑉ ᒪᐃᔭᖓᓄᑦ ᐅᓪᓗᒥᒻᒪᕆᐅᔪᖅ ᖃᕋᓴᐅᔭᒃᑯᑦ ᑎᑎᕋᖃᑦᑕᖅᑐᖅ 
ᑐᓴᕆᐊᕈᑎᑕᖃᓕᕐᒪᖔᕐᒪ ᑐᓴᖅᑎᑎᔾᔪᑎᒋᔪᓐᓇᑕᓐᓂᒃ ᖃᖓᒃᑯ ᐃᓪᓗ ᒪᑐᐃᕋᔭᕐᒪᖔᖅ, ᖃᖓᒃᑯᑦ 
ᐃᖅᑲᓇᐃᔭᖅᑎᓯ ᐊᒻᒪᓗ ᐋᓐᓂᐊᓯᐅᖅᑎᓯ, ᐊᒻᒪᓗ ᐃᓪᓗᖃᑦᑎᑕᐅᒐᔭᕐᒪᖔᑕ, ᓘᑦᑖᓪᓗ. 
 
ᒪᓕᒐᓕᐅᖅᑎ ᐊᒻᒪᓗ ᒪᐃᔭ ᐊᐱᖅᓱᖃᑦᑕᓕᖅᑎᓪᓗᒍ. ᐅᕙᒍᑦ ᖃᐅᔨᒪᒋᐊᖃᕋᓗᐊᖅᑎᓪᓗᑕ ᑕᒪᒃᑯᓂᖓᓕᒫᖅ, 
ᐅᕝᕙᓘᓐᓃ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓗᑕ ᐅᖃᕈᑎᒋᓂᐊᖅᑐᒥᒃ. ᐊᔪᓐᓇᕐᒪᕆᒻᒪᑦ ᐅᕙᑦᑎᓐᓄᑦ ᐅᖃᐅᔾᔨᒋᐊᒃᓴᖅ 
ᐃᓄᓐᓂᒃ ᐃᖃᓗᒃᑑᑎᐊᕐᒥ ᖃᓄᐃᓕᐅᕐᓂᐅᔪᒧᑦ ᑐᑭᓯᒋᐊᕈᑎᖃᖖᒋᒃᑯᑦᑕ. 
 
ᑕᑯᖃᑦᑕᖅᑐᑦ ᐱᐅᔪᒻᒪᕆᒻᒥᒃ ᓄᑖᒥᒃ ᐃᓪᓗᒥᒃ ᓇᑉᐸᖅᑕᐅᕙᓪᓕᐊᔪᒥᒃ. ᕿᒥᕐᕈᒍᓐᓇᖅᓯᓚᐅᕐᒥᔭᕋ ᑕᖅᑭᐅᓚᐅᖅᑐᒥ 
ᑕᐃᑲᓃᑎᓪᓗᒋᑦ ᓯᕗᓕᖅᑎ ᐊᒻᒪᓗ ᐊᖓᔪᖅᑳ ᐊᒡᓗᒃᑲᑦ. ᐱᐅᔪᐊᓗᒃ ᐃᓪᓘᑉ ᐃᓗᐊ. ᐱᓕᕆᕕᐅᓂᐊᖅᑐᖅ 
ᐱᐅᓚᕆᑦᑐᓂᒃ ᐊᕕᑦᑐᖅᓯᒪᔪᓄᑦ, ᑭᓯᐊᓂᓕ, ᐃᓄᖏᑦ ᐃᖃᓗᒃᑑᑦᑎᐊᑉ ᐊᒻᒪᓗᖃᐃ ᕿᑎᕐᒥᐅᓗᒃᑖᒥ 
ᑐᓴᕈᒪᑦᑎᐊᖅᑐᑦ ᑭᓱᓂᒃ ᐱᓕᕆᐊᖑᔪᓂᒃ ᒪᑐᐃᖅᑕᐅᓂᖓᓄᑦ ᐃᓪᓘᑉ ᐊᒻᒪᓗ ᖃᓄᐃᑦᑐᓂᒃ 
ᐱᔨᑦᑎᕈᑎᖃᓛᕐᒪᖔᖅ. 
 
ᐃᓱᒪᓪᓗᖓ ᐃᓄᓐᓄᒃ ᑐᓴᐅᒪᑎᑦᑎᔭᕆᐊᖃᒻᒪᕆᓐᓂᐊᕋᑦᓯ ᐊᒻᒪᓗ ᓄᓇᓕᓐᓅᕐᓗᓯ ᐊᒻᒪᓗ ᐃᓘᓇᖏᑦ 
ᓇᓗᓇᐃᖅᓯᕕᒋᓗᒋᑦ ᒪᐃᔭᖏᓐᓄᑦ ᐊᒻᒪᓗ ᑲᑎᒪᔨᖏᓐᓄᑦ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ 
ᓇᒥᑐᐃᓐᓇᖅ ᓄᓇᓕᓐᓃᑦᑐᓄᑦ ᐊᒻᒪᓗ ᐃᓄᓐᓄᑦᑕᐅᖅ. ᓴᓇᒐᑦᑕ ᐃᓪᓗᒥᒃ, ᒪᑐᐃᕐᓂᐊᕐᕋᑦᑎᒍ. ᐃᒪᓐᓇ ᑕᕝᕙ 
ᐱᕚᓕᑎᑦᑎᓂᐊᖅᑐᖅ ᐋᓐᓂᐊᖅᑐᓕᕆᓂᕐᒧᑦ ᓄᓇᒋᔭᑦᑎᓐᓂ. 

ᐃᓚᖏᑦ ᐃᓄᐃᑦ ᔨᐊᓗᓇᐃᒨᖃᑦᑕᕈᒪᒐᔭᖅᑐᖅᓴᐅᒧᑦ, ᑭᓯᐊᓂᓕ ᓇᓗᓇᐃᖅᓯᒍᕕᑦ ᐊᑲᐅᓂᖅᓴᐅᒐᔭᕐᓂᖓᓂᒃ 
ᐃᖃᓗᒃᑑᑎᐊᕐᒨᖔᖅᐸᑕ ᐃᑲᔪᕐᓂᖃᒻᒪᕆᒃᑲᔭᖅᑐᖅ. ᖁᓅᕐᒥᐸᓗᒃᑲᒪ ᑐᓴᒐᑦᓴᓪᓚᕆᒻᒥᒃ. ᑕᐃᒪᓐᓇ 
ᐊᐅᓚᒍᒪᖏᒃᑲᓗᐊᖅᑐᒍᑦ ᑲᑐᔾᔨᖃᑎᒌᖑᓗᑕ, ᑭᐅᔾᔪᑎᓪᓚᑦᑖᖃᖏᓪᓗᑕ. 
 
ᖁᔭᓕᑦᑎᐊᕋᓗᐊᕈᓐᓇᖅᑐᖓ ᐃᓚᖏᑦ ᐱᓇᓱᐊᖅᑕᓯ ᑕᒪᑐᒧᖓ. ᐅᕗᙵᕈᒪᖅᑲᐅᓪᓗᖓ ᒪᑉᐱᖅᑐᒐᕐᒧᑦ ᕼ-14 
ᐅᑯᓇᓂ ᑮᓇᐅᔭᐃᑦ ᓇᓚᐅᒃᑖᖅᑕᐅᓯᒪᔪᖏᓐᓂ ᐊᒻᒪᓗ ᑐᓴᕆᐊᕐᓗᖓ ᐃᓚᖏᓐᓂᒃ ᐊᐱᖅᑯᑎᐅᓯᒪᔪᓂᒃ 
ᒪᓕᒐᓕᐅᖅᑎᐅᖃᓐᓄᑦ ᖃᖏᖅᖠᓂᕐᒥᐅᑕᐅᑉ ᑕᐃᒃᓱᒧᖓ ᑮᓇᐅᔭᐃᑦ ᑲᓇᑕᒥ ᐋᓐᓂᐊᖅᑐᓕᕆᔨᒃᑯᓃᖔᖅᓯᒪᔪᖅ, 
ᐅᖃᐅᓯᐅᓯᒪᔪᖅ ᐃᒥᐊᓗᒻᒧᑦ ᐊᒃᑐᖅᑕᐅᓯᒪᔪᑦ ᓄᑕᕋᐃᑦ ᐱᓕᕆᐊᖑᔪᒧᑦ.  
 
ᐃᓱᒪᑐᐃᓐᓇᖅᑐᖓ ᐊᖓᔪᖅᑳ ᓇᓗᓇᐃᖅᓯᒍᓐᓇᕐᒪᖔᖅ ᐅᕙᓐᓄᑦ ᐊᒻᒪᓗ ᒪᓕᒐᓕᐅᖅᕕᒻᒧᑦ ᖃᓄᑎᒋᑦ 
ᐱᒻᒪᕆᐅᓂᖃᕐᒪᖔᖅ ᐊᑲᐅᖏᓕᐅᕈᑎᐅᔪᖅ ᓄᑕᕋᐃᓐ ᐊᒃᑐᖅᑕᐅᓯᒪᔪᑦ ᐃᒥᐊᓗᖕᒧᑦ ᓄᓇᕗᒻᒥ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓯᒪᖏᑦᑐᖓ ᓈᓴᐅᑎᖏᓐᓂᒃ ᑭᓯᐊᓂᓕ 
ᖃᐅᔨᒪᓪᓗᖓ ᐆᑦᑐᕋᐅᑎᒥᒃ ᐱᓕᕆᔪᖃᑦᑐᖅ. ᐱᓕᕆᐊᖑᔪᑦ ᑖᒃᑯᓄᖓ ᐃᒥᐊᓗᒻᒧᑦ ᐊᒃᑐᖅᑕᐅᓯᒪᕙᑦᑐᐃᑦ ᓄᑕᕋᑦ. 
ᖁᓪᓗᖅᑑᒦᓐᓂᐊᖅᑐᑦ. ᑭᓯᐊᓂᓕ ᐃᓚᖓ ᐱᓕᕆᔨᒪ ᐃᓚᓯᒋᐊᕈᒪᑐᐃᓐᓇᕆᐊᓕᒃ ᐅᖃᐅᓯᕆᕋᑖᖅᑕᓐᓄᑦ. ᐸᓚᐃᔅ, 
ᑭᐅᖁᒍᓐᓇᕈᒃᑯ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐸᓚᐃᔅ. 
 
ᐸᓚᐃᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳ ᓱᓕᕙᓪᓚᐃᔪᖅ. ᐋᖅᑭᒃᓯᓯᒪᔪᒍᑦ ᐆᑦᑐᕋᐅᒥᒃ ᖁᓪᓗᖅᑑᒥ 
ᓂᕆᐅᒃᑐᑕ ᐆᑦᑐᕋᐅᑎᐅᔪᑦ ᐱᐊᓂᒃᑕᐅᑉᐸᑦ ᐊᑐᖅᑕᐅᓕᖅᑭᒍᓐᓇᕐᓂᐊᕐᒪᑦ ᐊᓯᖏᓐᓂᒃ ᓄᓇᓕᓐᓂ. 
 
ᐃᓱᒪᓪᓗᑕ ᐊᒃᓱᐊᓗᒃ ᑲᔪᓯᑦᑎᐊᖅᑐᒃᑯᑦ ᐱᓕᕆᐊᖑᓇᓱᐊᖅᓯᒪᒻᒪᑦ. ᑐᕌᖓᓂᖃᕐᒪᑦ ᐊᒥᓱᓄᑦ ᐃᓄᓐᓄᑦ 
ᐊᒃᑐᖅᑕᐅᓯᒪᔪᓄᑦ ᐃᒥᐊᓗᒃᒧᑦ ᓄᑕᕋᐃᑦ, ᐱᐅᔪᒥᒃ ᓈᓴᐅᑎᑕᖃᖏᑦᑐᖅ ᒫᓐᓇᐅᔪᖅ ᐊᑐᐃᓐᓇᐅᔪᒥᒃ ᓄᓇᕗᒻᒥ 
ᐱᑦᔪᑎᖃᑦᑐᑎᒃ ᖃᐅᔨᓴᖅᑐᖃᕆᐊᖃᕐᓂᖓᓂᒃ ᐊᒃᑐᖅᑕᐅᓯᒪᒍᓐᓇᖅᑐᓕᒫᓂᒃ ᐃᓄᓐᓂᒃ 
ᐱᓇᓱᐊᒃᑲᓐᓂᕆᐊᖃᑦᑐᒋᔭᕗᑦ. 
 
ᑕᒪᓐᓇᓕ ᐱᓕᕆᕕᑦᑕ ᐱᓕᕆᐊᕆᓯᒪᔭᖓ ᐊᑐᕋᔅᓴᒥᒃ ᐱᕙᓪᓕᐊᑎᑦᑎᓪᓗᑐᑎᒃ. ᐊᑐᐃᓐᓇᖅᑕᖃᑦᑐᖅ 
ᐊᑐᖅᑕᐅᒍᓐᓇᖅᑐᒥᒃ ᐊᑐᖅᑕᐅᒐᔪᒃᑐᒥᒃ ᑲᓇᑕᒥ. ᑐᑭᓯᐅᒪᓂᕋᓕ ᐃᖅᑲᓇᐃᔭᖅᑎᒥᒃ ᑖᓐᓇ 
ᐊᑐᖅᑕᐅᑦᑎᐊᕐᕈᓐᓇᕋᔭᖏᒻᒪᑦ ᑕᒫᓂ ᐱᑦᔪᑎᒋᓪᓗᒍ ᐱᑕᖃᕆᐊᖃᕋᔭᕐᒪᑦ ᖃᐅᔨᒪᔾᔪᑎᓂᒃ ᐊᒻᒪᓗ 
ᐋᖅᑭᒋᐊᖅᑕᐅᓯᒪᓪᓗᓂ ᐅᕝᕙᓐᓃ� ᐋᖅᑭᒃᑕᐅᓯᒪᓪᓗᓂ ᐊᑐᖅᑕᐅᓂᐊᕐᓗᓂ ᓄᓇᕗᒻᒥ. 
 
ᖃᐅᔨᒪᔭᓐᓂᓪᓕ ᒫᓃᒐᔪᒃᑐᖅ ᐊᑕᐅᓯᖅ 1000-ᖑᔪᓂ ᑲᓇᑕᒥ, ᑖᓐᓇᓕ ᑕᐃᒪᓐᓇᐅᓲᑦ ᓱᕈᓰᑦ 
ᐊᒃᑐᖅᑕᐅᓯᒪᓱᒋᔭᐅᔪᑦ ᐃᒥᐊᓗᖕᒧᑦ ᐊᒻᒪᓗ ᓇᑦᔨᐅᖑᓪᓗᑎᒃ. ᐊᐱᖅᑯᑎᒐᓕ ᐅᖃᕋᔭᖅᑐᖓ ᐱᑕᖃᖃᑦᑕᖅᑐᐃᑦ 
ᖁᑦᑎᓂᖅᓴᐅᔪᑦ ᑕᒫᓂ ᐊᓯᖏᓐᓃᑦᑐᓄᑦ ᓄᓇᓕᓐᓄ ᑭᓯᐊᓂᓗ ᑕᒪᓐᓇ ᓇᓗᓇᐃᕈᓐᓇᔾᔮᙱᑕᕋ ᒫᓐᓇ 
ᐱᓚᐅᕐᓗᒋᑦ ᑭᓯᐊᓂ ᖃᐅᔨᓴᕈᑎᐅᔪᑦ ᐊᒻᒪᓗ ᐱᓕᕆᒍᓐᓇᖅᓯᒐᔭᕋᑦᑕ ᖃᐅᔨᓴᖅᑕᐅᖃᑦᑕᓚᐅᖅᓯᒪᔫᒐᓗᐊᑦ 
ᑲᔪᓯᑎᓪᓗᒋᑦ ᒪᕐᕉᒃ ᐱᖓᓱᓪᓘᓐᓃᑦ ᐊᕐᕌᒎᓛᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ, ᐸᓚᐃᔅ. ᑕᒪᓐᓇ ᑎᒥᒧᑦ ᐋᓐᓂᐊᖑᓱᒋᒐᒃᑯ 
ᑐᓴᐅᒪᓇᓗᐊᖅᐸᒐᓂᓗ ᑕᒫᓂ ᓄᓇᕘᒥ ᑭᓱᑭᐊᖅ ᐱᔾᔪᑎᒋᓪᓗᒍ. ᖃᐅᔨᒪᔪᖓ ᒪᕐᕉᒃ ᐊᕐᕌᒎᓚᐅᖅᑑᓐᓂᒃ ᔫᑳᓐ-ᒥᒃ 
ᑕᒪᓐᓇ ᐱᔾᔪᑎᓪᓚᕆᐊᓘᓚᐅᖅᓯᒪᒻᒪᑦ ᒐᕙᒪᒃᑯᖏᓐᓄᑦ ᐊᒻᒪᓗ ᐋᓐᓂᐊᕕᒻᒥ ᐃᖅᑲᓇᐃᔭᖅᑎᓄᑦ, ᐊᒻᒪᓗ ᑕᒫᓂ 
ᐱᕙᓪᓕᐊᓂᖃᖅᐸᓪᓚᐃᓕᖅᑐᓂᓗ ᑕᒪᓐᓇ ᖃᐅᔨᒪᔮᕆᔭᐅᓂᖅᓴᐅᓕᕐᓗᓂ ᑎᒥᒧᑦ ᐋᓐᓂᐊᓂᐅᒋᐊᖓᓂᒃ, ᐊᒻᒪᓗ 
ᑕᒪᓐᓇ ᐃᓄᓐᓄᑦ ᑐᓴᐅᒪᔭᐅᓕᖅᑎᑕᐅᓗᓂ ᑕᒪᓐᓇ ᑲᒪᒋᔭᐅᔪᓐᓇᑦᑎᐊᖁᓪᓗᒍ. 
 
ᑕᒫᓂᓕ ᓄᓇᕗᒻᒥ ᑕᒪᓐᓇ ᑲᒪᒋᒋᐊᖃᖅᐸᓪᓚᐃᓕᖅᑕᕗᑦ. ᐱᒡᒐᓇᕕᐅᑎᒻᒪᑦ ᖃᐅᔨᓇᓱᐊᖅᑐᒋᑦ 
ᖃᑦᑎᓚᑦᑖᖑᒐᓱᐊᕐᓗᒪᖔᑕ, ᑭᓯᐊᓂᓕ ᑐᓴᑲᒻᒪᑦᑎᐊᓘᕙᓕᕋᑦᑕ ᓱᕈᓯᓛᓂ ᖁᑦᑎᓂᖅᐹᓂᓗ ᐃᓕᓐᓂᐊᖅᑐᓂᒃ 
ᐊᒥᓱᒻᒪᕆᐅᒻᒪᑕ ᐃᓕᑦᑎᕇᓕᖅᑐᑦ. ᑕᒪᓐᓇ ᓇᓗᓇᐃᒃᑯᑕᐅᓲᖑᒻᒥᒻᒪᑕ ᐃᒥᐊᓗᒻᒧᑦ ᐊᑦᑐᖅᑕᐅᓯᒪᒪᒻᒪᑕ 
ᓇᔾᔨᐊᖑᓪᓗᑎᑦ ᐊᓈᓇᖏᑦ ᐃᒥᐊᓗᖃᑦᑕᖅᑐᒥᓂᐅᑎᓪᓗᒋ.  
 
ᕿᒥᕐᕈᖁᓪᓚᕆᓐᓂᐊᓕᖅᐸᒃᑲ ᐱᓕᕆᕝᕕᓯ ᑕᒪᔅᓱᒥᖓ ᐊᒻᒪᓗ ᐱᓕᕆᐊᕆᔭᐅᖏᓐᓇᕐᓂᐊᕐᓗᓂ. ᖃᐅᔨᒪᔪᖓ 
ᒥᓂᔅᑕᐅᔪᖅ ᑕᒪᒃᑯᓂᖓ ᐱᓕᕆᓂᐊᕐᒪᑦ ᐊᑐᕐᓗᓂᒋᑦ ᐊᑐᖅᑐᒃᓴᖏᑦ ᖃᐅᔨᔭᒃᓴᐅᓪᓚᕆᑉᐳᖅ ᑐᓂᓯᔭᐅᕙᒻᒪᑕ 
ᑲᓇᑕᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᖁᕐᓗᖅᑑᒥ ᖃᐅᔨᓵᒥᓂᐅᔪᑦ ᓂᕆᐅᓐᓂᖃᑦᑎᐊᖅᐳᖓ 
ᑕᑯᑦᑎᐊᓛᕐᓗᒋᑦ. 
 
ᑕᕝᕙᓂᒃᓴᐃᓐᓇᖅ ᒪᑉᐱᒐᕐᒥ, ᐊᓪᓕᕐᒥᒃ, ᑲᓇᑕᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐋᐅᓪᓛᖅᐸᓪᓕᐊᑎᓪᓗᒋᑦ ᑮᓇᐅᔭᓂᒃ ᓴᓂᕐᕙᐃᓯᒪᒻᒪᑕ, ᐊᒻᒪᓗ ᑕᒪᒃᑯᐊ ᐊᒥᓲᓂᖏᑦ 
ᖃᑦᑏᓐᓇᕈᕆᐊᖅᓯᒪᓂᖃᖅᑐᒻᒪᕆᐅᓪᓗᑎᒃ ᑕᕝᕙᙵᓕᓴᐃᑦ 2004-2005-ᖑᑎᓪᓗᒍ ᑕᕝᕗᖓ 2005-2006-ᒧᑦ, 
$2 ᒥᓕᐊᖑᔮᕐᒪᑕᐅᑯᐊ. ᐱᔾᔪᑎᖃᖅᐸᑦ ᓱᒻᒪᑦ ᑕᒪᒃᑯᐊ ᖃᑦᑏᓐᓇᕈᕆᐊᖅᑕᐅᓂᕐᒪᖔᑕ? ᒥᓂᔅᑕᐅᔫᑉ ᑕᒪᓐᓇ 
ᓇᓗᓇᐃᔭᑲᐃᓐᓇᕈᓐᓇᖅᐸᐅᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᕖᑦᕘᔅ ᑭᐅᑎᓐᓂᐊᕋᒃᑯ ᑖᔅᓱᒧᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᐃᑦᐅᐊᑦ. 
 
ᐅᐃᑦᐅᐊᑦ: ᖁᔭᓐᓇᒦᒻᒪᕆᐊᓗᒃ, ᐃᒃᓯᕙᐅᑕᖅ. ᐱᔾᔪᑎᒋᔭᖏᑦ ᑕᒪᒃᑯᐊ ᖃᑦᑏᓐᓇᕈᕆᐊᖅᑕᐅᓯᒪᒻᒪᑕ ᑕᑯᔭᑎᑦ 
ᑮᓇᐅᔭᖃᖅᑎᑕᐅᒻᒪᑕ ᒐᕙᒪᑐᖃᒃᑯᓐᓄᑦ. 
 
ᑕᒪᓐᓇ ᐊᐅᓪᓛᕐᓂᕐᒧᑦ ᑮᓇᐅᔭᖃᖅᑎᑕᐅᓂᖏᑦ ᒪᕐᕈᑐᐃᓐᓈᓐᓄᒃ ᐊᕐᕌᒎᓐᓄᒃ ᐊᑐᖅᑕᐅᓂᐊᔪᒻᒪᑕ ᐅᕝᕙᓘᓐᓃᑦ 
ᒪᕐᕉᓐᓄᖅᑲᐃ ᐱᖓᓱᓄᓪᓗᑭᐊ ᐊᕐᕌᒍᓄᑦ, ᑭᓯᐊᓂᓕ ᑕᒪᒃᑯᐊ ᐊᑐᖅᑕᐅᖃᑦᑕᖅᓯᒪᒻᒪᑦ ᐊᔾᔨᒌᙱᑦᑐᓄᑦ 
ᑮᓇᐅᔭᓕᕆᓐᓇᑉ ᐊᕐᕌᒍᖓᓄᑦ ᐊᒻᒪᓗ ᑐᑭᓯᐅᒪᒐᒪ ᑕᒪᐃᓐᓂᓕᒫᖅ ᐊᑕᐅᓯᕐᒧᑦ ᑮᓇᐅᔭᓕᕆᓐᓇᑉ 
ᐊᕐᕌᒍᖓᓘᖓᙱᒻᒪᑕ ᐊᑐᖅᑕᐅᖃᑦᑕᕐᓂᖏᓐᓄᑦ ᐊᕐᕌᒍᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐲᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐃᖅᑲᓇᐃᔮᕆᓪᓗᒍ ᐸᐃᑉᐹᖃᕐᓇᕕᐅᑎᒻᒪᑦ, ᐃᓪᓗᕈᓯᓕᒫᖅ ᐸᐃᑉᐹᓂᒃ 
ᑕᑕᒍᓐᓇᒻᒪᕆᑉᐸᓪᓚᐃᔪᖅ, ᑭᓯᐊᓂ ᓯᐊᕐᒪᖅᑎᒐᒃᓴᐅᙱᒻᒪᕆᑦᑐᑦ. ᕿᓄᐃᓵᕐᓗᓯ ᐅᑕᖅᑭᑲᐃᓐᓇᕆᔅᓯᒃ, 
ᐃᒃᓯᕙᐅᑕᖅ, ᐃᓱᒪᓚᐅᖅᑐᖓ ᓄᑎᖅᐸᓪᓕᐊᓂᖅ ᓯᕗᓪᓕᐅᔾᔭᐅᑎᑕᐅᒋᐊᖃᕐᓂᕐᒪᑦ 2004-05-ᖑᑎᓪᓗᒍ. 
 
ᖃᐅᔨᔪᒪᔪᖓ ᑕᐃᒫᒃᓴᐃᓐᓇᐅᒻᒥᒻᒪᖔᑕ ᑕᕝᕙᓂ ᒪᑉᐱᒐᖓᓂᒃ H-24-ᒥ ᑕᕝᕙᓂ ᐱᓕᕆᓂᕐᒧᑦ ᐸᕐᓇᒍᑎᔅᓯᓐᓂᒃ. 
ᖃᐅᔨᒪᙱᑦᑐᖓ ᐊᔾᔨᓴᐃᓐᓇᕆᒐᔭᕐᒪᖔᒍ, ᑭᓯᐊᓂ ᒥᓂᔅᑕᐅᔫᑉ ᓇᓗᓇᐃᔭᑲᐃᓐᓇᖅᐸᒍ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐸᕋᐅᓐ ᐅᕝᕙᓘᓐᓃᑦ ᐸᓚᐃᔅ. ᐸᓚᐃᔅ. 
 
ᐸᓚᐃᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᑉᐳᖓ; ᑕᒪᒃᑯᐊ ᒪᑉᐱᒐᖏᑦ ᐊᔾᔨᒋᕙᙱᒻᒪᒋᑦ ᐱᓕᕆᐊᓄᑦ ᐸᕐᓇᒍᑎᐅᔪᑦ, 
ᑕᐃᒪᐃᒻᒪᑦ ᑕᕝᕙᓂᒃᓴᐃᓐᓇᖅ ᒪᑉᐱᒐᕐᒦᑉᐸᙱᑉᐳᒍᑦ ᖃᐅᔨᒋᐊᕐᕕᖃᕋᓱᐊᓕᕋᓗᐊᕋᐃᒐᑦᑕ. ᑭᐅᑐᐃᓐᓇᕐᓗᒍ, 
ᐋᒡᐱᒃᓯᕙᐅᑕᖅ (ᑐᓵᔨᒃᑯᑦ): ᑕᒪᒃᑯᐊ ᐊᔾᔨᒌᙱᑦᑑᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐋᖅᑭᒋᐊᑐᐃᓐᓇᙳᓱᓕᖅᐸᕗᑦ ᐅᐊᑦᑎᐊᕈᒃᑲᓐᓂᖅ, ᑭᓯᐊᓂᓕ 
ᒥᓂᔅᑕᐅᔪᖅ ᐊᐱᕆᔪᒪᑐᐃᓐᓇᕋᑖᖅᑕᕋ ᐊᒻᒪᓗ ᐸᓚᐃᔅ; Hᐊᒻᒪᓚᒃᑯᑦ ᑲᑎᒪᑎᓪᓗᒋᑦ ᐅᐸᒃᑲᔅᓯᒃᑯ 
ᐊᐅᔭᐅᓚᐅᖅᓯᒪᔪᖅ, ᑕᒪᒃᑯᐊ ᖄᖓᒍᒃᑲᓐᓂᖅ ᐅᖃᐅᓯᖃᕋᔅᓯᒃ 20,000 ᖃᖓᑦᑕᐅᑎᐅᔪᓄᑦ ᐊᒻᒪᓗ 60,000 
ᐃᒡᓕᓄᑦ, ᐅᖃᒃᑲᓐᓂᓚᐅᖅᓯᒪᒻᒥᒐᔅᓯᒃ ᐃᓄᒻᒥᒃ ᐊᑕᐅᓯᕐᒥᒃ ᐱᓕᕆᔨᖃᕋᔅᓯᒃ 480-ᐅᔪᓂᒃ ᑳᓐᑐᕌᒃᑦ-ᓂᒃ ᑲᒪᔨᐅᔪᒥᒃ, 
ᑕᒪᓐᓇ ᓱᓕᕙ? ᐊᑕᐅᓯᑐᐊᕐᒥᒃ ᐃᓄᒻᒥᒃ ᐱᓕᕆᔨᖃᖅᐱᓯᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐸᓚᐃᔅ. 
 
ᐸᓚᐃᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇᐸᓗᓐᓂᒃ, ᓇᓚᐅᒃᑖᑐᐃᓐᓇᕐᓗᖓ, 450-ᓂᒃ 500-ᓄᑦ ᑳᓐᑐᕌᒃᑦ-
ᖁᑎᖃᖅᑐᒍᑦ ᐊᒻᒪᓗ ᐃᑲᔫᓯᐊᕐᓄᑦ ᐊᖏᕈᑎᓂᒃ ᐱᓕᕆᕝᕕᑦᑕ ᑲᒪᒋᕙᑦᑐᓂᒋᑦ, ᐊᒻᒪᓗ ᒫᓐᓇᒧᑦ ᑎᑭᑦᑐᒍ, ᑕᒪᓐᓇ 
ᐊᓯᔾᔨᖁᒥᓇᓛᖅᑑᒐᓗᐊᖅ ᓯᕗᓂᒃᓴᑦᑎᐊᑦᑎᓐᓂᒃ ᑕᒪᒃᑯᐊ ᑮᓇᐅᔭᖅᑐᕈᑎᒃᓴᕗᑦ ᐊᖏᖅᑕᐅᑉᐸᑕ, ᐊᑕᐅᓯᕐᒥᒃ 
ᐃᓄᒻᒥᒃ ᐱᓕᕆᔨᖃᖅᐳᒍᑦ ᐊᐅᓚᑦᑎᕙᑦᑐᓂᓗ ᑳᓐᑐᕌᒃᑦ-ᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᒻᒪᖓ ᖁᔭᓕᕗᖓ. ᑖᓐᓇ ᑮᓇᐅᔭᖁᑎᒃᓴᐃᑦ ᐊᖏᖅᑕᐅᑉᐸᑦ 
ᑕᑯᓐᓇᖑᐊᖅᑭᑦ ᐃᖅᑲᓇᐃᔭᖅᑎᑖᕐᓗᑎᑦ ᐃᓚᖏᓐᓂᒃ ᐃᓐᓄᓂᒃ ᑲᒪᒋᔭᖃᕐᓂᐊᖅᑐᓂᒃ 500 ᑳᑦᑐᓛᓂᒃ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕐᓇᖅ ᐊᖓᔪᖅᑳ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᓂᐊᕐᕋᒃᑯᑦᐅᐃᑦᐅᐊᑦ ᑭᐅᖁᓗᒍ. 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ):ᐅᐃᑦᐅᐊᑦ. 
 
ᐅᐃᑦᐅᐊᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᑯᓐᓇᖑᐊᖅᑐᒍᓪᓕ ᐃᖅᑲᓇᐃᔭᖅᑎᑖᕆᐊᖃᕋᑦᑕ ᑳᑦᑐᓛᓄᑦ ᐊᖓᔪᖅᑳᒥᒃ 
ᖁᑦᑎᓂᓴᒃᑯᑦ ᑕᒪᒃᑯᐊ ᑳᑦᑐᓛᖑᔪᑦ ᐱᓕᕆᕕᑦᑎᓐᓂ ᐊᒥᓱᕈᑉᐸᓪᓕᐊᑐᐃᓐᓇᕐᒪᑕ. ᐃᖅᑲᓇᐃᔭᖅᑎᒋᓚᐅᖅᑕᕗᑦ 
ᑕᐃᔭᐅᖃᑦᑕᓚᐅᖅᑐᖅ ᑳᑦᑐᓛᓄᑦ ᑲᒪᔨ. ᐱᑕᖃᕆᐊᖃᑦᑐᒍᑦ ᐱᔪᓐᓇᑎᐊᖅᑐᒥᒃ ᐋᔩᖃᑎᖃᕈᓐᓇᑎᐊᖅᑐᒥᒃ. 
 
ᒫᓐᓇᐅᔪᕐᓕ, ᐅᕙᖓ, ᐅᕝᕙᓘᓐᓃᑦ ᕕᑦᑐᕐ ᑐᑐ, ᐃᑲᔪᖅᑎᖓ ᑐᒡᓕᐅᑉ ᐊᖓᔪᖅᑳᖓᑕ ᑎᒥᐅᔪᓄᑦ ᐱᔨᑦᑎᕈᑎᓄᑦ. 
ᐅᕙᒍᑦᑕᐅᖅ ᐃᓚᒋᔭᐅᓕᖃᑦᑕᖅᑐᒍᑦ ᐊᒥᓱᑎᒍᑦ ᑕᒪᒃᑯᓄᖓ ᑳᑦᑐᓛᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗᐅᐃᑦᐅᐊᑦ. ᐅᕙᓐᓄᓪᓕ ᐃᓱᒪᓇᖅᑐᖅ ᐊᑕᐅᓯᐅᒋᐊᖓᓂᒃ ᑲᒪᒋᔭᖃᖅᑐᖅ 
450 ᑕᒪᐅᖓ 500 ᑳᑦᑐᓛᓂᒃ. ᑖᓐᓇᓕ ᐊᑕᐅᓯᕐᒧᑦ ᐊᖏᓗᐊᖅᑐᐊᓗᑦ ᑲᒪᒋᔭᐅᓗᓂ ᐊᒻᒪᓗ 
ᐱᔭᕆᐊᑦᑐᐃᒍᓐᓇᖅᑐᓂᒃ ᐱᓕᕆᕕᑦᓯᓐᓄᑦ. ᑕᐃᒪᓐᓇᐃᖃᑦᑕᖅᓯᒪᕙ? ᓈᒻᒪᓴᖅᑭᑦ ᐊᑕᐅᓯᖅ ᑲᒪᒍᓐᓇᕆᐊᖓᓂᒃ 
500 ᑳᑦᑐᓛᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):ᐅᐃᑦᐅᐊᑦ. 
 
ᐅᐃᑦᐅᐊᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᖓᓂ ᑖᓐᓇ ᐃᖅᑲᓇᐃᔭᖅᑎ ᐱᒋᐊᕐᓚᐅᕐᒪᓂᒃ ᐱᓕᕆᖃᑎᖃᖅᓯᒪᔪᖅ 
ᐃᒻᒥᒃᑯᑦ ᐱᓕᕆᕕᐊᓂᕐ ᐃᖅᑲᑦᑐᐃᕕᓕᕆᔨᒃᑯᑦ. ᐋᖅᑭᒃᓯᓯᒪᔪᒍᑦ ᐊᒥᓱᓂᒃ ᐋᖅᑎᒃᓯᒪᔾᔪᑎᓂᒃ ᑳᑦᑐᓛᓄᑦ 
ᐱᑕᖃᑦᑎᓪᓗᒍ ᑐᓂᕐᕈᑎᓄᑦ ᐊᖏᖃᑎᒌᒍᑎᓂᒃ ᐊᒥᓱᑦ ᐋᖅᑭᒃᓯᒪᔾᔪᑎᐅᔪᑦ ᖃᐅᔨᓴᖅᑕᐅᖃᑦᑕᑎᓪᓗᒋᑦ 
ᐃᖅᑲᑦᑐᐃᕕᓕᕆᔨᒃᑯᑦ ᖃᐅᔨᒪᓇᓱᐊᑦᑎᐊᖅᑐᑎᒃ ᐱᓯᒪᒐᓗᐊᕐᒪᖔᑦᑕ ᒪᓕᒐᖅᑎᒍᑦ ᐊᑐᖅᑕᐅᔭᕆᐊᓕᓐᓂᒃ. 
ᐱᖃᓯᐅᔾᔨᖃᑦᑕᖅᑐᒍᑦ ᐃᓚᖏᓐᓂᒃ ᑖᒃᓱᒧᖓ, ᒪᓕᒃᑐᒍᑦ ᐱᔨᑦᑎᖅᑕᐅᔭᕆᐊᖃᕐᓂᐊᕐᓂᖓᓄᑦ.  
 
ᐋᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔮᖓᓂᒃ ᐱᔭᕆᐊᑭᓪᓕᑎᕆᓯᒪᔪᑦ ᑭᓯᐊᓂᓗ ᐱᓕᕆᐊᖃᖅᓯᒪᑦᑎᐊᖅᑐᖅ ᑖᒃᑯᓂᖓ 
ᐋᖅᑭᒃᑎᕆᓪᓗᓂ ᒪᓕᒃᑕᐅᖃᑦᑕᓕᕐᓗᑎᒃ ᐱᒡᒐᓇᖏᓂᖅᓴᐅᓂᐊᕐᒪᑕ ᑖᒃᓱᒧᖓ. ᓱᓕᕗᑎᑦ. ᐊᑕᐅᓯᕐᒧᑦ 
ᐱᔭᕆᐊᑐᔪᒻᒪᕆᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗᐅᐃᑦᐅᐊᑦ. ᖁᔭᒋᑦᑎᐊᖅᑕᕋ ᐱᓕᕆᐊᕆᖃᑦᑕᖅᑕᖏᑦ. ᐱᓯᒪᑦᑎᒐᒪ 
ᑎᑎᖅᑲᓂᒃ ᓵᓐᓂ ᑕᐃᔭᐅᔪᒥᒃ ᓂᐅᕕᕐᓂᖅ ᐊᒻᒪᓗ ᑳᑦᑐ�ᑎᑦᑎᓂᕐᒧᑦ ᐅᓂᒃᑳᖏᑦ ᑲᑎᒪᔨᕋᓛᑦ ᓴᖅᑭᑕᐅᓚᐅᑦᑐᑦ 
ᐅᓪᓗᑐᐃᓐᓇᕐᒥᒃ ᐊᖓᔪᖅᑳᖓᑕ ᓄᓇᓕᓐᓂᒃ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ. ᕿᒥᕐᕈᓯᒪᒐᒃᑯᑦ. ᐅᖃᖅᓯᒪᒻᒪᑦ, 
"ᐱᖃᓯᐅᔾᔨᖏᑦᑐᖅ LCA-ᓂᑦ, ᒪᓕᒐᓕᐅᖅᕕᒃᑯᑦ ᑳᑦᑐᓛᖏᓐᓂᒃ, ᐅᕝᕙᓘᓐᓃᑦ ᒐᕙᒪᒃᑯᑦ ᑯᐊᐳᕇᓴᖏᓐᓂᒃ." 
ᖃᓄᑭᐊᖅ ᐱᑦᔪᑎᖃᑦᑐᑎᒃ, ᐱᖃᓯᐅᔾᔨ ᖏᑦᑐᖅ ᑕᒪᒃᑯᓂᖓ ᐋᓐᓂᐊᖅᑐᓕᕆᔨᒃᑯᑦ ᑳᑦᑐᓛᖏᓂᑦᑕᐅᖅ. 
ᑕᑯᖏᑦᑎᐊᕐᕋᒪ ᐋᓐᓂᐊᖅᑐᓕᕆᔨᒃᑯᑦ ᑳᑦᑐᓛᖏᓐᓂᑦ ᑕᕝᕙᓂ. ᓇᓗᓇᐃᖅᑕᐅᒍᓐᓇᖅᑲ ᑕᒪᓐᓇ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᐃᑦᐅᐊᑦ.  
 
ᐅᐃᑦᐅᐊᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᓪᓚᕆᒍᓐᓇᖏᑕᕋ ᖃᐅᔨᒪᔭᓐᓂᒃ ᑭᓯᐊᓂ ᐊᒥᓱᓂᒃ ᑳᑦᑐᓛᖃᕋᑦᑕ 
ᓘᑖᓄᑦ. ᖃᐅᔨᒪᓪᓚᕆᖏᑦᑐᖓ ᑕᒪᓐᓇ ᐅᓂᒃᑳᕆᔭᐅᒐᔭᓂᕐᒪᖔᖅ ᐅᓂᒃᑳᒥ. ᑐᓴᕆᐊᖅᕕᐅᒐᔭᕐᓂᕈᑦᑕᓕ ᑖᒃᓱᒧᖓ 
ᑎᑎᖅᑲᒧᑦ, ᑐᓂᓯᒐᔭᓚᐅᖅᑐᒍᑦ ᐱᓕᕆᕕᒃᑯᓐᓄᑦ ᑐᒃᓯᕋᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓘᓇᑲᓴᖏᓐᓂᒃ ᐱᓕᕆᕕᐅᔪᓂᑦ; ᓴᓇᔪᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ, 
ᐊᐅᓚᑦᑎᔩᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ, ᐃᖅᑲᓇᐃᔭᖅᑐᓕᕆᔩᑦ, ᐅᖅᓱᐊᓗᓕᕆᔩᑦ, ᐱᓯᒪᔭᐃᓐᓇᑦᑎᐊᖏᑦ 
ᑕᕝᕙᓂ, ᐱᖃᓯᐅᑎᓗᒍ ᐃᓕᖅᑯᓯᓕᕆᔨᒃᑯᑦ ᐱᓕᕆᕕᖓᑦ. ᓱᒻᒪᒃᑭᐊᖅ ᐱᑕᖃᖏᑦᑐᖅ ᐋᓐᓂᐊᖅᑐᓕᕆᓂᕐᒧᑦ. 
ᐃᒻᒪᖃ ᖃᐅᔨᔭᐅᓂᖏᑦᑐᖅ ᐱᓕᕆᕕᐊᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓂᑦ. 
 
ᐅᖃᕈᒪᓪᓗᖓ ᐃᒻᒪᖃ ᐊᖓᔪᖅᑳ ᐅᖃᓪᓚᖃᑎᖃᕈᓐᓇᖅᑐᖅ ᐱᓕᕆᖃᑎᒥᓂᒃ ᑕᒪᓐᓇ ᖃᐅᔨᒋᐊᖅᑕᐅᖁᓗᒍ. 
ᑐᑭᓯᒋᐊᕈᑎᐅᒻᒪᑦ ᓴᖅᑭᑕᐅᓚᐅᖅᑐᖅ ᑲᑎᒪᔨᕋᓛᓄᑦ. ᑕᒪᓐᓇ ᑐᑭᓯᒋᐊᕈᑎᒋᔪᒪᕙᖓ ᑲᑎᒪᔨᕋᓛᑦ ᐊᖓᔪᖅᑳᒥᒃ 
ᓴᖅᑭᖅᓯᖁᔨᓪᓗᓂ ᐊᕐᕌᒍᑕᒫᖅ ᐅᕙᑦᑎᓐᓄᑦ. ᐱᒻᒪᕆᐅᕗᕐᓕ ᑐᑭᓯᒋᐊᕈᑎ. ᑭᒃᑯᑐᐃᓐᓇᕐᓄᑦ ᑐᑭᓯᒋᐊᕈᑎᐅᔪᖅ  

ᑕᐃᒪᓕ ᐃᒻᒪᖃ ᐊᖓᔪᖅᑳ ᐊᒻᒪᓗ ᐊᖓᔪᖅᑳᖑᖃᑎᖏᑦ ᑕᒪᑐᒥᖓ ᐋᖅᑭᒋᐊᖅᓯᒍᓐᓇᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ, ᐊᐱᕆᔪᓐᓇᖅᑭᒋᑦ ᐱᓕᕆᔨᖁᑎᑎᑦ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒋᐊᕈᓐᓇᑎᐊᖅᑐᖓ ᖃᓄᐃᒻᒪᑦ 
ᐱᓕᕆᕕᖓ ᐋᓐᓂᐊᖅᑐᓕᕆᔨᒃᑯᑦ ᐱᖃᓯᐅᔾᔭᐅᓯᒪᖏᒻᒪᖔᑕ ᐅᕙᓂ. ᑭᐅᑎᓐᓂᐊᖅᐸᕋ ᐸᓚᐃᔅ ᓱᒻᒪ 
ᑕᐃᒪᓐᓇᐃᒪᖔᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐸᓚᐃᔅ. 
 
ᐸᓚᐃᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᒍᓐᓇᖏᑕᕋ. ᖃᐅᔨᒪᒋᑎᐊᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᒻᒪᓯᔾᔪᔾᔭᐅᒐᕕᑦ, ᐲᑕᓴᓐ. ᑲᑦᑐᒃ. 
 
ᑲᑦᑐᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓚᐅᒃᑖᖅᑕᐅᒋᐊᙵᖅᓯᒪᔪᑦ ᕿᒥᕐᕈᓪᓗᒋᑦ, ᖃᐅᔨᒪᙱᑐᖓ ᑕᒪᓐᓇ ᐃᓕᔅᓯ 
ᐱᓕᕆᕝᕕᖓᑎᒎᖓᒻᒪᖔᑕ. ᑕᒪᓐᓇ ᐃᓗᒃᑯᑦ ᐋᓐᓂᓇᕐᒪᑦ ᐅᕝᕙᓘᓐᓃᑦ ᐊᑦᑐᖅᑕᐅᓴᕋᐃᓐᓇᖅᑑᒻᒪᑦ, 
ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᐊᖃᕐᒪᑕ. ᑕᒪᓐᓇ ᐱᓕᕆᕝᕕᓯᒎᖓᕙ ᑕᒪᒃᑯᐊ ᐃᒻᒥᓃᖅᑕᐃᓕᒪᓂᕐᒧᑦ 
ᐱᓕᕆᐊᖑᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐅᖃᐅᓯᕆᔭᐅᔪᖅ ᑖᔅᓱᒪ 
ᐅᖃᐅᓯᕆᔭᖓᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᐊᕆᕙᐅᒃ. ᑕᒪᒃᑯ ᑲᒪᒋᒋᐊᖃᖃᑦᑕᖅᑕᕗᑦ, 
ᑭᓯᐊᓂᓕ ᐸᓚᐃᔅ ᑕᒪᔅᓱᒥᖓ ᐅᖃᐅᓯᖃᑦᑎᐊᒃᑲᓐᓂᕈᓐᓇᖅᑐᖃᐃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐸᓚᐃᔅ. 
 
ᐸᓚᐃᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᒻᒪᕆᐊᓗᒻᒥᒃ 
ᐱᓕᕆᐊᖃᖃᑕᐅᒻᒪᑕ ᑕᒪᔅᓱᒪ ᐱᔾᔪᑎᖓᓂᒃ ᐃᒻᒥᓃᖅᑕᐃᓕᒪᓂᕐᒥᒃ, ᑭᓯᐊᓂᓕ ᐊᓯᖏᓐᓂᒃ 
ᐃᖅᑲᓇᐃᔭᖃᑎᖃᖅᐸᑦᑐᑎᒃ ᐱᓕᕆᕝᕕᐅᔪᓂᒃ ᒐᕙᒪᒃᑯᓐᓂᒃ, ᐊᑎᖃᖅᑎᑦᑐᑎᒍ ᐊᖓᔪᖅᑳᑦ ᖃᓄᐃᑦᑕᐃᓕᖁᓇᒋᑦ 
ᑲᑎᒪᔨᕋᓛᖃᖅᑐᒍᑦ ᑕᒪᐃᓐᓂ ᒥᓂᔅᑕᑉ ᑐᖏᓕᓕᒫᖏᑦ ᑲᑎᒪᔨᕋᓛᕆᔭᐅᓪᓗᑎᒃ. 
 
ᐊᒻᒪᓗ ᑕᒫᓂ ᐊᕐᕌᒍᑎᓐᓂᒃ ᐱᓕᕆᕝᕕᓕᒫᑦ ᒐᕙᒪᒃᑯᓐᓂᒃ ᐊᐱᕆᔭᐅᓚᐅᖅᓯᒪᒻᒪᑕ ᓇᓗᓇᐃᖅᓯᖁᔭᐅᓪᓗᑎᑦ 
ᐱᓕᕆᐊᒃᓴᓂᒃ ᐊᒻᒪᓗ ᐅᑉᐱᕈᓱᑉᐳᖓ ᑕᐃᓐᓇ ᐸᐃᑉᐹᓕᐊᕆᔭᒥᓂᖅ ᓴᖅᑭᖅᑎᑕᐅᕋᑖᔪᒻᒪᑦ ᒪᓕᒐᓕᐅᕐᕕᒻᒥ, 
ᓇᓗᓇᐃᖅᓯᒪᓂᖃᑦᑎᐊᖅᑐᑦ ᐱᓕᕆᐊᑦ ᐃᑲᔪᕐᓂᖃᕈᔭᖅᑐᑦ ᑕᒪᒃᑯᐊ ᐃᒻᒥᓃᖃᑦᑕᖅᑐᑦ 
ᖃᑦᑏᓐᓇᕈᕆᐊᖁᔭᐅᓪᓗᑎᒃ, ᐊᒻᒪᓗᑦᑕᐅᖅ ᐱᕚᓪᓕᖅᑎᑕᐅᓗᑎᑦ ᐊᒻᒪᓗ ᑲᔪᖏᖅᓴᕐᓗᒋᑦ ᐃᓄᓐᓂᒃ ᐱᔾᔪᑎᓂᒃ 
ᑲᒪᒍᓐᓇᓕᖁᓪᓗᒋᑦ. ᑕᐃᒪ ᑲᑎᒪᔨᕋᓛᖑᔪᓂᒃ ᐋᖅᑮᓯᒪᔪᒍ, ᐊᒻᒪᓗ ᑕᒪᐃᓐᓂᓕᒫᖅ ᒐᕙᒪᒃᑯᑦ 
ᐱᓕᕆᕝᕕᓐᓃᙶᖅᓯᒪᓪᓗᑎᑦ ᓇᓗᓇᐃᖅᓯᓯᒪᓕᖅᑐᑎᓪᓗ ᐱᓕᕆᐊᕆᔭᐅᔪᓐᓇᕋᔭᖅᑐᓂᒃ. 
 
ᐃᒃᓯᕙᐅᑕᐅᖃᑎᖃᕋᒪ ᑕᐃᒃᑯᓇᙵ ᑲᑎᒪᔨᕋᓛᓂᒃ, ᐃᒃᓯᕙᐅᑕᐅᖃᑎᒋᓪᓗᒍ ᒥᓂᔅᑕ ᑐᖏᓕᖓᑦ 
ᐊᐅᓚᑦᑎᔨᒃᑯᓐᓂᒃ ᒐᕙᒪᓕᕆᔨᒃᑯᓐᓂᓗ ᐊᒻᒪᓗ ᖃᐅᔨᒋᐊᕐᕕᖃᖃᑦᑕᐸᓪᓕᐊᒋᓪᓗᑕ ᐅᖓᓯᒃᑐᒥ ᐃᓄᓐᓂᒃ 
ᐃᑲᔫᑎᒥᒃ ᓄᓇᓕᓐᓄᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᐋᓐᓂᐊᓯᐅᖅᑕᐅᐸᑦᑐᑦᓂᒃ, ᑭᙵᕐᓃᙶᕋᑖᔪᓪᓗᑕ, ᑕᖅᑭᑉ 
ᓄᙳᐊᓂ ᐅᖃᖃᑎᒌᓛᕆᓪᓗᑕ ᐸᖕᓂᖅᑑᕐᒥᐅᓂᒃ. ᐃᒻᒥᓃᖅᑕᐃᓕᒪᓂᕐᒧᑦ ᐱᔾᔪᑎᒋᓪᓗᒋᑦ ᐱᓕᕆᕈᓘᔭᖅᑐᒍᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᓯᐊᓃᙶᖅᓯᒪᔪᓪᓗ ᐅᕙᒍᑑᙱᑦᑐᖅ, ᑭᓯᐊᓂᓕ ᒐᕙᒪᒃᑯᓐᓂ ᐊᔾᔨᒌᙱᑦᑐᓂᒃ 
ᐱᓕᕆᕝᕕᖏᓐᓃᙶᖅᓯᒪᓪᓗᑎᑦ. 

ᑭᖑᓪᓕᖅᐹᖅ ᐅᖃᐅᓯᕆᓗᒍ, ᒫᓐᓇᕈᓗᒃ ᑎᒍᓗᒍ ᐃᓅᓯᖅ ᑲᑎᒪᔨᖏᑦ, ᐊᒻᒪᓗ ᑕᒪᓐᓇ 
ᐱᙳᖅᑎᑕᐅᓚᐅᖅᓯᒪᓪᓗᓂ ᐊᕐᕌᓂᐅᓗᐊᓕᖅᑐᖅ. ᐱᓕᕆᕝᕕᕗᑦ ᑮᓇᐅᔭᖅᑎᒍᑦ ᐃᑲᔪᖅᑐᒻᒪᕆᐅᓚᐅᖅᓯᒪᒻᒪᑕ 
ᑕᐃᒃᑯᐊ ᐃᑲᔪᕈᒪᓪᓗᒋᑦ ᐱᒋᐊᖅᐸᓪᓕᐊᑎᓪᓗᒋᑦ ᐊᒻᒪᓗ ᑮᓇᐅᔭᖅᑏᓐᓇᙳᓱᒃᑭᓪᓗᑎᒍ ᐱᖓᓱᓂᒃ ᐊᕐᕌᒍᓂᒃ, 
ᑖᒃᑯᐊ ᑲᑎᒪᔨᖏᑦ ᐋᖅᑭᒃᓯᒪᓂᖃᐃᓐᓇᖁᓪᓗᒋᑦ ᐃᑲᔪᖅᑐᐃᖏᓐᓇᕋᔭᕐᒪᑕ ᐊᔾᔨᒌᙱᑦᑐᓂᒃ ᐊᒥᓱᓂᒃ ᐱᓕᕆᐊᓂᒃ 
ᓄᓇᕘᓕᒫᒥ. 
 
ᐊᒥᓱᒻᒪᕆᐊᓗᓐᓂᒃ ᐃᖅᑲᓇᐃᔭᖅᑐᖃᖅᑐᖅ ᐊᔾᔨᒌᙱᑦᑐᕈᓘᔭᕐᓂᒃ ᐱᓕᕆᕝᕕᑦᑕ ᑲᒪᒋᔭᖏᑦ ᐊᒻᒪᓗ ᑕᒪᐃᓐᓂᒃ 
ᒐᕙᒪᒃᑯᓐᓂᒃ ᐱᓕᕆᕝᕕᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐸᓚᐃᔅ. ᑲᑦᑐᒃ. 
 
ᑲᑦᑐᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐅᖃᖅᑐᑎᑦ, ᐃᒃᓯᕙᐅᑕᐅᖃᑕᐅᓂᕋᖅᑐᑎᑦ ᑕᐃᒃᑯᓄᖓ ᑲᑎᒪᔨᕋᓛᓄᑦ, 
ᐱᓕᕆᐊᕆᒃᑲᓐᓂᕋᔭᖅᑕᔅᓯᓐᓂᒃ ᕿᓂᕋᓗᐊᖅᐱᓯ ᓱᓕ ᑕᐃᒃᑯᓄᖓ ᑲᑎᒪᔨᓄᑦ? ᐃᒻᒥᓃᖅᐸᑦᑐᑦ ᐊᒥᓱᒻᒪᕆᐅᒻᒪᑕ 
ᓄᓇᕘᒥ ᐸᕐᓇᓯᒪᒃᑲᓐᓂᕋᓗᐊᖅᐱᓯ, ᐱᓕᕆᒃᑲᓐᓂᖃᑦᑕᕐᓂᐊᕐᓗᓯ ᐃᒻᒥᓃᖅᑕᐃᓕᒪᓂᕐᒧᑦ ᓄᓇᕘᒥ? 
 
ᑭᖑᓪᓕᖅ ᐊᐱᖅᑯᑎᒐ, 200-ᖑᑎᓪᓗᒍᖃᐃ, ᐱᖓᓱᓂᒃ ᖃᒧᑕᐅᔭᒃᑯᑦ ᓄᓇᕘᒃᑰᓚᐅᖅᓯᒪᒻᒪᑕ ᓯᓚᑖᓄᓪᓗ 
ᓄᓇᕗᑉ. ᑕᐃᒃᑯᐊ ᖃᒧᑕᐅᔭᖅᑐᒥᓃᑦ ᐃᓕᓴᕆᑦᑎᐊᔪᙱᓐᓇᑦᑎᒍ ᖃᓄᐃᓕᐅᕋᓱᐊᖅᑕᒥᓂᕐᒥᓂᒃ ᐊᐅᓪᓚᖅᓯᒪᔪᒻᒪᑕ 
ᐊᑯᓂᐊᓗᒃ ᐅᖓᓯᑦᑐᒧᑦ. ᐱᔪᓐᓇᕐᓂᓕᒫᕐᒥᓂᒃ ᐊᑐᔪᒻᒪᑕ ᐊᒻᒪᓗ ᐃᓱᒪᒋᔭᖏᑦ, ᖃᐅᔨᒪᔪᒻᒪᕆᐅᒻᒪᑕ ᐊᒻᒪᓗ 
ᓇᒧᙵᕆᐊᖃᕐᒪᖔᖅ ᖃᐅᔨᒪᑦᑎᐊᔪᓪᓗᑎᒃ ᐊᒻᒪᓗ ᑕᒪᒃᑯᐊᕈᓘᔭᐃᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᐊᖃᖅᐸᒻᒪᑕ 
ᓄᓇᕘᒥ. 
 
ᑭᖑᓪᓕᕐᒥᒃ ᑲᑎᒪᒃᑲᓐᓂᓕᕐᒥᒍᑦᑕ, ᓲᕐᓗᖃᐃ ᑕᐃᒃᑯᐊ ᐃᓄᐃᑦ ᐊᐅᓪᓚᓚᐅᖅᓯᒪᔪᑦ ᖃᐃᖁᓚᐅᓛᖅᐸᕗᑦ ᐊᒻᒪᓗ 
ᐃᓕᓴᕆᓛᕐᓗᒋᑦ ᑕᕝᕙᓂ ᒪᓕᒐᓕᐅᕐᕕᒻᒥ, ᐸᕐᓇᒍᓐᓇᖅᐱᓯᐅᒃ ᑕᒪᓐᓇ ᐅᕝᕙᓗ ᐊᒃᓱᕈᓐᓇᓗᐊᖅᐸ 
ᐃᓕᑕᕆᔭᕆᐊᖏᑕ ᐱᓪᓗᒍ ᐃᓕᑕᕆᔭᐅᖁᒐᒃᑭᑦ ᒪᓕᒐᓕᐅᕐᕕᖕᒥ ᐱᓪᓗᒍ ᐅᖃᖅᑲᐅᒐᒪ 
ᐊᐅᓪᓚᕆᐊᖃᕈᓘᔭᓲᖑᒻᒪᑕ ᐊᒻᒪᓗ ᐃᖅᑲᐃᑎᑦᑎᕙᑦᑐᑎᒃ ᓄᓇᕗᒻᒥᐅᓂᒃ ᐃᒻᒥᓃᓐᓂᖅ ᐋᖅᑭᒍᑎᑦᓯᐊᕙᐅᖏᒻᒪᑦ 
ᐃᓅᓯᑦᑎᓐᓄᑦ. ᑕᐃᒪᐃᒻᒪᑦ, ᐃᓱᒪᔪᖓ ᑕᐃᒪᐃᒐᓱᒋᐊᖃᖅᑰᕋᑦᑎᒍ ᓯᕗᓂᑦᓴᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᕐᓇᒧᑦ ᒥᓂᔅᑕ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᒪᓕᒐᓕᐅᖅᑎ ᐅᖃᐅᓯᖃᕐᒪᑦ 
ᐃᑉᐱᓇᖅᑐᒻᒪᕆᐅᔪᖅ ᐊᒻᒪ ᓈᒻᒪᑦᑐᒻᒪᕆᐅᓪᓗᓂ ᐱᓪᓗᒍ ᑕᐃᒃᑯᐊ ᐃᓄᐃᑦ ᕿᒧᒃᓯᑯᑦ ᓄᓇᓕᓅᖅᐸᓚᐅᖅᑐᓂᒃ 
ᐊᑐᓄᑦ ᐃᓕᑕᕆᔭᐅᖁᓪᓗᓂᒋᑦ. ᑭᐅᒋᐊᓪᓚᑲᓐᓂᖁᓂᐊᖅᐸᕋ ᐸᓚᐃᔅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐸᓚᐃᔅ. 
 
ᐸᓚᐃᔅ ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒻᒥᓃᓐᓂᕐᒧᑦ ᑲᑎᒪᔨᕋᓛᑦ ᐅᕝᕙᓗ ᐃᓅᓯᖃᑦᑎᐊᓂᕐᒧᑦ ᑲᑎᒪᔨᕋᓛᑦ, 
ᑕᐃᔭᐅᓕᕐᓂᖏᒍᑦ, ᐱᓕᕆᑦᓯᐊᖅᓯᒪᔪᒻᒪᕆᐅᖅᑰᕐᒪᑕ ᑕᒪᐃᓐᓂᒃ ᑕᑯᓐᓇᖅᑐᑎᒃ ᐊᑕᐅᓯᐅᖏᑦᑐᓂᒃ 
ᐱᓇᓱᐊᖅᑕᐅᔪᓂᒃ ᓄᖑᕝᕚᓪᓕᖁᓪᓗᒋᑦ ᐃᒻᒥᓃᖅᐸᑦᑐᑦ ᓄᓇᕗᒻᒥ. 
 
ᐅᑭᐅᒥᒃ ᐊᑕᐅᓯᕐᒥᒃ ᓴᖅᑭᐅᒪᓂᖃᖅᑰᖅᓯᒪᓕᖅᑐᑦ, ᐃᓱᒪᓇᖅᑐᖅ ᐱᓪᓗᐊᑕᖓᒍᑦ ᐱᕙᓪᓕᐊᓯᑕᐃᓐᓇᕐᓂᖏᓐᓂᒃ. 
ᐅᖃᖃᑎᖃᕐᓂᐅᔪᖅ ᓄᓇᓕᓐᓂᒃ. ᓱᒻᒪᑦ ᓄᓇᓕᒻᒥ ᓯᕗᒧᐊᓐᓂᖃᑦᑎᐊᓲᖑᕙ ᖃᑦᑏᓐᓇᐅᕙᑦᑐᑎᒃ ᐃᒻᒥᓃᖅᐸᑦᑐᑦ 
ᐊᒻᒪᓗ ᓱᒻᒪ ᐊᓯᐊᓂᒃ ᐅᓄᖅᑐᒻᒪᕆᐅᕙᑦᑐᑎᒃ ᐃᒻᒥᓃᖅᑕᖅᑐᑦ. ᑕᕝᕙ, ᕿᓂᖅᑐᒍᑦ ᐅᓄᖅᑐᓂᒃ ᐱᒍᑕᐅᒡᒍᔪᒃᑐᓂᒃ 
ᐃᑲᔪᕈᑎᒋᔪᓐᓇᓛᕐᓗᑎᒍ. 

ᐊᐃᑉᐹᑦᑕᐅᖅ ᑲᔪᓯᓂᖃᑦᑎᐊᕖᙵᖅᓯᒪᒻᒥᔪᒍᑦ ᐊᖅᑯᑎᒋᖅᑰᖅᑐᒋᑦ ᐃᓅᓯᕐᒥᒃ ᑎᒍᓯᓂᕐᒧᑦ ᑲᑎᒪᔨᑦᑎᒍᑦ 
ᓇᕝᕚᕋᓱᑦᑎᓪᓗᑕ $1.5 ᒥᓕᐊᓐᓂᒃ ᐅᑭᐅᓄᑦ ᑕᓪᓕᒪᓄᑦ ᐱᒋᐊᖅᐸᓪᓕᐊᓂᐊᕐᓗᑎᒃ ᑕᐃᕙᑦᑕᖓᓂᒃ 
ᖃᓄᐃᒍᑕᐅᔪᒧᑦ ᖃᐅᔨᓴᓐᓂᕐᒥᒃ ᕿᒥᕐᕈᔭᐅᖁᓪᓗᒋᑦ ᐃᒻᒥᓃᕐᓂᐅᕙᑦᑐᓕᒫᓂᒃ ᓱᖅᑯᐃᖅᑕᐅᔪᓐᓇᖁᓪᓗᖏᑦ 
ᖃᓄᐃᑦᑑᒻᒪᖔᑖ ᐱᒍᑕᐅᕙᑦᑐᐃᑦ ᐃᓄᓐᓄᑦ ᑕᐃᒪᐃᓕᐅᕈᑕᐅᓯᕙᑦᑐᑦ. 
 
ᐊᔾᔨᒌᖏᒻᒪᑕ ᓄᓇᓕᒻᒥᑦ ᐊᕕᑦᑐᖅᓯᒪᔪᓂᑦ ᐊᓯᐊᓄᑦ. ᐃᑲᔪᕈᑎᒋᓂᐊᖅᑕᕗᑦ ᑕᐅᑐᑉᐸᖁᓪᓗᑕ ᓇᓕᐊᓐᓂᓪᓚᑦᑖᖅ 
ᐱᓇᓱᒐᐅᔭᕆᐊᓕᓐᓂᒃ ᑕᐃᒪᐃᑦᑐᓐᓇᖁᓪᓗᑕ. ᑭᖑᓪᓕᕐᒥ ᑲᑎᒪᓂᖃᖅᑎᓪᓗᑕ, ᐅᖃᐅᓯᖃᓚᐅᖅᓯᒪᒐᑦᑕ 
ᐱᒻᒪᕆᐅᑎᒋᓂᖓᓂᒃ ᐃᓕᑕᖅᓯᓂᕐᒥᒃ ᑭᒃᑯᓐᓂᒃ ᐊᑭᓕᖅᓱᑕᐅᕋᑎᒃ ᐱᓕᕆᕙᑦᑐᓂᒃ 
ᐱᓕᕆᑦᓯᐊᖅᑐᒻᒪᕆᐅᕙᑦᑐᓂᓪᓘᓐᓃᑦ ᑕᒪᑐᒪᓂ ᐱᒍᑕᐅᔪᒥ. 
 
ᐅᖃᐅᓯᕆᒃᑲᓐᓂᓛᖅᑕᕗᑦ ᑕᒪᓐᓇ ᑭᖑᓪᓕᕐᒥ ᑲᑎᒪᓂᖃᓕᕐᒥᒍᑦᑕ ᐱᒡᒍᓯᐊᖅᑐᖃᕆᐊᖃᕐᒪᖔᑦ ᑕᐃᒐᔭᖅᑕᓐᓂᒃ 
ᐃᓄᓐᓂᒃ ᐊᔭᐅᖅᑐᐃᕙᑦᑐᓂᒃ ᐃᓅᓯᖃᑦᓯᐊᓂᕐᒥᒃ ᐱᕚᓪᓕᕐᓂᖃᖅᑎᑦᑎᕙᑦᑐᓂᓪᓗ ᓄᓇᓕᑦᑎᓐᓂ. 
ᐃᓕᑕᖅᓯᓂᕐᒨᖓᔪᖅ ᐅᖃᐅᓯᕆᓵᖅᑕᐃᓪᓘᓐᓃᑦ ᐱᒻᒪᕆᐊᓘᒻᒪᑦ. ᐱᒻᒪᕆᐊᓘᒻᒥᔪᑦᑕᐅᖅ ᐅᑯᓄᖓ ᑲᑎᒪᔨᕋᓛᓄᑦ. 
 
ᕿᒥᕐᕈᓂᐊᖅᑕᕗᑦ ᐊᒻᒪᓗ ᖃᐃᑦᑎᔪᒪᓐᓂᕈᑦᑎ ᐊᑎᕐᓂᒃ ᑕᐃᒃᑯᓇᙵᑦ ᐱᖓᓱᓂᒃ ᐃᓄᓐᓂᒃ, ᐱᓕᕆᕝᕕᕗᑦ 
ᑕᒪᐅᙵᖅᑎᑦᑎᔪᒪᑐᐃᓐᓇᕋᔭᖅᑐᑦ ᐃᓕᑕᕆᔭᐅᓛᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐸᓚᐃᔅ. ᒪᑉᐱᒐᖓᓐᓃᑦᑐᒍᑦ ᓯ-13, ᐋᓐᓂᐊᖃᕐᓇᖏᑦᑐᓕᕆᓂᖅ ᐃᓄᓕᕆᓂᕐᓗ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᓱᑦᑐᖓ ᑲᑎᒪᔨᐅᖃᑎᒻᒪ ᑕᒪᓐᓇ ᓄᐃᑦᑐᓐᓇᕐᒪᒍ. 
 
ᑕᑯᓪᓗᒋᑦ ᐃᓚᖏᑦ ᑎᑎᕋᖅᓯᒪᔪᑦ ᑕᑯᓚᐅᖏᓐᓇᒪ ᑲᔪᖏᖅᓴᐅᑎᕈᓘᔭᕐᓂᒃ ᓇᒻᒥᓂᖅ ᒐᕙᒪᒋᔭᑦᑎᓐᓂᑦ ᓱᓕ. 
ᖃᐃᕙᓪᓕᐊᔪᒃᓴᐅᒨᒐᓗᐊᑦ ᑭᓯᐊᓂ ᑕᑯᓯᒪᖏᓐᓇᒪ ᓴᓇᔭᐅᓯᒪᔪᓂᒃ ᐊᓯᑦᑎᓐᓄᑦ ᓄᓇᑦᑎᐊᑉ ᒐᕙᒪᒃᑯᖏᓐᓂ. 
ᑎᑎᖅᓯᓯᒪᔫᒐᓗᐊᑦ ᑎᒥᖁᑕᐅᔪᓕᒫᓂᒃ ᑲᑐᔾᔨᖃᑎᒌᓂᓪᓗ ᐅᖃᖃᑎᒋᔭᐅᔪᒃᓴᓂᒃ, ᐃᓄᓐᓂᒃ ᐃᒻᒪᖄ ᐋᒡᒐᓘᓐᓃᑦ 
ᐃᒻᒥᓃᕈᒪᓯᕙᑦᑐᓂᒃ ᐅᕝᕙᓗ ᓴᐃᒪᙱᕕᔾᔪᐊᓯᕙᑦᑐᓂᒃ ᑕᐃᒪᓐᓇᕈᓘᔭᓘᓐᓃᑦ. 
 
ᑕᐸᐃᓚᐅᖅᑐᖓ ᐅᖃᖃᑎᒌᓐᓂᐅᔪᓕᒫᓂ ᓇᓗᓇᐃᕐᕕᖃᖅᑐᖃᓚᐅᖏᓐᓂᖓᓂᒃ ᖃᓄᓗᑦᑖᖅ ᓄᓇᓕᓐᓂ 
ᑐᑦᓯᐊᕐᕕᐅᔪᓂᒃ, ᐃᖅᓯᕋᕐᔪᐊᓂᒃ ᐊᔪᕆᑦᑐᐃᔨᓂᓪᓘᓐᓃᑦ ᑭᒃᑯᓂᓪᓘᓐᓃᑦ. ᑕᒪᑐᒪᓐᖔᑦ ᐃᓚᓕᐅᑎᔭᐅᔪᓐᓇᖏᒻᒪᑖ 
ᐅᕝᕙᓗ ᐅᖃᖃᑎᒋᔭᐅᕙᑉᐸᑦ ᐃᓱᒪᒋᒻᒪᕆᒃᑲᒃᑯ ᐱᓕᕆᔪᒻᒪᕆᐅᕙᓐᓂᖏᓐᓂᒃ ᖃᓄᐃᑦᑐᖃᖅᑑᒐᓗᐊᕈᓂ. 
 
ᑕᐸᐃᑦᓯᐊᖅᑐᒻᒪᕆᐅᓚᐅᕋᒪ ᐃᓚᐅᑎᑕᐅᓯᒪᖏᓐᓂᖏᓐᓂᒃ ᑲᔪᖏᖅᓴᐅᑕᐅᓇᓱᑦᑐᓂᒃ ᑎᑎᕋᖅᓯᒪᔪᓂ. 
ᐅᖃᖃᑎᒋᕙᑉᐱᓯᐅᒃ ᐱᓕᕆᔪᒻᒪᕆᐅᕙᒻᒪᑕᑦᑕᐅᖅ. ᑭᓯᐊᓂᑐᐊᖅ ᑐᓴᐅᒪᑎᓐᓇᓱᑉᐸᖏᒻᒪᒡᔪᒃ ᐃᑲᔪᖅᑎᐅᕙᓐᓂᓂ. 
ᐊᐃᑦᑖᙳᒐᔭᖅᑰᕐᒪᑦ ᑕᐃᒪᐃᒃᑲᔭᙱᑯᑦᓯ ᓯᕘᕋᒧᑦ ᐅᑉᐱᓂᕐᒨᖓᖅᑰᔨᓂᖓᓂᒃ. 
 
ᐊᕙᓗᔭᐅᑦᑕᐃᓕᑦ ᑕᒪᑐᒧᖓ. ᐊᐃᓗᑎᑦ ᐅᖃᖃᑎᒋᓗᒋᓪᓗ ᓄᓇᓕᓐᓄᑦ ᐃᓚᐅᓂᖃᓪᓗᐊᕐᒪᑕ. ᓄᙳᐊᒍᑦ, 
ᐃᓅᓯᖅ ᐃᓱᓕᑦᑕᓯᓐᓇᓕᕌᖓᑦ, ᐃᓚᒌᑦᑐᓃᓪᓗᓂ. ᖃᐅᔨᒐᓱᐊᕐᕕᒋᓯᒪᕕᒌᑦ? 
 
ᐃᒃᓯᕙᐅᑕᖅ: ᐊᖓᔪᖅᑳ ᐸᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᑉ ᐅᖃᐅᓯᖓ 
ᐱᐅᔪᒻᒪᕆᐅᕗᖅ. 
 
ᐃᑲᔪᒻᒪᕆᒃᑲᔭᖅᑯ ᑖᒃᑯᐊ ᓄᓇᓕᓐᓂ ᐅᑉᐱᓂᒃᑯᑦ ᓯᕗᓕᖅᑎᐅᔪᑦ ᓄᓇᓕᓐᓂ ᐱᖃᐅᔪᓐᓇᖅᑲᑕ ᐊᒻᒪᓗ 
ᐃᑲᔪᖅᑐᒻᒪᕆᐅᕙᒻᒪᑕ ᓄᓇᓕᓐᓂ. ᑕᒪᓐᓇ ᖃᐅᔨᒋᐊᕐᕕᒋᓂᐊᖅᑲᕗᑦ ᐊᒻᒪᓗ ᖃᐅᔨᒪᒋᐊᕐᓂᐊᖅᑯᖓ 
ᐱᖃᑕᐅᑎᑕᐅᒐᓗᐊᕐᒪᖔᑕ ᐃᓅᓯᑦᑎᐊᕆᓐᓂᕐᒥᑦ ᓄᓇᓕᓐᓂ ᐃᑲᔪᖅᑎᐅᔪᑦ. 
 
ᐃᓕᑕᕆᔪᒪᒋᕙᕋ ᑲᑦᑑᑉ ᐅᖃᐅᓯᕆᓚᐅᖅᑕᖓ ᕖᕝᕗᐊᕆ 17-ᒥᑦ 19-ᒧᑦ. ᑲᑎᒪᔪᖃᓚᐅᕐᖓᑦ 
ᐃᒻᒥᓃᖅᑎᑎᑦᑕᐃᓕᒪᓂᕐᒥᑦ ᑯᕌᒍᕐᒥ. ᐊᒥᓲᔪᑦ ᓄᓇᕗᒻᒥ ᓄᓇᓕᐅᔪᓂᑦ ᐱᖃᑕᐅᓚᐅᖅᑯᑦ ᐊᒻᒪᓗ ᑲᑎᑦᑐᒋᑦ 60-
ᖑᓚᐅᖅᑯᑦ. 
 
ᑐᑭᓯᒋᐊᕈᑎᐅᔪᓂᑦ ᑐᓂᐅᖅᑲᐃᓂᐊᖅᑯᑦ ᐱᓚᐅᖅᑕᖏᓐᓂ ᑲᑎᒪᓂᐅᓚᐅᖅᑐᒥ ᐅᕝᕙᓘᓐᓃᑦ ᑲᑎᒪᓕᖅᑲᑕ 
ᓄᓇᖏᓐᓂ. ᓯᓖᓐ ᓂᙵᖅ ᐱᖃᑕᐅᓚᐅᖅᑯ ᐊᒻᒪᓗᑦᑕᑲᐅᖅ ᓗᐊᕆ ᐋᓐ ᐃᓪᓚᐅᑦ ᑲᒪᔨᐅᓪᓗᑎ ᐊᒻᒪᓗᑦᑕᐅᖅ 
ᐃᓕᑕᕆᔪᒪᕚᒃᑲ ᐊᒻᒪᓗ ᖁᔭᓐᓇᒦᕐᓗᒋᒃ. 
 
ᑰᓕᐅᑉ ᐅᖃᐅᓯᕆᔭᖓ ᐃᓱᒪᒋᔭᐅᓂᐊᖅᑯ. (ᑎᑎᕋᕋᑖᖅᑭᐅᒃ?) ᐄ, ᐸᓚᐃᔅ ᑎᑎᕋᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ: ᖁᔭᓐᓇᒦᖅᑲᒋᑦ (ᑐᓵᔨᒃᑯᑦ ᓄᖅᑲᖅᑯ) ᐄ, ᑕᒪᓐᓇ ᑐᓴᕈᒥᓇᑦᑎᐊᖅᑯ. ᐊᐱᖅᑯᑎᖃᒃᑲᓂᖅᑯᖓ. ᑐᓴᓚᐅᕋᑦᑕ 
ᒫᓐᓇᕈᓘᓚᐅᖅᑐᖅ ᐃᓄᒻᒥ ᑐᐊᕕᕐᓇᑐᒃᑯᑦ ᐊᐅᓪᓚᖅᑎᑕᐅᓚᐅᕐᖓᑦ. ᐃᓛᒎᖅ, ᐅᐃᓂᐸᐃᒡ-ᒨᕈᔾᔭᐅᓚᐅᖅᑯ. 
ᐃᓛᒎᖅ ᐊᑲᐅᓂᖅᓴᐅᓂᖅᑲᑦ ᑰᔾᔪᐊᕌᓗᒻᒨᕈᔾᔭᐅᒐᔭᓚᐅᖅᑯ, ᐊᑲᐅᓂᖅᓴᐅᓂᖅᑲᑦ ᐅᐃᓂᐸᐃᒡ-ᒨᕈᔾᔭᐅᑲᓴᒃᐳᖅ, 
ᐊᒻᒪᓗ ᓇᒻᒥᓂᖅ ᐱᓱᓕᓚᐅᖅᑯ. 
 
ᑕᒪᓐᓇ ᐱᒻᒪᕆᐅᒻᒪᑦ. ᐋᓐᓂᐊᔪᒻᒪᕆᐅᔪᔅᓴᐅᓂᕐᖓᑦ ᐅᐃᓂᐸᐃᒡ-ᒨᕈᔾᔭᐅᓪᓗᓂ. ᖃᐅᔨᒪᒋᐊᕐᓂᐊᖅᑭᓰ 
ᑕᐃᒪᐃᑦᑐᖃᒃᑲᓂᕐᓂᐊᖏᒻᒪᑦ ᑐᓴᖅᓯᒪᒐᑦᑎᒍ ᑖᔅᓱᒪ ᒥᔅᓵᓄᑦ ᐊᒻᒪᓗ ᓄᐊᕐᒪ ᐃᓚᒋᒻᒪᒍ? ᑕᐃᒪᐃᑦᑐᖃᕐᑎᓪᓗᒍ, 
ᐃᓱᒪᓇᖅᑯ ᐱᓕᕆᕕᐅᔪᑦ ᖃᓄᐃᓕᐅᕐᒪᖔᑕ. ᑕᒪᓐᓇ ᐋᖅᑭᒋᐊᖅᑕᐅᓂᐊᖅᑳ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐸᓚᐃᔅ. 
 
ᐸᓚᐃᔅ ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᓱᒫᓘᑎᐅᔪᖅ ᐅᖃᐅᓯᕆᔭᐅᓯᒪᕗᖅ ᐅᕙᑦᑎᓐᓄᑦ, ᐊᒻᒪᓗ ᖃᐅᔨᒍᑦᑕ 
ᑕᐃᓇ ᐃᓄᒃ ᑭᓇᐅᓐᓂᕐᒪᖔᖅ, ᐃᒻᒪᖃ, ᐃᑲᔪᕐᓂᖅᓴᐅᒐᔭᖅᑐᓂ ᑭᓯᐊᓂᓕ ᒫᓐᓇᐅᔪᖅ ᖃᐅᔨᒪᒐᓚᐅᖅᑯᒍᑦ 
ᖃᓄᐃᓕᐅᔪᖃᕐᓂᕐᖓᑦ, ᑭᓯᐊᓂᓕ ᖃᐅᔨᒪᙱᓚᒍᑦ ᑭᓇᐅᓐᓂᕐᒪᖔᖅ, ᐱᒡᒐᓇᕐᑐᒻᒪᕆᐅᕗᖅ ᐅᕙᑦᑎᓐᓄᑦ 
ᖃᐅᔨᒋᐊᕋᓱᓪᓗᑕ ᒫᓐᓇᐅᔪᖅ. ᑕᐃᒪ ᑭᓇᑐᐃᓐᓴᖅ ᐅᖃᐅᔾᔨᔪᓐᓇᖅᑲᑦ ᑕᒪᔅᓱᒪ ᒥᔅᓵᓄᑦ ᖁᕕᐊᓇᒻᒪᕆᒃᑲᔭᖅᑯ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ: ᖁᔭᓐᓇᒦᒃ. ᐄ, ᖁᓚᙱᓚᖓ ᐊᑎᖓᓂ ᑐᓂᓯᔭᐅᓂᐊᕋᔅᓯ ᑕᐃᓐᓇ ᑭᓇᐅᓚᐅᕐᒪᖔᖅ. ᐅᕙᓂᓕ 
ᐅᖃᔾᔮᖏᑕᕗᑦ, ᑭᓯᐊᓂᓕ ᐃᓱᒪᕗᖓ ᑕᐃᒪᐃᑦᑐᒥᓂᑑᓱᒋᓐᓇᖑ ᑕᕝᕗᓈᖅᓯᒪᔪᖅ ᖃᕋᓴᐅᔭᒃᑯᑦ ᓇᒥᑐᐃᓐᓇᖅ. 

ᑭᓯᐊᓂᓕ ᐊᑎᖓᓂᑦ ᖃᐅᔨᒪᙱᒃᑲᓗᐊᕐᓗᓯ, ᓱᒻᒪᑦ ᑕᐃᒪᐃᑎᑦᑎᒐᔭᖅᐱᓯ ᒪᓕᒐᒃᓴᐅᔪᓂᑦ? ᑕᒪᓐᓇ ᐱᔾᔪᑎᒋᓗᒍ 
ᓈᒻᒪᑉᐳᖅ ᐋᖅᑭᒋᐊᖅᓯᓂᕐᒥᑦ ᒪᓕᒐᒃᓴᐅᔪᓂᑦ ᐊᑐᖅᑕᐅᔪᒥᑦ. ᑕᐃᒪᐃᑦᑐᖃᕐᓯᒪᕗᖅ ᐊᑕᐅᓯᐅᙱᑦᑐᒥᑦ, ᐊᒻᒪᓗ 
ᑕᐃᒪᐃᔅᓯᒪᕗᑦ, ᑕᒪᓐᓇ ᑕᖅᑭᐅᓚᐅᖅᑐᒥᑦ ᐅᖓᑖᓂ ᑕᐃᒪᐃᓚᐅᖅᑯ. ᒫᓐᓇᕈᓘᓚᐅᖅᑯ ᑐᓴᓚᐅᖅᑕᕗᑦ. 
 
ᖃᐅᔨᒪᓱᒋᓚᐅᖅᑯᕐᓕᒧ ᑕᒪᒃᑯᐊ ᒪᓕᑦᑕᔅᓴᐅᔪᑦ ᐋᖅᑭᑎᐊᖅᓯᒪᓱᒋᓪᓗᓂᒋᑦ ᑕᐃᒪᐃᑦᑐᖃᖃᑦᑕᓂᐊᙱᒻᒪᑦ. 
ᐅᖃᐅᑎᒋᐊᕈᓐᓇᖅᑭᒌᑦ ᐋᓐᓂᐊᓯᐅᖅᑎᐅᔪᑦ ᐅᕝᕙᓘᓐᓃᑦ ᑲᒪᔨᐅᔪᑦ ᐅᕝᕙᓘᓃᑦ ᖃᖓᑕᓲᓕᕆᔨᐅᔪᑦ 
ᐊᙳᑎᓂᐊᙱᑉᐸᑕ ᐊᐅᓪᓚᕋᓱᑦᑎᓪᓗᒋᑦ ᑐᕌᕐᕕᒋᒐᓱᑦᑕᖏᓐᓄᑦ, ᐊᒻᒪᓗ ᐃᑲᔪᖅᑕᐅᓗᑎᑦ ᐋᓐᓂᐊᕕᓕᐊᖅᑐᑦ 
ᓇᒧᑐᐃᓐᓈᕈᔾᔭᐅᑉᐸᑕ ᐊᓯᖏᓪᓗ. ᑕᐃᒪᓐᓇ ᑳᓐᑐᕋᖃᕐᑎᑦᑎᕗᓯ ᖃᖓᑕᓲᓕᕆᔨᒃᑯᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐋᖅᑮᒋᐊᖅᓯᒪᓕᖅᑯᒍᑦ ᒪᓕᑦᑕᔅᓴᐅᔪᓂᑦ 
ᐱᖃᓯᐅᔾᔨᑎᓪᓗᒋᑦ ᑕᐃᒪᐃᑦᑐᒥᑦ ᐋᓐᓂᐊᕕᓕᐊᖅᑐᒥᑦ ᐊᒻᒪᓗ ᑐᓵᕙᕋ ᒪᓕᒐᓕᐅᖅᑎ ᓇᑭᕐᖔᕐᒪᖔᖅ. 
 
ᑐᓴᕋᒪ, ᐃᓱᒫᓘᓚᐅᖅᑯᖓ ᐊᒻᒪᓗ ᐃᖅᑲᓇᐃᔭᖅᑎᒃᑲ ᖃᐅᔨᒋᐊᖁᓚᐅᖅᑲᒃᑲ ᐊᒻᒪᓗ ᐅᖃᕈᓐᓇᖅᑯᖓ 
ᐅᓪᓗᒥᐅᔪᖅ ᒪᓕᑕᔅᓴᐅᔪᑦ ᐊᒻᒪᓗ ᐊᑐᖅᑕᐅᕙᑦᑐᑦ ᐋᖅᑭᒋᐊᖅᓯᒪᓂᐊᓕᕐᖓᑕ ᐊᒻᒪᓗ ᐃᓱᒫᓗᓇᒻᒪᕆᑉᐳᖅ 
ᑕᐃᒪᐃᑦᑐᖃᕐᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑕᕝᕙᑐᐊᖅ? ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒋᐊᕈᒪᑐᐃᓐᓇᖅᑯᖓ ᑎᑎᕋᖅᓯᒪᔪᒃᑯᑦ, ᐃᒃᓯᕙᐅᑖᖅ, ᐃᓚᖏᑦ 
ᐋᓐᓂᐊᖅᑐᓕᕆᔨᒃᑯᑦ ᐱᓕᕆᐊᓂ ᑳᓐᑐᕌᖑᔪᑦ ᑕᕝᕙᓃᑦᑐᑦ ᐊᒻᒪᓗ ᑖᒃᑯᐊ ᑎᑎᕋᖅᓯᒪᔪᑦ ᑳᓐᑐᕌᖑᔪᑦ ᑭᓯᐊᓂᓕ 
ᐊᑕᐅᓯᖅ ᐅᖃᐅᓯᕆᔭᕋ ᑐᐊᕕᕐᓇᑐᒃᑯᑦ ᐊᐅᓪᓚᑎᑦᑎᓂᐅᔪᑦ, ᐋᓐᓂᐊᕕᓕᐊᖅᑐᑦ ᑐᐊᕕᕐᓇᑐᒃᑯᑦ. 
 
ᑕᕝᕙᐅᕗᑦ 27 ᐅᕝᕙᓘᓐᓃᑦ 30 ᐊᑖᓃᑦᑐᑦ ᑳᓐᑐᕌᖑᔪᑦ ᑕᕝᕙᓃᑦᑐᑦ. ᒥᔅᑕ ᐅᐃᑦᐅᐊᑦ ᐅᖃᕐᓯᒪᒻᒪᑦ 500-ᓅᖓᔪᑦ 
ᑳᓐᑐᕌᖑᔪᑦ, ᑕᐃᒪ, ᖃᐅᔨᒍᒪᑐᐃᓐᓇᖅᑯᖓ ᐃᓚᖏᑦ ᓇᒦᒻᒪᖔᑕ ᐊᒻᒪᓗ ᐱᓗᐊᖅᑐᒥᑦ ᖃᐅᔨᒍᒪᕗᖓ ᓇᒦᒻᒪᖔᑕ 
ᑳᓐᑐᕌᖑᔪᑦ ᑐᐊᕕᕐᓇᑐᒃᑯᑦ ᐊᐅᓪᓚᐅᔾᔨᓂᕐᒥᑦ, ᐋᓐᓂᐊᕕᓕᐊᖅᑐᑦ ᑐᐊᕕᕐᓇᑐᒃᑯᑦ ᐊᒻᒪᓗ ᐊᖏᔫᑎᐅᔪᑦ. ᑕᐃᒪᓕ, 
ᐊᖓᔪᖅᑳᖑᔪᖅ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖏᑦ ᑐᑭᓯᑎᑦᑎᒋᐊᕈᓐᓇᕐᒪᖔᑕ ᑖᔅᓱᒥᖓ, ᐅᖃᖃᑎᖃᕐᑎᓪᓗᖏᑦ 
ᐊᖓᔪᖅᑳᒧᑦ ᑲᒪᔪᒧᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᐱᔨᑦᑎᕋᖅᑐᓕᕆᔨᒃᑯᓐᓄᑦ ᖃᐅᔨᑎᑦᑎᒋᐊᕐᓗᑎᑦ 
ᐅᓪᓗᒥᐅᔪᖅ ᖃᓄᐃᓕᐅᕈᑎᐅᓕᖅᑐᓂᑦ ᐅᕙᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᑎᓐᓂᐊᖅᑲᕋ ᒥᔅᑕ ᐅᐃᑦᐅᐊᑦ 
ᐊᐱᖅᑯᑎᖓᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐅᐃᑦᐅᐊᑦ.  
 
ᐅᐃᑦᐅᐊᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑎᒋᔭᖓ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ, ᐊᐱᕆᔭᐅᓐᓂᕈᑦᑕ 
ᑭᓱᓪᓚᑦᑖᒥᑦ ᑳᓐᑐᕌᖑᔪᒥᑦ, ᐊᑐᐃᓐᓇᐅᑎᑦᑎᔪᓐᓇᖅᑯᒍᑦ. 

ᖃᐅᔨᒪᓪᓚᕆᙱᓚᖓᓕ ᑭᓱᓪᓚᑦᑖᖑᒻᒪᖔᑕ ᐊᑐᖅᑕᐅᔭᕆᐊᖃᕐᑐᑦ ᑐᓂᔭᐅᓚᐅᖅᑐᑦ ᐱᓕᕆᕕᒻᒧᑦ ᑐᔅᓯᕋᖅᑐᒧᑦ 
ᑐᑭᓯᒋᐊᕈᑎᐅᔪᓂᑦ ᑭᓯᐊᓂᓕ ᖁᓚᕐᓇᙱᓚᖅ ᐊᑐᐃᓐᓇᐅᑎᑦᑎᖏᒃᑯᑦᑕ ᑐᐊᕕᕐᓇᕐᑐᒧᑦ ᐊᐅᓪᓚᑎᑦᑎᓂᕐᒥᑦ, 
ᐱᔾᔪᑎᖃᖅᑯ ᑭᓱᑐᐃᓐᓇᕐᒥᑦ. ᖃᐅᔨᓴᖅᑳᖃᑦᑕᙱᓚᖑᑦ. ᐊᐱᕆᔭᐅᒍᑦᑕ ᑭᓱᑐᐃᓐᓇᕐᒥᑦ ᑐᑭᓯᒋᐊᕈᑎᐅᔪᓂᑦ, 
ᐊᑐᐃᓐᓇᐅᑎᑦᑎᒐᔭᖅᑯᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ, ᑭᓱᓗ. ᖁᔭᓐᓇᒦᒃ. ᑕᕝᕙᓃᑉᐳᒍᑦ ᒪᒃᐱᖅᑐᒐᖅ ᕼ-18. 
ᐋᓐᓂᐊᖃᙱᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, ᐱᓕᕆᕕᖓ ᓇᐃᓈᕐᓗᒍ. ᑲᒪᒋᔭᐅᓂᖅ ᐱᓕᕆᐊᖑᔪᖅ. 
ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ $97-ᒥᓕᐊᓐ, 922-ᑕᐅᓴᓐ. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕆᐊᕐᓗᑕ ᒪᒃᐱᖅᑐᒐᕐᒧᑦ ᕼ-4, ᐋᓐᓂᐊᖃᙱᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 
ᐱᓕᕆᕕᖓᓄᑦ ᓇᐃᓈᕐᓗᒍ. ᑭᓲᓂᖏᓐᓄᑦ ᑮᓇᐅᔭᐃᑦ ᐊᑐᖅᑐᔅᓴᑦ. ᑲᑎᑦᑎᒋᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ 
ᐋᖅᑭᐅᒪᑎᑕᐅᓂᖏᓐᓄᑦ, $215-ᒥᓕᐊᓐ, 219-ᑕᐅᓴᓐ. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᑳᑦ ᐋᓐᓂᐊᖃᙱᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐱᔨᕇᖓᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ, ᑭᖑᓪᓕᖅᐹᒥ ᐅᖃᐅᓯᔅᓴᖃᖅᑮᑦ ᐃᒃᓯᕙᐅᑕᕐᓄᑦ 
ᐅᑎᓚᐅᙱᓂᓐᓂ? 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᕗᖓ ᒪᓕᒐᓕᐅᖅᑎᐅᖃᑎᓐᓂ 
ᐊᒻᒪᓗ ᐃᖅᑲᓇᐃᔭᖅᑎᓐᓂ ᒥᔅᑕ ᐸᓚᐃᔅ ᐊᒻᒪᓗ ᒥᔅᑕ ᐅᐃᑦᐅᐊᑦ ᑭᐅᔪᓐᓇᕐᓂᖏᓐᓄᑦ ᐊᐱᖅᑯᑎᐅᔪᓂᑦ. 
 
ᒫᓐᓇᓕ ᖃᐅᔨᒪᔪᐃᓐᓇᐅᓕᖅᑯᖑᑦ ᑭᓱ ᐱᓕᕆᕕᒻᒦᒻᒪᖔᑕ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᓐᓄᑦ. ᐅᖃᕈᒪᑐᐃᓐᓇᖅᑯᖓ (ᑐᓵᔨᒃᑯᑦ ᓄᖅᑲᖅᑯ): ᖃᓪᓗᓈᑎᑐᑦ ᐅᖃᓕᕆᕗᖓ ᐊᔪᙱᑦᑐᓂᑦ 
ᑐᓵᔨᖃᕋᑦᑕ ᑕᕝᕙᖤ ᐊᒻᒪᓗ ᖁᔭᓐᓇᒦᒻᒪᕆᑉᐸᒃᑲ ᐊᒻᒪᓗ ᐃᓕᑕᕆᓪᓗᒋᑦ ᐊᔅᓱᕈᖃᑦᑕᕐᓂᖏᓐᓄᑦ 
ᐃᖅᑲᓇᐃᔮᖏᓐᓄᑦ. 
 
ᐃᑉᐱᒍᓱᑉᐳᖓ ᐃᓄᑐᖃᐅᓕᕋᒪ ᐅᐱᓐᓇᕋᓂ ᐊᒪᐅᕆᔭᐅᓕᖅᑐᖓ ᐊᒻᒪᓗ ᐃᓄᑐᖃᐅᓱᒋᓕᖅᑐᖓ. 
ᓂᕈᐊᖅᑕᐅᖃᑕᐅᓯᒪᒐᒪ ᑖᒃᑯᑎᑐᓇᖅ. ᐊᔅᓱᕈᒻᒪᕆᑉᐸᑉᐳᖓ ᐃᖅᑲᓇᐃᔭᑦᑎᐊᕋᓱᑦᑐᖓ ᐊᒻᒪᓗ ᓱᓕᓪᓗᖓ. 
ᐊᔅᓱᕈᒻᒪᕆᑉᐸᑉᐳᖓ ᐃᓱᒪᒋᑦᑎᐊᕋᓱᐊᕐᑐᓯ ᐊᑕᖏᖅᑐᓯ ᐊᒻᒪᓗ ᐊᑭᕋᖅᑐᕈᒪᓐᓇᖓ. ᑕᐃᒪᐃᑉᐸᙱᓚᖓ ᐊᒻᒪᓗ 
ᑕᐃᒪᐃᖃᑦᑕᕈᒪᙱᓚᖓ. ᑕᐃᒪᐃᖃᑦᑕᓚᐅᖅᓯᒪᒍᒪᙱᓚᖓ. 
 
ᑭᓇᑐᐃᓐᓇᖅᑎᑐᑦ ᐃᓱᒪᒋᔭᐅᕗᖓ, ᑕᐃᒫᑦᑕᐅᖅ ᐃᓱᒪᒋᕙᒃᑲᔅᓯ, ᐊᔾᔨᓴᐃᓐᓇᖏᑦ ᐱᔭᐅᔪᒪᕗᖓ. 
ᐱᒡᒐᓇᖅᑐᒻᒪᕆᐅᑎᑉᐸᕋ ᐅᐃᒻᒪᓴᕋᐃᓐᓇᑎᑦᑐᒍ ᖃᐅᔨᒋᐊᔅᓴᖅ ᒪᓕᒐᓕᐅᖅᑎᐅᔪᒥᑦ ᓈᓴᐃᑎᓪᓗᒍ 
ᖃᑦᑎᐊᑎᖅᑐᖓ ᐊᐱᕆᓯᒪᓕᕐᓂᕋ ᐃᖅᑲᓇᐃᔭᖅᑎᓐᓄᑦ ᑭᐅᖁᔨᓪᓗᖓ ᐊᐱᖅᑯᑎᐅᔪᓂᑦ ᐅᕙᓐᓄᑦ. 
ᒪᒥᐊᒃᑲᓗᐊᖅᑐᖓ ᑭᐅᔭᐃᓐᓇᕆᔪᓐᓇᖃᑦᑕᙱᓐᓇᒃᑭᑦ, ᖃᐅᔨᒪᔭᐃᓐᓇᕆᒍᒪᒐᓗᐊᖅᑕᒃᑲ. 

ᒪᓕᒐᓕᐅᖅᑎᐅᖃᑕᐅᔪᖅ ᒪᓕᒐᓕᐅᖅᑎᐅᖃᑎᒥᓄᑦ ᐅᖃᖃᑎᖃᖅᑐᖅ ᐊᑭᑦᑎᐊᑎᓐᓂᒃ, ᑕᐃᒪᐃᓕᐅᖅᑎᓪᓗᒍ 
ᐊᔅᓱᐊᓗᒃ ᐃᖅᑲᒍᓱᙱᑦᑑᓱᒋᒐᒃᑯ, ᐊᒻᒪᓗ ᐅᕙᖓ ᓇᒻᒥᓂᖅ ᑕᐃᒪᐃᓕᐅᖅᐸᙱᓐᓇᒪ, ᒥᑕᐅᑎᒃᓴᖅᐸᙱᓐᓇᒪ 
ᒪᓕᒐᓕᐅᖅᑎᐅᖃᑎᒻᓂᒃ. ᐱᓗᐊᖅᑐᒥᒃ ᐃᓕᓐᓂᐊᖅᐸᓪᓕᐊᑎᓪᓗᖓ ᓱᓕ, ᐊᒻᒪᓗ ᐃᓕᓐᓂᐊᕈᒪᑦᑎᐊᕋᒪ, 
ᖁᕕᐊᒋᔭᖃᕋᒪ ᐱᓕᕆᐊᒻᓂᒃ. 
 
ᐱᔪᓐᓇᕐᓂᓕᒫᕋ ᐊᑐᕐᓂᐊᖅᑕᕋ ᐃᓕᓐᓂᐊᕋᓱᐊᑦᑎᐊᕐᓗᖓ ᐊᒻᒪᓗ ᑭᒡᒐᑐᑦᑎᐊᕐᓗᒋᑦ ᐃᓄᐃᑦ ᑕᐃᒃᑯᐊ 
ᓂᕈᐊᖅᑎᒋᓯᒪᔭᒃᑲ ᐱᓕᕆᐊᒃᓴᓐᓄᑦ, ᐊᒻᒪᓗ ᐱᓕᕆᑦᑎᐊᕈᒪᓪᓗᖓ. ᐱᓗᐊᖅᑐᒥᒃ, ᐅᖃᕈᒪᔪᖓ ᑕᒪᑦᑎᐊᑦᑕ 
ᐅᕙᓃᑦᑐᒍ ᐱᒡᒐᓇᖅᑐᒻᒪᕆᒻᒥᒃ ᐱᓕᕆᐊᒃᓴᖃᖅᐸᒃᑲᑦᑕ, ᐊᒻᒪᓗ ᑕᒪᔅᓯ ᐃᓕᒃᓯ; ᖃᐅᔨᒪᔪᖓ ᖃᐅᔨᓲᖑᒻᒥᒐᒃᓯᒃ, 
ᓂᕈᐊᖅᑕᐅᓯᒪᑎᓪᓗᓯ, ᑕᐅᑐᒃᑕᐅᖏᓐᓇᕋᑦᑕ.  
 
ᖃᐅᔨᒪᔪᖓ ᑕᒪᔅᓯ ᖃᑕᙳᑎᑉᓯᖕᓂ ᕿᒪᐃᔪᐃᓐᓇᐅᕙᑦᑐᓯ, ᓇᓪᓕᒋᔭᓯ ᖃᒪᑦᑕᐃᓐᓇᕆᓲᓯ ᐅᕗᙵᕈᓐᓇᖁᓪᓗᓯ 
ᐃᖃᓗᓐᓄᑦ, ᐊᒻᒪᓗ ᐱᒡᒐᓇᖅᑐᒃᑰᖅᓯᒪᔪᐃᓐᓇᐅᔪᒍᑦᑕᐅᖅ, ᑕᕝᕗᙵᕋᑖᖅᑐᒥᓂᐅᓪᓗᑕ ᐊᖏᕐᕋᖅᓯᓗᐊᒧᑦ. 
ᐃᓐᓇᐅᓕᕋᑦᑕ ᐊᒻᒪᓗ ᓱᖏᐅᑎᓯᒪᔭᕆᐊᖃᓕᕋᑦᑕ, ᐅᕙᖓᓗ ᓯᖏᐅᑎᓯᒪᒋᐊᖃᓕᕋᓗᐊᖅᑐᖓ, ᑭᓯᐊᓂᓕ 
ᐃᓛᓐᓂᒃᑯᑦ ᓱᓕ ᐊᖏᕐᕋᖅᓯᖅᐸᒃᑲᒪ, ᑭᓯᐊᓂᓕ ᑕᐃᒃᑯᐊ ᐃᓄᐃᑦ ᐃᖃᓗᓐᓃᑦᑐᑦ, ᑐᙵᓇᑦᑎᐊᕕᐅᑎᓲᖑᒻᒪᑕ 
ᐊᒻᒪᓗ ᐱᖃᓐᓂᖅᑐᐊᓘᓪᓗᑎᒃ. 
 
ᑭᓯᐊᓂᓕ (ᑐᓵᔨᒃᑯᑎᒎᕈᓐᓃᖅᑐᖅ) ᐃᓛᓐᓂᒃᑯᑦ ᐃᓚᖏᑦ ᐊᕐᓇᐃᑦ ᐅᕙᓐᓄᑦ ᓂᓪᓕᐊᒍᓐᓇᑦᑎᐊᖅᐸᙱᒻᒪᑕ. 
ᑕᐃᒪᐃᒻᒪᑦ ᐃᓕᓐᓂᐊᖅᐸᓪᓕᐊᕗᖓ ᓱᓕ. ᐃᖅᑲᒋᑦᑎᐊᖃᑦᑕᕐᓂᐊᕆᕙᔅᓯ ᐃᖅᑲᒋᑦᑎᐊᖃᑦᑕᕐᓂᐊᕈᔅᓯᙵᓗ. 
ᐊᓯᔾᔨᓚᐅᖅᓯᒪᔾᔮᙱᑦᑐᖓ. ᑭᓇᑐᐃᓐᓇᕐᒥᒃ ᐊᑭᕋᖅᑐᙱᑦᑐᖓ, ᑭᓯᐊᓂᓕ ᐅᓪᓗᒥ, ᐊᒃᓱᕈᒻᒪᕆᑦᑐᖓ 
ᐱᓕᕆᓯᒪᒐᒪ. 
 
ᓱᓕ ᓈᓴᐃᕖᑦ? ᐃᖅᑲᒍᓱᓐᓂᖃᙱᑦᑐᕈᓘᒻᒪᑕ ᑕᑯᔪᖃᖅᑎᓪᓗᒍ ᓈᓴᐃᔪᒥᒃ, ᐊᒻᒪᓗ ᑭᓯᐊᓂ ᐊᑲᐅᓯᓇᖅᑐᓂ 
ᐅᖃᐅᓯᕆᒍᒃᑯ. 
 
ᑕᐃᒪᐃᒻᒪᑦ ᖁᔭᓐᓇᒦᖅᑕᐃᓐᓇᕆᔪᒪᕙᒃᑲ ᐃᓄᓕᒫᑦ ᐃᖅᑲᓇᐃᔭᖃᑎᒌᓲᒃᑲ, ᐊᒻᒪᓗ ᐃᓄᐃᑦ ᑏᕖᒃᑯ ᑕᐅᑐᑦᑐᑦ. 
ᐱᐅᓪᓚᕆᑦᑐᖅ ᑎᒃᑯᐊᖅᑕᐅᓯᒪᓪᓗᓂ ᒥᓂᔅᑕᒧᑦ. ᓄᓇᕘᒧᑦ ᐃᓚᓕᐅᖃᑕᐅᒋᐊᖃᕋᓗᐊᕐᒥᒐᑦᑕ ᐊᒻᒪᓗ 
ᐃᓚᒋᔭᐅᔪᐃᓐᓇᐅᔭᕆᐊᖃᕋᑦᑕ ᒐᕙᒪᑦᑎᓐᓄᑦ. ᓯᕗᓂᒃᓴᒧᑦ ᑲᔪᓯᓇᓱᐊᓕᖅᑕ ᑲᑐᔾᔨᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐸᕋᐅᓐ ᐊᒻᒪᓗ ᖁᔭᓐᓇᒦᕈᒪᒋᕙᒃᑲ ᐃᖅᑲᓇᐃᔭᖅᑎᑎ ᐅᕙᓃᒍᓐᓇᖅᑲᐅᒻᒪᑕ. 
ᖁᕕᐊᓇᖅᑐᖅ ᑮᓇᐅᔭᖅᑐᕈᑎᒃᓴᓯ ᐱᔭᕇᖅᑕᐅᒻᒪᑕ. 
 
(ᑐᓵᔨᒃᑯᑎᒎᕈᓐᓃᖅᑐᖅ) ᓯᒪᐃᓚᑉ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕝᕕᖓᓂᒃ 
ᑲᑎᒪᔾᔪᑎᖃᕐᓂᐊᓕᕐᒥᔪᒍᑦ. ᐅᖃᐅᓯᒃᓴᖃᖅᐱᑦ? ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ. ᓴᖅᑭᖅᑎᑦᑎᒋᐊᖃᖅᑐᒍᑦ ᐱᓕᕆᕝᕕᒻᒪ ᓇᓚᐅᒃᑖᖅᑕᐅᓯᒪᔪᓂᒃ 
ᐊᕐᕌᒎᓐᓄᒃ 2005-06-ᒧᑦ. ᐅᖃᕈᒪᕗᖓ ᐃᓚᒋᐊᖅᑕᐅᓯᒪᒻᒪᑕ $5.1 
 
ᒥᓕᐊᓂᒃ ᐱᓕᕆᕝᕕᒻᒪ ᑮᓇᐅᔭᖏᑦ ᐋᖅᑭᒃᑕᐅᓯᒪᔪᖁᑎᖏᓐᓄᑦ, ᑕᒪᒃᑯᐊ ᓴᖅᑭᑎᑦᑎᒐᔭᖅᑐᑦ ᓄᑖᕐᓂᒃ 
ᐱᕚᓪᓕᖅᓯᒪᔪᓂᓪᓘᓐᓃᑦ ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᓂᒃ ᑕᒪᒃᑯᐊ ᑭᒡᒐᑐᖅᑕᐅᓗᑎᑦ ᐃᓄᐃᑦ ᓄᓇᕘᒥᐅᑕᐅᔪᑦ. 
ᑕᒪᒃᑯᐊ ᓄᑖᑦ ᐱᓕᕆᐊᑦ ᑮᓇᐅᔭᖃᖅᑎᑕᐅᙳᓱᑉᐳᑦ: 
 

• ᓄᓇᕗᑦ ᓇᒻᒥᓂᖃᖅᑐᓄᑦ ᐃᑲᔫᑎ ᐊᑐᐊᒐᕐᒧᑦ ᐊᓪᓚᕝᕕᖃᕐᕕᒃ, ᐱᓕᕆᕝᕕᓃᓕᖅᑐᖅ ᒫᓐᓇ; 
• ᑮᓇᐅᔭᖃᖅᑎᑕᐅᓂᖅᓴᐅᓕᕐᓗᑎᑦ ᓄᓇᕘᒥ ᑕᕐᕆᔮᒃᓴᓕᕆᔨᒃᑯᑦ; 

• ᑮᓇᐅᔭᖅᑖᖅᑎᑕᐅᓗᑎᑦ ᐅᐃᕖᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᓂᐅᕐᕈᖃᑦᑕᖅᑐᓕᕆᔨᒃᑯᑦ 
ᐱᓕᕆᐊᒃᓴᖓᓄᑦ ᐅᐃᕖᖑᔪᓄᑦ ᑕᒪᐅᙵᐸᑦᑐᓄᑦ ᓄᓇᕘᒧᑦ; 

• ᓇᓂᓯᕕᑉ ᒪᑐᔭᐅᓂᖓᓄᑦ, ᐊᒻᒪᓗ, 
• $4 ᒥᓕᐊᓐ ᐃᓕᔭᐅᒻᒥᓗᑎᑦ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᖏᑕ ᓯᕗᓪᓕᐅᖁᓯᒪᔭᖏᑦ. 

 
2005/2006 ᐊᕐᕌᒎᓐᓄᒃ, ᐱᓕᕆᕝᕕᑉ ᐊᐅᓚᓂᕆᔭᖓᓄᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᖏᓐᓄᑦ ᑮᓇᐅᔭᑦ 
ᕿᒥᕐᕈᔭᐅᕙᓪᓕᐊᕗᑦ ᐃᒪᓐᓇᐅᒐᔭᖅᑐᑎᑦ $44,664,000. 
 
2005/2006-ᒥ, ᐱᓕᕆᕝᕕᐅᔪᖅ ᐅᑯᓂᖓ ᓯᕗᓪᓕᐅᔾᔨᙳᓱᑉᐳᑦ: 
 

• ᐊᑐᓕᖅᑎᑕᐅᕙᓪᓕᐊᑐᐃᓐᓇᕐᓂᐊᖅᑐᓂ ᓄᓇᕘᒥ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᒍᑕᐅᓯᒪᔪᖅ ᓄᓇᕗᑦ 
ᒐᕙᒪᒃᑯᖏᓐᓄᑦ; 

o ᐋᖅᑮᓗᑎᑦ ᐊᒻᒪᓗ ᐊᑐᓕᖅᑎᑦᑎᓗᑎᑦ ᓄᓇᕘᒥ ᐅᔭᕋᓐᓂᐊᕐᓂᕐᒧᑦ ᐸᕐᓇᒍᑎᐅᔪᒥᒃ 
ᖃᐅᔨᒋᐊᕐᕕᐅᖃᑦᑕᕐᓗᑎᑦ ᓴᓇᔪᓕᕆᔨᒃᑯᑦ ᒻᒪᓗ ᓄᓇᕘᒥᐅᑦ. 

o ᐊᑐᓕᖅᑎᑦᑎᓗᑎᑦ ᑖᒃᑯᓂᖓ ᑎᑎᖅᑐᒐᖅᑎᒃᑯᑦ ᐊᒻᒪᓗ ᓴᓇᙳᐊᖅᑎᒃᑯᑦ 
ᐸᕐᓇᒍᑎᓕᐊᕆᔭᐅᓯᒪᓂᖓᑦ ᑕᒪᒃᑯᓂᖓ ᐅᖃᖅᓯᒪᓪᓗᑎᑦ ᓴᐳᔾᔭᐅᓗᑎᑦ ᐊᔪᕆᑕᐅᒋᐊᖃᕈᓐᓃᒃᓗᑎᑦ 
ᐱᕙᓪᓕᐊᑎᑦᑎᓗᑎᑦ ᑕᒪᒃᑯᐊ ᖃᓄᖅ ᓂᐅᕕᐊᒃᓴᕆᓇᓱᐊᕋᒃᓴᐅᒻᒪᖔᑕ; 

• ᓄᓇᓕᐸᐅᔭᒃᑯᑦ ᐃᖃᓗᓐᓂ ᐃᑲᔪᖅᑕᐅᓗᓂ ᖃᐅᔨᓴᖅᑎᓪᓗᒋᑦ ᐊᑐᖅᑕᐅᔪᓐᓇᕋᔭᕐᒪᖔᖅ ᑕᒪᓐᓇ 
ᓴᖅᑭᖅᑕᐅᒍᓂ ᑐᓚᑦᑕᕐᕕᐅᒐᔭᖅᑐᖅ ᐃᑎᔪᒥᒃ; 

• ᐱᓕᕆᖃᑎᒌᓐᓇᕐᓗᒋᑦ ᑲᓇᑕᒥ ᒐᕙᒪᒃᑯᑦ ᐊᑐᓕᖅᑎᑦᑎᓇᓱᐊᖅᑎᓪᓗᒋᑦ ᐅᒥᐊᕐᓂᒃ ᐊᒻᒪᓗ 
ᖃᖓᑕᓲᒃᑯᕕᓐᓂ ᑮᓇᐅᔭᓕᐅᕈᑎᒋᔭᐅᓇᓱᐊᖅᑐᑦ ᐸᕐᓇᑕᐅᓯᒪᔪᑦ; 

• ᐃᑲᔪᖅᓱᕐᓗᒋᑦ ᑕᒪᒃᑯᐊ ᐱᕙᓪᓕᐊᓂᕆᔭᖏᑦ ᓄᓇᕘᒥ ᐱᖁᑎᖏᑦ ᐃᓚᓕᐅᑎᓗᒋᑦ ᓱᑲᑦᑐᒃᑯᑦ 
ᖃᕋᓴᐅᔭᓕᕆᓂᖅ ᐊᒻᒪᓗ ᓂᓪᓚᓱᒃᑐᒥᒃ ᐊᐅᓚᐅᑏᑦ ᐊᐅᓚᒍᓐᓇᕋᔭᕐᒪᖔᑕ ᖃᐅᔨᓴᕐᓂᖅ; 

• ᐱᓕᒻᒪᒃᓴᐃᑎᑦᑎᓂᕐᒥᒃ ᖁᕝᕙᐹᓪᓕᑎᑦᑎᓇᓱᐊᕐᓗᑕ ᓇᒻᒥᓂᖁᑎᓕᐅᔪᑦ ᖃᑭᔪᓐᓇᖁᓪᓗᒋᑦ ᐊᒻᒪᓗ 
ᑕᒪᒃᑯᐊ ᐃᖅᑲᓇᐃᔭᖅᑐᑦ ᓇᒻᒥᓂᖅ ᐃᓕᒃᑲᓐᓂᕈᓐᓇᖁᓪᓗᒋᑦ ᓄᓇᓕᓐᓂ ᐊᒻᒪᓗ ᐊᕕᑦᑐᖅᓯᒪᓂᖏᓐᓂᒃ; 

• ᐊᑐᓕᖅᑎᒋᐊᕐᓗᒍ ᓄᓇᕗᑦ ᓇᒻᒥᓂᖃᖅᑐᓄᑦ ᐃᑲᔫᑎ ᐊᑐᐊᒐᕐᒧᑦ ᐊᓪᓚᕝᕕᖃᕐᕕᒃ ᐱᓕᕆᕝᕕᑦᑎᓐᓂ; 
ᐊᒻᒪᓗ 

• ᐃᑲᔪᖅᑐᕐᓗᒍ ᐋᔩᖃᑎᒌᒐᓱᐊᕐᓂᖅ ᒐᕙᒪᑐᖃᒃᑯᓐᓂᑦ ᑕᒪᑐᒧᖓ ᐊᐅᓛᖅᑕᐅᓂᖏᓐᓄᑦ ᐱᔪᓐᓇᕐᓂᖅ 
• ᓄᓇᒧᑦ ᐊᒻᒪᓗ ᐱᖁᑎᓄᑦ ᐊᐅᓚᑦᑎᓂᕐᒧᑦ ᓄᓇᕗᑦ ᒐᕙᒪᒃᑯᓐᓄᑦ. 

 
ᐃᒃᓯᕙᐅᑕᖅ, ᐱᓕᕆᕕᕗᑦ ᑲᔪᓯᓂᐊᖅᑐᖅ ᐱᒋᐊᖅᑎᑦᑎᓂᕐᒥᒃ, ᐊᑑᑎᖃᑦᑎᐊᓂᕐᒥᒃ, ᐊᒻᒪᓗ ᑲᔪᓯᑦᑎᐊᕐᑐᒃᑯᑦ 
ᐊᑐᓕᖅᑎᑦᑎᓂᖓᒍᑦ ᐱᓕᕆᐊᕐᒥᓂᒃ. 
 
ᐱᔨᑦᑎᕈᑎᖃᑦᑎᑦᑎᓂᖅ ᐊᒻᒪᓗ ᐱᓕᕆᐊᒃᓴᐅᔪᓂᒃ ᐱᓕᕆᕕᑦᑎᒍᑦ ᑲᑐᔾᔭᐅᓂᖃᖅᓯᒪᔪᖅ ᑖᒃᓱᒧᖓ ᒐᕙᒪᒃᑯᑦ 
ᑕᐅᑐᒃᑕᖓᓄᑦ ᖃᓄᐃᖏᑎᐊᖅᑐᓂᒃ ᓄᓇᑲᒃᓃᑦ, ᐱᔭᕆᐊᑭᓐᓂᒃᑯᑦ ᐊᒻᒪᓗ ᐊᑕᐅᓯᐅᓂᒃᑯᑦ, ᐃᒻᒥᓂᒃ 
ᒪᑭᑕᒍᓐᓇᓂᒃᑯᑦ ᐊᒻᒪᓗ ᐃᓕᓐᓂᐊᖏᓐᓇᓂᒃᑯᑦ. ᑖᒃᑯᐊ ᑕᕝᕙ ᐅᖃᐅᓯᕆᔭᒃᑲ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᒪᐃᓚᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐅᑕᖅᑭᔭᕆᐊᖃᑦᑐᒋᕋᑖᕐᕋᒪ ᐊᖓᔪᖅᑳᒥᒃ ᐊᒻᒪᓗ ᐱᓕᕆᔨᖏᓐᓂᒃ 
ᐊᐱᖅᓱᖅᑕᐅᕕᒻᒨᑎᓪᓗᒋᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᖃᐅᓯᙵᐅᑎᖃᕈᓐᓇᖅᑭᑦ ᐅᓂᒃᑳᒨᓚᐅᖏᓂᑦᑎᓐᓂ? ᑰᓕ. 
 
ᑰᓕ (ᑐᓵᔨᒃᑯᑦ): ᐱᐊᓂᒃᓯᓂᐊᖅᐳᒍ ᐱᓯᒪᔭᑦᑎᓐᓂᒃ. ᐃᒃᓯᕙᐅᑖᖅ, ᐅᖃᓕᒫᕐᓂᐊᕐᕋᒪ ᖃᓪᓗᓈᑎᑐᑦ, ᐊᒻᒪᓗ 
ᐃᓄᒃᑎᑑᖃᑦᑕᕐᓗᖓ ᐃᓛᓐᓂᒃᑯᑦ. 

ᐊᓕᐊᓇᐃᒍᓱᑉᐳᖓ ᐃᓕᔅᓯᓐᓄᑦ ᐅᖃᐅᓯᖃᕈᓐᓇᕋᒪ ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖏᓐᓄᑦ ᓄᓇᓕᓐᓂ 
ᐊᑐᖅᐸᑦᑕᖏᑦ ᐊᐅᓚᒍᓐᓇᖁᓪᓗᒋᑦ. ᐃᓪᓗᓕᕆᓂᖅ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ. ᑲᑎᒪᔨᕋᓛᑦ ᕿᒥᕐᕈᓯᒪᔪᑦ 
2005-2006 ᓇᓚᐅᒃᑖᖅᑕᐅᒋᐊᖓᖅᓯᒪᔪᓂᒃ ᐊᒻᒪᓗ ᐱᓕᕆᐊᕐᒧᑦ ᐸᕐᓇᒍᑎᖓ ᐱᓕᕆᕕᖓᑕ 
ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᑦ ᐊᒻᒪᓗ ᑲᑎᒪᖃᑎᖃᕈᓐᓇᖅᓯᓚᐅᖅᑐᑕ ᐊᖓᔪᖅᑳᒥᒃ 
ᔮᓄᐊᓕᒥ. 
 
ᐃᒃᓯᕙᐅᑕᖅ. ᑲᑎᒪᔨᕋᓛᑦ ᒫᓐᓇᕋᑖᖅ ᑎᑎᖅᑲᐅᓯᐊᕐᓚᐅᕐᒪᑕ ᐊᖓᔪᖅᑳᒥᒃ ᑭᐅᔾᔪᑎᖃᑦᑐᓂ ᐃᓱᒫᓘᑎᒋᔭᐅᔪᓂᒃ 
ᐅᖃᐅᓯᕆᓯᒪᔭᕗᑦ ᐅᐸᒍᑎᓯᒪᑎᓪᓗᒍ ᑲᑎᒪᔨᕋᓛᓄᑦ. ᒫᓐᓇᐅᔪᕐᓕ ᖁᔭᓐᓇᒦᕈᒪᓪᓗᒍ ᐊᖓᔪᖅᑳ 
ᖃᐃᓚᐅᕐᓂᖓᓄᑦ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᕕᒃ ᐃᖅᑲᐅᒪᓂᐊᖅᑐᑦ ᐃᓚᖓ ᐱᓕᕆᐊᒃᓴᐅᑉ ᐊᖏᕈᑎᒋᓚᐅᖅᓯᒪᔭᕗᑦ ᐊᕐᕕᐊᓂ 
ᑲᑎᒪᔨᑐᐃᓐᓇᐃᑦ ᑲᑎᒪᓂᖃᑦᑎᓪᓗᒋᑦ "ᐱᕙᓪᓕᐊᑎᓪᓗᒍ ᓄᓇᕗᑦ ᑮᓇᐅᔭᓕᐅᕋᓱᐊᕐᓂᖓ, ᓇᒻᒥᓂᖃᑦᑎᐅᔪᑦ 
ᐊᒻᒪᓗ ᐃᖅᑲᓇᐃᔮᒃᓴᐃᑦ ᐊᑐᓕᖅᑎᑦᑎᖃᑦᑕᓂᒃᑯᑦ ᓄᓇᕗᑦ ᐱᕙᓪᓕᐊᔪᓕᕆᓕᔨᒃᑯᑦ ᐊᑐᐊᖅᑕᐅᖁᔭᖏᓐᓂᒃ 
ᑕᐅᑐᓐᓂᖅ ᐅᔭᕋᓐᓂᐊᕐᓂᕐᒥᒃ ᐊᒻᒪᓗ ᐊᓯᖏᑦ ᐱᓪᓗᐊᑕᐃᑦ ᓇᒻᒥᓂᖃᕐᓂᕐᒧᑦ ᐱᖃᓯᐅᑎᓪᓗᒍ ᑎᑎᖅᑐᒐᕐᓂᒃ 
ᐊᒻᒪᓗ ᓴᓇᓂᖅ ᐊᒻᒪᓗ ᐳᓚᕋᖅᑐᓕᕆᓂᖅ". ᑲᑎᒪᔨᕋᓛᑦ ᓱᓕ ᐊᖏᖅᓯᒪᑦᑎᐊᖅᐳᑦ ᑖᒃᓱᒧᖓ ᑲᑐᔾᔨᓂᒃᑯᑦ 
ᐱᓕᕆᐊᕐᒥᒃ.  
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐅᑦᔨᕈᓱᒃᑐᑦ ᓇᓗᓇᐃᖅᑕᐅᕋᑖᖅᑐᖅ ᑲᓇᑕ ᒐᕙᒪᒃᑯᖏᓐᓂᒃ ᐱᑦᔪᑎᖃᑦᑐᖅ 
ᓈᒻᒪᒋᔭᐅᓂᖓᓂᒃ ᐊᒻᒪᓗ ᐊᑎᓕᐅᖅᑕᐅᓂᖓᓂᒃ ᓄᓇᒥᒃ ᐊᑐᖅᑐᐊᕐᓂᕐᒧᑦ Tahera's Jericho ᐱᖁᑎᖓᓄᑦ 
ᕿᑎᕐᒥᐅᓂ. ᒪᓕᒐᓕᐅᖅᑏᑦ ᐅᑉᐱᕈᓱᒃᑐᑦ ᑕᒪᓐᓇ ᐱᒋᐊᖅᑎᐊᕐᓂᐅᕐᒪᑦ ᓯᕗᒧᑦ ᓄᓇᕗᓕᒫᒧᑦ. ᑲᑎᒪᔩᑦ 
ᓴᓂᖅᕙᐃᖃᑦᑕᖅᓯᒪᒻᒪᑕ ᐃᓕᓐᓂᐊᑲᓐᓂᕐᓂᕐᒧᑦ ᐱᓕᕆᐊᒃᓴᓂᒃ ᐃᑲᔪᕐᓂᐊᖅᑐᒥᒃ ᓄᓇᕗᒻᒥᐅᓂᒃ ᐅᔭᕋᕐᓂᐊᕐᓂᕐᒥᒃ 
ᐃᖅᑲᓇᐃᔭᕈᓐᓇᕐᓗᑎᒃ. ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ ᓴᖅᑭᖅᑕᐅᓂᖏᓐᓄᑦ ᓄᓇᕗᑦ ᒐᕙᒪᒃᑯᑦ ᐅᔭᕋᓂᐊᕐᓂᕐᒧᑦ 
ᐊᑐᐊᖅᑕᐅᖁᔭᓄᑦ ᐊᒻᒪᓗ ᕿᒥᕐᕈᔭᐅᓗᓂ ᐱᖃᑎᖃᕐᓗᑎᒃ ᐊᖓᔪᖅᑳᒥᒃ 
 
ᐃᒃᓯᕙᐅᑕᖅ, ᐅᔭᕋᕐᓂᐊᕐᓂᖅ ᐱᒋᐊᕐᒪᑦ ᓄᓇᕗᒻᒥ, ᐊᐅᓛᖅᑎᕆᓂᕐᒧᑦ ᐊᖏᖃᑎᒌᒍᑎᑕᖃᕆᐊᖃᕐᓂᖅ 
ᐱᑕᖃᖃᑦᑕᕆᐊᖃᕐᓂᖅᓴᐅᓕᖅᑐᖅ. ᑲᑎᒪᔨᕋᓛᑦ ᐃᑲᔪᖅᑐᐃᔪᑦ ᐊᖓᔪᖅᑳᒥᒃ ᖃᐅᔨᒪᒋᐊᕐᓂᒃᑯᑦ ᓄᓇᕗᒻᒥ 
ᐃᑲᔫᓯᐊᖅᑖᕈᓐᓇᕐᓗᑎᒃ ᐅᔭᕋᕐᓂᐊᕐᓂᒥᒃ ᐱᔪᓐᓇᖅᑕᓕᒫᖓᒍᑦ ᐊᐅᓛᖅᓯᓂᒃᑯᑦ ᐊᖏᖃᑎᒌᒍᑎᒃᑯᑦ 
ᐊᐅᓚᑦᑎᓂᖅᓴᐅᖁᓪᓗᒋᑦ ᓄᓇᖁᑎᑦᑎᓃᖔᖅᑐᓂᒃ ᐊᒻᒪᓗ ᐅᓄᖅᓯᒋᐊᖅᓯᒪᔪᓂᒃ ᑮᓇᐅᔭᖅᑖᕆᔭᐅᕙᑦᑐᓂᒃ 
ᐱᕙᓪᓕᐊᑎᒃᑲᓐᓂᕈᓐᓇᑕᑦᑎᓐᓂᒃ ᓄᓇᓕᓐᓂ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᑲᔪᖅᑐᐃᖏᓐᓇᖅᐳᑦ ᐊᖓᔪᖅᑳᑉ ᐱᓇᓱᐊᕐᓂᖓᓂᒃ ᖃᐅᔨᒪᓇᑦᑎᐊᖁᓪᓗᒍ 
ᐊᑐᖅᑕᐅᒍᓐᓇᖅᑐᒥᒃ ᐊᑐᖅᑐᖃᕐᓂᐊᖅᑐᖅ ᑐᓂᔭᐅᓂᖓᓄᑦ ᓄᓇᕗᑦ ᐱᔭᕆᐊᓕᖓᓂᒃ $90 ᒥᓕᐊᓐ 
ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᓂᒃ ᑖᒃᑯᐊ ᒐᕙᒪᑐᖃᒃᑯᑦ ᓇᓗᓇᐃᓚᐅᖅᑕᖏᑦ ᐊᕐᕌᓂ ᑮᓇᐅᔭᓕᕆᑎᓪᓗᒋᑦ 
ᑐᕌᖓᔪᑦ ᓄᓇᕗᒻᒥ ᓯᕗᓪᓕᐅᔾᔭᐅᔪᒃᓴᓄᑦ. 
 
ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ ᐅᑦᔨᕈᓱᒃᑐᑦ ᐃᓚᖓ ᐱᓕᕆᕕᒃᑯᑦ ᓯᕗᓪᓕᐅᑎᔭᒃᓴᖓ 2005-06-ᒧ ᐃᓘᓇᖓᑎᖑᑦ 
ᐊᑐᓕᖅᑎᑦᑎᓗᑎᒃ ᓄᓇᕗᒻᒥ ᓇᒻᒥᓂᖃᖅᑎᓄᑦ ᐃᑲᔫᑎᒥᒃ ᐊᑐᐊᒐᖅ ᐊᓪᓚᒡᕕᒧᑦ ᐃᓗᐊᓂ ᐱᓕᕆᕕᒃᑯᑦ. ᒪᓕᒐᓕᐅᖅᑏᑦ 
ᐅᑉᐱᕈᓱᒻᒪᑕ ᑖᓐᓇ ᐊᑐᐊᒐᖅ ᐱᒻᒪᕆᐅᒋᐊᖓᓄᖅ ᐊᑐᖅᑕᐅᕙᓪᓗᓂ ᑲᒪᒋᔭᖃᑦᑎᓪᓗᒋᑦ ᓄᓇᕗᑦ ᒐᕚᒪᒃᑯᑦ 
ᐱᓕᕆᐊᕆᔭᕆᐊᓕᒻᒥᓂᒃ ᐋᕐᑎᑯᓪ 24-ᑯᑦ ᓄᓇᑖᕈᑎᓄᑦ ᐊᖏᖃᑎᒌᒍᑎᓂ. ᑭᓯᐊᓂᓕ, ᒪᓕᒐᓕᐅᖅᑏᑦ ᐃᓱᒫᓘᑎᖃᕐᒪᑕ 
ᓄᓇᓖᑦ ᐊᒻᒪᓗ ᐊᓯᖏᑦ ᓄᓇᓕᓐᓂ ᑎᒥᐅᔪᑦ ᒪᓕᒋᐊᖃᑦᑐᑦ ᐊᑐᐊᒐᕐᒥᒃ ᓂᐅᕕᕈᓐᓇᐅᑎᖃᖏᒻᒪᑕ ᐱᔪᓐᓇᓂᕐᒥᒃ 
ᑮᓇᐅᔭᖁᑎᒥᒃ ᐊᑐᖅᑎᐊᕈᓐᓇᕐᓗᑎᒃ. ᒪᓕᒐᓕᐅᖅᑏᑦ ᐃᓇᑦᑎᕗᑦ ᐊᖓᔪᖅᑳᒥᒃ ᖃᐅᔨᓴᖁᓪᓗᓂᕐ ᒪᓕᒃᑕᐅᔭᕆᐊᖃᕐᓂᖓ 
ᐊᑐᐊᒐᐅᑉ ᐊᒻᒪᓗ ᖃᓄᖅ ᐊᒃᑐᐃᓂᖃᕐᒪᖔᖅ ᓄᓇᓕᓐᓃᑦᑐᓂᒃ. 
 
ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ ᐅᑦᔨᕈᓱᒃᑐᑦ ᓄᓇᕗᑦ ᒐᕙᒪᒃᑯᑦ ᐊᑎᓕᐅᕋᑖᓚᐅᕐᒪᑕ ᐊᖏᖃᑎᒌᒍᑎᒥᒃ ᑖᑯᐊᓗ 
ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᓇᓗᓇᐃᖅᓯᓪᓗᑎᒃ ᖃᓄᖅ ᒐᕙᒪᒃᑯᑦ ᐊᒻᒪᓗ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ 
ᐱᕚᓕᑎᑦᑎᓂᐊᕐᒪᖔᑕ ᐳᓚᕋᖅᑐᓕᕆᓂᕐᒥᒃ. ᒪᓕᒐᓕᐅᖅᑏᑦ ᐅᑉᐱᕈᓱᒃᑐᑦ ᐳᓚᕋᖅᑐᓕᕆᓂᖅ ᐊᒃᓱᒪᕆᐊᓗᒃ 
ᐱᒻᒪᕆᐅᓂᖓᓂᒃ ᐱᕙᓪᓕᐊᓂᕆᔭᖓᓄᑦ ᓄᓇᕗᑦ ᐊᒻᒪᓗ ᓂᕆᐅᑦᑎᐊᖅᑐᑎᒃ ᐊᖓᔪᖅᑳ ᓴᖅᑭᖅᓯᓂᐊᕐᓂᖓᓄᑦ 
ᐊᖏᖃᑎᒌᒍᑎᒥᒃ. 
 



ᐊᐃᐱᖅ, ᒫᑦᓯ 15, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐃᓕᑕᖅᓯᒐᓗᐊᖅᑎᓪᓗᒋᑦ ᐱᒻᒪᕆᐅᓂᖓᓂᒃ ᐳᓚᕋᖅᑐᓕᕆᓂᕐᒧᑦ 
ᐱᓕᕆᐊᖑᓇᓱᐊᖅᑐᑦ, ᒪᓕᒐᓕᐅᖅᑏᑦ ᐃᓱᒫᓘᑎᖃᑉᐳᑦ ᐱᑕᖃᖏᓗᐊᕐᓂᖓᓄᑦ ᓇᓗᓇᐃᖅᑕᐅᓯᒪᓂᒃᑯᑦ ᑖᒃᑯᐊ 
ᐱᓕᕆᕕᒃᑯᑦ ᐱᑕᖃᑦᑎᑕᖏᑦ ᐊᑕᐅᓯᕐᒧᑦ ᐃᖃᓗᓐᓂ ᑲᑐᔾᔨᖃᑎᒌᓄᑦ ᑐᓂᕐᕈᑎᖃᑦᑐᑎᒃ $150 ᑕᐅᓴᓂᒃ ᐊᑐᓂᒃ 
ᒪᕐᕉᓐᓄᑦ ᐊᕐᕌᒎᓐᓄᑦ. ᒪᓕᒐᓕᐅᖅᑏᑦ ᑐᓂᔭᐅᒍᒪᒐᔭᖅᑐᑦ ᓇᓗᓇᐃᖅᓯᒪᔪᓂᒃ ᑐᑭᓯᒋᐊᕈᑎᓂᒃ 
ᐱᓕᕆᐊᖑᖃᑦᑕᕐᓂᖓᓄᑦ ᑖᒃᑯᐊ ᑲᑎᔾᔨᖃᑎᒌᑦ ᑐᒃᓯᕋᖅᑎᓪᓗᒋᑦ ᑮᓇᐅᔭᓂᒃ, ᖃᓄᖅ ᐊᒥᓲᓂᖓ ᑐᓂᕐᕈᑎᐅᑉ 
ᓇᓗᓇᐃᖅᑕᐅᓯᒪᒻᒪᖔᖅ ᐊᒻᒪᑕᐅᖅ ᐊᑐᖅᑕᐅᖃᑦᑕᖅᑐᒥᒃ ᓇᓗᓇᐃᖅᑎᕆᓂᕐᒧᑦ ᐊᑑᑎᖃᑦᑎᐊᕐᓂᖓᓄᑦ ᐊᒻᒪᓗ 
ᓵᑕᔅᓴᐅᖃᑦᑕᓂᖏᓐᓄᑦ ᑲᑐᔾᔨᖃᑎᒌᑦ ᐱᓕᕆᐊᕆᓇᓱᐊᖅᑕᖏᓐᓄᑦ. ᐊᒻᒪᓗ, ᒪᓕᒐᓕᐅᖅᑏᑦ ᐃᓇᒃᑎᕗᑦ 
ᐊᖓᔪᖅᑳᕐᒥᒃ ᓇᒥᑐᐃᓐᓇᖅ ᓴᖅᑭᔮᖅᑎᑦᑎᓗᓂ ᐊᑐᐃᓐᓇᐅᓂᖏᓐᓄᑦ ᑮᓇᐅᔭᐃᑦ ᐳᓚᕋᖅᑐᓕᕆᓂᕐᒧᑦ 
ᐸᕐᓇᑕᐅᓯᒪᔪᓄᑦ ᐊᒻᒪᓗ ᐋᖅᑭᒃᓯᒪᓂᐅᔪᖅ ᐊᑐᖅᑕᐅᖃᑦᑕᖅᑐᖅ ᑐᓂᓯᐅᖅᑲᐃᓕᕋᐃᒻᒪᑕ ᑖᒃᑯᓂᖓ ᑮᓇᐅᔭᓂᒃ 
ᖃᐅᔨᒪᓇᓱᒃᑎᐊᖅᑐᑎᒃ ᑭᒃᑯᑐᐃᓐᓇᐃᑦ ᖃᐅᔨᒪᒐᓗᐊᕐᒪᖔᑕ ᐱᕕᒃᓴᕆᔭᐅᒍᓐᓇᖅᑐᓂᒃ. 
 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ ᐅᑦᔨᓱᖅᑐᑦ ᑖᒃᑯᐊ ᐱᓕᕆᕕᒃᑯᑦ ᐱᒋᐊᕐᓂᐊᕐᓕᕐᒪᑕ ᐊᑐᓕᖅᑎᑦᑎᓂᕐᒥᒃ 
ᑎᑎᖅᑐᒐᕐᓂᖅ ᐊᒻᒪᓗ ᓴᓇᙳᐊᕐᓂᕐᒧᑦ ᐊᑐᖅᑕᐅᓇᓱᐊᖅᑐᖅ 2005-2006-ᒧᑦ. ᒪᓕᒐᓕᐅᖅᑏᑦ ᐃᑲᔪᖅᑐᐃᔪᑦ 
ᐊᖓᔪᖅᑳᑉ ᐱᓇᓱᐊᕐᓂᖓᓂᒃ ᐱᑦᔭᐃᖅᓯᓗᓂ ᓈᒻᒪᑦᑐᓂᒃ ᐱᐅᔪᒥᒃ ᓴᓇᙳᐊᒐᒃᓴᖃᕐᓂᕐᒧᑦ ᓴᓇᙳᐊᖅᑎᓄᑦ 
ᑖᒃᑯᑎᒎᓇ ᓴᓇᙳᐊᒐᒃᓴᓄᑦ ᐊᑐᖅᑕᐅᓇᓱᐊᖅᑐᖅ. ᒪᓕᒐᓕᐅᖅᑏᑦ ᓂᕆᐅᑦᑎᐊᖅᐳᑦ ᓴᖅᑭᑕᐅᓂᐊᕐᓂᖓᓄᑦ 
ᑕᒪᒃᑮᒃ ᑖᒃᑯᐊ ᐊᑐᖅᑕᐅᓂᐊᖅᑐᑦ ᑲᑎᒪᓂᖃᑦᑎᓪᓗᒋᑦ. 
 

ᐃᒃᓯᕙᐅᑖᖅ, ᓱᓕ ᐱᑕᖃᖏᓗᐊᕐᒪᑦ ᓇᓗᓇᐃᖅᑎᕆᓂᕐᒥᒃ ᑲᒪᒋᔭᖃᕐᓂᕐᒧᑦ ᐊᖑᓇᓱᓐᓂᕐᒨᖓᔪᓄᑦ 
ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᖑᓇᓱᐊᖅᑐᓄᑦ ᓄᓇᕗᒻᒥ. ᓇᓗᓇᖏᑦᑐᖅ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 
ᐃᖏᕐᕋᖃᑦᑕᖅᑐᓕᕆᔨᒃᑯᑦ ᑮᓇᐅᔭᖃᑦᑎᑦᑎᔪᑦ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᖓᓂᒃ ᑕᐃᒪᐃᒻᒪᓪᓗ 
ᐊᑦᑐᐊᕈᑎᖃᖅᐳᖅ ᑎᒥᖁᑎᖏᓐᓂ, ᕿᑎᕐᒥᐅᑦ ᓂᕿᓕᕆᔨᑦ, ᑭᕙᓪᓕᕐᒥ ᓂᕿᓕᕆᔨᑦ, ᐊᒻᒪᓗ ᐸᖕᓂᖅᑑᒥ 
ᐃᖃᓗᓕᕆᔨᑦ. 
 

ᑕᐃᒪᓐᓇᑦᑕᐅᖅ ᓇᓗᓇᐃᖅᓯᒪᑦᑎᐊᕐᒥᔪᖅ ᐊᕙᑎᓕᕆᔨᒃᑯᑦ ᑲᒪᔨᐅᓪᓗᐊᑕᓐᓂᖏᓐᓂᒃ ᐃᖃᓗᓕᕆᓂᕐᒧᑦ 
ᐆᒪᔪᓕᕆᓂᕐᒧᓪᓗ ᐊᕕᑦᑐᖅᓯᒪᔪᒥ. 
 

ᓇᓗᓇᐃᖅᓯᒪᓐᖐᓐᓇᖅᑐᖅ ᖃᓄᑎᒋ ᑎᒥᐅᔪᐃᑦ ᐱᓕᕆᖃᑎᒌᑉᐸᓐᓂᖏᓐᓂᒃ ᖃᓕᕇᓐᓂᖃᕌᖓᑎᒃ ᑖᒃᑯᐊ ᒪᕐᕉᒃ 
ᐃᒻᒥᒎᙵᓪᓚᑦᑖᖅᑑᒃ. ᒪᓕᒐᓕᐅᖅᑎᑦ ᐃᓱᒫᓗᒻᒪᑕ ᐃᓂᓪᓚᖓᐅᑎᑦᑎᐊᕙᒻᒥᒃ ᐱᓕᕆᖃᑎᒌᑦᓯᐊᖅᐸᓂᕐᒧᑦ 
ᐱᑕᖃᖏᓐᓂᖓᓂᒃ. 
 

ᐃᒃᓯᕙᐅᑕᖅ, ᒪᓕᒐᓕᐅᖅᑎᑦ ᐅᑉᐱᕈᓱᑦᑐᑦ ᐱᓕᕆᓂᖏᑦ ᓄᓇᓕᑦ ᐱᕙᓪᓕᐊᔪᓕᕆᔨᐅᔪᑦ ᐱᔭᕆᐊᖃᒻᒪᕆᓐᓂᖓᓂᒃ 
ᐱᕙᓪᓕᐊᔪᓕᕆᓂᕐᒧᑦ ᓄᓇᓕᓕᒫᓂ. ᓄᓇᓕᑦ ᐱᕙᓪᓕᐊᔪᓕᕆᔨᖏᑦ ᐱᓇᓲᑎᑦᓯᐊᕙᐅᔪᓐᓇᕐᓂᖏᓐᓂᒃ 
ᑕᕝᕙᐅᓂᖓᓂᒃ ᓇᒻᒥᓂᖃᖅᑐᑦ ᐊᑐᐃᓐᓇᖃᖅᑎᑕᐅᕙᖁᓪᓗᒋᑦ ᑮᓇᐅᔭᖅᑖᕐᕕᐅᔪᓐᓇᖅᑐᓂᒃ, ᐃᓱᒪᓕᐅᕈᑎᒃᓴᓂᒃ 
ᓄᑖᓄᑦ ᐱᓇᓱᑦᑕᐅᔪᓐᓇᖅᑐᓄᑦ ᐊᓯᖏᓐᓄᓪᓗ ᐃᑲᔪᖅᑐᐃᔾ)ᑎᑦᓴᓄᑦ. ᒪᓕᒐᓕᐅᖅᑎᑦ ᐃᓱᒫᓘᑎᑕᖃᖅᑐᑦ 
ᐃᓚᖏᓐᓂ ᕼᐋᒻᓚᐅᔪᓂ, ᓄᓇᓕᑦ ᐱᕙᓪᓕᐊᔪᓕᕆᔨᖏᑦ ᐊᔾᔨᓴᐃᓐᓇᖏᓐᓂᒃ ᐃᑲᔫᓯᐊᖅᐸᖏᓐᓂᖏᓐᓂᒃ 
ᑕᐃᒪᐃᒐᔭᖅᑎᓪᓗᒋᑦ ᐃᖅᑲᓇᐃᔭᖅᑎᐅᓐᓂᕈᑎᒃ ᓄᓇᕗᑦ ᒐᕙᒪᒃᑯᓐᓄᑦ ᑕᐃᒪᐃᓐᓂᖓᓄᓪᓗ ᐊᒃᓱᕈᓐᓇᐸᑦᑐᖅ 
ᕼᐋᒻᓚᐅᔪᓄᑦ ᑎᒍᒥᐊᑦᓴᐃᓐᓇᖃᑦᑕᕆᐊᒃᓴᖅ ᐃᖅᑲᓇᐃᔭᖅᑎᓂᒃ ᐱᓕᓂᐅᑦᓯᐊᖅᑐᓂᒃ 
ᐃᓕᓐᓂᐊᖅᓯᒪᑦᑎᐊᖅᑐᓂᓪᓗ. 
 

ᐃᒃᓯᕙᐅᑕᖅ, ᒪᓕᒐᓕᐅᖅᑎᑦ ᑐᑭᓯᐅᒪᕗᑦ ᓄᓇᓕᑦ ᐱᕙᓪᓕᐊᔪᓕᕆᔨᖏᑦ ᐃᖅᑲᓇᐃᔭᖅᑎᐅᔭᕌᖓᑕ ᕼᐋᒻᓚᒃᑯᓐᓄᑦ 
ᐱᓕᕆᓪᓚᑦᑖᕐᓂᖏᓐᓂᒃ ᕼᐋᒻᓚᒃᑯᓐᓄᑦ ᑐᕌᖓᓪᓗᑎᒃ ᕼᐋᒻᓚᒃᑯᑦ ᓯᕗᓪᓕᐅᑎᔭᖏᓐᓄᑦ. ᐃᓛᓐᓂᒃᑯᑦ ᑭᓱᒥᒃ 
ᓇᓗᓇᐃᖅᓯᒪᑦᑎᐊᖅᐸᖏᑦᑐᖅ. ᒪᓕᒐᓕᐅᖅᑎᑦ ᐃᓱᒫᓘᑎᖃᑦᑕᐃᓐᓇᖅᐸᒪᐅᖅᑐᑦ ᑮᓇᐅᔭᐃᑦ ᑕᒪᒃᑯᓄᖓ 
ᐃᖅᑲᓇᐃᔮᒃᓴᓄᑦ ᓈᒻᒪᖏᓐᓂᖏᓐᓂᒃ ᐊᒻᒪᓗ ᑕᑯᑎᑦᓯᒍᑕᐅᓪᓗᓂ ᑐᓐᓂᖅᑯᑎᖃᑐᐃᓐᓇᓂᕐᒥᒃ ᓇᒻᒥᓂᖅ 
ᑲᒪᒋᔭᕆᐊᓕᓐᓂᒃ ᕼᐋᒻᓚᒃᑯᓐᓄᑦ ᐱᔾᔪᑎᑦᓴᖃᑦᑎᐊᖅᑎᑕᐅᒐᑎᒃ. 
 
ᐃᒃᓯᕙᐅᑕᖅ, ᒪᓕᒐᓕᐅᖅᑎᑦ ᐃᓱᒫᓘᑎᑕᖃᕐᒥᔪᑦ ᑐᖅᑯᖅᑕᐅᕙᓐᓂᖏᓐᓂᒃ ᓄᓇᓕᒻᒥ ᐱᓇᓱᒐᒃᓴᓄᑦ 
ᑮᓇᐅᔭᐅᕙᑦᑐᓄᑦ. ᒪᓕᒐᓕᐅᖅᑎᑦ ᐃᓕᑕᖅᓯᓯᒪᔪᑦ ᑖᒃᑯᐊ ᑮᓇᐅᔭᐃᑦ ᑐᖅᑯᖅᑕᐅᕙᓕᕐᓂᖏᓐᓂᒃ ᕼᐋᒻᓚᒃᑯᑎᒍᑦ 
ᑖᒃᑯᐊᓗ ᑐᖅᑯᖔᓯᕙᑦᑐᓂᒡᔪᑦ ᓇᓕᐊᓐᓄᓪᓚᑦᑖᖅ ᐱᓕᕆᐊᒃᓴᕆᔭᐅᒧᒧᑦ. ᒪᓕᒐᓕᐅᖅᑎᑦ ᐃᓇᑦᑎᔪᒪᕗᑦ 
ᒥᓂᔅᑕᐅᔪᓂᒃ ᐊᕐᕌᒍᑕᒫᑦ ᓴᖅᑭᑦᓯᖃᑦᑕᖁᓪᓗᒋᑦ ᐊᑕᖏᖅᑐᒥᒃ ᓇᓕᖅᑲᓂᒃ ᓄᓇᓕᒻᒥ ᐱᓇᓱᒐᒃᓴᓄᑦ  



ᐊᐃᐱᖅ, ᒫᑦᓯ 15, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑮᓇᐅᔭᖅᑖᖑᕙᑦᑐᓂᒃ ᐊᓯᖏᓐᓂᓗ ᑐᓂᔭᐅᕙᑦᑐᓂᒃ, ᑐᓴᕋᒃᓴᐅᔪᓂᓪᓗ ᓇᓕᖏᑦ ᐱᓕᕆᐊᒃᓴᐅᔪᐃᑦ 
ᐊᖏᖅᑕᐅᓂᕐᒪᖔᑖ ᓇᓕᐊᓪᓗ ᐋᒡᒑᖅᑕᐅᓂᕐᒪᖔᑖ. ᖄᒃᑲᓐᓂᐊᒍᑦ, ᒪᓕᒐᓕᐅᖅᑎᑦ ᐊᔭᐅᕆᔪᒪᕗᑦ ᒥᓂᔅᑕᒥᒃ 
ᐋᖅᑭᑦᑎᖁᓪᓗᒍ ᐊᒻᒪ ᓇᐅᑦᓯᖅᑐᖅᑕᐅᕙᖁᓪᓗᒋᑦ ᐱᓕᕆᑎᒋᓂᖏᓐᓂᒃ ᖃᐅᔨᒪᔾᔪᑎᐅᔪᓐᓇᕋᔭᖅᑐᓂᒃ 
ᓱᖅᑯᐃᖅᑕᐅᒐᔭᖁᓪᓗᒋᑦ ᑲᔪᓯᑦᑎᐊᖅᑎᒋᓂᖏᑕ ᑕᒪᒃᑯᐊ ᐱᓕᕿᐊᒃᓴᐅᔪᐃᑦ ᐃᑲᔪᕐᓂᖃᕐᓂᒃᑯᑦ ᓄᓇᓕᑦ 
ᑮᓇᐅᔭᓕᐅᕈᑎᒃᓴᖏᓐᓂᒃ ᓄᓇᕗᒻᒥ. 
 
ᐃᒃᓯᕙᐅᑕᖅ, ᐊᕕᑦᑐᖅᓯᒪᔪᖁᑎᕗᑦ ᑎᒍᓯᓐᓂᑰᒻᒪᑦ ᐊᑕᐅᓯᐅᖏᑦᑐᓂᒃ ᐱᓇᓱᔾᔪᑎᐅᔪᓂᒃ ᓇᒻᒥᓂᖃᖅᑐᑦ 
ᐱᕙᓪᓕᐊᕈᑎᒃᓴᖏᓐᓄᑦ ᑕᐃᑲᓂ ᐊᕗᑎᓂᖃᕆᐊᓯᒻᒪᑦ. ᒪᓕᒐᓕᐅᖅᑎᑦ ᓇᓗᓇᐃᓚᐅᖅᑐᑦ ᓄᓇᑦᑎᐊᑉ ᒐᕙᒪᒃᑯᖏᑦ 
ᐊᓯᔾᔩᕙᓪᓕᐊᑲᓪᓚᓕᕐᓂᖏᓐᓂᒃ ᐃᓂᓪᓚᖓᐅᑎᐅᔪᒥᒃ ᐱᕙᓪᓕᐊᓂᕐᒧᑦ ᑯᐊᐸᕇᓴᖁᑎᖏᓐᓂᒃ ᐊᒻᒪ 
ᓇᒻᒥᓂᖃᖅᑐᓄᑦ ᐊᑐᖅᑐᐊᖅᑎᑦᑎᓂᕐᒧᑦ ᑯᐊᐸᕇᓴᒃᑯᖏᓐᓂᒃ. ᒪᓕᒐᓕᐅᖅᑎᑦ ᓇᐅᑦᓯᖅᑐᑦᓴᐃᓐᓇᓂᐊᖅᑐᑦ 
ᑕᒪᒃᑯᓂᖓ ᐱᕙᓪᓕᐊᓂᐅᔪᓂᒃ ᑕᑯᔪᒪᑦᑎᐊᕐᓗᑎᒃ. 
 
ᐃᒃᓯᕙᐅᑕᖅ, ᒪᓕᒐᓕᐅᖅᑎᑦ ᓇᐅᑦᓯᖅᑐᓚᐅᖅᑐᑦ ᑖᒃᑯᐊ $4 ᒥᓕᐊᓐ ᓄᑖᑦ ᑐᓂᔭᐅᔪᑦ 
ᑮᓇᐅᔭᖃᖅᑎᑕᐅᓛᕐᓂᖏᓐᓂᒃ 2005-2006ᒥ ᐃᑲᔪᖅᑑᑕᐅᓂᐊᕐᓗᑎᒃ ᐊᑭᑐᔫᑎᓄᑦ ᐃᓂᓪᓚᖓᐅᑎᐅᔪᓄᑦ 
ᓯᕗᓪᓕᐅᑎᔭᐅᓯᒪᔪᓄᑦ. ᒪᓕᒐᓕᐅᖅᑎᑦ ᐃᑲᔪᖅᑐᐃᕗᑦ ᒥᓂᔅᑕᒥᒃ ᓄᑭᖃᕐᓂᖅᓴᐅᔾᔫᒥᓕᖁᓪᓗᒋᑦ ᒐᕙᒪᑐᖃᒃᑯᓐᓂᑦ 
ᑮᓇᐅᔭᓂᒃ ᐃᓂᓪᓚᖓᐅᑎᑦᓴᓄᑦ ᐱᕙᓪᓕᐊᔪᓕᕆᓂᕐᒥ. 
 
ᐃᒃᓯᕙᐅᑕᖅ, ᒪᓕᒐᓕᐅᖅᑎᑦ ᐃᓱᒫᓘᑎᖃᖅᑐᑦ ᖃᐅᔨᓴᕐᓂᑦ ᐊᖏᔫᑕᐅᔪᓄᑦ ᐃᓂᓪᓚᖓᐅᑎᓄᑦ ᓲᕐᓗ 
ᑐᓚᑦᑕᕐᕕᑦᓴᒥᒃ ᐃᖃᓗᖕᓂ ᖃᓪᓕᐅᔾᔨᓚᖓᒻᒪᑕ ᒥᑭᓂᖅᓴᓂᒃ ᑕᕆᐅᕐᒧᒥ ᐃᓂᓪᓚᖓᐅᑎᑦᓴᓂᒃ ᓄᓇᓕᓐᓂ 
ᐅᓄᖅᑐᓂᒃ ᐊᑦᑐᖅᓯᒪᔪᒥ. ᒪᓕᒐᓕᐅᖅᑎᑦ ᖃᐅᔨᒪᔪᑦ ᑲᒪᔭᕆᐊᓕᑦ ᑕᕆᐅᕐᒥ ᐃᓂᓪᓚᖓᐅᑎᑦᓴᓄᑦ ᑎᒍᒥᐊᕐᒪᒡᔪᒃ 
ᒐᕙᒪᑐᖃᒃᑯᑦ. ᑭᓯᐊᓂ, ᒥᓂᔅᑕᐅᔪᖅ ᑲᒪᒋᔭᒃᑕᖃᕐᒥᒻᒪᑦ ᖃᐅᑕᒫᖅᓯᐅᑎᖏᓐᓂᒃ ᓄᓇᓕᑦ ᒥᑭᔫᑕᐅᓂᖅᓴᐃᑦ 
ᖄᖅᑯᑕᐅᖁᓇᒋᑦ ᐊᖏᔫᑕᐅᓂᖅᓴᓄᑦ ᐱᕙᓪᓕᐊᓂᕐᒧᑦ ᐱᓇᓱᑦᑕᐅᔪᓄᑦ. ᒪᓕᒐᓕᐅᖅᑎᑦ ᐊᔭᐅᕆᔪᒪᕗᑦ ᒥᓂᔅᑕᒥᒃ 
ᐱᓕᕆᖃᑎᖃᑦᑕᐃᓐᓇᖁᓪᓗᒍ ᒐᕙᒪᑐᖃᒃᑯᓐᓂ ᐱᓕᕆᖃᑎᒋᕙᑦᑕᒥᓐᓂᒃ ᐊᒃᓱᕉᑎᖃᖁᓪᓗᒍ 
ᐅᖅᑯᐊᓕᐅᖅᑕᐅᕙᑦᑐᓂᒃ ᓄᓇᓕᓐᓂ ᓄᓇᕗᓗᑦᑖᒥ. 
 
ᐃᒃᓯᕙᐅᑕᖅ, ᒪᓕᒐᓕᐅᖅᑎᑦ ᖁᕕᐊᓱᓚᐅᖅᑐᑦ ᓇᓗᓇᐃᔭᕆᐊᒥᒃ ᐊᑕᐅᓯᐅᖏᑦᑐᓂᒃ ᑎᑭᒡᒍᔪᖏᑦᑐᓂᒃ ᐃᖃᓗᐃᑦ 
ᒥᑦᑕᕐᕕᖓᓐᓄᑦ ᐅᑭᐅᖑᔪᒥ. ᓇᓗᓇᖏᑦᑐᖅ, ᓄᓇᕐᔪᐊᕐᒥ ᓴᓇᕙᑦᑐᑦ ᑎᒻᒥᓲᓂᒃ ᐃᓕᑕᖅᓯᕙᓪᓕᐊᓕᕐᒪᑕ ᓄᓇᕗᑦ 
ᓈᒻᒪᓪᓗᐊᖅᑐᒥᒃ ᓂᓪᓚᓱᓐᓂᖃᖅᐸᓐᓂᖓᓂᒃ ᖃᐅᔨᓴᖅᑕᐅᔪᒃᑕᓄᑦ ᐃᒃᑮᕐᓇᖅᑐᒥ. ᒪᓕᒐᓕᐅᖅᑎᑦ ᐃᑲᔪᖅᑐᐃᕗᑦ 
ᒥᓂᔅᑕᐅᑉ ᐱᓇᓱᓐᓂᕆᔭᖓᓂᒃ ᑐᓴᐅᒪᔭᐅᒃᑲᒐᓱᑦᑐᒍ ᓄᓇᕗᑉ ᐊᔾᔨᐅᖏᓐᓂᖓᑕ ᓯᓚᖓᑕ ᐊᒻᒪ 
ᐅᓄᖅᓯᒋᐊᖅᑕᐅᖁᓪᓗᒋᑦ ᓂᖏᕐᓂᕗᑦ ᑮᓇᐅᔭᓕᐅᕈᑎᒃᓴᐅᓲᒥᒃ. 
 
ᐃᒃᓯᕙᐅᑕᖅ, ᒪᓕᒐᓕᐅᖅᑎᑦ ᓇᓗᓇᐃᒃᑲᓐᓂᓚᐅᕐᒥᔪᑦ ᐃᖃᓗᐃᑦ ᒥᑦᑕᕐᕕᖓ ᓇᓗᓇᐃᖅᑕᐅᓂᖃᓵᓚᐅᕐᒪᑦ 
ᓄᓇᕐᔪᐊᕐᒥ ᑐᕌᖅᑕᕐᕕᐅᓂᖓᓂᒃ. ᒪᓕᒐᓕᐅᖅᑎᑦ ᑐᑭᓯᐅᒪᔪᑦ ᑕᒪᓐᓇ ᓇᓗᓇᐃᖅᑕᐅᓂᕆᔭᖓ 
ᐅᓄᖅᓯᒋᐊᕈᑕᐅᓚᖓᒻᒪᑦ ᓴᐳᓐᓂᐊᕆᐊᖃᓐᓂᕐᒥᒃ ᐱᔭᕆᐊᖃᕋᔭᖅᑐᒥᒃ ᒥᑦᑕᕕᖕᒥ ᐊᒻᒪᓗ ᓄᑖᙳᖅᑎᑕᐅᒋᐊᕐᓗᓂ 
ᒥᑦᑕᕐᕕᒃ ᐱᔭᕆᐊᖃᕋᔭᖅᑐᖅ. ᑲᓇᑕᐅᑉ ᒐᕙᒪᒃᑯᖏᑦ ᑐᓴᕋᒃᓴᖁᑎᒥᓐᓂᒃ ᓇᓗᓇᐃᓚᐅᖅᑐᑦ ᒐᕙᒪᑐᖃᒃᑯᑦ 
ᑮᓇᐅᔭᖃᖅᑎᑦᑎᓛᓐᓂᕐᒥᓂᒃ ᓄᑖᙳᕆᐊᕈᑎᐅᔪᓂᒃ, ᑭᓯᐊᓂ, ᐊᔾᔨᐸᓗᐊᓂᒃ ᐃᓂᓪᓚᖓᐅᑎᓂᒃ 
ᓄᑖᙳᕆᐊᕆᓂᐅᓚᐅᖅᓯᒪᔪᖅ ᔭᓗᓇᐃᒥ ᓴᖅᑭᑎᑦᑎᒍᑕᐅᓚᐅᕐᒥᒻᒪᑦ ᒥᑦᑕᕐᕕᐅᑉ ᓄᑖᙳᕆᐊᖅᑕᐅᓂᖓᓄᑦ 
ᐊᑭᓖᑎᑦᓯᒍᑕᐅᓯᒐᔭᖅᑐᓂᒃ ᖃᖓᑕᕙᑦᑐᓄᑦ ᑎᑭᑉᐸᓪᓕᐊᔪᓄᑦ ᐊᐅᓪᓚᐸᓪᓕᐊᔪᓄᓪᓗ. ᒪᓕᒐᓕᐅᖅᑎᑦ ᑕᑯᔪᒪᕗᑦ 
ᒥᓂᔅᑕᒥᒃ ᓴᖅᑭᑦᓯᓛᖁᓪᓗᒍ ᒪᓕᒐᓕᐅᕐᕕᖕᒧᑦ ᓇᓗᓇᐃᔭᖅᓯᒪᔪᓂᒃ ᐸᕐᓇᐅᑎᓂᒃ, ᑮᓇᐅᔭᖅᑑᑎᑦᓴᓄᓪᓗ 
ᐊᖏᕈᑕᐅᓯᒪᔪᓂᒃ, ᐊᒻᒪᓗ ᐅᓪᓗᖅᓯᐅᑎᖏᓐᓂᒃ ᓄᑖᙳᕆᐊᖅᑕᐅᓂᑦᓴᖏᑕ ᐃᖃᓗᐃᑦ ᓄᓇᕐᔪᐊᕐᒥ 
ᒥᑦᑕᕐᕕᖓᓐᓄᑦ. ᓱᓕᓗ, ᒪᓕᒐᓕᐅᖅᑎᑦ ᐃᓇᑦᑎᔪᒪᕗᑦ ᒥᓂᔅᑕᒥᒃ ᓇᐅᑦᓯᖅᑐᑦᓯᐊᖁᓪᓗᒍ ᖃᖓᑦᑕᐅᑎᑦ 
ᐊᑭᑐᔫᕙᒌᖅᑐᑦ ᐅᓄᖅᓯᒋᐊᒃᑲᓐᓂᓛᖁᓇᒋᑦ ᐃᖃᓗᐃᑦ ᓇᓗᓇᐃᖅᑕᐅᓂᖓᓄᑦ ᓄᓇᕐᔪᐊᕐᒥ ᒥᑦᑕᕐᕕᐅᓂᖓᓂᒃ. 
 
ᐃᒃᓯᕙᐅᑕᖅ, ᒪᓕᒐᓕᐅᖅᑎᑦ ᖁᔭᓕᔪᑦ ᒥᓂᔅᑕᐅᔪᖅ ᐃᓚᒋᔪᓐᓇᕋᑦᑎᒍ ᐊᑲᐅᒃᓴᖏᓐᓂᑎᓐᓂᒃ ᐊᐃᕙᖃᑎᖃᓐᓂᕐᒥᒃ 
ᓈᕝ ᑲᓇᑕᒃᑯᓐᓂᒃ ᑮᓇᐅᔭᖃᖅᑎᑕᐅᑦᑎᐊᖁᓪᓗᒋᑦ ᓄᓇᓕᓐᓂ ᖃᖓᑕᓲᒃᑯᕕᒻᒥ ᑐᓴᐅᒪᖃᑦᑕᐅᑎᑎᑦᑎᔩᑦ 
Community Aerodrome Radio Stations. ᒪᓕᒐᓕᐅᖅᑎᐅᖃᑕᐅᔪᑦ ᖃᐅᔨᒪᒻᒪᑕ Hᐊᒻᒪᓚᒃᑯᑦ ᐊᒥᓱᑦ 
ᓄᓇᖏᓐᓂᒃ ᖄᖓᑕᓲᒃᑯᕕᖏᓐᓂᒃ ᐃᖅᑲᓇᐃᔭᖅᑎᖃᕈᓐᓃᖅᑐᑦ ᑐᓴᐅᒪᖃᑦᑕᐅᑎᑦᑎᔨᓂᒃ ᒪᕐᕉᓐᓂᒃ 
ᐊᕐᕌᒎᓕᖅᑑᓐᓂᒃ ᑮᓇᐅᔭᖃᙱᓗᐊᕐᓂᖏᓐᓄᑦ. ᒪᓕᒐᓕᐅᖅᑎᐅᖃᑕᐅᔪᑦ ᒥᓂᔅᑕᐅᔪᒥᒃ ᑲᔪᖏᖅᓴᐃᕗᑦ ᑕᒪᒃᑯᐊ  

ᐅᖃᖃᑎᒌᓐᓂᖏᑦ ᒐᕙᒪᑐᖃᒃᑯᓐᓂᒃ ᑲᔪᓯᓂᖃᐃᓐᓇᖁᓪᓗᒋᑦ ᑕᒪᒃᑯᐊ ᐃᑲᔪᖅᑕᐅᖃᑦᑕᕐᓗᑎᑦ �ᐊᒻᒪᓚᒃᑯᑦ 
ᖃᖓᑕᓲᒃᑯᕕᓐᓄ ᑐᓴᐅᒪᖃᑦᑕᐅᑎᑎᑦᑎᔨᖃᖁᓪᓗᒋᑦ ᐊᐅᓚᑦᑎᓇᓱᐊᖅᑎᓪᓗᒋᑦ. ᑕᒪᒃᑯᐊ ᐱᒻᒪᕆᐊᓘᒻᒪᑕ ᓯᓚᕗᑦ 
ᑕᒫᓂ ᓂᓪᓚᓱᒃᑲᐅᓂᖓᓄᑦ ᓯᓚᕈᔪᕈᖅᓴᕋᐃᓐᓂᖓᓄᓪᓗ 
 
ᐃᒃᓯᕙᐅᑕᖅ, ᑕᕝᕙ ᐱᔭᕇᖅᐳᖓ ᒪᑐᐃᕆᐊᕈᑎᓐᓂᒃ ᐅᖃᐅᓯᖃᕇᖅᑐᖓ. ᒪᓕᒐᓕᐅᖅᑎᐅᖃᑕᐅᔪᑦ ᓇᒻᒥᓂᖅ 
ᐃᓱᒫᓘᑎᒥᓂᒃ ᐅᖃᐅᓯᒃᓴᖏᓐᓂᓪᓗ ᓂᓪᓕᕈᒪᓂᐊᖅᑐᒃᓴᐅᒋᕗᑦ ᑲᑎᒪᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᕿᓚᕝᕙᖅ.  
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᓄᖅᑲᐅᓯᕈᒪᓕᖅᑐᖓ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᐱᖁᔨᕗᖔᖅᓯᒪᔪᖃᕐᒪᑦ ᑲᑎᒪᓂᕐᒥᒃ ᓄᖅᑲᖁᔨᓕᖅᑐᓂ ᐊᒻᒪᓗ ᑕᒪᓐᓇ 
ᐋᕐᓈᖅᑐᕋᐅᑎᒋᔭᐅᔭᕆᐊᖃᙱᒻᒪᑦ. ᓈᒻᒪᓴᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᓇᖏᖅᓯᓕᖅᐳᖓᓕ ᓄᖅᑲᕈᓐᓇᖁᓪᓗᑕ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐃᖏᓪᓗᓯ. ᑲᑎᒪᔾᔪᑎᒃᓴᑦ, ᑲᑎᒪᔾᔪᑎᒃᓴᖅ 20, ᑲᑎᒪᑐᐃᓐᓇᖅᑎᓪᓗᒋᑦ ᓄᖅᑲᕐᓂᖏᑦ, 
ᐃᒃᓯᕙᐅᑕᖅ, ᓇᑦᑎᖅ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 

ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᑐᐃᓐᓇᖅᑎᓪᓗᒋᑦ ᑲᑎᒪᔾᔪᑎᖃᖅᑲᐅᒻᒪᑕ ᐱᖁᔭᒃᓴᖅ 8-ᒥᑦ 
ᐊᒻᒪᓗ ᓇᓚᐅᒃᑖᖅᑕᐅᓯᒪᔪᑦ, ᐊᒻᒪᓗ ᐱᓕᕆᓂᕐᒧᑦ ᐸᕐᓇᒍᑎᓂᒃ. ᐅᖃᖅᑎ, ᐱᒋᐊᖅᑎᑦᑎᕗᖓ 
ᑲᑎᒪᑐᐃᓐᓇᖅᑎᓪᓗᒋᑦ ᑲᑎᒪᓂᕆᖅᑲᐅᔭᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᖅᓯᒪᔪᖅᑕᖃᕐᒪᑦ. ᐊᐃᑉᐲᔪᖅ. ᐊᓚᕋᓚᒃ. ᐱᖁᔨᕗᖔᕈᑦ ᑲᔪᓯᒍᓐᓇᖅᓯᔪᖅ. 
ᓈᒻᒪᓴᖅᑐᑦ ᐱᖁᔨᕗᖔᕈᒻᒥᒃ. ᓈᒻᒪᒃᓴᙱᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᑲᑎᒪᔾᔪᑎᒃᓴᖅ 21, 
ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ 22, ᑲᑎᒪᔾᔪᑎᒃᓴᑦ, ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 

ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ.  
 
ᑲᑎᒪᔾᔪᑎᒃᓴᑦ ᐱᖓᓲᓕᖅᓲᒻᒧᑦ, ᒫᑦᓯ 16, 2005: 
 
1. ᑐᒃᓯᐊᕐᓂᖅᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 12 – 2(2) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᓴᖅᑭᑕᐅᔪᖅ ᑎᑎᖅᑲᒃ 52 – 2(2) 

• ᒪᓕᒐᒃᓴᖅ 8 

• ᒪᓕᒐᒃᓴᖅ 9 

• ᒪᓕᒐᒃᓴᖅ 10 

• ᒪᓕᒐᒃᓴᖅ 11 

• ᒪᓕᒐᒃᓴᖅ 12 

• ᒪᓕᒐᒃᓴᖅ 13, ᐊᒻᒪ 

• ᒪᓕᒐᒃᓴᖅ 14 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᕐᕕᒻᒥ ᑲᑎᒪᓂᖏᑦ ᓄᖅᑲᖓᙳᓱᑦᑐᑦ ᐱᖓᓲᓕᖅᓲᑎᕈᕋᓱᐊᕐᓂᖓᓂᒃ, ᒫᑦᓯ 16, 
2005 ᐅᓪᓛᒃᑯᑦ ᓯᕿᙳᔭᖅ 10:00-ᒨᖅᑎᓪᓗᒍ ᑲᑎᒪᒋᐊᓯᓛᖅᑐᑎᒃ.  
 
ᐃᖅᓱᒃᑎ. 
 
>>ᑲᑎᒪᓂᖅ ᐱᔭᕇᖅᑐᖅ ᓯᕿᙳᔭᖅ 20:15-ᒨᖅᑎᓪᓗᒍ. 
 
 
 



 

 

 


